
Монгол Улсын Их Хурлын 2021 оны намрын ээлжит чуулганы

11 дүгээр сарын  04-ний өдөр /Пүрэв гараг/-ийн нэгдсэн

хуралдааны товч тэмдэглэл


Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 76 гишүүнээс 43 гишүүн хүрэлцэн ирж, 56.6 хувийн ирцтэйгээр хуралдаан 10 цаг 03 минутад Төрийн ордны “Их хуралдай” танхимд эхлэв.
Чөлөөтэй: Ц.Мөнх-Оргил, Л.Оюун-Эрдэнэ;

Эмнэлгийн чөлөөтэй: Д.Сарангэрэл, Б.Энх-Амгалан;

Тасалсан: Ц.Анандбазар, Ж.Бат-Эрдэнэ, Х.Нямбаатар;

Хоцорсон: С.Амарсайхан-1 цаг, С.Батболд-2 цаг 08 минут, Ж.Мөнхбат-1 цаг 30 минут, Н.Учрал-40 минут, Ч.Хүрэлбаатар-1 цаг 30 минут, Д.Цогтбаатар-35 минут.
Улсын Их Хурлын дарга Г.Занданшатар Улсын Их Хурлын нөхөн сонгуулиар сонгогдсон Улсын Их Хурлын гишүүн Э.Батшугар, Ц.Идэрбат нарыг Улсын Их Хурал дахь Монгол Ардын Намын бүлэгт элсүүлсэн талаарх Улсын Их Хурлын гишүүн, Улсын Их Хурал дахь Монгол Ардын Намын бүлгийн дарга Д.Тогтохсүрэнгээс 2021 оны 10 дугаар сарын 26-ны өдрийн 168 тоот албан бичгээр ирүүлсэн Монгол Ардын Намын бүлгийн шийдвэрийг уншиж танилцуулав. 
Нэг.Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай, Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2021.10.14-ний өдөр өргөн мэдүүлсэн, анхны хэлэлцүүлэг/


Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Ц.Нямдорж, Тэргүүн дэд дарга Б.Ганбат, Хууль, эрх зүйн газрын дарга Н.Мягмар, мөн газрын ахлах шинжээч Ч.Дондогмаа нар оролцов.


Хуралдаанд Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Ц.Болормаа, Байнгын хорооны асуудал хариуцсан хэлтсийн Ёс зүй, сахилга хариуцлагын байнгын хороо хариуцсан ахлах зөвлөх Х.Энэбиш, Инновац, цахим бодлогын байнгын хороо хариуцсан референт Б.Золбоо нар байлцав.


Төслүүдийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ж.Батсуурь танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүн С.Чинзориг, Ц.Даваасүрэн, Г.Тэмүүлэн, Н.Наранбаатар, Д.Ганбат, Б.Баярсайхан, Ж.Ганбаатар, Д.Өнөрболор, Ч.Ундрам, Э.Батшугар, Ш.Адьшаа нарын тавьсан асуултад ажлын хэсгийн ахлагч, Улсын Их Хурлын гишүүн Д.Тогтохсүрэн, Улсын Их Хурлын гишүүн С.Бямбацогт нар  хариулж, тайлбар хийв.

Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай, Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн талаар Төрийн байгуулалтын байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
Улсын Их Хурлын дэд дарга Т.Аюурсайхан 11 цаг 21 минутаас хуралдааныг даргалав.

        Төрийн байгуулалтын байнгын хорооны дэмжсэн санал:
Т.Аюурсайхан: 1.Улсын Их Хурлын гишүүн Д.Тогтохсүрэн, С.Бямбацогт, Ж.Ганбаатар, Ё.Баатарбилэг, Б.Пүрэвдорж /цаашид “Ажлын хэсэг”/ гэх нарын гаргасан, Төслийн 1 дүгээр зүйлийн 1 дэх заалтын Эдийн засаг, хөгжлийн сайдын эрхлэх асуудлын хүрээнд дараах асуудлыг нэмэх: 
“-бүсчилсэн хөгжлийн бодлого;” гэсэн саналыг дэмжье гэсэн санал хураалт явуулъя.

Зөвшөөрсөн:
34

Татгалзсан:

27

Бүгд:


61

55.7 хувийн саналаар дэмжигдлээ. 
2.Ажлын хэсгийн гаргасан, Төслийн 1 дүгээр зүйлийн 1 дэх заалтын Эдийн засаг, хөгжлийн сайдын эрхлэх асуудлын хүрээний “-эдийн засгийн тэргүүлэх чиглэл, салбарыг тодорхойлж, салбар, дэд бүтцийн зохистой харьцааг тогтоох асуудал;” гэснийг доор дурдсанаар өөрчлөн найруулах: 
“-эдийн засгийн болон хөгжлийн тэргүүлэх чиглэл, салбарыг тодорхойлж, салбар, дэд бүтцийн зохистой харьцааг тогтоох, төслүүдийн нэгдсэн бодлого;” гэсэн саналыг дэмжье гэсэн санал хураалт явуулъя.

Зөвшөөрсөн:
34

Татгалзсан:

28

Бүгд:


62

54.8 хувийн саналаар дэмжигдлээ. 
3.Ажлын хэсгийн гаргасан, Төслийн 1 дүгээр зүйлийн 1 дэх заалтын Эдийн засаг, хөгжлийн сайдын эрхлэх асуудлын хүрээний “-гадаад худалдаа, гадаадын хөрөнгө оруулалтын бодлого, зохицуулалт, бүртгэл;” гэснийг доор дурдсанаар өөрчлөн найруулах: 
“-эдийн засгийн гадаад хамтын ажиллагаа, гадаад, дотоод худалдаа, гадаадын хөрөнгө оруулалтын бодлого, зохицуулалт, бүртгэл;” гэсэн саналыг дэмжье гэсэн санал хураалт явуулъя.

Зөвшөөрсөн:
37

Татгалзсан:

25

Бүгд:


62

59.7 хувийн саналаар дэмжигдлээ. 
4.Ажлын хэсгийн гаргасан, Төслийн 1 дүгээр зүйлийн 1 дэх заалтын Эдийн засаг, хөгжлийн сайдын эрхлэх асуудлын хүрээний “-хөнгөн, жижиг, дунд” гэсний дараа “хүнд” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
38

Татгалзсан:

24

Бүгд:


62

61.3 хувийн саналаар дэмжигдлээ. 
5.Ажлын хэсгийн гаргасан, Төслийн 1 дүгээр зүйлийн 1 дэх заалтын Эдийн засаг, хөгжлийн сайдын эрхлэх асуудлын хүрээний “төр-хувийн хэвшлийн” гэсний өмнө “концесс,” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
37

Татгалзсан:

25

Бүгд:


62

59.7 хувийн саналаар дэмжигдлээ. 
6.Ажлын хэсгийн гаргасан, Төслийн 1 дүгээр зүйлийн 1 дэх заалтын Эдийн засаг, хөгжлийн сайдын эрхлэх асуудлын хүрээнд дараах асуудлыг нэмэх: 
“-хүн амын өсөлтийг дэмжих, хөдөлмөр эрхлэлтийн нэгдсэн бодлого;” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн С.Чинзориг үг хэлэв.

Зөвшөөрсөн:
38

Татгалзсан:

24

Бүгд:


62

61.3 хувийн саналаар дэмжигдлээ. 
7.Ажлын хэсгийн гаргасан, Төслийн 1 дүгээр зүйлийн 1 дэх заалтын Эдийн засаг, хөгжлийн сайдын эрхлэх асуудлын хүрээнд дараах асуудлыг нэмэх: 
“-хүн амын нутагшилт, суурьшлын ерөнхий төлөвлөлт; гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Б.Баярсайхан, Ц.Даваасүрэн нар үг хэлэв.

Хуралдаан даргалагчаас 7 дугаар саналыг гүйцээн боловсруулах чиглэл өгөв.

8.Ажлын хэсгийн гаргасан, Төслийн 1 дүгээр зүйлийн 2 дахь заалтын Цахим хөгжил, харилцаа холбооны сайдын эрхлэх асуудлын хүрээнд дараах асуудлыг нэмэх: 
“-кибер, аюулгүй байдлын бодлого, зохицуулалт;” гэсэн саналыг дэмжье гэсэн санал хураалт явуулъя.

Зөвшөөрсөн:
41

Татгалзсан:

21

Бүгд:


62

66.1 хувийн саналаар дэмжигдлээ.
9.Ажлын хэсгийн гаргасан, Төслийн 1 дүгээр зүйлийн 2 дахь заалтын Цахим хөгжил, харилцаа холбооны сайдын эрхлэх асуудлын хүрээнд дараах асуудлыг нэмэх:

“-цахим орчинд хүний хувийн мэдээлэл хамгаалах бодлого, зохицуулалт;” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Б.Баярсайхан, Ж.Сүхбаатар, М.Оюунчимэг нар үг хэлж, Инновац, цахим бодлогын байнгын хорооны дарга Н.Учрал тайлбар хийв.

Зөвшөөрсөн:
34

Татгалзсан:

27

Бүгд:


61

55.7 хувийн саналаар дэмжигдлээ.
10.Улсын Их Хурлын гишүүн Ц.Мөнх-Оргилын гаргасан, Төслийн 1 дүгээр зүйлийн 2 дахь заалтын Цахим хөгжил, харилцаа холбооны сайдын эрхлэх асуудлын хүрээнд дараах асуудлыг нэмэх:

“-мэдээллийн технологийн салбарын хүний нөөцийн хөгжил, тогтвор суурьшилтай ажиллуулахыг дэмжих асуудал;” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн С.Чинзориг, Б.Баярсайхан нар үг хэлж, ажлын хэсгийн ахлагч, Улсын Их Хурлын гишүүн Д.Тогтохсүрэн тайлбар хийв.

Зөвшөөрсөн:
31

Татгалзсан:

28

Бүгд:


59

52.5 хувийн саналаар дэмжигдлээ.
11.Ажлын хэсгийн гаргасан, Төслийн 3 дугаар зүйлийн “8/дахь заалтад”-жендэрийн хөгжлийн асуудал.” гэж, мөн хэсгийн” гэснийг, төслийн 5 дугаар зүйлийн “-жендэрийн хөгжлийн асуудал;” гэснийг хасах гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн М.Оюунчимэг үг хэлэв.

Зөвшөөрсөн:
28

Татгалзсан:

27

Бүгд:


55

50.9 хувийн саналаар дэмжигдлээ.
12.Ажлын хэсгийн гаргасан, Төслийн 4 дүгээр зүйлд “мөн хэсгийн 13/14 дэх заалтын “үйлдвэрлэлийг хөгжүүлэх” гэснийг “үйлдвэрлэлийн” гэж” нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
34

Татгалзсан:

20

Бүгд:


54

63.0 хувийн саналаар дэмжигдлээ.
13.Ажлын хэсгийн гаргасан, Төслийн 5 дугаар зүйлд “мөн хэсгийн 10/дахь заалтын “бүрдүүлэх, хөгжүүлэх” гэснийг 14/дэх заалтын “хөгжлийн” гэснийг” нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
36

Татгалзсан:

18

Бүгд:


54

66.7 хувийн саналаар дэмжигдлээ.
 “Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийн талаар Төрийн байгуулалтын байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Төрийн байгуулалтын байнгын хорооны дэмжсэн санал:
Т.Аюурсайхан: 1.Тогтоолын төслийн 1 дүгээр зүйлийн “Сангийн сайдын эрхлэх асуудлын хүрээнд “7.Төрийн худалдан авах ажиллагааны газар” гэж” нэмэх гэснийг хасах. Мөн тогтоолын төслийн 3 дугаар зүйлийг хасах гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Ж.Ганбаатар үг хэлэв.

Зөвшөөрсөн:
34

Татгалзсан:

27

Бүгд:


61

55.7 хувийн саналаар дэмжигдлээ.
2.Ажлын хэсгийн гаргасан, Тогтоолын төслийн 2 дугаар зүйлийг доор дурдсанаар өөрчлөн найруулах:

“2.Төрийн захиргааны байгууллагын тогтолцоо, бүтцийн ерөнхий бүдүүвчийг шинэчлэн батлах тухай” Улсын Их Хурлын 2020 оны 7 дугаар сарын 7-ны өдрийн 07 дугаар тогтоолын хавсралтаар баталсан “Төрийн захиргааны байгууллагын тогтолцоо, бүтцийн ерөнхий бүдүүвч”-ийн “Засгийн газрын хэрэгжүүлэгч агентлаг” гэсэн хэсгийн “5, 6, 7, 8, 9, 10, 11, 12, 13, 14, 15, 16, 17, 18, 19, 20, 21, 22, 23, 24” гэсэн дугаарыг “6, 7, 8, 9, 10, 11, 12, 13, 14, 15, 16, 17, 19, 20, 21, 22, 23, 24, 25, 26” гэж тус тус өөрчилсүгэй.” гэсэн саналыг дэмжье гэсэн санал хураалт явуулъя.

Зөвшөөрсөн:
34

Татгалзсан:

27

Бүгд:


61

55.7 хувийн саналаар дэмжигдлээ.
Зарчмын зөрүүтэй саналын томьёоллоор санал хурааж дууслаа.

Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай, Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.


Уг асуудлыг 12 цаг 09 минутад хэлэлцэж дуусав.

Хоёр.Монгол Улсын Их Хурлын тухай хуульд нэмэлт оруулах тухай хуулийн төсөл /Улсын Их Хурлын гишүүн Х.Булгантуяа, Т.Доржханд нар 2021.10.04-ний өдөр өргөн мэдүүлсэн, эцсийн хэлэлцүүлэг/
Хуралдаанд Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Ц.Баянмөнх, Ц.Болормаа, Байнгын хорооны асуудал хариуцсан хэлтсийн Инновац, цахим бодлогын байнгын хороо хариуцсан референт Б.Золбоо нар байлцав.


Төслийг эцсийн хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан танилцуулгыг Улсын Их Хурлын гишүүн Г.Ганболд танилцуулав.


Байнгын хорооны танилцуулгатай холбогдуулан Улсын Их Хурлын гишүүн Ц.Даваасүрэнгийн тавьсан асуултад Улсын Их Хурлын гишүүн Г.Ганболд хариулж, тайлбар хийв.

Улсын Их Хурлын гишүүн С.Бямбацогт үг хэлэв.


Монгол Улсын Их Хурлын тухай хуульд нэмэлт оруулах тухай хуулийн төслийн талаар Төрийн байгуулалтын байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Төрийн байгуулалтын байнгын хорооны дэмжсэн санал:
Т.Аюурсайхан: 1.Төслийн 1 дүгээр зүйлийг доор дурдсанаар өөрчлөн найруулах:

“42.1.5.Улсын Их Хурлын гишүүний үндсэн чиг үүрэгтэй холбоотой Монгол Улс гишүүнээр элссэн олон улсын байгууллага, түүний төрөлжсөн байгууллагын гүйцэтгэх удирдлагаас бусад сонгуульт албан тушаал.” гэсэн саналыг дэмжье гэсэн санал хураалт явуулъя.

Зөвшөөрсөн:
25

Татгалзсан:

29

Бүгд:


54

46.3 хувийн саналаар дэмжигдсэнгүй.

Улсын Их Хурлын гишүүн Г.Амартүвшингийн “дэмжсэн” санал техникийн саатлын улмаас “эсрэг” гарсан тул санал хураалтыг хүчингүй болгож, дахин санал хураалт явуулах горимын санал гаргав.

Т.Аюурсайхан: Улсын Их Хурлын гишүүн Г.Амартүвшингийн гаргасан горимын саналыг дэмжье гэсэн санал хураалт явуулъя.

Зөвшөөрсөн:
29

Татгалзсан:

23

Бүгд:


52

55.8 хувийн саналаар горимын санал дэмжигдлээ.

Т.Аюурсайхан: Горимын санал дэмжигдсэн тул дээрх саналыг дэмжье гэсэн санал хураалтыг дахин явуулъя.

Зөвшөөрсөн:
29

Татгалзсан:

23

Бүгд:


52

55.8 хувийн саналаар дэмжигдлээ.

Зарчмын зөрүүтэй саналын томьёоллоор санал хурааж дууслаа.

Монгол Улсын Их Хурлын тухай хуульд нэмэлт оруулах тухай хуулийн төслийг эцэслэн батлуулах бэлтгэл хангуулахаар Төрийн байгуулалтын байнгын хороонд шилжүүлэв. 
Уг асуудлыг 12 цаг 22 минутад хэлэлцэж дуусав.

Гурав.“Төрөөс мөнгөний бодлогын талаар 2022 онд баримтлах үндсэн чиглэл батлах тухай” Улсын Их Хурлын тогтоолын төсөл /Монголбанк 2021.09.27-ны өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Монголбанкны Ерөнхийлөгч Б.Лхагвасүрэн, Монголбанкны Мөнгөний бодлогын газрын захирал Б.Баярдаваа, мөн банкны Нөөцийн удирдлага, санхүүгийн зах зээлийн газрын захирал А.Энхжин, Банкны бүтцийн өөрчлөлт, бодлогын газрын захирал Н.Ариунбат, Төлбөр тооцооны газрын захирал Э.Анар, Санхүүгийн зохицуулах хорооны дарга Д.Баярсайхан, мөн хорооны Үнэт цаасны газрын бодлогын чиглэлийн ахлах референт Н.Энхбаатар нар оролцов.

Хуралдаанд Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Ц.Болормаа, Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.
Улсын Их Хурлын гишүүн, Улсын Их Хурал дахь Ардчилсан намын бүлгийн дарга Д.Ганбат “Төрөөс мөнгөний бодлогын талаар 2022 онд баримтлах үндсэн чиглэл батлах тухай” Улсын Их Хурлын тогтоолын төслийн хэлэлцэх эсэх асуудлаар авсан завсарлагын хугацаа дууссан талаар мэдэгдэв./12:25/
Төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн С.Чинзориг танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн  Б.Энхбаяр, Ч.Ундрам, Ж.Сүхбаатар, Т.Доржханд, Б.Баттөмөр, С.Бямбацогт, Н.Учрал, Т.Энхтүвшин, Ч.Хүрэлбаатар, Б.Бат-Эрдэнэ, Ц.Даваасүрэн, Д.Ганбат, Г.Амартүвшин, Х.Ганхуяг нарын тавьсан асуултад Эдийн засгийн байнгын хорооны дарга Ж.Ганбаатар, Монголбанкны Ерөнхийлөгч Б.Лхагвасүрэн, Санхүүгийн зохицуулах хорооны дарга Д.Баярсайхан нар хариулж, тайлбар хийв.
Улсын Их Хурлын дарга Г.Занданшатар 13 цаг 47 минутаас хуралдааныг даргалав.

“Төрөөс мөнгөний бодлогын талаар 2022 онд баримтлах үндсэн чиглэл батлах тухай” Улсын Их Хурлын тогтоолын төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

Нэг.Эдийн засгийн байнгын хорооны дэмжсэн санал:

Г.Занданшатар: 1.Улсын Их Хурлын гишүүн С.Чинзориг, Х.Булгантуяа, М.Оюунчимэг, Ц.Цэрэнпунцаг, Б.Пүрэвдорж /цаашид “Ажлын  хэсэг” гэх/ нарын гаргасан, Тогтоолын төслийн 2.1 дэх дэд заалтыг дараах байдлаар өөрчлөн найруулах: 
“1/макро эдийн засгийн тогтвортой байдлыг хангаж, бизнесийн орчин болон эдийн засгийн өрсөлдөх чадварыг сайжруулах замаар экспортыг дэмжсэн, нэмүү өртөг шингэсэн аж үйлдвэрлэлийг хөгжүүлэх стратеги төлөвлөгөө боловсруулж, уг төлөвлөгөөг эдийн засгийн сэргэлт болон өсөлтийн хүртээмжийг дэмжихэд чиглэсэн төсөв, мөнгө, санхүүгийн бодлоготой уялдуулан хэрэгжүүлэх;” гэсэн саналыг дэмжье гэсэн санал хураалт явуулъя.
Зөвшөөрсөн:
27

Татгалзсан:

23

Бүгд:


50

54.0 хувийн саналаар дэмжигдлээ. 
Дээрх саналтай холбогдуулан Улсын Их Хурлын гишүүн Б.Пүрэвдорж, Ц.Даваасүрэн нар үг хэлэв.

2.Ажлын хэсгийн гаргасан, Тогтоолын төслийн 2.3 дахь дэд заалтын “... ФАТФ-ын зөвлөмжийн үнэлгээг дээшлүүлэх;” гэснийг “... ФАТФ-ын зөвлөмжийн үнэлгээг дээшлүүлэх, зөвлөмжид нийцүүлэн виртуал хөрөнгийн үйлчилгээ үзүүлэгчийн салбарын мөнгө угаах болон терроризмыг санхүүжүүлэх үндэсний эрсдэлийн үнэлгээнд үндэслэн эрсдэлд суурилсан хяналт шалгалтын тогтолцоог бий болгох, олон нийтийг соён гэгээрүүлэх ажлыг эрчимжүүлэх;” гэж өөрчлөн найруулах гэсэн саналыг дэмжье гэсэн санал хураалт явуулъя.

Зөвшөөрсөн:
25

Татгалзсан:

27

Бүгд:


52

48.1 хувийн саналаар дэмжигдсэнгүй.
Улсын Их Хурлын гишүүн Ш.Адьшаагийн “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.

Г.Занданшатар: Улсын Их Хурлын гишүүн Ш.Адьшаагийн гаргасан горимын саналыг дэмжье гэсэн санал хураалт явуулъя.

Зөвшөөрсөн: 
  29
Татгалзсан: 

  21
Бүгд:


  50
58.0 хувийн саналаар горимын санал дэмжигдлээ.
Г.Занданшатар: Горимын санал дэмжигдсэн тул дээрх саналыг дэмжье гэсэн санал хураалтыг дахин явуулъя.
Зөвшөөрсөн: 
  29
Татгалзсан: 

  21
Бүгд:


  50
58.0 хувийн саналаар дэмжигдлээ.
3.Ажлын хэсгийн гаргасан, Тогтоолын төслийн 2.7 дахь дэд заалтын ““Эрүүл мэндээ хамгаалж, эдийн засгаа сэргээх 10.0 (арван) их наядын цогц төлөвлөгөө”-нд тусгагдсан...” гэснийг ““Эрүүл мэндээ хамгаалж, эдийн засгаа сэргээх 10.0 (арван) их наядын цогц төлөвлөгөө”-ний зориулалтыг хөрөнгө оруулалтыг нэмэгдүүлэх чиглэлээр өргөтгөж, зээлдэгчид тавьж байгаа зарим нөхцөл, шаардлагыг сулруулан, ...” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
27

Татгалзсан:

20

Бүгд:


47

57.4 хувийн саналаар дэмжигдлээ. 
4.Ажлын хэсгийн гаргасан, Тогтоолын төсөлд дараах агуулга бүхий 3 дахь заалт нэмэх:

“3.Төрөөс мөнгөний бодлогын талаар баримтлах үндсэн чиглэлд туссан инфляцын зорилтот түвшинг хангах хүрээнд төсөв, мөнгөний бодлогыг уялдуулж, цар тахлаас үүдэлтэй бараа бүтээгдэхүүний нийлүүлэлтийн доголдлыг арилгаж, хангамжийг нэмэгдүүлэх арга хэмжээ авч хэрэгжүүлэхийг Монгол Улсын Засгийн газар /Л.Оюун-Эрдэнэ/-т даалгасугай.” гэсэн саналыг дэмжье гэсэн санал хураалт явуулъя.
Зөвшөөрсөн:
31

Татгалзсан:

16

Бүгд:


47

66.0 хувийн саналаар дэмжигдлээ. 
5.Ажлын хэсгийн гаргасан, Тогтоолын төсөлд дараах агуулга бүхий 4 дэх заалт нэмэх:

“4.Инфляцын зорилтыг хангах чиглэлээр Засгийн газраас хэрэгжүүлэх арга хэмжээг макро эдийн засгийн тогтвортой байдал, гадаад, дотоод тэнцвэрийг алдагдуулахгүйгээр дэмжин ажиллахыг Монголбанк /Б.Лхагвасүрэн/-д даалгасугай.” гэсэн саналыг дэмжье гэсэн санал хураалт явуулъя.
Зөвшөөрсөн:
31

Татгалзсан:

15

Бүгд:


46

67.4 хувийн саналаар дэмжигдлээ. 
6.Улсын Их Хурлын гишүүн Х.Булгантуяагийн гаргасан, Тогтоолын төслийн 2 дахь заалтад дараах агуулга бүхий 8 дахь дэд заалт нэмэх:

“8/Хөрөнгийн зах зээл болон Засгийн газрын дотоод үнэт цаасны зах зээлийг дэмжих, төгрөгийн жишиг хүүг тогтоох зорилгоор Засгийн газрын дотоод үнэт цаасыг “Засгийн газрын өрийн удирдлагын 2019-2022 оны стратегийн баримт бичиг батлах тухай” Монгол Улсын Их Хурлын 2019 оны 55 дугаар тогтоолд нийцүүлэн үнэт цаасны зах зээлд тогтмол гаргах.” гэсэн саналыг дэмжье гэсэн санал хураалт явуулъя.

Улсын Их Хурлын гишүүн Ч.Хүрэлбаатар дэмжихгүй байр сууринаас үг хэлэв.
Зөвшөөрсөн:
17

Татгалзсан:

28

Бүгд:


45

37.8 хувийн саналаар дэмжигдсэнгүй. 
Хоёр.Эдийн засгийн байнгын хорооны дэмжээгүй санал:

Г.Занданшатар: Ажлын хэсгийн гаргасан, Тогтоолын төслийн 2 дахь заалтад дараах агуулга бүхий 8 дахь дэд заалт нэмэх гэсэн саналыг ажлын хэсэг татан авсан болно. 
Гурав.Найруулгын шинжтэй саналын томьёолол:
Г.Занданшатар: Ажлын хэсгийн гаргасан, Тогтоолын төслийн 3 дахь заалтыг 5  дахь заалт болгон өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
28

Татгалзсан:

17

Бүгд:


45

62.2 хувийн саналаар дэмжигдлээ. 
Зарчмын зөрүүтэй саналын томьёоллоор санал хурааж дууслаа.

“Төрөөс мөнгөний бодлогын талаар 2022 онд баримтлах үндсэн чиглэл батлах тухай” Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.
Уг асуудлыг 14 цаг 41 минутад хэлэлцэж дуусав.
Нээлттэй хуралдаан 4 цаг 38 минут үргэлжилж, 76 гишүүнээс 45 гишүүн хүрэлцэн ирж, 59.2 хувийн ирцтэйгээр 14 цаг 42 минутад хуралдааныг хаалттай горимд шилжүүлэв.

Хаалттай хуралдаанаар ““Төрөөс төмөр замын тээврийн талаар баримтлах бодлого”-д өөрчлөлт оруулах тухай” Улсын Их Хурлын тогтоолын төслийн анхны хэлэлцүүлгийг хийв.
 Хаалттай хуралдаан 06 минут үргэлжилж, 14 цаг 48 минутад нээлттэй горимд шилжив.
Тав.Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төсөл болон хамт өргөн мэдүүлсэн Төсвийн тухай хуульд нэмэлт, өөрчлөлт оруулах тухай хуулийн төсөл /Засгийн газар 2021.09.30-ны өдөр өргөн мэдүүлсэн, анхны хэлэлцүүлэг/ 
Хэлэлцэж буй асуудалтай холбогдуулан Улсын Их Хурлын гишүүн, Монгол Улсын Шадар сайд С.Амарсайхан, Улсын Их Хурлын гишүүн, Сангийн сайд Б.Жавхлан, Улсын Их Хурлын гишүүн, Хууль зүй, дотоод хэргийн сайд Х.Нямбаатар, Сангийн дэд сайд С.Мөнгөнчимэг, Сангийн яамны Хөгжлийн санхүүжилтийн газрын дарга И.Батхүү, Төсвийн бодлого, төлөвлөлтийн газрын дарга Ж.Ганбат, Төсвийн хөрөнгө оруулалтын газрын дарга Г.Түвдэндорж, Санхүүгийн бодлогын газрын дарга Б.Сүх-Очир, Хууль, эрх зүйн газрын дарга З.Энхболд, Төсвийн нэгтгэлийн хэлтсийн дарга Г.Золбоо, Төсвийн зарлагын хэлтсийн дарга М.Санжаадорж, Орлогын хэлтсийн дарга Б.Тэлмүүн, Макро эдийн засгийн бодлогын хэлтсийн дарга Ж.Ганбаяр нар оролцов.
Хуралдаанд Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Бад.Баярмаа, Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Хяналт шалгалт, үнэлгээний газрын даргын албан үүргийг түр орлон гүйцэтгэгч С.Янжинхорлоо, мөн газрын Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу нар байлцав.
Төслийг анхны хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Х.Булгантуяа танилцуулав. 
Байнгын хорооны санал, дүгнэлттэй холбогдуулан Улсын Их Хурлын гишүүн М.Оюунчимэг, Б.Баттөмөр, Т.Доржханд, Б.Баярсайхан нарын тавьсан асуултад Төсвийн байнгын хорооны дарга Ч.Хүрэлбаатар хариулж, тайлбар хийв.

Төсвийн тухай хуульд нэмэлт, өөрчлөлт оруулах тухай хуулийн төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Төсвийн байнгын хороо дэмжсэн санал:

Г.Занданшатар: 1.Улсын Их Хурлын гишүүн Ч.Хүрэлбаатар, П.Анужин, Т.Аубакир, Ж.Бат-Эрдэнэ, Х.Болорчулуун, Х.Булгантуяа, С.Бямбацогт, Ж.Ганбаатар, Д.Ганбат, Б.Жаргалмаа, Л.Мөнхбаатар, Ж.Мөнхбат, Г.Мөнхцэцэг, Ц.Мөнхцэцэг, Н.Наранбаатар, М.Оюунчимэг, Д.Өнөрболор, Б.Пүрэвдорж, Ц.Цэрэнпунцаг, С.Чинзориг, Б.Энхбаяр /цаашид “Ажлын хэсэг” гэх/ нарын гаргасан, Төслийн 1 дүгээр зүйлийн 1 дэх заалт буюу 59 дүгээр зүйлийн 59.7 дахь хэсгийг доор дурдсанаар өөрчлөн найруулсугай: 
“59.7.Энэ хуулийн 59.1.2-т заасан эх үүсвэрээс бүрдсэн орлогын 5 хувийг тухайн эх үүсвэрийн 20 ба түүнээс дээш хувийг бүрдүүлэх аймагт тэнцүү хэмжээгээр, 15 хувийг тухайн эх үүсвэрийн 1 ба түүнээс дээш 20 хүртэлх хувийг бүрдүүлэх аймагт бүрдүүлсэн хэмжээгээр нь хувь тэнцүүлж, мөн хуулийн 59.1.5-д заасан эх үүсвэрээс бүрдсэн орлогын 30 хувийг тухайн эх үүсвэрийн 1 ба түүнээс дээш хувийг бүрдүүлэх аймагт тэнцүү хэмжээгээр тус тус хуваарилна.” гэсэн саналыг дэмжье гэсэн санал хураалт явуулъя.
Зөвшөөрсөн:
28

Татгалзсан:

24

Бүгд:


52

53.8 хувийн саналаар дэмжигдлээ. 
2.Ажлын хэсгийн гаргасан, Төслийн 1 дүгээр зүйлийн 2 дахь заалт буюу 4 дүгээр зүйлийн 4.1.55 дахь заалтын “Монгол Улсын 0-18 хүртэлх насны иргэн бүрт мөнгөн хуримтлал үүсгэж, хүүхдийн нэрийн дансанд байршуулах зорилгоор” гэснийг ”хуримтлал үүсгэх зорилгоор” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн:
30

Татгалзсан:

21

Бүгд:


51

58.8 хувийн саналаар дэмжигдлээ. 
3.Ажлын хэсгийн гаргасан, Төслийн 6 дугаар зүйлийг доор дурдсанаар өөрчлөн найруулах:
“6 дугаар зүйл.Энэ хуулийн 1 дүгээр зүйлийн 2 дахь заалт буюу 4 дүгээр зүйлийн 4.1.55 дахь заалт, 2 дугаар зүйлийг 2022 оны 01 дүгээр сарын 01-ний өдрөөс эхлэн 2022 оны 12 дугаар сарын 31-ний өдрийг дуустал, бусад зүйл, хэсэг, заалтыг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
29

Татгалзсан:

22

Бүгд:


51

56.9 хувийн саналаар дэмжигдлээ. 
Зарчмын зөрүүтэй саналын томьёоллоор санал хурааж дууслаа. 
Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Төсвийн тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 15 цаг 12 минутад хэлэлцэж дуусав.
Зургаа.Монгол Улсын 2022 оны төсвийн тухай, Ирээдүйн өв сангийн 2022 оны төсвийн тухай хуулийн төслүүдтэй хамт өргөн мэдүүлсэн хууль, Улсын Их Хурлын тогтоолын төсөл /Засгийн газар 2021.09.30-ны өдөр өргөн мэдүүлсэн, анхны хэлэлцүүлэг/ 
Хэлэлцэж буй асуудалтай холбогдуулан Улсын Их Хурлын гишүүн, Монгол Улсын Шадар сайд С.Амарсайхан, Улсын Их Хурлын гишүүн, Сангийн сайд Б.Жавхлан, Улсын Их Хурлын гишүүн, Хууль зүй, дотоод хэргийн сайд Х.Нямбаатар, Сангийн дэд сайд С.Мөнгөнчимэг, Сангийн яамны Хөгжлийн санхүүжилтийн газрын дарга И.Батхүү, Төсвийн бодлого, төлөвлөлтийн газрын дарга Ж.Ганбат, Төсвийн хөрөнгө оруулалтын газрын дарга Г.Түвдэндорж, Санхүүгийн бодлогын газрын дарга Б.Сүх-Очир, Хууль, эрх зүйн газрын дарга З.Энхболд, Макро эдийн засгийн бодлогын хэлтсийн дарга Ж.Ганбаяр, Төсвийн нэгтгэлийн хэлтсийн дарга Г.Золбоо, Төсвийн зарлагын хэлтсийн дарга М.Санжаадорж, Орлогын хэлтсийн дарга Б.Тэлмүүн нар оролцов.
Хуралдаанд Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Бад.Баярмаа, Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Хяналт шалгалт, үнэлгээний газрын даргын албан үүргийг түр орлон гүйцэтгэгч С.Янжинхорлоо, мөн газрын Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу нар байлцав.
Төслийг анхны хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Х.Булгантуяа танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн Н.Ганибалын тавьсан асуултад Төсвийн байнгын хорооны дарга Ч.Хүрэлбаатар хариулж, тайлбар хийв.

Монгол Улсын 2022 оны төсвийн тухай хуулийн төсөлтэй хамт өргөн мэдүүлсэн хуулийн төслүүдийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

1.Гаалийн тухай хуульд нэмэлт, өөрчлөлт оруулах тухай хуулийн төслийн талаар:
Төсвийн байнгын хорооны дэмжсэн санал:

Г.Занданшатар: Ажлын хэсгийн гаргасан, Төсөлд доор дурдсан агуулгатай дараах зүйл нэмэх:
“3 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.
Зөвшөөрсөн:
29

Татгалзсан:

25

Бүгд:


54

53.7 хувийн саналаар дэмжигдлээ. 
2.Төрийн хяналт шалгалтын тухай хуульд өөрчлөлт оруулах тухай хуулийн төслийн талаар:
Г.Занданшатар: Ажлын хэсгийн гаргасан, Төсөлд доор дурдсан агуулгатай дараах зүйл нэмэх:
“4 дүгээр зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
31

Татгалзсан:

23

Бүгд:


54

57.4 хувийн саналаар дэмжигдлээ.
3.Монгол Улсын хилийн тухай хуульд нэмэлт, өөрчлөлт оруулах тухай хуулийн төслийн талаар:

Г.Занданшатар: 1.Ажлын хэсгийн гаргасан, Төслийн 1 дүгээр зүйлийн 29.9 дэх хэсгийг доор дурдсанаар өөрчлөн найруулах:
“29.9.Ашигт малтмал, газрын тос, бараа бүтээгдэхүүний экспорт, импорт, худалдааны эргэлтийг нэмэгдүүлэх, улс хоорондын тээврийн зохицуулалт, халдвар хамгаалал, хууль сахиулах болон хилийн хяналтын байгууллага, орон нутгийн засаг захиргааны байгууллагын ажлын уялдаа холбоог нэгдсэн зохицуулалтаар хангах, боомтын хөгжлийн асуудлыг төлөвлөх, орон сууц, цахилгаан, дулаан, цэвэр, бохир ус болон бусад дэд бүтцийг хариуцаж, боомтын хэвийн үйл ажиллагаа явуулах нөхцөлийг бүрдүүлэх, хилийн боомт дахь төрийн өмчийн бүртгэл, хяналтыг хариуцах чиг үүрэг бүхий Хилийн боомтын захиргааг Засгийн газар байгуулна.” гэсэн саналыг дэмжье гэсэн санал хураалт явуулъя.

Зөвшөөрсөн:
30

Татгалзсан:

19

Бүгд:


49

61.2 хувийн саналаар дэмжигдлээ.
2.Ажлын хэсгийн гаргасан, Төслийн 1 дүгээр зүйлийн 29.10, 29.11, 29.12 дахь хэсгийн “онцгой бүрэн эрхт” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:
29

Татгалзсан:

19

Бүгд:


48

60.4 хувийн саналаар дэмжигдлээ.
3.Ажлын хэсгийн гаргасан, Төслийн 1 дүгээр зүйлд доор дурдсан агуулгатай 29.13 дахь хэсэг нэмэх:
“29.13.Хилийн боомтын захиргаа нь хилийн боомтод цацраг хими, биологийн осол болон хүн, мал, амьтны гоц халдварт өвчин, цар тахлын онцгой нөхцөл байдал үүссэн тохиолдолд энэ хуулийн 29.9-д заасан чиг үүргээ хэрэгжүүлэхдээ онцгой бүрэн эрх эдэлнэ.” гэсэн саналыг дэмжье гэсэн санал хураалт явуулъя.

Зөвшөөрсөн:
31

Татгалзсан:

17

Бүгд:


48

64.6 хувийн саналаар дэмжигдлээ.
4.Мансууруулах эм, сэтгэцэд нөлөөт бодисын эргэлтэд хяналт тавих тухай хуульд өөрчлөлт оруулах тухай хуулийн төслийн талаар:

Г.Занданшатар: Ажлын хэсгийн гаргасан, Төсөлд доор дурдсан агуулгатай дараах зүйл нэмэх:
“2 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
29

Татгалзсан:

18

Бүгд:


47

61.7 хувийн саналаар дэмжигдлээ.
5.Ургамал хамгааллын тухай хуульд өөрчлөлт оруулах тухай хуулийн төслийн талаар:

Г.Занданшатар: Ажлын хэсгийн гаргасан, Төсөлд доор дурдсан агуулгатай дараах зүйл нэмэх:
“2 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
31

Татгалзсан:

16

Бүгд:


47

66.0 хувийн саналаар дэмжигдлээ.
6.Мал, амьтны эрүүл мэндийн тухай хуульд нэмэлт, өөрчлөлт оруулах тухай хуулийн төслийн талаар:

Г.Занданшатар: Ажлын хэсгийн гаргасан, Төсөлд доор дурдсан агуулгатай дараах зүйл нэмэх:
“3 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
30

Татгалзсан:

18

Бүгд:


48

62.5 хувийн саналаар дэмжигдлээ.
7.Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд өөрчлөлт оруулах тухай хуулийн төслийн талаар:

Г.Занданшатар: Ажлын хэсгийн гаргасан, Төсөлд доор дурдсан агуулгатай дараах зүйл нэмэх:

“2 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
27

Татгалзсан:

20

Бүгд:


47

57.4 хувийн саналаар дэмжигдлээ.
8.Химийн хорт болон аюултай бодисын тухай хуульд өөрчлөлт оруулах тухай хуулийн төслийн талаар:

Г.Занданшатар: Ажлын хэсгийн гаргасан, Төсөлд доор дурдсан агуулгатай дараах зүйл нэмэх:
“2 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
32

Татгалзсан:

15

Бүгд:


47

68.1 хувийн саналаар дэмжигдлээ.
9.Органик хүнсний тухай хуульд өөрчлөлт оруулах тухай хуулийн төслийн талаар:
Г.Занданшатар: Ажлын хэсгийн гаргасан, Төсөлд доор дурдсан агуулгатай дараах зүйл нэмэх:
“2 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
31

Татгалзсан:

15

Бүгд:


46

67.4 хувийн саналаар дэмжигдлээ.
10.Стандартчилал, техникийн зохицуулалт, тохирлын үнэлгээний итгэмжлэлийн тухай хуульд нэмэлт оруулах тухай хуулийн төслийн талаар:

Г.Занданшатар: Ажлын хэсгийн гаргасан, Төсөлд доор дурдсан агуулгатай дараах зүйл нэмэх:
“2 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
29

Татгалзсан:

16

Бүгд:


45

64.4 хувийн саналаар дэмжигдлээ.
11.Хувиргасан амьд организмын тухай хуульд өөрчлөлт оруулах тухай хуулийн төслийн талаар:

Г.Занданшатар: Ажлын хэсгийн гаргасан, Төсөлд доор дурдсан агуулгатай дараах зүйл нэмэх:
“3 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
30

Татгалзсан:

15

Бүгд:


45

66.7 хувийн саналаар дэмжигдлээ.
12.Зөрчил шалган шийдвэрлэх тухай хуульд өөрчлөлт оруулах тухай хуулийн төслийн талаар:

Г.Занданшатар: Ажлын хэсгийн гаргасан, Төсөлд доор дурдсан агуулгатай дараах зүйл нэмэх:
“2 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
27

Татгалзсан:

18

Бүгд:


45

60.0 хувийн саналаар дэмжигдлээ.
13.Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд өөрчлөлт оруулах тухай хуулийн төслийн талаар:

Г.Занданшатар: Ажлын хэсгийн гаргасан, Төсөлд доор дурдсан агуулгатай дараах зүйл нэмэх:
“4 дүгээр зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
30

Татгалзсан:

15

Бүгд:


45

66.7 хувийн саналаар дэмжигдлээ.
14.Цөмийн  энергийн тухай хуульд нэмэлт, өөрчлөлт оруулах тухай хуулийн төслийн талаар:

Г.Занданшатар: Ажлын хэсгийн гаргасан, Төсөлд доор дурдсан агуулгатай дараах зүйл нэмэх:
“3 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
30

Татгалзсан:

16

Бүгд:


46

65.2 хувийн саналаар дэмжигдлээ.
15.Нийгмийн халамжийн тухай хуулийн зарим хэсэг, заалтыг хүчингүй болсонд тооцох тухай хуулийн төслийн талаар:

Г.Занданшатар: Ажлын хэсгийн гаргасан, Төсөлд доор дурдсан агуулгатай дараах зүйл нэмэх:
“2 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
33

Татгалзсан:

13

Бүгд:


46

71.7 хувийн саналаар дэмжигдлээ.
16.Хүүхэд хамгааллын тухай хуульд нэмэлт оруулах тухай хуулийн төслийн талаар:

Г.Занданшатар: Ажлын хэсгийн гаргасан, Төсөлд доор дурдсан агуулгатай дараах зүйл нэмэх:
“2 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.
Зөвшөөрсөн:
31

Татгалзсан:

15

Бүгд:


46

67.4 хувийн саналаар дэмжигдлээ.
17.Төрийн албаны тухай хуульд нэмэлт, өөрчлөлт оруулах тухай хуулийн төслийн талаар:

Г.Занданшатар: Ажлын хэсгийн гаргасан, Төсөлд доор дурдсан агуулгатай дараах зүйл нэмэх:
“3 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
32

Татгалзсан:

14

Бүгд:


46

69.6 хувийн саналаар дэмжигдлээ.
18.Газрын тосны тухай хуульд өөрчлөлт оруулах тухай хуулийн төслийн талаар:

Г.Занданшатар: Ажлын хэсгийн гаргасан, Төсөлд доор дурдсан агуулгатай дараах зүйл нэмэх:
“2 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
29

Татгалзсан:

16

Бүгд:


45

64.4 хувийн саналаар дэмжигдлээ.
19.Зээлийн батлан даалтын сангийн тухай хуульд нэмэлт, өөрчлөлт оруулах тухай хуулийн төслийн талаар:
Г.Занданшатар: Ажлын хэсгийн гаргасан, Төслийн 1 дүгээр зүйлийн 1 дэх заалт буюу 9 дүгээр зүйлийн 9.4 дэх хэсгийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
31

Татгалзсан:

14

Бүгд:


45

68.9 хувийн саналаар дэмжигдлээ.
2.Ажлын хэсгийн гаргасан, Төслийн 1 дүгээр зүйлийн 2 дахь заалт буюу 9 дүгээр зүйлийн 9.1.3 дахь заалтыг доор дурдсанаар өөрчлөн найруулах: 
“9.1.3.Төвлөрлийг сааруулах, иргэдийг орон сууцжуулах бодлогод нийцүүлэн Засгийн газраас баталсан хөтөлбөр, арга хэмжээний хүрээнд банк, санхүүгийн байгууллагаас зээл авахыг хүссэн боловч урьдчилгаа төлбөр болон барьцаа хөрөнгө нь хүрэлцэхгүй байгаа иргэн, хуулийн этгээдийн урьдчилгаа, барьцаа хөрөнгийн 60 хүртэлх хувьд батлан даалт гаргах.” гэсэн саналыг дэмжье гэсэн санал хураалт явуулъя.

Зөвшөөрсөн:
28

Татгалзсан:

16

Бүгд:


44

63.6 хувийн саналаар дэмжигдлээ.

3.Ажлын хэсгийн гаргасан, Төсөлд доор дурдсан агуулгатай дараах зүйл нэмэх:
“5 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
25

Татгалзсан:

19

Бүгд:


44

56.8 хувийн саналаар дэмжигдлээ.

20.Малын индексжүүлсэн даатгалын тухай хуульд өөрчлөлт оруулах тухай хуулийн төслийн талаар:
Г.Занданшатар: Ажлын хэсгийн гаргасан, Төсөлд доор дурдсан агуулгатай дараах зүйл нэмэх:
“4 дүгээр зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
28

Татгалзсан:

16

Бүгд:


44

63.6 хувийн саналаар дэмжигдлээ.
21.Өрийн удирдлагын тухай хуульд нэмэлт оруулах тухай хуулийн төслийн талаар:

Г.Занданшатар: Ажлын хэсгийн гаргасан, Төсөлд доор дурдсан агуулгатай дараах зүйл нэмэх:
“2 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
30

Татгалзсан:

13

Бүгд:


43

69.8 хувийн саналаар дэмжигдлээ.
22.Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төслийн талаар:
Г.Занданшатар: Ажлын хэсгийн гаргасан, Төсөлд доор дурдсан агуулгатай дараах зүйл нэмэх:
“3 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
30

Татгалзсан:

13

Бүгд:


43

69.8 хувийн саналаар дэмжигдлээ.
23.“Засгийн газрын үнэт цаас гаргах эрх олгох тухай” Улсын Их Хурлын тогтоолын төслийн талаар:

Г.Занданшатар: Ажлын хэсгийн гаргасан, Төслийн 2 дугаар заалтыг доор дурдсанаар өөрчлөн найруулах:
“2 дугаар зүйл.Энэ тогтоолыг 2022 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
28

Татгалзсан:

15

Бүгд:


43

65.1 хувийн саналаар дэмжигдлээ.

24.“Төсөв батлагдсантай холбогдуулан авах зарим арга хэмжээний тухай” Улсын Их Хурлын тогтоолын төслийн талаар:

Г.Занданшатар: 1.Ажлын хэсгийн гаргасан, Тогтоолын төслийн нэрийг “Монгол Улсын 2022 оны төсвийн тухай хууль баталсантай холбогдуулан авах зарим арга хэмжээний тухай” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
29

Татгалзсан:

13

Бүгд:


42

69.0 хувийн саналаар дэмжигдлээ.
2.Ажлын хэсгийн гаргасан, Тогтоолын төслийн тогтоох хэсгийг доор дурдсанаар өөрчлөн найруулах:
“Монгол Улсын Их  Хурлын тухай хуулийн 5 дугаар зүйлийн 5.1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 72 дугаар зүйлийн 72.2 дахь хэсгийг тус тус үндэслэн Монгол Улсын Их Хурлаас ТОГТООХ нь:” гэсэн саналыг дэмжье гэсэн санал хураалт явуулъя.

Зөвшөөрсөн:
29

Татгалзсан:

13

Бүгд:


42

69.0 хувийн саналаар дэмжигдлээ.

3.Ажлын хэсгийн гаргасан, Тогтоолын төсөлд доор дурдсан агуулгатай дараах заалт, дэд заалт нэмэх:
1.Монгол Улсын 2022 оны төсвийн тухай хууль баталсантай холбогдуулан дараах арга хэмжээ авч хэрэгжүүлэхийг Монгол Улсын Засгийн газар /Л.Оюун-Эрдэнэ/-т даалгасугай:”
          1/Төрийн болон төрийн өмчийн оролцоот хуулийн этгээдүүд жилийн эцсийн санхүүгийн тайлангаар гарсан цэвэр ашгийн 50 хувь болон төрийн эзэмшилд хамаарах эздийн өмчийн 1 хувьтай тэнцэх дүнгийн аль өндөр хэмжээгээр ногдол ашиг тооцон хуваарилж төсөвт төвлөрүүлэх арга хэмжээг холбогдох хууль тогтоомжийн хүрээнд авах;
2/Засгийн газраас дэвшүүлсэн төсвийн хэмнэлтийн бодлогод нийцүүлэн төрийн албанд ашиглаж байгаа суудлын автомашины ашиглалтад тавих хяналтыг сайжруулж, зэвсэгт хүчин, цагдаа, тагнуул, онцгой байдал, эрүүл мэндийн байгууллагаас бусад төрийн байгууллагуудын суудлын автомашины хэрэглээг төр, хувийн хэвшлийн түншлэлээр үе шаттайгаар хэрэгжүүлж, төсвийн үр ашгийг нэмэгдүүлэх, зарлагыг бууруулах;
3/Төсвийн хөрөнгөөр 2022 онд дотоодын үйлдвэрээс худалдан авах бараа, бүтээгдэхүүний хэмжээг өмнөх оны хэмжээтэй харьцуулахад 2 дахин нэмэгдүүлэх;
4/улсын төсвийн хөрөнгө оруулалтаар хэрэгжиж байгаа төсөл, арга хэмжээний төсөвт өртөгт нөлөөлж буй хүчин зүйлийг судлан, үнийн өөрчлөлтийн индексийг баталж, 2021 оны 01 дүгээр сарын 01-ний өдрөөс хойших гүйцэтгэлд тооцох;
5/улсын төсвийн хөрөнгө оруулалтаар хэрэгжиж буй төсөл, арга хэмжээний төсөвт өртөгт магадлал хийх ажлыг холбогдох хууль, тогтоомжийн хүрээнд  зохион байгуулж, төсөвт өртгийн өөрчлөлтийн талаарх саналаа 2022 оны 07 дугаар сарын 01-нээс өмнө Улсын Их Хуралд танилцуулах;
6/Монгол Улсын тухайн  жилийн төсвийн төслийг боловсруулан Улсын Их Хуралд өргөн мэдүүлэхдээ  батлагдсан төсвийн хүрээний мэдэгдлийг нийцүүлэн өөрчлөхгүй байх, хөгжлийн бодлогод нийцсэн, нотолгоо-үр дүнд суурилсан төсвийн төлөвлөлтийг хэрэгжүүлэх;
7/Төсвийг төлөвлөх, шат шатанд өргөн мэдүүлэх, нэгтгэх, дүн шинжилгээ хийх үйл явцыг цахим хэлбэрт шилжүүлж, ил тод, нээлттэй болгох;
         8/Монгол Улсын 2022 оны нэгдсэн төсвийн төсөлд өгсөн аудитын дүгнэлтийн зөвлөмжийн хэрэгжилтийг хангаж ажиллах, аудитын дүгнэлтэд дурдсан төсвийн орлогыг нэмэгдүүлэх чиглэлээр электрон тамхинд онцгой албан татвар ногдуулах хууль, эрх зүйн орчныг бүрдүүлэх асуудлыг судлан үзэж, шаардлагатай бол холбогдох хуулийн төслийг боловсруулж 2022 оны 1 дүгээр улиралд багтаан Улсын Их Хуралд өргөн мэдүүлэх.” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Д.Өнөрболор үг хэлж, Төсвийн байнгын хорооны дарга Ч.Хүрэлбаатар тайлбар хийв. 
Зөвшөөрсөн:
28

Татгалзсан:

14

Бүгд:


42

66.7 хувийн саналаар дэмжигдлээ.
4.Дээрх санал дэмжигдсэнтэй холбогдуулан тогтоолын төслөөс “Төрийн болон төрийн өмчийн оролцоот хуулийн этгээдүүд жилийн эцсийн санхүүгийн тайлангаар гарсан цэвэр ашгийн 50 хувь болон төрийн эзэмшилд хамаарах эздийн өмчийн 1 хувьтай тэнцэх дүнгийн аль өндөр хэмжээгээр ногдол ашиг тооцон хуваарилж төсөвт төвлөрүүлэх арга хэмжээг холбогдох хууль тогтоомжийн хүрээнд авахыг Монгол Улсын Засгийн газар /Л.Оюун-Эрдэнэ/-т чиглэл болгосугай” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
21

Татгалзсан:

22

Бүгд:


43

48.8 хувийн саналаар дэмжигдсэнгүй.
Улсын Их Хурлын гишүүн С.Чинзоригийн “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.

Г.Занданшатар: Улсын Их Хурлын гишүүн С.Чинзоригийн гаргасан горимын саналыг дэмжье гэсэн санал хураалт явуулъя.

Зөвшөөрсөн:
21

Татгалзсан:

22

Бүгд:


43

48.8 хувийн саналаар горимын санал дэмжигдсэнгүй.
Хуралдаан даргалагчаас дээрх саналыг гүйцээн боловсруулах чиглэл өгөв.

5.Ажлын хэсгийн гаргасан, Тогтоолын төсөлд доор дурдсан агуулгатай дараах заалт, дэд заалт нэмэх:
“2.Монгол Улсын 2022 оны төсвийн тухай хууль баталсантай холбогдуулан Үндэсний аудитын газар /Д.Занданбат/-т дараах арга хэмжээг авч хэрэгжүүлэхийг даалгасугай:
1/Монгол Улсын тухайн жилийн нэгдсэн төсвийн төсөлд аудит хийхдээ аудитын дүгнэлтэд холбогдох судалгаа, тооцооллыг хавсаргаж, Улсын Их Хуралд хүргүүлдэг байх;
       2/Монгол Улсын 2022 оны нэгдсэн төсвийн төсөлд өгсөн аудитын дүгнэлтийн зөвлөмжийн хэрэгжилтийг хангуулах.” гэсэн саналыг дэмжье гэсэн санал хураалт явуулъя.

Зөвшөөрсөн:
29

Татгалзсан:

15

Бүгд:


44

65.9 хувийн саналаар дэмжигдлээ.
6.Ажлын хэсгийн гаргасан, Тогтоолын төсөлд доор дурдсан агуулгатай дараах зүйл нэмэх:
“2 дугаар зүйл.Энэ тогтоолыг 2022 оны 01 дүгээр сарын 01-ний өдрөөс эхлэн дагаж мөрдсүгэй.” гэсэн саналыг дэмжье гэсэн санал хураалт явуулъя.

Зөвшөөрсөн:
28

Татгалзсан:

17

Бүгд:


45

62.2 хувийн саналаар дэмжигдлээ.
25.“Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийн талаар:
Г.Занданшатар: Ажлын хэсгийн гаргасан, Тогтоолын төслийн 3 дахь заалтын “2016 оны 7 дугаар сарын 21-ний өдрийн 12 дугаар” гэснийг “2020 оны 7 дугаар сарын 07-ны өдрийн 07 дугаар” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
28

Татгалзсан:

17

Бүгд:


45

62.2 хувийн саналаар дэмжигдлээ.

Ирээдүйн өв сангийн 2022 оны төсвийн тухай хуулийн төсөлтэй хамт өргөн мэдүүлсэн хуулийн төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

1.Ирээдүйн өв сангийн тухай хуульд нэмэлт, өөрчлөлт оруулах тухай хуулийн төслийн талаар:
Г.Занданшатар: 1.Ажлын хэсгийн гаргасан, Төслийн 1 дүгээр зүйлийг доор дурдсанаар өөрчлөн найруулах:
“1 дүгээр зүйл.Ирээдүйн өв сангийн тухай хуульд доор дурдсан агуулгатай 91 дүгээр зүйл нэмсүгэй:

“91 дүгээр зүйл.Хүүхдийн мөнгөн хуримтлал


91.1.2022 оны төсвийн жилд Монгол Улсын 0-18 хүртэлх насны иргэн бүрт мөнгөн хуримтлал үүсгэх зорилгоор шаардагдах хөрөнгийг энэ хуулийн 7.1-д заасан тухайн жилийн эх үүсвэрээс олгоно.  
91.2.Энэ хуулийн 91.1-д заасан сар бүр хүүхдийн мөнгөн хуримтлалын хөрөнгийн хэмжээг Ирээдүйн өв сангийн тухайн жилийн төсвийн тухай хуулиар батална. 

91.3.Ирээдүйн өв сангийн батлагдсан төсвийн дагуу хүүхдийн мөнгөн хуримтлалыг Төрийн санд байршуулан хуримтлуулах, бүртгэх, олгохтой холбогдсон журмыг санхүү, төсвийн асуудал эрхэлсэн Засгийн газрын гишүүний саналыг үндэслэн Засгийн газар батална.


91.4.Хүүхдийн эцэг, эх, хууль ёсны асран хамгаалагч, харгалзан дэмжигч хүсвэл сард нэг удаа хүсэлт гаргаж энэ хуулийн 91.1-д заасан мөнгөн хуримтлалаас тухайн сард доор дурдсан хугацаанд дараах хувиар тооцож мөнгөн хэлбэрээр авах эрхтэй:
	№
	Хамрах хугацаа
	Мөнгөн хэлбэрээр олгох хувь

	1
	2022 оны 01 дүгээр сарын 01-ний өдрөөс 2022 оны 7 дугаар сарын 01-ний өдрийг хүртэл
	100 хувь

	2
	2022 оны 7 дугаар сарын 01-ний өдрөөс 2022 оны 12 дугаар сарын 31-ний өдрийг дуустал
	50 хувь


”  гэсэн саналыг дэмжье гэсэн санал хураалт явуулъя.

Зөвшөөрсөн:
31

Татгалзсан:

13

Бүгд:


44

70.5 хувийн саналаар дэмжигдлээ.
2.Төслийн 2 дугаар зүйлийн 8.3 дахь хэсгийн “91.1-д заасан” гэсний дараах “мөнгөн хуримтлал үүсгэхэд шаардагдах хөрөнгийг холбогдох банканд, үлдэх хэсгийг Корпорацын” гэснийг “хөрөнгийг мөнгөн хуримтлал үүсгэх зорилгоор Төрийн санд, үлдэх хэсгийг Ирээдүйн өв сангийн” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
30

Татгалзсан:

15

Бүгд:


45

66.7 хувийн саналаар дэмжигдлээ.
3.Төслийн 3 дугаар зүйлийн ““жил бүр” гэж” гэснийг “Ирээдүйн өв сангийн тухайн жилийн төсвийн тухай хуульд тусгаж” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
27

Татгалзсан:

18

Бүгд:


45

60.0 хувийн саналаар дэмжигдлээ.
4.Төсөлд доор дурдсан агуулгатай 4 дүгээр зүйл нэмэх:
“4 дүгээр зүйл.Энэ хуулийг 2022 оны 01 дүгээр сарын 01-ний өдрөөс эхлэн 2022 оны 12 дугаар сарын 31-ний өдрийг дуустал дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
29

Татгалзсан:

16

Бүгд:


45

64.4 хувийн саналаар дэмжигдлээ.
           2.Ирээдүйн өв сангийн 2022 оны төсвийн тухай хуулийг дагаж мөрдөх журмын тухай хуулийн төслийн талаар:
Г.Занданшатар: “1 дүгээр зүйл. 2022 оны төсвийн жилд Ирээдүйн өв сангийн тухай хуулийн 7.1-д заасан эх үүсвэрээс Монгол Улсын 0-18 хүртэлх насны иргэн бүрд Төрийн санд хуримтлагдах мөнгөн хуримтлалын хэмжээг сар бүр 100,000 /нэг зуун мянга/ төгрөгөөр тооцох бөгөөд 2022 оны 7 дугаар сарын 01-ний өдрийг хүртэл 100,000 /нэг зуун мянга/ төгрөгийг сар бүр мөнгөн хэлбэрээр, 2022 оны 7 дугаар сарын 01-ний өдрөөс 2022 оны 12 дугаар сарын 31-ний өдөр хүртэл хугацаанд 50,000 /тавин мянга/ төгрөгийг сар бүр мөнгөн хэлбэрээр тус тус олгож болно.” гэсэн саналыг дэмжье гэсэн санал хураалт явуулъя.

Зөвшөөрсөн:
30

Татгалзсан:

15

Бүгд:


45

66.7 хувийн саналаар дэмжигдлээ.
2.Төслийн 2 дугаар зүйлийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
31

Татгалзсан:

14

Бүгд:


45

68.9 хувийн саналаар дэмжигдлээ.
3.Ажлын хэсгийн гаргасан, Төсөлд доор дурдсан агуулгатай 3 дугаар зүйл нэмэх: 
“Энэ хуулийг 2022 оны 01 дүгээр сарын 01-ний өдрөөс эхлэн 2022 оны 12 дугаар сарын 31-ний өдрийг дуустал дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
28

Татгалзсан:

17

Бүгд:


45

62.2 хувийн саналаар дэмжигдлээ.
Бусад санал:

Г.Занданшатар: Зарчмын зөрүүтэй санал дэмжигдсэнтэй холбогдуулан төслийн нэр томьёог жигдлэх, зүйл, заалтын дугаарыг нийцүүлж өөрчлөх, бүтэц найруулга, хууль зүйн техникийн засварыг хийх гэсэн саналыг дэмжье гэсэн санал хураалт явуулъя.

Зөвшөөрсөн:
28

Татгалзсан:

17

Бүгд:


45

62.2 хувийн саналаар дэмжигдлээ.
Зарчмын зөрүүтэй саналын томьёоллоор санал хурааж дууслаа.

Монгол Улсын 2022 оны төсвийн тухай, Ирээдүйн өв сангийн 2022 оны төсвийн тухай хуулийн төслүүдтэй хамт өргөн мэдүүлсэн хууль, Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв.
Уг асуудлыг 16 цаг 00 минутад хэлэлцэж дуусав.
Долоо.Монгол Улсын 2022 оны төсвийн тухай, Нийгмийн даатгалын сангийн 2022 оны төсвийн тухай, Эрүүл мэндийн даатгалын сангийн 2022 оны төсвийн тухай, Ирээдүйн өв сангийн 2022 оны төсвийн тухай хуулийн төсөл /Засгийн газар 2021.09.30-ны өдөр өргөн мэдүүлсэн, хоёр дахь хэлэлцүүлэг/
Хэлэлцэж буй асуудалтай холбогдуулан Улсын Их Хурлын гишүүн, Монгол Улсын Шадар сайд С.Амарсайхан, Улсын Их Хурлын гишүүн, Сангийн сайд Б.Жавхлан, Улсын Их Хурлын гишүүн, Хууль зүй, дотоод хэргийн сайд Х.Нямбаатар, Сангийн дэд сайд С.Мөнгөнчимэг, Сангийн яамны Хөгжлийн санхүүжилтийн газрын дарга И.Батхүү, Төсвийн бодлого, төлөвлөлтийн газрын дарга Ж.Ганбат, Төсвийн хөрөнгө оруулалтын газрын дарга Г.Түвдэндорж, Санхүүгийн бодлогын газрын дарга Б.Сүх-Очир, Хууль, эрх зүйн газрын дарга З.Энхболд, Төсвийн нэгтгэлийн хэлтсийн дарга Г.Золбоо, Төсвийн зарлагын хэлтсийн дарга М.Санжаадорж, Орлогын хэлтсийн дарга Б.Тэлмүүн, Макро эдийн засгийн бодлогын хэлтсийн дарга Ж.Ганбаяр нар оролцов.
Хуралдаанд Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Бад.Баярмаа, Б.Баярсайхан, Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Хяналт шалгалт, үнэлгээний газрын Төсвийн хяналт, шинжилгээний хэлтсийн референт С.Төрмөнх нар байлцав.
Төсвийн төслийн талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Д.Өнөрболор, Төсвийн зарлагын хяналтын дэд хорооноос гаргасан санал, дүгнэлтийг Дэд хорооны дарга Б.Пүрэвдорж, Улсын Их Хурал дахь Ардчилсан намын бүлгийн санал, дүгнэлтийг Улсын Их Хурлын гишүүн, Улсын Их Хурал дахь Ардчилсан намын бүлгийн дарга Д.Ганбат нар танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Н.Ганибалын тавьсан асуултад Төсвийн байнгын хорооны дарга Ч.Хүрэлбаатар хариулж, тайлбар хийв.

Монгол Улсын 2022 оны төсвийн тухай, Нийгмийн даатгалын сангийн 2022 оны төсвийн тухай, Эрүүл мэндийн даатгалын сангийн 2022 оны төсвийн тухай, Ирээдүйн өв сангийн 2022 оны төсвийн тухай хуулийн төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Нэг.Зардал нэмэгдүүлэх саналыг, зардал бууруулах саналтай 

хамт гаргах санал:

Нэг.Урсгал зардал нэмэгдүүлэх санал:

Г.Занданшатар: 1.Улсын Их Хурлын гишүүн Ч.Хүрэлбаатар, П.Анужин, Т.Аубакир, Ж.Бат-Эрдэнэ, Х.Болорчулуун, Х.Булгантуяа, С.Бямбацогт Ж.Ганбаатар, Д.Ганбат, Х.Ганхуяг, Б.Жаргалмаа, Л.Мөнхбаатар  Ж.Мөнхбат, Г.Мөнхцэцэг, Ц.Мөнхцэцэг, М.Оюунчимэг, Д.Өнөрболор, Б.Пүрэвдорж, Ц.Цэрэнпунцаг, С.Чинзориг,  Б.Энхбаяр /цаашид “Ажлын хэсэг гэх”/ нарын гаргасан, Монгол Улсын Үндсэн хуулийн цэцийн даргын урсгал зардлыг 300.0 сая төгрөгөөр нэмэгдүүлэх;

 2.Монгол Улсын Үндсэн хуулийн 30 жилийн ойг тохиолдуулан Улсын Бага Хурлын зарим гишүүдэд нэг удаагийн мөнгөн дэмжлэг олгоход зориулж 840.0 сая төгрөг, Ардын Их Хурлын депутатуудад буцалтгүй тусламж олгоход зориулж 2,350.0 сая төгрөг, Үндсэн хуулийн 30 жилийн ойн арга хэмжээг зохион байгуулахад 200.0 сая төгрөг, Улсын Их Хурлын Хяналт шалгалтын тухай хууль батлагдахтай холбогдуулан хуулийн хэрэгжилтийг хангахад шаардагдах 1,562.8 сая төгрөгийн санхүүжилтийг, нийт 4,952.8 сая төгрөгийг Улсын Их Хурлын даргын урсгал зардалд нэмж тусгах; 

3.Хүний эрхийн Үндэсний Комиссын урсгал зардлыг 1,664.6 сая төгрөгөөр нэмэгдүүлэх;

4.“Монголын түүх, соёл, үндэсний урлагийг гадаад дотоодод түгээн сурталчлах төсөл хөтөлбөр”-ийг санхүүжүүлэхэд зориулж 400.0 сая төгрөг, аймаг, сум, нийслэл, дүүрэгт Номын баярыг уламжлал болгон хэрэгжүүлэх арга хэмжээний санхүүжилт 1,000.0 сая төгрөг, нийт 1,400.0 сая төгрөгийг Соёлын сайдын урсгал зардалд нэмж тусгах;

5.Санхүүгийн зохицуулах хорооны урсгал зардлыг 1,427.5 сая төгрөгөөр нэмэгдүүлэх;

6.Шүүхийн ерөнхий зөвлөлийн даргын төсвийн багцад тусгагдсан Шүүхийн сахилгын хорооны зардал болох 1,475.5 сая төгрөгийн санхүүжилтээс 1,000.0 сая төгрөгийг Шүүхийн ерөнхий зөвлөлийн урсгал зардлыг нэмэгдүүлэхээр үлдээх, 475.5 сая төгрөгийг Шүүхийн сахилгын хорооны урсгал зардалд шилжүүлэх, мөн хорооны урсгал зардалд 1,262.5 сая төгрөгийг нэмж тусган, нийт дүнгээр Шүүхийн сахилгын хорооны урсгал зардлыг 1,738.0 сая төгрөгөөр тооцож төсөлд тусгах;
Хоёр.Хөрөнгө оруулалтын төсөл, арга хэмжээг төслөөс хасах болон 2022 онд санхүүжих дүнг бууруулах санал:

Г.Занданшатар: 1.Монгол Улсын 2022 оны төсвийн тухай хуулийн төслийн 2 дугаар хавсралтад тусгагдсан саналын томьёоллын 1 дүгээр хавсралт дахь 43,793.1 сая төгрөгийн төсөвт өртөгтэй, 2022 онд 20,842.4 сая төгрөгөөр санхүүжих дүнтэй, нийт 25 төсөл, арга хэмжээг төслөөс хасах;

2.Монгол Улсын 2022 оны төсвийн тухай хуулийн төслийн 2 дугаар хавсралтад тусгагдсан саналын томьёоллын 1 дүгээр хавсралт дахь нийт 44 төсөл арга хэмжээний 2022 онд санхүүжих дүнг 38,708.0 сая төгрөгөөр бууруулах;

Гурав.Хөрөнгө оруулалтын төсөл, арга хэмжээг төсөлд шинээр нэмэх болон 2022 онд санхүүжих дүнг нэмэгдүүлэх санал:

Г.Занданшатар: 1.Шүүхийн сахилгын хорооны хөрөнгийн зардалд 1,000.0 сая төгрөгийг тусгах;
2.Монгол Улсын 2022 оны төсвийн тухай хуулийн төслийн 2 дугаар хавсралтад тусгагдсан саналын томьёоллын 2 дугаар хавсралт дахь 2022 онд 29,708.3 сая төгрөгийн санхүүжих дүнтэй, нийт 24 төсөл, арга хэмжээний 2022 онд санхүүжих дүнг 28,642.2 сая төгрөгөөр нэмэгдүүлэх;

3.Монгол Улсын 2022 оны төсвийн тухай хуулийн төслийн 2 дугаар хавсралтад тусгагдсан саналын томьёоллын 2 дугаар хавсралт дахь 278,824.1 сая төгрөгийн төсөвт өртөгтэй, 2022 онд 104,211.6 сая төгрөгийн санхүүжих дүнтэй, нийт 106 төсөл, арга хэмжээг төсөлд шинээр нэмэх;

Дөрөв.Дээрх саналуудтай уялдуулан нэмэлт санхүүжилтийн эх үүсвэрийг зохицуулах санал:
Г.Занданшатар: Санхүүжилтийн эх үүсвэрийг төсвийн төсөлд тусгагдсан арилжааны банкуудад олгох зээлийн хүүгийн татаасаас зохицуулах гэсэн саналыг дэмжье гэсэн санал хураалт явуулъя.

Зөвшөөрсөн:
26

Татгалзсан:

24

Бүгд:


50

52.0 хувийн саналаар дэмжигдлээ.
Тав.Төсвийн байнгын хорооны гишүүдээс санхүүжилтийн эх үүсвэрийг арилжааны банкуудад олгох зээлийн хүүгийн татаасаас зохицуулахаар гаргасан санал:

Г.Занданшатар: 1.Улсын Их Хурлын гишүүн Д.Тогтохсүрэнгийн гаргасан,  “Гэр хорооллын цэвэр, бохир усны шугам сүлжээ /Баянхонгор, Баянхонгор сум/ хэрэгжих хугацаа 2022-2023 он, төсөвт өртөг 27,000.0 сая төгрөг, 2022 онд санхүүжих дүн 4,000.0 сая төгрөг” гэсэн төсөл, арга хэмжээг, “Дотуур байрын барилга 150 ор /Булган, Дашинчилэн сум/, хэрэгжих хугацаа 2022-2023 он, төсөвт өртөг 3,700.0 сая төгрөг, санхүүжих дүн 1,500.0 сая төгрөг”  гэсэн төсөл, арга хэмжээг тус тус төсөлд нэмж тусгах;” гэсэн саналыг дэмжье гэсэн санал хураалт явуулъя.

Зөвшөөрсөн:
33

Татгалзсан:

19

Бүгд:


52

63.5 хувийн саналаар дэмжигдлээ.
2.Улсын Их Хурлын гишүүн Ц.Сандаг-Очирын гаргасан, “Ахмадын хөгжлийн төв /Улаанбаатар, Багануур дүүрэг/, хэрэгжих хугацаа 2022-2023 он, төсөвт өртөг 950.0 сая төгрөг, 2022 онд санхүүжих дүн 500.0 сая төгрөг” гэсэн төсөл, арга хэмжээг нэмж тусгах;” гэсэн саналыг дэмжье гэсэн санал хураалт явуулъя.

Зөвшөөрсөн:
28

Татгалзсан:

25

Бүгд:


53

53.8 хувийн саналаар дэмжигдлээ.


Хоёр.2022 оны төсвийн жилд зарцуулах зардлын тооцоололд





нөлөөлөхгүй санал
Нэг.Урсгал зардлын дүнд нөлөөлөхгүй зохицуулалт хийх санал:

Г.Занданшатар: 1.Ажлын хэсгийн гаргасан, Байгаль, орчин, аялал жуулчлалын сайдын 2022 оны төсвийн багц дахь “Ойжуулалт” хөтөлбөрт тусгагдсан 12.1 тэрбум төгрөгөөс 6.0 тэрбум төгрөгийг “Ойн хортон шавьж устгах” зориулалт арга хэмжээнд шилжүүлэх гэсэн саналыг дэмжье гэсэн санал хураалт явуулъя.

Зөвшөөрсөн:
24

Татгалзсан:

27

Бүгд:


51

47.1 хувийн саналаар дэмжигдсэнгүй. 

2.Ажлын хэсгийн гаргасан, Эрүүл мэндийн сайдын 2022 оны төсвийн тухай хуулийн төслийн “Улсын төсвөөс хариуцах тусламж, үйлчилгээний санхүүжилт” зориулалт арга хэмжээнд тусгагдсан төсвийг 163.7 тэрбум төгрөгөөр бууруулж, “Төрөөс эрүүл мэндийн даатгалын шимтгэлийг нь хариуцах иргэдийг улсын төсвөөс төлөх шимтгэл” зориулалт арга хэмжээг санхүүжүүлэх зардлыг 163.7 тэрбум төгрөгөөр нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
29

Татгалзсан:

23

Бүгд:


52

55.8 хувийн саналаар дэмжигдлээ.
3.Ажлын хэсгийн гаргасан, Тэтгэврийн даатгалын сангаас 17,200.0 сая төгрөгийг Тэтгэмжийн санд шилжүүлэх гэсэн саналыг дэмжье гэсэн санал хураалт явуулъя.

Зөвшөөрсөн:
22

Татгалзсан:

31

Бүгд:


53

41.5 хувийн саналаар дэмжигдсэнгүй.

Хоёр.Хөрөнгө оруулалтын төсөл, арга хэмжээний төсөвт өртөг өөрчлөх санал:

Г.Занданшатар: 1.Ажлын хэсгийн гаргасан, Монгол Улсын 2022 оны төсвийн тухай хуулийн төслийн 2 дугаар хавсралтад тусгагдсан нийт 43 төсөл, арга хэмжээний төсөвт өртгийг магадлалын ерөнхий дүгнэлт болон нэг маягийн жишиг зураг төсвийг үндэслэн хавсралт 3-т тусгагдсанаар буюу 106,066.8 сая төгрөгөөр өөрчлөх. Үүнд: 
“-7,569.3 сая төгрөгийн төсөвт өртөг бүхий 5 төсөл, арга хэмжээний төсөвт өртгийг 2,769.3 сая төгрөгөөр бууруулах;

-172,397.2 сая төгрөгийн төсөвт өртөг бүхий 38 төсөл, арга хэмжээний төсөвт өртгийг 108,836.1 сая төгрөгөөр нэмэгдүүлэх;” гэсэн саналыг дэмжье гэсэн санал хураалт явуулъя.

Зөвшөөрсөн:
35

Татгалзсан:

18

Бүгд:


53

66.0 хувийн саналаар дэмжигдлээ.

2.Улсын Их Хурлын гишүүн Ж.Батжаргал, Д.Батлут нарын гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “XV.3.1.5 Хот хоорондын болон аймаг хоорондын зорчигч тээврийн авто буудал /Орхон, Баян-Өндөр сум/, хэрэгжих хугацаа 2022-2023 он, төсөвт өртөг 3,500.0 сая төгрөг гэсэн төсөл, арга хэмжээний төсөвт өртгийг 1,500.0 сая төгрөгөөр нэмэгдүүлэх” гэсэн саналыг дэмжье гэсэн санал хураалт явуулъя.

Зөвшөөрсөн:
36

Татгалзсан:

16

Бүгд:


52

69.2 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн С.Чинзориг үг хэлэв.

Гурав.Хөрөнгө оруулалтын төсөл, арга хэмжээний нэр, хүчин чадал, байршил өөрчлөх санал:

Г.Занданшатар: 1.Ажлын хэсгийн гаргасан, Монгол Улсын 2022 оны төсвийн тухай хуулийн төслийн 2 дугаар хавсралтад тусгагдсан нийт 46 төсөл, арга хэмжээний нэр, хүчин чадал, байршлыг саналын томьёоллын 4 дүгээр хавсралтад тусгагдсанаар өөрчлөх гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Ш.Раднаасэд, Ц.Сэргэлэн нар үг хэлж, Төсвийн байнгын хорооны дарга Ч.Хүрэлбаатар тайлбар хийв.

Зөвшөөрсөн:
24

Татгалзсан:

30

Бүгд:

44.4 хувийн саналаар дэмжигдсэнгүй.

Улсын Их Хурлын гишүүн Г.Дамдиннямын “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.

Г.Занданшатар: Улсын Их Хурлын гишүүн Г.Дамдиннямын гаргасан горимын саналыг дэмжье гэсэн санал хураалт явуулъя.

Зөвшөөрсөн:
38

Татгалзсан:

16

Бүгд:

70.4 хувийн саналаар горимын санал дэмжигдлээ.
Улсын Их Хурлын дэд дарга Т.Аюурсайхан 16 цаг 46 минутаас хуралдааныг даргалав.
Т.Аюурсайхан: Горимын санал дэмжигдсэн тул дээрх саналыг дэмжье гэсэн санал хураалтыг дахин явуулъя.

Зөвшөөрсөн:
41

Татгалзсан:

13

Бүгд:


54

75.9 хувийн саналаар дэмжигдлээ.
Дөрөв.2022 оны санхүүжих дүнд нөлөөлөхгүй, Хөрөнгө оруулалтын төсөл, арга хэмжээ хооронд зохицуулалт хийх болон хөрөнгө оруулалтын зардлыг бууруулж, урсгал зардлыг нэмэгдүүлэх санал:

Т.Аюурсайхан: 1.Ажлын хэсгийн гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “XIX.1.57.Сумын шинэ болон хуучин эрүүл мэндийн төвийг холбох хүзүүвч /Архангай, Эрдэнэмандал сум/, хэрэгжих хугацаа 2022-2022 он, төсөвт өртөг 200.0 сая төгрөг, 2022 онд санхүүжих дүн 200.0 сая төгрөг гэсэн төсөл, арга хэмжээг хасч, “Нүүдлийн өв соёлыг дэмжих хөтөлбөр /Архангай/” гэсэн хөтөлбөрийг санхүүжүүлэхээр Соёлын сайдын урсгал зардалд 200.0 сая төгрөгийг нэмж тусгах” гэсэн саналыг дэмжье гэсэн санал хураалт явуулъя.

Зөвшөөрсөн:
37

Татгалзсан:

17

Бүгд:

68.5 хувийн саналаар дэмжигдлээ.
2.Ажлын хэсгийн гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “V.1.3.2."Багийн хөгжлийг дэмжих хөтөлбөр"-ийн тоног төхөөрөмж /Ховд/, хэрэгжих хугацаа 2022-2023 он, төсөвт өртөг 2,000.0 сая төгрөг, 2022 онд санхүүжих дүн 1,000.0 сая төгрөг гэсэн төсөл, арга хэмжээг хасч, "Багийн хөгжлийг дэмжих хөтөлбөр" /Ховд/ гэсэн төсөл хөтөлбөрийг санхүүжүүлэхээр Засгийн газрын Хэрэг эрхлэх газрын даргын урсгал зардалд 500.0 сая төгрөгийг нэмж тусгах” гэсэн саналыг дэмжье гэсэн санал хураалт явуулъя.

Зөвшөөрсөн:
34

Татгалзсан:

19

Бүгд:

64.2 хувийн саналаар дэмжигдлээ.
3.Улсын Их Хурлын гишүүн Б.Чойжилсүрэнгийн гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “XII.1.124. Сумын төвийн тохижилт  /Увс, Зүүнхангай, Ховд, Наранбулаг, Хяргас, Өндөрхангай, Завхан, Малчин сум/, хэрэгжих хугацаа 2022-2022 он, төсөвт өртөг 6,860.0 сая төгрөг, 2022 онд санхүүжих дүн 6,860.0 сая төгрөг” гэсэн төсөл, арга хэмжээг; 

-Сумын төвийн тохижилт  /Увс, Наранбулаг, Завхан сум/, хэрэгжих хугацаа 2022-2022 төсөвт өртөг 2,000.0 сая төгрөг,  2022 онд санхүүжих дүн 2,000.0 сая төгрөг” гэсэн төсөл, арга хэмжээг; 

-Сумын төвийн тохижилт  /Увс, Зүүнхангай, Ховд, Хяргас, Өндөрхангай, Малчин сум/, хэрэгжих хугацаа 2022-2023 он, төсөвт өртөг 4,860.0 сая төгрөг,  2022 онд санхүүжих дүн 3,175.0 сая төгрөг” гэсэн 2 төсөл арга хэмжээ болгон салгаж, зөрүү санхүүжилтээр дараах төсөл, арга хэмжээг  санхүүжүүлэхээр нэмж тусгах. Үүнд:

-Дотуур байрны барилга, 100 ор /Увс, Ховд сум/, хэрэгжих хугацаа 2020-2022 он, төсөвт өртөг 1,885.0 сая төгрөг, 2022 онд санхүүжих дүн 585.0 сая төгрөг;

-Сургуулийн спорт заалны барилга /Увс, Сагил сум/, хэрэгжих хугацаа 2020-2022 он, төсөвт өртөг 1,250.0 сая төгрөг, 2022 онд санхүүжих дүн 100.0 сая төгрөг;

- Наадмын талбайн шинэчлэл /Увс, Хяргас сум/, хэрэгжих хугацаа 2022-2022 он, төсөвт өртөг 150.0 сая төгрөг, 2022 онд санхүүжих дүн 150.0 сая төгрөг;

-Хангилцагийн голын модон гүүр /Увс, Цагаанхайрхан сум/, хэрэгжих хугацаа 2022-2022 он, төсөвт өртөг 300.0 сая төгрөг, 2022 онд санхүүжих дүн 300.0 сая төгрөг;

-Баруун голын бетон гүүр, 10 у/м /Увс, Өлгий сум/, хэрэгжих хугацаа 2022-2022 он, төсөвт өртөг 300.0 сая төгрөг, 2022 онд санхүүжих дүн 300.0 сая төгрөг;

-“Хөдөлмөр, халамж үйлчилгээний “Старт-апп” хөтөлбөр /Увс, Улаангом сум/ гэсэн төсөл, хөтөлбөрийг 2022 онд хэрэгжүүлэхээр Хөдөлмөр, нийгмийн хамгааллын сайдын урсгал зардалд 250.0 сая төгрөг нэмж тусгах” гэсэн саналыг дэмжье гэсэн санал хураалт явуулъя.

Зөвшөөрсөн:
33

Татгалзсан:

20

Бүгд:

62.3 хувийн саналаар дэмжигдлээ.
Тав.Саналын томьёололтой уялдуулан тооцооллын өөрчлөлтийг хуулийн төсөлд тусгах санал:

 Т.Аюурсайхан: Ажлын хэсгийн гаргасан, Урсгал зардал болон хөрөнгийн зардалд өөрчлөлт орж байгаатай холбогдуулан төсвийн ерөнхийлөн захирагч нарын төвлөрүүлэх орлого, зарцуулах зардал, орон нутгаас улсын төсөвт төвлөрүүлэх орлого, орон нутагт улсын төсвөөс өгөх татаасын хэмжээг саналын томьёололтой уялдуулан тооцоолол хийж, хуулийн дагуу холбогдох өөрчлөлтийг тусгах гэсэн саналыг дэмжье гэсэн санал хураалт явуулъя.

Зөвшөөрсөн:
34

Татгалзсан:

19

Бүгд:

64.2 хувийн саналаар дэмжигдлээ.
Зургаа.Саналын томьёололтой уялдуулан хууль зүйн техникийн өөрчлөлт хийх санал:

Т.Аюурсайхан: Ажлын хэсгийн гаргасан, Монгол Улсын 2022 оны төсвийн тухай хуулийн төслийн 2 дугаар хавсралт дахь хөрөнгө оруулалтын төсөл, арга хэмжээнд болон төсөлд зүйл, хэсэг, заалт нэмэгдэх, хасагдах, хөрөнгө оруулалтын төсөл, арга хэмжээний төсөвт өртөг, санхүүжих дүнд өөрчлөлт оруулах, нэр, хүчин чадал, байршлыг өөрчилсөнтэй уялдуулан, мөн хуулийн төслийн дугаарлалт, хөрөнгө оруулалтын төсөл, арга хэмжээний дугаар, хэрэгжих хугацаа, эдийн засгийн ангилал, төсвийн ерөнхийлөн захирагч хооронд холбогдох өөрчлөлтийг оруулах гэсэн саналыг дэмжье гэсэн санал хураалт явуулъя.

Зөвшөөрсөн:
35

Татгалзсан:

17

Бүгд:

67.3 хувийн саналаар дэмжигдлээ.
Долоо. Ирээдүйн өв санд төвлөрүүлэх орлоготой холбогдсон зарчмын санал:
Т.Аюурсайхан: Ажлын хэсгийн гаргасан, Ирээдүй өв сангийн 2022 оны төсвийн тухай хуулийн төслийн 4 дүгээр зүйлийн хүснэгтийн “Зарлагын төрөл” гэсэн баганын “хуримтлуулах доод хэмжээ” гэсний өмнөх “Нэрийн дансанд” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
34

Татгалзсан:

19

Бүгд:

64.2 хувийн саналаар дэмжигдлээ.
Найм.Найруулгын санал:
Т.Аюурсайхан: 1.Ажлын хэсгийн гаргасан, Монгол Улсын 2022 оны төсвийн тухай хуулийн төслийн 1 дүгээр хавсралтын 1 дүгээр зүйлийн 1.2.2 дахь заалтын “Хэвлэмэл бүтээгдэхүүний” гэснийг “Хэвлэмэл бүтээгдэхүүний борлуулалтын” гэж, 3 дугаар зүйлийн 3.1.1 дэх заалтын “хүсэлтийн барагдуулалт” гэснийг “хүсэлтийг шийдвэрлэх” гэж, 8 дугаар зүйлийн 1 дэх хэсгийн “сахин хамгаалах” гэснийг “хангах” гэж, 10 дугаар зүйлийн 10.1.1 дэх заалтын “бүрдүүлэлтийн хяналтаар хянагдсан хувийн ашиг сонирхол, хөрөнгө орлогын” гэснийг “бүрдүүлэлтэд хянагдсан хөрөнгө орлогын” гэж, мөн зүйлийн 10.1.2 дахь заалтын “Авилгын эсрэг” гэснийг “Авлигатай тэмцэх талаар” гэж, мөн зүйлийн 10.1.5 дахь заалтын “арга хэмжээ” гэснийг “хэрэгжүүлэх арга” гэж, 12 дугаар зүйлийн 12.1.2 дахь заалтын “аудитын мөрөөр гаргасан” гэснийг “аудитын гаргасан мөрөөр” гэж, мөн зүйлийн 12.2.1 дэх заалтын “илүүдэл орон тоог” гэснийг “орон тоог” гэж, 13 дугаар зүйлийн 13.1 дэх хэсгийн “ёсоор гаргах” гэснийг “ёсны” гэж, мөн зүйлийн 13.4.1 дэх заалтын “үзүүлэлтээр хийх” гэснийг “үзүүлэлтээр хийх тайлангийн тоо” гэж, 15 дугаар зүйлийн 15.1.2 дахь заалтын “санхүүгийн байдалд хяналт шалгалт хийх” гэснийг “санхүү, үйлдвэрлэлийн үйл ажиллагаанд хяналт шалгалт хийх” гэж, мөн зүйлийн 15.1.3 дахь заалтын “төрийн өмчит эзэмшилд” гэснийг “төрийн өмчит хуулийн этгээдийн эд хөрөнгийн эзэмшилт” гэж, мөн зүйлийн 15.2.4 дэх заалтын “хэрэглэгчдийн тоог нэмэгдүүлэх” гэснийг “тодруулах” гэж, 19 дүгээр зүйлийн 19.3.1 дэх заалтын хүрэх түвшинг “0” гэснийг “1” гэж, 21 дүгээр зүйлийн 21.2.4 дэх заалтын “яаралтай тусламжийн дуудлагын талаар хангасан бодит мэдээллийн” гэснийг “яаралтай тусламжийн бодит мэдээллийн” гэж, мөн зүйлийн 21.3.4 дэх заалтын “цахилгааны эх үүсвэрт холбох ажлыг үргэлжлүүлэх” гэснийг “цахилгааны эх үүсвэрт холбох ажил” гэж, мөн зүйлийн 21.4.1 дэх заалтын “хоригдлын хөдөлмөр эрхлэлт” гэснийг “хөдөлмөр эрхлэлтэд хамрагдах хоригдол” гэж, 22 дугаар зүйлийн 22.2 дахь хэсгийн “газрын зураглал, кадастр” гэснийг “газрын кадастр, зураглал” гэж, мөн зүйлийн 22.2.2 дахь заалтын “Төрийн архивыг цахимжуулах” гэснийг “Газрын нэгдмэл сангийн удирдлагын нэгдсэн цахим системийг хэрэглээнд нэвтрүүлэх” гэж, 23 дугаар зүйлийн 23.1.1 дэх заалтын “Бодлогын баримт бичгүүдэд” гэснийг “Хөгжлийн бодлогын баримт бичгүүдэд” гэж, 24 дүгээр зүйлийн 24.8.1 дэх заалтын  “сургалтад хамрагдсан залуучууд, насанд хүрэгчдийн тухайн насны хүн амд эзлэх хувь” гэснийг “сургалтад хамрагдсан суралцагчийн тухайн насны хүн амд эзлэх хувь” гэж, 25 дугаар зүйлийн 25.3.2 дахь заалтын “нэгдсэн төвийн барилгын нэгдсэн зураг төсөл” гэснийг “нэгдсэн төвийн барилгын зураг төсөл” гэж, 28 дугаар зүйлийн 28.1.3 дахь заалтын “давхардсан тоогоор нийт 24.8 сая толгой мэдрэмтгий мал сүргийг хамруулж” гэснийг “мэдрэмтгий мал сүргийг хамруулах” гэж, мөн заалтын “хүрэх үр дүн хэсгийн “10” гэснийг “давхардсан тоогоор нийт 24.8 сая толгой мал, буурах хувь 10” гэж, мөн зүйлийн 28.1.4 дэх заалтын “мялзан өвчингүй тайван байдлыг хадгална” гэснийг “мялзан өвчингүй байх” гэж, мөн зүйлийн 28.2.1 дэх заалтын “га-гийн ургацыг” гэснийг “1 га-гаас авах ургацыг” гэж тус тус өөрчлөх;

2.Ажлын хэсгийн гаргасан, Монгол Улсын 2022 оны төсвийн тухай хуулийн төслийн 3 дугаар зүйлийн 15, 6 дугаар зүйлийн 26 дахь заалт, төслийн 1 дүгээр хавсралтын 26.1 дэх хэсгийн “Геологи, уул уурхай, хүнд үйлдвэрийн сайд” гэснийг “Уул уурхай, хүнд үйлдвэрийн сайд” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
26

Татгалзсан:

23

Бүгд:


49

53.1 хувийн саналаар дэмжигдлээ.
Ес.Монгол Улсын Их Хурлын чуулганы хуралдааны дэгийн тухай хуулийн 40 дүгээр зүйлд заасны дагуу хийх хуулийн өөрчлөлтүүд:

Т.Аюурсайхан: 1.Ажлын хэсгийн гаргасан, “Авлигатай тэмцэх газрын албан хаагчийн албан тушаалын цалингийн хэмжээ шинэчлэн тогтоох тухай” Улсын Их Хурлын тогтоолын төслийг боловсруулж, Байнгын хороо, нэгдсэн хуралдаанаар хэлэлцүүлэх гэсэн саналыг дэмжье гэсэн санал хураалт явуулъя.

Зөвшөөрсөн:
25

Татгалзсан:

24

Бүгд:


49

51.0 хувийн саналаар дэмжигдлээ.
2.Ажлын хэсгийн гаргасан, Монгол Улсын 2022 оны төсвийн тухай хуулийн төсөлд тусгагдсан тооцоололтой холбоотойгоор Боловсролын тухай хуульд нэмэлт, өөрчлөлт оруулах тухай хуулийн төслийг боловсруулж, Байнгын хороо, нэгдсэн хуралдаанаар хэлэлцүүлэх гэсэн саналыг дэмжье гэсэн санал хураалт явуулъя.

Зөвшөөрсөн:
29

Татгалзсан:

21

Бүгд:


50

58.0 хувийн саналаар дэмжигдлээ.
3.Ажлын хэсгийн гаргасан, Монгол Улсын 2022 оны төсвийн тухай хуулийн төсөлд тусгагдсан тооцоололтой холбоотойгоор “Хууль хэрэгжүүлэх зарим арга хэмжээний тухай” Улсын Их Хурлын 2019 оны 05 дугаар сарын 30-ны өдрийн 53 дугаар тогтоолд өөрчлөлт оруулах тухай” Монгол Улсын Их Хурлын тогтоолын төслийг боловсруулж, Байнгын хороо, нэгдсэн хуралдаанаар хэлэлцүүлэх гэсэн саналыг дэмжье гэсэн санал хураалт явуулъя.

Зөвшөөрсөн:
28

Татгалзсан:

22

Бүгд:


50

56.0 хувийн саналаар дэмжигдлээ.
4.Ажлын хэсгийн гаргасан, Монгол Улсын 2022 оны төсвийн тухай хуулийн төсөлд тусгагдсан тооцоололтой холбоотойгоор Төсвийн тухай хуульд өөрчлөлт оруулах тухай хуулийн төслийг боловсруулж, Байнгын хороо, нэгдсэн хуралдаанаар хэлэлцүүлэх гэсэн саналыг дэмжье гэсэн санал хураалт явуулъя.

Зөвшөөрсөн:
28

Татгалзсан:

22

Бүгд:


50

56.0 хувийн саналаар дэмжигдлээ.

Монгол Улсын 2022 оны төсвийн тухай, Нийгмийн даатгалын сангийн 2022 оны төсвийн тухай, Эрүүл мэндийн даатгалын сангийн 2022 оны төсвийн тухай, Ирээдүйн өв сангийн 2022 оны төсвийн тухай хуулийн төслийн талаар бусад Байнгын хороодоос ирүүлсэн зарчмын зөрүүтэй саналын томьёоллоор санал хураалт явуулав.



Нэг.Төсвийн байнгын хорооны дэмжсэн санал:

Т.Аюурсайхан: 1.Улсын Их Хурлын гишүүн С.Одонтуяагийн гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “XII.1.108. Найрамдал төмөр замын цэцэрлэгт хүрээлэнгийн гэрэлтүүлэг /Улаанбаатар, Баянгол дүүрэг, 1, 3, 4 дүгээр хороо/, хэрэгжих хугацаа 2022-2022 он, төсөвт өртөг 400.0 сая төгрөг, санхүүжих дүн 400.0 сая төгрөг” гэсэн төсөл, арга хэмжээний  2022 онд санхүүжих дүнг 100.0 сая төгрөгөөр бууруулж, “Орон нутгийн хөгжлийг дэмжих тоног төхөөрөмж, эрүүл хүнс төсөл /Улаанбаатар, Баянгол дүүрэг/, хэрэгжих хугацаа 2022-2022 он, төсөвт өртөг 100.0 сая төгрөг, 2022 онд санхүүжих дүн 100.0 сая төгрөг гэсэн төсөл, арга хэмжээг төсөлд нэмж тусгах гэсэн саналыг дэмжье гэсэн санал хураалт явуулъя.

Зөвшөөрсөн:
31

Татгалзсан:

19

Бүгд:


50

62.0 хувийн саналаар дэмжигдлээ.
2.Улсын Их Хурлын гишүүн Д.Өнөрболорын гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “XVII.1.29.Зоорийн байгууламж /Сэлэнгэ, Сант сум/” гэсэн төсөл, арга хэмжээний “Сант сум” гэснийг “Мандал сум” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
30

Татгалзсан:

20

Бүгд:


50

60.0 хувийн саналаар дэмжигдлээ.
3. Улсын Их Хурлын гишүүн С.Ганбаатарын гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “XII.1.94. Гэр хорооллын гадна дулаан, усан хангамжийн шугам сүлжээ /Орхон, Баян-Өндөр сум, Эрдэнэ, Дэнж баг/, хэрэгжих хугацаа 2022-2023 он, төсөвт өртөг 3,000.0 сая төгрөг, 2022 онд санхүүжих дүн 2,000.0 сая төгрөг” гэсэн төсөл, арга хэмжээг төслөөс хасч, “Боловсролын салбарын Сургуулийн өмнөх боловсрол, ерөнхий боловсролын сургуулийг дэмжих тоног төхөөрөмж /Орхон, Баян-Өндөр, Жаргалант сум/, хэрэгжих хугацаа 2022-2023 он, төсөвт өртөг 3,000.0 сая төгрөг, санхүүжих дүн 2,000.0 сая төгрөг” гэсэн төсөл, арга хэмжээг төсөлд нэмж тусгах гэсэн саналыг дэмжье гэсэн санал хураалт явуулъя.

Зөвшөөрсөн:
33

Татгалзсан:

17

Бүгд:


50

66.0 хувийн саналаар дэмжигдлээ.
4.Улсын Их Хурлын гишүүн Б.Баярсайханы гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “XIII.1.1.316. Цэцэрлэгийн барилга худалдаж авах, 100 ор /Завхан, Улиастай сум, Жинст баг/, хэрэгжих хугацаа 2022-2023 он, төсөвт өртөг 1,239.1 сая төгрөг, 2022 онд санхүүжих дүн 700.0 сая төгрөг” гэсэн төсөл, арга хэмжээг хасч, үүнтэй  холбоотойгоор  “Яруугийн хүрээнд мод тарьж, цэцэрлэгт хүрээлэн байгуулах төсөл /Завхан, Алдархаан сум/, хэрэгжих хугацаа 2022-2022 он, төсөвт өртөг 270.0 сая төгрөг, 2022 онд санхүүжих дүн 270.0 сая төгрөг” гэсэн төсөл, арга хэмжээг, “Ерөнхий боловсролын сургуулийн сурагчдын хоцрогдол арилгахад шаардлагатай тоног төхөөрөмж /Завхан/, хэрэгжих хугацаа 2022-2022 он, төсөвт өртөг 130.0 сая төгрөг, санхүүжих дүн 130.0 сая төгрөг” гэсэн төсөл, арга хэмжээг төсөлд нэмж тусгах, “XIII.1.1.105.Сургуулийн дотуур байрны барилга /Завхан, Улиастай сум/, хэрэгжих хугацаа 2021-2022 он, төсөвт өртөг 2,000.0 сая төгрөг, 2022 онд санхүүжих дүн 1,500.0 сая төгрөг” гэсэн төсөл, арга хэмжээний төсөвт өртөг болон 2022 онд санхүүжих дүнг тус тус 300.0 сая төгрөгөөр нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн:
30

Татгалзсан:

21

Бүгд:


51

58.8 хувийн саналаар дэмжигдлээ.
5.Улсын Их Хурлын гишүүн Б.Баярсайханы гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “XIII.1.1.279.Сургуулийн барилга, 640 суудал /Завхан, Улиастай сум, 5 дугаар баг/, хэрэгжих хугацаа 2022-2024, төсөвт өртөг 8,157.0 сая төгрөг, 2022 онд санхүүжих дүн 1,500.0 сая төгрөг” гэсэн төсөл арга хэмжээний 2022 онд санхүүжих дүнг 400.0 сая төгрөгөөр бууруулж, “XIII.1.1.105.Сургуулийн дотуур байрны барилга /Завхан, Улиастай сум/ хэрэгжих хугацаа 2021-2022 он, төсөвт өртөг 2,000.0 сая төгрөг,  2022 онд санхүүжих дүн 1,500.0 сая төгрөг” гэсэн төсөл, арга хэмжээний төсөвт өртөг болон 2022 онд санхүүжих дүнг тус тус 400.0 сая төгрөгөөр нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн:
35

Татгалзсан:

17

Бүгд:


52

67.3 хувийн саналаар дэмжигдлээ.
6.Улсын Их Хурлын гишүүн Б.Бейсений гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “XIII.1.3.24.Сургуулийн тоног төхөөрөмж /Баян-Өлгий/” гэсэн төсөл, арга хэмжээний нэрийг “Сургуулийн тоног төхөөрөмж /Баян-Өлгий, Өлгий сум, 1,2,3,4,5,6,8 дугаар сургууль/” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
33

Татгалзсан:

18

Бүгд:


51

64.7 хувийн саналаар дэмжигдлээ.
7.Улсын Их Хурлын гишүүн  Б.Бейсений гаргасан, Монгол Улсын 2022 оны төсвийн тухай хуулийн төслийн “XIII.1.1.2.Бага сургуулийн барилга, 360 суудал /Баян-Өлгий, Цэнгэл сум, Тыва бага сургууль/, хэрэгжих хугацаа 2019-2023 он, төсөвт өртөг 1,200.0 сая төгрөг, 2022 онд санхүүжих дүн 764.9 сая төгрөг” гэсэн төсөл, арга хэмжээний төсөвт өртгийг 1,182.7 сая төгрөгөөр нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн:
35

Татгалзсан:

15

Бүгд:


50

70.0 хувийн саналаар дэмжигдлээ.
8.Улсын Их Хурлын гишүүн Б.Бейсений гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “XIII.1.1.291. Сургуулийн барилгын өргөтгөл, 320 суудал /Баян-Өлгий, Цэнгэл сум/, хэрэгжих хугацаа 2022-2023 он” гэсэн төсөл, арга хэмжээний нэрийн “Барилгын өргөтгөл” гэснийг  “Барилга” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
28

Татгалзсан:

22

Бүгд:


50

56.0 хувийн саналаар дэмжигдлээ.
Улсын Их Хурлын гишүүн Т.Аубакирын саналыг дэмжсэнээр протоколд тэмдэглэв.

9.Улсын Их Хурлын гишүүн  Б.Бейсений гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “XIX.3.17.Эрүүл мэндийн тоног төхөөрөмж /Баян-Өлгий/, хэрэгжих хугацаа 2022-2022 он, төсөвт өртөг 115.0 сая төгрөг, 2022 онд санхүүжих дүн 115.0 сая төгрөг” гэсэн төсөл, арга хэмжээг төслөөс хасч, “Эрүүл мэндийн төвийн зөөврийн “ЭХО” аппарат /Баян-Өлгий, Бугат, Баяннуур, Толбо сум/, хэрэгжих хугацаа 2022 он, төсөвт өртөг 72.0 сая төгрөг, санхүүжих дүн 72.0 сая төгрөг” гэсэн төсөл арга хэмжээг, “Эрүүл мэндийн төвийн тоног төхөөрөмж, техник хэрэгсэл /Баян-Өлгий, Буянт сум/, хэрэгжих хугацаа 2022 он, төсөвт өртөг 23.0 сая төгрөг, санхүүжих дүн 23.0 сая төгрөг” гэсэн төсөл, арга хэмжээг, “Аймгийн төвийн өрхийн эрүүл мэндийн төвийн компьютер, тоног төхөөрөмж /Баян-Өлгий, Өлгий сум/, хэрэгжих хугацаа 2022 он, төсөвт өртөг 20.0 сая төгрөг, санхүүжих дүн 20.0 сая төгрөг” гэсэн төсөл, арга хэмжээг төсөлд тус тус нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
35

Татгалзсан:

16

Бүгд:


51

68.6 хувийн саналаар дэмжигдлээ.
10.Улсын Их Хурлын гишүүн С.Одонтуяагийн гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “XIX.3.26.Эрүүл мэндийн явуулын үзлэгийн автомашин, тоног төхөөрөмж /Улаанбаатар, Баянгол дүүрэг/, хэрэгжих хугацаа 2022-2022 он, төсөвт өртөг 1,400.0 сая төгрөг, санхүүжих дүн 1,400.0 сая төгрөг” гэсэн төсөл, арга хэмжээний төсөвт өртөг, санхүүжих дүнг тус бүр 600.0 сая төгрөгөөр бууруулж, “Хүүхэд залуучуудын хөгжлийн ордны тоног төхөөрөмж /Улаанбаатар, Баянгол дүүрэг/, хэрэгжих хугацаа 2022-2022 он, төсөвт өртөг 600.0 сая төгрөг, санхүүжих дүн 600.0 сая төгрөг” гэсэн төсөл, арга хэмжээг төсөлд нэмж тусгах гэсэн саналыг дэмжье гэсэн санал хураалт явуулъя.

Зөвшөөрсөн:
30

Татгалзсан:

19

Бүгд:


49

61.2 хувийн саналаар дэмжигдлээ.
11.Улсын Их Хурлын гишүүн С.Одонтуяа, Ц.Туваан, Б.Жаргалмаа, Ж.Чинбүрэн, Б.Бейсен, П.Анужин, С.Ганбаатар, Ч.Ундрам, Б.Баярсайхан нарын гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “XIX.3.16. Эрүүл мэндийн салбарын тоног төхөөрөмж /Улсын хэмжээнд/, хэрэгжих хугацаа 2022-2022 он, төсөвт өртөг 3,000.0 сая төгрөг, 2022 онд санхүүжих дүн 3,000.0 сая төгрөг” гэсэн төсөл, арга хэмжээний төсөвт өртөг, санхүүжих дүнг тус бүр 1,000.0 сая төгрөгөөр бууруулж, “Халдварт өвчин судлалын үндэсний төвийн барилгын их засвар /Улаанбаатар, Баянзүрх дүүрэг/, хэрэгжих хугацаа 2022-2022 он, төсөвт өртөг, 2022 онд санхүүжих дүн тус бүр 1,000.0 сая төгрөг” гэсэн төсөл, арга хэмжээг төсөлд нэмж тусгах гэсэн саналыг дэмжье гэсэн санал хураалт явуулъя.

Зөвшөөрсөн:
28

Татгалзсан:

20

Бүгд:


48

58.3 хувийн саналаар дэмжигдлээ.
Дээрх саналтай холбогдуулан Улсын Их Хурлын гишүүн Өнөрболор үг хэлэв.

12.Улсын Их Хурлын гишүүн С.Чинзоригийн гаргасан, Эрүүл мэндийн сайдын 2022 оны төсвийн тухай хуулийн төслийн “Улсын төсвөөс хариуцах тусламж, үйлчилгээний санхүүжилт зориулалт арга хэмжээнд тусгагдсан төсвийг 163.7 тэрбум төгрөгөөр бууруулж, Төрөөс эрүүл мэндийн даатгалын шимтгэлийг нь хариуцах иргэдийг улсын төсвөөс төлөх шимтгэл зориулалт арга хэмжээг санхүүжүүлэх зардлыг 163.7 тэрбум төгрөгөөр нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
28

Татгалзсан:

20

Бүгд:


48

58.3 хувийн саналаар дэмжигдлээ.
13.Улсын Их Хурлын гишүүн Д.Бат-Эрдэнийн гаргасан, Монгол Улсын 2022 оны төсвийн тухай төслийн 2 дугаар хавсралтын “XIX.1.29. Эрүүл мэндийн төвийн барилга 15 ор /Өмнөговь аймаг, Сэрвэй сум/, хэрэгжих хугацаа 2021-2023 он, төсөвт өртөг 1,650.0 сая төгрөг” гэсэн төсөл, арга хэмжээний төсөвт өртгийг 1,502.4 сая төгрөгөөр нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн:
26

Татгалзсан:

21

Бүгд:


47

55.3 хувийн саналаар дэмжигдлээ.
14.Улсын Их Хурлын гишүүн Л.Мөнхбаатарын гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “XIII.1.1.256.Дотуур байрны барилга, 100 ор /Хөвсгөл, Шинэ-Идэр сум/, хэрэгжих хугацаа 2022-2024 он, төсөвт өртөг 2,880.1 сая төгрөг, 2022 онд санхүүжих дүн 240.0 сая төгрөг” гэсэн төсөл, арга хэмжээний 2022 онд санхүүжих дүнг 140.0 сая төгрөгөөр, “XIX.1.68. “Эрүүл мэндийн төвийн барилга, 15 ор  /Хөвсгөл, Арбулаг сум/, хэрэгжих хугацаа 2022-2024 он, төсөвт өртөг 1,418.0 сая төгрөг, 2022 онд санхүүжих дүн 200.0 сая төгрөг” гэсэн төсөл арга хэмжээний 2022 онд санхүүжих дүнг 100.0 сая төгрөгөөр, “XVII.1.28.Бэлчээрийн усан хангамж /Хөвсгөл, Эрдэнэбулган, Тосонцэнгэл, Рашаант, Галт, Бүрэнтогтох, Арбулаг, Их-Уул, Цагаан-Уул, Төмөрбулаг, Түнэл сум/, хэрэгжих хугацаа 2022-2022 он, төсөвт өртөг 200.0 сая төгрөг, 2022 онд санхүүжих дүн 200.0 сая төгрөг” гэсэн төсөл, арга хэмжээний 2022 онд санхүүжих дүнг 100.0 сая төгрөгөөр тус тус бууруулж, “Төрийн үйлчилгээний тоног төхөөрөмж /Хөвсгөл/, хэрэгжих хугацаа 2022-2022 он, төсөвт өртөг 340.0 сая төгрөг, 2022 онд санхүүжих дүн 340.0 сая төгрөг” гэсэн төсөл, арга хэмжээг нэмж тусгах гэсэн саналыг дэмжье гэсэн санал хураалт явуулъя.

Зөвшөөрсөн:
26

Татгалзсан:

20

Бүгд:


46

56.5 хувийн саналаар дэмжигдлээ.
15.Улсын Их Хурлын гишүүн Ж.Батжаргалын гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын Эрчим хүчний сайдын багцын “XVIII.1.44.Шинэ нисэх-Зуунмод сумыг холбох 110 кВ-ын цахилгаан дамжуулах агаарын шугам, 110/35/10 дэд станц /Төв, Зуунмод сум/, хэрэгжих хугацаа 2022-2023 он, төсөвт өртөг 9,593.4 сая төгрөг, 2022 онд санхүүжих дүн 4,796.7 сая төгрөг” гэсэн төсөл, арга хэмжээний төсөвт өртгийг “18,648.6 сая төгрөг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
27

Татгалзсан:

19

Бүгд:


46

58.7 хувийн саналаар дэмжигдлээ.
16.Улсын Их Хурлын гишүүн Ц.Тувааны гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын Хүнс, хөдөө аж ахуй, хөнгөн үйлдвэрийн сайдын багцын “XVII.3.24.Хөдөө аж ахуйг дэмжих тоног төхөөрөмж /Төв/” гэсэн төсөл, арга хэмжээний нэрийг “Орон нутгийн хөгжлийг дэмжих “Шинэ хөдөө” төсөл /Төв аймаг, 27 сум/” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
29

Татгалзсан:

18

Бүгд:


47

61.7 хувийн саналаар дэмжигдлээ.
17.Улсын Их Хурлын гишүүн Л.Мөнхбаатарын гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “X.4.1.5 Хилийн анги шинээр байгуулах /Хөвсгөл, Баянзүрх сум/” гэсэн төсөл арга хэмжээний “Баянзүрх сум” гэсэн нэрийг “Цагаан-Уул сум” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
28

Татгалзсан:

19

Бүгд:


47

59.6 хувийн саналаар дэмжигдлээ.
18.Улсын Их Хурлын гишүүн Б.Жаргалмаагийн гаргасан, Монгол Улсын 2022 оны төсвийн төслийн 2 дугаар хавсралтын “X.3.1.2. Улсын бүртгэлийн хэлтэс, архивын тасгийн байр /Баян-Өлгий, Өлгий сум/, хэрэгжих хугацаа 2022-2023 он, төсөвт өртөг 6,200.0 сая төгрөг, 2022 онд санхүүжих дүн 2,340.0 сая төгрөг” гэсэн төсөл, арга хэмжээний 2022 онд санхүүжих дүнг 340.0 сая төгрөгөөр, “X.3.1.3.Улсын бүртгэлийн хэлтэс, архивын тасгийн байр /Ховд, Жаргалант сум/, хэрэгжих хугацаа 2022-2023 он, төсөвт өртөг 6,300.0 сая төгрөг,  2022 онд санхүүжих дүн 2,300.0 сая төгрөг гэсэн төсөл, арга хэмжээний 2022 онд санхүүжих дүнг 300.0 сая төгрөгөөр, “X.4.1.2.Хил хамгаалах ерөнхий газрын өргөтгөл, Шуурхай удирдлагын төв, Хилийн цэргийн төв архивын барилга /Улаанбаатар, Баянзүрх дүүрэг/, хэрэгжих хугацаа 2022-2023 он, төсөвт өртөг 6,500.0 сая төгрөг, 2022 онд санхүүжих дүн 3,250.0 сая төгрөг” гэсэн төсөл арга хэмжээний 2022 онд санхүүжих дүнг 250.0 сая төгрөгөөр, “X.4.1.5.Хилийн анги шинээр байгуулах /Хөвсгөл, Баянзүрх сум/, хэрэгжих хугацаа 2022-2024, төсөвт өртөг 8,339.1 сая төгрөг, 2022 онд санхүүжих дүн 2,400.0 сая төгрөг” гэсэн төсөл, арга хэмжээний 2022 онд санхүүжих дүнг 400.0 сая төгрөгөөр тус тус бууруулж, “Цагдаагийн газрын барилга /Архангай, Эрдэнэбулган сум/, хэрэгжих хугацаа 2022-2023 он, төсөвт өртөг 5,400.0 сая төгрөг, 2022 онд санхүүжих дүн 1,290.0 сая төгрөг” гэсэн төсөл, арга хэмжээг шинээр нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
33

Татгалзсан:

15

Бүгд:


48

68.8 хувийн саналаар дэмжигдлээ.
19.Улсын Их Хурлын гишүүн Б.Жаргалмаагийн гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “X.4.3.1.Улсын хил хамгаалалтын зориулалтын инженерийн байгууламжийн шинэчлэлт /Улсын хэмжээнд/, хэрэгжих хугацаа 2021-2024 он, төсөвт өртөг 17,325.4 сая төгрөг, 2022 онд санхүүжих дүн 5,275.1 сая төгрөг” гэсэн төсөл, арга хэмжээний 2022 онд санхүүжих дүнг 1,020.1 сая төгрөгөөр, “X.5.2.1.Хууль зүй, дотоод хэргийн сайдын салбарын их засвар /Улсын хэмжээнд/, хэрэгжих хугацаа 2022-2022 он, төсөвт өртөг 5,807.5 сая төгрөг, 2022 онд санхүүжих дүн 5,807.5 сая төгрөг гэсэн төсөл, арга хэмжээний санхүүжих дүнг 3,779.9 сая төгрөгөөр, Хууль зүй, дотоод хэргийн сайдын багцын 2022 оны урсгал зардлыг 2,000.0 сая төгрөгөөр тус тус бууруулж, “Хилийн 0200 дугаар ангид нисдэг онгоц худалдан авах /Улаанбаатар, Баянзүрх дүүрэг/, хэрэгжих хугацаа 2022-2022 он, төсөвт өртөг 6,800.0 сая төгрөг, 2022 онд санхүүжих дүн 6,800.0 сая төгрөг” гэсэн төсөл, арга хэмжээг шинээр нэмж тусгах гэсэн саналыг дэмжье гэсэн санал хураалт явуулъя.

Зөвшөөрсөн:
29

Татгалзсан:

19

Бүгд:


48

60.4 хувийн саналаар дэмжигдлээ.
20.Улсын Их Хурлын гишүүн Б.Жаргалмаагийн гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “X.5.2.1.Хууль зүй, дотоод хэргийн сайдын салбарын их засвар /Улсын хэмжээнд/, хэрэгжих хугацаа 2022-2022 он, төсөвт өртөг 5,807.5 сая төгрөг” гэсэн төсөл, арга хэмжээний санхүүжих дүнг 1,569.5 сая төгрөгөөр бууруулж, “X.6.1.4.Цагдаагийн хэлтсийн барилга /Сүхбаатар, Баруун-Урт сум/, хэрэгжих хугацаа 2021-2023 он, төсөвт өртөг 3,380.3 сая төгрөг, 2022 онд санхүүжих дүн 1,048.4 сая төгрөг” гэсэн төсөл, арга хэмжээний төсөвт өртгийг 3,666.4 сая төгрөг гэж, 2022 онд санхүүжих дүнг 2,617.9 сая төгрөг гэж, хэрэгжих хугацааг 2021-2022 гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
27

Татгалзсан:

22

Бүгд:


49

55.1 хувийн саналаар дэмжигдлээ.
21.Улсын Их Хурлын гишүүн Б.Энхбаярын гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “Xll.4.5.Улсын төсвийн хөрөнгө оруулалтаар дараа онуудад хэрэгжүүлэх төсөл, арга хэмжээний техник, эдийн засгийн үндэслэл, зураг төсөв /Улсын хэмжээнд/, хэрэгжих хугацаа 2020-2022 он, төсөвт өртөг 67,900.0 сая төгрөг, 2022 онд санхүүжих дүн 35,927.6 сая төгрөг” гэсэн төсөл, арга хэмжээний 2022 онд санхүүжих дүнг 3,000.0 сая төгрөгөөр бууруулж, “Xll.1.142.Хороо, дүүргийн орчныг тохижуулах “Жишиг хороо” төсөл /Улаанбаатар, Баянзүрх дүүрэг/, хэрэгжих хугацаа 2022-2023 он, төсөвт өртөг 1,000.0 сая төгрөг, 2022 онд санхүүжих дүн 500.0 сая төгрөг” гэсэн төсөл, арга хэмжээний төсөвт өртгийг 1,000.0 сая төгрөг, санхүүжих дүнг 1,500.0 сая төгрөгөөр, Xll.2.33.Орон сууцны гадна фасад, дулаалга /Улаанбаатар, Баянзүрх дүүрэг, 4, 6, 15, 16, 18, 25 дугаар хороо/, хэрэгжих хугацаа 2022-2023 он, төсөвт өртөг 1,000.0 сая төгрөг, 2022 онд санхүүжих дүн 500.0 сая төгрөг" гэсэн төсөл, арга хэмжээний төсөвт өртгийг 1,000.0 сая төгрөг, санхүүжих дүнг 1,500.0 сая төгрөгөөр тус тус нэмж тусгах гэсэн саналыг дэмжье гэсэн санал хураалт явуулъя.

Зөвшөөрсөн:
31

Татгалзсан:

18

Бүгд:


49

63.3 хувийн саналаар дэмжигдлээ.
22.Улсын Их Хурлын гишүүн Х.Ганхуягийн гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “Xll.1.115.Сум, аймгийн төвийн гудамж, талбайн тохижилт, ногоон байгууламж /Улсын хэмжээнд/, хэрэгжих хугацаа 2022-2022 он, төсөвт өртөг 10,000.0 сая төгрөг, 2022 онд санхүүжих дүн 10,000.0 сая төгрөг” гэсэн төсөл, арга хэмжээний 2022 онд санхүүжих дүнг 7,000.0 сая төгрөгөөр бууруулж, “Хөшигийн хөндийн шинэ хотын инженерийн дэд бүтэц төсөл /Төв/, хэрэгжих хугацаа 2022-2024 он, төсөвт өртөг 33,000.0 сая төгрөг, 2022 онд санхүүжих дүн 4,000.0 сая төгрөг” гэсэн төсөл, арга хэмжээ болон “Соёл амралтын хүрээлэн /Сүхбаатар, Баруун-Урт сум/, хэрэгжих хугацаа 2022-2023 он, төсөвт өртөг 9,319.4 сая төгрөг, 2022 онд санхүүжих дүн 3,000.0 сая төгрөг” гэсэн төсөл, арга хэмжээг тус тус нэмж тусгах гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Д.Тогтохсүрэн үг хэлэв.

Зөвшөөрсөн:
16

Татгалзсан:

33

Бүгд:


49

32.7 хувийн саналаар дэмжигдсэнгүй.
23.Улсын Их Хурлын гишүүн Д.Батлутын гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “V.1.3.8.Төрийн байгууллагуудын тоног төхөөрөмж /Орхон/, хэрэгжих хугацаа 2022-2022 он, төсөвт өртөг 400.0 сая төгрөг, 2022 онд санхүүжих дүн 400.0 сая төгрөг” гэсэн төсөл, арга хэмжээний төсөвт өртөг, санхүүжих дүнг 200.0 сая төгрөгөөр тус тус бууруулж, “Орон нутгийн үйлдвэрлэлийг дэмжих тоног төхөөрөмж /Орхон/, хэрэгжих хугацаа 2022-2022 он, төсөвт өртөг 200.0 сая төгрөг, санхүүжих дүн 200.0 сая төгрөг” гэсэн төсөл, арга хэмжээг шинээр нэмж тусгах гэсэн саналыг дэмжье гэсэн санал хураалт явуулъя.

Зөвшөөрсөн:
30

Татгалзсан:

19

Бүгд:


49

61.2 хувийн саналаар дэмжигдлээ.
Хоёр.Төсвийн байнгын хорооны дэмжээгүй санал:

Т.Аюурсайхан: 1.Улсын Их Хурлын гишүүн Б.Дэлгэрсайхан, Т.Энхтүвшин нарын гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “XIV.1.5.Байгалийн түүхийн музейн барилга /Улаанбаатар, Хан-Уул дүүрэг/ хэрэгжих хугацаа 2022-2024 он, төсөвт өртөг 94,460.1 сая төгрөг, 2022 онд санхүүжих дүн 25,000.0 сая төгрөг” гэсэн төсөл, арга хэмжээний 2022 онд санхүүжих дүнг 1,500.0 сая төгрөгөөр бууруулж, “Сумын төвийн тохижилт /Дорноговь, Замын-Үүд сум/, хэрэгжих хугацаа 2022-2022 он, төсөвт өртөг 500.0 сая төгрөг, 2022 онд санхүүжих дүн 500.0 сая төгрөг”, “Цэвэр усны нөөц сан /Дорноговь/, хэрэгжих хугацаа 2022-2023 он, төсөвт өртөг 2,000.0 сая төгрөг, 2022 онд санхүүжих дүн 1,000.0 сая төгрөг” гэсэн 2 төсөл, арга хэмжээг төсөлд нэмж тусгах гэсэн Байнгын хорооны дэмжээгүй саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Б.Дэлгэрсайхан үг хэлэв.

Зөвшөөрсөн:
  8

Татгалзсан:

40

Бүгд:


48

16.7 хувийн саналаар Байнгын хорооны санал дэмжигдсэнгүй.

 Улсын Их Хурлын гишүүн Ч.Хүрэлбаатар санал хураалтыг хүчингүй болгож, дахин санал хураалт явуулах горимын санал гаргав.

Т.Аюурсайхан: Улсын Их Хурлын гишүүн Ч.Хүрэлбаатарын гаргасан горимын саналыг дэмжье гэсэн санал хураалт явуулъя. 
Зөвшөөрсөн:
28

Татгалзсан:

19

Бүгд:


47

59.6 хувийн саналаар горимын санал дэмжигдлээ.
Т.Аюурсайхан: Горимын санал дэмжигдсэн тул дээрх саналыг дэмжье гэсэн санал хураалтыг дахин явуулъя.

Зөвшөөрсөн:
28

Татгалзсан:

22

Бүгд:


50

41.7 хувийн саналаар дэмжигдсэнгүй.
Улсын Их Хурлын гишүүн Н.Наранбаатарын “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.
Т.Аюурсайхан: Улсын Их Хурлын гишүүн Н.Наранбаатарын гаргасан горимын саналыг дэмжье гэсэн санал хураалт явуулъя.
Зөвшөөрсөн:
22

Татгалзсан:

26

Бүгд:


48

45.8 хувийн саналаар горимын санал дэмжигдсэнгүй.
Улсын Их Хурлын гишүүн Ц.Сандаг-Очирын “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.
Т.Аюурсайхан: Улсын Их Хурлын гишүүн Ц.Сандаг-Очирын гаргасан горимын саналыг дэмжье гэсэн санал хураалт явуулъя.
Зөвшөөрсөн:
27

Татгалзсан:

17

Бүгд:


44

61.4 хувийн саналаар горимын санал дэмжигдлээ.
Т.Аюурсайхан: Горимын санал дэмжигдсэн тул Байнгын хорооны дэмжээгүй саналыг дэмжье гэсэн санал хураалтыг дахин явуулъя.

Зөвшөөрсөн:
26

Татгалзсан:

18

Бүгд:


44

59.1 хувийн саналаар Байнгын хорооны санал дэмжигдлээ. 
2.Улсын Их Хурлын гишүүн Б.Пүрэвдоржийн гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “V.1.2.2. Засгийн газрын Хэрэг эрхлэх газрын харьяа байгууллагуудын барилгын их засвар /Улсын хэмжээнд/, хэрэгжих хугацаа 2022-2022 он, төсөвт өртөг 9,503.0 сая төгрөг, 2022 онд санхүүжих дүн 9,503.0 сая төгрөг” гэсэн төсөл, арга хэмжээний төсөвт өртөг болон 2022 онд санхүүжих дүнг тус бүр 400.0 сая төгрөгөөр бууруулж, "Үүрэн сүлжээний антен 2 ширхэг /Ховд аймаг/, хэрэгжих хугацаа 2022-2022 он, төсөвт өртөг болон 2022 онд санхүүжих дүн тус бүр 400.0 сая төгрөг” гэсэн төсөл, арга хэмжээг төсөлд нэмж тусгах гэсэн Байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн:
34

Татгалзсан:

10

Бүгд:


44

77.3 хувийн саналаар Байнгын хорооны санал дэмжигдлээ.
3.Улсын Их Хурлын гишүүн Б.Пүрэвдоржийн гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “XIV.1.5.Байгалийн түүхийн музейн барилга /Улаанбаатар, Хан-Уул дүүрэг/, хэрэгжих хугацаа 2020-2024 он” гэсэн төсөл, арга хэмжээний 2022 онд санхүүжих дүнг 2,000.0 сая төгрөгөөр бууруулж, “Дижитал-Эрдэнэт төсөл /Орхон/, хэрэгжих хугацаа 2021-2023 он, төсөвт өртөг 10,000.0 сая төгрөг, 2022 онд санхүүжих дүн 2,000.0 сая төгрөг” гэсэн төсөл, арга хэмжээг төсөлд нэмж тусгах гэсэн Байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн:
32

Татгалзсан:

14

Бүгд:


46

69.6 хувийн саналаар Байнгын хорооны санал дэмжигдлээ.
4.Улсын Их Хурлын гишүүн Ц.Мөнхцэцэг, Д.Цогтбаатар нарын гаргасан, Монгол Улсын 2022 оны төсвийн тухай хуулийн төслийн Боловсрол, шинжлэх ухааны сайдын багцын урсгал зардлыг 1,995.3 сая төгрөгөөр бууруулж, “Хүний эрхийн Үндэсний Комиссын даргын 2022 оны урсгал зардлыг 1,664.6 сая төгрөгөөр” нэмэгдүүлж, “Хүний эрхийн Үндэсний Комиссын тоног төхөөрөмж /Улаанбаатар, Чингэлтэй дүүрэг/, хэрэгжих хугацаа 2022-2022 он, төсөвт өртөг 330.7 сая төгрөг, санхүүжих дүн 330.7 сая төгрөг” гэсэн төсөл, арга хэмжээг төсөлд шинээр нэмж тусгах гэсэн Байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн:
30

Татгалзсан:

16

Бүгд:


46

65.2 хувийн саналаар Байнгын хорооны санал дэмжигдлээ.
5.Улсын Их Хурлын гишүүн Ш.Адьшаа, Б.Пүрэвдорж, Д.Ганбат, Ц.Мөнхцэцэг нарын гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “VIII.1.1.Бээжин дэх элчин сайдын яамны Монголын соёл мэдээллийн төвийн барилга, хэрэгжих хугацаа 2022-2022 он, төсөвт өртөг 1,600.0 сая төгрөг, 2022 онд санхүүжих дүн 1,600.0 сая төгрөг” гэсэн төсөл, арга хэмжээний 2022 онд санхүүжих дүнг 750.0 сая төгрөгөөр бууруулж, Хүний эрхийн Үндэсний Комиссын урсгал зардлыг 750.0 сая төгрөгөөр нэмэгдүүлэх гэсэн Байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн:
34

Татгалзсан:

12

Бүгд:


46

73.9 хувийн саналаар Байнгын хорооны санал дэмжигдлээ.
6.Улсын Их Хурлын гишүүн Б.Пүрэвдоржийн гаргасан, Монгол Улсын 2022 оны төсвийн тухай хуулийн төслийн 2 дугаар хавсралтын “XIV.1.5.Байгалийн түүхийн музейн барилга /Улаанбаатар, Хан-Уул дүүрэг/, хэрэгжих хугацаа 2020-2024 он, төсөвт өртөг 94,460.1 сая төгрөг, 2022 онд санхүүжих дүн 25,000.0 сая төгрөг” гэсэн төсөл, арга хэмжээний 2022 онд санхүүжих дүнг 5,000.0 сая төгрөгөөр, хуулийн төслийн 3 дугаар хавсралтад “I.1.1.3.Баянхонгор-Алтай чиглэлийн 126.7 км хатуу хучилттай авто зам” гэсэн төсөл, арга хэмжээний эргэн төлөлтийг 15,000.0 сая төгрөгөөр тус тус бууруулж, Хууль зүй, дотоод хэргийн сайдын багцын урсгал зардлын цалин, хөлс болон нэмэгдэл, урамшуулал гэсэн зардлыг 20,000.0 сая төгрөгөөр нэмэгдүүлэх гэсэн Байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн:
30

Татгалзсан:

15

Бүгд:


45

66.7 хувийн саналаар Байнгын хорооны санал дэмжигдлээ.
7.Улсын Их Хурлын гишүүн Х.Ганхуягийн гаргасан, Монгол Улсын 2022 оны төсвийн төслийн 2 дугаар хавсралтын “Xll.1.1.102.Дунд голын тохижилт /Улаанбаатар, Баянгол дүүрэг/, хэрэгжих хугацаа 2022-2023 он, төсөвт өртөг 4,800.0 сая төгрөг, 2022 онд санхүүжих дүн 2,028.0 сая төгрөг” гэсэн төсөл, арга хэмжээний санхүүжих дүнг 910.1 сая төгрөгөөр бууруулж, “Уран Ган” ХХК-ийн урд 55 метр урт 2 эгнээ автомашины гүүрэн байгууламж /Улаанбаатар, Баянгол дүүрэг, 3 дугаар хороо/, хэрэгжих хугацаа 2022-2023 он, төсөвт өртөг 1,820.2 сая төгрөг, 2022 онд санхүүжих дүн 910.1 сая төгрөг” гэсэн төсөл, арга хэмжээг нэмж тусгах Байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн:
30

Татгалзсан:

15

Бүгд:


45

66.7 хувийн саналаар Байнгын хорооны санал дэмжигдлээ.
Улсын Их Хурлын гишүүн Д.Тогтохсүрэн, Ж.Батжаргал нар үг хэлэв. 
Нэгдсэн хуралдааны Засгийн газрын тухай хууль, Засгийн газрын бүтэц, бүрэлдэхүүний тухай хуулийн хэлэлцүүлэгтэй холбогдуулан Монгол Улсын 2022 оны төсвийн тухай хуулийн гуравдугаар хэлэлцүүлгээр зохих зүйл, заалтыг хууль тогтоомжид нийцүүлж ажиллах чиглэлийг Байнгын хороо, ажлын хэсэгт өгөв. 
Зарчмын зөрүүтэй саналын томьёоллоор саналаар хурааж дууслаа. 
Монгол Улсын 2022 оны төсвийн тухай, Нийгмийн даатгалын сангийн 2022 оны төсвийн тухай, Эрүүл мэндийн даатгалын сангийн 2022 оны төсвийн тухай, Ирээдүйн өв сангийн 2022 оны төсвийн тухай хуулийн төслүүдийг гурав дахь хэлэлцүүлэгт бэлтгүүлэхээр Төсвийн байнгын хороонд шилжүүлэв. 
Уг асуудлыг 17 цаг 54 минутад хэлэлцэж дуусав.

Монгол Улсын Их Хурлын чуулганы хуралдааны дэгийн тухай хуулийн 9 дүгээр зүйлийн 9.1-д заасны дагуу хуралдааны цагийг сунгах санал хураалт явуулав.


Т.Аюурсайхан:   Хуралдааны цагийг сунгаж хуралдахыг дэмжье гэсэн санал хураалт явуулъя.

Зөвшөөрсөн:
23

Татгалзсан:

23

Бүгд:

           46

50.0 хувийн саналаар дэмжигдсэнгүй.


Улсын Их Хурлын дарга Г.Занданшатар 17 цаг 58 минутаас хуралдааныг даргалав.

Улсын Их Хурлын гишүүн Н.Энхболдын “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.
Г.Занданшатар: Улсын Их Хурлын гишүүн Н.Энхболдын гаргасан горимын саналыг дэмжье гэсэн санал хураалт явуулъя.

Зөвшөөрсөн:
31

Татгалзсан:

16

Бүгд:

           47

66.0 хувийн саналаар дэмжигдэж, хуралдааныг цагийг сунгаж хуралдахаар болов. 


Найм.Жолоочийн даатгалын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Т.Аюурсайхан нарын 20 гишүүн 2021.10.27-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Санхүүгийн зохицуулах хорооны дарга Д.Баярсайхан, Зам, тээврийн хөгжлийн яамны Төрийн нарийн бичгийн дарга С.Батболд, мөн яамны Автотээврийн бодлогын хэрэгжилтийг зохицуулах газрын Тээвэр, зохион байгуулалтын хэлтсийн дарга Г.Гантулга, Даатгалын холбооны гүйцэтгэх захирал Ж.Батжаргал нар оролцов.
Хуралдаанд Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх С.Энхцэцэг, Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа, Ёс зүй, сахилга хариуцлагын байнгын хороо хариуцсан ахлах зөвлөх Х.Энэбиш нар байлцав.

Төслийн үзэл баримтлалын талаар илтгэлийг хууль санаачлагч, Улсын Их Хурлын гишүүн Т.Аюурсайхан, төслийг хэлэлцэх эсэх талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Д.Батлут нар танилцуулав.

Улсын Их Хурлын гишүүн Т.Доржханд горимын санал хэлж, Улсын Их Хурлын дарга Г.Занданшатар тайлбар хийв.

Илтгэл болон Байнгын хорооны санал, дүгнэлтэй холбогдуулан Улсын Их Хурлын гишүүн Н.Учрал, Ж.Сүхбаатар, Б.Энхбаяр, Г.Амартүвшин, Т.Аубакир, М.Оюунчимэг, Б.Пүрэвдорж, Т.Доржханд, Б.Бат-Эрдэнэ, Х.Булгантуяа, Х.Ганхуяг нарын тавьсан асуултад хууль санаачлагч, Улсын Их Хурлын гишүүн Т.Аюурсайхан, Санхүүгийн зохицуулах хорооны дарга Д.Баярсайхан, Даатгалын холбооны гүйцэтгэх захирал Ж.Батжаргал нар хариулж, тайлбар хийв.

Төслийн талаар Улсын Их Хурлын гишүүн Ж.Чинбүрэн, Ш.Адьшаа нар үг хэлэв.

Жолоочийн даатгалын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн хэлэлцэх эсэх асуудлаар Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн ажлын 5 өдрийн завсарлага авах тухай мэдэгдэж, уг асуудлаар завсарлага авав./20:12/
Уг асуудлыг 20 цаг 12 минутад хэлэлцэж дуусав.
Ес.“Тогтоол хүчингүй болсонд тооцох тухай” Улсын Их Хурлын тогтоолын төсөл /Засгийн газар 2021.10.06-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Ц.Нямдорж, Засгийн газрын Хэрэг эрхлэх газрын Тэргүүн дэд дарга Б.Ганбат, мөн газрын Бодлого, төлөвлөлтийн газрын дарга П.Зохихсүрэн, Үндэсний хөгжлийн газрын дарга Х.Батжаргал нар оролцов.

Хуралдаанд Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Ц.Баянмөнх, Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан референт Э.Баттогтох нар байлцав.

Төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ц.Мөнхцэцэг танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.

 “Тогтоол хүчингүй болсонд тооцох тухай” Улсын Их Хурлын тогтоолын төслийн талаар Төрийн байгуулалтын байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Төрийн байгуулалтын байнгын хорооны дэмжсэн санал: 

Г.Занданшатар: Улсын Их Хурлын гишүүн С.Бямбацогтын гаргасан, “Тогтоол хүчингүй болсонд тооцох тухай” Улсын Их Хурлын тогтоолын төслийн 2 дахь заалтыг хасах  гэсэн саналыг дэмжье гэсэн санал хураалт явуулъя.

Зөвшөөрсөн:
24

Татгалзсан:

18

Бүгд:


42

57.1 хувийн саналаар дэмжигдлээ.

“Тогтоол хүчингүй болсонд тооцох тухай” Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Уг асуудлыг 20 цаг 15 минутад хэлэлцэж дуусав.
 
Улсын Их Хурлын дарга Г.Занданшатар энэ долоо хоногт төрсөн өдөр нь тохиож байгаа Улсын Их Хурлын гишүүн Ж.Батжаргалд Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв. 
Бусад.Монгол Улс, Оросын Холбооны Улс хооронд дипломат харилцаа тогтоосны 100 жилийн ойг тохиолдуулан ОХУ-ын Холбооны Хурлын Холбооны Зөвлөлийн орлогч дарга Константин Иосифович Косачёв тэргүүтэй төлөөлөгчид Улсын Их Хурлын чуулганы хуралдааны үйл ажиллагаатай танилцав./18:09/ 

Чуулганы нэгдсэн хуралдаанаар 9 асуудал хэлэлцэв.
Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль, эрх зүйн газрын Хуралдаан зохион байгуулах хэлтсийн дарга Г.Агар-Эрдэнэ, мөн хэлтсийн шинжээч М.Номиндулам, С.Энхзаяа нар хариуцан ажиллав.  

Хуралдаан 10 цаг 07 минут үргэлжилж, 76 гишүүнээс 69 гишүүн хүрэлцэн ирж, 90.8 хувийн  ирцтэйгээр  20 цаг 16 минутад өндөрлөв.

Тэмдэглэлтэй танилцсан:

ЕРӨНХИЙ НАРИЙН 

БИЧГИЙН ДАРГА





Л.ӨЛЗИЙСАЙХАН

  

   
Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ



Б.БАТГЭРЭЛ

МОНГОЛ УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ
11 ДҮГЭЭР САРЫН 04-НИЙ ӨДӨР /ПҮРЭВ ГАРАГ/-ИЙН НЭГДСЭН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
 
Г.Занданшатар: Улсын Их Хурлын эрхэм гишүүдийн өдрийн амгаланг айлтгая. Улсын Их Хурлын Сахилга хариуцлагын байнгын хорооны дарга Бадмаанямбуугийн Бат-Эрдэнэ дарга гишүүдийн ирцийг гаргаж энэ долоо хоногт арван сарын эцсийн байдлыг олон нийтэд мэдээлнэ. Тасалсан, хоцорсон гишүүдийн ирцийн мэдээг танилцуулна.ирцээ танилцуулаарай. Өвчтэй чөлөөтэй дөрвөн гишүүн байна. Ирвэл зохих 72 гишүүнээс ирсэн 41, 55.3 хувьтай ирц бүрдсэн байна.
Ингээд Улсын Их Хурлын 2021 оны намрын ээлжит чуулганы 11 дүгээр сарын 4-ний өдрийн нэгдсэн хуралдаан нээснийг мэдэгдье. Чуулганы нэгдсэн хуралдаанаар хэлэлцэх асуудлыг танилцуулъя. Есөн асуудал байгаа.
1.Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай, Засгийн газрын бүрэлдэхүүний тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг хэлэлцэнэ. Анхны хэлэлцүүлэг явуулна. Зарчмын зөрүүтэй 15 саналтай.
2.Монгол Улсын Их Хурлын тухай хуульд нэмэлт оруулах тухай хуулийн төслийг хэлэлцэнэ. Эцсийн хэлэлцүүлэг, зарчмын зөрүүтэй нэг саналтай.
3.Төрөөс мөнгөний бодлогын талаар 2022 онд баримтлах үндсэн чиглэлийн тухай Улсын Их Хурлын тогтоолын төслийн анхны хэлэлцүүлгийг явуулна. Зарчмын зөрүүтэй найман саналтай.
4.Төрөөс төмөр замын тээврийн талаар баримтлах бодлогод өөрчлөлт оруулах тухай Улсын Их Хурлын тогтоолын төслийн анхны хэлэлцүүлгийг явуулна.
5.Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төсөл болон хамт өргөн мэдүүлсэн төсвийн тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулна. Зарчмын зөрүүтэй гурван саналтай.   
6.Монгол Улсын 2022 оны төсвийн тухай, Ирээдүйн өв сангийн 2022 оны төсвийн тухай хуулийн төслүүдтэй хамт өргөн мэдүүлсэн хууль, Монгол Улсын Их Хурлын тогтоолын төслийг хэлэлцэнэ. Зарчмын зөрүүтэй 46 саналтай.
7.Монгол Улсын 2022 оны төсвийн тухай, Нийгмийн даатгалын сангийн 2022 оны төсвийн тухай, Эрүүл мэндийн даатгалын сангийн 2022 оны төсвийн тухай хуулийн төслүүдийг хэлэлцэнэ. Зарчмын зөрүүтэй 53 саналтай.
8.Жолоочийн даатгалын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцэнэ. Хэлэлцэх эсэхийг хэлэлцэнэ.
9.Тогтоол хүчингүй болсонд тооцох тухай Улсын Их Хурлын тогтоолын төслийг хэлэлцэнэ. Анхны хэлэлцүүлгийг явуулна. Зарчмын зөрүүтэй нэг саналтай.
Улсын Их Хурал дахь Монгол Ардын Нам /МАН/-ын бүлгийн дарга Дуламдоржийн Тогтохсүрэнгээс нөхөн сонгогдсон гишүүдийг бүлэгт элсүүлсэн талаарх мэдэгдэл болон бүлгийн шийдвэрийг 2021 оны 10 дугаар сарын 26-ны өдрийн 168 тоот бичгээр ирүүлснийг уншиж танилцуулъя.
Монгол Улсын Их Хурлын тухай хуулийн 31 дүгээр зүйлийн 31.2, 31.8 дахь хэсэг болон Улсын Их Хурал дахь МАН-ын бүлгийн шийдвэрт тусгасан үндэслэн дараах хүсэлтийг хүргүүлж байна.
Монгол Улсын Их Хурлын сонгуулийн 18, 28 дугаар тойргийн нөхөн сонгуулийн үр дүнд Монгол Улсын Их Хурлын гишүүнээр сонгогдсон Энхбаярын Батшугар, Цагаанхүүгийн Идэрбат нарыг Улсын Их Хурал дахь МАН-ын бүлэгт нэгдсэнийг үүгээр мэдэгдье. Улсын Их Хурлын нэгдсэн чуулганы хуралдаанд уншиж сонсгохыг хүсэхийг хүсье. Бүлгийн дарга Дуламдоржийн Тогтохсүрэн. /тамга тэмдэг/
Ингээд Энхбаярын Батшугар, Цагаанхүүгийн Идэрбат нарыг Улсын Их Хурал дахь МАН-ын бүлэгт нэгдсэнээр тооцлоо.
Ингээд хэлэлцэх асуудалдаа оръё.
Нэг.Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай,  Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төслүүд болон хамт өргөн мэдүүлсэн төслүүдийн анхны хэлэлцүүлгийг явуулна.
Төслийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Жамбын Батсуурь танилцуулна.
Ж.Батсуурь: Улсын Их Хурлын дарга, эрхэм гишүүд ээ,
Монгол Улсын Засгийн газраас 2021 оны 10 дугаар сарын 14-ний өдөр Улсын Их Хуралд өргөн мэдүүлсэн Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн холбогдох хууль тогтоолуудын төслийн хэлэлцэх эсэх асуудлыг Улсын Их Хурал 2021 оны 10 дугаар сарын 21-ний өдрийн чуулганы нэгдсэн хуралдаанаар хэлэлцэж, анхны хэлэлцүүлэгт бүртгүүлэхээр Төрийн байгуулалтын байнгын хороонд шилжүүлсэн билээ.
Тус Байнгын хороо 2021 оны 10 дугаар сарын 27-ны өдрийн хуралдаанаараа Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.4-т заасны дагуу Монгол Улсын Засгийн газраас 2021 оны 10 дугаар сарын 14-ний ний өдөр Улсын Их Хуралд өргөн мэдүүлсэн Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай, Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төсөл, Улсын Их Хурлын гишүүн Бямбацогт нарын 12 гишүүнээс 2021 оны 7 дугаар сарын 2-ны өдөр Улсын Их Хуралд өргөн мэдүүлсэн Хөгжлийн бодлого төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн төслийн хамт өргөн мэдүүлсэн Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төсөл, Монгол Улсын Засгийн газраас 2021 оны 6 дугаар сарын 30-ны өдөр Улсын Их Хуралд өргөн мэдүүлсэн Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн төслийг хамт мэдүүлсэн Монгол Улсын Засгийн газрын тухай хуульд өөрчлөлт оруулах тухай хуулийн төсөл, Монгол Улсын Засгийн газраас 2021 оны 9 дүгээр сарын 30-ны өдөр Улсын Их Хуралд өргөн мэдүүлсэн Монгол Улсын 2022 оны төсвийн тухай хуулийн төслийн хамт өргөн мэдүүлсэн Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төсөл болон “Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслүүдийг нэгтгэн Байнгын хороо болон чуулганы нэгдсэн хуралдаанаар хэлэлцүүлэх бэлтгэл хэлэлцүүлэн бэлтгэл хангах үүрэг бүхий ажлын хэсгийг Улсын Их Хурлын гишүүн Д.Тогтохсүрэнгээр ахлуулан, гишүүдэд С.Бямбацогт, Ж.Ганбаатар, Ё.Баатарбилэг, Б.Пүрэвдорж нарын бүрэлдэхүүнтэйгээр байгуулсан.
Ажлын хэсэг хууль, тогтоолын төслийг нэгтгэхдээ 2021 оны 10 дугаар сарын 14-ний өдөр Монгол Улсын Засгийн газраас өргөн мэдүүлсэн хууль, тогтоолын төсөлд суурилсан байна.
Төрийн байгуулалтын байнгын 2021 оны 11 дүгээр сарын 3-ны өдрийн хуралдаанаараа хуулийн төслийн анхны хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлд заасны дагуу явуулж дараах санал дүгнэлтийг та бүхэнд танилцуулж байна.
Ажлын хэсгээс хууль, тогтоолын төсөлд Монгол Улсын Ерөнхий сайдын эрхлэх асуудалд жендэрийн хөгжлийн асуудлыг хэвээр үлдээх, Монгол Улсын Шадар сайдын эрхлэх асуудлын хүрээнд Засгийн газрын хэрэгжүүлэгч агентлаг Төрийн худалдан авах ажиллагааны газрыг хэвээр үлдээх, Эдийн засаг, хөгжлийн сайдын эрхлэх асуудлын хүрээнд бодлого төлөвлөлтийн асуудлыг хамааруулж, хэрэгжүүлэх асуудлыг тухайн холбогдох сайдын эрхлэх асуудалд хэвээр үлдээх, Цахим хөгжил, харилцаа холбооны сайдын эрхлэх асуудлын хүрээнд цахим орчинд хүний хувийн мэдээлэл, хамгаалах бодлого, зохицуулалт, кибер аюулгүй байдлын бодлого, зохицуулалтын асуудлыг хамруулахаар нийт 14 зарчмын зөрүүтэй санал, түүнчлэн Цахим хөгжил, харилцаа холбооны сайдын эрхлэх асуудлын хүрээнд мэдээллийн технологийн салбарын хүний нөөцийн хөгжил, тогтвор суурьшилтай ажиллуулахыг дэмжих асуудлыг хамааруулахаар Улсын Их Хурлын гишүүн Мөнх-Оргил зарчмын зөрүүтэй санал гаргасныг Төрийн байгуулалтын байнгын хорооны хуралдаанаар оролцсон гишүүдийн олонх дэмжсэн болно.
Тус Байнгын хороо зарчмын зөрүүтэй саналын томьёоллыг нэг бүрчлэн хэлэлцэж, санал хураалт явуулж, олонхын дэмжлэг авсан зарчмын зөрүүтэй саналын томьёолол болон анхны хэлэлцүүлэг явуулсан талаарх Байнгын хорооны санал, дүгнэлтийг та бүхэнд тараасан болно.
Улсын Их Хурлын эрхэм гишүүд ээ,
Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай, Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай нэгтгэсэн хуулийн төсөл болон хамт өргөн мэдүүлсэн холбогдох бусад хууль, тогтоолын төслүүдийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлт, зарчмын зөрүүтэй саналын томьёоллыг хэлэлцэн шийдвэрлэж өгөхийг та бүхнээс хүсье. Анхаарал тавьсан явдалд баярлалаа.
Г.Занданшатар: Ажлын хэсгийн гишүүдийг танилцуулъя. Монгол Улсын төрийн сайд, Засгийн газрын Хэрэг эрхлэх газрын дарга Цэндийн Нямдорж, Засгийн газрын Хэрэг эрхлэх газрын Тэргүүн дэд дарга Бямбажавын Ганбат, Засгийн газрын Хууль, эрх зүйн газрын дарга Нэргүй Мягмар алга байна уу, Чулуунбаатарын Дондогмаа Монгол Улсын Засгийн газрын Хууль, эрх зүйн газрын ахлах шинжээч.
Байнгын хорооны анхны хэлэлцүүлэг явуулсан талаарх санал, дүгнэлттэй холбогдуулж асуулт асуух Улсын Их Хурлын гишүүд байна уу? Адьшаа гишүүнээр тасаллаа. Содномын Чинзориг гишүүн.
С.Чинзориг: Засгийн газраас өргөн мэдүүлсэн Засгийн газрын бүтэц, бүрэлдэхүүнд өөрчлөлт оруулах хуулийн төслийг бол дэмжиж байгаа юм. Хоёр тодруулах юм байгаа юм. Нэг дэх асуудал, энэ Эдийн засгийн хөгжлийн сайд уг нь Шадар сайдын рангитай байвал зүгээр байгаа юм. Тэгээд шадар сайдын түвшинд оруулж ирэхгүй байгаа юм л даа. Үндсэн хуулиар чинь бид Засгийн газрын гишүүн, Их Хурлын гишүүд дөрвөн хүн л байх ийм боломжтой. Тэгээд Эдийн засгийн хөгжлийн сайд хууль, эрх зүйн зохицуулалтын хүрээнд дан дээлтэй сайд байх юм бол ажил явна гэхэд жаахан хүндрэлтэй байгаа юм. Ядаж Сангийн сайд нь давхар дээлтэй, тэгээд Сангийн сайд нь Эдийн засаг хөгжлийн сайдын үгийг сонсох уу, үгүй юу гэдэг асуудлууд бас байгаа юм. Энийг ажлын хэсэг юу гэж үзсэн юм? Яагаад заавал Шадар сайдын түвшинд энэ Эдийн засгийн хөгжлийн сайд рангид байж болохгүй байгаа юм бэ гэснийг тодруулах.
Хоёр дахь асуудал нь Эдийн засгийн хөгжлийн яамны дэргэд уг нь агентлаг баймаар л байгаа юм даа. Эдийн засгийн хамтын ажиллагаа, гадаад хөрөнгө оруулалтын чиглэлийн асуудал эрхэлсэн төрийн захиргааны байгууллага, агентлаг байх шаардлага бол уг нь зайлшгүй байгаа юм. Энийг ажлын хэсэг бас юу гэж үзсэн юм? Эдийн засгийн хамтын ажиллагаа, гадаадын хөрөнгө оруулалт, агентлаг сайдын эрхлэх асуудлын хүрээнд агентлагуудаа байгуулах асуудлыг бас Засгийн газар, ажлын хэсэг юу гэж үзсэн юм? Ийм боломж байхгүй юм уу, ийм саналууд оруулж ирэх боломжгүй байсан юм болов уу?
Гурав дахь асуудал нь, Их Хурлын дарга дараа нь санал хураахдаа чиглэл өгчих юм уу? Зарчмын зөрүүтэй саналын зургаа дахь санал, Эдийн засгийн хөгжлийн сайдын эрхлэх асуудлын хүрээнд дараах асуудал нэмэх гээд, хүн хүн амын өсөлтийг дэмжих хөдөлмөр эрхлэлтийн нэгдсэн бодлого гээд. Энэ саналыг уг нь би бас өөрөө гаргаж байсан юм. Тэгээд саналыг та нар жаахан найруулаад өөрчилчихмөөр, эцсийн хэлэлцүүлэг дээрээ бас анхаараач.
Хүн амын өсөлтийг дэмжих, хүний хөгжлийг хангах нэгдсэн бодлого гээд ингээд оруулчих юм бол илүү оновчтой болох болов уу. Ядуурлыг бууруулахтай холбоотой асуудал, боловсролтой холбоотой асуудал, эрүүл мэндтэй холбоотой асуудлууд гээд багцаараа ороод явчих асуудлууд байгаа юм. Тийм учраас энэ зургаа дахь саналыг эцсийн хэлэлцүүлэг дээр найруулгаар, хүн амын өсөлтийг дэмжих, хүний хөгжлийг хангах нэгдсэн бодлого гээд ингээд авчихвал сайн байна. Их Хурлын дарга бас санал хураахдаа ийм чиглэл өгөөд явчих тийм боломж байгаа болов уу гэсэн ийм санал байна.
Г.Занданшатар: Ажлын хэсгийн дарга Дуламдоржийн Тогтохсүрэн МАН-ын бүлгийн дарга асуултад хариулна.
Д.Тогтохсүрэн: Баярлалаа. Чинзориг гишүүний асуултад хариулъя. Засгийн газрын бүтцийн асуудал бол Ерөнхий сайдын үндсэн хуулиар олгогдсон бүрэн эрхийн асуудал байгаа юм. Тийм учраас Ерөнхий сайдын саналыг харгалзаж үзэхээс өөр аргагүй байгаа юм. Бямбацогт нарын гишүүдийн өргөн барьсан хууль дээр Шадар сайдыг Эдийн засгийн хөгжлийн сайд хавсарч явахаар ингэж санал орж ирсэн.
Ажлын хэсэг дээр яриад хоёр асуудал байгаа юм. Нэгдүгээрт нь бол Ерөнхий сайд бол Шадар сайд дээр ингэхийг дэмжихгүй байгаа юм. Би сая хэллээ. Үндсэн хуулиар энэ бол Ерөнхий сайдын эрхийн асуудал гэж байгаа.
Хоёрдугаарт нь, өмнө нь бас тодорхой тохиолдлууд байсан юм байна лээ. 1992-1996 онд Жасрай гуайн Засгийн газрын үед Шадар сайд бөгөөд Засаг захиргааны сайд гэж албыг бий болгоод ажиллаж байсан тохиолдол байсан юм байна лээ. Энэ үед нь мөн Засгийн газрын Ерөнхий сайдын нэг орлогч давхар яамны сайд хийх нь буруу гэж ерөнхийд нь Цэцэд гомдол очсон учраас тухайн үеийн Цэцтэй ярилцаж байгаад бас тэр яамаа татан буулгаж байсан ийм тохиолдол байгаа юм байна лээ. Энэ, энийг нь ажлын хэсэг дээр ярилцаад Эдийн засгийн хөгжлийн яамыг дангаараа, тэгэхдээ үндсэн чиг үүргийн яам байхаар ажлын хэсэг орж ирсэн.
Агентлагийн тухай асуудал дээр олон гишүүдийн санал байдаг. Энэ яаманд бол мэдээж гадаад худалдаа, аж үйлдвэрийн ерөнхий үндсэн бодлого бол орж ирж байгаа. Гэхдээ хэрэгжилт нь салбарын яаман дээрээ байгаа. Цаашдаа Засгийн газар Засгийн газрын тухай хуулийг шинэчлэн найруулж байгаа юм байна лээ. Энэний дараа бүтэцтэй холбоотой асуудлаа бас оруулж ирэхээр төлөвлөж байгаа юм байна лээ. Энэ хүрээндээ ажлын хэсэг өчигдөр ч Байнгын хороон дээр яригдсан, цаашдаа энэ яамны харьяанд гадаад худалдаа, гадаад хамтын ажиллагаатай холбоотой хэрэгжүүлэгч агентлаг байх хэрэгтэй болов уу гэдгийг бас ажлын хэсгээс Засгийн газрынхантай ярилцсан гэдгийг хэлье. Ер нь хуулиараа агентлаг байгуулах, яамдыг байгуулах асуудал бол зөвхөн Ерөнхий сайдын бүрэн эрх байдаг учраас Засгийн газраас орж ирэх нь илүү зохимжтой гэж бид нар үзсэн юм.
Г.Занданшатар: Цэрэнпилийн Даваасүрэн гишүүн асуулт асууна.
Ц.Даваасүрэн: Та бүгдийнхээ өдрийн амгаланг эрье. Яам байгуулж болно. Үндсэн хуулиараа бас Ерөнхий сайдын бүрэн эрхэд хамаарчихсан. Гэхдээ нэг зүйлийг анхаарах хэрэгтэй. Өнөөдрийн яам ямаршуу байна гэхээр салбарыг ерөөсөө мэргэжилтнүүд удирддаг болчихсон. Мэргэжлийн сайд гэдэг юм байхгүй болчихсон. Мэргэжлийн бус сайд ерөөсөө мэргэжлүүдийн үгийг сонсдог болохоос биш, тэгээд аятайхан сонсогдсоноо сонгодог. Тэрнээс биш шийдэл гаргаж чаддаггүй, мэргэжлийн бус хүн учраас. Ялангуяа мэргэжлийн яамд дээр бол үнэхээр чадахгүй байгаа юм. Тэгэхдээ манай улс төрчид мэдэхгүйгээ, чадахгүйгээ мэддэггүй, хамгийн харамсалтай. Сайд болно гээд л улайраад гүйцгээдэг. Ямар ч дипломтой бүү мэд, ямар ч мэргэжилтэн бүү мэд. Тэгэхдээ сайд болно гэдэг асар том хүсэлтэй. Энэнээс болоод яамд бүтэлгүйтдэг.
Өмнө нь бид нар Үндэсний хөгжлийн яам байгуулсан. Нөгөөдөх нь барилга байшин, замын уулзвар барьсаар байгаад л дууссан. Иймэрхүү байдлаар яамд нэмэх юм бол төсвийн үрэлгэн зардал болж өнгөрнө. Би энэ бодлого, төлөвлөлтийн асуудлыг авч явж чадах тийм хүн хэр байгаа бол гэж ингэж бодож байна. Энийг бид нар мартсан байх, энэ 30 жилд. Ямар яам байсныг мэддэг хүн цөөхөн байгаа. Тэнд бол салбарын шилдгүүд суудаг байсан. Өмнө нь ийм яам байгуулагдаад яасан бэ, эдийн засагч нар аваачаад суулгачихсан байхгүй юу. Тэгээд дампуурсан, энэ яам байхгүй болсон. Энэ түүх давтагдах юм бол дахиад хэзээ ч Хөгжлийн яам гэж юм гарч ирэхгүй болно. Тийм учраас энэ дээр анхаарах ёстой юм бол энэ бүтцэд салбарын шилдгүүд нь очиж ажилладаг, тухайн салбар бүрийн хөдөө аж ахуйн, байгаль орчны, эрчим хүчний, барилгын замын. Энэ шилдгүүд нь хүлээн зөвшөөрөгдснүүд нь тэнд байж байж хүнд бодлого, төлөвлөлт тулгадаг тийм байсан. Хуучин бол доктор, тэр үед бол дэд эрдэмтэн байсан. Эрдэмтэд суудаг тийм яам байсан. Асар их хүнтэй яам байсан. Энийг 200 хүнээс доош хийх юм бол энэ яам угаасаа явах ч үгүй. Хоёрын хооронд юм болно, гурилдсан юм болно. Тийм учраас хийх юм бол бүтцийг нь сайн шийдэх хэрэгтэй, функцуудыг нь сайн тодорхой болгож өгөх хэрэгтэй.
Харин жинхэнэ мэргэжилтнүүдийг тэнд ажиллуулж, жинхэнэ мэргэжлийн хүнээр нь тэнд удирдуулах хэрэгтэй. Тэгэхгүй л өмнөх түүх давтагдана. Ялангуяа хөгжлийн яам гэдэг бол өнөөдөр манайд дутагдалтай байгаа учраас өнөөдөр бид нар ингэж ядарч амьдарч байгаа юм. Өнөөдөр бид нар бусад оронтой хөгжлөө харьцуулах юм бол хөөрхийлөлтэй байгаа шүү дээ. Уул уурхайн бүтээгдэхүүний үнэ өсөхөөр хөгждөг, үнэ унахаар хямардаг ийм л эдийн засагтай байгаа. Тийм учраас энэнээс гарахын тулд энэ Хөгжлийн яамны дэргэд Эдийн засгийн хүрээлэн байх ёстой. Ийм судалгааны төвгүй бол энэ яам явахгүй, явахгүй. Хийвэл иж бүрнээр нь шийд. Тэрнээс ч биш зүгээр нэрээр хөөцөлдөж, сайд болохын төлөө энэ яамыг байгуулж болохгүй. Би шуудхан хэлье, болохгүй. Дахиад нөгөө өмнөх нөхцөл байдал давтагдана. Энэ яам тийм амар яам биш ээ. Сангийн яамтайгаа байнга ажил, үүргээ булаалддаг ийм түүхтэй байсан. Үндэсний хөгжлийн газар гэж байсан, Сангийн яамтайгаа булаацалдаад л би хөрөнгө оруулалтыг, би бодлого, төлөвлөлтийг шийднэ гээд л ингээд л хоорондоо маргалдаад л тийм зүйл хүртэл гардаг байсан. Тэгэхээр гэх мэтийн асуудлыг. Түрүүн Чинзориг бол бас үндэсний хөгжлийн чиглэлээр ажиллаж байсан.
Г.Занданшатар: Тогтохсүрэн дарга хариулна. Тодруулсны дараа хариулт хангалтгүй гэж үзвэл 1 минут асуулт асуух дэг горимыг мөрдөж байгаа.
Д.Тогтохсүрэн: Даваасүрэн гишүүн бол үндсэндээ санал хэллээ. Ер нь өнгөрсөн 2019 онд хийгдсэн Үндсэн хуулийн нэмэлт, өөрчлөлтөөр сайд нарыг мэргэжлийн болгох үүднээс, бидний ярьдгаар дан дээлтэй болох чиглэл рүү маш том алхам хийсэн. Тийм учраас өнөөдрийн сайд нарын ихэнх нь мэргэжлийн байгаа гэж ингэж бодож байгаа. Мэдээж сайд нарт тавих шаардлагыг өндөржүүлэх шаардлагатай гэдгийг санал нэг байгаа. Одоо Улсын Их Хурал дээр Тэмүүлэн нарын гишүүдийн өргөн барьсан улс төрийн албан тушаал тавигдах шаардлагыг нэмэгдүүлэх тухай хуулийн төсөл байгаа. Энэ хуулийн төслийг цаашдаа гараад явах юм бол мэргэжлийн байх, тухайн салбарт ажилласан байх, бусад шаардлагуудыг тавьж өгсөн байна лээ.
Энэ яам бол үндсэндээ яг л сая Даваасүрэн гишүүн хэлж байна. Бодлогын яам байна, бодлого, төлөвлөлтийн яам байна, салбар дундын зохицуулалт хийдэг яам байна, үндсэн чиг үүргийн яам байх юм. Одоо мөр мөрдөгдөж байгаа Бодлого, төлөвлөлтийн тухай хуулиар хөгжлийн бодлого төлөвлөлтийн тухай хуулиар энэ яам дэргэдээ хүрээлэнтэй байхаар заагаад өгчихсөн байгаа. Эрдэмтэн, судлаачдаас бүрдсэн хүрээлэнтэй байхаар. Тийм учраас мэдээж энэ яам ингээд ажиллаад эхлэхээр цаашдаа хүрээлэнгээ байгуулах чиглэлд тэргүүн ээлжид анхаарах болов уу гэж ингэж бодож байна.
Г.Занданшатар: Даваасүрэн гишүүн 1 минут тодруулъя.
Ц.Даваасүрэн: Тогтохсүрэн гишүүний хэлсэнтэй би санал нэг байна. Тэмүүлэн нарын өргөсөн хууль батлагдсаны дараа салбарыг мэргэжлийн хүн удирддаг болсны дараа энэ яамны асуудлыг шийдэж явахгүй бол энэ хуулийг хэрэгжүүлэх асуудлыг явахгүй бол бүтэхгүй ээ, бүтэхгүй. Өмнө нь байгуулаад бүтээгүй юм. Тийм учраас би энэ яамыг одоо байгуулах бол тэр цогцоор нь, тэр хүрээлэнтэй нь судалгааны төвтэй нь, хангалттай боловсон хүчинтэй нь. Одоо бол боловсон хүчнүүд нь ер нь хэцүү болчихсон л доо. Яамд ч гэлээ гэсэн бодлого, төлөвлөлт хийдэг хүнгүй болчихсон байхгүй юу. Цөөхөн бай гэсээр байгаад урсгал ажилтайгаа зууралдсаар байгаад л яамд ажлаа хийдэг. Тэрнээс биш тэр яаман дээр ямар нэг бодлогын юм хийдэг, төлөвлөдөг ийм бүтэц байхгүй болчихсон. Бодлого, төлөвлөлтөөр мэргэшсэн хүн байхгүй болчихсон. Тийм учраас энэ дээр би хүний нөөцийн асуудал яригдах байх гэж ингэж бодож байна. Бид боловсон хүчин.
Г.Занданшатар: Санал хэллээ. Эрхэм гишүүн Ганзоригийн Тэмүүлэн.
Г.Тэмүүлэн: Та бүхэнд өдрийн мэнд хүргэе. Монгол Улсын Засгийн газрын тухай хуульд нэмэлт, өөрчлөлт оруулж байгаа энэ бүтэц, бүрэлдэхүүнтэй холбоотой асуудлыг бол зарчмыг дэмжиж байгаа. Тэр дундаа Хөгжлийн яам байгуулж байгаа асуудлыг. Энэ асуудлыг бодлогын хувьд бид нар зөв институцийг байгуулж, зөв статус, эрх үүргийнх нь хуваарилалтыг нь хийх ёстой гэж хараад байгаа юм. Энэ хүрээнд хэлэлцүүлгийн явцад Байнгын хороон дээр макро эдийн засгийн бодлогын судалгаа, төлөвлөлт, эдийн засгийн бодлого, хөрөнгө оруулалтын бодлого, гадаад худалдааны бодлого гэдэг юм уу, цаашлаад өндөр технологи, үндэсний инновацын тогтолцооны бодлого төлөвлөлт ч гэдэг юм уу. Ингээд ерөнхий гол, гол том бодлогын асуудлууд орж ирж байна. Зарчмын хувьд зөв. Энэ Эдийн засгийн хөгжлийн яаман дээр Монгол төрийг нэгтгэх, улсын бодлогыг нэгтгэх бодлого бол зангидагдах ёстой гэж харж байгаа юм. Тэгэхээр энэ зарчмынхаа хүрээнд орж ирж байгаа нь зөв.
Би тодруулж асуух гээд байгаа зүйл маань өнөөдрийн яг явж байгаа төсвийн хэлэлцүүлэгтэй холбоотой, процедуртай холбоотой асуудал байгаа юм. Энэ юу вэ гэхээр яг өнөөдөр хэлэлцэгдэж байгаа улсын төсөв дээр одоо батлагдах гэж байгаа төсөвт бүтэц, хүн хүч, хөрөнгө, санхүүжилт бол хуучин агентлагийн бүтцээр явж байгаа. Гэтэл бид нар хэлэлцүүлгийн явцад макро эдийн засгийн бодлого, хөгжлийн бодлого, гадаад худалдаа, хөрөнгө оруулалтын бодлого гэдэг юм уу, өнөөдөр яг энэ төсөв дээр Сангийн яаманд байгаа, Гадаад харилцааны яаманд байгаа, Засгийн газрын Хэрэглэх газар дээр байгаа ч гэдэг юм уу, энэ бүтцүүд байгаад байгаа юм. Тэгэхээр одоо би зүгээр хэлэлцүүлгийн явцад Их Хурлын дарга чиглэл өгөөд энийг зөв зүйтэй, зөв хэмжээнд нь энэ бүтцийг төсвийг батлахдаа залруулах энэ бодлогыг хийхгүй бол болохгүй болчхоод байна. Яагаад гэхээр одоо жишээ нь Сангийн яам дээр Эдийн засгийн бодлогын газар явагдаж байгаа, долоон хүнтэй. Гэтэл бид нар макро эдийн засгийн бодлогыг энэ яаманд өгье гэж байгаа юм. Дээрээс нь хөгжлийн бодлогын асуудлыг бид нар ийшээ өгье гэж байгаа. Гэтэл бодлого, төлөвлөлтийн асуудал Хэрэглэх газар дээр бас долоон хүнтэй байгаад байгаа юм. Гадаад худалдааны асуудлыг бид нар энийн яаманд өгье гэж байгаа юм.
Гэтэл Гадаад хэргийн яаман дээр Гадаад худалдаа, эдийн засгийн хамтын ажиллагаа газар гэж байгаа юм. Тэгэхээр ерөөсөө энэ яамыг бид нар яг энэ эрх мэдлийнх нь хүрээнд ажиллуулъя гэвэл тэр нэрийг нь ягөгч байгаа бол бүтцийг нь өгөх ёстой, санхүүжилтийг нь ч өгөх ёстой, хүнтэй, орон тоотой цуг шилжүүлээд явах энэ зохицуулалтыг төсвийнхөө хуулийн хүрээнд хийх ёстой шүү. Тэгэхгүй бол энэ хууль батлагддаг, төсөв ирэх долоо хоногт батлагддаг, эргээд нэг гоё нэртэй чадамж чадавх байхгүй, эрх мэдэл байхгүй, хүн ч нь байхгүй, хөрөнгө санхүүжилт нь байхгүй ийм том толгойтой, турьхан гартай, хөлтэй ийм бүтэц байж болохгүй гэж хараад байгаа юм. Энэ зохицуулалтыг хийх тал дээр Байнгын хорооноос анхаарсан уу? Хэрэв анхаараагүй бол одоо бид нар Төсвийн байнгын хороон дээр Их Хурлын даргаас чиглэл өгөөд, энийг залруулах арга хэмжээг авах ёстой гэж би бол хараад байгаа юм. Яг өнөөдөр явж байгаа энэ бүтэц, орон тоо, төсөв дээр ерөөсөө хуучин агентлагийнхаа бүтэц, орон тоо нь байхгүй. Саяын тэр хөрөнгө оруулалт гэдэг юм уу, макро эдийн засаг гэдэг юм уу, гадаад худалдаа ч гэдэг юм уу эдгээр сая нэмэгдсэн асуудлууд байхгүйгээр явж байгаа шүү.
Өнөөдөр бид нар яамдын эрх үүргүүдийг давхардуулж журамлаж өгч болохгүй. Давхардуулж өгч болохгүй. Бусад яаман дээр яг өнөөдөр байгаа бүтэц, орон тоонуудыг давхардуулахгүйгээр нааш нь хүн хүчтэй нь, бүтэцтэй нь татаж авчих ёстой л гэдэг саналыг хэлэх гээд байгаа юм.
Г.Занданшатар: Дуламдоржийн Тогтохсүрэн гишүүн ажлын хэсгийн дарга.
Д.Тогтохсүрэн: Тэмүүлэн гишүүний асуултад хариулъя. 2022 оны улсын төсөв дээр Эдийн засгийн хөгжлийн яамыг 87 орон тоотой байхаар төлөвлөсөн байна лээ. Одоо Үндэсний хөгжлийн газар 50 орон тоотой юм байна лээ. Тэгээд бодвол Сангийн яамнаас тодорхой чиг үүрэг, хүн хүч ирэх болов уу гэж бодож байна.
Энэ дашрамд ажлын хэсэг дээр ярьсан. Энэ яам бол бодлогын яам байна. Бусад, жишээлбэл Гадаад яамны гадаад эдийн засгийн функц бол хэвээрээ байна. Тэр нь хэрэгжүүлнэ. Бусад, Хүнс, хөдөө аж ахуй, хөнгөн үйлдвэрийн яам, Уул уурхай, хүнд үйлдвэрийн яам гээд. Энэ яамны хэрэгжүүлэх асуудлуудаа мөн бид Засгийн газрын тухай хуульдаа бас чиг үүргийг нь бүгдийг нь тодорхойлоод өгчихсөн. Энэ яаман дээр бодлогыг нь аваад бусад хэрэгжүүлдэг салбарын яаман дээр хэрэгжилтийн асуудлыг нь Засгийн газрын тухай хуульд нь бас суулгаад өгчихсөн байж байгаа. Энэ зарчмын зөрүүтэй санал дотор яваа. Энэ яамыг бэхжүүлэх хэрэгтэй гэдэгтэй одоо Тэмүүллийн гишүүнтэй санал нэг байгаа. Гэхдээ энд бодож үзэх асуудал байгаа юм. Энэ яаман дээр төсөв нь жаахан бага тавигдсан. Тухайлбал, би нэг л зүйл хэлье. Ойн агентлаг гэдэг дээр 12.7 тэрбум төгрөг тавьсан байгаа. Энэ нөгөө модтой холбоотой асуудал байгаа байх. Гэтэл энэ яамны төсөв 5 тэрбум төгрөг байгаа. Тэгэхээр яамыг цаашдаа бэхжүүлэх асуудал бол үнэхээр чухал гэдэгтэй санал нэг байна.
Г.Занданшатар: Нанзадын Наранбаатар гишүүн.
Н.Наранбаатар: Эдийн засгийн хөгжлийн яам, хоёр яам байгуулахыг бол дэмжиж байгаа. Тэгэхдээ яам байгуулах юм бас нэлээн үүрэг чиглэл, эрх үүргийг нь нэмээд байгуулах ёстой гэсэн гишүүдийн саналтай бол нэг байгаа. Одоо энэ төслөөс харж байхад бол зөвхөн бэлгэдлийн чанартай нэг сайдын тоо нэмэх гэсэн нэг ийм л юм болчхоод байгаа юм. Сая бас гишүүд Тэмүүлэн гишүүн р хэлж байна. Бусад яаман дээр байгаа үхрийн бөөр шиг очоод наалдчихсан байгаа, олигтой ч ажил төрөл явдаггүй энэ олон эдийн засгийн хөгжлийн чиглэлийн хэлтэс, газруудыг бол бүгдийг нь энэ Эдийн засгийн хөгжлийн яамандаа харьяалуулаад, төсөв орон тоог нь нэмээд ингээд явах нь зүйтэй байх гэж бодож байгаа юм.
Энэ анхны орж ирсэн төсөл дээр сайдын чиг үүрэгт бүсчилсэн хөгжлийн бодлого, төлөвлөлттэй холбоотой заалт байхгүй байсан. Харин Төрийн байгуулалтын байнгын хороон дээр зарчмын зөрүүтэй санал нэмэгдээд ороод ирсэн байна. Энэ Эдийн засгийн хөгжлийн яамны томоохон нэг ажил нь бол энэ бүсчилсэн хөгжлийн бодлого, төлөвлөлт байх ёстой. Манай Монгол Улс шиг өргөн уудам газар нутагтай, байгалийн баялагтай, хөдөө аж ахуй, газар тариалан, мал аж ахуй үйлдвэрлэл хөгжсөн, тэгсэн мөртөө хүн ам цөөн, нийт хүн амынх нь тал нь Улаанбаатар хотод суурьшчихсан, үйлдвэрлэл үйлчилгээ, бүх зүйлүүд нь нэг газраа төвлөрчихсөн, төвлөрөл хэт бий болчихсон. Ийм нөхцөлд зайлшгүй Монгол Улсыг бүсчилж хөгжүүлэх, аймгуудын өнөөгийн байгаа хөгжлийн ялгавартай байдлыг арилгах, төвлөрлийг сааруулах, гол үндсэн чиг үүрэгтэй байх учраас төсөл дээр орж ирсэн үндсэн есөн чиг үүрэг дээр нэмээд бүсчилсэн хөгжлийн бодлого, төлөвлөлт гэсэн ийм чиг үүрэг бол зайлшгүй оруулж өгөх шаардлагатай гэж бодож байгаа.
Нэг талархууштай зүйл нь төсөл дээр орж ирж байгаа, чөлөөт бүс, хилийн боомтын хөгжлийн бодлого, төлөвлөлт гэж орж ирж байна. Ер нь хилийн боомтын төлөвлөлт, хөгжүүлэх бодлого, энэ зүйл бол үнэндээ сүүлийн жилүүдэд орхигдчихсон. Бүгдээрээ мэдэж байгаа, манай боомтуудын өнөөгийн байгаа байдал ямархуу байдалтай байгаа билээ. Цаад талын нөгөө улсуудын боомтууд ямар байгаа билээ гэдгийг бүгд мэдэж байгаа.Тэгээд энэ төсөв дагаж орж ирж байгаа хуулиуд дотор Хилийн тухай хуульд боомтын захиргаа байгуулна, 2022 оны 1 сарын 1-нээс эхлээд байгуулагдана гээд ингээд орчихсон явж байгаа. Тэгэхээр энэ Эдийн засгийн хөгжлийн яаманд боомтын хөгжлийн бодлого, төлөвлөлт очиж байгаа юм байна.
Асуултууд, шинээр байгуулагдаж байгаа боомтын захиргааны, төсөв, орон тоо юмнууд нь хаана суусан юм бэ, хэдий хэмжээний хүн ажиллахаар, хэдий хэмжээний төсөв байхаар тооцож байгаа юм гэдэг нэг асуулт байна. Мөн энэ Эдийн засгийн хөгжлийн яам байгуулагдсантай холбоотойгоор орон нутагт хөл нь юу байх юм? Ядаж Засаг даргын Тамгын газрын Хөгжлийн бодлого, төлөвлөлтийн хэлтэс дээр ядаж нэг мэргэжилтний нэг орон тоо нэмж баталж өгвөл уг нь зүгээр байгаа юм. Жишээ нь, байгалийн баялаг, газар нутаг, хүн ам ихтэй томоохон аймгуудын Засаг даргын Тамгын газарт хөгжлийн бодлого хариуцсан мэргэжилтнүүд зайлшгүй ажиллах. Цаашлах юм бол уул уурхай хариуцсан жишээ нь, Өмнөговь аймгийн хувьд бол бүр хэлтэс ч байхаар харагдаж байдаг. Тийм учраас орон нутагт ямар бодолтой байгаа вэ гэдэг асуудал байна. Мөн боомтын захиргааны төсөв, орон тоотой холбоотой ийм хоёр асуудал байна. Бүсэлсэн хөгжлийн асуудал бол орчих байх гэж бодож байна. Дараа нь зарчмын зөрүүтэй санал хураалгах байх.
Г.Занданшатар: Сандагийн Бямбацогт гишүүн, ажлын хэсгийн гишүүн.
С.Бямбацогт: Наранбаатар гишүүний асуултад хариулъя. Хөгжлийн бодлогын асуудал, энэ яам бас цаашдаа оршин тогтнох эрсдэлтэй болчих вий гэсэн асуулт асууж байх шиг байна. 1990 оноос өмнө бол Улсын төлөвлөгөөний комисс гэж ажилладаг, бүх салбарын болон бүс нутгийн, аймаг орон нутгийн бүх бодлогуудыг нэгтгээд Тэргүүн шадар сайд ахлаад тав, таван жилээр Монгол Улсыг хөгжүүлэх төлөвлөгөө гаргаад, яг түүнийхээ төлөө эрвийх дэрвийхээрээ иргэн болгон, байгууллага болгон ажилладаг байсан. 1990 оноос Үндсэн хууль батлагдаад, Үндсэн хуулиар үндсэндээ төвлөрсөн төлөвлөгөөт эдийн засгаас татгалзъя, төлөвлөдөг чинь жоохон буруу юм байна гээд чөлөөт зах зээл асуудлыг шийднэ гээд үндсэндээ бол төлөвлөлтийн асуудал орхигдсон. 30 жил явж ирсэн. 2019 онд Үндсэн хуулийн нэмэлт, өөрчлөлт хийсэн. Хөгжлийн бодлого, төлөвлөлт тогтвортой байна, Монгол Улсын урт хугацааны хөгжлийн бодлого төрийн бүх бодлогод тулгуурлах ёстой гэдэг өөрчлөлт хийсэн. Үүнтэй холбоотойгоор бид нар Хөгжлийн бодлого, төлөвлөлт болон түүний удирдлагын тухай хуулийг Их Хурлаар 2020 онд баталсан. Урьд нь хуульгүй байсан учраас Үндэсний хөгжлийн газар, Үндэсний хөгжлийн шинэтгэлийн хороо, Эдийн засгийн хөгжлийн яам зэрэг байгууллагууд байгуулагдаад хууль байхгүй учраас зохицуулсан харилцаанууд нь зохицуулагддаггүй. Үүнээсээ болоод бас үр өгөөжөө өгдөггүй байсан бол одоо Хөгжлийн бодлого, төлөвлөлт, түүний удирдлагын тухай хуулиар үндсэндээ Монгол Улсын төрийн бодлого, хөгжлийн бодлого гэж юу байх юм, түүнийг хэрхэн яаж төлөвлөж, бодлогоо тодорхойлж, түүнийг хэрхэн яаж зохион байгуулж, хэрэгжүүлж, үр дүнг нь тооцох юм бэ гэдэг нь бүтэн том хуультай болчихсон. Энэ хуулийн хүрээнд энэ яам маань үйл ажиллагаа явуулна.
Үндэсний хэмжээний бодлого болон бүс нутгийн, салбарын болон салбар дундын бүх бодлогууд үүн дээр нэгтгэгдэн. Үүнтэй холбоотойгоор мэдээж орон нутагт хөлтэй. Одоо бол аймгуудад ажиллаж байгаа Хөгжлийн бодлого, төлөвлөлтийн хэлтсүүд байж байгаа. Хөгжлийн бодлого, төлөвлөлтийн хэлтсүүд үндсэндээ үүний чиг үүрэг болж ажиллана. Аймаг, орон нутагт аймгийн Иргэдийн хурал, Засаг дарга хөтөлбөр, бодлогоо гаргаж энэ яаманд нэгтгэнэ. Яамд дээр бодлогоо гаргаж энэ яамд дээр бас нэгтгэх юм. Мөн бүсчилсэн хөгжлийн бодлого орхигдсон байсан. 2001 онд бүсчилсэн хөгжлийн үзэл баримтлалыг баталсан боловч хэрэгжээгүй нэг том бодлогын нэг. Тийм болохоор иймэрхүү хэрэгждэггүй бодлогуудыг бол хүчингүй болгоё, шинэчилье гэдэг асуудлууд явж байгаа. Алсын хараа 2050-д бид бүсчилсэн хөгжлийн асуудал тусгасан. Бүсчилсэн хөгжлийн бодлогыг энэ яам хариуцах ёстой.
Дээрээс нь хүн амын нягтаршил, суурьшлын ерөнхий төлөвлөгөө, хүн амын өсөлтийг дэмжих хөдөлмөр эрхлэлтийн нэгдсэн бодлого гэх мэтчилэн бодлогууд жишээ нь энэ Хөгжлийн яаман дээр. Манай гишүүд бас яриад байгаа юм, Эдийн засгийн хөгжлийн яам гэж. Эдийн засгийн хөгжлийн яам биш, Эдийн засаг, хөгжлийн яам. Өөрөөр хэлэх юм бол эдийн засгийн асуудлаас гадна Монгол Улсын хөгжлийн асуудлууд бүгд хариуцна гэдэг үүднээс үндсэндээ өргөн хүрээтэй ийм бодлогын яам болж ажиллах юм. Тийм болохоор бид нар бол 2001 онд баталсан бүсчилсэн хөгжлийн үзэл баримтлалыг үндсэндээ шинэчилж баталж, яаж төвлөрлийг сааруулах вэ, яаж бүс, орон нутгаа хөгжүүлэх вэ, яаж Улаанбаатар хотын түгжрэлийг алга болгох вэ гэдэг бодлогууд үндсэндээ бодлого нь бол энэ яаманд.
Г.Занданшатар: Дашдондогийн Ганбат гишүүн.
Д.Ганбат: Та бүхнийхээ өдрийн амар амгаланг айлтгая. Эдийн засгийн гэчхээд хөгжлийн яам байгуулаад ингээд явах л юм байна л даа. Гэхдээ ингээд юу сайжрах юм бэ? Баахан л яамны орон тооны нэмээд л, төрийн албан хаагчдынхаа орон тоог нэмээд л байдаг. Тэгээд энэний ард талд чинь, та нарын мөнгө гэж байхгүй шүү дээ, татвар төлөгчдийн, уул уурхайгаас орж ирж байгаа ийм л мөнгө байгаа. Тэгээд сайжирна гэсэн баталгаа байна уу? Бас хэдхэн сарын өмнө, жилийн ч өмнө байна уу бас Соёлын яам байгуулна гээд л орж ирж байсан, соёл нь нэг сайхан болчихно гээд л ярьж байсан. Гэтэл одоо тийм юм алга л байна шүү дээ. Уг нь одоо 14 яам байгаа, 17 сайд байгаа. Ингээд нэмээд байвал энэ ачааллыг чинь өдрөөс өдөрт хаалгаа барьж байгаа энэ аж ахуйн нэгжүүд, энэ хүмүүс одоо дийлэхгүй болж байна шүү дээ. Тэгээд бид нар наадахыг чинь туулчихсан, явчихсан замууд шүү дээ. Социализм гэж байхад л бүгдээрээ оролдоод үзчихсэн. Олон яам нэмдэг, бараг гурван хүний нэг нь дарга болчихсон энэ юмыг л давтаад байна шүү дээ. Тэрнийхээ оронд хөгжье гэж байгаа бол тодорхой шүү дээ. Тэр цахилгаан станцаа хийчихмээр байгаа юм, Тавантолгойн. Эрчим хүчний яаманд байж л байна, хариуцсан. Тэр нарийн царигтай төмөр замаа барьчихмаар байгаа юм. Зам, тээврийн яам нь байж л байгаа байхгүй юу. Ингэвэл улс орон хөгжинө шүү дээ. Тэрнээс биш одоо энэ дээр нэг төрийн хүний дээлийн өнгө, торгоны хээ, орон тоо нэмэх, яам байгуулах талаар яриад л энийгээ нэг их чухал царайлаад л ингээд байхаар юм явахгүй ээ.
Улс орнууд, социалист гэж байхдаа бид нар чинь туулчихсан зам шүү дээ. Төлөвлөхгүй байна ч гэх шиг. Өнөө, маргааш юу болохоо төлөвлөж чадахгүй байж байж 2050 онд 50 жилийн дараа алсын хараагаа харж байна гээд л сүр сүржигнэсэн юм яриад л, бичээд л яриад байх юм. Гэтэл ард түмний амьдрал өдөр өдрөөр л дордоод байна шүү дээ. Аж ахуйн нэгжүүд хаалгаа барьж байна. Нэлээн хэдэн Байнгын хороо байгуулсан билүү, Үйлдвэржилтийн, Цахим бодлогын гээд л. Тэр үед чинь дуугүй л байлаа. Бас тийм сайхан болчихдог юм байлгүй, энэ хүн дандаа л эсрэг ярьдаг гээд байх юм болов уу гээд хар л даа. Нэг ч үйлдвэр нэмэгдсэнгүй. Тэр байтугай Цахим бодлогын байнгын хороо байгуулаад нэг сүртэй ажил явуулаад ингээд нөгөө программчдын тоо ч нэмэгдсэнгүй. Байсан хэдэн программчид нь гараад явчихсан л гэж ярьсан байна лээ. Ийм л байдалтай байна шүү дээ, нөхдүүд ээ. Бид нар арай л буруу яваад байгаа юм биш үү?
Энэ улс орон та нарын энэ хамаатан садангаа дарга тавих гэсэн, ах дүү нараа дарга тавих гэсэн, танил талаа дарга тавих гэсэн энэ олон яамны энэ олон дарга нарын тоог чинь одоо дийлэхгүй болж байна. Ер нь энийгээ боливол яасан юм бэ, татаад авчих. Гоё, гоё юм яриад л байдаг. Амьдрал дээр бол тийм биш шүү дээ. Яавал хөгждөг юм гэхээр аж ахуйн нэгжийнхээ тоог нэмж, хөдөлмөрлөж байгаа хүмүүсийн цалин өртгийг нэмж боломж нөхцөлөөр хангаж, тэгж байж л хөгжинө шүү дээ. Тэр замыг бид нар 30 жилийн өмнө сонгочихсон шүү дээ. Өдөр өдөр буцаад л нөгөө дампуурчихсан социализм руугаа яваад байх юм. Энийг та нар юу гэж бодож байна вэ? Арай хэтэрч байна шүү нөхдүүд ээ. Тэгээд л манай нөхдүүд дээр хүртэл юу уншуулаад л, даапаалаад байгаа юм уу, яагаад байгаа юм. Ингэж болохгүй байх та нар.
Г.Занданшатар: Сандагийн Бямбацогт, ажлын хэсгийн гишүүн.
С.Бямбацогт: Яах вэ, социализм, коммунизм гээд бас ярьж байгаа юм. Тэнд бас сайн ч юм байдаг байх, муу ч юм байдаг байх. Либерал эдийн засаг гээд бас ярьдаг юм. Сайн ч юмтай, муу ч юмтай. Ер нь бол төрийн зохицуулалттай эдийн засаг, дэлхий нийтээрээ л одоо хандлага руу явж байна л даа. Төр бас зохицуулах ёстой юм байна гэдэг. Өнгөрсөн бидний 30 жилийн алдаа бол үндсэндээ төр оролцдоггүй, төрийн бодлого нь тогтвортой биш, төрийн бодлого нь тодорхой биш, төлөвлөлт байхгүй ингээд яваад ирсэн. Үүнээсээ бид нар алдаж байсан. Үүнийг л одоо төлөвлөдөг болъё, төр бодлоготой байя, бодлого нь тогтвортой байх ёстой юм байна, энэ бодлого гаргасан бодлогыг тогтвортой, хэн нэгэн дураараа өөрчилж болохгүй юм байна гэдгийг Үндсэн хуульдаа бид нэмэлт, өөрчлөлт хийж хуульчилж өгсөн.
Монгол төрийн бодлого буюу хөгжлийн бодлого тогтвортой байх ёстой шүү. Энийг зөрчсөн бол Үндсэн хууль зөрчсөн гээд хариуцлага тооцно гээд Үндсэн хуульд оруулаад өгчихсөн юм. Яг үүнтэй уялдуулаад бид нар Үндсэн хуульчилсан хууль буюу бараг органик хууль гэж хэлж болно. Хөгжлийн бодлого, төлөвлөлт, түүний удирдлагын тухай хуулиараа үндсэндээ төрийн бодлогыг яаж тогтвортой байлгах вэ, төрийн бодлогыг яаж урт дунд, богино хугацаанд нь уялдуулах вэ, төрийн бодлого яаж үндэсний, бүс нутгийн, орон нутгийн бодлогыг уялдуулах вэ, салбар салбар дунд уялдуулах вэ гэдгийг тэр хуулиар зохицуулчихсан юм. Тийм болохоор л энийг хийх зайлшгүй шаардлагатай гэж үзээд байгаа юм л даа. Бодлогогүй, төлөвлөгөөгүй байх юм бол үндсэндээ ойд төөрсөн сармагчинтай адил. Тэгээд л өдөр хоног аргацаасан л, амьдрал болохгүй байх улс болох байх. Хэрвээ бодлоготой төлөвлөгөөтэй явах юм бол нөгөө мянган бээрийн аялал нэг алхмаас эхэлдэг гэж, тийм үү? Бид мянган бээрийн цаана очихын тулд нэг алхмаар бодож байх, төлөвлөж байх ёстой. Энэ үүднээсээ л энэ хөгжлийн бодлого, төрийн бодлого тогтвортой байх, энэ яам бодлогыг хэрэгжүүлэх, уялдуулах асуудлыг шийдэх ёстой гэж үзэж байгаа юм л даа.
Сая таны ярьж байгаа нарийн царигийн төмөр зам 2010 онд бодлогоо гаргасан. Тэр бодлогоо бид нар гадагшаа гарч байгаа нарийн царигтай, дотооддоо өргөн царигтай гээд бодлого гарчихсан. Энэ бодлого маань тэгээд өөрчлөгдсөөр байгаад өнөөдөр хэдэн тэрбум доллар зарцуулсан мөртөө төмөр замгүй байж байна. Нүүрс тээврийн вагон явахгүй, нүүрс гарахгүй байж байгаа. Тэгвэл төрийн бодлого тогтвортой байсны жишээ мөн 2010 онд шинэ бүтээн байгуулалт, дунд хугацааны зорилтот хөтөлбөр баталсан. 21 аймгийг хатуу хучилттай замаар холбоё, төвлөрлийг сааруулъя гэдэг бодлого дэвшүүлсэн. 2010 оноос хойш өнгөрсөн хугацаанд үндсэндээ 21 аймаг маань бүгд хатуу хучилттай замаар холбогдож дууслаа. Энэ үед Ардын нам ч  энэ бодлого зөв юм байна гээд үзэж байсан, Ардчилсан нам ч зөв юм байна гэж үзэж байсан. Улс төрждөггүй байсан, төрийн бодлого тогтвортой хэрэгжсэн. Үүний үр шимийг Монголын ард түмэн хүртээд 21 аймаг маань хатуу хучилттай замаар холбогдсон байж байгаа. Сайн жишээ. Муу жишээ гэх юм бол таны ярьж байгаа тэр нарийн царигийн төмөр зам байсныг байхгүй болголоо, тавдугаар станц гэж Багануурын станц, тэгээд Тавантолгойн станц гээд тогтвортой биш, дандаа солигдож байдаг. Утааны асуудал бас байж байна. Иймэрхүү асуудлуудыг л нэгдсэн бодлоготой нэг бодлогоор зангидаж бодлого, төлөвлөлтийг нэг газар зангидъя. Хэрэгжүүлэх, зохион байгуулах нь тэр салбарын яам дээрээ байхаар л. Энэ бол бодлогын цаасны юм байхаар л ингэж бас Засгийн газар оруулж ирсэн.
Г.Занданшатар: Ганбат гишүүн тодруулъя.
Д.Ганбат: Миний асууж байгааг ч гэсэн, таны хариулж байгааг ч гэсэн олон түмэн сонсож байгаа байх. Ээлжит нэг цаасны яам нэмэгдэж байгаа юм уу? Уул нь бол энүүхэн Ангарскт очоод бензинээ авчих юмаа ярьчих. Тийм чадвартай сайд бий болох юм уу, яах юм. Өмнө нь алга болчихсон байсан юм уу, өмнөх сайдууд нь ажлаа хийдэггүй байсан юм уу? Энүүгээр, урд хөрш рүү очоод л энэ хэдэн гарахгүй байгаа нүүрсээ яаж гаргах юм, квотоо яаж авах юм, энэ хэдэн боомтоо яаж ажиллуулах юм. Энэ бүх юмаа тохирчих ийм хүн бий болчхож байгаа юм уу? Өмнө нь байхгүй байсан юм уу, хаашаа юм. Одоо энэ Эдийн засгийн хөгжлийн яам байгуулчхаар бид нар цэнгэлийн манлайд хүрэх үү? Өмнө нь болохгүй байсан юм уу? Өмнө нь тэр ажлаа хийдэггүй, хэрэггүй яамуудаа татан буулгачих л даа. Тэгээд дараа дараагийнх нь яамуудыг байгуулъя. Өмнөх салан баавгайн үлгэрээр явж болохгүй ээ, нөхдүүд ээ. Тэгээд өмнөх яамаа ажиллуулж чадахгүй байж дараагийнхаа яамыг хийгээд л ийм маягтай ажиллах нь буруу л гэж үзэж байна би бол.
Г.Занданшатар: Бямбацогт гишүүн хариулъя. Цаасны гэж хэлж байгаа нь Ганбат гишүүн ээ, энд бодлого тодорхойлж бодлого, төлөвлөлт хийх, хяналт хэрэгжилтэд хяналт тавих ийм чиг үүрэг байх юм. Тэр салбарын яамдад үндсэн чиг үүргийн яам. Салбарын яамд чинь Эрчим хүчний яаман дээр, Уул уурхай яаманд, хүнс, хөдөө аж ахуй, хөнгөн үйлдвэрийн яаман дээр бодлогыг хэрэгжүүлэх, тэр ажлууд нь хийгддэг. Аж ахуйн ажил хийдэг яам биш ээ. Энэ бол бодлого тодорхойлдог бодлого, төлөвлөдөг бодлогын уялдааг хангаж, нэгтгэж, зохион байгуулдаг гэдэг үүднээс нь хэлж байгаа юм биш үү. Бусдаар юу гэдэг юм, зүгээр цаас үйлдвэрлэдэг гэж битгий ойлгоорой. Бодлого тодорхойлох, бодлогыг төлөвлөх асуудлууд үндсэндээ энэ дээр улс орны нэгдсэн бодлого. Түүнийг хэрэгжүүлэх, зохион байгуулах нь тэр үндсэн салбарын чиг үүргийнх нь яамд байх. Үнэн зөв байна уу, буруу байна уу, үүнийг хэмждэг, үнэлдэг чиг үүрэг нь бол энэ Хөгжлийн бодлого, төлөвлөлтийн хуулиараа яаманд байхаар учраас. Өөрөөр хэлэх юм бол, аж ахуйн ажилтай, тэр салбарын ажилтай зууралдахгүй эндээс хол байна гэдэг үүднээсээ.
Г.Занданшатар: Балжиннямын Баярсайхан гишүүн.
Б.Баярсайхан: Баярлалаа. Засгийн газрын бүтцэд өөрчлөлт оруулах хоёр яам нэмэгдэхийг бол үндсэндээ дэмжиж байгаа юм. Гэхдээ энэ дээр нэг том чухал асуудал орхигдоод байна. Би урд нь чуулганы хуралдаан дээр бас асууж байсан. Эдийн засгийн хөгжлийн яаман дээр хүний хөгжлийн асуудлаа яг яаж оруулж ирж байгаа юм бэ? Манай улсад ганц гол алдагдаад байгаа юм чинь хүний хөгжлийн бодлого нь алдагдаад байгаа шүү дээ. Сүүлийн 30 жил бид нар хүнээрээ хүн хийдэг ардын ухаан, уламжлалт зан заншил, төрийн бодлого нь алдагдсан учраас өнөөдөр ёс зүйн асуудал, чадваргүй мэргэжилтнүүдийн асуудал, энэ салбар болгон доройтчихсон ёс суртахууны асуудал ийм байдалд хүрчихсэн байгаа гэж дүгнэж байгаа шүү дээ.
МАН 2020 онд Улсын Их Хурлын сонгуульд орохдоо таван үндсэн чиглэлээр хөгжих ийм хөгжлийн тодорхойлолтоо гаргахдаа нийгмийн хөгжлөө хүний хөгжлийн бодлого болгож өөрчилсөн. Тэгэхээр өнөөдөр Монгол Улсад Монгол Улсын хүний хөгжлийн цогц бодлогыг боловсруулдаг, түүнийг авч явдаг ямар ч институц байхгүй. Хөдөлмөр, нийгмийн хамгааллын яам нь болохоор өнөөдөр хүн ам зүйн хөгжил гэсэн чиг үүрэгтэй явж байгаа. Тэгээд хүнээ хөгжүүлэх тал дээр Боловсролын яамандаа даатгадаг. Энэ хоёр яаманд хоёуланд нь энэ чиг үүрэг нь хангалтгүй байгаа юм. Өөрөөр хэлбэл, Монгол Улс ямар хүнтэй байх юм, ямар иргэнтэй байх юм, эдийн засгийн хөгжлийг авч явах тэр сайн чадвартай, зөв ёс зүйтэй энэ хүнээ яаж бид нар гаргаж ирэх юм гэдэг энэ том бодлого, түүнийг хэрэгжүүлдэг институц байхгүй байгаа байхгүй юу. Тэгэхээр энэ Эдийн засгийн хөгжлийн яаманд хүний хөгжил хариуцсан ийм бүхэл бүтэн газар хэлтэс нь байх юм уу, эсхүл Эдийн засгийн болон хүний хөгжлийн яам гэж явах юм уу гэдгийг би өмнөх чуулган дээр асуулт асууж байсан. Тэгээд дээр бол миний санаа маш их зовж байна. 2020-2024 онд бид нар хүний хөгжлийн цогц бодлогоо боловсруулна гэчхээд өнөөдрийг хүртэл юу ч хийгээгүй байж байна. Энэ ажлаа эхэлж чадаагүй байж байна. Энэ Засгийн газрын хөтөлбөрт орчихсон байж байгаа ийм том асуудал байгаа. Энэ дээр хариулт авмаар байна.
Хоёрдугаарт нь, Цахим хөгжил, харилцаа холбооны яам. Энд бас л кибер аюулгүй гэмт хэрэг ч гэдэг юм уу, хүний хувийн мэдээлэл гээд. Өнөөдөр цахим орчинд хүний эрхийг хамгаалах гэдэг асуудал чинь бүхэл бүтнээрээ орхигдчихоод байна. Тэгэхлээр зарчмын зөрүүтэй санал дээр Их Хурлын дарга, та дараагийн хэлэлцүүлэг дээр энийг чиглэл болгож сайжруулж орж ирэх ийм чиглэл өгөөч ээ. Цахим орчинд хүнээ хамгаалах тал дээр улс орон болгон хуулиа гаргаад эхэлчихсэн. Гэтэл энэ дээр бас л хүн хүн орхигдчихсон байна. Энэ хоёр асуултад хариулт авъя.
Г.Занданшатар: Дуламдоржийн Тогтохсүрэн, ажлын хэсгийн дарга, МАН-ын бүлгийн дарга асуултад хариулна.
Д.Тогтохсүрэн: Засгийн газраас орж ирсэн төсөл дээр Эдийн засгийн хөгжлийн яаманд дан эдийн засгийн асуудлыг хариуцуулахаар чиг үүрэг нь орж ирсэн юм. Ажлын хэсэг дээр ярилцаж байгаад энэ яаманд эдийн засгийн хөгжлөөс гадна хүний хөгжлийн асуудал байх ёстой гэж үзээд хоёр заалтыг энэ төсөлд оруулж байгаа. Хүн амын өсөлтийг дэмжих, хүний хөгжлийг хангах, хөдөлмөр эрхлэлтийн нэгдсэн бодлого энэ яаманд байна гэж ингэж оруулж байгаа юм. Сая Чинзориг гишүүн санал хэллээ. Гэхдээ энэ заалтыг би дараагийн хэлэлцүүлэг дээр бас арай боловсронгуй болгох чиглэлээр ажиллах хэрэгтэй юм байна гэж бодож байгаа. Тийм учраас ажлын хэсгээс, Байнгын хорооноос хүн амын өсөлтийг хангахтай холбоотой буюу хүний хөгжилтэй холбоотой асуудлыг бодлогын хувьд нь энэ яам тодорхойлно. Хэрэгжүүлэх асуудал нь Хөдөлмөр, нийгмийн хамгааллын яаманд байна гэж ингэж ажлын хэсэг дээр үзсэн юм.
Хоёр дахь бас нэг заалт байгаа. Хүн амын нятагшил, суурьшлын ерөнхий бодлого, төлөвлөгөөний асуудал мөн энэ яаманд байна гэж. Энэ хүн амын нутагшил, суурьшлын асуудал үнэхээр их чухал ач холбогдолтой том асуудал байгаа. Тийм учраас энэ яаманд энэ хоёр том асуудлыг зориуд ажлын хэсэг дээр ярьж байгаад оруулж ирж байгаа гэдгээ хэлье.
Г.Занданшатар: Одоо Жамбалын Ганбаатар гишүүн.
Ж.Ганбаатар: Баярлалаа. Энэ яамыг олон жил ярьсан. Тэгээд түүнийг дагаад хүлээлт их байгаа. Эхний ээлжид зүгээр яам байгуулна гэж байгаа нь бол сайшаалтай. Нэг ч гэсэн алхам урагшаагаа явж байна. Өмнө нь байсан, өмнө нь гарсан алдаануудыг бол засаад яамаа зөв зүйтэй хийгээд явах л ёстой л доо. Тэгээд өмнө нь байсан алдаануудаа яриад, энэ яамыг өмнө нь гарсан алдаануудад нь буцаагаад хүргэчхэж болохгүй байх л гэж би бодож байгаа юм. Тийм учраас энэ яамыг бас зөв зүйтэй анхнаас нь байгуулах ёстой. Тэгэхдээ одоо яг хүлээлт юу байна гээд бодохоор экспортод чиглэсэн томоохон үйлдвэрүүдийг энэ яам төлөвлөөд хэрэгжүүлэх ёстой гэж ойлгож байгаа юм. Гэтэл зүгээр өнөөдрийн ажлын хэсгийн гаргаж байгаа саналаар, хуулиар бол урт, дунд хугацааныхаа асуудлыг урт, дунд хугацаандаа төлөвлөөд, хэрэгжүүлээд явах боломж энэ яаманд байна уу? Тогтохсүрэн дарга хариулж өгөөч. Бямбацогт даргаас би саналыг нь сонсчихсон учраас Тогтохсүрэн дарга гэж зааж өг ч байгаа юм. Тэгэхээр Тоогий дарга одоо юу хэлж байгаа вэ гэхээр, та урт дунд хугацаанд Сангийн яам бодлогыг төлөвлөж оруулж ирэхгүй байна, тийм ч учраас энэ яам байгуулагдаж байгаа. Түүнээс биш бид нарт бол хангалттай бичиг баримт байгаа шүү дээ. 2050, өмнө нь бас 2030 гээд байсан. Тэгээд таван жилийн үндсэн чиглэл, зөндөө бичиг баримтууд байгаа.
Энэ бичиг баримтуудын дагуу ажлыг төлөвлөөд экспортод чиглэсэн гэдэг юм уу, томоохон төсөл, хөтөлбөрүүдээ хэрэгжүүлээд явах боломж өнөөдөр байна. Гэтэл яагаад явахгүй байгаа юм бэ? Энэ яам байгуулагдсанаар тэгээд төлөвлөөд энэ яам хаана, хэнд даалгавар өгөх юм бэ? Энийг нэг тодорхой хариулж өгөөч. Яг хэнд даалгавар өгөх юм. Тэгээд энэ даалгаврыг нь яг хэн биелүүлэх юм. Биелүүлээгүй бол яах юм? Тэгээд ахиад л хоёр, гурван жилийн дараа яг энийг одоо энэ яам чинь болохгүй байна, энэ яамыг сонсдог хүн алга байна, үгийг нь гүйцэтгэхгүй байна, Сангийн яам нь сонсохгүй байна, урт, дунд хугацаан дээр мөнгө тавихгүй байна, авч байгаа зээл тусламж нь төсвийн алдагдлыг хаагаад явчхаж байна. Яг ийм л байдал бичиг баримтаас харагдаж байна л даа. Энэнээс яаж зугтах юм бэ? Зарим нэг хүмүүс дотроосоо нэг сайд гарах гэж байгаа юм шиг ойлголт харагдаад байх юм. Үгүй ээ, энэ чинь өнөөдрийн Үндсэн хуулиараа боломжгүй биз дээ? Тэгээд яг юуг хараад, юуг мөрөөдөөд яриад байдгаа ойлгохгүй байна. Энэ мэдээж гаднаас тавигдах байх, сайд нь. Тэгээд энэ сайд нь мэдээж бяр чадалтай, хүн болгонд загнуулаад байдаггүй, өөрийнхөөрөө ажлаа хийгээд, ер нь олон зүйлүүдийг нэгтгээд аваад явчих чадвартай ийм л хүн байх ёстой гэж харж байгаа. Энэ бол улсын ажилд санаа зовж байгаа шүү дээ. Ажлаа хийгээд дуусгадаг л хүн байх ёстой гэж харж байгаа юм. Түүнээс биш нэг ярьдаг хүн нэмэгдчих вий гэж.
Г.Занданшатар: Дуламдоржийн Тогтохсүрэн, ажлын хэсгийн дарга.
Д.Тогтохсүрэн: Ганбаатар гишүүн ер нь санал голдуу хэллээ. Мэдээж энэ яамыг үр дүнтэй ажиллуулах асуудал үнэхээр чухал байгаа гэдэгтэй санал нэг байгаа. Энэ яамны үндсэн чиг үүрэг Монгол Улсын хөгжлийг урт, богино хугацаанд төлөвлөх, түүнийг хэрэгжилтийн уялдааг хангах ийм л гол үүрэгтэй гэж ингэж ойлгож байгаа юм. Ганбаатар гишүүний яриад байгааг ажлын хэсэг дээр ч Ганбаатар гишүүн ярьсан. Гол нь энэ яамны үндсэн хэрэгжүүлэх асуудал нь санхүүгийн асуудал байгаа юм гэж. Энэ үнэн л дээ. Тэгэхээр санхүүгийн асуудал нь мэдээж Сангийн яаман дээр байгаа. Гэхдээ бид нар ажлын хэсэг дээр ярьж байгаад зээл тусламжийн хөгжлийн санхүүжилтийн нэгдсэн бодлого бол энэ яаман дээр байна. Хэрэгжүүлэх асуудал нь Сангийн яаман дээр байна гэж ингэж үзсэн юм. Өөрөөр хэлбэл, урт болон дунд хугацаанд авах зээлийн асуудал байлаа гэж бодоход түүнийг нь ямар зээл байх вэ, ямар хугацаанд юуг санхүүжүүлэх вэ, болно гэдгийг энэ яам тодорхойлж өгнө. Сангийн яам бол тэр зээлийг хаанаас босгох вэ, ямар хүүтэй байх вэ, дараа нь хэрхэн энэ зээлээ барагдуулах вэ гэдэг асуудал нь Сангийн яаман дээр байх юм. Бид тэгж ажлын хэсэг дээр ярилцсан юм.
Мэдээж Ганбаатар гишүүний ярьж байгаа энэ яамны үр дүнг сайжруулах, хэрэгжилтийг хангахтай холбоотой томоохон асуудлууд бий. Түрүүн ч бид хэлсэн. Цаашдаа ажлын хэсэг дээр ч ярьсан, Байнгын хороон дээр ч ярьсан, агентлагтай байх тухай асуудлыг ч хүртэл ярьж байсан. Энэ бол Засгийн газар тодорхой, саналуудыг боловсруулаад Их Хуралд бүрэн эрхийн хүрээнд оруулж ирэх байх гэж бид нар бодож байгаа юм.
Г.Занданшатар: Жамбалын Ганбаатар гишүүн тодруулъя. Та ажлын хэсэг дээр ирээгүй юм уу?
Ж.Ганбаатар: Байсан. Ирэх 2023 оны төсөв бол энэ яам байгуулагдсанаар бол эрс өөр төсөв орж ирэх байх гэж бид бас ажлын хэсэг дээрээ ярьсан. Мэдээж урт, дунд хугацаанд хандсан томоохон төсөл хөтөлбөрүүдийг хэрэгжүүлэх гэсэн тийм мундаг төсөв орж ирэх байх гэсэн хүлээлт байгаа шүү. Яг жилийн дараа энэ асуудлаа өөрөөр яриад сууж байх вий дээ. Яг бодож байгаа зүйлүүд бол нэг цэг дээр байгаа. Тэгэхдээ би зүгээр өнгөрсөн хугацааны алдаа дутагдлыг хараад, зүгээр л нэг бодлого яриад л өнгөрчихдөг ийм яам байхыг бол үнэхээр тэвчихгүй байгаа юм л даа. Энэ болохгүй байгаа юм. Энэ чинь тэгээд яг хуучнаасаа өөрчлөгдөж байгаа зүйл харагдахгүй байгаа байхгүй юу. Тэгэхээр энэ алдааг л засах гэж энэ яам байгуулагдаж байгаа болов уу гэж бодож байгаа юм. За яах вэ, тэгээд, манай дарга сайн бодож байгаа байлгүй дээ.
Г.Занданшатар: Санал хэллээ. Эрхэм гишүүн Дамдинсүрэнгийн Өнөрболор. Гишүүд чуулганы танхимд цуглаарай, санал хураалт явуулна шүү.
Д.Өнөрболор: Өнөөдөр бид гарааныхаа цэгийг зөв тодорхойлохоос ер нь бүх юм эхэлж байгаа юм. Ер нь өнөөдөр Монгол Улсын нөхцөл байдал ер нь ямаршуухан байдалтай байна, улс төрийн, эдийн засгийн асуудал ер нь ямар түвшинд байна, бид ямар сорилтуудтай тулгараад байна вэ гэдэг асуудлыг бид нар маш сайн дүгнэлт гаргах ёстой байгаа юм. Энэ КОВИД-19-ийн цар тахалтай яаж тэмцэх юм бэ? Эдийн засгийн уналт эмзэг ийм дархлаагүй байгаа энэ байдлаа, энэ сул талаа бид нар яаж давах юм бэ? Нийгмийн уналт, энэ бухимдалтай байгаа байдал бол үнэхээр дээд түвшиндээ хүрлээ. Геополитикийн олон улсын харилцааны ийм ээдрээтэй цаг үед бид оршиж байна. Тэгээд энэ асуудлыг өнөөдөр тооцоолохгүйгээр бид цаашаагаа хөдлөөд явна гэдэг үнэхээр бас хэцүү юм гэж харж байгаа юм. Нэн ялангуяа Монгол Улсын Засгийн газар яаралтай энэ асуудлууд дээр нэлээн дүгнэлт гаргаж бас оновчтой арга шийдэл гаргахгүй бол Монгол Улс бол энэ уналт сэргэлтийн энэ мөчлөгөөс гарч чадахгүй байх ийм эрсдэлтэй нөхцөл байдал үүсэж болзошгүй ээ. Тэгээд энэн дээр хэрэв ийм нөхцөл байдал үүслээ гэх юм бол нийгэм эдийн засагт хэмжээлж баршгүй их хэмжээний хохирол учирна гэдгийг та бүгд бүгдээрээ мэдэж байгаа. Бид анх удаа л ийм хүнд нөхцөл байдалтай нүүр тулгарч байна. Тэгэхээр энэ нүүр тулгаж тулгарч байгаа, 30 жилд анх удаа болж байгаа энэ онцгой үеийг бол бид нар онцгой бодлогоор л даван туулах боломжтой юм.
Нөгөө талаасаа энэ цар тахлын нөхцөл байдал биднийг илүү бодит, илүү прагматик байхыг шаардаж байна. Шинээр байгуулах энэ Эдийн засгийн хөгжлийн яамны нэр болон хариуцах чиг үүргийн талаар энэ тогтоолын төсөлтэй танилцаад үзэхэд Үндэсний хөгжлийн газрыг жоохон томруулж байгаа юм байна гэж ойлгогдож байна. Тэгэхээр олон улсын туршлагаас харахад аливаа орны эдийн засгийн хөгжлийн бодлого нь өөрөө аж үйлдвэрлэл, худалдааны бодлого дээр суурилж хэрэгжиж байна. Тэгээд аж үйлдвэр, худалдаа гэдэг бол тэр дундаа экспортыг нэн тэргүүнд хөгжүүлэхгүйгээр эдийн засгийг хөгжүүлнэ гэж ярих нь маш учир дутагдалтай юм.
Аж үйлдвэрийг хөгжүүлж чадсан улс орон л өнөөдөр энэ КОВИД-ыг давж чадаж байна шүү дээ. Төвөггүй давж байна. Эдийн засгаа ч гэсэн авч гарч чадаж байна. Үйлдвэрлэл хөгжүүлж байгаа улс орнууд бол ажлын байр ч нэмэгдүүлж байна, валютаа ч ингээд бий болгож чадаж байна. Тэгээд үйлдвэрлэлээсээ бүтсэн, бий болж байгаа, бараа бүтээгдэхүүнийг мэдээж худалдаагаар л борлуулна шүү дээ. Тэгээд энэ төсөл дээр орж ирсэн эдийн засгийн хөгжлийн бодлого гэж ямар судалгаа, үндэслэл дээр үндэслэж, ингээд Эдийн засгийн хөгжлийн бодлого гэж оруулж ирж байгаа юм бэ? Ер нь урт, дунд хугацааны төлөвлөлтийг хийхэд Үйлдвэр худалдааны бодлогыг тодорхойлж, нягт уялдуулах нь л өнөөдөр онц ач холбогдолтой болохыг дэлхийн улс орнуудын туршлага харуулж байна шүү дээ. Энэ дээр тайлбар авъя. Баярлалаа.
Г.Занданшатар: Дуламдоржийн Тогтохсүрэн, ажлын хэсгийн дарга, Улсын Их Хурлын гишүүн.
Д.Тогтохсүрэн: Өнөрболор гишүүн бол үндсэндээ санал хэллээ. Бас чухал санал. Мэдээж Монгол Улсын эдийн засгийн эдийн засгийг нуруундаа үүрч байгаа нэг том салбар бол яах аргагүй гадаад худалдааны салбар байгаа гэдэгтэй бид санал нэг байгаа. Тийм учраас цаашдаа энэ яамны харьяанд хэрэгжүүлэгч агентлаг байх хэрэгтэй юм байна гэж бид нар бас ажлын хэсэг дээр ч гэсэн ярьсан. Тэгэхдээ Засгийн газар мөдхөн санаачилж орж ирэх болов уу гэж бодож байна. Үйлдвэр худалдааны бодлого хоёр хоорондоо салаад явчихсан асуудал бол байгаа юм. Үйлдвэрийн нэгдсэн бодлого, худалдааны нэгдсэн бодлого энэ яаман дээр байх юм. Хэрэгжүүлэх нь мэдээж салбарын яаман дээрээ явах юм. Хөрөнгө оруулалтын үр ашгаа дээшлүүлэх асуудал үнэхээр чухал байгаа. Хамгийн том асуудал хөрөнгө оруулалтын үр ашгийг дээшлүүлэх. Энэ бол сонгуулийн тогтолцоотой ч холбоотой асуудал. Өнөөдөр ч бид нар хөрөнгө оруулалтаа төлөвлөхдөө мажоритар тогтолцоогоор сонгогдсон гишүүдийнхээ саналд тулгуурлаад байна шүү дээ. Ирэх жилээс жинхэнэ эдийн засгийн хөгжилд тулгуурласан эдийн засгаа хөгжүүлэхэд зориулсан тийм хөрөнгө оруулалтын бодлого орж ирэх болов уу гэж бид нар бас бодож байгаа юм. Бусад нь бол Өнөрболор гишүүний санал байлаа гэж ингэж үзэж байна. Баярлалаа.
Г.Занданшатар: Эрхэм гишүүн Чинбатын Ундрам. 10 минутын дараа санал хураалт явуулна.
Ч.Ундрам: Миний хувьд энэ хуулийн төслийг хоёр яамыг дэмжиж байгаа. Гэхдээ нэг гол санаа зовж байгаа асуудал байна. Энэ Эдийн засаг, хөгжлийн яам дээр макро эдийн засгийн бодлогын судалгаа, төлөвлөлтийг хийнэ гэж байгаа. Энэ бол маш чухал, манай цаашдын эдийн засгийн өсөлт бол яалт ч үгүй маш чухал байгаа. Гэхдээ энэ яам нь өөрөө энэ сайд нэг ранги дээгүүр байж байж энэ яамны боловсруулсан судалгаа, төлөвлөгөөг бусад яам нь бодлогодоо шингээгээд хэрэгжүүлээд ингээд явах юм биш үү. Яг ингээд ижил түвшний яам, ижил түвшний сайд байхаар эдний боловсруулсан судалгаа, төлөвлөгөөг бусад яам нь авч хэлэлцэж үгэнд нь орж, нэг зүг рүү харж ингэж ажиллана гэсэн тийм баталгаа байгаа юу? Энийг бусад хуулиараа хууль, эрх зүйн орчныг нь бид нар хангаж өгч чадсан уу гэж асуумаар байна. Хуучин бол Төлөвлөгөөний төв комиссын боловсруулсан бүх төлөвлөгөөг бусад бүх нэгжүүд хэрэгжүүлдэг байсан шүү дээ. Бүр хувь хүн дээр очтол нь төлөвлөгөөг нь боловсруулж ингэж задалж өгдөг байсан. Тэгэхээр энийг бусад хууль, эрх зүйн орчин орчноороо бид нар ажлыг нь дэмжих байдлаар ингэж хангаж өгсөн үү гэдгийг асуумаар байна.
Хоёрдугаарт, жендэрийн хөгжлийн асуудлыг буцаж Ерөнхий сайдын мэдэлд оруулахаар Байнгын хороон дээр зарчмын зөрүүтэй санал оруулж байгаад маш их баяртай байна. Жендэрийн асуудал бол бүх яамны асуудлаа бүх салбарын асуудал. Монгол Улсын хүн амын 52 хувийг эмэгтэйчүүд эзэлж байгаа. Бүх салбарт эмэгтэйчүүд хамгийн гол ажлуудыг хийж байгаа. Энэ багш нар, эмч нар, төрийн албанд ч гэсэн. Гүйцэтгэх түвшинд, бүх салбарт эмэгтэйчүүд олонхоороо ажлыг гүйцэтгэж байгаа. Энийг буцаж Төрийн байгуулалтын байнгын хороон дээр Ерөнхий сайдын мэдэлд авчирч байгаад маш их баяртай байна.
Г.Занданшатар: Сандагийн Бямбацогт гишүүн, ажлын хэсгийн гишүүн. Гишүүд чуулганы танхимд цуглаарай, санал хураалт удахгүй явна.
 С.Бямбацогт: Ундрам гишүүн бас чухал асуудал хөндөж байна. Энэ Хөгжлийн бодлого төлөвлөлт, түүний удирдлагын тухай хууль бид нар 2020 онд баталсан. Одоо бас нэмэлт, өөрчлөлт хийж байгаа. Энэ дээр бол үндсэндээ хөгжлийн бодлого гэж юу юм бэ, хөгжлийн төлөвлөлт гэж юу юм бэ, түүнийг хэрхэн яаж боловсруулах вэ, хэн хариуцаж хэрэгжүүлэх вэ, хэн хэрэгжилтэд хяналт тавих вэ, хэрэгжүүлэхгүй байвал хэрхэн яаж хариуцлага тооцох вэ гэдэг асуудлуудыг маш тодорхой заагаад өгчихсөн. Түрүүн бас гишүүд асуугаад байсан, хариуцлагын асуудал. Монгол Улсын урт хугацааны хөгжлийн бодлогын зорилтыг хангахаар боловсруулж баталсан дунд хугацааны хөгжлийн бодлого төлөвлөлтийн баримт бичигт сонгуулийн мөрийн хөтөлбөр нийцүүлэн боловсруулаагүй, улс төрийн нам, эвслийг сонгуульд оролцохыг хориглоно. Энэ хөгжлийн бодлого таван жилийн үндсэн чиглэлийг хэрэгжүүлэхэд чиглээгүй, Засгийн газрын үйл ажиллагааны хөтөлбөрийг Улсын Их Хурал батлахыг хориглоно. Засгийн газар үйл ажиллагааны хөтөлбөрөө боловсруулахдаа ийм зарчим баримтална. Засгийн газрын гишүүний болон орон нутгийн удирдлагууд энэ хөгжлийн бодлогын бичиг баримтад заасан үзүүлэлтүүдээ ханган биелүүлээгүй бол энэ албан тушаалтнуудыг, сайдыг Засаг даргыг огцруулах үндэслэл болно. Энэ хуулийг зөрчсөн албан тушаалтан, хуулийн этгээдийн үйлдэл нь гэмт хэргийн шинжгүй бол Төрийн албаны болон Зөрчлийн хуулиар холбогдох хариуцлага хүлээлгэнэ гээд.
Өөрөөр хэлэх юм, бол хуулийг хүчин төгөлдөр үйлчлэх бүх боломжийг заагаад өгчихсөн. Үүнийг хэрхэн яаж боловсруулах юм, аймаг нь юу хийх юм, иргэдийн Хурал нь хийх юм, Засаг дарга нь юу хийх юм, салбарын яамд нь юу хийх юм, үүнийг Эдийн засаг хөгжлийн яам нь яаж нэгтгэх юм, Засгийн газрын хуралдаанаа яаж оруулах юм, тэгээд Их Хурлаар яаж батлуулах юм. Энэ болгон дээр өөр өөрсдөө хариуцсан чиг үүрэгтэй. Чиг үүргээ биелүүлэхгүй бол ийм хариуцлага хүлээлгэнэ гээд ингээд заагаад өгчихсөн болохоор харьцангуй бас хэрэгжих бололцоотой болов уу л гэж бодож байгаа. Ерөнхий сайдын бас бүтэц бүрэлдэхүүний асуудал. Засгийн газрын бүтэц бүрэлдэхүүний асуудал Ерөнхий сайдын, өөрийнхөө бүрэн эрхийн асуудал учраас Ерөнхий сайд маань Эдийн засаг, хөгжлийн яам бол яамны сайд байя. Шадар сайд байх шаардлагагүй байх гэсэн саналыг бас хэлж байсан. Тийм учраас ажлын хэсэг дээр ажлын хэсгийн гишүүд бас Ерөнхий сайдын саналыг хүндэтгээд салбарын үндсэн чиг үүргийн сайд байхаар оруулж ирж байгаа юм.
Г.Занданшатар: Эрхэм гишүүн Энхбаярын Батшугар.
Э.Батшугар: Эрхэм гишүүддээ энэ өглөөний мэндийг хүргэе. Энэ саналыг дэмжиж байгаа юм, хоёр яам байгуулах. Ялангуяа Эдийн засаг, хөгжлийн яам бол өнөөдрийн нөхцөл байдалд маш хэрэгтэй. Ер нь эдийн засаг гэдэг чинь өөрөө бас томьёон дээр тогтсон онолтой тийм шинжлэх ухаан юм. Яг л цөмийн энергитэй адилхан. Тийм болохоор жишээлбэл, мөнгөний өсөлт нь нэмэгдэхээр энэ нь зээл болон ханшид яаж л нөлөөлөх вэ, аль эсхүл Засгийн газар төсвөө санхүүжүүлэх гэж Засгийн газрын бонд гаргавал энэ нь бодит сектор дээр ямар нөлөө өгөх вэ гэх мэтчилэн янз, янзын тийм нөлөөнүүд байдаг. Энэ бүгдийг нэг том зургаар харах нь зүйтэй байдаг юм, Эдийн засгийн яам. Энэ бол макро түвшинд. Макро түвшинд бас урьдчилж төлөвлөгөө боловсруулах нь бас чухал. Жишээлбэл, өнөөдөр Хятадын хил хаасантай холбогдуулаад орлого нь хомстсон аж ахуйн нэгжүүдийг яаж хамгаалах вэ, ямар бодлого баримтлах вэ гэсэн гэх мэтчилэн. Үүнтэй холбогдоод хоёр асуулт байна. Эхнийх нь Төв банкны хараат бус байдлыг хангасан байдлаар яаж яам Төв банктайгаа харьцаа, уялдаа бодлогоо нийлүүлэх вэ гэдэг асуулт.
Хоёрт нь, Санхүүгийн тогтвортой байдлын зөвлөлд энэ яамны сайд нь орох уу? Хэрвээ орвол хэн даргалах вэ, Санхүүгийн тогтвортой байдлын зөвлөлийг? Тэгээд дөрвөн гишүүнтэй болчихоор чинь, санал хураалт дээр 50, 50 болчихоор энэ асуудал ямар байдлаар шийдэгдэх вэ гэсэн асуулт байна. Цахим хөгжлийн яам бол бас өнөөдөр хэрэгтэй. Яагаад гэвэл өнөөдөр Монгол Улс дэлхийн цахим хөгжилтэй, технологитой хөл нийлж алхах ёстой. Энэ салбар өөрөө хөгжихөд ямар нэгэн барьер байхгүй. Жишээлбэл, программ хангамжаар төгссөн монгол оюутан яг л Японоос программ хангамжтай төгсөн оюутан, Америкаас төгссөн оюутантай адилхан. Тэгээд гарааны адилхан. Зөвхөн энэ программыг ашиглаад программ, хангамжийн хэлийг нь ашиглаж, тархиа ашиглаж ямар бүтээл гарах вэ гэдэг нь уралдах тийм л асуудал байдаг юм. Баярлалаа.
Г.Занданшатар: Дараа нь Ширнэнбаньдын Адьшаа гишүүн асуулт асууна, дуудаарай. Тэгээд санал хураалттай. Гишүүд санал хураалтад бэлдээрэй. 15 санал хураалттай. Гишүүд чуулганы танхимд цуглая. Хэн хариулах вэ? Дуламдоржийн Тогтохсүрэн, ажлын хэсгийн дарга, Улсын Их Хурлын гишүүн, МАН-ын бүлгийн дарга асуултад хариулна.
Д.Тогтохсүрэн: Монголбанк бол төрийн мөнгөний бодлого хэрэгжүүлдэг газар. Гэхдээ хөгжлийн бодлогод бас оролцогч. Мөнгөний бодлого боловсруулдаг учраас. Засгийн газрын тухай хууль болон Монголбанкны тухай хуулиар бол Засгийн газар, банкны хоорондын харилцааг бол тодорхойлж өгсөн байгаа. Санхүүгийн тогтвортой байдлын зөвлөл гэж бий. Энэ хуульд өөрчлөлт орох болов уу гэж бодож байна. Сангийн сайд, Монголбанкны Ерөнхийлөгч, Санхүүгийн зохицуулах хорооны дарга гээд ордог юм. Бодвол, энэнд мэдээж цаашдаа хөгжлийн бодлого хариуцсан Эдийн засгийн хөгжлийн сайдыг оруулах болов уу гэж бодож байна. Энэ бас Их Хурлаас шийдэл нь гарч явах болов уу гэсэн ийм бодолтой байна. Энэ яам байгуулагдсаны дараа.
Г.Занданшатар: Энийг ер нь дараа нь нэг нухацтай ярихгүй бол санхүүгийн тогтвортой байдал, мөнгөний бодлогын уялдаа Японы загвар байх юм уу, маш нарийн асуудал. Дараа нь нэлээн дэлгэрэнгүй яригдах хэрэгтэй болох байх. Эрхэм гишүүн Ширнэнбаньдын Адьшаа.
Ш.Адьшаа: Өнөөдөр энд хүрэлцэн ирсэн Их Хурлын гишүүдийнхээ өдрийн амгаланг айлтгая. Занданшатар дарга миний үгийг битгий таслаарай. Түрүүчийн чуулган дээр санал бодлын зөрөлдөөнөөс болж хэвлэл мэдээллийн хэрэгслээр тан руу хандаж бас ширүүн дориун үг хэлсэндээ бас хүлцэл өчье. Энийг авах, гээх ухаанаар хандаж хүлээж аваарай.
Г.Занданшатар: За, хүлээж авлаа.
Ш.Адьшаа: Өнөөдөр Засгийн газрын бүтцийн асуудлыг Улсын Их Хурал хэлэлцэж байна. Хэдийгээр Монгол Улсын Засгийн газрын бүтцийг Ерөнхий сайд оруулж ирж хэлэлцүүлэх Үндсэн хуулийн бүрэн эрхтэй хэдий ч хэд хэдэн яамыг өнөөдөр оруулж ирж байгаад бас гайхал төрж байна. Нөгөө талаас зарим Их Хурлын гишүүд бас энэ яам, Тамгын газар байгуулах хуулийн төслийг зэрэг өргөн барьсан нь ямар учиртай юм бэ? МАН Засгийн газрынхаа бүтцийн асуудал дээр санал бодлоо нэгтгээд оруулж ирэхгүй байгаагийн ямар шалтгаан байна гэдгийг асууя. Нөгөө талаараа өнөөдөр Засгийн газрын бүтцийн яамд чинь хэдийнээс үйл ажиллагаа эхлэх юм бэ?
Хоёрдугаарт нь, өнөөдөр КОВИД-ын дараах эдийн засгийг сэргээх энэ бодлогын яамыг байгуулах нь зөв гэдэг дээр санал нэг байгаа. Гэхдээ энэ бодлогын яамыг хэн толгойлох вэ гэдэг асуудлыг сонирхол татаж байгаа юм. Өнөөдөр Үндсэн хуулийн өөрчлөлтийн дагуу Засгийн газрын гишүүд дөрвөн Их Хурлын гишүүн байна гэж байгаа юм. Гэтэл өнөөдөр Ганбаатар гишүүн шиг ийм сайн эдийн засагч, энэ яамыг толгойлох боломж байна уу? Би одоо Ганбаатар гишүүнийг хамгийн сайн энэ яамыг толгойлох хүн гэж боддог юм. Тэгэхдээ та нар энийг лобби гэж битгий бодоорой. Өөрийнхөө бодлыг хэлж байгаа шүү. Үндэсний хөгжлийн газар гэдэг нэг байгууллага байж байгаа. Дээр нь Цахим хөгжлийн яам гээд ингээд байгуулахаар, Цахим хөгжил хариуцсан агентлаг байгаа. Энийгээ үгүйсгээд том яам болгож данхайлгаж байгаа юм уу? Энэ бол албан тушаалд зөрүүлж байгаа юм уу? Үнэхээр улс орны эдийн засгийг сэргээх, технологийн дэвшлийг Монгол Улсын хөгжилд оруулах ийм зорилго байна уу гэдэг энэ хэд хэдэн асуудалд хариулт авъя.
Г.Занданшатар: Дуламдоржийн Тогтохсүрэн, ажлын хэсгийн дарга, Улсын Их Хурлын гишүүн.
Д.Тогтохсүрэн: Энэ Улсын Их Хурлын гишүүн энэ дөрвөн хуулийг нэгтгэсэн юм, Адьшаа гишүүн ээ. Нэгдүгээрт, Улсын Их Хурлын гишүүн Бямбацогт нарын 17 гишүүнээс өнгөрсөн хавар өргөн барьсан Хөгжлийн бодлого төлөвлөлтийн тухай хуульд нэмэлт, өөрчлөлт оруулах тухай хуулийн төсөл байгаа юм. Хоёр дахь нь Засгийн газар мөн өнгөрсөн хавар өргөн барьсан Хөгжлийн бодлого төлөвлөлтийн тухай хууль, Засгийн газрын тухай хуульд нэмэлт, өөрчлөлт оруулах тухай хуулийн төсөл байгаа юм. Гурав дахь нь, сая Засгийн газар өргөн барьсан Засгийн газрын бүтэц, бүрэлдэхүүн болон Засгийн газрын тухай хуульд нэмэлт, өөрчлөлт оруулах тухай хуулийн төсөл байгаа юм. Дөрөв дэх нь 2022 оны улсын төсвийг дагалдуулан өргөн барьсан Засгийн газрын бүтцэд өөрчлөлт оруулах гэсэн ийм дөрвөн асуудал байгаа юм. Энэ дөрвөн асуудлыг ажлын хэсэг гарч, дөрвүүлэнг нь нэгтгэж, нэг төсөл дээр нь суурилж авч үзсэн. Бид Үндсэн хуульдаа өнгөрсөн оны 2019 онд орсон. Үндсэн хуулийн нэмэлт, өөрчлөлт нь хөгжлийн бодлого, төлөвлөлт тогтвортой байна гээд Үндсэн хуульд оруулчихсан юм, нэг дэх асуудал нь. Хоёр дахь нь, Хөгжлийн бодлого төлөвлөлтийн хуулиар Эдийн засаг, хөгжлийн яам байна гээд бид нар заачихсан юм. Ийм учраас энэ хуулийн дагуу гишүүд болон Засгийн газар хоёр хоёулаа хуулийн төсөл өргөн барьсан юм. Яагаад гэхээр Хөгжлийн бодлого, төлөвлөлтийн хуультай учраас  Хуулийн дагуу энэ яамны асуудал орж ирж байгаа гэдгийг би хэлье. Баярлалаа.
Г.Занданшатар: Ширнэнбаньдын Адьшаа гишүүн нэмж тодруулж асууя.
Ш.Адьшаа: Тогтохсүрэн дарга аа, 2020 оны сонгуулийн үр дүнгээр МАН-ын Засгийн газар байгуулагдахад Хөгжлийн тогтвортой байдлын хуулийн дагуу Эдийн засгийн хөгжлийн яам яагаад байгуулахгүй гэдэг асуудал би та бүгдээс асууж байсан. Гэтэл энэ яам хэрэггүй гэж хэлж байсан шүү дээ. Одоо яахаараа хэрэгтэй болчихдог, жилийн өмнө, хоёр жилийн өмнө яагаад хэрэггүй байсан юм? Энэ талаар тодруулга авъя.
Г.Занданшатар: Дуламдоржийн Тогтохсүрэн, ажлын хэсгийн дарга, Улсын Их Хурлын гишүүн, МАН-ын бүлгийн дарга асуултад хариулъя.
Д.Тогтохсүрэн: Засгийн газрын бүтэц ямар байх вэ гэдэг нь Ерөнхий сайдын Үндсэн хуулийн хамгийн том, бүрэн эрх. 2020 оны сонгуулийн дараа хэн Ерөнхий сайд байсныг та нар мэднэ. Ерөнхий сайд дараа нь өөрчлөгдсөн. Тийм учраас одоогийн Ерөнхий сайдаас оруулж ирж байгаа бүтэц дотор энэ хуулийн дагуу Эдийн засгийн хөгжлийн яам байх ёстой гэж ингэж Засгийн газар үзэж оруулж ирсэн юм байна лээ. Түрүүн хэлсэн, Хөгжлийн бодлого, төлөвлөлтийн хуультай ийм л асуудал байгаа юм.
Г.Занданшатар: Гишүүд асуулт асууж, хариулт авч дууслаа.
Санал хураалтдаа бэлтгэж гишүүд орж ирээрэй. Өнөөдөр Шүүхийн шийдвэр гүйцэтгэх байгууллагын 100 жилийн ой болж байгаа. Бас Ерөнхийлөгч одонгоор шагнасан арга хэмжээтэй. Гишүүд оролцохоор явах учраас.Сая Батшугар, Өнөрболор, Чинбатын Ундрам гээд олон гишүүд олон чухал санаа хэллээ. Жавхлан сайд ч гэсэн Монгол Улсын эдийн засаг бол гадаад худалдааны эдийн засаг юм гэж хэлсэн. Ер нь эдийн засаг гэдэг бол энгийн үгээр бараа, бүтээгдэхүүний үйлдвэрлэл, худалдааны систем цогц. Тэгээд манай урд хөрш Худалдааны яамтай, Үндэсний шинэтгэлийн хороо гэж төлөвлөлтийн хоёр ийм тусдаа системтэй. Хойд хөрш Министерство промышленности торговли гэж Үйлдвэр, худалдааны яамтай, аж үйлдвэр, худалдааны яамтай. Япон, Азийн бүх загвар бол эдийн засаг буюу Эдийн засаг, худалдаа, аж үйлдвэрийн яамтай ингэж нэрлэж ингэж яваад байгаа. Энэ бүхнийг бас хөрш, худалдаа, эдийн засгийн гадаад нөхцөл байдлаа гадаад худалдааны эдийн засаг учраас харгалзмаар байгаа юм.
Худалдаа гэдэг маань өөрөө яамныхаа нэрэнд орж байж, гадаад худалдааны систем гэдэг чинь одоо барилгын материал яагаад үнэ өсөөд байна, энэ бүх төлөвлөлт, бодлого алдагдсанаас манайх ганзагын наймааны гадаад худалдааг ойлгохгүй. Гадаад худалдааны эрх зүй мянган жилийн түүхтэй гэж үздэг юм. Гадаад худалдааны яамгүй тогтолцоогүй улс дэлхийд байхгүй, бараг. Гадаад худалдааны тулгын гурван чулуу нь гадаад худалдааны байгууллага, агентлаг. Захиалагч, худалдан авагч, худалдагч, худалдан авагчийг нэгтгэсэн. Тэгээд гадаад худалдааны банк буюу ЭКСИМ банк энийг санхүүжүүлж, тэгээд гаалийн байгууллага энэ гурвыг тулгын гурван чулуу нь гэж үздэг. Ингэж байж энэ тулгын гурван чулуун дээр гадаад худалдааны гэрээ хэрэгждэг. Энэ төсөл, хөтөлбөрүүд бүгд тэгж хэрэгжинэ. Энэ бодлого алдагдсан учраас өнөөдөр барилгын материалын үнэ,  хил гааль, энийгээ дагаад хилийн боомт, чөлөөт бүс ч гэсэн гадаад худалдааны систем цогц. Энийг Гадаад худалдааны яам удирддаг байсан. Худалдаа, эдийн засгийн хамтын ажиллагааны яам, Комплекс импорт гээд. Энэ чинь бүх захиалгыг нь аваад одоо 5511 хүн барилгын материал авахаар гадаад гадагшаа явсан байна гэж байна лээ. Энийг чинь бүгдийг нь захиалга, худалдан авалт хоёрыг ЭКСИМ банкаар дамжуулаад зохион байгуулдаг ийм систем бүх улсад байдаг. Манайх одоо ганц боомтоос хамаараад ингэж байгаа нь бол ерөөсөө энэ бодлого, төлөвлөлт алдагдсаны яруу тод жишээ шүү дээ. Ийм учраас энийг энэ хуулийн хэлэлцүүлэг дээр ядаж үндсийг нь гажуудуулахгүйгээр засаад бодоод явчихвал зүгээр байна. Тэгээд аж үйлдвэр гэдэг юмыг огт хаясан.
Өнөрболор гишүүн хэлээд байна. Үйлдвэрлэгч улсын л үндэсний мөнгөн тэмдэгт үнэ цэнтэй байдаг. Импортоос хамаарал багатай болж. Ханш хэд дахин өсөж байна, манай улсын эдийн засаг? Ажилгүйдэл яагаад өсөж байна? Энэ бүхэн чинь бүгд хоорондоо уялдаа холбоотой. Тэгээд хөгжил гэдэг бол орчин үеийн ойлголтоор төсөл хэрэгжүүлнэ гэсэн үг шүү дээ. Тэр төслийг Худалдаа, эдийн засгийн, худалдаа, зах зээлийн багтаамж, тэгээд үйлдвэрлэлийн хүчин чадал хоёр дээрээ тулгуурлаж хүчин чадлаа тооцох ёстой. Энэ мэтийг ер нь их сайн бодож төлөвлөж, энийг системээ зурахгүй бол өнгөрсөн хугацаанд байсан Үйлдвэр, худалдааны яам, Эдийн засгийн хөгжлийн яам шиг ахиад дампуураад дуусах вий. Энийг цогцоор нь харж ингэж зурахгүй бол ахиад нэг богино настай юм болохгүйн тулд эдийн засаг гэдгийг сууриар нь зөв ойлгож байж, систем тогтолцоон дээрээ үндэслэж энэ Үйлдвэржилтийн байнгын хороо ч гэсэн оролцох эрхтэй. Эдийн засгийн байнгын хорооны дарга худалдааны тогтолцоог маш сайн ойлгодог хүн сайн оролцох хэрэгтэй. Энийг сонсож байж ингэж яахгүй бол энэ дээр бас саналын зөрөлдөөнүүд нэлээн байгаад байна. Энэ бол дээд зэргийн мэргэжлийн яам байх ёстой.  Энэ бүхнийг эцсийн хэлэлцүүлэг дээрээ анхаарахыг чиглэл болгож байна. Ингээд шүүхийн шийдвэр гүйцэтгэх байгууллагын 100 жилийн ойд оролцож, Ерөнхийлөгчийн өмнөөс одон гардуулах учраас би чөлөө хүсээд, Аюурсайхан дарга хуралдааныг удирдаж явуулна. Адьшаа гишүүнийг ойлголоо. Баярлалаа, уучлалт гуйсан явдалд. Цаашдаа анхаарч ажиллая. Бид нар ч гэсэн алдаа дутагдлыг.
Т.Аюурсайхан: Гишүүд асуулт асууж, хариулт авч дууслаа.
Байнгын хорооноос гарсан зарчмын зөрүүтэй саналын томьёоллоор санал хураая. 15 санал байгаа.
Төрийн байгуулалтын байнгын хороо дэмжсэн санал:
1.Төслийн 1 дүгээр зүйлийн 1 дэх заалтын эдийн засаг, хөгжлийн сайдын эрхлэх асуудлын хүрээнд дараах асуудлыг нэмэх:
“-бүсчилсэн хөгжлийн бодлого;
Санал гаргасан: Улсын Их Хурлын гишүүн Тогтохсүрэн, Бямбацогт, Ганбаатар, Баатарбилиг, Пүрэвдорж /цаашид “Ажлын хэсэг” гэх/
Санал хураалт. Санал хураалтад 61 гишүүн оролцож, 55.7 хувийн саналаар дэмжигдлээ.
2.Төслийн 1 дүгээр зүйлийн 1 дэх заалтын Эдийн засаг, хөгжлийн сайдын эрхлэх асуудлын хүрээний “-эдийн засгийн тэргүүлэх чиглэл, салбарыг тодорхойлж, салбар, дэд бүтцийн зохистой харьцааг тогтоох асуудал;” гэснийг доор дурдсанаар өөрчлөн найруулах:
“-эдийн засгийн болон хөгжлийн тэргүүлэх чиглэл, салбарыг тодорхойлж, салбар, дэд бүтцийн зохистой харьцааг тогтоох, төслүүдийн нэгдсэн бодлого;”
Ажлын хэсгийн санал
Санал хураалт. Одоо дандаа ажлын хэсгийн саналуудыг хурааж байгаа.
62 гишүүн оролцож 54.8 хувийн саналаар дэмжигдлээ.
3.Төслийн 1 дүгээр зүйлийн 1 дэх заалтын Эдийн засаг, хөгжлийн сайдын эрхлэх асуудлын хүрээний “-гадаад худалдаа, гадаадын хөрөнгө оруулалтын бодлого, зохицуулалт, бүртгэл;” гэснийг доор дурдсанаар өөрчлөн найруулах:
“-эдийн засгийн гадаад хамтын ажиллагаа, гадаад, дотоод худалдаа, гадаадын хөрөнгө оруулалтын бодлого, зохицуулалт, бүртгэл;”
Санал хураалт. 62 гишүүн оролцож 59.7 хувийн саналаар дэмжигдлээ.
4.Төслийн 1 дүгээр зүйлийн 1 дэх заалтын Эдийн засаг, хөгжлийн сайд эрхлэх асуудлын хүрээний “-хөнгөн, жижиг, дунд” гэсний дараа “хүнд” гэж нэмэх.
Санал хураалт. 62 гишүүн оролцож, 61.3 хувийн саналаар дэмжигдлээ.
5.Төслийн 1 дүгээр зүйлийн 1 дэх заалтын Эдийн засаг, хөгжлийн сайдын эрхлэх асуудлын хүрээний “төр-хувийн хэвшлийн” гэсний өмнө “концесс,” гэж нэмэх.
Санал хураалт. 59.7 хувийн саналаар дэмжигдлээ.
6.Төслийн 1 дүгээр зүйлийн 1 дэх заалтын Эдийн засаг, хөгжлийн сайтай эрхлэх асуудлын хүрээнд дараах асуудлыг нэмэх:
“-хүн амын өсөлтийг дэмжих, хөдөлмөр эрхлэлтийн нэгдсэн бодлого;”
Санал хураалтыг түдгэлзүүлье. Содномын Чинзориг гишүүнд микрофон өгье. 6 дугаар санал.
С.Чинзориг: 6 дугаар санал дээр холбогдуулаад би үг хэлмээр байгаа юм. Эдийн засгийн хөгжлийн асуудал гэхээр манайхан олон жил явж байсан уламжлалаараа нөгөө л үйлдвэр байгуулах, төмөр зам барих, зам барих л гэсэн ийм л юм асуудал яриад байгаа юм. Ерөөсөө хөгжлийн асуудал чинь эцсийн дүндээ хүндээ л чиглэх учиртай. Эдийн засгийн өсөлтийн хүртээмжийг иргэддээ тэгш, шударгаар хүргэх ийм л бодлого шүү дээ. Тэгэхээр одоо ингээд сайдын эрхлэх асуудлыг хараад үзэхээр өмнөх явсан жишгээрээ л дандаа нэг үйлдвэр байгуулах гээд ийм асуудал яриад байгаа юм. Энэ Эдийн засгийн хөгжлийн сайдын гол эрхлэх асуудал хүний хөгжлийг хангах асуудал, эдийн засгийн өсөлтийг хүртээмжтэй болгох, баялгийн тэгш бус байдлыг арилгах, баялгийн хуваарилалтыг оновчтой болгох. Бид сонгуулийн мөрийн хөтөлбөр, Засгийн газрын үйл ажиллагааны хөтөлбөртөө дундаж давхаргатан хүн амын маань дийлэнх олонх нь болгох гээд ингээд зорилт орчихсон. Хүн амынхаа өсөлтийг дэмжсэн, нийт хүн амын дийлэнх олонх нь дундаж давхаргатай болгох ийм л бодлого эцсийн дүндээ хүн рүү нь чиглэсэн ийм бодлого л явуулах ёстой. Энд хөгжлийн гол бодлогын чинь үр дүн хүнд хүн рүүгээ хүрсэн, хүндээ наалдсан ийм бодлого байх ёстой юм.
Тийм учраас гол нь эдийн засгийн хөгжлийн тэр үйлдвэр үйлдвэр, төмөр зам, авто зам барих нэгдсэн бодлого, тэр сүлжээнээс гадна ерөөсөө хүний хөгжлийг хангах, орлоготой байх, ажилтай байх, боловсролтой байх эрүүл байх энэ бодлогууд нь, дээр нь эдийн засгийн хүртээмжийн өгөөжийг сайжруулах, баялгийн тэгш бус байдлыг арилгах, хүн амын дийлэнх олонх нь дундаж давхаргатан болгох гээд энэ бодлого бол  энэ Эдийн засгийн хөгжлийн яаман дээр нэгдсэн бодлого нь байх ёстой. Тийм учраас би түрүүн санал хэлсэн, хөдөлмөр эрхлэлтийг дэмжих гэдгийг нь ерөөсөө хүний хөгжлийг хангах нэгдсэн бодлого гээд эцсийн хэлэлцүүлэг дээр авчихмаар байгаа юм.
Хоёр дахь асуудал нь Эдийн засгийн хөгжлийн сайдын гол асуудал нь ерөөсөө л тэнцэл, балансыг  хангах асуудал Эдийн засгийн хөгжлийн яамны гол асуудал байх ёстой шүү дээ. Бид ерөөсөө сүүлийн 30 жил ярихгүй байгаа юм. Хөдөлмөрийн нөөцийн баланстай холбоотой асуудал ерөөсөө ярихаа байсан. Гадаад, дотоод худалдааны тэнцлийн асуудал ерөөсөө ярихаа байсан. Эдийн засгийн хөгжлийн сайдын гол асуудал ерөөсөө тэнцэл, баланс балансыг тэндээ ярьдаг байх, хангуулдаг байх. Түүндээ үндэслэж дотоод, гадаад худалдаа, ажлын байрыг нэмэгдүүлж, иргэдийнхээ орлогыг дэмжих бодлогуудаа ярьдаг, зангиддаг нэгдсэн бодлого нь гардаг байх ийм л бодлого байгаа юм. Тийм учраас цаашдаа ажлын хэсэг дээр бас эцсийн хэлэлцүүлэгт тэнцэл баланстай холбоотой асуудлыг ч гэсэн, бас орхигдсон асуудлууд юу байна вэ, эргэж нэлээн сайн бас харахад гэмгүй байх гэсэн ийм саналтай байна.
Т.Аюурсайхан: 6 дугаар саналын томьёоллыг уншсан.
Одоо санал хураалт явуулъя. 61.3 хувийн саналаар дэмжигдлээ.
7.Төслийн 1 дүгээр зүйлийн 1 дэх заалтын Эдийн засаг хөгжлийн сайд эрхлэх асуудлын хүрээнд дараах асуудлыг нэмэх:
“-хүн амын нутагшилт, суурьшлын ерөнхий төлөвлөлт;
Балжиннямын Баярсайхан гишүүнд микрофон өгье. Дараа нь Цэрэнпилэгийн Даваасүрэн гишүүнийг жагсаалтад оруулаарай.
Б.Баярсайхан: Түрүүний хэлсэн саналаа бас бататгаад хэлэхийг хүсэж байна. Манай улсад хүний хөгжлийн цогц бодлогыг хариуцдаг тийм институц ерөөсөө байхгүй ээ. Хүнгүйгээр эдийн засаг хөгжихгүй ээ. Тийм учраас шинээр байгуулагдаж байгаа Эдийн засгийн хөгжлийн яаманд хүний хөгжлийн бодлого хариуцсан газар, хэлтэс юм уу, тэр бодлого хариуцдаг бүтэц бол заавал байх ёстой. Хүн ам зүйн хөгжил гээд байгаа чинь өнөөдөр Ариунзаяа сайдын буюу Хөдөлмөр, нийгмийн хамгааллын сайдын чиг үүрэгт байж байгаа шүү дээ. Хүн ам зүйн өсөлт биш, хүний хөгжлийн бодлого. Яаж хүнээ эхийн хэвлийд олдсон цагаас нь амьдралын эцэс хүртэл нь бид нар энэ монгол хүн гэж ямар байх, Монгол Улсын хөгжил нь хүнээсээ хамаарна, хүн нь баялаг юм гэдгийг яаж тодорхойлж явах юм бэ, тэр төрийн бодлого нь хаана байх юм бэ гэдгийг өнөөдөр Хөдөлмөр, нийгмийн хамгааллын яаман дээр ч байхгүй байгаа, Боловсролын яаман дээр ч энэ нь хагас дутуу, байхгүй байгаад байгаа байхгүй юу. Тийм учраас Монгол Улсад энэ институц нэгэнт хүний хөгжлийн яам гэж дахиад шинээр байгуулж чадахгүйгээс хойш Эдийн засгийн хөгжлийн яамандаа хүний хөгжлийн бодлогыг хариуцах тэр бүтцийг бол заавал оруулах шаардлагатай гэсэн ийм саналтай байна. Түрүүн Занданшатар даргыг байхад нь би саналаа хэлсэн. Аюурсайхан дарга аа, дараагийн хэлэлцүүлэг дээр энийг бас тодруулж оруулж ирэх ийм чиглэл та өгөөч ээ гэж ийм саналтай байна. Баярлалаа.
Т.Аюурсайхан: Улсын Их Хурлын гишүүн Цэрэнпилийн Даваасүрэн.
Ц.Даваасүрэн: Та нар дараагийн хэлэлцүүлэг дээрээ нэлээн нарийн харахгүй бол. Нэг болохоор бүр хэтэрхий деталь юм яриад л, зарим нэг нь жоохон ерөнхий байх ёстой юмнуудыг бүр ингээд нарийвчлаад ингэх юм бол наад яам чинь аягүй сонин яам болно. Тэгээд би санал нэг байна. Мэдээж хүний хөгжлийн асуудал бол нэг номерын байх ёстой. Бид нарын хамгийн гол орхисон юм бол ер нь хүний хөгжлийн асуудал мөн. Одоо би нэг л жишээ хэлье. 2010 онд бид нар тодорхой сан байгуулаад олимпиадад эхний гурван байр эзэлж байгаа хүүхдүүдийг дэлхийн 50 шилдэг сургуульд явуулсан. 40, 50-иад хүүхэд явсан байх. Одоо 80 хувь нь гаднын хүнтэй суучихсан. Тэд нарын ихэнх нь программистууд болсон. Бүгдээрээ Америкийн программын компаниудын ажилчид болсон. Ерөөсөө манайд одоо энэ гишүүдийн яриад байгаа хүнээ, боловсон хүчний бодлого гэж юм байхгүй. Тийм болсон байгаа учраас би гишүүдтэй санал нэг байна. Тэгэхдээ бид нар нэг юмыг орхигдуулаад байна. Ерөөсөө хөгжлийн асуудалд бол хамгийн гол бидний шийдэх ёстой юм бол ямар загвараар хөгжих юм бэ гэдгээ л шийдэх ёстой шүү дээ. Аж үйлдвэр хөгжүүлээд бид нар бусад оронтой өрсөлдөж чадах юм уу? Хөдөө аж ахуйгаа хөгжүүлээд, хөнгөн үйлдвэрээ хөгжүүлээд явбал бид нар илүү хөгжилд хүрэх юм уу? Эхлээд бидний шийдэх юм хөгжлийн загвараа тодорхойлох ёстой.
1990-ээд оноос өмнө төртэй байхад тийм байсан биз дээ? Хөдөө аж ахуй, хөнгөн үйлдвэрийн орон гээд л Монголыг тодорхойлчхоод, СЭВ-ийн хүрээнд тэр чиглэлээр хөгжөө биз дээ? Бид нар одоо компьютер, машин хийж чадах юм уу? Зүү ч хийж чадахгүй шүү дээ. Тийм учраас хийж чадах юмаа, өрсөлдөж чадах юмаа тодорхойлоод тэгээд хөгжлийн загвараа гаргаад, ингээд л бид нар хүний хөгжлийн бодлогоо нэгдүгээрт тавиад ингээд явна уу гэхээс биш цаас үйлдвэрлээд, яам байгуулаад ийм юм хийж чадахгүй бол явахгүй, явахгүй. Тийм учраас би саяын энэ яамдын үндсэн чиг үүрэгт орж байгаа юмнуудаа бас нэг эргэж хар аа, эргэж хар. Тэгэхгүй бол бүр хэтэрхий деталь юм руу ороод л, нэг болохоор хэтэрхий ерөнхий болгоод л ингээд байгаа юм байна. Тийм учраас энэ дээр бас ажлын хэсэг ажилласан байх. Ер нь дахиад энийгээ нэлээн сайн хар гэдгийг л би хэлмээр байна. Ер нь бол бидний гол юм бол нэгдүгээр танхим нь хөгжлийн загвар шүү. Тэрэндээ чиглүүлж байж бид нар үндсэн чиг үүргүүдээ тодорхойлох ёстой гэж би ингэж ойлгож байна. Баярлалаа.
Т.Аюурсайхан: Улсын Их Хурлын гишүүдээс зохих саналуудыг гаргаж байна.
7 дугаар саналын томьёолол дээр санал хураахгүйгээр гүйцээн боловсруулах чиглэлийг ажлын хэсэгт өгч байна.
6 дээр санал хураасан. Та 7 дээр санал хэллээ шүү дээ, тийм үү? Хүн амын нутагшил суурьшлын ерөнхийдөө төлөвлөгөө гэж байгаа. Хүн амын өсөлтийг дэмжих. Ажлын хэсэгт гүйцээн боловсруулах чиглэлийг өгч байна.
Дараагийн санал хураалт
8.Төслийн 1 дүгээр зүйлийн 2 дахь заалтын Цахим хөгжил, харилцаа холбооны сайдын эрхлэх асуудлын хүрээнд дараах асуудлыг нэмэх:
“-кибер, аюулгүй байдлын бодлого, зохицуулалт;”
Ажлын хэсгийн саналаар санал хураая.
66.1 хувийн саналаар дэмжигдлээ.
9.Төслийн 1 дүгээр зүйлийн 2 дахь заалтын Цахим хөгжил, харилцаа холбооны сайдын эрхлэх асуудлын хүрээнд дараах асуудлыг нэмэх:
“-цахим орчинд хүний хувийн мэдээлэл хамгаалах бодлого, зохицуулалт;”
Үг хэлэх гишүүд байна. Балжиннямын Баярсайхан гишүүн микрофон өгье. Дараа нь Жамъянхорлоогийн Сүхбаатар, Мөнхөөгийн Оюунчимэг гишүүнийг жагсаалтад аваарай. Баярсайхан гишүүн микрофон өгье.
Б.Баярсайхан: Хуулийн 9 дүгээр зүйл заалт дээр цахим орчинд хүний хувийн мэдээлэл хамгаалах бодлого, зохицуулалт гэдэг дээр хүний эрхийг хамгаалах, хүний нэр хүндийг хамгаалах, хүүхдийн эрхийг хамгаалах гэдэг зүйл заалтыг  илүү тодотгож оруулж ирэх саналтай байна. Яагаад гэвэл өнөөдөр цахим хүчирхийллээс болж томчууд нь энэ ачааг үүрээд гардаг юм гэхэд хэд хэдэн зуугаараа хүүхдүүд буруу зам руу орох, улмаар амиа хорлох ийм асуудал гарч байгаа. Цахим орчинд хүний эрхийг хамгаалах, цахим орчинд хүүхдийн эрхийг хамгаалах энэ хууль бол өнөөдөр бас байхгүй байгаа. Тийм учраас энэ дээр зүгээр хувийн мэдээлэл гэдгээсээ илүү хүний эрхийг, хүүхдийн эрхийг хамгаалах энэ чиг үүргийг нь яам авч хэрэгжүүлж явна гэж найдаж байна. Ийм санал оруулж байна. Илүү, дахиад гүйцээн боловсруулах чиглэл өгнө үү?
Т.Аюурсайхан: Нэгдүгээрт, ажлын хэсэг ажиллаж байгаа. Хоёрдугаарт, Байнгын хороо ажиллаж байгаа. Санал хураахгүйгээр ямар тохиолдолд гүйцээн боловсруулах чиглэл өгөх юм бэ гэх юм бол хууль хоорондын уялдаа холбоо алдагдсан, Үндсэн хууль болон бусад хуультай нийслэлийг нь нягтлах шаардлагатай бол гүйцээн боловсруулах чиглэлийг санал хураахгүйгээр өгдөг юм. Тэгэхгүй санал болгон дээр ингэх нь бас зохимжгүй гэдгийг нэгдүгээрт анхааруулах хэрэгтэй. Хоёрдугаарт, Байнгын хорооны хурал дээрээ оролцоод, ажлын хэсгийн хуралд оролцоод гишүүд энэ саналыг тэнд нь боловсруулах, санал хураалгах эрхээ тэнд нь эдэлж байх нь зохимжтой шүү.
Жамъянхорлоогийн Сүхбаатар гишүүн.
Ж.Сүхбаатар: Би, Даваасүрэн гишүүний хэлж байгааг бас анхаарах хэрэгтэй л дээ. Ер нь бол бид нар энэ яамны чиг үүрэг гэдэг бол үндсэн чиг үүрэг нь сайдад туслах үүрэгтэй шүү дээ, яамны чиг үүрэг бол. Тэгээд тэр яамны бусад чиг үүрэг нь бол стратегийн төлөвлөлт, удирдлагаар, бодлогын удирдамж, хөтөлбөрөөр хангах, зохицуулалт хийх гээд ийм чиг үүргүүд бол байдаг. Сайдын эрхлэх асуудал гэдэг бол бас сайдын чиг үүрэг. Нэг бол бид нар их детальчлаад, нэг бол ерөнхий болоод байна гэдэг чинь тийм шүү дээ. Сайд хүн ямар чиг үүрэг хэрэгжүүлэхээс шалтгаалж яамны аппаратын бүтэц, зохион байгуулалт ч гэсэн бас уялдах шаардлага заримдаа гардаг. Энэ Цахим хөгжил, харилцаа холбооны сайд дээр чинь хүний хувийн мэдээлэл хамгаалах бодлого, зохицуулалт гэхээр энэний чинь нэг хэсэг нь цахим гэмт хэрэгтэй тэмцэх үйл ажиллагаа бол Хууль зүй, дотоод хэргийн сайдын хүрээнд байгаа. Технологийн талаас Цахим хөгжлийн энэ сайд дэмжих гэдэг юм уу, ийм чиглэлийн юм байгаа байхгүй юу. Тэгэхээр цахим орчинд хүний хувийн мэдээлэл, хамгаалах бодлого, зохицуулалт тэр аяараа энэ Цахим хөгжил, харилцаа холбооны сайд энийг хариуцах уу, үгүй юу?
Энэ бол хамгаалах тэр бодлого зохицуулалт бол илүү технологийн талтай холбоотой л гэж би ойлгоод байгаа юм. Тэгэхээр энэ нэг дутуу харагдаад байгаа юм даа. Нэгдсэн бодлого, зохицуулалтыг хэлээд байгаа юм уу? Ерөөсөө цахим орчинд хүний хувийн мэдээлэл, хамгаалах бодлого, зохицуулалтыг ингээд Цахим хөгжлийн сайд хариуцаад байх юм уу? Энэ хүн чинь яг тэр ажлыг хийх хүн бас биш шүү дээ. Технологийн аюулгүй байдлын нууцлал хамгаалалт, кибер аюулгүй байдал гэдэгтэй чинь л тэр явж байгаа. Энийгээ Хууль зүй, дотоод хэргийн сайдтайгаа яаж уяж байгаа юм бэ гэдэг нэг ийм асуудал байна. Тэгээд Эдийн засгийн хөгжлийн сайд, Цахим хөгжил, харилцааны сайдууд чинь бол ер нь бол Шадар сайдын зиндааны, салбар дундын яамд хоорондын зохицуулалт хийдэг болчихлоо шүү дээ. Эдийн засгийн хөгжлийн сайдыг бид нар сая хийсэн юм бол жоохон супер сайд буюу Тэргүүн шадар сайдын хэмжээнд бараг чиг үүргийг нь өгчихлөө, түрүүний санал хураалтаар.
Цахим хөгжлийн энэ орж байгаа юмаар харах юм бол энэ цахим орчинд хүний хувийн мэдээлэл хамгаалах бодлого чинь аягүй том асуудал шүү дээ. Маш олон асуудал руу орно. Би бол кибер аюулгүй байдлыг нь бол ойлгож байгаа. Хүний хувийн мэдээлэл хамгаалах асуудлыг яг дангаараа Цахим хөгжлийн сайд хариуцна гэвэл одоо бусад хууль тогтоомжтойгоо хэр уялдах вэ? Цахим орчинд гээд ингээд салгачхаар одоо гол юм чинь цахим орчинд явагдаж байгаа шүү дээ.
Энэ асуудал дээр уялдуулж, Хууль зүй, дотоод хэргийн сайд, Цахим хөгжил, харилцааны сайдын хоорондын эрхлэх асуудлын юмыг уялдуулж яривал нэгдсэн бодлого, зохицуулалт нь байх юм уу, салбарынх нь кибер аюулгүй байдалтайгаа холбоотойгоор эхний 8-д хураасантайгаа холбоотой байх юм уу? Энийг жоохон тодруулж өгөхгүй бол Цахим хөгжил, харилцааны сайд чинь бас их олон юм руу орох тийм бололцоотой болчихож байна шүү дээ, бас. Тодотгоогүй болохоор, зүгээр ингээд хэлчхээр. Ийм л юм ажиглагдаж байна. Энийг чиг үүрэг гэдгээ л бодмоор байна.Түрүүн хүн амын өсөлтийг дэмжих гээд хэлчихэж байна. Эдийн засгийн хөгжлийн сайд ямар юмаа хүн амын өсөлтийг дэмжих вэ дээ, энэ чинь. Зүгээр манийн бодож байгаагаар бол. Эдийн засгийн хөгжлийн асуудал хүн амын амьдралын чанар сайжруулна гэхээр заавал хүн амын өсөлт дэмжинэ гэдэг агуулга руу явах сайд мөн үү, үгүй юу, бас. Гэр бүл, үр хүүхэд, залуучууд гэдэгтэй чинь энэ холбоотой шүү дээ. Хүн ам зүйн бодлого гэдэг чинь. Тэгээд Эдийн засгийн хөгжлийн сайд нь болохоор яг тийм нийгмийн хамгааллын бодлоготой холбоотой асуудал руу ингээд хальтраад унах тийм юмыг нээчхээд байгаа юм биш үү гэдэг ч юм уу. Ийм юм санаанд орж байгаа учраас энийгээ нэг хэлье гэсэн бодол сая төрлөө. Тэгээд энэ 9 дээр бол ер нь бусад хуультайгаа уялдуулж аваад үзвэл яасан юм бэ, гүйцээн боловсруулбал гэсэн ийм санал хэлье.
Т.Аюурсайхан: Мөнхөөгийн Оюунчимэг гишүүн үг хэлнэ.
М.Оюунчимэг: Хууль хоорондын уялдаа холбоо, чиг үүргийн асуудлаар сая Сүхбаатар гишүүний хэлсэнтэй би үнэхээр утга нэг саналтай байна л даа. Одоо жишээлбэл, энэ дээр цахим орчинд хүний хувийн мэдээлэл хамгаалах бодлого, зохицуулалтыг энэ Цахим бодлогын сайд хариуцна гэж байна. Энэ чинь өөрөө мундаг технологийн компаниуд, технологийн боловсон хүчин бэлтгэх, IT талаасаа, цахим талаас нь л бэлтгэх болохоос, цахим орчин гэхээр сошиал орчныг хэлээд байгаа юм уу, тийм ээ?Цахим гэдэг чинь энэ яам чинь өөрөө технологийн чиглэлийг л боловсон хүчнийг зохицуулах, тэр чиглэлийн технологийг бий болгох энэ зорилготой яам болохоос биш хүний хувийн хамгааллыг бодлого, зохицуулалтыг нь энд гаргана гэчихвэл Хууль зүй, дотоод хэргийн яам чинь одоо яг ийм бодлогоо гаргаад Нямбаатар сайд хуулийн төсөл оруулж ирээд яваад байгаа. Хүүхэд хамгаалал, хүчирхийлэлтэй гэхээр Хөдөлмөр, нийгмийн хамгааллын сайд, Гэр бүл, хүүхэд, залуучуудын газар нь энэ асуудлаа алдаа, оноо болбол тэр эзэн нь Хөдөлмөр, нийгмийн хамгааллын сайд болчихдог, цахим орчинд гэмт хэрэг гарвал Хууль зүй, дотоод хэргийн сайд болчихдог. Тэгэхээр одоо энэ дээр хүний хувийн мэдээлэл хамгаалах бодлоготой холбоотой алдаа гарвал Цахим бодлогын сайд энэн дээр алдаатай болох уу? Эзэн нь олдохгүй байгаад байгаа шүү дээ, одоо ер нь аливаа нэгэн алдаа, зөрчил гарахаар эзэн олдохгүй. Гавьяа шагнал, санхүү болохоор булаацалддаг ийм нэг дүр зураг манайд сүүлийн 20 гаруй жил яваад ирчихлээ л дээ. Тэгээд одоо бид нар Цахим бодлого хариуцах сайд дээр ч, Эдийн засгийн хөгжлийн сайд дээр ч гэсэн чиг үүргийг хууль хоорондын уялдааг нь тодорхой зааж өгөхгүй бол, одоо энд ингээд бөөн, бөөн л юм орж ирээд байна шүү дээ.
Юу гэсэн үг юм бэ? Хүн амын өсөлт, тэр хөгжлийн бодлого энэ тэр чинь, эсхүл эдийн засаг талаасаа хүн амын нягтаршил, суурьшил дээр тулгуурлаж эдийн засгийн бодлогоо гаргана гэдэг бол өөр асуудал. Харин хүн амын өсөлт, хамгаалалттай холбоотой асуудал гэвэл энэ чинь бас шал өөр чиг үүргийн асуудал шүү дээ. Тэгэхээр Даваасүрэн гишүүний хэлдгээр нэг бол бүгдийг нь чихээд нэг л бодлого гаргадаг, бүх юмны мэддэг гэдэг шиг энэ Эдийн засгийн хөгжлийн яам бүх юмыг мэддэг яам болчих гээд. Цахим гэхээр энэ цахим орчин дахь бүх юмыг л хамгаалагч, одоо цагдаагийн үүрэг гүйцэтгэх юм уу, хаашаа юм бэ? Жоохон тодорхойгүй байгаад байна л даа. Тийм учраас бодлого, зохицуулалт гэдэг дээрээ яг энэ хууль хоорондын уялдааг нь сайн зааж өгөхгүй бол, сүүлдээ эзэн нь олдохгүй юм болно шүү. Тэгэхээр ажлын хэсэг дээр энийгээ бас эргэж нэг хараад, яг Цахим бодлогын сайд нь технологийн түвшиндөө энийг фэйсбүүк рүү нь ярина, буцаад хүүхдийн хүчирхийлэлтэй холбоотой асуудал байвал шууд дардаг тийм ажилтнууд Монголд байдаг юм байна лээ.
НҮБ-ын Хөгжлийн хөтөлбөрийн хүрээнд яг хүүхдийн эрхтэй, хүн амын хулгайтай холбоотой асуудал бол шууд фэйсбүүк рүү ч юм уу, захидал бичээд л тэрийг нь шууд унагаадаг, цааш нь түгээхгүй байх технологийн арга хэмжээг авчихдаг тийм төрийн бус байгууллага манайд ажилладаг юм байна лээ. Гэтэл тэр одоо цахим орчин дээрээ очих уу гээд ийм зүйлүүдээ тодорхой болгож өгөхгүй бол хүн бүхэн нэг сэдэв барьчхаад, тэрийгээ ерөнхий юм болгон руу чихээд, энэ нь өөрөө болохгүй бол та юмнуудаа маш сайн судалж байж хийхгүй бол, энэ чинь өөрөө бүхэл бүтэн Монгол Улсын хөгжлийн бодлоготой холбоотой, хүн ам зүйтэй холбоотой, үндэсний аюулгүй байдалтай холбоотой ийм асуудлууд яригдаж байгаа болохоор энэ дээр анхаарвал зүгээр байна гэж хэлэх гэсэн юм. Баярлалаа.
Т.Аюурсайхан: Улсын Их Хурлын гишүүн Ням-Осорын Учрал, Байнгын хорооны дарга.
Н.Учрал: Энэ эрхлэх асуудлуудыг бол яг энэ орж ирсэн зарчмын зөрүүтэй саналаар нь дэмжиж байгаа. Энэ есөн асуудал бол өөрөө хуультай юм билээ. Жишээ нь, дараа долоо хоногт Хувь хүний мэдээлэл хамгаалах тухай хууль, Нийтийн мэдээллийн хуулийг хэлэлцэнэ, анхны хэлэлцүүлэг. Хүний эрхийг хамгаалах асуудал ерөөсөө биш. Хувь хүний мэдээлэл хамгаалах тухай асуудал бол мэдээллийг ашиглах, боловсруулах гэсэн гурван үйл явцад мэдээллийг авчхаад, тэрийгээ ангилаад, задлан шинжлээд үр дүнгийн шинжилгээ хийгээд ашиглах, захиран зарцуулах гээд ингээд бүх процедурыг нь зааж өгсөн. Нэг ёсондоо мэдээллийн эзэн хувь хүний мэдээллийг хариуцах үүргийг энэ хуулиар хүлээж байгаа юм. Энэ бол бүхэлдээ технологийн асуудал юм байна лээ. Мэдээллийг яаж ангилах юм, яаж хадгалах юм гэдэг чинь. Тэрнээс энэ бол хүний эрхийг хамгаалж байгаа асуудал биш. Энэ бол хувь хүний мэдээллийг хамгаалдаг буюу өдөр тутам иргэдээс зөвшөөрөлгүйгээр авдаг мэдээллийг авч байгаа мэдээлэл хариуцагч тал түүнийгээ хадгалах, хамгаалах асуудлыг өөрөө хариуцах үүргийг энэ хуулиар хийж өгч байгаа буюу Монгол Улсад цаашдаа хувь хүний мэдээллийг авч байгаа тал өөрөө хариуцдаг болж байгаа, энэ хуулиар. Тэгэхээр хүссэн ч, хүсээгүй ч энэ зохицуулалтыг хийж өгөхүй бол технологийн асуудал буюу мэдээллийг боловсруулах асуудал энд яригдаж байгаа юм. Тэгэхээр тэр хүний эрхийг хамгаалах, цахим орчин дахь кибер гэмт хэрэгтэй тэмцэх энэ тэр асуудал бол угаасаа Эрүүгийн хууль тогтоомж, Зөрчлийн хууль тогтоомжоороо шийдэгдээд явах ийм хууль, эрх зүйн зохицуулалттай юм байна. Нийтийн мэдээллийн дэд бүтцүүдийг бол тухайлан энэ хуульд зааж өгч байгаа учраас тэр дэд бүтцийнх нь асуудал энд тусаж байгаа юм байна лээ.
Мөн Кибер аюулгүй байдлын хуулийг бас бид нар ажлын хэсэг ажиллаж байгаа. Кибер аюулгүй байдлын хууль дээр бол аюулгүй байдлын хэрэгжилт бол бүхэлдээ тагнуулын байгууллагын дэргэд, хууль, хяналтын байгууллагын дэргэд, үндэсний секюрити төв нь ажиллана. Ерөнхий салбар дундын бодлого, уялдааг нь хангах ажлыг энэ яаманд нь авчрахгүй бол салбар болгоны буюу төрийн болон хувийн байгууллагуудын онц чухал мэдээллийн дэд бүтэцтэй холбоотой асуудлууд, дээрээс нь аж ахуйн нэгж, байгууллагын асуудлууд гээд олон асуудал яригдаж байгаа юм. Тэгэхээр энэ салбар дундын уялдаа холбоог нь зохицуулах үндэсний төв биш, төрийн үйлчилгээний секюрити төв гэдэг нь яг гаднын жишгийн дагуу ингэж тогтолцоог нь бүрдүүлж өгсөн байгаа юм. Тийм учраас энэ хоёр зохицуулалт орж өгснөөрөө энэ кибер аюулгүй байдлыг хангах үндэсний тогтолцоо өөрөө зөв бүрдэх учраас энэ орж ирсэн ажлын хэсгийн зарчмын зөрүүтэй саналаар нь дэмжээд явбал цаашдаа энэ бодлогын асуудал бас бодитойгоор хэрэгжих боломжтой гэж хэлмээр байна.
Т.Аюурсайхан: Гишүүд дэмжсэн, дэмжээгүй үг хэлж дууслаа. Хуралдаан даргалагч зарчмын зөрүүтэй саналуудаар санал хураалгах үүрэгтэй шүү, гишүүд ээ. Та бүхний гаргаж байгаа энэ саналыг Байнгын хорооны хэлэлцүүлэг дээр яривал зохилтой асуудлууд байгаа. Хууль хоорондын уялдаа гэдэг нь ямар хуулийн ямар зүйл, заалттай зөрчилтэйг нь тодорхой хэлэхгүйгээр санал болгон дээр Байнгын хороо саналаа гаргачихсан байхад энийг нь санал хураалгахгүйгээр Байнгын хороо руу явуулна гэж байхгүй. Дараагийн хэлэлцүүлэг дээр гишүүд маань энэ санал хураалтыг үүсгэж, хуульд заасан босгын дагуу бас хэлэлцүүлгийг дахин өрнүүлэх боломжтой байгаа шүү гэдгийг хэлье.
Санал хураалт. 55.7 хувийн саналаар дэмжигдлээ.
10.Төслийн 1 дүгээр зүйлийн 2 дахь заалтын Цахим хөгжил, харилцаа холбооны сайдын эрхлэх асуудлын хүрээнд дараах асуудлыг нэмэх:
“-мэдээллийн технологийн салбарын хүний нөөцийн хөгжил, тогтвор суурьшилтай ажиллуулахыг дэмжих асуудал;”
Үг авъя, гишүүд кнопоо даръя. Улсын Их Хурлын гишүүн Содномын Чинзориг.
С.Чинзориг: Энэ гишүүдийн яриад байгаа асуудал бас байгаа юм. Одоогийнхоо хуулиар манай яамд чинь бүгд бодлогын яам гээд явж байгаа юм. Одоо Эдийн засгийн хөгжлийн яам гаргаад эдийн засгийн хөгжлийн асуудалтай, макро эдийн засгийн хөгжлийн асуудалтай холбоотой асуудал, хөгжлийн сайдын эрхлэх асуудлын хүрээнд орно гэхээр одоогийн бодлогын яам гэж байгаа бүх сайд нарын эрхлэх асуудлын хүрээ рүү бас орчхоод байгаа юм. Энийг бас Байнгын хороо, ажлын хэсэг эцсийн хэлэлцүүлэг дээр нэлээн сайн ярина биз дээ. Одоо Эдийн засгийн хөгжлийн яам байгуулагдвал энд бол хөгжлийн бодлогын асуудал эндээ төвлөрөөд, яамд бол хэрэгжилт хариуцсан, хэрэгжилтийн яам л болох ийм концепцоор явж байгаа гэж би ойлгож байгаа юм. Тэгэхээр энэ бас жоохон хүндрэлтэй ийм асуудлууд байх шиг байна. 10 дугаар санал дээр мэдээллийн технологийн салбарын хүний нөөцийн хөгжил, тогтвор суурьшилтай ажиллуулахыг дэмжих асуудал гээд ороод ирсэн байна. Би бол энийг яах вэ, салбарынх нь онцлогийг ойлгож байна. Мэдээлэл, технологийн хүний нөөцийн асуудал тулгамдсан байх. Программист гэхэд л тогтвор суурьшилтай ажиллуулах, өндөр цалин хөлсөөр ажиллуулах гээд манайд хүний нөөц нь дутагдалтай ийм асуудлыг бол ойлгож байгаа юм. Тэгэхдээ яг ийм томьёоллоор арай явж болохгүй байх аа.
Хүний нөөцийн хөгжлийн асуудал гээд явж бол болно. Тогтвор суурьшилтай ажиллуулахыг дэмжих асуудал гээд явчхаар энэ чинь тухайн салбарын цалин хөлстэй холбоотой, нийгмийн хамгаалалттай холбоотой асуудлыг жишээ нь зөвхөн энэ харилцаа холбооны сайд өөрөө мэдээд явах асуудал руу явчихна шүү дээ. Одоо энэ төрийн байгууллагуудын чинь цалин хөлс, нийгмийн хамгааллын асуудал чинь Хөдөлмөр, нийгмийн хамгааллын сайдын эрхлэх асуудлын хүрээнд багтдаг асуудал. Тэгэхээр зөвхөн нэг салбарын онцлогийг нь бас харгалзаад ингээд орчих юм бол зөвхөн энэ сайд чинь дангаараа салбарынхаа ажилтны цалин хөлсний асуудал, нийгмийн хамгааллын асуудлыг чинь өөрөө мэдэж шийдэх юм уу, нөгөө Хөдөлмөр, нийгмийн хамгааллын сайдын цалин хөлсний нэгдсэн бодлого, нийгмийн хамгааллын нэгдсэн бодлоготой холбоотой асуудал чинь доголдох, зөрчилдөх тийм асуудлууд гарна шүү дээ. Зовлонг нь ойлгож байна би. Тийм учраас мэдээллийн технологийн салбарын хүний нөөцийн хөгжил, хамгааллын асуудал ч гэдэг юм уу, хүний нөөцийн хөгжлийн асуудал гээд ерөнхийгөөр оруулах нь зөв байх аа. Яг тэр тогтвор суурьшилтай ажиллуулахыг дэмжих гээд орчих юм бол наадах чинь бусад сайдынхаа эрхлэх асуудалтайгаа зөрчилдөөд, нэг салбарын сайд дангаараа өөрийнхөө цалин хөлс, нийгмийн хамгаалалттай холбоотой асуудлыг шийдэх гэж байгаа юм шиг ийм ойлголтоор явна шүү дээ. Энийгээ бас эцсийн хэлэлцүүлэг дээр авч үзэх юм уу? Энэ бас арай л хэлтийчихсэн заалт байна гэж бодож байна.
Т.Аюурсайхан: Улсын Их Хурлын гишүүн Балжиннямын Баярсайхан үг хэлье.
Б.Баярсайхан: Улсын Их Хурлын гишүүд бол бүх Байнгын хороонд хамрагдах боломжгүй шүү дээ. Бид нар гурав, гурван Байнгын хороонд хамрагддаг, олон ажлын хэсэгт ажилладаг. Тэгэхээр энэ гарч байгаа хуулиуд дээр хэлэх үгээ чуулган дээр л хэлэх ийм боломжтой байдаг. Тийм учраас Улсын Их Хурлын гишүүний зүгээс бас байр сууриа илэрхийлэх эрхийнхээ хүрээнд ярьж байгаа гэдгээ бас хэлмээр байна. Энэ мэдээллийн технологийн салбарын хүний нөөцийн хөгжил, тогтвор суурьшилтай ажиллуулахыг дэмжих асуудал гээд. Энэ дээр би бас дахиад л хүнтэй холбоотой юм яримаар байна. Ер нь нэгэнт бид нарт хамгийн дээрээ байх ёстой хүний хөгжлийг хариуцсан тэр институц нь байхгүйгээс хойш яам болгоны чиг үүрэг, сайд болгоны чиг үүрэгт хууль болгон дээр хүнээ бодсон, хүний хөгжлөө бодсон энэ зүйл, заалт бол заавал тусаж байх ёстой гэж ойлгоод байна.
Цахим орчинд хүнийг хамгаалах, цахим орчинд хүүхдийг хамгаалах гэдэг нь тэртэй тэргүй Цахим хөгжил, харилцаа холбооны яам гэдэг ийм нэртэй байгаа ийм чиг үүрэгтэй яамны хувьд хүнийг, хүүхдийг орхигдуулж болохгүй ээ. Хүүхэд хамгааллыг бол би үнэндээ ярьсаар байх болно. Өнөөдөр бид нар цахим орчин дахь гадуурхлаас болж хэдэн хүүхдүүд амиа хорлож байгаа, хэдэн хүүхдүүд өсвөр насандаа бидний энэ монголчуудын маань цахим орчинд соёлгүй, бүдүүлэг харилцаж байгаа энэ соёлын доройтлоос болж хэчнээн хүүхдүүд хохирч байгаа гэдгийг та нар маань мэдэж байгаа юу? Тийм учраас яам болгоны чиг үүрэгт хүнээ бодсон ийм бодлого, ийм зүйл, заалт бол заавал шингэж явах ёстой гэсэн ийм байр суурь илэрхийлмээр байна. Сая шинээр батлагдсан Хөдөлмөрийн тухай хуульд хүүхэд хамгааллын бодлогод тусгагдсан шүү дээ. Яг энэнтэй адилхан. Тэгэхээр дараагийн хэлэлцүүлэг гэж бид нарт ганц л боломж байна. Тийм учраас Аюурсайхан дарга аа, энэ дээр боловсруулах, илүү сайжруулах чиглэл өгөөд явах юм бол Байнгын хороонд ажлын хэсэгт орж ажиллаагүй гишүүдийнхээ саналыг бас тусгаад явах ёстой юм болов уу гэж бодож байгаа юм. Тэгээд үг хэлэх ганц боломж маань энд байна. Тийм учраас саналыг маань хүлээж аваач ээ гэж хүсэж байна.
Т.Аюурсайхан: Гишүүд дэмжсэн, дэмжээгүй саналаа хэлэх хэрэгтэй. Хуралдаан даргалагч санал хураалгана. Байнгын хорооны хуралдаан дээр оролцож, эсхүл оролцохгүй ч гэсэн саналаа бичгээр ажлын хэсэг болон Байнгын хорооны хуралдаан даргалагчид хүргүүлж ажиллах ёстой. Дараагийн хэлэлцүүлэг дээр дахин та саналаа Байнгын хороон дээр тавих эрх чинь нээлттэй байгаа шүү гэдгийг хэлье. Дараагийн үгийг Улсын Их Хурлын гишүүн, ажлын хэсгийн ахлагч Дуламдоржийн Тогтохсүрэн.
Д.Тогтохсүрэн: Хууль гарсны дараа Засгийн газар одоо Засгийн газрын тухай хуулийн шинэчилсэн найруулгын төслийг бэлтгэж байгаа юм байна лээ. Удахгүй Их Хуралд өргөн барих гэж байгаа юм байна лээ. Энэ хүрээндээ саяын Чинзориг гишүүний хэлдэг үндсэн чиг үүргийн болон салбарын яамд хоёрыг зааглаж оруулж ирэх юм байна лээ. Сангийн яам ч юм уу, Хууль зүй, дотоод хэргийн яам ч, Гадаад хэргийн яам ч, энэ Эдийн засгийн хөгжлийн яам ч үндсэн чиг үүргийн яам гээд. Эдгээр нь бол бодлогын, үндсэн чиг үүргийн салбар дундын зохицуулалт хийдэг ийм л яам байх юм. Бусад нь бол салбарын чиглэлтэй болох юм байна лээ. Энийг бол Засгийн газрын тухай хуулиараа шинэчилсэн найруулгаар шийднэ гэж ярилцаж байгаа юм.
Хүний хөгжлийн асуудал чухал. Би Баярсайхан гишүүнтэй санал нэг байна. Гэхдээ монгол хүний асуудлыг энэ рүү бүгдийг нь оруулна гэж байхгүй ээ. Энд бол хүний хөгжлийг хангах нэгдсэн бодлого гэдэг ганцхан өгүүлбэр л орно. Өөр өгүүлбэр орохгүй. Монгол даяараа энэ бүтэц хангалттай байгаа. Боловсролын яам байна, хүн хөгжүүлэх яам, Эрүүл мэндийн яам байна, хүн хөгжүүлэх яам, Хөдөлмөр, нийгмийн хамгааллын яам байна, хүн хөгжүүлэх яам, залуучуудын, эмэгтэйчүүдийн, ахмадын баахан агентлагууд байгаа. Дандаа л хүний хөгжлийн юунууд байгаа. Монголд бол хүний хөгжлийн бүтэц, бодлого бол хангалттай. Хэрэгжилт нь харин өөр асуудал байх аа гэж ингэж бодож байгаа юм. Энэ салбарын, ялангуяа IT, энэ мэдээлэл, технологийн салбарын боловсон хүчин бол үнэхээр хүндрэлтэй юм байна лээ, Монголд. Төгсөж байгаа хэдэн IT инженерүүдийг нь гадаадын болон дотоодын томоохон компаниуд өндөр хөлстэйгөөр авчихдаг юм байна лээ. Тийм учраас эдний боловсон хүчний бодлого, ялангуяа тогтвор, суурьшилтай байлгах асуудал үнэхээр чухал юм байна лээ шүү, энэ салбарын. Тийм учраас зориуд энэ салбар дээр ганцааранд нь ажлын хэсэг Байнгын хороон дээр ярьж байж ийм асуудал оруулж ирсэн юм.
Засгийн газраас И-академи байгуулна гэж байгаа юм. Тэр нь цалин нэмэх нэг арга нь юм байна лээ л дээ, хэрэг дээрээ бол. Төрийн өмчит үйлдвэрийн газар байгуулаад цалинг нь жоохон ахиу өгчихнө. Хувийн хэвшлтайдийхэнтэйгээ ижил хэмжээнд өгч ажиллуулахгүй бол энэ салбарт ажиллах боловсон хүчин үнэндээ олдохгүй юм байна лээ. Тэр агуулгаар нь бид нар энэ салбарын сайдын эрхлэх асуудлын хүрээнд энэ томьёоллыг Мөнх-Оргил гишүүн гаргаж ирээд оруулсан гэдгийг хэлье. Баярлалаа.
Т.Аюурсайхан: Байнгын хорооны дэмжсэн зарчмын зөрүүтэй, Улсын Их Хурлын гишүүн Цэндийн Мөнх-Оргилын гаргасан 10 дугаар саналын томьёоллыг уншиж танилцуулсан.
Санал хураалт явуулъя. 52.5 хувийн саналаар дэмжигдлээ.
11.Төслийн 3 дугаар зүйлийн 3”8/дахь заалтад “-жендэрийн хөгжлийн асуудал.” гэж, мөн хэсгийн” гэснийг, төслийн 5 дугаар зүйлийн “-жендэрийн хөгжлийн асуудал;” гэснийг хасах.
                                                                                    Санал гаргасан:Ажлын хэсэг                   Улсын Их Хурлын гишүүн Мөнхөөгийн Оюунчимэгт микрофон өгье.
М.Оюунчимэг: Ажлын хэсэг, Төрийн байгуулалтын байнгын хорооныхондоо би талархаж байна. Яагаад гэвэл Жендэрийн үндэсний хороо маань өөрөө Монгол Улсын Ерөнхий сайдын харьяалал доор байж, Монгол Улсын Ерөнхий сайд өөрөө бас бодлогын зөвлөл бий болгож, энэ бүх салбаруудын уялдаа холбоо, хөгжлийн бодлого, хүн ам зүйн өсөлт, салбар дундын зохицуулалт гээд маш том ийм агуулсан үндэсний хорооны ажил байгаа юм. Тийм учраас ер нь босоо тогтолцоо гэдгээрээ Монгол Улсын Ерөнхий сайд энэ том тогтолцоог зангидах зангараг нь байгаа учраас ер нь дэлхийн бүх орнуудад Ерөнхий сайдынхаа харьяалал доор энэ Жендэрийн үндэсний хороо нь байдаг. Энэ ч утгаар манайх бас 2018 онд Монгол Улсын Ерөнхий сайдын доор байснаар энэ бол маш их дэвшил авчирсан. Жишээ нь 2022 оныг монгол эрэгтэй хүний эрүүл мэндийн жил болгож, эрчүүдийнхээ багаас нь эрүүл мэндийн асуудалд онцгойлон анхаарч шийдэх гээд том асуудлуудыг бид бас дэвшүүлэн тавьж байгаа. Бодлогын зөвлөлд нь Монгол Улсын нөлөө бүхий хүмүүс орж байгаа. Яг тэгш, жендэрийн баланс барьсан. Тиймээс энэ асуудлыг та бүхэн маань яг энэ ажлын хэсгийнхээ дэмжсэнээр дэмжиж өгөхийг та бүхнээсээ хүсэж байна. Энэ зүгээр нэг Хөдөлмөр, нийгмийн хамгааллын сайдын харьяалал руу сая ороод ирчихсэн байсан. Энэ бол бас алдаа байжээ. Энийг бол явцын дунд нь засаж залруулаад, буцаад Ерөнхий сайдынх нь мэдэлд нь байлгахаар ингэж оруулж үлдээж байгаа юм шүү гэдгийг эрхэм гишүүддээ хэлье. Баярлалаа.
Т.Аюурсайхан: Санал хураалт. 50.9 хувийн саналаар дэмжигдлээ.
Санал хураалтаа шуурхай явуулна. Гишүүд маань санал хураалтдаа идэвхтэй оролцоорой. Нэг л хүний саналаар гарч байна шүү дээ.
12.Төслийн 4 дүгээр зүйлд “мөн хэсгийн 13/14 дэх заалтын “үйлдвэрлэлийг хөгжүүлэх” гэснийг “үйлдвэрлэлийн” гэж” нэмэх.
Санал хураалт. 63 хувийн саналаар дэмжигдлээ.
13.Төслийн 5 дугаар зүйлд “мөн хэсгийн 10/ дахь заалтын “бүрдүүлэх, хөгжүүлэх” гэснийг 14/дэх заалтын “хөгжлийн” гэснийг” нэмэх.
Санал хураалт. 66.7 хувийн саналаар дэмжигдлээ.
“Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийн талаарх зарчмын зөрүүтэй саналын томьёоллоор санал хураана.
Төрийн байгуулалтын байнгын хорооны дэмжсэн санал
Төрийн байгуулалтын байнгын хорооны дэмжсэн саналыг танилцуулъя.
1.Тогтоолын төслийн 1 дүгээр зүйлийн “Сангийн сайдын эрхлэх асуудлын хүрээнд “7.Төрийн худалдан авах ажиллагааны газар” гэж” нэмэх гэснийг хасах. Мөн тогтоолын төслийн 3 дугаар зүйлийг хасах.
Үг хэлнэ, гишүүд микрофоноо даръя. Улсын Их Хурлын гишүүн Жамбалын Ганбаатар үг хэлнэ.
Ж.Ганбаатар: Энэ асуудлыг дэмжиж байгаа. Эдийн засгийн хөгжлийн яаман дээр би нэг санал гаргаад, ажлын хэсэг дээр дэмжигдээгүй юм. Энэ бол Сангийн яамнаас эдийн засгийн бодлого дээр нэмэх нь хөгжлийн санхүүжилт гэдэг бодлогыг заавал авах ёстой гэдэг дээр санал гаргасан юм. Тэгээд дэмжигдээгүй юм. Гол гаргасан утга нь бол өнөөдрийн Сангийн яам бол нийгмийн асуудал, хавтгайрсан төрийн бодлого, тэгээд ойр ойрхон сонгуулиуд, тэгээд яахав дээ, ялсан намын бодлого гээд олон зүйлүүд дээр сатаараад яг хөгжлийн асуудал дээр бол анхаарч чаддаггүй л дээ. Бүгдээрээ санал нийлэх байх. Тийм учраас нэг тогоон дотор энэ асуудал чинь орчхоор хөгжлийн асуудал руу урт, дунд хугацааны асуудал руу анхаарахгүй байгаад, 30 жил гаруй энэ хөгжил чинь тодорхой бодлогууд явахгүй байгаа юм л даа. Би бол тэгж л харж байгаа юм.
Тийм учраас энэ байгуулагдаж байгаа байгууллага дээр, энд зарим хүмүүс дотроос нь тавигдчих шиг юм яриад байна л даа. Энэ Үндсэн хуулиараа боломжгүй л дээ. Гаднаасаа сайн хүнээ олж тавиад, тэр хүнээ жаахан хүчтэйхэн шиг ажиллуулаад, экспортод гарсан ганц хоёр үйлдвэртэй болоод. Тэгэхгүй бол Сангийн яам хүндээ биш л дээ. Энэ яг бүгдээрээ тогтолцоондоо байгаа юм л даа. Тэгээд яг урт, дунд хугацааны хөгжлийн бодлого руу асуудал шийдэгдэхгүй л байгаа юм. Тэгэхээр бид нарын бодлого ярьдаг яам нэгээр нэмэгдээд, тэгээд л нэг баахан бодлого ярьдаг, дуусгадаггүй ажлуудтай болчихно гэж би жижиг, дундын хүний хувьд, яах вэ деталь асуудал руу ордог энэ тэр гээд заримдаа шүүмжлүүлдэг юм л даа. Тэгээд деталь асуудал руу ороод энийг би харж байгаа учраас хэлээд байгаа юм. Том бодлого ярьдаг хүмүүс бол яах вэ, том, том юм яриад нэг деталь юмаа ойлгохгүй л байна л даа. Тэгээд ажлын хэсэг дээр бол миний санал дэмжигдээгүй ээ. Уул нь энэ санал орсон бол тухайн яам өөрөө ажлаа, яг үйлдвэрээ, экспортод гаргах салбараа дэмжээд, тэрийгээ хөгжүүлээд явах бүрэн боломжтой л болох юм даа гэж ойлгож байсан. Яах вэ, та бүхэн Сангийн яамны явуулдаг бодлогыг ойлгож байгаа шүү дээ. Ойрхон, ойрхон сонгуулиуд бол их нөлөөлдөг, олон зүйлүүдийг хойш нь татдаг. Эндээс уул нь салгамаар л байгаа юм. Ялангуяа улс төржилтөөс салгамаар байгаа байхгүй юу, урт, дунд хугацааны хөгжлийн бодлогыг. Тэгээд л нэг улс төрждөг нэг тогоон дотор хийчхээд, тэгээд тэрийгээ тойроод л хөгжлийн бодлого яриад баймааргүй л байгаа юм л даа. Хөгжлийн бодлогоо улс төржилтөөс салгаад явчихвал уул нь Монгол Улсын хөгжилд хэрэгтэй л гэж харж байгаа юм. Түүнээс биш тэгээд нэг өөр юм харж байгаа юм алга л даа. Олон юмны цаадахыг хардаг хүмүүс тэгээд өөр л хараад байх шиг байгаа юм. Баярлалаа.
Т.Аюурсайхан: Санал хураалт. 65.5 хувийн саналаар дэмжигдлээ.
2.Тогтоолын төслийн 2 дугаар зүйлийг доор дурдсанаар, өөрчлөн найруулах:
“2.Төрийн захиргааны байгууллагын тогтолцоо, бүтцийн ерөнхий бүдүүвчийг шинэчлэн батлах тухай” Улсын Их Хурлын 2020 оны 7 дугаар сарын 7-ны өдрийн 07 дугаар тогтоолын хавсралтаар баталсан “Төрийн захиргааны байгууллагын тогтолцоо, бүтцийн ерөнхий бүдүүвч”-ийн “Засгийн газрын хэрэгжүүлэгч агентлаг” гэсэн хэсгийн “5, 6, 7, 8, 9, 10, 11, 12, 13, 14, 15, 16, 17, 18, 19, 20, 21, 22, 23, 24” гэсэн дугаарыг “6, 7, 8, 9, 10, 11, 12, 13, 14, 15, 16, 17, 19, 20, 21, 22, 23, 24, 25, 26” гэж тус тус өөрчилсүгэй.”
           Санал гаргасан: Ажлын хэсэг
73.6 хувийн саналаар дэмжигдлээ.
Зарчмын зөрүүтэй саналын томьёоллоор санал хурааж дууслаа.
Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай, Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлж байна. Ажлын хэсэгт баярлалаа.
Хоёрдугаар асуудалдаа оръё.
Хоёр.Монгол Улсын Их Хурлын тухай хуульд нэмэлт оруулах тухай хуулийн төсөл, эцсийн хэлэлцүүлгийг явуулна.
Төслийн эцсийн хэлэлцүүлэгт бэлтгэсэн талаарх Төрийн байгуулалтын байнгын хорооны танилцуулгыг Улсын Их Хурлын гишүүн Гочоогийн Ганболд танилцуулна. Индэр урьж байна, таныг.
Г.Ганболд: Улсын Их Хурлын дэд дарга, эрхэм гишүү дээ.
Улсын Их Хурлын гишүүн Х.Булгантуяа, Т.Доржханд нараас 2021 оны 10 дугаар сарын 4-ний өдөр Улсын Их Хуралд өргөн мэдүүлсэн Монгол Улсын Их Хурлын тухай хуульд нэмэлт оруулах тухай хуулийн төслийн анхны хэлэлцүүлгийг Улсын Их Хурал 2021 оны 10 дугаар сарын 28-ны өдрийн чуулганы нэгдсэн хуралдаанаар хэлэлцэж, эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн болно.
Тус Байнгын хороо 2021 оны 11 дүгээр сарын 3-ны өдрийн хуралдаанаараа Монгол Улсын Их Хурлын тухай хуульд нэмэлт оруулах тухай хуулийн төслийн эцсийн хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлд заасны дагуу явуулсан болно.
Байнгын хороо хуулийн төслийн эцсийн хэлэлцүүлгийг явуулах үед Монгол Улсын Их Хурлын хуралдааны дэгийн тухай хуулийн 42 дугаар зүйлийн 42.3-т заасны дагуу хуулийн төслийн 1 дүгээр зүйлд гаргасан зарчмын зөрүүтэй санал, нэгдсэн хуралдааны анхны хэлэлцүүлгээр санал хурааж дэмжигдсэн боловч Байнгын хорооны хуралдаанд оролцсон гишүүдийн гуравны хоёроос доошгүй нь дахин санал хураалгах шаардлагатай гэж үзэж хуулийн төслийн 1 дүгээр зүйлийг “42.1.5.Улсын Их Хурлын гишүүний үндсэн чиг үүрэгтэй холбоотой Монгол Улсын гишүүнээр элссэн олон улсын байгууллага, түүний төрөлжсөн байгууллагын гүйцэтгэх удирдлагаас бусад сонгуульт албан тушаал” гэж өөрчлөн найруулах зарчмын зөрүүтэй санал гаргасныг хуралдаанд оролцсон гишүүдийн олонх дэмжсэн болно. Монгол Улсын Их Хурлын тухай хуульд нэмэлт оруулах тухай хуулийн төслийн эцсийн хэлэлцүүлэгт бэлтгэсэн төсөл, зарчмын зөрүүтэй саналын томьёолол болон эцсийн хэлэлцүүлэгт бэлтгэсэн талаарх танилцуулгыг та бүхэнд тараасан болно.
Улсын Их Хурлын эрхэм гишүүд ээ,
Монгол Улсын Их Хурлын тухай хуульд нэмэлт оруулах тухай хуулийн төслийн эцсийн хэлэлцүүлэгт бэлтгэсэн талаарх Төрийн байгуулалтын байнгын хорооны танилцуулга, зарчмын зөрүүтэй саналыг хэлэлцэн шийдвэрлэж, хуулийн төслийг баталж өгөхийг та бүхнээс хүсье. Баярлалаа.
Т.Аюурсайхан: Баярлалаа. Байнгын хорооны танилцуулгатай холбогдуулан асуулт асуух Улсын Их Хурлын гишүүн байвал нэр өгье. Нэрийг тасаллаа. Улсын Их Хурлын гишүүн Цэрэнпилийн Даваасүрэн асуулт асууна.
Ц.Даваасүрэн: Хуулийн хэлэлцүүлгийн явцад та бүхэн Үндсэн хуулийн Хорин есдүгээр зүйлийн 1-ийг юу гэж үзсэн юм бэ? Би бол Хорин есдүгээр зүйлийн 1-ээр энэ Үндсэн хуулийн зөрчилтэй болчихлоо гэж ингэж харж байгаа юм. Хорин есдүгээр зүйлийн 29.1-д Улсын Их Хурлын гишүүн Ерөнхий сайд, Засгийн газрын гишүүнээс бусад албан тушаалыг хашиж болохгүй гэсэн ийм заалттай. Энэ бол би Үндсэн хуулийн зөрчил үүснэ гэж харж байна. Тэгэхээр энэ асуудлыг хэлэлцүүлгийн явцад та бүхэн юу гэж үзсэн юм бэ? Яагаад гэвэл би энийг протоколд үлдэг, тэгээд Цэцийн маргаан үүсвэл бас энэ асуудал яригдана гэдэг агуулгаар би асууж байгаа юм.
Т.Аюурсайхан: Байнгын хорооны дарга хариулах уу? Байнгын хорооны санал, дүгнэлтээс Төрийн байгуулалтын байнгын хороо, хэн хариулах вэ? Ганболд гишүүн хариулах уу? Санал, дүгнэлтээс Улсын Их Хурлын гишүүн асуулт асууж байна. Улсын Их Хурлын гишүүн Гочоогийн Ганболд гишүүнд микрофон өгье.
Г.Ганболд: Төрийн байгуулалтын байнгын хороогоор уг хуулийн төслийг хэлэлцэх явцад гишүүдээс энэ талаар нэлээн тодруулга авсан. Тэгэхдээ энийг бол давхар Монгол Улсын нэгдэн орсон олон улсын байгууллагад сонгуульт ажил учраас Үндсэн хуулийн зөрчил үүсэхгүй гэж үзээд Байнгын хорооны гишүүдийн олонх нь дэмжсэн.
Т.Аюурсайхан: Даваасүрэн гишүүн тодруулъя. Микрофон өгье.
Ц.Даваасүрэн: Зөвхөн гаднын байгууллага гэхгүйгээр, дотоодын ч гэсэн ямар нэгэн сонгуульт албан тушаалд очиж болно гэж ингэж тайлбарлачих гэж байна шүү дээ. Ер нь Улсын Их Хурлын үндсэн чиг үүрэг гэх юм бол маш олон зүйл хамаарна л даа, ер нь бол. Хүний эрхийн асуудлаас хамаараад л, сонгогчидтойгоо харьцах харьцаанаас авахуулаад олон асуудал үндсэн чиг үүрэгт хамаарна. Энэ бол яалт ч байхгүй Үндсэн хуулийн зөрчилтэй ийм хууль болсон байна. Зүгээр, энэ нэг янз бүрийн байгууллагууд чинь их төвөгтэй юм байна лээ. Жишээлбэл, би Ази, номхон далайн орнуудын парламентын хуралд очсон чинь нэг дэд ерөнхийлөгч билүү, болчихлуу даа. Манайхан ч гэсэн ингээд л Оюун гишүүн, манай Нямаагийн Энхболд гишүүн энэ тэр болж л байсан л даа. Тэгээд тэр нь их нэг чухал эд мөн ч юм уу, биш ч юм уу. Заавал ингэж Үндсэн хуулиа зөрчөөд ингэж явах хэрэгтэй ч юм уу, үгүй ч юм уу. Би тэгж харж байна шүү. Яг энэ бол Цэцэд очоод энэ заалт унана.
Т.Аюурсайхан: Байнгын хорооны гишүүд асуулт асууж, хариулт авч дууслаа.
Байнгын хорооноос гаргасан зарчмын зөрүүтэй саналын томьёоллоор санал хураана. Нэг санал байгаа.
Төрийн байгуулалтын байнгын хорооны дэмжсэн санал:
1.Төслийн 1 дүгээр зүйлийг доор дурдсанаар өөрчлөн найруулах:
“42.1.5.Улсын Их Хурлын гишүүний үндсэн чиг үүрэгтэй холбоотой Монгол Улс гишүүнээр элссэн олон улсын байгууллага, түүний төрөлжсөн байгууллагын гүйцэтгэх удирдлагаас бусад сонгуульт албан тушаал.”
     Санал гаргасан:Төрийн байгуулалтын байнгын хороо
Сандагийн Бямбацогт, Байнгын хорооны дарга үг хэлнэ.
С.Бямбацогт: Ер нь  энэ асуудал бас байнга л яригддаг сэдэв л дээ. Бүр Их Хурлын гишүүн сайд хийж болохгүй гээд л Үндсэн хуульд өөрчлөлт оруулсан, сайд хийж болох юм гээд. Тэгээд Үндсэн хуулийн нэмэлт, өөрчлөлт батлагдсаны дараа Улсын Их Хурлын тухай хуулийг 2020 онд баталсан. Энэ хуулиар бид нар Улсын Их Хурлын гишүүн Засгийн газрын гишүүнээс өөр үндсэн чиг үүрэгтэй холбоотой ажлыг давхар хашиж болохгүй гэсэн хууль баталсан. Яагаад ийм хууль баталсан бэ гэхээр бид нар ер нь Улсын Их Хурлын гишүүн төрийн бус байгууллагууд, нутгийн зөвлөл, соёл урлагийн холбоо, биеийн тамир спортын холбоо, олон нийтийн байгууллага, олон улсын байгууллага гээд олон байгууллагуудад үйл ажиллагаа явуулаад сонгуульт албан тушаал хашихаар түүнийгээ дагаад ашиг сонирхлын зөрчилд их холбогдох юм. Үүнээсээ болж Улсын Их Хурлын гишүүн өөрөө алдаа гаргах, түүнээсээ болоод Улсын Их Хурал, төрийн эрх барих дээд байгууллагын нэр хүнд унах ийм асуудлууд гардаг, гараад байгаа учраас гэдэг үндэслэлээр бид нар хассан байсан, Улсын Их Хурлын тухай хуулиар.
2020 оны Улсын Их Хурлын сонгуулийн үр дүнгээр Их Хурал байгуулагдсан. Их Хурлын тухай хуульд нэмэлт, өөрчлөлт оруулсан. Гэхдээ Их Хурлын гишүүн бас давхар сонгуульт ажил хашиж болохоор Их Хурлын тухай хуульд оруулчихсан байгаа юм. Энийг гэхдээ бид нар дахиж нэг харах шаардлага байгаад байгаа юм. Одоо Төрийн албан хаагчдын ёс зүй, сахилга хариуцлагын тухай хууль, мөн Улсын Их Хурлын гишүүний ёс зүйн дүрэм гэдэг асуудлыг Улсын Их Хурал батлах ёстой. Энэ үедээ бол энийг нэлээн сайн харахгүй бол. Нэг талдаа хэт их хаачихсан байсан. Яагаад хэт их хаасан гэхээр улс төрийн намын сонгуульт албан тушаалыг бид бас хаших эрх эрхтэй байх ёстой, нээлттэй байх ёстой, улс төрийн намын. Гэтэл тэр маань хүртэл ингээд хаагдах тийм эрсдэл үүсчихсэн байсан учраас энэ бол нээгдсэн. Нээгдэхдээ хэтэрхий цонх нь бас том онгойчихсон байгаад байгаа юм. Тийм болохоор энийг нэлээн сайн зохицуулах л шаардлага байгаа. Энийг бас цааш цаашдаа бас манай Төрийн байгуулалтын байнгын хороо, манай Улсын Их Хурлын Ёс зүй, сахилга хариуцлагын байгууллага анхаарах ёстой байх. Энийг бас анхааралдаа аваасай. Тэгэхгүй бол ер нь хэтэрхий том цонх онгойчихоор үүнээсээ болоод гишүүд ашиг сонирхлын зөрчил, элдэв хэл аманд холбогддог. Энэ  нь эргээд төрийн нэр хүндэд сөргөөр нөлөөлдөг. Энэнд бас анхаарах ёстой гэдгээ хэлье.
Т.Аюурсайхан: Даваасүрэн гишүүнд микрофон өгье.
Ц.Даваасүрэн: Үндсэн хуулийг бол бид нар тайлбарлах эрхгүй байхгүй юу. Үнэхээр төрийн бус байгууллага сонгуульт албан тушаал болж байна гэж үзэж байгаа юм бол энэ хууль хэрэггүй байхгүй юу. Хэрвээ болж байна гэж үзэж байгаа юм бол, ганц ийм олон улсын байгууллагатай холбож ийм хууль гаргах шаардлагагүй. Болохгүй гэж үзэж байгаа бол угаасаа болохгүй. Тэгэхээр энэ хууль огт шаардлагагүй л байгаа байхгүй юу даа. Хэрвээ сонгуульт албан тушаал болж байна гэж ингэж ойлгож байгаа юм бол. Би Үндсэн хуулийг чинь харахаар ерөөсөө хоёр албан тушаалаас өөр юм хавсарч болохгүй нь ээ гэж ингэж харагдаад байгаа байхгүй юу даа. Тэр талаасаа. Үндсэн хуулийг бол хүн тайлбарлах эрхгүй. Би хуулийн зөрчил үүсэх вий гэдэг агуулгаар нь хэлж байгаа юм шүү. Энэ хуульд сонгуульт ажил хийж болж байгаа юм бол ямар ч шаардлага алга л гэж би хэлмээр байна.
Т.Аюурсайхан: Санал хураах уу?
Санал хураалт. 46.3 хувийн саналаар уг санал дэмжигдсэнгүй.
Горимын санал гаргах уу? Улсын Их Хурлын гишүүн Ганнибалын Амартүвшинд микрофон өгье.
Г.Амартүвшин: Саналыг цуцалж, дахиж санал хураалгана уу.
Т.Аюурсайхан: Үндэслэл нь юу вэ?
Г.Амартүвшин: Үндэслэл нь тоног төхөөрөмж ажилласангүй ээ.
Т.Аюурсайхан: Төхөөрөмжийн ажиллаагүйгээс болоод дэмжсэн гишүүнээс санал эсрэг гарсан байна.
Санал хураалтыг хүчингүй болгох Амартүвшин гишүүний горимын саналыг дэмжье гэсэн томьёоллоор санал хураалт явуулъя.
55.8 хувийн саналаар дэмжигдлээ.
Саналын нэг томьёолол байгаа. Байнгын хорооноос гаргасан санал.
Дэмжье гэсэн томьёоллоор дахин санал хураалт явуулъя.
55.8 хувийн саналаар дэмжигдлээ. 52 гишүүн санал хураалтад оролцсон байна, эрхэм гишүүд ээ.
Зарчмын зөрүүтэй саналын томьёоллоор санал хурааж дууслаа.
Монгол Улсын Их Хурлын тухай хуульд нэмэлт оруулах тухай хуулийн төслийг эцэслэн батлах бэлтгэл хангуулахаар Төрийн байгуулалтын байнгын хороонд шилжүүлж байна.
Дараагийн хэлэлцэх асуудалдаа орно.
Гурав. “Төрөөс мөнгөний бодлогын талаар 2022 онд баримтлах үндсэн чиглэл батлах тухай” Улсын Их Хурлын тогтоолын төслийн анхны хэлэлцүүлгийг явуулна.
Төслийн анхны хэлэлцүүлгийг явуулсан талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Содномын Чинзориг танилцуулна. Таныг индэрт урьж байна.
С.Чинзориг: Улсын Их Хурлын дэд дарга, эрхэм гишүүд ээ,
Монголбанкнаас Төв банкны тухай хуулийн 10 дугаар зүйлийн 10.2 дахь хэсэгт хэсэгт заасны дагуу 2021 оны 9 дүгээр сарын 27-ны өдөр Улсын Их Хуралд  ирүүлсэн “Төрөөс мөнгөний талаар бодлогын талаар баримтлах үндсэн чиглэл батлах тухай” Улсын Их Хурлын тогтоолын төслийн хэлэлцэх эсэх асуудлыг 2021 оны 10 дугаар сарын 22-ны өдрийн Улсын Их Хурлын чуулганы нэгдсэн хуралдаанаар шийдвэрлэж, төслийн анхны хэлэлцүүлэгт бэлдүүлэхээр Эдийн засгийн байнгын хороонд шилжүүлсэн.
Байнгын хороо тус тогтоолын анхны хэлэлцүүлгийг 2021 оны 11 дүгээр сарын 3-ны өдрийн хуралдаанаараа хийсэн. Ажлын хэсгээс чуулган, нэгдсэн хуралдаанаар уг тогтоолын төслийг хэлэлцэх эсэх асуудал шийдвэрлэх үед гишүүдийн гаргасан саналыг тусган зарчмын зөрүүтэй саналын томьёоллуудыг боловсруулан та бүхэнд танилцуулж байна.
Цаг үеийн нөхцөл байдалтай уялдах холбогдуулан эдийн засгийн хүндрэл, бэрхшээлийг даван туулах зорилгоор тогтоолын төсөлд инфляцын зорилтот түвшинг хангахад хангах хүрээнд төсөв, мөнгөний бодлогыг уялдуулах, цар тахлаас үүдэлтэй бараа, бүтээгдэхүүний нийлүүлэлтийн доголдлыг арилгах, хангамжийг нэмэгдүүлэх арга хэмжээ авч хэрэгжүүлэх, макро эдийн засгийн тогтвортой байдал, гадаад, дотоод тэнцвэрийг алдагдуулахгүйгээр дэмжин ажиллах зорилгоор шинэ заалт нэмэхээр зарчмын зөрүүтэй саналын томьёолол бэлдэн Байнгын хорооны гишүүдийн олонх дэмжсэн болно. Тогтоолын төслийн 2.1 дэх заалтыг макро эдийн засаг, тогтвортой байдлыг хангаж, бизнесийн орчин болон эдийн засгийн өрсөлдөх чадварыг сайжруулах замаар экспортыг дэмжсэн, нэмүү өртөг шингэсэн аж үйлдвэрлэлийг хөгжүүлэх стратеги төлөвлөгөө боловсруулж, уг төлөвлөгөөг эдийн засгийн сэргэлт болон өсөлтийн хүртээмжийг нэмэгдүүлэхэд чиглэсэн төсөв, мөнгө, санхүүгийн бодлоготой уялдуулан хэрэгжүүлэхээр өөрчлөн хариулсныг Байнгын хорооны хуралдаанд оролцсон гишүүдийн олонх нь дэмжсэн болно.
Тогтоолын төслийн 2.7 дахь дэд заалтын эрүүл мэндээ хамгаалж, эдийн засгаа сэргээх, 10 их наядын цогц төлөвлөгөөний зориулалтыг хөрөнгө оруулалтыг нэмэгдүүлэх чиглэлээр өргөтгөж зээлдэгчид тавьж байгаа зарим нөхцөл, шаардлагыг сулруулах зорилгоор тодотгон өөрчлөн найруулах зарчмын зөрүүтэй саналыг Байнгын хорооны хуралдаанд оролцсон гишүүдийн олонх дэмжсэн болно. Тогтоолын төслийн 2.3 дахь заалтын ФАТФ-ын зөвлөмжийн үнэлгээг дээшлүүлэх зөвлөмжид нийцүүлэн виртуал, хөрөнгийн үйлчилгээ үзүүлэгчийн салбарын мөнгө угаах болон терроризмыг санхүүжүүлэх үндэсний эрсдэлийн үнэлгээнд үндэслэн эрсдэлд суурилсан хяналт шалгалтын тогтолцоог бий болгох, олон нийтийн соён гэгээрүүлэх ажлыг эрчимжүүлэхээр өөрчлөн найруулах зарчмын зөрүүтэй саналыг Байнгын хорооны гишүүдийн олонх дэмжсэн болно.
Хэлэлцүүлгийн явцад Улсын Их Хурлын гишүүн Булгантуяа, Доржханд, Чинзориг нар хөрөнгийн зах зээл болон Засгийн газрын дотоод үнэт цаасны зах зээлийг дэмжих, төгрөгийн жишиг хүү тогтоох зорилгоор Засгийн газрын дотоод үнэт цаасыг Засгийн газрын өрийн удирд удирдлагын 2019-2022 оны стратегийн баримт бичигт батлах тухай, Монгол Улсын Их Хурлын 2019 оны 55 дугаар тогтоолд нийцүүлэн үнэт цаасны зах зээлд тогтмол гаргах гэсэн 2.3 дахь дэд заалт шинээр нэмэх саналыг Байнгын хорооны хуралдаанд оролцсон гишүүдийн олонх дэмжсэн болно.
“Төрөөс мөнгөний бодлогын талаар 2022 онд баримтлах үндсэн чиглэл батлах тухай” Улсын Их Хурлын тогтоолын төслийн талаар Байнгын хорооны дэмжсэн болон дэмжээгүй зарчим зөрүүтэй саналын томьёоллыг та бүхэнд тараасан болно.
Улсын Их Хурлын эрхэм гишүүд ээ,
“Төрөөс мөнгөний бодлогын талаар 2022 онд баримтлах үндсэн чиглэлийг батлах тухай” Улсын Их Хурлын тогтоолын төслийн анхны хэлэлцүүлгийг явуулсан талаарх Эдийн засгийн байнгын хорооны санал, дүгнэлтийг хэлэлцэн шийдвэрлэж, зарчмын зөрүүтэй саналуудаар санал хурааж өгөхийг та бүхнээс хүсэж байна. Баярлалаа.
Т.Аюурсайхан: Баярлалаа. Одоо Улсын Их Хурал дахь Ардчилсан намын бүлгийн санал, дүгнэлтийг бүлгийн дарга Дашдондогийн Ганбат танилцуулна. Индэрт урьж байна, таныг.
Д.Ганбат: Эрхэм хүндэт дарга, эрхэм хүндэт гишүүд ээ,
Монгол Улсын Үндсэн хууль, Төв банкны тухай хуулийн тодорхой заалтуудад үндэслэн Монголбанк Төрөөс мөнгөний бодлогын талаар 2022 онд баримтлах үндсэн чиглэлийг дэлхий нийтийг хамарсан цар тахлын хүнд үед өргөн барилаа. Улс орнууд иргэдийнхээ эрүүл мэнд, аж ахуйн нэгжүүдийнхээ орлого, эдийн засгаа хамгаалахад чиглэсэн багц арга хэмжээнүүдийг эдийн засаг санхүүгийнхээ боломжид тааруулан хэрэгжүүлж байна. Ийм зорилгоор олгосон бэлэн мөнгө, зээл, татварын хөнгөлөлт болон бусад арга хэмжээнүүдийг багцлан тооцож үзвэл хөгжингүй орнууд дотоодын нийт бүтээгдэхүүнийхээ 16.6 хувь, хөгжиж буй улсууд 5.9 хувийг зарцуулжээ. Харамсалтай нь төрөөс олгосон дээрх санхүүжилтийн дийлэнхийг санхүүгийн боломжтой компаниуд авсан, төсвөөс гаргасан хөрөнгийн 40 орчим хувь нь үр дүнгүй зарцуулагдсан гэх дүгнэлтийг Калифорнийн их сургуулийн судлаачид хийжээ.
Монгол төр 5, 10 их наяд төгрөгийн хөтөлбөрүүд хэрэгжүүлэхийн зэрэгцээ гаднын доноруудаас 1 тэрбум ам.долларын зээл тусламж, Эрдэнэт төрийн үйлдвэрийн газраас 650 тэрбум, Оюутолгой хувьцаат компанийн 1 их наяд 26.5 тэрбум төгрөг авч ашигласан нь дэлхийн дунджаас хэд дахин их байна. Тооцоо судалгаа тааруу хөтөлбөрийн хохирогч нь Монголын санхүүгийн салбарын 90 орчим хувь нь оногддог банкны салбар болох ёсгүй юм. Хөтөлбөр хөтөлбөр амжилттай хэрэгжиж байгаа тухай гоё ганган үгс дүүрэн байгаа ч бодит байдал тааруу байна. 10 их наядын цогц төлөвлөгөө, анх зарлах үед Төв банкны үнэт цаас 8.2 орчим их наяд төгрөгийн хэмжээтэй байсан ба хагас жилийн хугацаанд 3.6 их наяд төгрөгийн дэд хөтөлбөрүүд хэрэгжсэний дараа үнэт цаасны хэмжээ буураагүй, харин өссөн нь бодит сектор огт сэргээгүй, үйл ажиллагаа явуулахад эрсдэл өндөр байгааг харуулж байна. Үндэсний үндэсний статистикийн хорооны мэдээгээр 2020 оны хоёрдугаар улирлын байдлаар манай улсын нийт ажиллагсдын тоо 1 сая 185000 байсан бол 2021 оны хоёрдугаар улиралд 1 сая 105000 болж 80000-аар буурчээ. Арилжааны банкнуудын нийт зээлийн үлдэгдэл 2021 оны есдүгээр сарын дүнгээр 20.2 их наяд төгрөг байгаагийн 50.8 хувь нь иргэдэд оногдож байна. Тус хорооны тайланд өрхийн өр өсөж, орлого хөдөлмөр эрхлэлт буурч, ажилгүйдэл нэмэгдэж байгааг харуулсан үзүүлэлтүүд нь цогц төлөвлөгөө иргэд, аж ахуй нэгждээ хүрч үр дүнгээ өгөхгүй байгааг баталж байна.
Монголбанкны үндсэн зорилт, үнийн тогтвортой байдлыг хангах явдал билээ. Гэвч Улаанбаатар хотод инфляц 9 сарын байдлаар 9.9, улсад 9.6 хувьд хүрч, цаашид ч үргэлжлэн өсөж байна. Мөнгөний нийлүүлэлт, М2 2021 оны 9 дүгээр сарын эцэст урьдчилсан гүйцэтгэлээр 27 их наяд төгрөг болж, өмнөх оны мөн үеэс  4.6 их наяд төгрөг буюу 20.4 хувь огцом нэмэгджээ. Монголбанк мөнгөний нийлүүлэлт инфляцад хэрхэн нөлөөлөх судалгаа дутагдалтай байна. Төсвийн орон зай их хэмжээгээр тэлж байгаа үндэсний мөнгөн тэмдэгтийн ханшид ямар эрсдэл гарч болох талаар тооцоо хийсэнгүй. Төсвийн алдагдал гурван жилийн хугацаанд 10 их наядыг давж, 2022 оны хөрөнгийн зардал 5.1 их наяд төгрөгт хүрч, төсөв түүхэндээ гараагүй хэтрэлт хийлээ. Энэ нь үнэ өсөх, үндэсний валютын ханш унах, зээлийн хүү өсөх, зээлжих зэрэглэл буурах зэрэг олон эрсдэлийг бий болгож байна.
Монголбанк банкнуудын үйл ажиллагаанд хяналт тавих үүргээ туйлын чамлалттай хэрэгжүүлж байгаагийн жишээ дурдъя. Капитал банкан дээр байршиж байсан нийгмийн даатгалын сангийн 104 тэрбум, эрүүл мэндийн даатгалын сангийн 136 тэрбум төгрөгөө өнөөг хүртэл авч чадаагүй байна. Одоо эрсдэлтэй гэгдэх Чингис хаан банканд нийгмийн даатгал, эрүүл мэндийн даатгалын сантай холбоотой 130.7 тэрбум төгрөг, Үндэсний хөрөнгө оруулалтын банкан дээр эрүүл мэндийн даатгалын сангийн 24 тэрбум төгрөг, Эрдэнэс Тавантолгой компанийн хувьд 53 тэрбум, Эрдэнэт үйлдвэрийн хувьд 45 тэрбум төгрөг байршиж байна. 2021 оны анхны койн нээлтээ хийж, олон нийтээс хөрөнгө татсанаас хойш зургаагаас долоон койн зах зээлд гараад байна. Өнөөдөр манай улсад койн, виртуал, хөрөнгийн зохицуулалттай холбоотой ямар ч хууль, эрх зүйн акт алга. Монголбанк санхүүгийн салбарын тогтвортой байдлыг хангах, иргэдийн эрх ашгийг тодорхой хэмжээнд хамгаалах, санхүүгийн мэдлэгийг олох зорилгоор тодорхой, бодит ажил хийх хэрэгтэй байгааг анхааруулж байна. Монголбанкны гадаад валютын албан нөөц энэ оны 4 сард 4 тэрбум 900 сая орчим доллар байсан бол өнөөдөр маш богино хугацаанд 800 саяар буурсан шалтгааныг тодруулах учиртай.
Хэрвээ ийм хурдаар нөөц багасваас жилийн дотор валютын нөөц эрсдэлд орохоор байна. Иймээс Монголбанк хараат бус, бие даасан байдлаа хадгалж үйл ажиллагаа явуулах нь чухал. Харин Засгийн газрын дохио зангаагаар ажиллаж байгаа өнөөгийн байдлаа үргэлжлүүлэх аваас үнэ огцом өсөх, инфляц нэмэгдэх, валютын ханшаа алдах зэргээр санхүүгийн салбарт хүндрэл үүсэх магадлал маш өндөр байна. Цаашид цогц төлөвлөгөөний төсвийн шинж чанартай санхүүжилтийг нэмэхгүй, хийхгүй байх, 2022 оны хэтэрсэн төсөв болон бусад гадаад хүчин зүйлстэй холбоотой эрсдэлүүдээ зөв тооцож, хяналтаа сайжруулж улс төрийн бус харин бие даасан мэргэжлийн түвшинд бодитой шийдэл гаргаж ажиллах тохиолдолд мөнгөний бодлогын зорилтууд биелэгдэх магадлалтай байгааг анхааруулъя. Баярлалаа.
Т.Аюурсайхан: Ажлын хэсгийг танилцуулъя. Лхагвасүрэн Монголбанкны Ерөнхийлөгч, Энхтайван Монголбанкны дэд ерөнхийлөгч, Баярсайхан Санхүүгийн зохицуулах хорооны дарга, Баярдаваа Монголбанкны Мөнгөний бодлогын газрын захирал, Энхжин Монголбанкны Нөөцийн удирдлага, санхүүгийн зах зээлийн газрын захирал, Ариунбат Монголбанкны Банкны бүтцийн өөрчлөлт бодлогын газрын захирал, Анар Монголбанкны төлбөр тооцооны газрын захирал, Сүх-Очир Сангийн яамны Санхүүгийн бодлогын газрын дарга, Энхбаатар Санхүүгийн зохицуулах хорооны Үнэт цаасны газрын бодлогын чиглэлийн ахлах референт гэсэн ажлын хэсгийг танилцуулж байна.
Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байвал нэр авъя. Нэрийг тасаллаа. Ганхуяг гишүүнээр нэр тасалсан. Улсын Их Хурлын гишүүн Баттөмөр Энхбаяр асуулт асууна.
Б.Энхбаяр: Баярлалаа. Улсын Их Хурлаас 2002 онд Хоршооны тухай хууль гэж баталж байсан. Тэр үедээ бол хувиараа эрхэлж байгаа хоршоодыг хөгжүүлэх, иргэдийн бизнесийг идэвхжүүлэх ийм зорилго, санааг бол агуулж байсан. Ингээд 2006 онд хадгаламж зээлийн хоршоод гарч 30-аад мянган иргэд 120 орчим тэрбум төгрөгийн хохирол учирч байсан. Тухайн үедээ бол хохирлыг барагдуулах чиглэлээр төр нэг удаагийн хууль гаргаад хохирлын 50 хувийг төрөөс барагдуулах хууль гаргаж байсан. Яагаад гаргаж байсан бэ гэхээр дөрөв, таван жилийн өмнө баталж байсан Хоршооны тухай хуулийг гаргахдаа пирамид тогтолцооны луйврыг хаах тийм луйвар хийх боломж олгох үүд хаалгыг төр өөрөө хангалттай сайн хааж өгөөгүй байсан. Тэр гэм буруугаа бол хуваалцсан байдаг, алдаагаа хуваалцсан байдаг. Тийм ч учраас 30-аад мянган иргэдийн 60-аад тэрбум төгрөгийг татвар төлөгчдийн мөнгөнөөс барагдуулж байсан. 15 жилийн дараа одоо нэг шинэ нөхцөл байдал яригдаж эхэлж байгаа энэ койнтой холбоотой асуудал байгаа. Одоо Монголбанк болон Санхүүгийн зохицуулах хорооноос танилцуулж байгаа дүн мэдээллийг харахад хадгаламж зээлийн хоршоодын хохирогчид, оролцогчдоос бараг 10 дахин их хүн, энэнд оролцож байгаа мөнгө нь бараг 10 дахин их хөрөнгө энэ чиглэлд эргэлдэж байгаа дүн, байдал байна. Энэ бол нэгэнт дэлбэрвэл дарьтай торох биш, энэ бол цөмийн бөмбөг болох нь тодорхой дүр зураг ажиглагдаж байна. Миний хувьд бол санхүү эдийн засаг, мөнгөний бодлогын чиглэлийн мэргэжилтэн, эксперт биш ч гэсэн хуулийн хувьд бол нэг тийм үнэр бол байна. Мэдрэмж бол байна.
Монголбанк, Санхүүгийн зохицуулах хорооноос удаа дараа ард иргэдэд анхааруулж байгаа. Өөрөөр хэлбэл, Монголын төрийг төлөөлж байгаа эрх бүхий байгууллагууд бол удаа дараа ард иргэддээ анхааруулж байгаа, сэрэмжлүүлэг гаргаж байгаа. Би энийг зөв гэж үзэж байгаа. Өөрөөр хэлбэл энэ чиглэлийн хууль, эрх зүйн орчин зохицуулалтгүй байгаа. Хууль, эрх зүйн орчноор зохицуулахад түвэгтэй ийм харилцаа байгаа. Энэ онцлог харилцааг одоо би ард иргэддээ Улсын Их Хурлын чуулганы нэгдсэн танхимаас Улсын Их Хурлын гишүүнийхээ хувьд, бас зориуд Монголбанк болон Санхүүгийн зохицуулах хорооноос өгч байгаа сэрэмжлүүлэг анхааруулгыг дэмжиж бас дахин хэлмээр байна. Өөрөөр хэлбэл, хууль, эрх зүйн орчин байхгүй шүү. Эрсдэлээ иргэн та өөрөө үүрнэ шүү. Төр бол үүрэхгүй. Яагаад? Хууль гаргаагүй. Улсын Их Хурлаас энэ чиглэлээр хууль гаргаагүй, төр зөвшөөрөөгүй, зөвшөөрөл олгоогүй. Төр бүртгээгүй, төр бүртгэл байхгүй. Өөрөөр хэлбэл, энэ бол иргэн та араа өөрөө л даана. Энийг бол одоо шуудхан хэлчихмээр санагдаад байгаа юм. Үнэгүй бяслаг бол дандаа хавханд байдаг юм шүү гэдгийг хэлье.
Т.Аюурсайхан: Улсын Их Хурлын гишүүн Чинбатын Ундрам асуулт асууя.
Ч.Ундрам: Монголбанк 2020 оны 10 сараас хойш орон сууцны ипотекийн зээлийн хүүг 8-аас 6 хувь болгож бууруулсан. Үүнээс хойш нэг жилийн хугацаа одоо ингээд өнгөрч байна. Энэ хугацаанд 9276 өрхөд 679.5 тэрбум төгрөгийн ипотекийн зээл олгосон байна. Энэ бол түүхэндээ нэг жил гарч байгаа хамгийн өндөр зээл юм. Гэтэл нөгөө талдаа үл хөдлөхийн үнийн өсөлт байна. “Тэнхлэг” зуучийн гаргаснаар 2021 оны 9 сарын байдлаар метр квадрат тутамдаа 15.8 хувиар орон сууцны үнэ өссөн байна. Олон улстай энийг харьцуулаад харах юм бол  Knight Frank-ын Global House Price Index-ээр  дэлхийн дундаж өсөлт нь 6 хувь хүрэхгүй байна шүү дээ. Тэгэхээр бид нар байрны үнэ 15.8 хувиар өсөөд байхад нөгөө 8 байсан ипотекийн зээлийн хүү хүүгээ 6  болгоод ямар ч үр дүнгүй байгаа байхгүй юу. Гэтэл та бүхний өгсөн энэ материал дээр хүүгээ 6 болгосноор зээлдэгчийн сарын төлбөрийн хэмжээ 20 хувиар багасаж байна гэж бичсэн байгаад байгаа байхгүй юу. Энэ одоо яг ямар тооцоо судалгаан дээр ийм юм гарч ирж байгаа юм бэ? Ерөөсөө ойлгохгүй байна. Энэ дээр Монголбанкны бодлогын тохируулга гэж ерөөсөө байхгүй байгаа байхгүй юу. Тэгээд одоо оны төгсгөлөөр ипотекийн зээлээ татна гэж байгаа юм. Энэ бүр “ниргэсэн хойно нь хашхирна” гэдэг ийм зүйл болж байгаа юм  Тэгээд энэ дээр ямар бодолтой байна, Лхагвасүрэн дарга аа?
 
Хоёрт нь, хугацаа хэтэрсэн чанаргүй зээлийн хэмжээ 10.1 хувь гэсэн статистик байна. КОВИД-ын үед банкнуудад үзүүлсэн хөнгөлөлтүүд байхгүй болохоор чанаргүй зээлийн хэмжээ хэдэн хувьд хүрэх вэ? Олон улсын байгууллагууд, хөндлөнгийн шинжээчид 20 хувьд хүрнэ гэж байгаа, ийм төсөөлөл гаргаж байна. Тэгэхээр дараа жил банкнууд маш их хэмжээний эрсдэлийн сан байгуулах юм байна. Гэтэл зээлийн өсөлттэй 2022 онд 16.1 хувь байна гээд оруулаад ирж. Дээрээс нь банкнууд ирэх жил IPO хийнэ. Банкнууд чинь зээлээ гаргаж чадах юм уу? Иргэд гоё баланс хараад нөгөө хувьцааг нь авчихдаг. Тэгсэн дараа нь банк нь зээл ч гаргаж чадахгүй, өчнөөн олон чанаргүй зээлтэй ийм дүр зураг харагдаад байгаа байхгүй юу. 2022 онд нэг хүнд ноогдох үндэсний нийт орлого хэд гэж төсөөлж байгаа вэ, Лхагвасүрэн дарга аа? 2030 онд 17500 ам.доллар болгоно гээд Монгол Улсын их Хурлаас Монгол Улсын тогтвортой хөгжлийн үзэл баримтлал баталчихсан байгаа. 2030 он хүртэл 9 жил дунджаар үндэсний нийт орлого хэдэн хувьтай байж энэ тоонд хүрэх вэ? Та ямар прогноз, тооцоолол хийсэн бэ гэсэн ийм гурван асуулт асуумаар байна.
Т.Аюурсайхан: Ажлын хэсэг Монголбанкны Ерөнхийлөгч Лхагвасүрэн, 81 дээр.
Б.Лхагвасүрэн: Ундрам гишүүний асуултад хариулъя. Ипотекийн зээл энэ онд бол бас түүхэн дээд хэмжээгээр гарсан. 2013 оноос хойш Монгол Улсын ипотекийн хөтөлбөрийг хэрэгжүүлээд явж байгаа. Энэ бол нийт өссөн дүнгээр бол 6 их наяд төгрөгийн хэмжээнд ирсэн байгаа, ипотекийн зээл маань. Ипотекийн зээлийн зорилго бол ерөнхийдөө дундаж давхаргыг бий болгох, ялангуяа байгаль орчны бохирдол, агаарын бохирдол, хөрсний бохирдол гээд энэ бүх олон асуудлыг шийддэг, бас ер нь олон улсад бол тийм стандарт ийм зээл байгаа юм. Энэ жилийн хувьд бол яг өнөөдрийн байдлаар 861 тэрбум төгрөгийн ипотекийн зээл гарсан. 11400 иргэн ийм орон сууцтай болоод байна.
Таны дурдсан өнгөрсөн оны 10 сарын 1-нээс 8 хувийн хөтөлбөр маань 6 хувийн хөтөлбөр болсон. 8 хувийн хөтөлбөр байхад бол Монголбанк 90 хувийг нь гаргаад 10 хувийг нь банк гаргадаг байсан бол 6 хувийн хөтөлбөртэй болсноороо 40 хувийг нь банк гаргаад 60 хувийг нь Төв банкнаас олгоод ингээд явж байгаа. Тэгэхээр дийлэнх эх үүсвэр нь бол арилжааны банкнаас гарч байгаа. Энэ хэмжээний эрэлт байна гэдэг нь бол  саяын энэ тоонууд бол харуулж байгаа юм. Энэ жил бол бас ингээд700,800 тэрбум болтлоо гарах болсон бас нэг шалтгаан нь Засгийн газрын эрүүл мэндээ хамгаалж, эдийн засгаа сэргээх хөтөлбөрт ипотекийн хөтөлбөрийг оруулсан. Ирэх гурван жилд бол 2 их наядын ийм ипотекийн зээлийг гаргана. Жил бүр 700 тэрбум орчим гаргахаар ингээд явж байгаа. Тэгэхээр энэ хөтөлбөрийнхөө хүрээнд бол энэ зээл олгогдоод явж байгаа. Энэ маань өөрөө бол ерөнхийдөө ямар ч байсан зах зээлийнхээ эрэлт, нийлүүлэлтийн тэнцвэрийг хангахад тодорхой хэмжээнд хангаад явж байгаа гэж Төв банкны зүгээс харж байгаа. Ер нь орон сууцны үнэ өсөж байгаа энэ асуудал нь бол түүхий эдийн үнэ өсөж барилгын материалын үнэ өссөн, мөн тээвэр ложистикийн асуудал, хорио цээрийн дэглэмээс болж гацалт үүсэж, хомстол үүссэнтэй холбоотойгоор барилгын материалынх нь үнэ өсөөд тэрийг дагаж зардал өссөн гэдгээрээ үнийн өсөлт байна гэж харж байгаа.
“Тэнхлэг” зуучаас гадна Монголбанкны статистикийн судалгааны газар өөрөө бас судалгаагаа хий явдаг. Манай судалгаагаар бол оны эхнээс хойш өнөөдрийг хүртэл бол орон сууцны үнэ 11 хувиар өссөн байгаа. Нийт борлогдож байгаа орон сууцны 50 хувь нь хуучин орон сууц, 50 хувь нь бол шинээр баригдаж байгаа ийм орон сууц байдаг гэдэг ийм статистик үед байгаа.
Хоёр дахь асуудлын хувьд бол өнөөдөр банкны системийн нийт олгосон зээл 20 их наядад хүрсэн. 20 их наяд зээлийн 9.6 хувь нь бол чанаргүй зээлийн ангилалд, 7 орчим хувь нь бол анхаарал хандуулах ийм зээлийн ангилалтай байна. Эдийн засаг ийм хүнд, цар тахлын хямралын шинжтэй ийм эдийн засаг хүндрэлтэй байгаа үед  бас зээлийн чанар мэдээж муудах хандлага бол байгаа. Гэхдээ тийм контролер, хяналтаас алдагдахаар тийм хэмжээнд байхгүй байна гэж харж байгаа. Ялангуяа тэр 2013-2015 онуудад бол Монгол Улсын эдийн засагт өнөөдрийнх шиг ийм их хүндрэл байхгүй үед бол чанаргүй зээлийн хэмжээ бүр 12-15 хувьд хүрч байсан бол одоо ингээд 10 хувьд, 9.6 хувьд бол, энэ бол гайгүй хэмжээнд байна гэж харж байгаа. Ер нь цаашдаа бол Монголбанкнаас авсан хөнгөлөлт чөлөөлөлт бол үе шаттайгаар хэсэгчилсэн маягаар эргээд хэвийн байдалд нь оруулаад явж байгаа. Ингээд иргэд хэвийн байдалдаа оруулаад явж байгаа үед, дээр нь КОВИД-ын дараах эдийн засаг үнэхээр өөрөө сэргээд эхлэх юм бол чанаргүй зээлийн хэмжээ харин ч энэ хэмжээнээсээ нэг их хэтрэхгүй байх гэсэн ийм төсөөллийг бол хийчхээд байж байгаа. Үндэсний нийт бүтээгдэхүүнтэй холбоотой асуудал байгаа. Өнөөдрийн, 2021 оны эцэст манай төсөөллөөр бол дотоодын нийт бүтээгдэхүүн бол 43 их наядад хүрнэ.
Т.Аюурсайхан: Тодруулах уу? Ундрам гишүүнд 1 минут нэмж өгье. Үндсэндээ хэлэлцэх эсэх дээр асуувал зохилтой асуултууд явж байх шиг байна. Тэгээд бол эхний хэлэлцүүлэг дээр Байнгын хорооны санал дүгнэлттэй холбогдуулан асуулт асуух хэрэгтэй байгаа. Дараа нь зарчмын зөрүүтэй саналууд явна. Түүн дээр дэмжсэн, дэмжээгүй саналаа хэлэх эрх нь нээлттэй байгаа.
Ч.Ундрам: Гурван асуултын хоёрт нь ямар ч байсан хариулт нэг тодорхой хэмжээнд авлаа. Миний хэлээд байгаа юм нь ипотекийн зээлийнхээ хүүг 8-аас 6 болгочихоор энд чинь эрэлт нь нэмэгдчихнэ шүү дээ. Нөгөө талаас хил гаальтай холбоотой, КОВИД-той холбоотой нийлүүлэлт нь буурчихна шүү дээ. Эндээс Монголбанк ямар ч тохируулга хийгээгүй. Тэгээд энэ тайлан дээрээ болохоор ипотекийн зээлийн хүүг бууруулснаар ард иргэд 20 орчим хувиар бага мөнгө төлдөг болсон гэсэн ийм ташаа мэдээдээр тавьчихсан байгаа байхгүй юу. Энэ чинь худлаа шүү дээ. Энэнтэй холбоотой асуулт асууж байхад тэгээд бөөрөнхийлөөд явчих юм. Хоёрт нь, яг одоогийн КОВИД-ын дэмжлэг байгаа үед чанаргүй зээлийн хэмжээ чинь сая таны хэлснээр 9.6 гэж байна шүү дээ. Энэ дэмжлэг нь байхгүй болохоор энэ чанаргүй зээлийн хувь хувь чинь нэмэгдээд явчихна шүү дээ. Тэгээд ирэх жилээс IPO хийх гээд эхэндээ сайхан баланс харагдаж.
Т.Аюурсайхан: Асуултад хариулчих, 81 дүгээр микрофон дээр ажлын хэсэг.
Б.Лхагвасүрэн: Ундрам гишүүний асуултад тодруулъя. Дотоодын нийт бүтээгдэхүүнийг 2021 оны эцэст 43 их наяд гэж төсөөлсөн байгаа, 2022 онд 47 их наяд, 2023 онд 53 их наяд гэдгээр ингээд яваад төсөөллөө хийчихсэн байгаа. Тэгэхээр бол ирэх оны эдийн засгийн дотоодын нийт бүтээгдэхүүний өсөлтийг бол 5.9 хувиар өснө гэсэн өнөөдрийнхөө бодит байдалд тааруулсан төсөөллөө ингээд хийчхсэн явж байгаа. Тэгэхээр энэнтэй нь уялдаад ерөнхийдөө нэг хүнд оногдох дотоодын нийт бүтээгдэхүүн бол ингээд өсөхөөр байгаа. Ипотекийн зээлийн хувьд, ипотекийн зээл бол бусад зээлтэй харьцуулахад их онцгой зээл. Яагаад гэвэл 6 хувиар, 8 хувиар ингээд 20 жилээр авсан бол яг 20 жилээр нь бодоод, бодсон нийлбэр дүнгээ сар болгонд нь хуваагаад, 360 сард ч юм уу, хуваагаад ирэхээр одоо өнөөдрийн байдлаар дунджаар бол 500 мянган төгрөгийн ийм дундаж төлбөр байгаа, ипотекийн зээлийн сарын төлбөр. Хэрвээ энийгээ 6-гаар бодох юм бол энэ нь өөрөө нийт дүн нь өөрөө багаар 2 хувь.
Т.Аюурсайхан: Улсын Их Хурлын гишүүн Жамъянхорлоогийн Сүхбаатар асуулт асууна.
Ж.Сүхбаатар: Би асуултыг бол, сонгогчид маань сонирхож байгаа, хүсэж байгаа, ер нь бол хааяа асуудаг ийм асуудлыг л энэ удаа асууя гэж бодоод байгаа юм. 2020 оны мөнгөний бодлого хэлэлцэж байхад яг ингээд сууж байсан, манай нөхдүүд. Тэгээд ер нь ч бид нар тэр үед манайхан ярьж байсан, тийм ээ? Эдийн засаг бол 2021 онд бол V /ви/ хэлбэрийн сэргэлтийг авчих тийм боломжтой байна гэж бид тооцооллоо гэж ингэж ярьж байсан. Чойжилсүрэн гишүүн бол W /даблю/ ч гэж яригдаад байна гээд. Одоо тэгээд тэр V-гээ ч больсон уу, W руугаа орсон уу, үгүй юу одоо юу болсон бэ гэдэг нэг ийм асуудал байгаа юм.
Хоёрдугаарт, энэнээсээ ургаад иргэдийн худалдан авах чадвар 2020 оны 11 сарын өдийд яг ямар байв? Одоо ямар байна? Мөнгөний бодлого бол үнийн тогтвортой байдлыг хангахад чиглэж байгаа. Иргэдийн худалдан авах чадварыг бууруулахгүй байх ёстой. Одоо энэ ямар байна вэ гэж. Яг одоо мөнгөний бодлого хэлцэхэд. Энэ иргэдэд бол ойлгомжтой байх ёстой. Сонгогчид маань энийг сонирхож байна. Дараагийн ээлжид инфляц ойрын хэдэн саруудад ална, одоо хоёр оронтой тоонд орно, яана гээд л. Зарим нь ч эдийн засгийн бодит инфляц бол 15-20 хувь болчихлоо гээд л бичээд байна шүү дээ. Яг одоо энэ дээр манай Лхагвасүрэн дарга маань хоёр оронтой тоонд орохгүй ээ, Бид нарын нөгөө онилсон тэр голч тэр 6 хувь байх аа, нэмэх, хасах хоёр өгчихсөн. Энэ дээрээ яагаад ийм итгэлтэй байж болох юм бэ гэж. Дандаа цар тахлын тодорхойгүй байдал гээд яриад байж болохгүй. Энийг бид Мөнгөний бодлогын баримт бичгийг батлахад иргэд энэ явц дунд харахад ямар ч гэсэн хоёр орон тоо тоогоороо орохгүй л юм байна гэж итгэлтэй байж болох уу, үгүй юу?
Дараагийн асуудал бол банк бус санхүүгийн байгууллагатай нөхдүүд Монголбанк, Санхүүгийн зохицуулах хороонд их байна гээд л. Жишээлбэл Монголбанк нь бараг 20 гаруй хүн байсан байх аа, нэр нь дурдагдаад, Сонирхлын зөрчлийн хууль гэж яригдаад байсан. Энэ асуудал шийдэгдсэн үү, үгүй юу Баярсайхан дарга аа? Лхагвасүрэн Ерөнхийлөгч өө? Та нарын дунд ажиллаж байгаа аппаратынхны дотор чинь банк бус санхүүгийн байгууллага, ломбард ажиллуулаад ингээд л яваад байгаа нөхдүүдтэй асуудал учир нь олдсон уу, олдоогүй юу? Энэ ер нь тэгээд зөв байна уу? Хууль, номондоо нийцэж байгаа юу, үгүй юу? Энэ бас та хэдэд итгэх итгэл дээр бас нэг сэв суулгаад байгаа шүү дээ. Энэ нөхдүүд Монгол Улсын мөнгөний бодлого, нийлүүлэлтийн асуудал барьж байдаг, мөнгөний урсгал хөдөлгөөн хаана хуримтлагдаад хаана хэнд шилжээд байгааг мэдэж байдаг, тэгээд энэ дээрээ тэгсэн хэрнээ хувийн бизнес хийгээд байдаг гэдэг ийм асуудал байгаа. Энэ дээр нэг та хоёр хэлээч.
Төгсөлд нь хэлэхэд, тэр койнын хохирлын асуудал байгаа юм. Хохироогч нь яг одоогоор тодорхойгүй л байна л даа. Хүмүүсийн итгэл л байна. Одоо 93 сая төгрөг байх аа, нэг нөхрийн ийм юм сая бичигдээд байсан, тэгээд 8 сая төгрөг болчихлоо гээд, хамгийн сүүлд өчигдөр юм уншиж байхад. Тэгээд хохирол бол амсаад эхэллээ л дээ, бодит хохирлыг. Тэгээд хохироогч нь хэн бэ гэхээр лав сая Энхбаяр гишүүн хэлж байна. Төр бол хохироож байгаа хүн биш үү, аль ч зохицуулалт. Гэхдээ нэг асуудал байгаа. Эргээд зохицуулалтгүй байлгаж байгаа нь төрийн буруу болох вий дээ. Тэгэхээр одоо зохицуулалтын асуудал ярьж байгаа ч гэсэн гэхдээ эрсдэлийг бол яг иргэн л илүү үүрч байгаа шүү дээ. Яг одоо цагт бол. Тэгэхээр энэ сурталчилж байгаа сурталчилгааныхаа юмыг бүр дахиад эрчимжүүлэх ёстой. Ялангуяа койнд оролцогчдыг яаж мэдмээр юм бэ дээ. Тэр койнд оролцож байгаа улсуудад бол тэр мэдээллийг нь тэр койн гаргаж байгаа нөхдүүдэд үүрэг болгож л хэлмээр байгаа юм. Энэ бол чөлөөт зах зээлийнхээ зарчмаар, хэлцлээр ингээд хийгдэж байгаа юм, эрсдэлээ өөрөө үүрнэ гэж. Энэ чинь бараг казино хэлбэрийн л юм байна лээ шүү дээ, ер нь бол тэр цаад агуулга нь хүмүүс нэмэгдэж орж ирээд байвал өсөлт, бууралт дээр тэр зах зээл нь ажиллаад байдаг, тэгээд нэг төрлийн казино маягийн зарчимтай ийм юм ороод ирчихсэн. Нөгөө талаасаа зах зээлийн хувьцаа хайж байгаатай холбоотой ч юм шиг, пирамид санхүүгийн пирамидтай холбоотой ч юм шиг ийм ийм юмнууд байгаа. Энийг бол бас анхаарах ёстой. Ийм юм байгаа юм.
Т.Аюурсайхан: Лхагвасүрэн ерөнхийлөгч хариулъя, 81 дээр.
Б.Лхагвасүрэн: Сүхбаатар гишүүний асуултад хариулъя. КОВИД-той холбоотойгоор ерөнхийдөө Монгол Улсын эдийн засаг бол 2019 оныхоо хуучин түвшинд хоёр жилийн дараа буцаж очих гэж байгаа. Тэгэхээр бол яг л анхны төсөөлөл, тэр олон улсын бусад улсуудын жишигтэй бол ойролцоо. Монгол Улсын эдийн засаг 2019 онд 5.6 хувь өсөж байсан. 2020 онд 4.3 хувиар агшсан. Одоо 2021 онд эргээд 5.1 хувиар өснө гэсэн ийм төсөөлөлтэй ингээд бид хэд явж байгаа. Сая хагас жилийн тоогоор бол 6.3 хувийн өсөлттэй гарсан байгаа. Тэгэхээр маань өөрөө хэдийгээр жоохон хандлага нь агшиж байгаа ч гэсэн 5 хувийн өсөлттэй гарна гэдгээрээ хоёр жилийн дараа яг 2019 оныхоо байдалд буцаж очно. Тэгэхээр яг л тэр V маягаар огцом унаад, огцом сэргээд явж байгаа л ийм л төсөөлөл тооцоолол. Статистик маань тэгж баталж өгч байгаа юм.
Өрхийн орлого ерөнхийдөө худалдан авах чадвар КОВИД-той холбоотойгоор өнөөдрийн нөхцөл байдал, хорио цээрийн дэглэм, тээвэр, ложистикийн асуудлаас болоод ерөнхийдөө энэ хомстлоосоо болоод инфляц бол өсөөд явж байгаа. Махны хувьд бол 18 хувь, хүнсний ногооны хувьд 33 хувь, жимсний хувьд бол 25 хувь гээд нийт хүнсний бүлэг маань өөрөө 15 хувийн өсөлттэй, хүнсний бус бүлэг нь өөрөө 7 хувийн өсөлттэй байгаа. Дунджаараа 9.6 хувь, Улаанбаатар хотод 9.9 хувьтай гээд гарсан. Оны төгсгөл хүртэл бол ерөнхийдөө энэ 9 орчим хувийнхаа юуг хадгалах болов уу гэдгээрээ төсөөлөл байгаа. Гэхдээ одоо хил хаагдсан байгаа, тээвэр ложистикийн асуудал шийдэгдэж, хангалт нь ингэж цаг хугацаандаа ирэхгүй байгаа нь өөрөө түр зуурын нөлөө бол үзүүлнэ. Түр зуурын гэдгээрээ бол оны бүр төгсгөл рүү ирэх оны эхээр бол ерөнхийдөө хоёр оронтой тоо руу орох магадлал бол маш өндөр байгаа. Гэхдээ 2022 оны мөнгөний бодлогынхоо энэ төсөөллөөр бол 2022 оныхоо сүүлийн хагас жилд эргээд Монголбанкныхаа зорилтот түвшин буюу 6 хувь руугаа орж ирэх боломжтой гэж манай тооцоо судалгаа гарсан байгаа.
Банк бус санхүүгийн байгууллагад тодорхой гэр бүлийнх нь гишүүд байдаг ийм юугаар бол нэлээн хэдэн ажилтан байсан. Бүгдтэй нь бол уулзаад асуудлыг нь шийдээд одоо бол Монголбанканд шийдвэр гаргах түвшний захирлын түвшний биш ийм хоёр ажилтан гэр бүлийнх нь хүмүүс банк бус санхүүгийн байгууллагатай гэсэн хөрөнгө орлогын мэдүүлэг дээрээсээ тэгж байж байгаа. Тухайн ажилтнуудтай уулзаад, тэгэхдээ гэр бүлийнх нь хүмүүс учраас энэ хүмүүс бол нэгэнт бас шийдвэр гаргах нөлөө бүхий хүмүүс биш. Дээр нь бас Авлигатай тэмцэх газар руу мэдээллээ солилцоод, энэ дээрээ сонирхлын зөрчилтэй асуудлууд дээр нь оролцуулахгүй байгаад явахаар ийм боломжтой гэдгээр хариу ирсэн байгаа юм.
Т.Аюурсайхан: 80 дээр, Санхүүгийн зохицуулах хорооны дарга Баярсайхан хариулъя.
Д.Баярсайхан: Гишүүний асуултад тодруулъя. Санхүүгийн зохицуулах хорооны албан хаагчид бол Нийтийн албаны хуулиар ямар нэгэн банк бус санхүүгийн байгууллагад хувьцаа, хувь эзэмшихийг бол хориглодог. Тийм учраас Санхүүгийн зохицуулах хорооны албан хаагчид бол ямар нэгэн банк бус санхүүгийн байгууллагууд хувь, хувьцаа эзэмшдэггүй байгаа. Монголбанкны хувьд бол сая Монголбанкны ерөнхийлөгч хэлчихлээ. Дашрамд гэж хэлэхэд мэдээлэл бол бүгдэд нээлттэй. “e-farsi.mn, burtgel.mn” гээд сайтуудад ямар банк бус санхүүгийн байгууллагад хэн ямар хэмжээний хувь эзэмшил байдаг бол бүрэн нээлттэй улс байгаа шүү.
Т.Аюурсайхан: Сүхбаатар гишүүнд 1 минут өгье.
Ж.Сүхбаатар: Тэр койны асуудал дээр бас анхаарна биз дээ. 2 их наяд гээд л зарим нь ч яриад байна. Тэрнээс чинь их мөнгө энэ койны зах зээлд гарчихлаа л гээд байна. Энэ хадгаламж буураад байгаа юм уу, үгүй юм уу? Иргэд хадгаламжийн хүү байхгүй болчихоор ингээд явуулаад байна. Эсхүл том хадгаламж эзэмшигчид нь тэр хадгаламжийн хэмжээг нь өсгөөд, тэгээд жижиг хадгаламж эзэмшигчид мөнгөө өөр тийш нь цацаад байна уу, үгүй юу? Энийг бас анхаарах ёстой байх. Тэгээд нэмээд асуух гэж байгаа асуудал бол ФАТФ гэдэг шиг одоо энэ мөнгөний бодлогын хүрээнд гадаадын банкны чиглэлийн салбарын юман дээр нөгөө хязгаарлалтууд юу болсон бэ? Эрсдэлүүд цаана нь юу байгаа вэ? Ирэх онд энэ нөхцөл байдал эерэг болох, бид нар чинь ажил хийгээд явж байгаа шүү дээ. Тэгэхээр энэ маань нөлөөлөх хүчин зүйлүүд юу байгаа вэ, эерэг, сөрөг? Нэг ийм юм сонирхоод байх юм.
Т.Аюурсайхан: Лхагвасүрэн ерөнхийлөгч 81 дээр.
Б.Лхагвасүрэн: Сүхбаатар гишүүний асуултад тодруулъя. Олон улсын мөнгө угаах болон терроризмтой тэмцэх ФАТФ байгууллагын саарал жагсаалтаас Монгол Улс богино хугацаанд гарсан байгаа. 2023 онд харилцан үнэлгээний баг ирнэ. Тэрнээс өмнө бол Монгол Улс өөрөө үндэсний үнэлгээгээ бол хийсэн. Үндэсний үнэлгээгээ хийсэн үнэлгээн дээрээ үндэслээд 2022 онд яаж ажиллах вэ гэдэг төлөвлөгөөг бас гаргаж ажиллахаар боловсруулаад явж байна. Олон улсын мөнгө угаах болон терроризмтой тэмцэх байгууллагын техникийн 40 зөвлөмж, хэрэгжилтийн 11 зөвлөмж байдаг. Техникийн 40 зөвлөмжийн 38-ыг нь бол бүрэн хангасан, 2 зөвлөмжийн хувьд бол хагас хангалттай гэсэн байгаа. Тэгэхээр 2023 он болохоос өмнө бол энэ хагас хангалттай гэсэн хоёр зөвлөмжийг биелүүлэх бүрэн бололцоо байгаа. Тэрний нэг хэсэг нь бол энэ койнтой холбоотой зохицуулалтын асуудал байгаа учраас бол энэ асуудал хөндөгдөөд явах байх. Хэрэгжилтийн 11-ийн 7 нь бол бүрэн хангасан, 4 дээр нь бол хагас сар гэж байдаг. Тэгэхдээ энийг 2023 он гэхэд бол бүрэн хангахаар төлөвлөгөөндөө тусгаад явж байгаа.
Т.Аюурсайхан: Улсын Их Хурлын гишүүн Тогмидын Доржханд асуулт асууна.
Т.Доржханд: Гурван асуулт байна. Инфляцынхаа зорилтыг бол 6 дээр нэмэх, хасах 2 гэдэг нь бол зөв гэж бодож байгаа. Гэхдээ одоо ингээд нөхцөл байдал өөрчлөгдчихлөө шүү дээ. Хоёр долоо хоногийн өмнө бид нар ярьж байсан бол өнөөдөр хүлээгдэж байгаа инфляц чинь улам дээшээ гээд харвахаар болчихлоо шүү дээ. Өөрөөр хэлэх юм бол дэлхий даяар бол инфляцын асуудалтай. Гол асуудал нь болохоор тээвэр ложистик, нийлүүлэлтийн талын инфляц байгаа. Бүгд мэдэж байгаа. Үүнийг бол мөнгөний бодлогын хүүгээр удирдах ямар ч боломжгүйгээ бүгд ойлгож байгаа.  Гэхдээ хил, гаалийн нөхцөл байдал чинь сайжрахгүй нь байна шүү дээ. Хил, боомт, ложистикийн асуудлаа шийдэж чадахгүй нь байна шүү дээ. Тэгээд урд хөршид болох гэж байгаа тэр өвлийн олимпоос болоод чинь хоёр, гурван сар хүртэл яг ийм байдалтай байх эрсдэл байна шүү дээ. Энэ тохиолдолд та бүгд маань мөнгөний бодлого дээрээ болохоор энэ богино хугацааны асуудал, ийм болохоор энэ бол манай төлбөрийн баланс болоод инфляцад нөлөө үзүүлэх нь бага гэж орж ирсэн. Гэтэл энэ биш болчихлоо. Энэ дээр маш тодорхой байр сууриа илэрхийлмээр байна. Тооцоо судалгаагаа танилцуулмаар байна.
Нөгөө талаасаа бас Монгол Улсын төсөв тэлчихлээ шүү дээ. Уг  нь сонгуулиа дууссаны дараа илүү бүсээ чангалах юм болов уу гэтэл тэлсэн төсөвтэй, дээрээс нь та нар 10 их наядын хөтөлбөр гээд цаашаа эдийн засгаа идэвхжүүлэх хөтөлбөр гээд. Гэтэл хил, гааль нь ингээд хаалттай. Энэ чинь эргээд л үнийн өсөлтийг бий болгоно, эргээд л төлбөрийн баланс дээрээ дарамт үзүүлнэ шүү дээ. Энэ дээр тооцоо судалгаа байна уу? Өнөөдөр Төв банкны үнэт цаасан дээр 10 их наядын хөтөлбөрийг гаргаж байхад, энэ Төв банкан дээр чинь банкнуудын мөнгө байгаад байна, 8.8 их наяд төгрөг байгаад байна. Энийг яаж ийж байгаа төсвөөс санхүүжүүлж байгаад хувийн бизнес рүү шахъя гэсэн. Гэтэл өнөөдөр нөгөө мөнгө чинь байж л байна шүү дээ. Та нар ирүүлсэн хариулт чинь хангалтгүй байна. Яагаад вэ гэхээр хил, гааль чинь хаалттай болохоор чинь яаж бизнес хийх юм бэ? Буцаад л энэ мөнгөнүүд чинь 3 хувийн хүүтэй аваад 6 хувийн хүүтэй Төв банкан дээр чинь байршаад байна шүү дээ. Бодит байдал нь бол энэ. Тэгэхээр энэ хөтөлбөрийн чинь үр дүн байгаа юм уу даа? Тэгээд цаашаа энийгээ хэрэгжүүлэх юм уу? Гадаад нөхцөл байдал чинь ийм хаагдмал байгаа тохиолдолд бид нар мөнгө цутгаад цутгаад савнаасаа халина шүү дээ. Тэгээд энийгээ та нар удирдаж чадахгүй шүү дээ. Инфляц чинь нийлүүлэлтийн гаралтай юм чинь. Энэ дээр тов тодорхой байр сууриа илэрхийлэх хэрэгтэй байна.
Гуравт нь нийгмийн сүлжээгээр нэг мэдээлэл яваад байна. Их Хурлын гишүүний хувьд надад ирсэн мэдээлэл алга. Хаан банкны тодорхой хувьцааг Худалдаа хөгжлийн банкны эзэмшигч Эрдэнэбилэг гэдэг хүн бол авч байна. Цаад талд нь Монгол Улсын ерөнхийлөгч байсан хүн бас оролцоотой байна гэсэн мэдээлэл их явж байна. Энэ дээр Монголбанк тов тодорхой тайлбар өгмөөр байна. Бодитой мэдээлэл өгөөч. Үнэн юм уу, худлаа юм уу? Өнөөдөр бид нар банкны реформ хийнэ гээд явсан. Нэр бүхий шинэ гишүүд бол манлайлж явсан. Санхүүгийн салбар дээр бид нар шинэчлэл хийнэ л гэж явж байгаа, зоригтой хийх ёстой. Гэтэл өнөөдөр Худалдаа хөгжлийн банк чинь болохоор бараг 90 орчим хувьтай байдаг, нэг эзэмшигч.
Дээр нь Монголын Ипотекийн Корпорац /МИК/ байгаа. Анх арван банк сайхан нийлээд, тэгээд байрнуудын зээлийг өгөөд багцалж байгаад гадаад зах зээл дээрээс мөнгө татаж ирээд сайхан санхүүжилт хийнэ гэдэг ийм схемээр явсан. Харамсалтай нь сүүлдээ нэг л банкны өмч болсон. Дийлэнх нь одоо Худалдаа хөгжлийн банкны өмч байгаа. Нэмээд хамгийн их олон салбартай жижиглэнгийн бизнес хийдэг ХААН банкны өмчлөлийг энэ хүн бас авч байна уу?Гэтэл бид нар чинь шинэ хуулиараа нэг өмчлүүлэгчийн дээд хэмжээ бол 20 хувь байна гэдгийг тов тодорхой тусгаад, засаглалыг нь зөв болгоё, энэ банкны салбарыг эрүүлжүүлье, тогтолцоог нь зөв болгоё гэсэн ийм л агуулгаар бид нар шинэчлэлээ хийсэн шүү дээ. Гэтэл бодит байдал чинь юу болоод байгаа юм бэ? Энэ дээр ямар байр суурьтай байгаа вэ? Мэдээлэл нь үнэн юм уу, худлаа юм уу? Ямар зохицуулалт байгаа юм гэдэг дээр мэдээлэл өг.
Т.Аюурсайхан: 81 дүгээр микрофон дээр ажлын хэсэг хариулъя.
Б.Лхагвасүрэн: Доржханд гишүүний асуултад хариулъя. Инфляц бол зөвхөн Монголын биш дэлхийн бүх улс орны хувьд хамгийн том хүнд асуудал болчихсон байгаа. Дэлхийн бүх улсын Төв банкнууд өнөөдөр инфляцаа холбогдуулаад мөнгөний бодлогоо яах вэ гэдгээрээ бүгдээрээ ингээд сууж байна. Зарим нэг банкнууд бол эхний дохиогоо өгөөд бодлогын хүүгээ өсгөсөн ийм Оросын Холбооны Улс /ОХУ/ ба Өмнөд Солонгосын Төв банк ч гэдэг юм уу, бас нэлээн хэд хэдэн улсуудын Төв банкнууд бодлогын хүүгээ бол нэмэгдүүлээд явж байна. Америкийн Нэгдсэн Улс /АНУ/, Европын холбоо, Япон гээд бас хөгжингүй улсуудын Төв банкнууд бол ямар ч байсан энэ ондоо бодлогын хүү дээр бол өөрчлөлт оруулахгүй. Ирэх оны эхнээс бол бас ямар нэг бас хөндөгдөх асуудал байгаа гэж ярьж байгаа юм. Төв банкны, Монголбанкны хувьд бол инфляцын түвшин маань өөрөө мэдээж зорилтот төвшнөөсөө, нэмэх, хасах хоёр гээд хязгаараасаа хэдийгээр давчихсан байгаа ч гэсэн энэ маань өөрөө бас нөгөө түр зуурын шинжтэй гэдгээ бол анзаараад хараад байгаа учраас бол шууд бодлогын арга хэрэгслээрээ шууд эхний арга хэмжээг авах нь бол өөрөө бас зөв үү, буруу юу гэдэг дээр тооцоо судалгаа хийж байна. 12 сард бол Мөнгөний бодлогын хорооны ээлжит хуралтай байгаа. Тэрэн дээр асуудал ярина.
Түрүүн би бас Сүхбаатар гишүүний асуултад хариулж байхдаа оны төгсгөлд буюу ирэх оны эхээр бол инфляцын түвшин бол хоёр орондоо тоог бол давах магадлал бол бас өндөрсөөд байгаа. Энэ үүднээсээ бол хэрвээ хоёр оронтой тоон дээрээ хүрэх юм бол мөнгөний бодлогын шийдвэр дээр тодорхой асуудал яригдаж эхлэх байх гэж бодож байна. Төлбөрийн тэнцлийн хувьд бол өнгөрсөн онд бол ашигтай байсан. Энэ оны хувьд бол 400-гаад сая долларын алдагдалтай байгаа. Тэгэхдээ ирэх оны төсөөлөл маань өөрөө хэрвээ манай нүүрсний экспорт сэргээд, хил хорио, цээр нь тавигдаад эхлэх юм бол эргээд төлбөрийн тэнцэл маань ашигтай гарах ийм тооцоо судалгаа угаасаа байгаа. Энэ утгаараа бол нөөц дээр болон ханшин дээр дарамт бол гайгүй байх гэж үзэж байгаа юм. Тэгэхээр ханш бол нэгэнт ингээд тогтвортой байгаа гэдэг маань өөрөө гаднаас инфляц импортлогдох байх ийм боломжийг бас бүрдүүлж байгаа. Энэ утгаараа бол ханш тогтвортой байх юм бол бас инфляц дээр дарамт бол бага байх юм байна гэдгээрээ харж байгаа.
10 их наядын хөтөлбөрийн хүрээнд бол ерөнхийдөө эхлүүлж байхад бол банкнуудын баланс дээр бол 8.3 их наядын Төв банкны үнэт цаас байсан. Тэрнээс хойш бол ерөнхийдөө эдийн засаг маань өөрөө ингээд сэргэж байгаа, бизнес явж эхэлж байгаатай холбогдуулаад хуримтлал бол бас ихээр нэмэгдэж байгаа. Нийт хадгаламж бол өөрөө 3 их наядаар өссөн. Хэрвээ энэ 3 их наядаар өссөн хадгаламж өөрөө шууд Төв банкны үнэт цаасан дээр суусан бол 11 их наяд болох байсан. Харин ч ингээд эргээд банкнаас бол зээл гарч явж байгаа учраас, одоо зээл маань 16 хувиар өсчихсөн байна. Энэ нь өөрөө сэргэж байгаа эдийн засаг, бизнес, аж ахуйн нэгжүүдэд тодорхой дэм болж байгаа гэдэг утгаараа Төв банкны үнэт цаас эргээд 8 их наядын хэмжээнд тогтвортой байгаа. Энэнээс цаашаа ер нь өсөхгүй болов уу гэж бас төсөөлж байгаа. Яагаад гэвэл зээл ингээд сэргээд явж байгаа учраас.
ХААН банкны хувьд бол олон нийтийн мэдээллийн хэрэгслээр олон мэдээлэл явж байгаа юм. ХААН банкийг бол анх 2003 онд бол хувьчилж байсан. 2003 онд хувьчилж байхад бол Японы хөрөнгө оруулагч бол 60 хувийг нь, Монголын хөрөнгө оруулагч нь 40 хувийг нь эзэмшээд ингээд бүртгэлтэй явдаг. Банкны хувьцаа эзэмшигчдийн мэдээлэл бол ил тод байх ёстой гэдэг хуулиараа бол угаасаа өөрийнх нь вэб хуудсан дээр ч тэр, Монголбанкны мэдээллийн сан дээр ч гэсэн ингээд байж байдаг. Банкны хувьцаа эзэмшигчийн эцсийн өмчлөгчийнх нь мэдээлэл бол Улсын бүртгэлийн газар бүртгэлтэй байдаг. Тэр дотор бол ялангуяа тэр бүртгэл Монголбанканд авдаг мэдээлэл нь илүү шалгаж байгаа мэдээллээр бол тэд Худалдаа хөгжлийн банкны хувьцаа эзэмшигч бол энэ банкны хувьцааг авсан гэсэн ийм мэдээлэл бол байхгүй. Ер нь бол Банкны хууль дээр бол нэг банкны нөлөө бүхий хувьцаа эзэмшигч нөгөө банкны нөлөө бүхий хувьцаа эзэмшигч байж болохгүй. Тэр нь бол өмнө нь бол 10 хувь байсан, Компанийн тухай хуулиар. Одоо шинээр сая 1 сарын 29-нөөс мөрдөгдөж байгаа шинэ Банкны тухай хуульд орсон нэмэлт, өөрчлөлтөөр 5 хувиар энэ хязгаар бол доошоо бууж ирсэн. Тэгэхээр нэг банкны таваас дээш хувьцаа эзэмшигч нөгөө банкны таваас дээш хувьцаа эзэмшигч байхгүй гэдэг энэ хуулийн заалт мөрдөгдсөн хэвээр.
Т.Аюурсайхан: Доржханд гишүүнд микрофон өгье. Тодруулж асууя.
Т.Доржханд: Төлбөрийн баланс ярихаар энэ жил бол ашигтай гарчихсан. Яагаад вэ гэхээр импорт байхгүй гэж ярьж байна шүү дээ. Ирэх жил бас тийм магадлал байна, ханш тогтвортой байх болов уу гээд. Гэтэл нөгөө талдаа инфляцыг ярих болохоороо та жаахан өөр юм яриад байна л даа. Тайлбарлахдаа болохоор хил, гааль нээгдээд, экспорт нэмэгдээд ингээд явчих болов уу гэсэн байдлаар. Тэгээд төсөв хийхдээ энэ чинь 36 сая тонны экспорт хийнэ гээд орлогоо хэт өндөр төлөвлөөд, тэрэн дээрээ таарсан хэт их зардалтай, хэт их алдагдалтай ийм л төсөв явж байгаа шүү дээ. Тэгээд мөнгөний бодлого нь тэлчихсэн, төсөв нь тэлчихсэн. Гэтэл эдийн засаг нь үйлдвэрлэл байхгүй, худалдаа байхгүй, бүх юм нь хавчигдсан. Тэгээд ийм хоорондоо уялдаагүй бодлого чинь өөрөө зөв юм уу? Тайлбар дээрээ анхаараач ээ. Хоёрдугаарт, үнэхээр ашиг сонирхол нэгтэй Худалдаа хөгжлийн банкны эзэмшигчийн ямар нэгэн холбоотой этгээд нь ХААН банкыг авсан юм уу, аваагүй? ХААН банкны арилжаа хийгдсэн юм уу, үгүй юу гэдэг дээр тодорхой хариулт.
Т.Аюурсайхан: Лхагвасүрэн ерөнхийлөгч харуулъя, 81 дээр. Ойлгомжтой хариулаарай.
Б.Лхагвасүрэн: Тодруулгад нэмээд хариулчихъя, ХААН банктай холбоотой. эгэхээр ХААН банкны 60 хувийн хувьцаа эзэмшигч нь бол Японы Савада Холдингс  гээд үнэт цаасны компани, Токиогийн хөрөнгийн биржтэй бүртгэлтэй ийм компани байдаг. Анх энэ компани ХААН банкны хувьцаа эзэмшиж байхад 46 хувь нь бол тэр Савада гэдэг хүний эзэмшилд байсан юм байна лээ. Өнөөдрийн байдлаар 26 хувь хүртэл ингээд буураад явж байгаа. Тухайн үед ингэж буураад явж байхад Монгол Улсаас зөвшөөрөл авдаг, татгалздаг ийм асуудлууд байгаагүй. Шинэ гарсан хуультай холбогдуулаад нэг банкны нөлөө бүхий хувьцаа эзэмшигч нөгөө банкны нөлөө бүхий хувьцаа эзэмшигч байж болохгүй гэдгээрээ бол Монгол Улсад арван дөрвөн банк байсан бол одоо ингээд нэг эзэнтэй хоёр банкнууд нь хоорондоо бүгдээрээ нийлээд явсан, энэ хуулийн дагуу. Худалдаа хөгжлийн банк Улаанбаатартай нийлээд, Транс, Тээврийн хөгжлийн банк Кридит банктайгаа нийлээд ингээд яг хуулийнхаа дагуу явж байгаа. Тэгэхээр нөлөө бүхий 5 хувь эзэмшиж байх уу гэдэг дээр тодруулга явсан. Саяын мэдээлэлтэй холбоотойгоор бид хэд бол тэр Савада Холдингс компани руу нь.
 
Т.Аюурсайхан: 1 минут нэмээд өгье, 81 дээр.
 
Б.Лхагвасүрэн: Ялангуяа энэ сошиал мэдээллээр яваад байгаа тэр Мета гэдэг хөрөнгө оруулагч компани, энэ Худалдаа хөгжлийн банкны хөрөнгө оруулагч Юнайтедбэнкинг корпорэшн гэдэг компанитай ямар нэг холбоотой байна вэ гэдэг дээр асууж санал асуулга явсан. Эндээс анх гарал нь гарсан гээд тэр Форенс гээд нэг аудитын компаниас гарсан мэдээлэл гэдгээрээ тэр компани руу нь хүртэл тодруулга авч явуулаад, тэнд аль алинаас нь тийм юм байхгүй гэдэг албан ёсны хариу нь ирчихсэн байгаа. Тэгэхээр бол энд бол Худалдаа хөгжлийн банкны оролцоо багагүй байна гэдэг нь эхний ирсэн тэр хариунаас байгаа. Гэхдээ бид нар мэдээж дахиад илүү нарийн судалгаа, бүх юмаа бол хийгээд явна. Дээр бол хамгийн сүүлд хувьцаа эзэмшигч мөн гэдэг зөвшөөрлийг Монголбанк өгдөг байгаа. Тэгэхээр өнөөдрийн гаргасан зөвшөөрөл дотор бол тэр компанийн зөвшөөрөл бол гараагүй байгаа.
 
Т.Аюурсайхан: Улсын Их Хурлын гишүүн Баагаагийн Баттөмөр асуулт асууя.
 
Б.Баттөмөр: Мөнгөний бодлого ярьж байхад зайлшгүй нэг яригддаг сэдэв бол мөнгө угаахтай тэмцэх асуудал юм байгаа юм. Олон улсын хэллэг нь бол мөнгө угаах, терроризмыг санхүүжүүлэхийн эсрэг гэж явдаг. Манайд энэ мөнгө угааж байгаа, терроризмыг санхүүжүүлж байгаа юм байхгүй л дээ. Харин нэг өлсгөлөн, жагсаал цуглаан гээд янз бүрийн юмны цаад талд бол мөнгө угааж байгаа, угаагдсан мөнгө бол явж байгаа нь харагддаг юм. Тэгэхээр мөнгө угаах гэдэг юу гэхээр зэрэг хууль бусаар олсон мөнгөө тодорхой эргэлтэд оруулаад хууль ёсны юм шиг болгодог ийм үйл явц юм. Энэ мөнгө угаах чиглэлээр бид нар маш бага ярьж байгаа, маш бага ажиллаж байгаа, маш бага тооцоо тооцоотой байгаа. Монголын эдийн засгийн хэдэн хувьтай тэнцэх хэмжээний мөнгө угаагдаж байна гэсэн эхний асуулт байгаа. Энийг тооцож байна уу, үгүй юу? Мөнгө угаах үйл ажиллагаа нь бусад гэмт хэргийг араасаа дагуулдаг. АНУ-ын төрийн департаментын гаргасан судалгаагаар бол дэлхийд дахинд 5-7 их наяд доллараа угаагдаж байна гэсэн ийм тооцоо судалгаа байдаг. Мөнгө угаахын түүх бол төрөөс олсон мөнгөө нуух, татвар оногдуулахаас зугтаах зорилгоор нууж ирсэн түүх юм л даа. Мөнгө угаахтай эхлээд гэмт үйл ажиллагаанаас олсон мөнгөө бол байршуулна, дараа нь татвараас нь зугтсан мөнгөө байршуулна, дараа нь нуун далдлах зорилгоор ийш тийш нь шилжүүлнэ, дараа нь мөнгөө албан ёсных болгож авдаг ийм л схем байгаа юм. Гэмт хэрэгт хэрэгт бол холбогдсон хүн бол өөрийн хөрөнгөө нотолж чадахгүй бол улсын хөрөнгө, улсын орлого болгодог ийм туршлага дэлхийд байсаар байна. Зарим хүмүүс бол үүнийг хохирогчгүй гэмт хэрэг гэж үздэг. Тэр бол тийм биш юм.
 
Санхүүгийн хориг арга хэмжээ авах, ФАТФ-аас техник хэрэгжилтийн 40 зөвлөмж, 11 шалгуур гээд үндсэндээ 51 шалгуур, зөвлөмжийг улс орнууд дагаж мөрдөх үүрэгтэй. ФАТФ-ын зөвлөмжийн дагуу мөнгө угаах, терроризмыг санхүүжүүлэх чиглэлээр эрсдэлээ тодорхойлох, эрсдэлийг хэрхэн бууруулах чиглэлээр стратегийн гаргасан байх ёстой. Энэ чиглэлээр бол манай стратеги бол байдаг. Мөнгө угаахад сандарч санаатай, санамсаргүй оролцсон бол мөнгө угаагч болдог ийм дүр зураг байдаг. Мөнгө угаах, терроризмтой тэмцэх үндэсний хөтөлбөр батлагдсан бол байдаг. 2020 онд хэрэгжилтийг нь дүгнэсэн байдаг. Үр дүн ямар гарсан бэ? Зөвлөмжүүдийн биелэлт 2021 оны байдлаар ямар байна? Улс орон болгон мөнгө угаах, терроризмыг санхүүжүүлэхтэй холбоотой үндэсний эрсдэлийн үнэлгээг хоёроос дөрвөн жилийн хугацаанд шинэчлэгддэг. Дараагийнх нь хэзээ үнэлэгдэх вэ гэсэн ийм гурав дахь асуулт байна.
 
Дөрөв дэх нь, ФАТФ-ын зөвлөмжийн хэрэгжилтийг Ази, номхон далайн бүсийн мөнгө угаахтай тэмцэх бүлэгт жилд нэг удаа тайлагнадаг. Энэ ажлын явц одоо ямар байна? Дэлхийн банкнаас гаргасан судалгаагаар жил дэлхийн хэмжээнд хийгдэж байгаа санхүүгийн гүйлгээний 5 хувь буюу 5 их наяд доллар угаагдсан мөнгө гэж ингэж ярьж байгаа. Манай зарим гадаадын хөрөнгө оруулалттай компаниуд дүрмийн санд мөнгө оруулаад буцаж татаад авчихдаг гэсэн юм байгаа. Монголоос орж ирж байгаа мөнгө мэт харагдаж, угаагдаж байна гэсэн ийм тохиолдол байна уу? Мөнгө гаргаад ажил үйлчилгээ, томоохон хөрөнгө оруулалт хийсэн бол орлогоо нотолдог нь зах зээлийн эдийн засагтай орнуудын нийтлэг жишээ. Манайд бол ийм юм байдаггүй. Орлогоо нотлохыг хэн ч шаарддаггүй, хэн ч нотолдоггүй.
 
Т.Аюурсайхан: 81 дээр хариулъя.
 
Б.Лхагвасүрэн: Баттөмөр гишүүний асуултад харуулъя. Монгол Улс олон улсын мөнгө угаах, терроризмтой тэнцэх байгууллагын саарал жагсаалтаас гараад ерөнхийдөө жил гаруй болж байна. Анх гарахад бол техникийн зөвлөмжийн 36- г нь хангаад 4 дутуу байна гэж байсан бол одоо 38 болоод яг энэ жилийн хугацаанд хоёрыг нь биелүүлсэн байгаа. Ер нь бол дөрвөн зөвлөмжөө бол дөрвүүлэнг нь биелүүлсэн гэдгээрээ тайлангаа өгдөг. Биелүүлээд л тайлангаа өгдөг. Тэрийг нь харин биелсэн байна гэдгийг нь цаанаас, ялангуяа таны саяын дурдсан тэр Ази, номхон далайн бүлэг APG гэж байдаг. Тэнд эхлээд өгөөд, тэр нь цаашаагаа өгөөд, тэндээсээ ер нь хяналтаа хийгээд явдаг. Тэгэхээр тэндээс хоёрыг нь биелүүлсэн гэдгийг чинь хүлээн зөвшөөрсөн шүү гэдэг хариугаа ирсэн. Хоёр дээр нь бол манай ингэж, ингэж ажил хийсэн гэдэг чинь бол бас дутуу байна, нэмж хийх хэрэгтэй гэдгээрээ ингээд явж байгаа. Тэгэхээр бол ер нь бол 2023 онд бол харилцан үнэлгээний дараагийн үнэлгээний баг ирнэ.
 
Өмнөх үнэлгээ бол 2016 онд хийгдэж байсан. 2016 онд хийгдсэн үнэлгээний дагуу бид нар 2019 онд саарал жагсаалтад орж байсан бол одоо 2023 онд бол тэр дараагийн ээлжит үнэлгээ нь хийгдэх байгаа юм. Тэгэхээр энэнээс өмнө бүх л бэлтгэл ажил хийхээр төлөвлөгөөгөө бол боловсруулаад гаргачихсан. Төлөвлөгөө маань ингээд батлагдаад явна. Тэгэхээр 2022 онд хийгдэх ажил бол маш тодорхой байгаа. Монгол Улсын хувьд бол Мөнгө угаах, терроризмтой тэмцэх тухай ийм хууль байгаа. Хуулиар бол 20 саяас дээших гүйлгээг байнга хянаж шалгах ёстой. Мэдээж бизнесийн гүйлгээнүүд бол тогтмол хийгддэг гүйлгээг сэжигтэй гэж үзэхгүй. Тэр чинь тэртээ тэргүй гурилын үйлдвэр ч юм уу, талхны үйлдвэр, чихэр, нарийн боовны үйлдвэрүүд бол хоорондоо бол байнга л гүйлгээ гардаг. Тэр ойлгомжтой. Гэнэт гарсан, огцом гарч байгаа тийм том гүйлгээнүүдийг сэжигтэй гэж үзэх юм бол сэжигтэй гүйлгээний тайлан ирүүлдэг ийм этгээдүүд гэж бас байдаг.
 
Монголбанкны хувьд бол банкнуудаасаа авдаг, Санхүүгийн зохицуулах хороогоор дамжаад банк бус санхүүгийн байгууллагуудынх, сүүлд хуульд өөрчлөлт орсноороо бол үл хөдлөх хөрөнгийн зуучлал хийдэг, нотариат хийдэг, хууль, эрх зүйн зөвлөгөө өгдөг ийм олон байгууллагууд орж ирсэн. Бүгдээрээ хэрвээ сэжигтэй гэх юм бол гүйлгээнийхээ тайланг манайд өгөөд Монголбанкнаас цааш нь хууль хяналтын байгууллагад өгөөд шалгуулдаг ийм л процесс явдаг. Өнөөдрийн байдлаар бол тийм том дүнтэй сэжигтэй мөнгө угаасан гэсэн ийм тайлангууд бол одоохондоо, яг хууль хяналтын байгууллагаар энэ нь  өөрөө шүүхээр тогтоогдоод, шүүхээс шүүхийн шийдвэр гараад явдаг учраас энэ дээр бол сүүлийн үед яг мөнгө угаахтай тэмцэх тийм шүүхийн шийдвэр бол гараагүй байгаа юм, статистик. Ер нь энэ дээр бол олон талын хамтын ажиллагааны зөвлөл байгаа. Олон байгууллагууд хамтдаа ажлаа хийгээд явж байгаа. Улиралдаа бид нар хамтын ажиллагааны ийм зөвлөл хурлаа хийдэг. Тэгээд улирал тутам бид нар Ази, номхон далайн бүлэгт тайлангаа хүргүүлээд явдаг. Тэгэхээр бол ер нь бол дотооддоо ч тэр, гадагшаа ч тэр хамтын ажиллагаа бол яг хэвийн, жигд явж байгаа юм.
 
Т.Аюурсайхан: Улсын Их Хурлын гишүүн Сандагийн Бямбацогт асуулт асууна.
 
С.Бямбацогт: Баярлалаа. Өнөөдөр бид нар бас ерөөсөө төрийн эрх барих дээд байгууллага Улсын Их Хурлаасаа авхуулаад жирийн малчин, жолооч хүртлээ Монгол Улсын бүх иргэд нэг тийм тодорхойгүй нөхцөл байдал байна л даа. Бодлоготой байгаа ч юм шиг, үгүй ч юм шиг, бодлого нь зөв ч юм шиг, буруу ч юм шиг. Улс орон хөгжөөд байгаа ч юм шиг, хөгжихгүй байгаа ч юм шиг, хоёр хөрштэйгөө сайн харилцаатай ч юм шиг, муу харилцаатай ч юм шиг. Ийм тодорхойгүй нөхцөл байдалд ингээд бид байгаад байх ёстой юу? Энэ дээр бас хэлэх гээд байгаа юм. Инфляцад өөрөө хариулахдаа сая хэллээ шүү дээ. Төсвийн тэлэх бодлого явж байна, мөнгөний зөөлөн бодлого хэрэгжих нь, инфляцыг нэг оронтой тоонд барина гэж байна. Ханш тогтвортой байна гэж байна, валютын нөөц бол харьцангуй тогтвортой байх гэж хэлж байна. Гэтэл нөгөө талдаа хэрвээ хил нээгдэхгүй бол, хэрвээ нүүрс гарахгүй бол, хэрвээ тээвэр ложистик гацсан энэ хэвээрээ байх юм бол гээд үндсэндээ нөгөө талдаа.
Өөрөөр хэлэх юм бол бид нар жоохон бодлогоо тодорхой болгох. Мөнгөний бодлого гарч байгаа. Мөнгөний бодлого, төсвийн бодлого маань уялдах. Ингэж байж ирэх онд эдийн засаг маань хэр зэрэг өсөх юм, ард иргэдийн амьдрал сайжрах уу, муудах уу, бараа бүтээгдэхүүн үнэ өсөх үү, өсөхгүй юу, би одоо хэр зэрэг бүсээ чангалах юм, эсхүл бүсээ сул тавих юм уу гэж айл өрх, иргэн болгон ирэх жилийнхээ амьдралыг төрийн бодлогоос харж төлөвлөмөөр байна л даа. Тэгтэл ингээд яг тодорхой юм л яригдахгүй байгаад байдаг. Энэ дээр нэг тодорхой болгож өгөөч, мөнгөний бодлогоор. Үнэхээр валютын ханш тогтвортой байх уу, төгрөгийн ханш сулрахгүй байж чадах уу? Эдийн засаг бодитой хэдэн хувиар өсөх юм, инфляц яг ямар байх юм. Энэ дээр тодорхой хариулт бидэнд өгөөч. Ард иргэд биднээр дамжаад мэдэж аваг ээ. Энийг тодорхой хэлж өгөөч.
Хоёрдугаарт нь, койнтой холбоотой асуудал. Энэ цахим мөнгө гэж ярьж байгаа. Хуулийн харилцаа зохицуулсан эрх зүйн зохицуулалт байхгүй учраас тэгээд иргэн хооронд койн худалдан авч байгаа, худалдаж байгаа хоёр хүний хоорондын асуудал, эрсдэлээ өөрсдөө хүлээнэ гээд бид нүдээ аниад суугаад байх юм уу? Хэдэн тэрбумаар, хэдэн их наядаараа хэдэн мянган хохирогч гараад ирвэл хэн хариуцлага хүлээх юм бэ? Энийг ямар нэгэн байдлаар зохицуулах зохицуулалт байхгүй юм уу? Хадгаламжийн хүү буурсан, зээлийн хүүг буулгах гэж хадгаламжийн хүү буурсан. Хөрөнгийн зах зээл рүү орох боллоо, хөрөнгийн зах зээлд өгөөж гарах болов уу гэсэн үгүй, өнөөдөр амар хялбар амьдрал хараад хүмүүс гэртээ сууж байгаад маш хурдан өсдөг, тийм амархан юм байна гээд койн луу, цахим мөнгө рүү орж байна. Энэ дээр нэг сануулах, сэрэмжлүүлэх, анхааруулах, таниулах, сурталчлах эрсдэлийг нь, ийм ажлуудыг яагаад хийдэггүй юм бэ? Санхүүгийн зохицуулах зохицуулах хороо энэ дээр яг юу хийж байна вэ? Тэрийг хариулж өгөөч.
Гуравдугаарт нь, мөнгөний бодлого дээр орон сууцны урт хугацааны ипотекийн зээлийг үндсэндээ бол цаашдаа хүү багатай, хүртээмжийг нэмэгдүүлэх үүднээсээ Засгийн газарт бүрэн шилжүүлнэ гэж байгаа юм. Гэтэл Сангийн сайд маань ипотекийн зээл өнөөдөр барилгын, орон сууцны үнэ өсгөж байна, тийм учраас ипотекийн зээлийн хүртээмжийг хумина, багасгана гэдэг асуудал ярьж байгаа. Мөнгөний бодлогоор үндсэндээ ипотекийн зээл өгөөжтэй байна, 6 хувийнн хүүтэй байна, ингээд сайн байгаа, энэ бол зөв бодлого, ингээд нэмэгдэх ёстой гэж ярьдаг. Сангийн сайд руу өгдөг, Засгийн газар луу өгдөг. Сангийн сайд маань энэ болохгүй ээ, барилга, орон сууцны үнэ өснө, тийм болохоор ипотекийн зээлийг хумина гээд яриад байдаг. Ийм байдлаар төсөв, мөнгөний бодлого чинь хоорондоо уялдахгүй, Засгийн газар нь нэг бодлого явуулдаг, нөгөө талд нь Монголбанк нь өөр бодлого явуулна гэдэг. Ингээд, урьд нь ч тийм байсан, төсвийн бодлого мөнгөний бодлоготойгоо уялддаггүй. Гэтэл ганцхан ипотек дээр л ингэж харагдаад байна шүү дээ. Энийг уялдуулах тал дээр манай Эдийн засгийн байнгын хороо.
Т.Аюурсайхан: 81 дээр хариулъя. Их тодорхой хариулаарай.
Б.Лхагвасүрэн: Бямбацогт гишүүний асуултад хариулъя. Ерөнхийдөө тодорхой байдал их байгаа. Тэгэхдээ бас аль болохоор тодорхой болгохын төлөө Монголбанк ажиллаад л явж байгаа. Тэгэхээр юу тодорхой байна вэ гэхээр ямар ч байсан эдийн засгийг дэмжих үүднээсээ санхүүгийн салбараас бол санхүүгийн зуучлалаар нь зээл гаргах ёстой гэдгээрээ явж байгаа. Хоёрдугаарт нь бол зээлийн хүүг бууруулах тал руу стратеги хэрэгжиж байгаа учраас зээлийн хүүг бууруулах энэ бүх л арга хэмжээнүүд, шийдвэрүүд бол хоорондоо нийцтэй гараад явж байгаа. Хадгаламжийн хүү буурч байгаатай холбогдуулаад зээлийн хүү ч гэсэн буурч байгаа. Өнөөдөр зээлийн дундаж хүү бол хөтөлбөрийг оруулахгүйгээр 14.4 хувь, хөтөлбөрийг оруулах юм бол 13.1 хувь гээд ийм бага түвшин рүү очиж байгаа. Анх энэ стратегийг баталж байхад 16 хувийн хүүтэй байсан бол одоо 2 нэгж хувиар буурсан. Энэний хандлага ч гэсэн цаашаа үргэлжлээд явах боломжтой гэдгээр харж байгаа. Ер нь бол эдийн засаг сэргээд КОВИД-ын дараах сэргэлт ажиглагдах юм бол угаасаа зээлүүд хэвийн олгогдоод явна. Зээл бол оны эхнээс 16.6 хувьтай. Өнгөрсөн онд бол Монгол Улсын эдийн засаг агшихад зээл 6 хувиар агшсан байсан. Одоо бол зээл өсөлттэй байгаа учраас энэ зээлийн өсөлт маань эдийн засгийн өсөлтийг дэмжих ийм боломжтой тоо гэж харж байгаа. Ерөнхийдөө энэ 16, 15-20 хувийн хооронд зээлийн өсөлтийг барьж чадах юм бол Монгол Улсын эдийн засаг 5-6 хувь нь өсөх боломжтой гэдгээрээ ингээд харж байгаа. Гол нь тодорхой бус байдал маань энэ хил дээр болж байгаа хорио, ачаа тээвэр явахгүй байгаа энэ зүйл байгаа.
Хоёрдугаарт нь, нийлүүлэлтийн сүлжээнүүд дэлхий дээр энд тэнд дандаа тээврээс болж гацалтууд үүсэж байгаа учраас гацалтаас үүсээд хомстол үүсээд, хомстолтой нь холбогдуулаад үнэ өсөөд байгаа юм. Тэгэхээр олон улс бол энэ үнэ өсөж байгааг бол түр зуурын шинжтэй гэдгээр тайлбарлаж байгаа учраас Монголбанк бол бас л адилхнаар тэр олон улсынх нь мэдээлэл дээр энэ бол түр зуур л байх магадлалтай гэдгээр харж байгаа. Нөөцийн хувьд бол хэдийгээр нүүрс энэ онд дөнгөж 11 сая тонн экспортлогдсон. 2018, 2019 онд бол Монгол Улс 36 саяыг экспортолж байсан учраас энэ хэмжээний боломж нь байгаа. Тэгэхээр бол ирэх онд бол хэрвээ энэ оных шиг ингэж хорио, цээр байхгүй бол 36 сая тонндоо хүрэх боломжтой юм байна гэдгээр харж байгаа. Тэгэхдээ энэ оны 11 сая тонн нь болж буурсныг нь зөрөөд төмрийн хүдэр болон зэсийн экспорт, тэр түүхий эдийн үнийн өсөлт маань ингээд нөхөж чадаж байгаа учраас хэдийгээр нүүрсний үнэ өссөн ч гэсэн бид нар тээвэрлэж гаргаж чадахгүй байгаа нь манай гол зовлон болчхоод байгаа юм. Энэ маань гарчих юм бол энэ хэмжээний орлого ч өсөх боломжтой, энэ хэмжээгээр нөөц ч өсөх боломжтой гэдэг л. Тэр нь бол ерөнхийдөө тодорхой. Нөөц маань өнөөдөр 4 тэрбум долларын хэмжээнд байна. Энэ маань өөрөө ямар ч байсан тодорхой хангалттай хэмжээний нөөц байна л гэж Төв банк харж байгаа.
Т.Аюурсайхан: Ганбаатар дарга хариулах уу? Ажлын хэсэг, Санхүүгийн зохицуулах хорооноос хариулах уу?
Д.Баярсайхан: Гишүүний асуултад хариулъя. Сүүлийн үед ялангуяа санхүүгийн зах зээл дээр технологид суурилсан шинэ бүтээгдэхүүн үйлчилгээ ихээр гарч байгаа юм. Эдгээрийн нэг хэсэг нь бол энэ  койн байгаад байгаа. Санхүүгийн зохицуулах хороо, Монголбанкны зүгээс гэж хэлэхэд бол хэдийгээр хууль, эрх зүйн зохицуулалт байхгүй, тэрийгээ маш тодорхой хэлж байгаа юм. Өөрөөр хэлбэл, Санхүүгийн зохицуулах хорооны Үнэт цаасны зах зээлийн зохицуулалтын тухай хууль, бусад холбогдох хуулиар хөрөнгө оруулалтын хэрэгсэл биш гэдгийг нэгд, Монголбанкны хувьд бол төлбөрийн хэрэгсэл биш, хүлээн зөвшөөрөгдсөн төлбөрийн хэрэгсэл биш гэдгийг Төв банкны болон Банкны тухай хуулиар бол олон нийтэд хэлээд, мэдэгдээд явж байгаа. Мэдээж олон нийтийг бас аливаа эрсдэлээс урьдчилан сэргийлэх, гэмт хэрэгт болзошгүй гэмт хэрэгт өртчих вий гэдэг тал дээр бол Мөнгө угаалт, терроризмыг санхүүжүүлэхтэй тэмцэх үндэсний зөвлөл дээр ч бас их ярьсан, Санхүүгийн тогтвортой байдлын зөвлөл дээр ч ярьсан. Олон нийтэд бол нийт олон удаа хандаж, энийг бол ойлгуулж байгаа. Гэхдээ зүгээр суусангүй.
Энэ олон сэрэмжлүүлэг, анхааруулгын хажуугаар бол Санхүүгийн зохицуулах хорооны зүгээс олон улсын зохицуулагч байгууллагуудад тулгардаг нийтлэг бэрхшээлийн адилаар бас технологийн бизнесийг яаж хүлээж авах вэ гээд сэндбоксын зохицуулалтын орчныг бий болгоод ажиллаж байна. Анхны бүтээгдэхүүн нь өнөөдөр долоо хоногт Санхүүгийн зохицуулах хорооноосоо  зөвшөөрөл аваад, энэ зөвлөл дээр бол нийт долоон байгууллагын төлөөлөл ордог. Бидний огт мэдэхгүй ийм шинэ технологи, бүтээгдэхүүнийг ашиглаж хэрэглэж байгаа ийм бодит байдалтай байгаа. Мэдээж койны хувьд бид юу гэж харж байгаа вэ гэхээр ханшийн савлагаа ихтэй, хөрөнгөөр баталгаажаагүй, бодит үнэ цэнэгүй байгаад байгаа. Гэхдээ яг суурь технологи блокчейний хувьд бол бас бид нар нарийвчилж судалж байна. Энэ технологийг бас амьдралд хэрэгжүүлэх, магадгүй ирээдүйд санхүүгийн салбарт бас ямар нөлөөллөөр, ямар эрх зүйн зохицуулалтаар оруулж ирэх тал дээр ажиллаж байна. Дээрээс нь Виртуал хөрөнгийн үйлчилгээ үзүүлэгчийн тухай хуулийг Улсын Их Хурлаар хэлэлцэх эсэхийг нь бол шийдчихсэн. Учрал гишүүнээр ахлуулсан ажлын хэсэг байгуулсан. Дэд ажлын хэсэг хоёр долоо хоног Санхүүгийн зохицуулах хороон дээр нийт хуралдаж байна. Ирэх долоо хоногоос бол Улсын Их Хурлын дэгийн дагуу бусад хэлэлцэгдээд явна гэсэн ийм хуваарьтай, хүлээлттэй байна.
Т.Аюурсайхан: Байнгын хорооны дарга Жамбалын Ганбаатар хариулъя.
Ж.Ганбаатар: Бямбацогт даргын асуултад хариулъя. Инфляцын хувьд бол шууд хатуу мөнгөний бодлого явуулна гэдэг бол яг цаг үед, цар тахлын үед болоод яг энэ цаг үед бол маш буруу л, бусад улсууд бас ингэж явуулахгүй байгаа л даа. Тэгэхээр инфляцын хувьд бол өнөөдрийн Монголбанкнаас барьж байгаа, төсвөөс барьж байгаа бодлого ч гэсэн ингэж явахаас өөр аргагүй байна гэж харж байгаа юм. Мэдээж шууд эдийн засгийн өсөлтүүдэд хамаараад эдний инфляц бий болчхож байгаа юм биш. Ложистик тээвэртэй холбоотой учраас энэ асуудал ер нь корона гайгүй болчихвол шийдэгдэнэ гэдэг хүлээлт байгаа учраас яг тэрийгээ дагаж явахаас өөр арга байхгүй. Түүнээс биш яг өнөөдрийн өсөлтийг дагаад харайгаад байж бас болохгүй юм гэж үзэж байгаа гэдгийг хэлье. Ер нь ард иргэдэд байгаа энэ ойлголтын асуудлуудыг нэг тийш нь болгож өгөөч гэхээр яг юунаас болоод байна гэхээр л ер нь цар тахлын асуудал яг хэзээ дуусах вэ гэдэг асуудал хариултгүй учраас тодорхой хариулт хэлэх үнэхээр боломжгүй л байгаа юм л даа.
Түрүүн Сүхбаатар гишүүний хэлсэн V өсөлт W өсөлт гэдэг дээр бол тухайн үед бол гишүүд, дарга нар бол дандаа цар тахал дуусчихна, амжилттай болно, вакцин хийлгэж байгаа, ер нь ирэх жилээс бүх зүйл болчихно гэсэн дэлхий нийтийн хүлээлтийг л адил ярьж байсан байх. Тэр ч гэсэн угаасаа тэр үед тийм л хүлээлттэй байсан гэдгийг хэлье. Ипотекийн хувьд бол Монгол Улсын төрөөс хэрэгжүүлж байгаа зөв бодлого л гэж харж байгаа. Энэ бол бага метр квадраттай, бага санхүүждэг, тансаг орон сууц биш, 80 метр квадратаас доош. Сангийн сайд тэгж ярьж байгаа бол Сангийн сайд буруу ярьж байна л гэж бодож байна. Тийм учраас энэ угаасаа ингээд хэрэгжээд явж байгаа. Зүгээр яг төсвийн бодлогоор урт, дунд хугацааны асуудлыг шийдэх чадваргүй учраас Монголбанк хийгээд л явж байгаа. Уул нь бол төсвийн бодлогоор л хийх ёстой.  Бусад улсууд тийм байдаг юм. Тэгэхдээ бид энийг хийгээд ард иргэдээ орон сууцжуулах асуудал, утааны асуудал, залуу хүмүүсээ дэмжих асуудал, энэ дээр бол зөв зүйтэй явж байгаа л гэж харж байгаа. Харин 80 метр квадратаас доош, 120 сая төгрөгөөс доош гэдэг дээр хатуу хяналттай. Анх уда удаа авч байгаа орон сууц гэдэг дээрээ маш хатуу, зөв бодлоготой явах нь хэрэгжүүлж байгаа байгууллагын асуудал гэж үзэж байгаа. Гишүүний асуултад хариуллаа. Баярлалаа.
Т.Аюурсайхан: Бямбацогт гишүүнд микрофон өгье. Асуултаа тодруулъя.
С.Бямбацогт: Ер нь бол нэг хэсэг нь хүүхдийн мөнгө аваад л гэртээ сайхан ажил хийхгүй хэвтэж байх, нэг хэсэг нь койн аваад мөнгөө хэдэн зуу, хэдэн мянга нугалаад аваад орлоготой баяжчихна гэсэн тийм ойлголттой болчихлоо л доо. Арилжаа банканд хадгаламж эзэмшээд алдагдалд орох юм  бол, эрсдэлд орох юм бол төр хариуцдаг хуультай. Хувьцаа эзэмшдэг хүмүүс, хөрөнгийн зах зээл дээрээс бирж дээрээс хувьцаа авч байгаа хүмүүс бол цаад талд нь хөрөнгөөр баталгаажсан учраас тэр хувьцааны үнэ ханш өсөх, буурах нь тэр хөрөнгөөр баталгаажсан учраас бас цаад талд нь баталгаа нь байж байгаа юм. Эрсдэлийн эрсдэлийнх нь баталгаа. Гэтэл одоо блокчейн гэж байгаа, бидний ярьж байгаа крипто валют гээд ярьж байгаа энэ цахим мөнгө чинь өөрөө бол технологи дээр суурилсан технологиор баталгааждаг. Хөрөнгөөр баталгаажих асуудал бас ярихгүй л байгаа л даа. Хөрөнгөө баталгаажих шаардлагагүй гэж ярьж байгаа. Тэнд ямар нэгэн баталгаа байхгүй байгаад байх шиг байгаа юм. Энийг л та бүхэн бас чөлөөтэй сайн хэлмээр байна шүү дээ.
Т.Аюурсайхан: Хэн ярих юм, Монголбанк ярих юм уу? 81 дээр.
Б.Лхагвасүрэн: Бямбацогт гишүүний асуултад тодруулга хийе. Тийм, ер нь бол түрүүн бас Баярсайхан дарга хэлсэн. Энэ хувьцаа гээд гаргахад цаана нь ямар нэг хөрөнгө байдаг. Тэр хөрөнгөндөө тааруулж хувьцаа гардаг, эсхүл мөнгө гэх юм бол төлбөрийн хэрэгсэл байгаад бас нэг үнэ цэнэтэй байх ёстой, ямар нэг юмаар солигддог байх ёстой гээд мөнгийг тодорхойлсон олон тодорхойлолт. Эдгээрийн алиныг нь ч шинжийг нь агуулаагүй, зүгээр технологид суурилсан, энэний ард технологи байгаа гээд. Тэгээд хөрөнгө мөнгө босгож байгаа нөгөө компаниудынх нь сурталчилгаа нь ч гэсэн дээ, үүгээр босгосон мөнгөөрөө технологио л сайжруулна гээд байхаас биш яг өөрөө яаж үнэ цэнтэй болоод, юу цаанаа агуулж байгаагаа аль нь ч тайлбарлахгүй болохоор энэ бол хоосон зүйл гэдгээрээ бол бас Монголбанк, Санхүүгийн зохицуулах хороо хоёр хүртэл хамгийн сүүлд хүртэл хамтарсан мэдэгдэл хийсэн. Тэгэхээр энэ бол хоосон зүйл. Одоо дэлхийн Төв банкнууд ч тэр, олон газар бол энийг бол цаана нь ямар нэг хөрөнгөөр баталгаажуулж.
Т.Аюурсайхан: Улсын Их Хурлын гишүүн Н.Учрал асуулт асууна.
Н.Учрал: Эдийн засгийн өсөлт 17 хувьд хүрсэн үед ч ард түмний амьдралд хөргөгчид байгаа хүнсний тоо нэмэгдэж байгаа үгүй нь мэдрэгддэггүй. Нэг ёсондоо макро эдийн засгийн өсөлт чинь микро түвшиндээ очдоггүй. Энэ юутай холбоотой вэ гэвэл технологийн агууламж шингэсэн бүтээгдэхүүн манай улс үйлдвэрлэхгүй байна. Гурав, дөрөвхөн хувьд ч хүрэхгүй байна, тэр нэмүү өртөг нь. Тэгэхээр ийм макро өсөлт ярина гэдэг чинь дэлхийн зах зээл дээр нүүрсний, зэсийн үнэ яаж өсөх бол гээд залбираад суудаг л нэг ийм л бодлоготой л байна шүү дээ, бид нар. Сүүлийн үед сая гишүүд ярьж байна, крипто валютын талаар. Тэгээд би нэг зүйлийг бас хэлмээр байгаа юм. Аливаа зүйлийг огт үгүйсгэж бас болохгүй. Ялангуяа технологи дээр суурилсан санхүүгийн шинэ механизм орж ирж байна. Моод Монголоор дуусна гэдэг үг чинь бол хоцрогдсон юм байна, моод чинь Монголоор эхэлдэг болсон. Залуучууд бүр тэр оюуны өмчийг эдийн засгийн эргэлтэд оруулах хууль гээд өнгөрсөн парламентад миний санаачилсан хууль амьдрал дээр биеллээ олоод тэр Эн Эф Ти /NFT/ койн оюуны өмчөөр баталгаажсан зураг хөрөг, дижитал дуу бүр виртуал тийм ертөнц бий болчихлоо шүү дээ. Виртуал тийм ертөнцөд газар хүртэл худалдаж авдаг ийм ертөнц рүү явж байна шүү дээ. Цаашдаа ер нь ийм хоёр ертөнцөд амьдрах нь байна шүү дээ. Тэгэхэд бид өөрөө энд ингээд шууд энийг нь хориглочихъё ч гэдэг юм уу, технологитой холбоотой асуудлууд дээр тийм дутуугийн комплексоор бас ярьж хандаж болмооргүй юм байгаа юм.
Тийм учраас би моод бол Монголоор дуусдаг гэдэг үг Их Хуралд болон төрийн байгууллагуудад л хэрэгжиж байгаа гэж бодож байгаа шүү. Залуучуудын дунд бол моод бол эхэлж байгаа юм, Монголоор. Тийм учраас технологийн хувьд бидний энэ үеийн залуучууд үнэхээр мэдлэг чадварын хувьд, туршлагын хувьд эн зэрэгцэхүйц  байдалд оччихсон, одоо дэлхийд үнэлэгдэж байгаа юм. Тийм учраас энэ Эн Эф Ти гаргаад дэлхийн зах зээл дээр өрсөлдөх хэмжээний олон биржүүдийг ажиллуулаад байж байгаа энэ боломжуудыг нь шууд хааж болохгүй. Койн гээд ярьж байна. Эцэстээ энэний чинь цаана 700, 800 мянган хүн авчхаад байна. Тэгэхээр өнөөдөр шууд хаана гэх юм жинхэнэ тэр та нарын яриад байгаа нөгөө дампуурал руугаа очно шүү. Тийм учраас тэр ФАТФ-ын зөвлөмжөө ч гэсэн эргэж бид нар харах ёстой юм байгаа юм. Тэгэхээр би Монголбанкнаас, Санхүүгийн зохицуулах хорооноос бас тодорхой хариулт өгөөч ээ. Койн бол эрсдэлтэй, иргэн өөрөө шийдээд тэрийг авч байгаа. Тийм учраас төр хариуцлага хүлээхгүй. Гэхдээ ФАТФ зөвлөсөн крипто каренси гэж юу юм бэ, стейбелкойн гэдэг чинь юу юм бэ, секюрити токин гэж ч юу юм бэ, тэр Эс Ти Өү гэдэг чинь юуг ойлгох юм бэ гэдгийг тодорхойлж өг өө, та нар.
Дээрээс нь арилжаа хийгээд банкаар дамжуулаад cash аваад гаргаад байгаа дээр зохицуулалт хий. Тэр мөнгө чинь мөнгө угаах руу зарцуулагдах вий, терроризмыг санхүүжүүлэхэд зарцуулагдах вий. Түүнд нь тэр банк чинь өөрөө хяналтаа тавьдаг болох ёстой шүү. Тэр хүмүүсийн арилжааг хийгээд байгаа “trade.mn” “dax.mn” гээд байгаа биржүүдийн шалгууруудыг тавьж өгөхгүй бол хүний мөнгийг арилжаалаад байна шүү. Эргээд эцэстээ тэр койнууд чинь гараад биржээр дамжиж суугаа тэр бирж өөрөө бас хариуцлага хүлээх ёстой шүү гэдгийг хуульд тодорхой тусгах ёстой гэдгийг ФАТФ зөвлөж байгаа. Тэгэхээр бид шууд хорих биш үүнийг зохицуулах ёстой. Хэрвээ шууд хорих асуудлыг яриах юм бол 700 мянган хүний эрх ашиг өнөөдөр яригдана. Хоёрт, цаашдаа гадагшаа валютын урсгал явна. Бид энд мянга орилоод чарлаад, Их Хурлын 76 гишүүнтэй гишүүнгүй, бидэнтэй бидэнгүй энэ явчихсан, галт тэрэг нь хөдөлчихсөн. Дэлхийн аль ч бирж дээр очоод тэрийгээ гаргаад арилжаагаа хийгээд, тэнд зараад үрээд, тэр Америкаас мөнгөө аваад цүнхээрээ аваад ороод ирж чадна, наад хүмүүс чинь. Тэгэхээр үүн дээр л зохицуулалт л хийх хэрэгтэй байна.
Т.Аюурсайхан: Санхүүгийн зохицуулах хороо хариулах уу? Баярсайхан дарга.
Д.Баярсайхан: Гишүүний асуултад тодруулъя. Бид нарын зүгээс, ер нь бол энэ асуудал зөвхөн Санхүүгийн зохицуулах хороо юм уу, Монголбанкны асуудал биш байх шиг байгаа юм. Дэлхийн банк, санхүүгийн зохицуулагчдын хувьд бол бас тулгарч байгаа асуудал. Гэхдээ нөгөө талаас бол бид энийг, шинэ технологи хүссэн хүсээгүй санхүүгийн салбарт нэвтэрнэ гэдгийг бас ойлгож байгаа. Тийм учраас зүгээр байгаагүй, бас зохицуулалтын шинэ орчинд дасаж зохицох, Монгол орны хөрсөн дээр хэрхэн эрсдэл багатайгаар иргэд хохироохгүйгээр буулгах тал дээр сэндбоксын зохицуулалтын журмыг анх удаа Санхүүгийн тогтвортой байдлын зөвлөл дээр хамтраад Монголбанкны ерөнхийлөгч, Санхүүгийн зохицуулах хорооны даргын тушаалаар байгуулагдсан. Одоогоор энэ дээр Монгол оронд шинэ огт хэрэглэгдэж байгаагүй санхүүгийн бүтээгдэхүүн, үйлчилгээ яг өнөөдрийн байдлаар долоон бүтээгдэхүүн ирчихсэн хүсэлтээ хүлээж байна. Бид энийг зохицуулагчийн зүгээс гадна бас ирээдүйн санхүүгийн салбарын хөгжил дэвшилтэй нь уялдуулж ойлгож харж байгаа гэдгийг бас хэлье гэж бодож байна.
Дээрээс нь мөнгө угаах, терроризмыг санхүүжүүлэхтэй тэмцэх үйл ажиллагааны хүрээнд бас үйл ажиллагааг энэ онд Монгол Улсад эрсдэлийн үнэлгээ хийгдэж байгаа. Энэ үнэлгээг Санхүүгийн зохицуулах хороо хариуцаад хийж байна. Дангаараа биш Хамтын ажиллагааны зөвлөлийн 17 гишүүн байгаа. Энэ ФАТФ-ын зөвлөмж дээр өгөгдсөн агуулгыг бол олон янзаар бас ойлгож болохгүй байх. Ер нь бол виртуал хөрөнгөтэй холбоотой зохицуулалтын орчин бий болго, эрсдэлд суурилсан хяналт шалгалтын тогтолцоог бий болгооч гэсэн л агуулгаар бол бид нарт үүрэг даалгавар өгчихсөн байгаа. Зүгээр, бид нар хагас биелэлттэй байгаа энэ үнэлгээг дийлэнхийг нь биелүүлсэн буюу бүтэн биелүүлэхийн тулд энэ ажлыг хоёуланг нь хийх ёстой гэж ойлгож байгаа. Мөдхөн бол Монгол Улсын Засгийн газраас мөнгө угаах, терроризмыг санхүүжүүлэхтэй тэмцэх үндэсний төлөвлөгөөгөө батлуулах байх. Энэ дээр бас ажлуудыг хийгээд явж байна. Учрал гишүүний хувьд бол яг хуулийг ажлын хэсгийг ахалж байгаа учраас бид энэ салбарт гарч байгаа бэрхшээл хүндрэлүүдийг бол хамтдаа ярилцаад шийдээд явна гэсэн бодолтой байгаа.
Т.Аюурсайхан: Улсын Их Хурлын гишүүн Төмөртогоогийн Энхтүвшин асуулт асууна.
Т.Энхтүвшин: Баярлалаа. Гурван асуулт байна. Нэгдүгээрт нь, Монголбанк бодлогын хүүгээ яг энэ хэмжээнд нь бариад явж чадах уу? Цаашдаа бодлогын хүү нэмэгдэх юм уу, өсөх юм уу? Энэ тал дээр барьж байгаа бодлогоо хэлээч.
Хоёр дахь асуудал бол Банкны тухай хуульд өөрчлөлт орсон. Зарим банкуудыг олон нийтийн буюу хувьцаат болно гэж оруулж өгсөн байж байгаа. 2022 оны 6 сарын 1-нээс хойш гэж ерөнхийдөө хуульчилсан. Энэ бэлтгэл ажил ер нь хэр хангагдаж байгаа юм бэ?
Гурав дахь асуудал бол яах аргагүй, 2022 онд эдийн засаг сайн байх юм уу, муу байх юм уу гэдгийг хэн ч мэдэхгүй. Хил хаалттай байх юм бол эдийн засаг бол агшина, хил нээх юм бол эдийн засаг бол өснө. Энэ хэмжээгээрээ валютын урсгал бас нэмэгдэж, ер нь цаашдаа ч гэсэн энэ валютын үнэ өсөх болов уу гэсэн ийм бодолтой байж байгаа. Сая үндсэндээ валютын үнэ тогтвортой байдаг нь бол хил, гааль хаалттай байсантай холбогдуулаад л валютын үнэ тогтвортой байлаа шүү дээ. Тийм учраас цаашдаа бид нар эрдэс баялгаас нүүрс, төмрийн хүдэр, алт гээд энэ зүйл дээр бид нарын валютын эх үүсвэр тогтож байна. Цаашдаа энэ валютын эх үүсвэрийг заавал эрдэс баялаг гэхгүйгээр өөр зүйлээр валютыг бас нэмэгдүүлэх ийм бололцоо, боломж байдаг юм уу гэсэн ийм гурван асуулт байж байна.
Т.Аюурсайхан: 81 дүгээр микрофон, Монголбанк хариулъя.
Б.Лхагвасүрэн: Энхтүвшин гишүүний асуултад хариулъя. Бодлогын хүү бол өнөөдөр 6 хувьд, түүхэнд доод түвшиндээ байна. 2020 оны КОВИД эхэлж байхад бодлогын хүү 11 байсан. Арга хэмжээгээ суллаад, мөчлөг сөрсөн буюу энэ эрсдэлийг даван туулах үүднээсээ хүүгээ буулгаад ирсэн. Өнөөдөр бол эдийн засаг сэргэж байгаа энэ үе байна. Тэгэхдээ энэ бүрэн гүйцэд сэргэх бас болоогүй байгаа юм. Тэгэхээр яг энэ ид дөнгөж сэргэх гэж байгаа энэ үед нь эргээд бодлогын хүүгээ чангалах юм бол эргээд бизнес эрхлэгчид, тэгээд банкаар үйлчлүүлж зээл авдаг улсуудын хувьд бас зээлийн хүү өсөх ч юм уу, дарамт нэмэгдэх учраас бодлогын хүүг нэг хэсэгтээ хадгалахаар ингээд зориод явж байгаа юм. Эдгээр инфляц 6 сараас сэргээд явчихсан ч гэсэн 6 сарын Мөнгөний бодлогын хороо, 9 сарын Мөнгөний бодлогын хорооны хурлаар бодлогын хүүгээ хэвээр хадгална гэдгээр явж байгаа.12 сард болох хурлаар ч гэсэн ер нь мэдээж энийг бол хэлэлцэнэ. Гэхдээ Монголбанкны төсөөллөөр бол инфляц бол ирэх оны эхээр буюу Цагаан сар гээд, ер нь Монголд бол ерөнхийдөө улирлын шинжтэй эрэлтүүд бий болдог. Тэр үеэр бас инфляцын дарамт орж ирэх болов уу гэсэн төсөөлөл байгаа. Тэгэхдээ мэдээж хяналтаас гарахаар тийм өндөр түвшинд биш, 10-11 хувь руу очих магадлал, тооцоолол манай дээр хийгдсэн.
Энэ утгаараа хэрвээ ингээд хоёр оронтой тоо буюу 10, 11 хувь руу орчих юм бол бас бодлогын хүүн дээр тодорхой хэмжээний залруулга маягийн юм хийх зайлшгүй шаардлага гарах байх. Тэгэхдээ юун түрүүнд бодлогын хүүн дээр оролгүйгээр түрүүн Сангийн сайд ипотекийн зээлийг багасгая гэж, ийм байгаа. Тэгэхээр эдийн засгийн орж байгаа мөнгөн дээр илүү олон тохируулгууд хийх боломжтой байдгийн нэг нь саяын ипотекийн зээлээ тодорхой хэмжээгээр багасгах ч гэдэг юм уу, репо санхүүжилтийг тодорхой хэмжээгээр багасгах ч гэдэг юм уу, эхлээд авах олон арга хэрэгсэл ер нь байгаа. Энэ утгаараа л тэгж яригдаж, санал солилцож байгаа. Тэгэхээр мөнгөний бодлого, төсвийн бодлогыг уялдуулна гэдгээрээ нийцтэй байна гэдгээрээ байнга л энэ саналаа солилцоод явж байгаа.
Хоёр дахь асуудлын хувьд бол шинэ гарсан хуулиар системийн нөлөө бүхий буюу Монголд бол таван банк байдаг. Энэ таван банк бол нийтэд нээлттэй компани болох ёстой. Тэгээд энэ 2021 оныхоо жилийн эцсийн санхүүгийн тайланг олон улсын хөндлөнгийн аудитын байгууллагаар хянуулчхаад, санхүүгийн тайлан гарсны дараа нийтэд санал болгох энэ зөвшөөрөл нь олгогдоод явна. Тэгэхээр бизнес төлөвлөгөө, бүх л бэлтгэл ажлуудыг хангаж байгаа бүх бичиг баримтууд бол Монголбанканд ирсэн. Монголбанкнаас тодорхой зөвшөөрөл авсан байгаа. Бас энэ хуулиар бол энэ банк нь Хөрөнгийн биржид бүртгэлтэй болсноороо зөвхөн Монголбанкны хяналтаас гадна Санхүүгийн зохицуулах хорооны хяналтад давхар орж байгаа. Тэгэхээр давхар, давхар хяналтууд хийгдээд явна. Бэлтгэл ажил бол хангагдаад явж байгаа. Энэ оны хувьд бол импорт 31 хувиар өссөн. Хэдийгээр хорио, цээрийн дэглэм, хил хаалттай байгаа ч гэсэн экспорт маань ч гэсэн тодорхой хэмжээгээр өсөж байгаа, импорт маань ч гэсэн өсөж байгаа. Тэгэхээр импорт 31 хувиар өссөн. Ирэх жил мэдээж хэрвээ эдийн засаг сэргэх юм бол, хил хорио нээгдэх юм бол илүү л их эрэлт хэрэгцээ гарах байх. Тэр хэмжээгээр ч гэсэн экспорт ч гэсэн өсөөд явна. Ийм үед 31 хувь өсөж байгаа учраас энэ л бүх төсөөллийг сайн муу, олон талаас нь бид нар төсөөллөө хийгээд явдаг. Энэ хэмжээний төсөөллөө хийгээд явж байгаа учраас нөөц дээрээ ч тэр, ханш дээрээ ч тэр, төлбөрийн тэнцэл, урсгал тэнцэл гээд бүх юмны төсөөлөл улсын хэмжээнд Монголбанканд өөрийн хэмжээндээ, одоогийнхоо нөхцөл байдлыг одоогийнхоо тоо баримт дээр хийгээд явчихсан. Тэгэхээр ерөнхийдөө тогтвортой байх боломжтой л гэж харж байгаа юм.
Т.Аюурсайхан: Улсын Их Хурлын гишүүн Чимэдийн Хүрэлбаатар асуулт асууна.
Ч.Хүрэлбаатар: Би нэг л зүйл асуух гэсэн юм. Монгол Улс бол саяхан саарал жагсаалтад орсон. Энэ саарал жагсаалтаас бас харьцангуй богинохон хугацаанд гарч чадсан. Энэ коронагаас болоод Эрээн, Замын-Үүдийн боомт хаагдахад Монгол Улсад эдийн засагт ямар хүндрэл учирч байгааг бид нар бүгдээрээ л мэдэж байгаа, мэдэрч байгаа. Саарал жагсаалт гэдэг бол үндсэндээ санхүүгийн салбарт бид нар хориг тавиулж байгаатай, Монгол Улсаас гадагшаа, дотогшоо явж байгаа санхүүгийн гүйлгээнүүд хоригт орж байгаатай яг адилхан тийм нөхцөл байдал үүсдэг. Саарал жагсаалтаас болоод Монгол Улсын арилжааны банкуудтай хамтарч ажиллаж байсан 30, 40 банк үйл ажиллагаагаа, хамтын ажиллагаагаа зогсоосон. Үүний горыг бид нар, монголчууд бол хангалттай амссан шүү дээ. Дахиад тийшээгээ яваад эхэлж байна уу гэж би айж байгаа юм. Монголбанкны ерөнхийлөгч Лхагвасүрэн таны энэ 2021 оны 7 дугаар сарын 26-ны өдөр өгсөн гүйлгээгээр та ХААН банкны Япон талын гүйлгээг шилжихийг зөвшөөрсөн тийм бичиг өгсөн юм байна лээ. Бүгдээрээ үзсэн. Та ч тэр олон хүмүүст хандаж бичиг өгсөн байгаа. Тэгэхээр та тэр бичгийг өгөхөөсөө өмнө энэ худалдан авч байгаа хүний эцсийн эзэмшигч нь хэн бэ гэдгийг зайлшгүй эцэслэн тогтоосон байх ёстой. Одоо бол нүүрэн дээр нь сайхан юмнууд тавигддаг. Үүний цаана эцсийн эзэмшигчийг олоход тийм амаргүй байдаг. Үүнийг маш хянамгай сайн үзэж байж олж тогтоох ёстой.
Хоёрдугаарт нь, энэ Монголын банкны хувьцааг авч байгаа мөнгө цэвэр мөнгө үү, бохир мөнгө үү гэдгийг зайлшгүй нягталж үзэх ёстой. Энэ ажил эцсийн эзэмшигч тодроогүй байхад дагаж тодрохгүй л байгаа. Энэ ажлыг мөн ялгаагүй хийх ёстой. Хэрвээ Монгол Улс энэн дээрээ хариуцлагагүй ажилласны улмаас дахиад саарал жагсаалтад орох юм бол Монголбанк та бүгдийг энэ Монголын ард иргэд, хувийн хэвшлийнхэн, бизнес эрхлэгчид бол барьж иднэ шүү. Дээр нь үүнд хяналт тавьж байх ёстой Авлигатай тэмцэх газар, Санхүүгийн мэдээллийн алба, тагнуул, Хууль зүй, дотоод хэргийн яам бүгд хяналтыг а, б-гүй тавьж байх ёстой. Хэрвээ энэ арилжаа, наймаанд Монголын улс төрчид, түүний дотор шийдвэр гаргагч нар оролцсон бол энэ бол дэлхий даяараа шившиг болно. Хэрвээ энэ нь нотлогдох юм бол, ийм зүйл боллоо гэж үзэх юм бол Монгол Улс юун саарал жагсаалт вэ, хар жагсаалт руу орно.
Тийм учраас эд яг эрх мэдэлтэй хүмүүс бүгдээрээ эс үйлдэл хэрхэвч хийж болохгүй. Нэг улс төрч ч юм уу, нэг хотын дарга ч байдаг юм уу, гүйлээ гээд энэ бүгдийг зөвшөөрч болохгүй. Та нар хийх ёстой ажлаа дуустал нь хийх ёстой. Эцсийн эзэмшигч тийм амар ил гарч ирэхгүй. Олон улсын шалгадаг тэр бүх байгууллагууд руу нь хандаж, мэдээллийг авсны эцэс дээр Лхагвасүрэн ерөнхийлөгч та эцсийн нэг шат дутуу байгаа гэж хэллээ. Тэрийг хийнэ. Хийхдээ олон нийтэд гарч мэдээлэл өгч, энэ мөнгө угаах, терроризмын эсрэг тэмцэж байгаа үүнтэй холбоотой бүх байгууллагуудтай зөвшилцсөний эцэст энд “за” гэдэг өгүүлбэрийг өгөх ёстой шүү. Тийм амар олдохгүй. Тийм учраас та энэ дээр туйлын.
Г.Занданшатар: Бадмаанямбуугийн Бат-Эрдэнэ гишүүн алга байна. Цэрэнпилийн Даваасүрэн гишүүн.
Ц.Даваасүрэн: Баярлалаа. Мөнгөний бодлого хэлэлцэхэд би нэг зүйлийг Монголбанкныханд олон жил хэлсэн. Гэхдээ өнөөдрийг хүртэл ямар нэг өөрчлөлт ороогүй. Төв банкны үндсэн зорилгыг Төв банкны тухай хуулийн 4.1 дүгээр зүйлд юу гэж заасан бэ гэхээр Монголбанкны үндсэн зорилт нь үндэсний мөнгөн тэмдэгтийн төгрөгийн тогтвортой байдлыг хангахад оршино гэж байгаа байхгүй юу. Өөрөөр хэлбэл, бусад гадаадын мөнгөн тэмдэгттэй харьцах тэр чадвар ханш, мөн худалдан авах чадварыг тогтвортой байлгана гэсэн үг байхгүй юу. Гэтэл өнөөдөр долларын ханш яаж байгаа билээ, унаад л байгаа. Ханшийн энэ асуудалд эзэн байхгүй болгоод хаячихсан. Уг нь энэ хуулиараа Төв банк байгаа байхгүй юу. Одоо би Төв банкны оруулж ирсэн үндсэн чиглэлийн юуг харахад бол энэ валютын ханшийн асуудлыг бол эрэлт, нийлүүлэлтээрээ зохицуулах энэ заалтаа л явуулж байгаа юм. Өөрөөр хэлбэл, үндсэн зорилтынхоо төлөө санаагаа чилээдэггүй ийм залхуу байгууллага. Тийм учраас өнөөдөр манай эдийн засгийн хямралын нэг гол нөхцөл болж байгаа валютын ханшийн асуудал бол удирдлагагүй болсон. Үе үеийн хямралд хамгийн гол цохилт өгдөг юм бол энэ.
Төв банк төгрөгийг тогтвортой байлгахын тулд экспортыг нэмэгдүүлэх чиглэлээр мөнгөний бодлого явуулдаг байх хэрэгтэй. Экспортыг нэмэгдүүлэх чинь төсвийн бодлогоосоо илүү мөнгөний бодлогоор дамжиж явдаг байх ёстой байхгүй юу. Экспортын чиглэлийн зээлүүдэд хямдралтай байх, хөнгөлөлттэй байх энэ бодлогыг явуулж байж өнөөдөр экспортын орлого нэмэгдэнэ. Тэгээд арилжааны банкуудаараа дамжуулаад байдаг. Мөнгөний бодлого дээр ийм урамшуулал зохицуулалтыг оруулж өгөх ёстой байтал энийгээ хийдэггүй. Ийм үүргийг үндсэн чиглэлдээ хүлээдэггүй. Тийм учраас өнөөдөр бол Монголын эдийн засаг ялангуяа ханшийн их өөрчлөлтөд өртсөөр ирсэн. Ханшийн өөрчлөлтийн хамгийн гол аюул бол ядуурал. Валютын ханш өөрчлөгдөхөөр импортын бараа үнэ ордог. Импортын бараа үнэ орохоор нөгөө худалдан авах чадваргүй иргэд маань улам ядуурдаг. Өөрөөр хэлэх юм бол, энэ иргэд ядуурч байгаагийн нэг гол буруутан бол манай Төв банк. Төгрөгийн худалдан авах чадварыг тогтвортой байлгаж чадахгүй байгаа учраас өнөөдөр иргэд ядуурч байгаа юм. Энэ үүргээ ойлгодоггүй.
Би үе үеийн Монголбанкны ерөнхийлөгч нарт хэлж байсан. Золжаргал гээд нөхөр байсан. Манай үүрэг биш гээд сууж байсан шүү дээ. Өөрийнх нь хуулийн 4.1-д төгрөгийн тогтвортой байдлыг хангана гэж байхад манай үүрэг биш ээ гээд ингээд сууж байсан. Тэр битгий хэл үндсэн зорилгоо мэддэггүй хүн Төв банкыг хүртэл удирдаж байсан ийм тохиолдол бол байсан. Тэгэхээр би одоогийн удирдлагуудад дахиад хэлье. Дахиад энэ үндсэн зорилгоо хангах чиглэлээр мөнгөний бодлогыг явуул аа. Хар гар удирдана гэдэг юм уу, эрэлт нийлүүлэлтээр зохицуулна гэдэг юм уу, ингээд хаяж болохгүй. Экспортын орлогыг нэмэгдүүлэх чиглэлд арилжааны банкуудтайгаа хамтраад мөнгөний бодлогоор тодорхой арга хэмжээнүүдийг авах ёстой. Иргэдэд, аж ахуйн нэгжүүдэд төгрөгийн тогтвортой байдал ойлгомжтой байх ёстой. Тэгж байж хүн бизнесээ төлөвлөнө. Та нар шиг эрэлт, нийлүүлэлтээрээ зохицуулна гээд ингээд харанхуй хаяж болохгүй. Энэ бол өнөөдрийн манай Төв банкны хамгийн том алдаа. Энийгээ засах хэрэгтэй.
Г.Занданшатар: Хэн хариулах вэ? Санал хэллээ дээ, тийм ээ? Дашдондогийн Ганбат гишүүн алга байна. Ганибалын Амартүвшин гишүүн.
Г.Амартүвшин: Баярлалаа. Төрөөс мөнгөний бодлого баримтлах үндсэн чиглэлийн Зорилт 3-ын 1 нь болохоор Төв банк цахим мөнгө гаргах асуудлыг судална гэсэн байгаа юм. Энэ хэр бодитой зорилт вэ? Яагаад гэвэл одоо гишүүд энэ крипто валют болон блокчейны асуудлыг хөндөж ярьж байна. Ер нь энэ сэдэв дээр уул нь Санхүүгийн зохицуулах хороо болон Монголбанк илүү чанга дуугармаар байна л даа. Зүгээр, энэ чинь эрсдэлтэй шүү, та нар алдвал өөрсдөө л хариуцаарай гэсэн хариулт биш, илүү гаргасан энэ койнууд нь аль нь яг жинхэнэ блокчейн дээр үндэслэсэн юм, аль нь хоосон зүгээр л нэг хөөсрөл байгаа гэдэг дээр мэдээлэл өгөх шаардлагатай гэж бодож байгаа. Энэ дээр жаахан хатуу байр суурьтай байвал зүгээр. Энэ дээр Санхүүгийн зохицуулах хорооны даргын байр суурийг тодорхой сонсмоор байна.
Хоёрдугаарт, Зорилт 2-ын 1 нь болохоор банкны салбарын тогтвортой байдал. Сая Хүрэлбаатар гишүүн ХААН банкны асуудлыг хөндлөө. Би бас энэ асуудлаар асуумаар байна, Лхагвасүрэн ерөнхийлөгч өө. ХААН банк бол дангаараа манай улсын хамгийн том арилжааны банк. Системийн банк. Дангаараа зах зээлийн 40-өөс илүү хувийг эзэмшдэг. Иргэдийн банкны үйлчилгээний зах зээлийн бараг 70 хувийг эзэмшдэг байх шүү, би хэрвээ буруу хараагүй бол. Тэгэхээр энэ бол их том ач холбогдолтой банк. Хэрвээ энэ сошиалаар яваад байгаа мэдээлэл, өөрөөр хэлбэл, Худалдаа хөгжлийн банкны эцсийн эзэмшигч нь ХААН банкны хувьцааг худалдаж авсан байвал энэ чинь Банкны тухай хуулийн 36.14-ийг зөрчөөд байгаа юм биш үү? Банкны нөлөө бүхий хувьцаа эзэмшигч өөр банкны нөлөө бүхий хувьцаа эзэмшигч байхыг хориглоно гэсэн заалт байгаа шүү дээ.
Өмнө нь болохоор ийм бас нэг тохиолдол гарч байсан шүү дээ. Худалдаа хөгжлийн банк, Улаанбаатар банк хоёрын асуудал. Тэр нь тэгээд тэр хоёр банк нийлээд энэ асуудал шийдэгдсэн. Зүгээр, энэ өмчийн маргаан биш, банкны хувьцаа эзэмшигчдийн маргаан болох юм бол өмнө нь бас нэг том системийн банкны хувьцаа эзэмшигчид хоорондоо маргалдаад, тэрнээс болж арилжааны банкных нь нэр хүнд нь унаад нэлээн эрсдэлтэй нөхцөл үүссэн шүү дээ. Тэгэхээр манай улсын хамгийн том банкан дээр ийм нөхцөл үүсэх юм бол энэ банкны салбарын тогтвортой байдал чинь бүрэн алдагдаад ганхаж эхэлнэ шүү. Энэ дээр Лхагвасүрэн ерөнхийлөгч та тодорхой хариу хэлмээр байна. Үнэхээр энэ сошиалаар яваад байгаа мэдээлэл нь үнэн юм уу, худлаа юм уу? Ямар үндэслэлээр Монголбанк татгалзахгүй гэдэг хариугаа өгсөн юм бэ? Яагаад гэвэл одоо бид нар чинь эдийн засгаа тэлнэ, өсгөнө гэж ярьж байгаа. Энд арилжааны банкуудын нөлөө болон дэмжлэг аягүй чухал байдаг. Энэ оны эхээр бид нар Банкны тухай хуулийн нэмэлт, өөрчлөлтөө батлуулсан. Бөөн юм болж байгаад батлуулсан. Банкны салбарын реформыг эхлүүлсэн байтал одоо бас нэг ийм тогтворгүй байдал үүсэх гээд байгаа юм биш үү? Банкны тухай хуулийн 36.1-ээр болохоор нөлөө бүхий хувьцаа эзэмшигч нь 20 хувиас илүү эзэмшиж болохгүй гэж байгаа шүү дээ. Тэгэхээр энэ чинь бас ингээд зөрчигдөх юм биш үү? Хэрвээ энэ асуудал үнэхээр үнэн юм бол. Энэ дээр та тодорхой хариулт өгнө үү. Баярлалаа.
Г.Занданшатар: 81 дээр, Лхагвасүрэн Монголбанкны ерөнхийлөгч.
Б.Лхагвасүрэн: Амартүвшин гишүүний хоёр дахь асуултыг хариулъя. ХААН банк бол Монголын томоохон арилжааны банк. Монгол Улсад таван нөлөө бүхий арилжааны банк байгаа. ХААН, Худалдаа хөгжил, Голомт, ХАС, Төрийн банк гэсэн. Эдгээр таван банк бол бүр системийнхээ 90 хувийг эзэмшдэг. Тэгэхээр маш нөлөө бүхий том банкууд. Банкны тухай хууль бол 2012 он, 2018 он, ингээд 2021 он гээд их олон, олон нэмэлт, өөрчлөлтүүд явсан. Тэгээд банкны хувьцаа эзэмшигчийн хувь хэмжээний дээд хязгаарыг тогтоож өгсөн, нөлөө бүхий хувьцаа эзэмшигч хэн байх вэ, тэрний холбогдох этгээдүүд нь ямар байдаг вэ, тэрэн дээр нь ямар хязгаар байх вэ гээд бүх зохицуулалтууд байгаа юм. Тэгээд, банкны нөлөө бүхий хувьцаа эзэмшигчийг эцсийн өмчлөгч гэдгийг нь тодорхойлдог бас тэр тодорхойлох бүх бичиг баримтуудыг Монголбанк өөр дээрээ аваад тэгээд эцсийн зөвшөөрлөө өгөөд ингээд явж байгаа.
ХААН банкны хувьд 2003 онд анх хувьчлагдсан. 2003 онд хувьчлагдахдаа 60 хувийг нь Токиогийн Хөрөнгийн биржид бүртгэлтэй Савада Холдингс гэдэг компани эзэмшдэг байгаа юм. Тухайн компани зөвхөн ХААН банкыг эзэмшихээс гадна бас олон улсад банк эзэмшдэг, Япондоо бас олон, олон бизнес эзэмшдэг ийм компани байна. Нээлттэй хувьцаат компани. Тухайн компанийн хувьцаа бол том, жижиг янз янзаараа өнөөдрийг хүртэл арилжаалаад явж байгаа. Савада гэдэг томоохон хувьцаа эзэмшигч нь анх авч байхдаа 46 хувийг эзэмшиж байсан бол одоо ингээд 26 хувь гээд буураад явж байгаа юм. Энэ болгон дээр нь урьд нь Монголбанк оролцдоггүй байсан. Одоо банкны тухай хуулиа сайжруулаад, шинэчлээд явж байгаа, бас бүх мэдээлэл дээр нь оролцоод, шаардлагатай нөхцөл шаардлагаа тавиад мэдээллээ аваад явж байгаа.
Ялангуяа энэ нөлөө бүхий хувьцаа эзэмшигчээр Худалдаа хөгжлийн банк буюу Худалдаа хөгжлийн банкны холбоотой этгээд байна гэдгээрээ нэмэлт тодруулгуудыг авсан. Тухайн компаниас нь ч авсан. Тухайн компаниас бол энд ямар ч гэрээ хэлэлцээ, ямар нэг оролцоо байхгүй гэдгээ бас хэлсэн байгаа юм. Энэ дээр нь Японд нь шалгалт явуулдаг компани руу магадлан мөрдөн шалгах ажиллагаа явуулдаг компани руу бас захиа өгч мэдээлэл авсан. Энэ дээр бол энэ нь тогтоогдоогүй гэсэн мэдээлэл ирсэн байгаа. Энэ бүх мэдээллээ аваад нягтлаад явж байгаа. Процесс бол явагдаж байгаа. Эцсийн зөвшөөрөл бол олгогдоогүй. Ер нь бол шинэ Банкны тухай хуулиар бол хувьцаа эзэмшигч нар бол ялангуяа таны дурдсан 90 хувьтай, 80 хувьтай, 60 хувьтай, 40 хувьтай гээд энэ олон хувьцаа эзэмшигчид бол шинэ Банкны тухай хуулиар бол 20 хувь руу орох ёстой. 2023 оны 12 сарын 31 гэхэд бүгдээрээ 20 хувь буюу энэ хуулийн хязгаарлалтад орох ёстой. Тэгэхээр энэ хүмүүс ч гэсэн өөрийнхөө хувьцаанаас зарахаас өөр замгүй ийм л хуулийн зохицуулалт үйлчилж байгаа учраас ийм арилжаанууд бол том, бага янз бүрийн хэлбэрээр явагдах нь ойлгомжтой. Энэ болгон дээр нь мэдээлээд, яг тэр мөнгө угаах, терроризмтой тэмцэх хууль, тэр хуулийн дагуу бүгдийг нь хянан шалгалтаа Төв банк хийгээд явна. Хэрвээ хууль бусаар ийм арилжаанд ороод ийм хувьцаа эзэмшигчид ороод ирвэл Төв банкны, манай Банкны тухай хууль дээр бид хэд саналын эрхийг нь түдгэлзүүлэх, хувь нийлүүлэгчдийн хуралд оролцуулахгүй байх, санал өгүүлэхгүй байх энэ бүх л хязгаарлалтуудыг авах ийм арга хэрэгслүүд нь Төв банканд байж байдаг учраас энэ дээр ийм эрсдэлтэй зүйл гарахгүй байх аа гэж бодож байгаа юм.
Г.Занданшатар: Баярсайхан дарга, 80 дээр.
Д.Баярсайхан: Гишүүний асуултад хариулъя. Виртуал хөрөнгө нь, ялангяа койн хүчин төгөлдөр мөрдөгдөж буй Үнэт цаасны зах зээлийн тухай хууль, Компанийн тухай хууль, Үндэсний төлбөрийн системийн тухай хуулийн хүрээнд хамрагдах хувьцаа, үнэт цаас, төрөгтэй адил үнэ цэнэ бүхий мөнгөн хөрөнгөөр баталгаажуулаагүй, Монголбанкны зөвшөөрөлтэй төлбөрийн хэрэгслийн шинжийг агуулаагүй, компанийн хөрөнгө, хувьцаа хэлбэрээр баталгаажих боломжгүй тул ирээдүйд учирч болзошгүй эрсдэл, хохирлыг төр аливаа хэлбэрээр хариуцахгүй болохыг Монголбанк, Санхүүгийн зохицуулах хорооноос албан ёсоор мэдэгдэж байна гээд мэдэгдлээ хийчихсэн. Энийг би бас уншаад тодруулъя гэж бодлоо. Ер нь бол технологийнх нь хувьд бид нар судалж байгаа. Яг блокчейн технологи дээр суурилсан койнууд токин уу, Эс Ти койн гээд олон хэлбэрүүд байгаад байгаа юм. Бид нарын хувьд бол гаргасан тэр койнуудыг бол үзэж байна л даа. Анхны койнууд нь гээд, анхны гарч байсан койн гэхэд бол ERC контракт 20 гэдэг дээр бичигдсэн байгаа. Гэхдээ яг энэ нь бол эцсийн өмчлөгч нь хэн бэ, хоорондоо шилжүүлэг хийх эрх байна уу, тэр койны төвлөрөл нь хаана вэ, идэвхтэй оролцогчид хэд байна вэ гэдгийг бол бид нарын зүгээс бас боломжийн хэмжээнд судалж болоод байгаа. Гэхдээ бүрэн дүүрэн итгэл үнэмшилтэй байна уу гэдэг бол дараагийн асуудал байгаад байгаа юм. Тэгэхээр ялангуяа олон улсын байгууллагуудаас аудитын байгууллагууд энэ технологийн бизнес дээр шинжилгээ дүгнэлт өгдөг. Энэ бол бас л адилхан хөгжөөд явж байгаа юм байна лээ. Энэ тал дээр бас бид олон улсын байгууллагуудтай хамтарч ажиллая гээд хүсэлтээ тавьчихсан байгаа.
Дараагийн одоо яг хэлэлцэгдээд явж байгаа Виртуал хөрөнгийн зохицуулалтын тухай хуулийн дагуу гэвэл одоо бүр трак хийдэг дэлхийн том дөрвөн компани байгаа юм байна. Аливаа тэр койноор юм уу, токиноос дамжиж байгаа хөрөнгө хаашаа урсаж байдаг вэ гээд эцсийн өмчлөгчийг олон хоорондын хамаарлыг нь тодруулдаг. Энэнээс бид нар хамгийн сайныг нь бол бас судалчихсан. Дөрвөн том платформ байгаа юм байна лээ. Одоо төсөв хэлэлцэж байх үед бол бас Улсын Их Хурлын эрхэм гишүүдийг дашрамд бас дэмжиж өгөөрэй гэж хүсмээр байна. Нэлээдгүй өртөгтэй юм байна лээ. Гэх мэтчилэн яг виртуал хөрөнгөтэй холбоотой асуудлуудыг бол нарийвчилж зохицуулах. Зөвхөн зохицуулагчийн нүдээр биш ирээдүйн салбарт ирж магадгүй, хөгжил дэвшил гэхдээ яг өнөө цагт бол иргэдэд маань бас санхүүгийн боловсрол багатай ч байна уу, мэдээлэл мэдээлэл хомстой холбоотойгоор эрсдэл өндөр учрах зэргээс сэргийлэх талаар бүхий нь тал бол арга хэмжээ авч хэрэгжүүлж байгаа гэдгээ хэлье гэж бодож байна.
Г.Занданшатар: Амартүвшин гишүүн 1 минут.
Г.Амартүвшин: Хаан банктай холбоотой асуудал дээр Лхагвасүрэн ерөнхийлөгч өө, ер нь бол банкны эцсийн өмч өмчлөгчийг бол заавал яг эргэлзээгүй тодорхойлох шаардлагатай. Энэ бол Банкны тухай хууль дээр байгаа, тийм ээ. Банкны тухай хуулийн нэмэлт, өөрчлөлтөөр ер нь бол бид нар реформ хийхдээ арилжааны банкнууд хоорондоо нийлж томрох юм уу, моржи энд аккужижн хийх боломжийг нь нээж өгсөн гэж би харж байгаа байхгүй юу. Тэгэхээр хэрвээ одоо юу гэдэг юм, Худалдаа хөгжлийн банк, ХААН банктай нь нийлэх гэж байгаа гэвэл, энэ нь тодорхой хэмжээгээр Банкны тухай хуулийн зорилт нь биелэгдэж байна. Гэхдээ тэгсэн тохиолдолд шударга өрсөлдөөний асуудал хөндөгдөнө. Тийм болохоор энэ асуудлыг бас та нар энэ талаас нь, би манай банкнууд өрсөлдөх чадвараа нэмэгдүүлэхийн тулд хоорондоо бас нийлж томрох өрсөлдөөн илүү ширүүн болохыг бол дэмжиж байгаа. Гэхдээ нөгөө эцсийн өмчлөгч гэдэг дээр маш анхааралтай хандахгүй байвал энэ бол арилжааны банкны систем, банкны системийн маш тогтворгүй байдалд чирч оруулна шүү.
Г.Занданшатар: Үг хэллээ. Одоо нэг гишүүний асуулт хариултын дараа зарчмын зөрүүтэй саналын томьёоллоор санал хураалт явуулна. Гишүүд чуулганы танхимд цуглаарай. Ер нь Амартүвшин гишүүний хэлээд байгаа ХААН банктай холбоотой асуудлаар Монголбанкны ерөнхийлөгч яг хуулиа л барьж ажиллаарай гэж удаа дараа сануулж байгаа шүү. Яг хуулийн хүрээнд л ажиллах ёстой шүү. Янз бүрийн ашиг сонирхол, аль эсхүл нөлөөнд автаж болохгүй, янз бүрийн хэлбэрээр.
Амартүвшин гишүүн ээ, дижитал мөнгөний харилцааны нэгдүгээр үе нь биткойн байсан бол хоёрдугаар үе нь блокчейн дээр суурилсан. Гуравдугаарх үе нь бол одоо энэ мөнгөний бодлогод нэг сарын өмнө бид шаардлага тавиад судалгаа эхлүүлж байгаа ажил бол CBDC буюу central bank digital currency гэдэг юм бол гуравдугаар үе нь болсон. Энийг дэлхийн ба Төв банкнуудын 80 хувь нь судалж байгаа. Одоо нэг төгрөг хэвлэж байхаас нэн ялангуяа бага үнийн дүнтэй Төв банкны төгрөг бол ирээдүйд зайлшгүй хэрэгцээ шаардлага бий болж магадгүй. Яагаад судлах шаардлагатай гэхээр урд хөрш маань Хятад улс дижитал юанийг энэ өвлийн олимпын үеэрээ зарлахаар аль хэдийн мэдэгдсэн. Хойд хөрш маань рублийг дижитал рублийн судалгааны ажил эхэлчихсэн бага дүнтэйнүүдээ гарахад бэлэн болж байна гэж урьдчилаад яаж байгаа юм. Ингээд нүүрсний тооцоогоо гэхэд л дижитал юаниар хийх бол манайх дижитал төгрөгийн харьцаа үүссэн байх шаардлагатай болно шүү дээ. Энэ чинь эрх зүйн орчин ч бий болгох шаардлагатай болно. Ийм учраасаа дижитал төгрөг дээр бол анхаарах хэрэгтэй байгаа юм.
 
Харин гадуур юу бол хэтэрч байна, Монголбанк, Санхүүгийн зохицуулах хороо бид хариуцлага хүлээхгүй гэж хэлэх их хангалтгүй байна. Энэ койны асуудал бол хэрээс хэтэрч байна гэж олон хүн ярьж байна. Хүмүүс цалингаа урьдчилж аваад койн худалдаж аваад байна, бараа материалын мөнгөө койн болгох гээд бөөнөөрөө хоосрох аюул их байна. Улсын Их Хурал, төрийн эрх барих дээд байгууллага, нэн ялангуяа төрийн мөнгөний бодлого хэлэлцэж байгаа үеэр анхааралдаа авахгүй бол болохгүй байна гэсэн ийм асуулт саналууд их ирж байна. Ийм учраас энэ мөнгөний бодлогод холбогдох заалтуудыг хэлэлцэх үед Учрал гишүүн ч гэсэн бас Виртуаль хөрөнгийн хууль дээр энийг оруулж байгаа учраас Виртуал хөрөнгийн хууль эцэслэгдэн гартал шинэ койн гаргахыг хязгаарламаар байна. Шинэ койн, шинэ бирж хоёрыг гарчихсан. Одоо гарчихсан шинэ койн шинэ биржийнхээ соён гэгээрүүлэх, эрсдэлийг удирдах ажлууд дээр илүү анхаараад, шинээр гарахыг зарлахгүй бол энэ бас сүүлийн үед бол хэт хавтгайрах нь өөрөө 1 их наяд орчим төгрөгийн гүйлгээ хийгдсэн гэж яригдаад байна шүү дээ. Ийм бодит байдал дээр бодитоор харахгүй бол сүүлд нь эрсдэлийн асуудлыг хянан зохицуулаагүй эс үйлдэл гэж бас хэлдэг шүү дээ. Энийгээ бас анхаармаар юм байна лээ. Ирц бүрдэж байх хооронд гишүүдийн гарсан санал асуулттай холбогдуулаад эцсийн хэлэлцүүлэг дээр ялангуяа саяын энэ заалтуудыг, найман саналаар санал хураалт явуулна. Тэрэн дээр виртуал хөрөнгөтэй холбоотой нэг заалт байгаа. Тэрэн дээрээ бас гүйцээн боловсруулах чиглэл өгч болно.
Ингээд эрхэм гишүүн Хассуурийн Ганхуяг.
Х.Ганхуяг: Ихэнх асуух гэж байсан асуултуудыг гишүүд асуучихлаа. Гэхдээ хэдэн асуулт асууя. Нэгдүгээрт болохоор инфляцын түвшинг 6 хувьд барина гэж тооцоолж байгаа юм байна. Тэгэхээр инфляцыг тооцоолдог тэр багцад ямар нэгэн өөрчлөлт орсон юм байгаа юу? Яг энийг харвал ерөөсөө ямар ч бодитой бус ийм тооцоолол харагдаад байна л даа. Энэ чинь бараг хоёр долоо хоногийн хугацаанд инфляц бол нэг оронтой тоо бусаар нэмэгдэж байна шүү дээ.
Одоо хүнсний ногоо бол дөрөв, тав дахин өсчихсөн, зарим нь бүр арав дахин өсчихсөн л байж байна. Мах, гурилын үнэ бол буураагүй л байна. Барилгын материал дунджаар 46 хувийн өсөлттэй байна. Манай дотоодод үйлдвэрлэдэг нь 5-10 хувийн өсөлттэй. Импортолж оруулж ирдэг нь 70-80 хувийн өсөлттэй байна. Тэгэхээр энэ инфляцыг хэрхэн яаж барих гэж байгаа юм бэ?  Та ингээд мөнгөний бодлогоо батлуулчихлаа гэж бодъё. Та тэгээд энэ мөнгөний бодлогынхоо зорилтод хүрэхгүй бол хэн хариуцлага хүлээх вэ? Улсын Их Хурал баталж өгснөөрөө хариуцлага хүлээх юм уу? Эсхүл та хариуцлага хүлээх юм уу гэдгийг тодорхой хариулт авмаар байна.Ирэх жил ер нь хэдий хэр хэмжээний санхүүжилтийг ипотекийн зээлд зарцуулахаар төлөвлөж байгаа вэ? Одоо иргэдэд бол яг бодит мэдээлэл хэрэгтэй байна. 1 их наяд төгрөг гэж зарладаг, тэгээд бодит байдал дээр бол 500 тэрбумыг өгдөг. Тэгээд ингээд эрэлт хоосон эрэлт бий болгодог. Тэрнээсээ болоод барилгын үнэ өсдөг, орон сууцны үнэ өсдөг. Энэ дээр нэг хариулт авчихмаар байна.
Зээлийн хүүг бууруулах стратегийн хүрээнд бид нар хадгаламжийн хүүг нь бууруулчихсан байдаг. Зээлийн хүү нь бодитой бас яг тэрийгээ дагаад тэр хэмжээнд бас буурдаггүй. Тэрнээс гарч ирж байгаа эх үүсвэр нь үндсэндээ бол дахин банк бус ч байдаг юм уу, эсхүл банкнуудын энэ бондууд ч байдаг юм уу, аль эсхүл бүр койн руу ч орсон гэсэн ийм мэдээллүүд байгаад байна. Энэ койнтой холбоотойгоор бас дахиад нэг асуулт асуух гэсэн юм. Гадаад, дотоодын иргэд хамтарч энэ койнийг гаргаж байгаа. Мөнгө гадагшлах урсгал дээр хяналт тавигдаж байгаа эсэх дээр бас нэг асуулт байна. Үндсэндээ 2 их наяд төгрөг энэ койнд орчихсон байна гэсэн мэдээ байгаад байна л даа. Яг одоо гарчихсан байгаа дээр энэ блокчейний технологи нь байгаа эсэх дээр би Баярсайхан даргаас асуух гэсэн юм. Тэгээд үндэслэсэн юм байгаа юу, үгүй юу? Ер нь бол Хөрөнгийн зах зээлийн хууль ч байдаг юм уу, Үнэт цаасны зах хуулиар бол олон нийтээс төвлөрүүлж байгаа хөрөнгийг Санхүүгийн зохицуулах хороо хариуцдаг шүү дээ. Тэгэхээр хуулийн зохицуулалт байхгүй гээд хойш нь суугаад байж болохгүй л санагдаад байгаа юм. Тэгээд дараа нь асар олон хүн мөнгө хөрөнгөө алддаг. Тэгээд Сүхбаатарын талбай дээр жагсдаг, тэгээд төсвөөс тэрийг нь санхүүжүүлэх асуудал үүсэх л ийм л эрсдэл харагдаад байгаа юм л даа. Энэ тал дээр та бүхнээс хариулт авах гэсэн юм. Баярлалаа.
Г.Занданшатар: 81 дээр, Монголбанкны ерөнхийлөгч
Б.Лхагвасүрэн: Ганхуяг гишүүний асуултад хариулъя. Инфляц 9 сарын сүүлийн байдлаар бол Монголбанкны зорилтот түвшнээс бол давчхаад явж байгаа. 10 сарын инфляцын түвшин бол 9 сарын инфляцын түвшинтэй ойролцоо гарах болов уу гэсэн бас тооцоо судалгаанууд байна. Оны төгсгөл рүү бол жоохон эрэлт өсдөг, улирлын шинжтэйгээр. Цагаан сар, шинэ жил гээд. Тэр утгаараа бас яг бизнесийн идэвхтэй сизон биш байдаг, яг оны эхний үе бол. Тэр утгаараа бол ерөнхийдөө инфляц эрчимжих тийм тооцоолол бол байгаа. Гэхдээ 2022 оны сүүлийн хагас руугаа эдийн засаг сэргээд, бүх юм тогтворжоод ирэх юм бол инфляц өөрөө 6 хувийн буюу Монголбанкны зориулалтын түвшин рүү ойртох ийм тооцоо судалгаа байгаа болохоор Монголбанкны 2022 оны мөнгөний бодлого, үндсэн чиглэл бол угаасаа энэндээ таарсан чиглэлд орж ирж байгаа. Эдийн засгийг өөрийг нь 5.9 хувь өсгөхийн тулд бол мөнгөний нийлүүлэлт тодорхой хувиар өсөх ёстой, зээл бас тодорхой хувиар гарч өсөх ёстой. Тэр утгаараа бүх тооцоо судалгаанууд нь хоорондоо нийцтэй хийгдсэн байгаа. Бас мөн Монгол Улсын Засгийн газрын төсөвтэй уялдуулсан, тооцооллоо.Төсвийн төсөөлөл бол бас их болгоомжтой байгаа. Сангийн яамны дотоодын нийт бүтээгдэхүүний өсөлтийн төсөөлөл бол 4.9 хувь байхад Монголбанкных 5.9 ч гэдэг юм уу, арай түлхүү байгаа. Тэгэхээр энэ маань өөрөө бол бас нийцтэй байгааг бол харуулж байна л гэж л Монголбанкны зүгээс үзэж байгаа юм.
Энэ онд бол ипотекийн зээл бол яг өнөөдрийн байдлаар 861 тэрбум төгрөг гарсан байна. 11400 хүрэх ингээд орон сууцтай болсон. Бид хэд бол Засгийн газрын эрүүл мэндээ хамгаалж, эдийн засгаа сэргээх тэр төлөвлөгөөний хүрээнд ипотекийн зээлийг хамтран хэрэгжүүлэхээр ингээд оруулсан. Тэр төлөвлөгөөн дотор бол жил болгон 700 тэрбумаар гэдгээр төсөөллөө хийсэн байгаа. Тэгэхээр 2022 онд бол төсөөлөл, төлөвлөгөөгөөрөө бол 700 тэрбум төгрөгөөр гаргана гэдгээрээ явж байгаа. Ирэх оны 1 сарын 1-нээс эхлээд хойшлуулсан байсан ипотекийн зээлийн төлбөрүүд ороод ирэхээр эх үүсвэр дээр бол ямар нэг асуудал үүсэхгүй, өөрөө өөрийгөө санхүүжүүлж, орж ирсэн төлбөрийн эх үүсвэр нь буцаад гарах маягаар ингээд явах учраас энэ дээр бол ямар нэг саатал гарахгүй гэж харж байгаа. Зээлийн хүү бууруулах стратеги батлахад зээлийн хүүгийн дундаж бол 16 бараг 17 хувь руу ойрхон байсан бол өнөөдрийн байдлаар 14.4 хувь буюу хоёр нэгж хувиар буурсан байна. Стратеги төлөвлөгөөнийхөө хүрээнд гарсан бидний өөрийн төлөвлөгөөгөөр бол 2023 он гэхэд бол бүр сарын 1 хувь буюу 12 хувь руу хүртэл оруулна гэдгээрээ, энэ төлөвлөгөө маань бүрэн хэрэгжих боломжтойгоор явж байгаа. Тэгээд зээлийн хүү буурах хандлага цаашаа улам үргэлжилнэ. Эх үүсвэрийн зардал бол хамгийн том зардал байсан бол одоо харилцах хадгаламжийн хүү буурснаараа энэ маань нэлээн боломжийг, орон зайг бий болгож байгаа.
Дээр нь ирэх онд бол зээлийн маргаантай холбоотой асуудлуудыг хууль, эрх зүйн орчныг сайжруулахаар төлөвлөгөөнд тусгаж төсөлдөө оруулсан. Муу зээл юм уу, зээл шүүх дээр очоод маргаан болоод цаг хугацаа алдаад эрсдэлийн сан байгуулаад зардал өсөөд байдаг. Энэ бол хууль, эрх зүйн орчны шинэчлэлээр шийдээд өгөх юм бол зээлийн хүү улам доошоо буурах, илүү эрчимтэй буурах ийм боломж нь бүрдэнэ гэж харж байгаа юм. Хамгийн, зүгээр мөнгө гадагшилж байгаатай холбоотойгоор Монгол Улс бол одоо энэ санхүүгийн зах зээл нь либерал гэдгээр явдаг чөлөөтэй. Орох, гарах урсгал дээр ямар нэг хязгаар тавьдаггүй. Хэрвээ хязгаар тавих юм бол олон улсын нөгөө зарчим, гэрээ хэлэлцээрээс ухарсан болох учраас энэ дээр ямар нэг хязгаарлах, хорио тавих ийм зохицуулалт бол байдаггүй. Тэгэхдээ Монголбанкны зүгээс бол гадагшаагаа байгаа төлбөр тооцоон дээр яг юун зориулалттай гарч байна, ялангуяа энэ койнтой холбоотойгоор төлбөр тооцоо хэр байна гэдэг дээр бол статистик судалгааг аваад, судалгаа бол хийгээд явж байгаа юм.
Г.Занданшатар: Биткойны асуудлаар Баярсайхан дарга.
Д.Баярсайхан: Ганхуяг гишүүний асуултад хариулъя. Олон төрлийн койнууд гарч байна. Яг пюре гэдэг юм уу, тэр блокчейн технологи яг суурилсан тэр технологийн шийдлүүдийг яг үнэ цэнэтэй агуулгуудыг нь өөртөө бүрэн дүүрэн агуулагдсан уу гэдгийг ялгахад бол бас амаргүй байгаа. Гэхдээ хорооны зүгээс бол гарч байгаа койнууд дээр судалгаа хийж байгаа. Тодорхой койнууд бол бас ямар смарт контракт дээр, ямар бичилтээр хийгдсэн бэ гэдгийг бид нар өөрсдийнхөө хэмжээнд бол судлаад дүгнэлт гаргаад байгаа. Гэсэн хэдий ч бас энэ дээр 100 хувь итгэлтэй биш байна. Ялангуяа блокчейн технологи дээр 100 хувь суурилж чадаж уу, үгүй юу, энийг бол олон улсын аудитын байгууллагуудаар бас үнэлэлт дүгнэлт өгүүлэх. Ер нь бол олон улсын топ дөрөв ч гэдэг юм уу аудитын байгууллагууд хажуудаа бас блокчейн технологи дээр суурилсан энэ технологи үйлчилгээн дээр аудит хийхээр судалж байгаа юм байна лээ. Тэгээд энэ дээр нь бол бид нар эд нарын үнэлэлт, дүгнэлтийг бас авъя гэсэн байдлаар харьцаад ажиллаж байгаа. Ер нь бол энэ салбар дээр бас магадгүй, хэрвээ хууль батлагдаад яг одоогийн хуулийн төслийн хүрээнд бол Санхүүгийн зохицуулах хороо бүртгэлийн ажлыг нь хийхээр тусгагдчихсан байгаа. Хэрвээ энэ хэлбэрээр яваад тусгагдах юм бол бид нар олон улсын экспертүүдийг, дээрээс нь энэ зах зээл дээр гарч байгаа тэр трак хийдэг ч юм уу платформуудыг ашиглая гээд бас судлаад явж байгаа гэдгийг хэлье гэж бодож байна.
Г.Занданшатар: Санал хураалт явуулна. Зарчмын зөрүүтэй найман санал байгаа. Гишүүд чуулганы танхимд цуглаарай. Виртуал хөрөнгийн тухай хууль ирэх долоо хоногт хэлэлцэж эхэлнэ. Тэгээд хууль эрх зүйн орчин бүрдтэл одоо шинээр койн гаргахыг бирж, койны үйл ажиллагааг хязгаарлахгүй бол энэ хяналтаас гарахад хэмжээнд хүрээд байна гэж экспертүүд зөвлөөд байна. Иргэд олон нийт ч гэсэн эрсдэлээ тооцож койны асуудал дээр судалгаа тооцоотой хандах шаардлагатай.
Санал хураалт явуулахад бэлэн үү. Санал хураалт явуулна. Гишүүд асуулт асууж, хариулт авч дууслаа.
Байнгын хорооноос гаргасан зарчмын зөрүүтэй саналын томьёоллоор санал хураалт явуулна. Зарчмын зөрүүтэй найман санал байгаа.
“Төрөөс мөнгөний бодлогын талаар 2022 онд баримтлах үндсэн чиглэл батлах тухай” Монгол Улсын Их Хурлын тогтоолын төслийн талаарх зарчмын зөрүүтэй саналын томьёоллоор санал хураалт явуулна.
Нэг. Эдийн засгийн байнгын хорооны дэмжсэн санал:
 
1.Тогтоолын төслийн 2.1 дэх дэд заалтыг дараах байдлаар өөрчлөн найруулах:
 
“1/макро эдийн засгийн тогтвортой байдлыг хангаж, бизнесийн орчин болон эдийн засгийн өрсөлдөх чадварыг сайжруулах замаар экспортыг дэмжсэн, нэмүү өртөг шингэсэн аж үйлдвэрлэлийг хөгжүүлэх стратеги төлөвлөгөө боловсруулж, уг төлөвлөгөөг эдийн засгийн сэргэлт болон өсөлтийн хүртээмжийг дэмжихэд чиглэсэн төсөв, мөнгө, санхүүгийн бодлоготой уялдуулан хэрэгжүүлэх;”.
 Санал гаргасан: Улсын Их Хурлын гишүүн С.Чинзориг, Х.Булгантуяа, М.Оюунчимэг, Ц.Цэрэнпунцаг, Б.Пүрэвдорж
/цаашид “Ажлын  хэсэг” гэх/
 
Дэмжсэн, дэмжээгүй гурав хүртэл гишүүн үг хэлж болно. Бөхчулууны Пүрэвдорж гишүүн үг хэлнэ. Цэрэнпилийн Даваасүрэн гишүүнээр тасаллаа.
Б.Пүрэвдорж: Энэ дээр “экспортыг дэмжсэн” гэдэг үг орсон байгаа. Ажлын хэсэгт би өөрөө орсон болохоор махны экспортыг нэмэгдүүлэх талаар авах арга хэмжээний хүрээнд энэ саналыг оруулсан гэж ойлгож болно. Манай монголын махны компаниуд өнгөрсөн 30 жилийн хугацаанд төрөөс ямарваа нэгэн дэмжлэггүйгээр үйл ажиллагаа явуулж ирсэн. Бүх компаниуд бүгдээрээ банкнаас намар зээлээ авдаг, тэгээд малаа малчдаас аваад бэлтгэдэг. Тэгээд экспортод гаргаад үлдсэн махаа хавар дотоодын хэрэгцээнд борлуулаад дууссаны дараа бүх мөнгө нь бүгдээрээ банкны хүүнд яваад дуусдаг юм. Тэгээд энэ компаниуд ерөөсөө үйлдвэрлэлээ өргөтгөж чаддаггүй, шинэ хөрөнгө оруулалт хийж чаддаггүй ийм нөхцөлд л урд хормойгоороо ар хормойгоо нөхөөд л ингээд л явдаг ийм байлаа. Тэгэхээр ер нь сүүлийн үед 10 их наядын хөтөлбөр гээд бас тодорхой хэмжээгээр Засгийн газраас хэрэгжүүлж байгаа энэ төсөл, хөтөлбөр бол бизнесийг хөгжүүлэхэд бас хувь нэмрээ оруулж байгаа. Тэгэхээр “экспортыг дэмжсэн” гэдэг энэ заалт дотор гол нь махны үйлдвэрлэлийг дэмжих. Өөрөөр хэлбэл, ялангуяа Хятадын хөрөнгө оруулагч нар бол маш бага хүүтэй зээлээр орж ирж Монгол Улсын зах зээл дээр махны компаниудыг, үндэсний компаниудыг шахах ийм бодлого явагдаж байгаа.
Тийм учраас махны үйлдвэрлэлийн салбарт ажиллаж байгаа энэ аж ахуйн нэгжүүдийг дэмжихийн тулд 3 хувийн хүүтэй 200 тэрбум төгрөгөөс багагүй ийм зээлийг зах зээлд оруулах, үндэсний үйлдвэрийн компаниудад олгох энэ ажлыг зохион байгуулах зорилгоор хийгдэж байгаа юм. Тийм учраас протокол би тэмдэглүүлж үлдээх зорилгоор Монголбанкны ерөнхийлөгч Лхагвасүрэнгээс энэ “экспортыг дэмжсэн” гэдэг дотор аль аль салбар орж байгаа вэ гэдгийг танаас асуугаад, тэгээд ер нь хэр зэрэг хөрөнгө оруулалт, хэдэн хувийн хүүтэй зээл гаргах боломжтой вэ гэдгээ асууя. Баярлалаа.
Г.Занданшатар: Дэмжсэн дэмжээгүй үг л хэлнэ. Асуулт, хариултын цаг дууссан байгаа. Цэрэнпилийн Даваасүрэн гишүүн.
Ц.Даваасүрэн: Яг энэ зарчмын зөрүүтэй санал дээр экспортыг дэмжье гэж байгаа юм байна шүү дээ, зөв. Экспортыг дэмжих замаар одоо та нар үндсэн зорилтдоо оруулчих л даа, нэг удаа. Юунаас нь айгаад байгаа юм. Үндэсний мөнгөн тэмдэгтийн тогтвортой байдлыг хангана гээд оруулчихаач дээ. Ханшийг тогтвортой байлгана гээд. Яагаад оролцож болдоггүй юм? Энэ дээр тийм чиглэл өгчхөөч, Их Хурлын дарга аа? Нэг удаа ч болтугай эд нар төгрөгийн тогтвортой байдлыг хангах ийм зорилтоо тавиг л дээ. Тэгэхгүй тэгээд л валютын эрэлт, нийлүүлэлтээр зохицуулна гээд хаячхаад байж болохгүй шүү дээ. Дарханы арьс ширний цогцолборыг одоо барьж эхлэх юм бол 2022 онд барьж эхлэх юм бол 2024 онд ашиглалтад орно. Та нар энэнд бас оролц, Төв банк. Бүр хамгийн багадаа 500 сая доллар орно. Ийм юманд та нар тархиа чилээ л дээ. 500 сая доллар орно. 100 сая доллароор энэ үйлдвэр ашиглалтад орно, хоёр жилийн дотор барина. Ингэж чадах юм бол, бид нар ер нь өөр юмаар валют олж чадахгүй шүү дээ. Одоо хэдэн, хулгай дээрмээр янз бүрээр л баялгаа зөөхөөс өөр юм бид нарт алга байна шүү дээ. Тэгээд баялгаа зөөгөөд мөнгө олж байгаа нөхдүүд чинь ийм юм руу хөрөнгө оруулалт хийхгүй байна шүү дээ. Манай хөрөнгө оруулалт гээд л ингээд л хашхираад л байдаг мөртөө яг цагтаа тулаад ирэхээр гадаадад мөнгөө шидчихээд ийм юм руу хөрөнгө оруулалт хийхгүй байна шүү дээ манайхан. Тэгээд та нар хий л дээ. Та нар оролцон энэ дээр.
Органик хүнс байна. Хоёр дахь валют болох боломж бол органик хүнс. Арьс ширийг хэдүүлээ хоёр жилийн дотор 500 сая доллар олгодог болгочихъё. Тэгээд органик хүнс дээр, Монголын газар хөрсөн дээр ургаж байгаа органик хүнс дээр Хятадын баян тарган зах зээл рүү нь бас юм оруулах юм бол оруулж болно. Тэнд 40 сая хүүхэд төрж байна. Тэнд бид нар яагаад органик хүүхдийн сүү нийлүүлчихье гэж бодохгүй байгаа юм гэх мэтээр бодох юм бол манайд бол боломж бий. Гаднынхныг оруулж ирээд манай органик хуурай сүүгээр хүүхдийн сүү хийгээд ингээд байх юм бол болно шүү дээ. Манай бизнесменүүд дээрмээр мөнгө олсон учраас залхуу байхгүй юу. Тэд нар хөдөлмөр ч мөнгө олоогүй байхгүй юу. Залхуу, элдэв хулгай луйвраар мөнгөтэй болсон учраас залхуурдаг. Ийм юм руу хөрөнгө оруулалт хийдэггүй байхгүй юу. Тийм учраас ийм юмаа төр өөрөө л ингэж авч явж чадахгүй бол шал худлаа. Татвар хөнгөлөөд өгөөч, хөрөнгө оруулалтыг дэмжээд өгөөч гэж хашхирахаас өөр юм байхгүй. Яг ийм чиглэл рүү олигтой хөрөнгө оруулалт хийж байгаа хүн байна уу? Байхгүй л байна шүү дээ.
Тийм учраас яалт ч байхгүй энэ дээр төрийн зохицуулалтаар, мөнгөний бодлогоор та нар дэмжээд валютын нөөцөө нэмэгдүүлэх чиглэл рүү тодорхой үйлдвэрлэлүүдийг дэмж ээ, дэмж. Та нар тэр битгий хэл хувь хүний зээлийг банкнаас Төв банкны болгож авсан юм байж л байгаа шүү дээ. Энийг санхүүжүүлчих юм бол та нарт бололцоо байгаа юу, байгаа шүү дээ. 3 их наядыг 2014, 2015 онд гаргаж л байсан шүү дээ. Тэгээд 100 сая доллароор та нар нэг арьс ширний үйлдвэрийг санхүүжүүлчих л дээ, зориг гаргаад. Тэгээд 500 сая доллар олоод ир л дээ. Зүгээр л орж ирэх юм байна лээ. Яг тэр Итали технологиор үйлдвэрлэчих юм, тэр  мебелийн үйлдвэрүүд IKEA, H&M, юу байдаг юм. Ер нь брэндүүд бүгдээрээ савхин эдлэлийг хийдгүүд нь тэр Италиар яачих юм бол дуугүй худалдчих юм байна лээ. Сая бид нар Русская коже дээр очоод ирлээ шүү дээ. Хятадууд хүртэл тэд нараас савхи авч байгаа байхгүй юу. Манай монгол савхны сайн чанар юу вэ? Маш нягт байдаг учраас одоо ингээд савхи нугалрахаараа урагдаад байдаг шүү дээ. Монгол савхи урагддаггүй байгаа байхгүй юу даа. Тийм учраас л бид нар энэ савхиа брэнд болгох, валют болгох чиглэл рүү Төв банк санаа зовохгүй юм бол одоо хэн санаа зовох юм бэ? Энэ макро эдийн засгийн бодлогын нэг гол тулгуур нь мөнгөний бодлого, дараагийнх нь төсвийн бодлого. Мөнгөний бодлого чинь хувийн хэвшлийг дэмжихэд зориулагдсан гол бодлого нь шүү дээ. Энэ дээрээ та нар зоригтой, үндсэн зорилтынхоо хэрэгжүүлэх тухай заалт оруулж чаддаггүй.
Г.Занданшатар: Санал хураалт явуулахад бэлдээрэй. Энэ хуульд нийцэхгүй болчихно. Худалдаа, эдийн засаг, экспорт гээд энэ чинь экспортыг дэмжих. Энэ чинь өөрөө худалдаа гэсэн үг. Экспорт чинь гадаад худалдаа. Тэрийг санхүүжүүлэх ЭКСИМ банк. Тэгээд эдийн засгийн бодлого, төлөвлөлт чинь ингэж нэг цогц болж байж энэ ажлыг хэрэгжүүлдэг. Японы энэ загварыг дуурайгаад Золжаргал 2014, 2015 онд тэр хөтөлбөр хэрэгжүүлсэн боловч экспортыг дэмжих биш импортыг тогтворжуулахад чиглэгдсэн учраас алдаа болоод, тэрийг Банкны хуулиар хаачихсан байхгүй юу. Төсвийн шинж чанартай үйл ажиллагаа явуулж болохгүй, санхүүжилт хийж болохгүй гээд бүгдийг нь хаачих. Төв банкны хуульдаа өөрчлөлт оруулахгүй бол. Түрүүн Батшугар гишүүн чухал асуугаад байлаа. Санхүүгийн тогтвортой байдлын зүйл, шинэ яам байгуулагдахаар Монголбанктай яаж уялдах юм бэ? Тэр механизмыг Японы загвар энэ тэрээр ЭКСИМ банктай нийлүүлж бас нэг загвар гаргах асуудал энэ дотроо бүрдүүлэх хэрэгтэй эдийн засгийн асуудал.
Өнөөдөр төсөв, төсвийн хүрээний мэдэгдэл олон асуудал хэлэлцэнэ. 100 гаруй санал хэлэлцэнэ.
Санал хураалт. 27 гишүүн дэмжиж, 54 хувийн саналаар санал дэмжигдлээ.
2.Тогтоолын төслийн 2.3 дахь дэд заалтын “... ФАТФ-ын зөвлөмжийн үнэлгээг дээшлүүлэх;” гэснийг “... ФАТФ-ын зөвлөмжийн үнэлгээг дээшлүүлэх, зөвлөмжид нийцүүлэн виртуал хөрөнгийн үйлчилгээ үзүүлэгчийн салбарын мөнгө угаах болон терроризмыг санхүүжүүлэх үндэсний эрсдэлийн үнэлгээнд үндэслэн эрсдэлд суурилсан хяналт шалгалтын тогтолцоог бий болгох, олон нийтийг соён гэгээрүүлэх ажлыг эрчимжүүлэх;“ гэж өөрчлөн найруулах.
Санал гаргасан: Ажлын хэсэг
 
Энэ дээд талын хоёр заалт чинь Засгийн газарт өгөх чиглэлтэйгээ хамт, Засгийн газар, Монголбанк гэдэг. Энийгээ сайн ялгахгүй бол.
Санал хураалт. Хууль зүйн байнгын хороон дарга Сандагийн Бямбацогт суудалдаа суу. Санал унаад байна.
Ширнэнбаньдын Адьшаа гишүүн горимын санал гаргана.
Ш.Адьшаа: Энэ санал хураалт дээр төхөөрөмж гацлаа. Би сая уул нь дэмжсэн юм. Тэгэхээр дахин санал хураалт явуулж өгөөч, дарга аа?
Г.Занданшатар: Дахин санал  хураалт биш, энэ саналыг хүчингүйд тооцож өгөөч гэсэн санал.
Саяын гаргасан санал хураалтыг хүчингүйд тооцох Ширнэнбаньдын Адьшаа гишүүн горимын саналаар санал хураалт явуулна.
Санал хураалт. 29 гишүүн дэмжиж, 58 хувийн саналаар санал хураалтыг хүчингүйд тооцлоо.
Энэ санал хураалтыг хүчингүй болсонд тооцсон учраас санал хураалтыг дахиж явуулъя.
29 гишүүн дэмжиж, 58 хувийн саналаар хувийн саналаар энэ санал дэмжигдлээ.
3.Тогтоолын төслийн 2.7 дахь дэд заалтын ““Эрүүл мэндээ хамгаалж, эдийн засгаа сэргээх 10.0 (арван) их наядын цогц төлөвлөгөө”-нд тусгагдсан...” гэснийг ““Эрүүл мэндээ хамгаалж, эдийн засгаа сэргээх 10.0 (арван) их наядын цогц төлөвлөгөө”-ний зориулалтыг хөрөнгө оруулалтыг нэмэгдүүлэх чиглэлээр өргөтгөж, зээлдэгчид тавьж байгаа зарим нөхцөл, шаардлагыг сулруулан, ...” гэж өөрчлөх.
Санал гаргасан: Ажлын хэсэг
27 гишүүн дэмжиж, энэ санал дэмжигдлээ.
Энэ арилжааны банкнуудын зээлийн шаардлагыг ингээд Улсын Их Хуралд сулруул гэж чиглэл өгч болдог юм уу, Монголбанк?
4. Тогтоолын төсөлд дараах агуулга бүхий 3 дахь заалт нэмэх:
 
“3.Төрөөс мөнгөний бодлогын талаар баримтлах үндсэн чиглэлд туссан инфляцын зорилтот түвшинг хангах хүрээнд төсөв, мөнгөний бодлогыг уялдуулж, цар тахлаас үүдэлтэй бараа бүтээгдэхүүний нийлүүлэлтийн доголдлыг арилгаж, хангамжийг нэмэгдүүлэх арга хэмжээ авч хэрэгжүүлэхийг Монгол Улсын Засгийн газар /Л.Оюун-Эрдэнэ/-т даалгасугай.”.
Санал гаргасан: Ажлын хэсэг
 
Санал хураалт. 31 гишүүн дэмжиж, 66 хувийн саналаар санал дэмжигдэж байна. Тэгэхдээ энэ бол Монголбанкны зорилт, Засгийн газрынх гэхээс энэ Гадаад худалдааны яамны хийдэг ажил шүү дээ. Нийлүүлэлтийг удирдан зохицуулах ажил бол.
 5.Тогтоолын төсөлд дараах агуулга бүхий 4 дэх заалт нэмэх:
 
“4.Инфляцын зорилтыг хангах чиглэлээр Засгийн газраас хэрэгжүүлэх арга хэмжээг макро эдийн засгийн тогтвортой байдал, гадаад, дотоод тэнцвэрийг алдагдуулахгүйгээр дэмжин ажиллахыг Монголбанк /Б.Лхагвасүрэн/-д даалгасугай.”.
 
Санал гаргасан: Ажлын хэсэг
 
Санал хураалт. Энэ Хөгжлийн банкаа ЭКСИМ банк хэзээ олгох юм бэ?
31 гишүүн дэмжиж, 67.4 хувийн саналаар санал дэмжигдлээ. /Тэгээд зээлдэгчийн шаардлагыг бууруулах гэж оруулаад/
6.Тогтоолын төслийн 2 дахь заалтад дараах агуулга бүхий 8 дахь дэд заалт нэмэх:
 
“8/Хөрөнгийн зах зээл болон Засгийн газрын дотоод үнэт цаасны зах зээлийг дэмжих, төгрөгийн жишиг хүүг тогтоох зорилгоор Засгийн газрын дотоод үнэт цаасыг “Засгийн газрын өрийн удирдлагын 2019-2022 оны стратегийн баримт бичиг батлах тухай” Монгол Улсын Их Хурлын 2019 оны 55 дугаар тогтоолд нийцүүлэн үнэт цаасны зах зээлд тогтмол гаргах.”.
Санал гаргасан: Улсын Их Хурлын гишүүн Х.Булгантуяа
 
Санал хураалт. Асуулт байхгүй, дэмжсэн, дэмжээгүй үг хэлж болно. Санал хураалтыг хүчингүйд тооцлоо. Хүрэлбаатарын Булгантуяа гишүүний гаргасан саналаар Чимэдийн Хүрэлбаатар гишүүн үг хэлнэ.
Ч.Хүрэлбаатар: Засгийн газрын үнэт цаас гаргах тухай яриад явчихлаа л гэж ойлголоо. Засгийн газрын үнэт цаас гаргахыг мөнгөний бодлого дотор оруулж, Монголбанканд үүрэг өгдөг нь одоо юу л бол доо. Хоёрдугаарт, Засгийн газар үнэт цаас гаргах энэ зохицуулалт нь өөрөө Өрийн удирдлагын хуулиараа зохицуулагдаад явж байгаа. Шаардлагатай бол гаргана, шаардлагагүй бол гаргахгүй шүү дээ. Хэрвээ тэр үнэт цаас байнга тогтмол гаргаад эхлэх юм бол хүүгийн дарамтыг нь яах юм, хүүг нь яах юм? Жишиг тогтооно, жишиг хүү тогтооно гэж ярьдаг. Тэгэхдээ тэр жишиг хүү нь яг хэнд хэрэгтэй хүү билээ? Тэгээд төсөв дээрээ дарамт авдаг. Зээлээ авсан хүүндээ Монгол Улс 1 их наяд 500 тэрбум төгрөг төлж байсан тохиолдол байгаа шүү дээ. Жилд 1.5 их наяд төгрөгийг авсан зээлийнхээ хүүнд. Тэгээд өндөр хүүтэй үнэт цааснуудыг болиулангуутаа жилд төлдөг хүүгийн төлбөр 700, 800 тэрбум руу буугаад ирдэг. Тэгэхээр ингээд тогтмол гарга гэдэг ийм зүйлийг эндээс өгөх бол буруу шүү дээ.  Ер нь бол маш буруу бодлого. Тэгээд буруу бодлогын юмнуудыг оруулж ирээд ингээд явах нь бол буруу л зүйл байгаа юм. Тэгэхээр энэ дээр, мөнгөний бодлого дээр энийг оруулж ирж хийх бол буруу л гэж хэлээд, тэгээд дэмжихгүй байхаар үгээ хэлж байна.
Г.Занданшатар: Дэмжихгүй үг хэллээ.
Санал хураалт. Энэ бол өрийн удирдлага энэ тэртэйгээ уялдахгүй бол гадаад, дотоод өрийн харьцаа.
Санал хураалтад 45 гишүүн оролцож 17 гишүүн дэмжиж, энэ санал дэмжигдсэнгүй.
Хүмүүс дэмжихгүй байна. Энэ мөнгөний бодлогын баримт бичгээр зохицуулах асуудал биш байж магадгүй.
Хоёр.Эдийн засгийн байнгын хорооны дэмжээгүй санал:
 
1.Тогтоолын төслийн 2 дахь заалтад дараах агуулга бүхий 8 дахь дэд заалт нэмэх:
 
“8.Хөрөнгийн зах зээл болон Засгийн газрын дотоод үнэт цаасны зах зээлийг дэмжих, төгрөгийн суурь хүүг тогтоох, мэргэжлийн хөрөнгө оруулагчдын үйл ажиллагааг идэвхжүүлэх зорилгоор Засгийн газрын дотоод үнэт цаасыг “Засгийн газрын өрийн удирдлагын 2019-2022 оны стратегийн баримт бичиг батлах тухай” Монгол Улсын Их Хурлын 2019 оны 55 дугаар тогтоолд нийцүүлэн үнэт цаасны зах зээлд гаргах, цаашид тогтмол арилжаалах.”
Санал гаргасан: Ажлын хэсэг
 
Содномын Чинзориг гишүүн, Чимэдийн Хүрэлбаатар гишүүнээр тасаллаа. Содномын Чинзориг гишүүн.
С.Чинзориг: Бид нар ажлын хэсэг дээр энэ саналыг нэлээн ярьсан юм. Ерөнхийдөө бид нар ажлын хэсэг дээрээ ярьж байгаад Монголбанк, ялангуяа Санхүүгийн зохицуулах хороонд Хөрөнгийн биржийн арилжааг төлөвшүүлэхтэй холбоотой тодорхой заалт оруулж ир гээд нэлээн ярьсан, шахсан юм. Тэгээд одоо явсаар байж байгаад сүүлдээ Засгийн газрын үнэт цаастай холбоотой асуудал болоод ороод ирчихсэн юм. Тэгээд томьёологдчихсон юм. Ерөнхийдөө Засгийн газрын үнэт цаас гаргахтай холбоотой асуудал орж ирвэл бас Хөрөнгийнхөө биржийн төлөвшилтөд бас нэлээн хувь нэмэр оруулах нь дээр гэж ярьж байсан юм. Тэгээд Байнгын хороон дээр энэ санал бол дэмжигдээгүй юм. Тийм учраас ажлын хэсгийн хувиар бол энэ саналыг санал хураалгахгүй, дарга аа, ажлын хэсэгт татчихъя гэсэн ийм заалт байгаа юм.
Г.Занданшатар: Саналаа татаж авч байгаа юм байна, тийм ээ? Саналаа хэлэлцүүлгийн аль ч шатанд татаж авч болно. Хүрэлбаатар гишүүн үг хэлэхээ татаж авч байгаа учраас, Мөнхөөгийн Оюунчимэг, Бөхчулууны Пүрэвдорж гишүүд дэмжиж байгаа юу? Энэ олонх нь дэмжих ёстой. Дэмжиж байна. Энэ санал татагдлаа. Одоо найруулгын шинж чанартай саналын томьёоллоор санал хураалт явуулна.
Гурав.Найруулгын шинжтэй саналын томьёолол
 
1.Тогтоолын төслийн 3 дахь заалтыг 5  дахь заалт болгон өөрчлөх.
/Энэ саналыг саналын томьёоллын 4, 5 дахь санал дэмжигдсэн тохиолдолд хураалгах/.
Санал гаргасан: Ажлын хэсэг
 
Найруулгын саналаар санал хураалт явуулъя. Найруулгын саналыг дэмжээд, дугаарлалтыг өөрчлөх санал явж байна.
28 гишүүн дэмжиж, 62.2 хувийн саналаар санал дэмжигдлээ.
Зарчмын зөрүүтэй саналын томьёоллоор санал хурааж дууслаа.
“Төрөөс мөнгөний бодлогын талаар 2022 онд баримтлах үндсэн чиглэл батлах тухай” Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлж байна.
Түрүүн гишүүдийн гаргасан шинэ койнтой холбоотой асуудлыг эцсийн хэлэлцүүлэг дээр анхаараад. Нэг бол мэдэгдэл гаргачихмаар юм байна лээ.
Дараагийн асуудалд орно.
Дөрөв.“Төрөөс төмөр замын тээврийн талаар баримтлах бодлогод өөрчлөлт оруулах тухай” Улсын Их Хурлын тогтоолын төслийн анхны хэлэлцүүлгийг явуулна.
Монгол Улсын Их Хурлын тухай хуулийн 22.2-т заасны дагуу хаалттай хэлэлцэх гээд заасан юм байна.
Байнгын хороо анхны хэлэлцүүлгээр нь батлах горимын санал гаргасныг дэмжье гэсэн саналын томьёоллоор санал хураалт явуулна.
Хаалттай горимд шилжинэ.
Тавдугаар асуудал оръё. Нээлттэй горимд шилжсэн үү?
Тав.Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төсөл болон хамт өргөн мэдүүлсэн төсвийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулна.
Нэг зарлал байна.долоо хоногт төрсөн өдөр нь тохиож байгаа Улсын Их Хурлын гишүүнд мэндчилгээ дэвшүүлье. 11 дүгээр сарын 3-ны өдөр Улсын Их Хурлын гишүүн Батжаргал Жигжид гуайн хүү болж Ичинхорлоогийн Цэрэннадмид, Жигжид гуай нарын хүү болж, эхээс мэндэлжээ. Улсын Их Хурлын гишүүн Жигжидийн Батжаргалд төрсөн өдрийн мэнд хүргэж, Монгол төрийн эрхэм түшээ, ард түмний элч болсон таны болон танай гэр бүлд Улсын Их Хурлын гишүүдийнхээ нэрийн өмнөөс аз жаргал, эрүүл энх, сайн сайхныг хүсэн ерөөж мэндчилгээ дэвшүүлье.
Төслийн анхны хэлэлцүүлгийг явуулсан талаарх Төсвийн байнгын хорооны санал, дүгнэлтийг Улсын Их Хурлын гишүүн, Улсын Их Хурал дахь МАН-ын бүлгийн дэд дарга Хүрэлбаатарын Булгантуяа танилцуулна.
Х.Булгантуяа: Улсын Их Хурлын дарга, эрхэм гишүүд ээ, Монгол Улсын Засгийн газраас 2021 оны 9 дүгээр сарын 30-ны өдөр Монгол Улсын Их Хуралд өргөн мэдүүлсэн Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төсөл болон хамт өргөн мэдүүлсэн төсвийн тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг Улсын Их Хурлын чуулганы 2021 оны 10 дугаар сарын 21-ний өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн.
Төсвийн байнгын хороо 2021 оны 11 дүгээр сарын 3-ны өдрийн хуралдаанаар дээрх хуулийн төслүүдийн анхны хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлд заасан журмын дагуу хуулийн төслүүдийг зүйл бүрээр хэлэлцэж дараах санал, дүгнэлтийг та бүхэнд танилцуулж байна.
Монгол Улсын Их Хурлын даргын 2021 оны 82 дугаар захирамжаар Монгол Улсын 2022 оны төсвийн төслийг хэлэлцүүлэгт бэлтгүүлэх үүрэг бүхий ажлын хэсгийг байгуулсан. Тус ажлын хэсгээс төсвийн төслийг хэлэлцүүлэгт бэлтгэх хүрээнд зургаан чиглэлээр ажлын дэд хэсгийг байгуулан ажиллуулж, ажлын дээд хэсгүүдээс бэлтгэсэн саналуудыг нэг бүрчлэн хэлэлцсэн байгаа. Монгол Улсын Засгийн газраас өргөн мэдүүлсэн Төсвийн тухай хуульд нэмэлт, өөрчлөлт оруулах тухай хуулийн төсөлд орон нутгийн хөгжлийн нэгдсэн сангаас орон нутагт бол хуваарилалт болон Ирээдүйн өв сангаас хүүхдийн мөнгийг олгохтой холбоотой харилцааг зохицуулсан хуулийн төслийг өргөн мэдүүлсэн байна.
Нэгд, орон нутгийн төсвийн харилцаанд орсон өөрчлөлт, орон нутгийн хөгжлийн сангийн хуваарилалтын тооцоололтой танилцаж, санал бэлтгэх үүрэг бүхий ажлын дээд хэсгээс орон нутгийн хөгжлийн нэгдсэн сангийн эх үүсвэрээс орон нутгийн хөгжлийг дэмжих, бүс нутгийн тэнцвэртэй байдлыг хангах зорилгоор орон нутгийн төсөвт олгох хуваарилалтыг шинэчилж, Төсвийн тухай хуулийн 59.1.2-т заасан эх үүсвэрээс бүрдсэн орлогын 20 хувийг, 59.1.5-д заасан эх үүсвэрээс бүрдсэн орлогын 30 хувийг тус тус тухайн орлогын нэг ба түүнээс дооших дээш хувийг бүрдүүлэх, аймгуудад хуваарилахаар төсөлд холбогдох өөрчлөлтийг оруулах нь зүйтэй гэж үзэж, санал гаргасныг Байнгын хорооны хуралдаанд оролцсон гишүүдийн олонх дэмжлээ. Дээрх өөрчлөлтийг тусгаснаар Засгийн газрын өргөн мэдүүлсэн Төсвийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйл, Монгол Улсын 2022 оны төсвийн тухай хуулийн төслийн 16дугаар зүйлд орон нутгийн хөгжлийн сангийн эх үүсвэрээс аймгуудад хуваарилах хуваарилалтад холбогдох өөрчлөлт орохоор байна.
Хоёр, Ирээдүйн өв сангийн эх үүсвэр, хөрөнгийн зарцуулах асуудлыг судлах, санал бэлтгэх үүрэг бүхий ажлын дэд хэсгээс хүүхдийн мөнгийг Ирээдүйн өв сангаас жил бүр санхүүжүүлэх нь сөрөг үр дагавартай тул зөвхөн 2022 оны төсвийн жилд нэг удаа Ирээдүйн өв сангаас хүүхдийн мөнгийг санхүүжүүлэх 2022 оны төсвийн жилд Ирээдүйн өв сангийн өөрийн дансанд төрийн санд нь хадгалах, мөн төсвийн тухай хуульд тусгагдсан Ирээдүйн өв сангийн төсвийг тодорхойлсон нэр томьёоны тодорхойлолтыг 2022 оны 12 дугаар сарын 31-нээр дуусгавар болгож, бусад өөрчлөлтийг 2022 оны нэгдүгээр сарын нэгнээс эхлэн дагаж мөрдөх зохицуулалтыг тусгах нь зүйтэй гэсэн саналыг гаргасныг Байнгын хорооны хуралдаанд оролцсон гишүүдийн олонх дэмжсэн болно.
Байнгын хорооны хуралдаанаар хуулийн төслийн анхны хэлэлцүүлгийг явуулах үед гаргасан зарчмын зөрүүтэй саналын томьёоллыг та бүхэнд тараасан.
Улсын Их Хурлын эрхэм гишүүд ээ,
Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төсөл болон хамт өргөн мэдүүлсэн Төсвийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийсэн талаарх Төсвийн байнгын хорооны санал, дүгнэлт, зарчмын зөрүүтэй саналын томьёоллыг хэлэлцэн шийдвэрлэж өгөхийг та бүхнээсээ хүсье.
Байнгын хорооны санал дүгнэлттэй холбогдуулан асуулт асуух Улсын Их Хурлын гишүүд байна уу? Балжинямын Баярсайхан гишүүнээр тасаллаа. Мөнхөөгийн Оюунчимэг гишүүн.  
М.Оюунчимэг: Зарчмын хувьд бол дэмжиж байгаа нэг хоёр асуулт байна. Нэгдүгээрт нь, орон нутгийн хөгжлийн сангийн энэ зарим санхүүжилтийг аймгуудад хуваарилах, энэтэй холбоотой. Бас өөрчлөлт орох тухай асуудал бас хөндөгдөж байна л даа. Энэ орон нутгийн хөгжлийн сангийн хөрөнгийг ер нь бол нэг үр дүнтэй байлгах, яг тухайн орон нутгийн иргэдийн хүсэн хүлээж байгаа эсхүл зайлшгүй тухайн орон нутагт хэрэг хэрэг хийх, ажилд зарцуулах асуудал бол их чухал байгаад байгаа юм аа. Энэ зөвхөн нэг аймгуудад биш, жишээлбэл, дүүргүүдэд ч гэсэн орон нутгийн хөгжлийн сангаас тухайн иргэдийг төрч болон ажлын байраар хангаад одоо явган хүний зам засвар гэдэг юм уу, шаардлагатай ажлын байраар хангангаа, иргэдийн хүсэн хүлээж байгаа ажлуудыг уг нь хийх ийм төлөвлөгөө урд нь бас явж байсан юм байна лээ. Гэтэл сүүлийн жилүүдэд орон нутгийн хөгжлийн сангийн хөрөнгө оруулалт яг юунд зарцуулагдаад байна, тухайн сум, дүүргийн аймгийн иргэдийн хүсэл, тэдний яг тэр гаргасан судалгаан дээр үндэслээд ажил хийж байна уу, үгүй юу гэдэг бол их дутагдалтай байна.
Г.Занданшатар: Хүрэлбаатар дарга аа, энэ чинь төсвийн хүрээний мэдэгдлийн хэдэн тонны л асуудал, орон нутгийн хөгжлийн сан, тэр чинь төсвийн хэлэлцэх үед асуух асуулт юм биш үү?
М.Оюунчимэг: Ер нь бол бололцоотой даргаа аа. Аль  алинд нь бололцоотой юм. Тэгэхээр би энэн дээр, бас хэрвээ өөрчлөлт орохоор бол орон нутгийн хөгжлийн сантай холбоотой энэ өөрчлөлтийг яг иргэдийн судалгаан дээр үндэслээд хийх юм уу, энэ дээр нэг анхааралтай хандах ер нь ямар бодлого барьж байгаа юм бол доо? Төсвийн байнгын хороон дээр энэ асуудал яаж яригдсан бол оо? Одоо жишээ нь аймгуудад энэ хуваарилж явахад ямар холбогдох өөрчлөлт онцолж орох вэ? Тэр нь өөрөө үр дүн нь юунд хүрэх вэ гэдэг дээр би Хүрэлбаатар даргаас мэдээлэл авъя гэж бодож байна.
Хоёрт нь бидний дэмжиж байгаа зүйл бол энэ хуримтлалтай хүүхэд хөтөлбөрийг бий болгоё гэж бодож байгаа. Сая Төрөөс баримтлах мөнгөний бодлогын асуудлууд яригдаж байхад сүүлийн энэ хоёр жил цар тахлын үед банкин дахь хадгаламж бол эрс нэмэгдсэн байна л даа. Тэгэхээр энэ хадгаламж нь яг ямар хувьтай, яаж нэмэгдсэн байна гээд анализ судалгаа хийгээд үзэхэд бас хүүхдийн мөнгө нөлөө үзүүлсэн байна. Хүмүүс гурав болон түүнээс дээш хүүхэдтэй бол хоёр хүүхдийнхээ мөнгийг хуримтлал маягаар банканд хадгалуулчихсан тохиолдлууд энэ тооцоо судалгаанаас харахад гарч байна л даа. Тэгэхээр иргэд бас хуримтлалтай байх тал дээр анхаарч эхэлсэн нь эндээс нэгд харагдаж байна. Нөгөө талаасаа мэдээж энэ цар тахлын үед угаасаа эдийн засаг хумигдсантай бас холбож тайлбарлаж байгаа явдал ч байгаа л даа. Тэгэхээр энийг бас Төсвийн байнгын хороон дээр нэг жил л ингэж байя, цаашдаа энийг ингэж ирээдүйн өв санд хамаагүй гар хүрээд байх нь буруу гэдэг хандлагаар бол явж байх шиг байна. Тэгэхээр ер нь цаашдаа энэ хуримтлалтай хүүхэд хөтөлбөрийг ирээдүйн өв сантай юм уу, эсхүл Хөдөлмөр нийгмийн хамгааллын яамтай юм уу, эсхүл банкны хүрээнд шийдэх үү? Энэ асуудал дээр бол бас төлөвлөж байгаа, бодож байгаа энэ зүйл юу байгаа бол. Энэ дээр судалгаа анализ холбогдох яам, Тамгын газруудаас нь хийж өгсөн болов уу? Энэ дээр нэг хариулт авъя гэж бодож байна. Баярлалаа.
Г.Занданшатар: Чимэдийн Хүрэлбаатар, Төсвийн байнгын хорооны дарга асуултад хариулна.
Ч.Хүрэлбаатар: Улсын төсөв, орон нутгийн төсөв хоорондын харилцааг зохицуулсан зарим зүйл өөрчлөлтүүд бол орсон байгаа. Аймгуудын хувьд авдаг мөнгөн дээр нь бас өөрчлөлтүүд орсон. Ялангуяа ашигт малтмалын олборлодог, хайгуул хийлгэдэг аймгууд илүү их мөнгө авах ийм боломжийг бол сая гаргаж өгсөн. Бага зэргийн өөрчлөлтийг бол сая Булгантуяа Улсын Их Хурлын гишүүнээр ахалсан ажлын хэсэг гаргаад ажиллаад зохицуулаад өгсөн байгаа гэдгийг би энд онцолж хэлмээр байна.
Хоёрдугаарт нь орон нутгийн хөгжлийн сангаас ямар төслүүд хэрэгждэг юм бэ гэдэг тийм зүйл асууж байна. Тэгэхээр орон нутгийн хөгжлийн сангаас хэрэгждэг төслүүдийг бол ард иргэд өөрсдөө санал гаргадаг. Тэгээд хамгийн олон санал авсан тэр төслийг орон нутгийн хөгжлийн сангаар мөнгө санхүүжүүлж явдаг ийм л учиртай. Өөрөөр хэлбэл, ард иргэдээ өөрсдөө сонгосон. Түүнээс биш одоо нэг депутат ч юм уу, нэг дарга ч юм уу сонгосон тийм төсөл бол биш байдаг юм. Энэ орон нутгийн хөгжлийн сан, ард иргэдийн өөрсдийнх нь саналаар гарч ирсэн төсөл байдаг. Үүнийг энэ орон нутгийн хөгжлийн сангаас санхүүжүүлдэг гэдгээ хэлье. Дараагийнх нь бол ирээдүйн өв санг ашиглаж хүүхдийн мөнгө өгөх, хүүхдэд зориулсан хуримтлалыг бий болгох тухай асуудал яригдсан. Ингээд Улсын Их Хурлын даргын захирамжаар байгуулагдсан ажлын хэсэг бол нэлээд яриад юу гэж тодорхой шийдэлд хүрсэн бэ гэхээр энэ ирээдүйн өв сангаа бид нар ер нь гар хүрэхгүйгээр явах ёстой. Энэ 2022 оны хувьд бол энэ коронагийн дараах урьд өмнө нь үзэгдэж байгаагүй ийм хүндрэл байгаа учраас, тэгээд өөрсдөө мөнгөтэй байж байж гаднаас бас өндөр хүүтэй мөнгө зээлэхэд яах вэ гэсэн ийм зарчмын байр суурьтай байсан учраас зөвхөн нэг жилийн хугацаанд ирээдүйн өв сангийн мөнгийг ашиглая гэдэг ийм л байр сууриар холбогдох өөрчлөлтүүдийг бол оруулсан байгаа гэдгийг хэлье. Цаашдаа ирээдүйн өв сан бол 2030 он хүртлээ хуулийн дагуу хадгалагдаад хуримтлагдаад явна.
Г.Занданшатар: Эрхэм гишүүн Баагаагийн Баттөмөр.
Б.Баттөмөр: Төсвийн хөрөөний мэдэгдэл ярьж байна. Тэгээд 2022 онд 5 хувь, 2023 онд 5 хувь, 2024 онд 6 хувь гэсэн ийм төсөөлөл бол байгаа. Тэгэхээр манай эдийн засаг 2000-2020 оны хооронд арван жилийн хугацаанд дундаж өсөлт нь бол 6.3 хувь байгаа нь энэ дэлхийн дундажтай харьцуулах юм бол их өндөр үзүүлэлт. Эдийн засаг өндөр өсөөд байдаг, гэтэл ядуурал, буурдаггүй. Хүн амын 30 хувь болчихсон байж байдаг. Яагаад, би энэ хүртээмжтэй өсөлтийн тухай ярих гээд байна л даа. Ер нь манай энэ эдийн засгийн өсөлтийн хэдэн хувь нь хүртээмжтэй байна? Ийм асуулт байна. Энэ жил болгон тооцдог юм уу? 2021 оны хүлээх гэж байгаа гүйцэтгэлээр энэ хүртээмж нь хэд байна, 2022 онд ямар байх нь вэ? Хандлагыг нь одоо би асууж байгаа юм.
Дараагийн асуудал бол юу гэхээр энэ Олон Улсын Валютын Сан /ОУВС/-гаас хүртээмжтэй өсөлтийн талаар тодорхойлолт гаргасан байдаг. Тэнцвэртэй өгөөж, оролцоо, боломж гээд гурван хэсэгт хувааж байгаа юм. Тэнцвэртэй өгөөж нь бол ядуурлыг бууруулах, нас хүйс, угсаа гарлаас үл хамааран хүн хүн бүрийн орлого нэмэгдэж байхыг ойлгодог. Оролцоо гэдэг үзүүлэлт нь бол эдийн засгийн амьдралд оролцох бүтээмжтэй ажил эрхлэх хүрэлцээтэй чанар бөгөөд чанартай ажлын байр бий болгох асуудал байгаа. Боломж гэдэгт нь нийгмийн тэгш байдал, боломж олгодог бол хувь хүний орлого, тэдний хичээл зүтгэл чадвараар тодорхойлогддог юм байна л даа. Монгол Улсын эдийн засгийн хүртээмжтэй байдлыг ингээд дүгнэхээр орлогын нь тэгш биш байдал өндөр байна, ядуурлын түвшин өндөр байна, эрүүл мэндийн үйлчилгээний чанар сайн биш байна, боловсролын чанарын үйлчилгээ нь ч ялгаатай байна. Санхүүгийн хүртээмжтэй байдал муу байна, тогтвортой хөгжлийн асуудал тулгамдсан хэвээрээ байна. Тэгэхээр энэ болгон дээр одоо бид анхаарч ажиллах ийм шаардлага бол үүсэж байна гэдгийг би хэлэхийг хүсэж байгаа юм.
Дараагийн асуудал юу гэхээр нийт баялгийн дийлэнх нь хүн амын 1 хүртэл хувьд оногдож байх бол энийг хөгжлийг нь олигархсан загвар гэж ингэж нэрлэдэг. Энд бол юу вэ гэхээр зэрэг цөөхөн тооны хүмүүс хагартлаа баяжиж, улс орон нь өрөнд баригдаж, ядуурал нэмэгдэж, ард түмний ард түмэн ядуу зүдүү амьдарч байдаг ийм л загвар байгаа юм л даа. Тэгэхээр нэг лоренцын муруй гэж байдаг л даа. Энэ үзүүлэлт манайд ямар байна гэсэн ийм хоёр дахь асуулт нь. Зардлын женийн коэфициент гэж байдаг. Женийн коэфицентоор тооцвол орлогыг нь тэгш бус байдал ямар байна? Ийм гурав дахь асуудал нь байна. Ядуурлын шугамаар тооцсон ядуурлын түвшин бусад оронтой харьцуулахад ямар байна гэсэн ийм асуудал байгаа юм. Манайд бол банк болон банк бус санхүүгийн байгууллагуудад данс нээсэн байдлаараа бол одоо их өндөр үзүүлэлттэй байдаг. Гэтэл дансанд байж байгаа тэр мөнгөнийх нь үзүүлэлтээр ингээд тооцох бол их доогуур үзүүлэлттэй байна л даа. Тэгэхээр энэ санхүүгийн хүртээмжтэй байдал ямархуу байна аа? Тэгш бус. Энийг арилгах чиглэлд одоо юу хийж болох вэ гэсэн ийм ийм асуултуудад хариулт авъя.
Г.Занданшатар: Чимэдийн Хүрэлбаатар, Төсвийн байнгын хорооны дарга.
Ч.Хүрэлбаатар: Төсвийн хүрээний мэдэгдэл дээр бид нар яг есөн үндсэн үзүүлэлттэй. Дотроо арван зургаан үзүүлэлт болж задарсан байгаа. Тэгээд Засгийн газрын хувьд бол яг үүсээд байгаа нөхцөлтэйгөө холбогдуулаад бид нарын 2021 оны 5 сард баталсан Төсвийн хүрээний мэдэгдэл дээрх байгаа тэр бүх үзүүлэлтүүдийг өөрчилж баталж өгсөн, бүх үзүүлэлтүүдийг баталж өгсөн байж байгаа. Тэгээд бас энэ коронатай холбоотой үүсээд байгаа нөхцөл байдлыг яаж богинохон хугацаанд давж туулах вэ, бас яг бодитойгоор энэ коронатай холбоотойгоор, тээвэр ложистиктой холбоотойгоор, хил хаагдсантай холбоотойгоор, экспортын хэмжээ эрс буурсантай холбоотойгоор аргагүй энэ тоонуудыг өөрчилж оруулж ирсэн болов уу гэж бодож байгаа. Энэ нь эргээд эдийн засагтаа бас сөрөг нөлөөнүүд үзүүлж байгаа. Тийм учраас эдийн засгаа тэлэх замаар энэ хүндрэлийг давна гэдэг тийм бодлогыг бол Засгийн газар бол баримталж орж ирсэн юм байна лээ гэдгийг би одоо хэлмээр байна.
Бусад, яг энэ хүрээндээ энэ хэдэн тоон дээр ажилласан. Түүнээс бусад тэр лоренцын муруй ч юм уу, эсхүл тэр женийн коэффициентын талаар яг тийм, төсвийн хэлэлцүүлэг буюу Байнгын хороон дээр бол яригдаагүй. Зүгээр аль аль нь өссөн болов уу, муудсан болов уу л гэдэг ийм баримжаа байна. Яагаад гэвэл лоренцын муруй бол өөрөө баялгийн хуваарилалтыг ард иргэдийн хэдэн хувь нь баялгийн хувийг эзэмшиж байна вэ гэдгийг графикаар харуулдаг ийм муруй. Тэгэхээр энэ өнгөрсөн коронатай үед бол нөхцөл байдал нэг их бас тийм сайжирсан гэж бодохгүй байна. Хүүхдийн мөнгө болон халамжийн арга хэмжээнүүд үргэлжилж байгаа учраас бас тийм учиргүй их муудчихаагүй болов уу гэсэн ийм бодолтой байна. Женийн коэффициент мэдээж тэр баян, хоосны ялгааны өөрчлөлтийн өсөлтийг бол харуулдаг энэ зүйл. Яг нарийвчилж гаргасан тоо байгаа эсэхийг бол би хэлж мэдэхгүй байна. 30 хувь дээр байсан. Одоо яаж байгааг мэдэхгүй байна.
Г.Занданшатар: Тогмидын Доржханд гишүүн асуулт асууна.
Т.Доржханд: Баярлалаа. Маш тодорхой хоёр асуулт байна. Хүрэлбаатар дарга аа, Сангийн сайд аа, та бол Монгол Улсад сангийн яаманд олон жил ажиллаж байсан. Жавхлан сайд та бол Монгол Улсын Төв банканд олон жил ажиллаж байсан, санхүүгийн салбараа сайн мэддэг хоёр хүн. Одоо яагаад санхүүгийнхээ салбарын зөв тогтолцоог эвдээд байгаа юм бэ? Энэ ирээдүйн өв санг ашиглах үндсэн санаа нь юу юм бэ гэхээр хадгаламж юм, тийм болохоор хүүхдийн мөнгөдөө зориулъя, үүнийгээ хадгалъя гэсэн ийм агуулгаар Сангийн сайд нь тайлбарлаж орж ирсэн шүү дээ. Тэгсэн чинь өнөөдөр болсон чинь ингээд хадгална, гэхдээ нэг удаадаа ашиглачихъя гэсэн ийм зарчимгүй байж болохгүй шүү дээ. Энийг чинь төсвийн мөчлөгийг сөрдөг зарцуулдаг сан төсвийн тогтворжуулалтын сан болохоос биш, ирээдүйн өв сан биш шүү дээ. Ирээдүйн өв сан гэдэг чинь үе хоорондын балансыг хангадаг. Өнөөдөр баялагтай байж болно, маргааш баялаг байхгүй шүү дээ. Хил гааль хаачихна. Тэр үед хүмүүс юугаараа орлогоо олох юм бэ гэдэг, тэр хүмүүст зориулсан зүгээр л өнөөдрийн байгаа эх үүсвэрийг аваад, маргааш хадгалаад үржүүлээд, тэгээд дараагийнхаа үр ач нартаа, дараагийнхаа үед өгөх зорилгоор л хийсэн сан шүү дээ. Энэ чинь Монгол Улсын эдийн засагт орох ёсгүй сан. Анхны модель нь тэр. Энэ гадагшаагаа гарах ёстой сан. Гэтэл өнөөдөр та нар энийгээ хүүхдийн мөнгөндөө зарцуулъя гэж Сангийн сайд нь оруулж ирээд л, Төсвийн байнгын хорооны дарга нь болохоор яах вэ дээ, нэг удаа зарцуулчих гэсэн байдлаар тайлбарлаж болохгүй байх аа. Зарчим бол зарчмаа барих хэрэгтэй байх.
Дээрээс нь Сангийн яамныхан хариуцлагагүй байна шүү. Одоо энд сууж байгаа хүмүүс бүгдээрээ л, энэ хуулийг чинь батлуулах гээд бид нар таван жил ноцолдсон шүү дээ. Тухайн үеийн Их Хурлын гишүүдэд ойлгуулах гэж яаж зовж байлаа? Гэтэл өнөөдөр ингээд ийм байдал үүсэх нь тодорхой шүү дээ. Үе, үеийн Засгийн газрууд хэрэглэхийг л боддог. Маргаашийн Засгийн газар хамаагүй л гэдэг хандлагаар ханддаг шүү дээ. Гэтэл энийгээ та нар хамгаалж чадахгүй байна шүү дээ. Ялангуяа мэргэжилтний хувьд энийгээ хамгаалж байх ёстой. Мэргэжлийн хоёр хүн нь ингээд сайд, тэгээд нөгөөдөх нь Төсвийн байнгын хорооны дарга байж байхад ийм шийдвэр гарч байгаа нь бол харамсалтай байна. Бас ичгэвтэр байна шүү. Одоо шулуухан л хэлье.
Хоёрдугаарт, төсвийн төсөөлөл гээд орж ирж байна. Энэ жил чинь төсөв чинь аягүй тэлчихсэн. Дотоодын нийт бүтээгдэхүүний 40 хувь нь одоо ингээд бүр төсөв болчихлоо шүү дээ. Төрд бизнесүүд ордог байсан чинь одоо байхгүй төсөв. Сүүлийн хоёр жилийн сонгуулиар та нар баахан аймаг орон нутгаар дүүрэн цемент зуурдаг төслүүдийг хийгээд л байсан. Одоо үр дүнгээ хар л даа. Талбай дээр чинь хүмүүс өлсгөлөн зарлачихна шүү дээ. Барилгын салбарынхан чинь мөнгөө өгөхгүй байна.
Г.Занданшатар: Доржханд гишүүн ээ, төсвийн хүрээний мэдэгдэл ярьж байгаа.
Т.Доржханд: Одоохон, би энэ энэ асуудалтайгаа уяж байгаа юм. Үүгээр юу хэлж байна вэ гэхээр энэ төсвийн хүрээнд гэдэг чинь ирэх хоёр, гурван жилийн төсөв. Гэтэл одоо ингээд төрийн өмчийн үйлдвэрийн газрууд томроод байдаг. Тэгээд нийт багцаар нь аваад үзэх юм бол төрийн эдийн засагт оролцох оролцоо чинь 60 хувиас дээш гарчихаад байна шүү. Хувийн сектор худалдан авалт нь ердөө зах зээл нь 40-хөн хувь болчихлоо. Төр ингээд данхайгаад байна. Одоо ингээд л ийм хандлагаар цаашаа төсөв нь ингээд яваад байх юм уу? Ийм байдлаар ингээд 1990 он руугаа бид нар ухраад байх юм уу? Төсөв мөнгөний бодлого чинь ийм болчихлоо шүү дээ. Тэгээд ийм болохоор энийгээ хязгаарлахгүй юм уу, энийгээ танахгүй юм уу? Ирээдүйн өв сангаа өнөөдөр заавал ашиглахгүй байж болохгүй юм уу? Хөрөнгө оруулалтын хөтөлбөрүүд гээд л тойрог болгонд олгоод байгаа тэр мөнгөнүүдээ больчихъё л доо. Яг нэг жилийн өмнө би Улсын Их Хурлын чуулган дээр Их Хурлын гишүүдэд хандаж уриалж байсан.
Сангийн яаманд ажиллаж байсан мэргэжилтний хувьд бол уриалж байна. Бүгдээрээ энэ томхон асуудал руугаа анхаарч санхүүжилтээ тийшээгээ зарцуулчихъя, тойргийнхоо төсвийг больчихъёо л гэсэн. Боломжтой шүү дээ. Энийгээ зоригтой хийчихье л дээ, Жавхлан сайд аа. Тэгээд зарчим дээрээ хатуу бай л даа, Хүрэлбаатар дарга аа. Ингэж байж энэ санхүүгийн систем чинь явах болохоос биш, дараа, дараагийн Засгийн газар гарч ирээд л мөн л энийг чинь үргэлжлүүлнэ шүү дээ. Энэ чинь зовлон болно, боль оо.
Г.Занданшатар: Сайхан асуудалд сайн бэлдсэн байна. Гэхдээ энэ Сангийн яаманд ажиллаж байсан мэргэжлийн хүний хувьд төсвийн хүрээний мэдэгдлийн дотоодын нийт бүтээгдэхүүн, төсвийн зарлагын харьцаа, өрийн тааз, өрийн харьцаа гэх мэт хэдэн тоогоо тойруулж ярьсан бол. Энд ирээдүйн өв сангийнх бол төсвийн харьцаа дараагийн, дараагийн асуудал. Тэрэн дээр энэ асуултаа асуух байлаа та. Тийм учраас дараагийн асуудал хэлэлцэхэд хариултыг нь хоёр дахь хэлэлцүүлгийн үед Төсвийн байнгын хорооны дарга хариулна.
Гишүүд асуулт асууж, хариулт авч дууслаа. Байнгын хорооноос гаргасан зарчмын зөрүүтэй саналын томьёоллоор санал хураана. Зарчмын зөрүүтэй гурван санал байгаа.
1.ТӨСВИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААР:
 
Төсвийн байнгын хороо дэмжсэн санал:
 
1.Төслийн 1 дүгээр зүйлийн 1 дэх заалт буюу 59 дүгээр зүйлийн 59.7 дахь хэсгийг доор дурдсанаар өөрчлөн найруулсугай:
 
“59.7.Энэ хуулийн 59.1.2-т заасан эх үүсвэрээс бүрдсэн орлогын 5 хувийг тухайн эх үүсвэрийн 20 ба түүнээс дээш хувийг бүрдүүлэх аймагт тэнцүү хэмжээгээр, 15 хувийг тухайн эх үүсвэрийн 1 ба түүнээс дээш 20 хүртэлх хувийг бүрдүүлэх аймагт бүрдүүлсэн хэмжээгээр нь хувь тэнцүүлж, мөн хуулийн 59.1.5-д заасан эх үүсвэрээс бүрдсэн орлогын 30 хувийг тухайн эх үүсвэрийн 1 ба түүнээс дээш хувийг бүрдүүлэх аймагт тэнцүү хэмжээгээр тус тус хуваарилна.”
Санал гаргасан: Чимэдийн Хүрэлбаатар, Пүрэв-Очирын Анужин, Тилеуханы Аубакир, Жадамбын Бат-Эрдэнэ, Хаянгаагийн Болорчулуун Хүрэлбаатарын Булгантуяа, Сандагийн Бямбцогт, Жамбалын Ганбаатар, Дашдондогийн Ганбат, Бадарчийн Жаргалмаа, Лхагвын Мөнхбаатар, Жамьянгийн Мөнхбат, Гомпилдоогийн Мөнхцэцэг, Цэрэнжамцын Мөнхцэцэг, Нанданы Наранбаатар, Мөнхөөгийн Оюунчимэг, Дамдинсүрэнгийн Өнөрболор, Бөхчулууны Пүрэвдорж, Цэдэндамбын Цэрэнпунцаг, Содномын Чинзориг, Баттөмөрийн Энхбаяр цаашид ажлын хэсэг гэнэ.
 
Санал хураалт. 28 гишүүн дэмжиж, 53.8 хувийн саналаар энэ санал дэмжигдлээ.
 
2.Төслийн 1 дүгээр зүйлийн 2 дахь заалт буюу 4 дүгээр зүйлийн 4.1.55 дахь заалтын “Монгол Улсын 0-18 хүртэлх насны иргэн бүрт мөнгөн хуримтлал үүсгэж, хүүхдийн нэрийн дансанд байршуулах зорилгоор” гэснийг ”хуримтлал үүсгэх зорилгоор” гэж өөрчлөх.
Санал гаргасан: Ажлын хэсэг
Санал хураалт. 30 гишүүн дэмжиж, 58.8 хувийн саналаар энэ санал дэмжигдлээ.
 
3.Төслийн 6 дугаар зүйлийг доор дурдсанаар өөрчлөн найруулах:
 
“6 дугаар зүйл.Энэ хуулийн 1 дүгээр зүйлийн 2 дахь заалт буюу 4 дүгээр зүйлийн 4.1.55 дахь заалт, 2 дугаар зүйлийг 2022 оны 1 дүгээр сарын 1-ний өдрөөс эхлэн 2022 оны 12 дугаар сарын 31-ний өдрийг дуустал, бусад зүйл, хэсэг, заалтыг 2022 оны 1 дүгээр сарын 1-ний өдрөөс эхлэн дагаж мөрдөнө.”
Санал гаргасан: Ажлын хэсэг
 
Санал хураалт. 29 гишүүн дэмжиж, 56.9 хувийн саналаар санал дэмжигдлээ.
 
Зарчмын зөрүүтэй саналын томьёоллоор санал хурааж дууслаа.
Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төсөл болон хамт өргөн мэдүүлсэн Төсвийн тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлж байна.
Дараагийн асуудалд орно.
Зургаа.Монгол Улсын 2022 оны төсвийн тухай, Ирээдүйн өв сангийн 2022 оны төсвийн тухай хуулийн төслүүдтэй хамт өргөн мэдүүлсэн хууль, Монгол Улсын Их Хурлын тогтоолын төслийн анхны хэлэлцүүлгийг явуулна.
Төслийн анхны хэлэлцүүлгийг явуулсан талаарх Төсвийн байнгын хорооны санал, дүгнэлтийг Улсын Их Хурлын гишүүн, Улсын Их Хурал дахь МАН-ын бүлгийн дэд дарга Хүрэлбаатарын Булгантуяа танилцуулна.
Х.Булгантуяа: Улсын Их Хурлын дарга, эрхэм гишүүд ээ,
Монгол Улсын Засгийн газраас 2021 оны 9 дүгээр сарын 30-ны өдөр Улсын Их Хуралд өргөн мэдүүлсэн Монгол Улсын 2022 оны төсвийн тухай, Ирээдүйн өв сангийн 2022 оны төсвийн тухай хуулийн төслийн хамт өргөн мэдүүлсэн хууль, тогтоолын төслүүдийн хэлэлцэх эсэх асуудлыг Улсын Их Хурлын чуулганы 2021 оны 10 дугаар сарын 21-ний өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төсвийн болон бусад Байнгын хороо, Төсвийн зарлагын хяналтын дэд хороонд эрхлэх асуудлынхаа хүрээнд хэлэлцүүлгээр шилжүүлсэн билээ.
Төсвийн байнгын хороо 2021 оны 11 дүгээр сарын 3-ны өдрийн хуралдаанаараа дээрх хууль, тогтоолын төслүүдийн анхны хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлд заасан журмын дагуу хуулийн төслүүдийг зүйл бүрээр нь хэлэлцэн дараах санал дүгнэлтийг та бүхэнд танилцуулж байна.
Монгол Улсын Засгийн газраас Монгол Улсын 2022 оны төсвийн тухай, Ирээдүйн өв сангийн 2022 оны төсвийн тухай хуулийн төслийн хамт 25 хууль, 3 Улсын Их Хурлын тогтоолын төслийг Улсын Их Хуралд өргөн мэдүүлсэн бөгөөд хууль санаачлагч хэлэлцүүлгийн шатанд онцгой албан татварын тухай хуульд нэмэлт оруулах тухай хуулийн төслөө татан авсан болно. Монгол Улсын хилийн тухай хуульд нэмэлт, өөрчлөлт оруулах тухай хуулийн төслийг Хууль зүйн байнгын хороо эрхлэх асуудлын хүрээнд хэлэлцэж, санал, дүгнэлтээ зарчмын зөрүүтэй саналын томьёоллын хамт Төсвийн байнгын хороонд ирүүлсэн.
Монгол Улсын Их Хурлын даргын 2021 оны 82 дугаар захирамжаар Монгол Улсын 2022 оны төсвийн төслийг хэлэлцүүлэгт бэлтгэх үүрэг бүхий ажлын хэсгийг байгуулсан бөгөөд Төсвийн байнгын хороо тус ажлын хэсгээс болон Хууль зүйн байнгын хорооноос хууль, тогтоолын төслүүдийн талаар гаргасан зарчмын зөрүүтэй саналын томьёоллыг нэг бүрчлэн хэлэлцэн санал хураалт явуулж, олонхын дэмжлэг авсан саналыг нэгдсэн хуралдаанд танилцуулахаар та бүхэнд тараасан байгаа.
Улсын Их Хурлын эрхэм гишүүд ээ,
Монгол Улсын 2022 оны төсвийн тухай, Ирээдүйн өв сангийн 2022 оны төсвийн тухай хуулийн төслийн хамт өргөн мэдүүлсэн хууль, тогтоолын төслүүдийн Монгол Улсын 2022 оны төсвийн тухай, Ирээдүйн өв сангийн 2022 оны төсвийн тухай хуулийн төслийн хамт өргөн мэдүүлсэн хууль, тогтоолын төслүүдийн тогтоолын төслүүдийн анхны хэлэлцүүлгийг явуулсан талаарх Төсвийн байнгын хорооны санал, дүгнэлт, зарчмын зөрүүтэй саналын томьёоллыг хэлэлцэн шийдвэрлэж бүхнийг өгөхийг та бүхнээс хүсье.
Г.Занданшатар: Ажлын хэсгийн гишүүдийг танилцуулъя. Сангийн сайд Болдын Жавхлан, Сангийн дэд сайд Санжаагийн Мөнгөнчимэг, Сангийн яамны Төсвийн бодлого, төлөвлөлтийн газрын дарга Жигжидийн Ганбат, Сангийн яамны Эдийн засгийн бодлогын газрын дарга Галсандоржийн Батхүрэл, Сангийн яамны Төсвийн хөрөнгө оруулалтын газрын дарга Гантөмөрийн Түвдэндорж, Сангийн яамны Хөгжлийн санхүүжилтийн газрын дарга Идэшийн Батхүү, Сангийн яамны Санхүүгийн бодлогын газрын дарга Батсүхийн Сүх-Очир, Сангийн яамны Төсвийн нэгтгэлийн хэлтсийн дарга Ганболдын Золбоо, Сангийн яамны Төсвийн зарлагын хэлтсийн дарга Мижиддоржийн Санжаадорж, Сангийн яамны Орлогын хэлтсийн дарга Бямбарагчаагийн Тэлмүүн, Сангийн яамны Өрийн удирдлагын хэлтсийн дарга Байгалмаагийн Одонтуяа, Сангийн яамны Санхүүгийн хөрөнгө удирдлагын хэлтсийн дарга Солонгын Тулга, Сангийн яамны Макро эдийн засгийн бодлын хэлтсийн дарга Жавхлангийн Ганбаяр.
Одоо Байнгын хорооны санал дүгнэлттэй холбогдуулж асуулт асуух Улсын Их Хурлын гишүүн байна уу? Наянтайн Ганибал гишүүнээр тасаллаа.
Эрхэм гишүүн Наянтайн Ганибал.
Н.Ганибал: Энэ Засгийн газар нэг энэ төсөв дагуулаад ингээд хуулиуд оруулж ирээд байгаа юм. Ер нь Улсын Их Хурлын бүрэн эрхэд Засгийн газар шууд халдаж байна гэсэн үг л дээ. Их Хурал баталсан хуулиар өнөөдөр төсвөө хийгээд Засгийн газар оруулж ирэх ёстой. Тэрнээс баахан хуулиуд хийчхээд тэрэндээ тааруулаад төсөв оруулж ирээд байх юм. Тэгэхээр энэ дээр би зүгээр л хараад байгаа юм. Өнөөдөр бид нар маш сайхан олон юм ярьж байгаад хуулиуд хийчихдэг, тэгээд л тухайн тухайн нэг жижиг жижиг заалтаар нь хулгай хийгээд л, өөрчлөлт ороод нөгөө хууль маань бас үндсэн, тухайн үед батлагдаж байсан үеийнхээ тэр асуудлыг хангаж чадахааргүй болоод, ингээд харагдаад байна. Тэгээд бас энийг судаллаа л даа. Энэ ингээд өмнө нь бас ингэж явдаг байсан юм уу, зөвхөн намайг Их Хурлын гишүүн болсноос хойш энэ асуудлууд ингэж яваад байгаа юм уу гэсэн. Энэ төсөв дагуулж хууль оруулж ирж өөрчилдөг энэ асуудал арван нэгэн жилд явж байгаа юм байна. Тэгэхээр би бас Их Хурлын гишүүддээ одоо бас уриалмаар байна, хэдүүлээ Их Хурлын гишүүнийхээ бүрэн эрхийг бас эдэлмээр байна. Тэгээд ингээд Засгийн газар асуудлаа шийдвэрлэхдээ хуулийг маань өөрчлөөд ороод ирнэ. Бидний хийсэн болгон маань үнэ цэнэгүй болоод байгаа юм уу даа гэсэн ийм асуудал байна. Энэ тал дээр тодруулаад асуучихъя. Тэгээд арван нэгэн жил энэ асуудал ингээд явж байгаа юм. Цаашид ингэж явах юм уу, төсөв авсан энэ их олон өөрчлөлтүүд? Уг нь Засгийн газар хуульдаа, бидний баталсан тэр хуулийн хүрээнд төсвөө баталчхаад орж ирэх ийм л үүрэгтэй баймаар юм гэсэн асуулт байна.
Г.Занданшатар: Энэ маш чухал асуулт асуулаа. Чимэдийн Хүрэлбаатар гишүүн, Төсвийн байнгын хорооны дарга асуултад хариулна.
Ч.Хүрэлбаатар: Ганибал гишүүн бас өөрөө бас сайн судалсан байна. Сүүлийн арваад жил бас яг ингэж явж байгаа. Бас ингэх нь ч бас заримдаа бол зайлшгүй амьдрал шаардаж байгаа. Одоо яг бодитой жишээ хэлье л дээ. Энэ дээр орж ирж байгаа тэр бараг 14 хууль байгаа. 14 хуультай холбоотой өөрчлөлт бол хил дээр хийгдэж байгаа гааль, хил дээр хийгддэг мэргэжлийн хяналтынхан хоёр тусдаа байгууллагаас хяналт тавьдаг. Үүнийг Засгийн газар нэгтгээд иргэд, аж ахуйн нэгжүүдэд учирч байгаа дарамтыг бууруулъя, хүнд суртлыг багасгая гэдэг зүйлийг санаачлаад, ингээд 14 хууль. Та бүгд харж байгаа бол 14 хуулийг өөрчилье гээд ороод ирчхэж байгаа юм. Тэгэхээр хэрвээ энэ хуулиа батлагдсаны дараагаар төсвөө өргөнө гээд ингэх юм  энэ хүнд суртал энэ давхцлыг бид нар бүтэн нэг жилээр хойшоо тавина л гэсэн үг. Тийм учраас заримдаа яг ингэж бодитой, ийм шаардлагын үндсэн дээр оруулж ирж байгаа юм. Зарим тал дээр бас таны санаа, санал зөв. Яагаад вэ гэвэл тэр төсвийн хүрээний мэдэгдлийг баталж байх үед, түүндээ холбогдох хуулийн өөрчлөлтүүдийг хийгээд, төсвөө яг тухайн үед хүчин төгөлдөр байсан хуульдаа нийцүүлж оруулж ирэх нь бол зөв юм байгаа юм. Ер нь цаашдаа бас яг энэ батлагдсан хуулийнхаа хүрээнд төсвийг оруулж ирж байвал ер нь илүү оновчтой гэж хэлж байгаа Ганибал гишүүний саналыг бол би зарчмын хувьд бас дэмжиж байна, дотроо.
Г.Занданшатар: Гишүүд асуулт асууж, хариулт авч дууслаа. Одоо зарчмын зөрүүтэй саналын томьёоллоор санал хураалт явуулна.
Байнгын хорооноос гаргасан зарчмын зөрүүтэй дөчин зургаан санал байгаа. Энэ төсөвтэй хамт өргөн мэдүүлсэн хуулиудаар санал хураалт явуулъя.
Төсвийн байнгын хороо дэмжсэн санал:
1.ГААЛИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААР:
 
1.Төсөлд доор дурдсан агуулгатай дараах зүйл нэмэх:
 
“3 дугаар зүйл.Энэ хуулийг 2022 оны 1 дүгээр сарын 1-ний өдрөөс эхлэн дагаж мөрдөнө.”
Санал гаргасан: Чимэдийн Хүрэлбаатар, Пүрэв-Очирын Анужин, Тилеуханы Аубакир, Жадамбын Бат-Эрдэнэ, Хаянгаагийн Болорчулуун Хүрэлбаатарын Булгантуяа, Сандагийн Бямбцогт, Жамбалын Ганбаатар, Дашдондогийн Ганбат, Бадарчийн Жаргалмаа, Лхагвын Мөнхбаатар, Жамьянгийн Мөнхбат, Гомпилдоогийн Мөнхцэцэг, Цэрэнжамцын Мөнхцэцэг, Нанданы Наранбаатар, Мөнхөөгийн Оюунчимэг, Дамдинсүрэнгийн Өнөрболор, Бөхчулууны Пүрэвдорж, Цэдэндамбын Цэрэнпунцаг, Содномын Чинзориг, Баттөмөрийн Энхбаяр цаашид ажлын хэсэг гэнэ.
 
Санал хураалт. 29 гишүүн дэмжиж, 53.7 хувийн саналаар энэ санал дэмжигдлээ.
2.ТӨРИЙН ХЯНАЛТ ШАЛГАЛТЫН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ
 
1.Төсөлд доор дурдсан агуулгатай дараах зүйл нэмэх:
 
“4 дүгээр зүйл.Энэ хуулийг 2022 оны 1 дүгээр сарын 1-ний өдрөөс эхлэн дагаж мөрдөнө.”
Санал гаргасан:Ажлын хэсэг
Санал хураалт. 31 гишүүн дэмжиж, 58.5 хувийн саналаар санал
3.МОНГОЛ УЛСЫН ХИЛИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААР:
 
            1.Төслийн 1 дүгээр зүйлийн 29.9 дэх хэсгийг доор дурдсанаар өөрчлөн найруулах:
 
“29.9.Ашигт малтмал, газрын тос, бараа бүтээгдэхүүний экспорт, импорт, худалдааны эргэлтийг нэмэгдүүлэх, улс хоорондын тээврийн зохицуулалт, халдвар хамгаалал, хууль сахиулах болон хилийн хяналтын байгууллага, орон нутгийн засаг захиргааны байгууллагын ажлын уялдаа холбоог нэгдсэн зохицуулалтаар хангах, боомтын хөгжлийн асуудлыг төлөвлөх, орон сууц, цахилгаан, дулаан, цэвэр, бохир ус болон бусад дэд бүтцийг хариуцаж, боомтын хэвийн үйл ажиллагаа явуулах нөхцөлийг бүрдүүлэх, хилийн боомт дахь төрийн өмчийн бүртгэл, хяналтыг хариуцах чиг үүрэг бүхий Хилийн боомтын захиргааг Засгийн газар байгуулна.”
Санал гаргасан:Ажлын хэсэг
/Хууль зүйн байнгын хороо дэмжсэн санал/
 
Санал хураалт. 30 гишүүн дэмжиж, 61.2 хувийн саналаар энэ санал дэмжигдлээ.
 
2.Төслийн 1 дүгээр зүйлийн 29.10, 29.11, 29.12 дахь хэсгийн “онцгой бүрэн эрхт” гэснийг тус тус хасах.
Санал гаргасан:Ажлын хэсэг
/Хууль зүйн байнгын хороо дэмжсэн санал/
 
Санал хураалт. 29 гишүүн дэмжиж, 60.4 хувийн саналаар санал дэмжигдлээ.
 
3.Төслийн 1 дүгээр зүйлд доор дурдсан агуулгатай 29.13 дахь хэсэг нэмэх:
“29.13.Хилийн боомтын захиргаа нь хилийн боомтод цацраг хими, биологийн осол болон хүн, мал, амьтны гоц халдварт өвчин, цар тахлын онцгой нөхцөл байдал үүссэн тохиолдолд энэ хуулийн 29.9-д заасан чиг үүргээ хэрэгжүүлэхдээ онцгой бүрэн эрх эдэлнэ.”
Санал гаргасан:Ажлын хэсэг
/Хууль зүйн байнгын хороо дэмжсэн санал/
Онцгой бүрэн эрх гэж юу байдаг юм бэ, Гамшгийн тухай хууль энэ тэрээр онцгой нөхцөлийг заасан болохоос, онцгой бүрэн эрх гэж байхгүй шүү дээ. Энийгээ бас найруулгыг харж, эцсийн хэлэлцүүлэгтээ анхаараарай. Онцгой бүрэн эрх чинь хүний эрх, тэгээд бүх юм хязгаарлана гэсэн үг шүү дээ, Үндсэн хуульд зааснаар бол. Зөвхөн онцгой нөхцөл байдал зарласан үед л энэ хэрэгжинэ.
 
Санал хураалт. 31 гишүүн дэмжиж, 64.6 хувийн саналаар энэ санал дэмжигдлээ.
4.МАНСУУРУУЛАХ ЭМ, СЭТГЭЦЭД НӨЛӨӨТ БОДИСЫН ЭРГЭЛТЭД ХЯНАЛТ ТАВИХ ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААР:
1.Төсөлд доор дурдсан агуулгатай дараах зүйл нэмэх:
 
“2 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.”
Санал гаргасан:Ажлын хэсэг
            Санал хураалт. 29 гишүүн дэмжиж, 61.7 хувийн саналаар дэмжигдлээ.
 
5.УРГАМАЛ ХАМГААЛЛЫН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААР:
 
1.Төсөлд доор дурдсан агуулгатай дараах зүйл нэмэх:
 
“2 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.”
Санал гаргасан:Ажлын хэсэг
 
Санал хураалт. 31 гишүүн дэмжиж, 66 хувиар энэ санал дэмжигдлээ.
 
6.МАЛ, АМЬТНЫ ЭРҮҮЛ МЭНДИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААР:
 
1.Төсөлд доор дурдсан агуулгатай дараах зүйл нэмэх:
 
“3 дугаар зүйл.Энэ хуулийг 2022 оны 1 дүгээр сарын 1-ний өдрөөс эхлэн дагаж мөрдөнө.”
Санал гаргасан:Ажлын хэсэг
 
Санал хураалт. 30 гишүүн дэмжиж, 62.5 хувийн саналаар санал дэмжигдлээ.
 
Хуучин хууль нь хэзээ гэж байсан бэ, хугацаагүй байсан юм уу? Ердийн журмаар уу? Төсөв дагаж олон хууль ингэж өөрчлөх аюул бас энд.
 
7.ТЭСЭРЧ ДЭЛБЭРЭХ БОДИС, ТЭСЭЛГЭЭНИЙ ХЭРЭГСЛИЙН ЭРГЭЛТЭД ХЯНАЛТ ТАВИХ ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААР:
 
1.Төсөлд доор дурдсан агуулгатай дараах зүйл нэмэх:
 
“2 дугаар зүйл.Энэ хуулийг 2022 оны 1 дүгээр сарын 1-ний өдрөөс эхлэн дагаж мөрдөнө.”
Санал гаргасан:Ажлын хэсэг
 
Засгийн газар Сангийн яам, Засгийн газрын Хэрэг эрхлэх газар цаашид хууль оруулж ирэхдээ хэрэгжих хугацааг зааж оруулж ирж байгаарай.
 
Санал хураалт. 27 гишүүн дэмжиж, 57.4 хувийн саналаар дэмжигдлээ.
 
8.ХИМИЙН ХОРТ БОЛОН АЮУЛТАЙ БОДИСЫН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААР:
 
1.Төсөлд доор дурдсан агуулгатай дараах зүйл нэмэх:
 
“2 дугаар зүйл.Энэ хуулийг 2022 оны 1 дүгээр сарын 1-ний өдрөөс эхлэн дагаж мөрдөнө.”
Санал гаргасан:Ажлын хэсэг
 
Санал хураалт. 32 гишүүн дэмжиж, 68.1 хувийн саналаар санал дэмжигдлээ.
 
9.ОРГАНИК ХҮНСНИЙ ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААР:
 
1.Төсөлд доор дурдсан агуулгатай дараах зүйл нэмэх:
 
“2 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.”
Санал гаргасан:Ажлын хэсэг
           
Санал хураалт. 31 гишүүн дэмжиж, 67.4 хувийн саналаар санал дэмжигдлээ.
 
10.СТАНДАРТЧИЛАЛ, ТЕХНИКИЙН ЗОХИЦУУЛАЛТ, ТОХИРЛЫН ҮНЭЛГЭЭНИЙ ИТГЭМЖЛЭЛИЙН ТУХАЙ ХУУЛЬД НЭМЭЛТ ОРУУЛАХ ТУХАЙ ХУУЛИЙН ТӨСЛИЙН ТАЛААР:
 
1.Төсөлд доор дурдсан агуулгатай дараах зүйл нэмэх:
 
“2 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.”
Санал гаргасан:Ажлын хэсэг
Санал хураалт. 29 гишүүн дэмжиж, 64.4 хувийн саналаар санал дэмжигдлээ.
 
11.ХУВИРГАСАН АМЬД ОРГАНИЗМЫН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ  ХУУЛИЙН ТӨСЛИЙН ТАЛААР:
 
1.Төсөлд доор дурдсан агуулгатай дараах зүйл нэмэх:
 
“3 дугаар зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.”
Санал гаргасан:Ажлын хэсэг
            Санал хураалт. 30 гишүүн дэмжиж, 66.7 хувийн саналаар санал дэмжигдлээ.
 
12.ЗӨРЧИЛ ШАЛГАН ШИЙДВЭРЛЭХ ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ  ХУУЛИЙН ТӨСЛИЙН ТАЛААР:
 
1.Төсөлд доор дурдсан агуулгатай дараах зүйл нэмэх:
 
“2 дугаар зүйл.Энэ хуулийг 2022 оны 1 дүгээр сарын 1-ний өдрөөс эхлэн дагаж мөрдөнө.”
 
Санал гаргасан:Ажлын хэсэг
Санал хураалт. 27 гишүүн дэмжиж, 60 хувийн саналаар санал дэмжигдлээ.
 
13.АМЬТАН, УРГАМАЛ, ТЭДГЭЭРИЙН ГАРАЛТАЙ ТҮҮХИЙ ЭД, БҮТЭЭГДЭХҮҮНИЙГ УЛСЫН ХИЛЭЭР НЭВТРҮҮЛЭХ ҮЕИЙН ХОРИО ЦЭЭРИЙН ХЯНАЛТ, ШАЛГАЛТЫН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ  ХУУЛИЙН ТӨСЛИЙН ТАЛААР:
 
1.Төсөлд доор дурдсан агуулгатай дараах зүйл нэмэх:
“4 дүгээр зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.”
Санал гаргасан:Ажлын хэсэг
Санал хураалт. 30 гишүүн дэмжиж, 66.7 хувийн саналаар санал дэмжигдлээ.
 
14.ЦӨМИЙН ЭНЕРГИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААР:
 
1.Төсөлд доор дурдсан агуулгатай дараах зүйл нэмэх:
 
“3 дугаар зүйл.Энэ хуулийг 2022 оны 1 дүгээр сарын 1-ний өдрөөс эхлэн дагаж мөрдөнө.”
Санал гаргасан:Ажлын хэсэг
Санал хураалт. 30 гишүүн дэмжиж, 65.2 хувийн саналаар санал дэмжигдлээ.
 
15.НИЙГМИЙН ХАЛАМЖИЙН ТУХАЙ ХУУЛИЙН ЗАРИМ ХЭСЭГ, ЗААЛТЫГ ХҮЧИНГҮЙ БОЛСОНД ТООЦОХ ТУХАЙ ХУУЛИЙН ТӨСЛИЙН ТАЛААР:
 
1.Төсөлд доор дурдсан агуулгатай дараах зүйл нэмэх:
 
“2 дугаар зүйл.Энэ хуулийг 2022 оны 1 дүгээр сарын 1-ний өдрөөс эхлэн дагаж мөрдөнө.”
Санал гаргасан:Ажлын хэсэг
Санал хураалт. 33 гишүүн дэмжиж, 71.7 хувийн саналаар санал дэмжигдлээ.
 
16.ХҮҮХЭД ХАМГААЛЛЫН ТУХАЙ ХУУЛЬД НЭМЭЛТ ОРУУЛАХ ТУХАЙ ХУУЛИЙН ТӨСЛИЙН ТАЛААР:
 
1.Төсөлд доор дурдсан агуулгатай дараах зүйл нэмэх:
 
“2 дугаар зүйл.Энэ хуулийг 2022 оны 1 дүгээр сарын 1-ний өдрөөс эхлэн дагаж мөрдөнө.”
Санал гаргасан:Ажлын хэсэг
            Санал хураалт. 31 гишүүн дэмжиж, 67.4 хувийн саналаар санал дэмжигдлээ.
 
17.ТӨРИЙН АЛБАНЫ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААР:
 
1.Төсөлд доор дурдсан агуулгатай дараах зүйл нэмэх:
 
“3 дугаар зүйл.Энэ хуулийг 2022 оны 1 дүгээр сарын 1-ний өдрөөс эхлэн дагаж мөрдөнө.”
Санал гаргасан:Ажлын хэсэг
Санал хураалт. 32 гишүүн дэмжиж, 71.1 хувийн саналаар санал дэмжигдлээ.
 
18.ГАЗРЫН ТОСНЫ ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААР:
 
1.Төсөлд доор дурдсан агуулгатай дараах зүйл нэмэх:
 
“2 дугаар зүйл.Энэ хуулийг 2022 оны 1 дүгээр сарын 1-ний өдрөөс эхлэн дагаж мөрдөнө.”
Санал гаргасан:Ажлын хэсэг
Санал хураалт. 29 гишүүн дэмжиж, 64.4 хувийн саналаар санал дэмжигдлээ.
 
19.ЗЭЭЛИЙН БАТЛАН ДААЛТЫН САНГИЙН ТУХАЙ ХУУЛЬД НЭМЭЛТ, ӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААР:
1.Төслийн 1 дүгээр зүйлийн 1 дэх заалт буюу 9 дүгээр зүйлийн 9.4 дэх хэсгийг хасах.
Санал гаргасан:Ажлын хэсэг
Санал хураалт. 31 гишүүн дэмжиж, 68.9 хувийн саналаар санал дэмжигдлээ.
 
2.Төслийн 1 дүгээр зүйлийн 2 дахь заалт буюу 9 дүгээр зүйлийн 9.1.3 дахь заалтыг доор дурдсанаар өөрчлөн найруулах:
 
“9.1.3.Төвлөрлийг сааруулах, иргэдийг орон сууцжуулах бодлогод нийцүүлэн Засгийн газраас баталсан хөтөлбөр, арга хэмжээний хүрээнд банк, санхүүгийн байгууллагаас зээл авахыг хүссэн боловч урьдчилгаа төлбөр болон барьцаа хөрөнгө нь хүрэлцэхгүй байгаа иргэн, хуулийн этгээдийн урьдчилгаа, барьцаа хөрөнгийн 60 хүртэлх хувьд батлан даалт гаргах.”
Санал гаргасан:Ажлын хэсэг
            Санал хураалт. 28 гишүүн дэмжиж, 56.8 хувийн саналаар санал дэмжигдлээ.
 
3.Төсөлд доор дурдсан агуулгатай дараах зүйл нэмэх:
 
“5 дугаар зүйл.Энэ хуулийг 2022 оны 1 дүгээр сарын 1-ний өдрөөс эхлэн дагаж мөрдөнө.”
Санал гаргасан:Ажлын хэсэг
            Санал хураалт. 32 гишүүн дэмжиж, 56.8 хувийн саналаар санал дэмжигдлээ.
 
20.МАЛЫН ИНДЕКСЖҮҮЛСЭН ДААТГАЛЫН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААР:
 
1.Төсөлд доор дурдсан агуулгатай дараах зүйл нэмэх:
 
“4 дүгээр зүйл.Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.”
Санал гаргасан:Ажлын хэсэг
            Санал хураалт. 28 гишүүн дэмжиж, 63.6 хувийн саналаар санал дэмжигдлээ.
21.ӨРИЙН УДИРДЛАГЫН ТУХАЙ ХУУЛЬД НЭМЭЛТ ОРУУЛАХ ТУХАЙ ХУУЛИЙН ТӨСЛИЙН ТАЛААР:
 
1.Төсөлд доор дурдсан агуулгатай дараах зүйл нэмэх:
 
“2 дугаар зүйл.Энэ хуулийг 2022 оны 1 дүгээр сарын 1-ний өдрөөс эхлэн дагаж мөрдөнө.”
Санал гаргасан:Ажлын хэсэг
Санал хураалт. 30 гишүүн дэмжиж, 69.8 хувийн саналаар санал дэмжигдлээ.
 
22.МОНГОЛ УЛСЫН ЗАСГИЙН ГАЗРЫН ТУХАЙ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААР:
 
1.Төсөлд доор дурдсан агуулгатай дараах зүйл нэмэх:
“3 дугаар зүйл.Энэ хуулийг 2022 оны 1 дүгээр сарын 1-ний өдрөөс эхлэн дагаж мөрдөнө.”
Санал гаргасан:Ажлын хэсэг
Санал хураалт. 30 гишүүн дэмжиж, 69.8 хувийн саналаар санал дэмжигдлээ.
23.“ЗАСГИЙН ГАЗРЫН ҮНЭТ ЦААС ГАРГАХ ЭРХ ОЛГОХ ТУХАЙ” УЛСЫН ИХ ХУРЛЫН ТОГТООЛЫН ТӨСЛИЙН ТАЛААР:
 
1.Төслийн 2 дугаар заалтыг доор дурдсанаар өөрчлөн найруулах:
 
“2 дугаар зүйл.Энэ тогтоолыг 2022 оны 1 дүгээр сарын 1-ний өдрөөс эхлэн дагаж мөрдөнө.”
Санал гаргасан:Ажлын хэсэг
            Санал хураалт. 28 гишүүн дэмжиж, 65.1 хувийн саналаар санал дэмжигдлээ.
 
24.“ТӨСӨВ БАТЛАГДСАНТАЙ ХОЛБОГДУУЛАН АВАХ ЗАРИМ АРГА ХЭМЖЭЭНИЙ ТУХАЙ” УЛСЫН ИХ ХУРЛЫН ТОГТООЛЫН ТӨСЛИЙН ТАЛААР:
 
1.Тогтоолын төслийн нэрийг “Монгол Улсын 2022 оны төсвийн тухай хууль баталсантай холбогдуулан авах зарим арга хэмжээний тухай” гэж өөрчлөх.
Санал гаргасан:Ажлын хэсэг
 
Санал хураалт. 29 гишүүн дэмжиж, 69 хувийн саналаар санал дэмжигдлээ.
 
2.Тогтоолын төслийн тогтоох хэсгийг доор дурдсанаар өөрчлөн найруулах:
 
“Монгол Улсын Их Хурлын тухай хуулийн 5 дугаар зүйлийн 5.1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 72 дугаар зүйлийн 72.2 дахь хэсгийг тус тус үндэслэн   Монгол Улсын Их Хурлаас ТОГТООХ нь:”.
Санал гаргасан:Ажлын хэсэг
           
Санал хураалт. 29 гишүүн дэмжиж, 69 хувийн саналаар санал дэмжигдлээ.
 
3.Тогтоолын төсөлд доор дурдсан агуулгатай дараах заалт, дэд заалт нэмэх:
 
1.Монгол Улсын 2022 оны төсвийн тухай хууль баталсантай холбогдуулан дараах арга хэмжээ авч хэрэгжүүлэхийг Монгол Улсын Засгийн газар /Л.Оюун-Эрдэнэ/-т даалгасугай:”
 
          1/Төрийн болон төрийн өмчийн оролцоот хуулийн этгээдүүд жилийн эцсийн санхүүгийн тайлангаар гарсан цэвэр ашгийн 50 хувь болон төрийн эзэмшилд хамаарах эздийн өмчийн 1 хувьтай тэнцэх дүнгийн аль өндөр хэмжээгээр ногдол ашиг тооцон хуваарилж төсөвт төвлөрүүлэх арга хэмжээг холбогдох хууль тогтоомжийн хүрээнд авах;
 
2/Засгийн газраас дэвшүүлсэн төсвийн хэмнэлтийн бодлогод нийцүүлэн төрийн албанд ашиглаж байгаа суудлын автомашины ашиглалтад тавих хяналтыг сайжруулж, зэвсэгт хүчин, цагдаа, тагнуул, онцгой байдал, эрүүл мэндийн байгууллагаас бусад төрийн байгууллагуудын суудлын автомашины хэрэглээг төр, хувийн хэвшлийн түншлэлээр үе шаттайгаар хэрэгжүүлж, төсвийн үр ашгийг нэмэгдүүлэх, зарлагыг бууруулах;
 
3/Төсвийн хөрөнгөөр 2022 онд дотоодын үйлдвэрээс худалдан авах бараа, бүтээгдэхүүний хэмжээг өмнөх оны хэмжээтэй харьцуулахад 2 дахин нэмэгдүүлэх;
 
4/улсын төсвийн хөрөнгө оруулалтаар хэрэгжиж байгаа төсөл, арга хэмжээний төсөвт өртөгт нөлөөлж буй хүчин зүйлийг судлан, үнийн өөрчлөлтийн индексийг баталж, 2021 оны 01 дүгээр сарын 01-ний өдрөөс хойших гүйцэтгэлд тооцох;
 
5/улсын төсвийн хөрөнгө оруулалтаар хэрэгжиж буй төсөл, арга хэмжээний төсөвт өртөгт магадлал хийх ажлыг холбогдох хууль, тогтоомжийн хүрээнд  зохион байгуулж, төсөвт өртгийн өөрчлөлтийн талаарх саналаа 2022 оны 07 дугаар сарын 01-ээс өмнө Улсын Их Хуралд танилцуулах;
 
6/ Монгол Улсын тухайн  жилийн төсвийн төслийг боловсруулан Улсын Их Хуралд өргөн мэдүүлэхдээ  батлагдсан төсвийн хүрээний мэдэгдлийг нийцүүлэн өөрчлөхгүй байх, хөгжлийн бодлогод нийцсэн, нотолгоо-үр дүнд суурилсан төсвийн төлөвлөлтийг хэрэгжүүлэх;
 
7/Төсвийг төлөвлөх, шат шатанд өргөн мэдүүлэх, нэгтгэх, дүн шинжилгээ хийх үйл явцыг цахим хэлбэрт шилжүүлж, ил тод, нээлттэй болгох;
 
8/Монгол Улсын 2022 оны нэгдсэн төсвийн төсөлд өгсөн аудитын дүгнэлтийн зөвлөмжийн хэрэгжилтийг хангаж ажиллах, аудитын дүгнэлтэд дурдсан төсвийн орлогыг нэмэгдүүлэх чиглэлээр электрон тамхинд онцгой албан татвар ногдуулах хууль, эрх зүйн орчныг бүрдүүлэх асуудлыг судлан үзэж, шаардлагатай бол холбогдох хуулийн төслийг боловсруулж 2022 оны 1 дүгээр улиралд багтаан Улсын Их Хуралд өргөн мэдүүлэх.”
Санал гаргасан:Ажлын хэсэг
Санал хураалт. 28 гишүүн дэмжиж, 66.7 хувийн саналаар санал дэмжигдлээ.
 
Дамдинсүрэнгийн Өнөрболор гишүүн дэмжсэн, дэмжээгүй үг хэлнэ.
 
Д.Өнөрболор: Нийт энэ 24-т байгаа энэ Улсын Их Хурлын тогтоолын төслийн 3.4 дээр бас тодорхой байр сууриа илэрхийлье гэж бодож байна. Нийт мянгаад орчим төсөл, арга хэмжээ улсын төсвөөр бол гүйцэтгэгдэж байгаа. Энэ гүйцэтгэсэн гүйцэтгэл одоо бас маш их олон арга хэмжээнүүдийг одоо хэрэгжүүлж байгаа аж ахуйн нэгжүүд байна. Тэгэхээр энэ цар тахлын улмаас үүдэлтэй үнийн өсөлтийн асуудлыг энэ гүйцэтгэгч нар дангаараа шийдэх боломжгүй юм. Төлөвлөлт, зохион байгуулалтын одоо алдаа гарсан нь  бас харагдаж байгаа. Тэгэхээр энэ бодлогын түвшинд одоо ач холбогдол өгч шийдэх ёстой юм байна гэж үзэж байна. Тэгээд ажлын хэсгээс оруулж байгаа Улсын Их Хурлын тогтоолын төсөлд энэ тусгах саналын томьёоллыг илүү тодорхой болгох саналтай байгаа юм. Өөрөөр хэлбэл, хэдий хугацаанд судлах вэ, судлаад хэзээ шийдэх юм бэ, тэгээд эх үүсвэрээ хэрхэн тооцох вэ? Долоон сарын 1-ний байдлаар ер нь ямар үр дүнд хүрсэн байх вэ зэрэг асуудлаа бол нарийвчлан томьёолж  бодитойгоор санал болгохыг чиглэл болгож өгөөч гэж хүсье, дарга аа.
 
Г.Занданшатар: Тийм, энэ 4 дүгээр заалт дээр бол тодорхойлж заасан. Чимэдийн Хүрэлбаатар, Төсвийн байнгын хорооны дарга.
 
Ч.Хүрэлбаатар: Бараа, материалын үнийн өсөлттэй холбоотой асуудал бас нэлээд яригдсан. Чинзориг гишүүнээр ахлуулсан ажлын хэсэг ч гарч ажилласан. Бас үйлдвэрлэгч нар, барилгачид, түүний төлөөллүүд бол энэ асуудлаар санаа зовж илэрхийлж байгаа зүйлийг бид нар бүгдийг нь мэдсэн. Манай ажлын хэсгийн зарим хүмүүс уулзсан ийм байгаа. Бодитой байдлаа ч гэсэн мэдэж байгаа. Гэхдээ бид нар энэ төсөв бол Монгол Улсын хууль. Төсөв дээрээ бид нар энэ сургуулийн объектын зардал төд орчмоор нэмэгдэх юм шиг байна гэж тааж юм уу, баримжаагаар тавих ямар нэгэн боломжгүй. Одоо барилгын материалын үнэ өссөн учраас энэ барилга дээр 40 хувь нэмчихье, эсхүл энэ дээр нь 50 хувь нэмчихье гэдэг ийм баримжаагаар төсөвт хандах ямар нэгэн боломжгүй байгаа юм.  Тийм учраас Засгийн газартаа үүрэг өгчхөж байгаа юм. Бас Засгийн газрын тэр Барилга, хот байгуулалтын яам, Сангийн яамтай бас нэлээд уулзаж ярилцаж байгаад бид нар яг хуульдаа үндэслээд ийм шийдэлд хүрч байгаа. Юу вэ гэхээр энэ хугацааг зааж өгсөн байгаа. 7 сарын 1-нээс өмнө Засгийн газар энэ асуудлыг яг хэрхэн шийдвэрлэх тухайгаа шийдвэрээ гаргаад, шийдлээ Улсын Их Хуралд оруулж ир гэдэг ийм чиглэлийг тогтоолын заалтад оруулж өгч байгаа гэдгийг бас хэлье. Тэгэхгүй  бол тодорхой бус байхад яг тухайн объект дээр хэдэн төгрөг нэмэлт санхүүжилт шаардлагатайг нь тодорхойлоогүй байж байж мөнгө тавих ийм боломж, хууль, эрх зүйн үндэс байхгүй болчхоод байгаа учраас л. Хагас жилийн өмнө, 7 сарын 1-нээс өмнө гэхээр хугацаа арай урт байна гэж байгаа. Гэхдээ наана нь Засгийн газар ажиллаад, оруулаад ирэх бас боломжтой гэж үзэж байгаа, бид нар.
 
Г.Занданшатар: 4.Дээрх санал дэмжигдсэнтэй холбогдуулан тогтоолын төслөөс “Төрийн болон төрийн өмчийн оролцоот хуулийн этгээдүүд жилийн эцсийн санхүүгийн тайлангаар гарсан цэвэр ашгийн 50 хувь болон төрийн эзэмшилд хамаарах эздийн өмчийн 1 хувьтай тэнцэх дүнгийн аль өндөр хэмжээгээр ногдол ашиг тооцон хуваарилж төсөвт төвлөрүүлэх арга хэмжээг холбогдох хууль тогтоомжийн хүрээнд авахыг Монгол Улсын Засгийн газар /Л.Оюун-Эрдэнэ/-т чиглэл болгосугай” гэснийг хасах.
Санал гаргасан:Ажлын хэсэг
 
Санал хураалт. Энэ санал уначихлаа. Нямдорж сайд үймүүлж байгаад Засгийн газрын энэ саналыг ингээд унагаачихаад. Чинзориг, Тогтохсүрэн дарга хоёр хоёулаа эсрэг. Содномын Чинзориг гишүүн горимын санал гаргана.
 
С.Чинзориг: Даргаа саяын санал миний техник гацаад, саатаад санал хураалтад орсонгүй, эсрэг гарчихлаа. Тэгэхээр саналыг хүчингүй болгоод, дахиж санал хураалгая гэсэн ийм горимын саналтай байна.
 
Г.Занданшатар: Содномын Чинзориг гишүүний гаргасан горимын саналаар саяын санал хураалтыг хүчингүйд тооцох санал хураалт явуулъя.
 
Содномын Чинзориг гишүүний гаргасан горимын санал дэмжигдсэнгүй.
 
Энийг тэгээд эцсийн найруулга дээр анхаараарай. Ер нь энэ төрийн өмчийн компаниудын орлого, зарлага, төлөвлөлтийг Сангийн яам хянаж үзэх хуультай шүү. Төрийн өмчийн хорооны дарга хоёр. Энэ төрийн өмчийн компаниудын орлого зарлага, төлөвлөлт, үр ашгийн тооцоо энэ тэр маш хариуцлагагүй байгаа талаар энэ аудитын дүгнэлтэд дурдагдсан. Энийгээ ер нь хянаж үзэх нь зүйтэй. Ийм маягаар хяналт тавих гэж л энэ тогтоол төсөлд орж ирсэн. Одоо энэ горимын санал дэмжигдээгүй.
Энийгээ эцсийн хэлэлцүүлэг дээрээ нийлүүлэн гүйцээн боловсруулах чиглэл өгчихье.
 
5.Тогтоолын төсөлд доор дурдсан агуулгатай дараах заалт, дэд заалт нэмэх:
 
“2.Монгол Улсын 2022 оны төсвийн тухай хууль баталсантай холбогдуулан Үндэсний аудитын газар /Д.Занданбат/-т дараах арга хэмжээг авч хэрэгжүүлэхийг даалгасугай:
 
1/Монгол Улсын тухайн жилийн нэгдсэн төсвийн төсөлд аудит хийхдээ аудитын дүгнэлтэд холбогдох судалгаа, тооцооллыг хавсаргаж, Улсын Их Хуралд хүргүүлдэг байх;
 
2/Монгол Улсын 2022 оны нэгдсэн төсвийн төсөлд өгсөн аудитын дүгнэлтийн зөвлөмжийн хэрэгжилтийг хангуулах.”
Санал гаргасан:Ажлын хэсэг
Санал хураалт. 29 гишүүн дэмжиж, 65.9 хувийн саналаар энэ санал дэмжигдлээ.
 
6.Тогтоолын төсөлд доор дурдсан агуулгатай дараах зүйл нэмэх:
 
“2 дугаар зүйл.Энэ тогтоолыг 2022 оны1 дүгээр сарын 01-ний өдрөөс эхлэн дагаж мөрдсүгэй.”
Санал гаргасан:Ажлын хэсэг
 
Санал хураалт. 28 гишүүн дэмжиж, 62.2 хувийн саналаар санал дэмжигдлээ.
 
25.“ТОГТООЛЫН ХАВСРАЛТАД НЭМЭЛТ, ӨӨРЧЛӨЛТ ОРУУЛАХ ТУХАЙ” УЛСЫН ИХ ХУРЛЫН ТОГТООЛЫН ТӨСЛИЙН ТАЛААР:
 
 
1.Тогтоолын төслийн 3 дахь заалтын “2016 оны 7 дугаар сарын 21-ний өдрийн 12 дугаар” гэснийг “2020 оны 7 дугаар 7-ны өдрийн 7 дугаар” гэж өөрчлөх.
Санал гаргасан:Ажлын хэсэг
 
Санал хураалт. 28 гишүүн дэмжиж, 62.2 хувийн саналаар дэмжигдлээ.
 
Бат-Амгалан гишүүн ээ, энэ тогтоолын төсөлтэй холбоотойгоор ирэх 7 хоногт Нийслэлийн Түр хороог хуралдуулж хотын түгжрэлийг бууруулах асуудлаараа танилцуулга хийгээрэй. Тэгэхгүй бол 420 тэрбум төгрөг чинь очоод бас тал тал тийшээ үрэн таран хийгээд алга болгочихов. Түгжрэлийг бууруулахад 420 тэрбум төгрөг шүү. Энэ тогтоолын төсөлд шаардлагатай бол суулгуулах хэрэгтэй.
 
Дараагийн асуудал
 
ИРЭЭДҮЙН ӨВ САНГИЙН 2022 ОНЫ ТӨСВИЙН ТУХАЙ ХУУЛИЙН ТӨСЛИЙН ХАМТ  ӨРГӨН МЭДҮҮЛСЭН ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ:
 
           Ирээдүйн өв сангийн 2022 оны төсвийн тухай хуулийн төслийн хамт өргөн мэдүүлсэн хуулийн төслийн талаарх зарчмын зөрүүтэй саналын томьёоллоор санал хураалт явуулъя.
 
1.ИРЭЭДҮЙН ӨВ САНГИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ:
 
1.Төслийн 1 дүгээр зүйлийг доор дурдсанаар өөрчлөн найруулах:
 
“1 дүгээр зүйл.Ирээдүйн өв сангийн тухай хуульд доор дурдсан агуулгатай 91 дүгээр зүйл нэмсүгэй:
 
            “91 дүгээр зүйл.Хүүхдийн мөнгөн хуримтлал
 
            91.1.2022 оны төсвийн жилд Монгол Улсын 0-18 хүртэлх насны иргэн бүрт мөнгөн хуримтлал үүсгэх зорилгоор шаардагдах хөрөнгийг энэ хуулийн 7.1-д заасан тухайн жилийн эх үүсвэрээс олгоно.  
 
91.2.Энэ хуулийн 91.1-д заасан сар бүр хүүхдийн мөнгөн хуримтлалын хөрөнгийн хэмжээг Ирээдүйн өв сангийн тухайн жилийн төсвийн тухай хуулиар батална.
 
            91.3.Ирээдүйн өв сангийн батлагдсан төсвийн дагуу хүүхдийн мөнгөн хуримтлалыг Төрийн санд байршуулан хуримтлуулах, бүртгэх, олгохтой холбогдсон журмыг санхүү, төсвийн асуудал эрхэлсэн Засгийн газрын гишүүний саналыг үндэслэн Засгийн газар батална.
 
            91.4.Хүүхдийн эцэг, эх, хууль ёсны асран хамгаалагч, харгалзан дэмжигч хүсвэл сард нэг удаа хүсэлт гаргаж энэ хуулийн 91.1-д заасан мөнгөн хуримтлалаас тухайн сард доор дурдсан хугацаанд дараах хувиар тооцож мөнгөн хэлбэрээр авах эрхтэй:
	№
	Хамрах хугацаа
	Мөнгөн хэлбэрээр олгох хувь

	1
	2022 оны 01 дүгээр сарын 01-ний өдрөөс 2022 оны 7 дугаар сарын 01-ний өдрийг хүртэл
	 
100 хувь

	2
	2022 оны 7 дугаар сарын 01-ний өдрөөс 2022 оны 12 дугаар сарын 31-ний өдрийг дуустал
	 
50 хувь


”
Санал гаргасан: Ажлын хэсэг
 
Санал хураалт. 31 гишүүн дэмжиж, 70.5 хувийн саналаар дэмжигдлээ.
 
Доржханд гишүүн энэ дээр л уул нь тэр асуудлыг ярих ёстой байсан юм. Тэгээд ярьсангүй, өөрөө байхгүй байна.
 
2.Төслийн 2 дугаар зүйлийн 8.3 дахь хэсгийн “91.1-д заасан” гэсний дараах “мөнгөн хуримтлал үүсгэхэд шаардагдах хөрөнгийг холбогдох банканд, үлдэх хэсгийг Корпорацын” гэснийг “хөрөнгийг мөнгөн хуримтлал үүсгэх зорилгоор Төрийн санд, үлдэх хэсгийг Ирээдүйн өв сангийн” гэж өөрчлөх.
Санал гаргасан: Ажлын хэсэг
 
Санал хураалт. 30 гишүүн дэмжиж, 66.7 хувийн саналаар дэмжигдлээ. За, их л аюултай юм баталлаа даа.
 
3.Төслийн 3 дугаар зүйлийн “жил бүр” гэж” гэснийг “Ирээдүйн өв сангийн тухайн жилийн төсвийн тухай хуульд тусгаж” гэж өөрчлөх.
Санал гаргасан: Ажлын хэсэг
 
Санал хураалт. 27 гишүүн дэмжиж, 60 хувийн саналаар дэмжигдлээ.
 
4.Төсөлд доор дурдсан агуулгатай 4 дүгээр зүйл нэмэх:
 
“4 дүгээр зүйл.Энэ хуулийг 2022 оны 1 дүгээр сарын 1-ний өдрөөс эхлэн 2022 оны 12 дугаар сарын 31-ний өдрийг дуустал дагаж дагаж мөрдөнө.”
Санал гаргасан: Ажлын хэсэг
 
Санал хураалт.29 гишүүн дэмжиж, 64.4 хувийн саналаар энэ санал дэмжигдлээ.
          
          2.ИРЭЭДҮЙН ӨВ САНГИЙН 2022 ОНЫ ТӨСВИЙН ТУХАЙ ХУУЛИЙГ ДАГАЖ МӨРДӨХ ЖУРМЫН ТУХАЙ ХУУЛИЙН ТӨСЛИЙН ТАЛААР:
 
         1 дүгээр зүйл.2022 оны төсвийн жилд Ирээдүйн өв сангийн тухай хуулийн 7.1-д заасан эх үүсвэрээс Монгол Улсын 0-18 хүртэлх насны иргэн бүрд Төрийн санд хуримтлагдах мөнгөн хуримтлалын хэмжээг сар бүр 100,000 /нэг зуун мянга/ төгрөгөөр тооцох бөгөөд 2022 оны 7 дугаар сарын 01-ний өдрийг хүртэл 100,000 /нэг зуун мянга/ төгрөгийг сар бүр мөнгөн хэлбэрээр, 2022 оны 7 дугаар сарын 1-ний өдрөөс 2022 оны 12 дугаар сарын 31-ний өдөр хүртэл хугацаанд 50,000 /тавин мянга/ төгрөгийг сар бүр мөнгөн хэлбэрээр тус тус олгож болно.
Санал гаргасан: Ажлын хэсэг
 
Санал хураалт. 30 гишүүн дэмжиж, 66.7 хувийн саналаар дэмжигдлээ.
 
2.Төслийн 2 дугаар зүйлийг хасах.
                                                            Санал гаргасан: ажлын хэсэг
 
Санал хураалт. 31 гишүүн дэмжиж, 68.9 хувийн саналаар дэмжигдлээ.
 
3.Төсөлд доор дурдсан агуулгатай 3 дугаар зүйл нэмэх: “Энэ хуулийг 2022 оны 1 дүгээр сарын 1-ний өдрөөс эхлэн 2022 оны 12 дугаар сарын 31-ний өдрийг дуустал дагаж мөрдөнө.
Санал гаргасан: Ажлын хэсэг
Санал хураалт. 28 гишүүн дэмжиж, 62.2 хувийн саналаар дэмжигдлээ.
 
БУСАД САНАЛ
 
1.Зарчмын зөрүүтэй санал дэмжигдсэнтэй холбогдуулан төслийн нэр томьёог жигдлэх, зүйл, заалтын дугаарыг нийцүүлж өөрчлөх, бүтэц найруулга, хууль зүйн техникийн засварыг хийх.
                                                                        Санал гаргасан: Ажлын хэсэг
 
Санал хураалт. 28 гишүүн дэмжиж, 62.2 хувийн саналаар дэмжлээ.
 
Зарчмын зөрүүтэй саналын томьёоллоор санал хурааж дууслаа.
 
Монгол Улсын 2022 оны төсвийн тухай, Ирээдүйн сангийн 2022 оны төсвийн тухай хуулийн төслүүдтэй хамт өргөн мэдүүлсэн Хууль, Монгол Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлж байна.
 
Долдугаар асуудалд орно.
Долоо.Монгол Улсын 2022 оны төсвийн тухай, Нийгмийн даатгалын сангийн 2022 оны төсвийн тухай, Эрүүл мэндийн даатгалын сангийн 2022 оны төсвийн тухай, Ирээдүйн өв сангийн 2022 оны төсвийн тухай хуулийн төслүүдийн хоёр дахь хэлэлцүүлгийг явуулна.
Төслүүдийг хоёр дахь хэлэлцүүлэгт бэлтгэсэн талаарх Төсвийн байнгын хорооны санал, дүгнэлтийг Улсын Их Хурлын гишүүн Дамдинсүрэнгийн Өнөрболор танилцуулна.
Д.Өнөрболор: Улсын Их Хурлын дарга, эрхэм гишүүд ээ,
Монгол Улсын Засгийн газраас 2021 оны 9 дүгээр сарын 30-ны өдөр Улсын Их Хуралд өргөн мэдүүлсэн Монгол Улсын 2022 оны төсвийн тухай, Нийгмийн даатгалын сангийн 2022 оны төсвийн тухай, Эрүүл мэндийн даатгалын сангийн 2022 оны төсвийн тухай, Ирээдүйн өв сангийн 2022 оны төсвийн тухай хуулийн төслийн нэг дэх хэлэлцүүлгийг Улсын Их Хурлын чуулганы 2021 оны 10 дугаар сарын 14-ний өдрийн нэгдсэн хуралдаанаар хийж, хоёр дахь хэлэлцүүлэгт бэлтгүүлэхээр бүх Байнгын хороод, Төсвийн зарлагын хяналтын дэд хороонд шилжүүлсэн билээ.
Монгол Улсын Их Хурлын даргын 2021 оны  82 дугаар захирамжаар төсвийн төслийг хэлэлцүүлэгт бэлтгэх үүрэг бүхий ажлын хэсгийг Улсын Их Хурлын гишүүн Ч.Хүрэлбаатараар ахлуулан, 21 гишүүний бүрэлдэхүүн дээр бүрэлдэхүүнтэйгээр байгуулсан. Улсын Их Хурлын бусад Байнгын хороод, Төсвийн зарлагын хяналтын дэд хороо өөрийн эрхлэх асуудлынхаа хүрээнд төсвийн төслийг хэлэлцээд санал тус бүрээр санал хураалт явуулж, олонхын дэмжлэг авсан аваагүйгээр нь бүлэглэн томьёолж зарчмын зөрүүтэй саналын томьёоллын хамт Төсвийн байнгын хороонд ирүүлсэн. Төсвийн байнгын хороо 2021 оны 11 дүгээр сарын 3-ны өдрийн хуралдаанаараа төсвийн төслийн хоёр дахь хэлэлцүүлгийг хийж, Төсвийн байнгын хорооны гишүүд, түүнчлэн бусад Байнгын хороо, төсвийн төслийг хэлэлцүүлэгт бэлтгэх үүрэг бүхий ажлын хэсгээс гаргасан санал нэг бүрийг хэлэлцэж ил санал хураалт явуулж олонхын дэмжлэг авсан аваагүйгээр нь бүлэглэн томьёолж, Улсын Их Хурлын Тамгын газрын Төсвийн хяналт, шинжилгээний хэлтсээс төсвийн төслийн хоёр дахь хэлэлцүүлгээр олонхын дэмжлэг авсан төсвийн санал нь Засгийн газраас өргөн мэдүүлсэн төсвийн зарлагын болон алдагдлын дүнг нэмэгдүүлээгүй байх, Төсвийн тухай хуулийн 6.2.6, 29.3, 29.4-т заасан шаардлагыг хангасан эсэх талаар дүн шинжилгээ хийж, дүгнэлтийн хамт нэгдсэн хуралдаанд танилцуулахаар та бүхэнд тараасан болно.
Төсвийн ажлын хэсгээс Засгийн газрын өргөн мэдүүлсэн төсвийн зарлагын болон алдагдлын хэмжээг нэмэгдүүлэхгүйгээр тодорхой төсөл, хөтөлбөр, арга хэмжээний зардлыг нэмэгдүүлэхдээ, мөн хэмжээгээр бууруулах зарчмыг баримтлан дараах саналуудыг гаргасныг хуралдаанд оролцсон гишүүдийн олонх дэмжсэн болно. Үүнд Байнгын хороодын хуралдаанаар бусад Байнгын хороодын дэмжсэн саналуудаас санхүүжилт дүнд өөрчлөлт оруулахгүй, Улсын Их Хурлын гишүүд орон нутагт 2022 оны төсвийн жилд хэрэгжих хөрөнгө оруулалтын төсөл, арга хэмжээнд зохицуулалт хийх, санхүүжилт дүнд өөрчлөлт орохгүйгээр төсөл, арга хэмжээний нэр, хүчин чадалд өөрчлөлт оруулах, магадлалын дүгнэлт хийгдсэн, төсөвт өртөг нэмэгдүүлэх саналуудыг ажлын хэсгээс дэмжих нь зүйтэй гэж үзлээ.
Хоёр, Байнгын хороонд болон ажлын хэсэгт ирүүлсэн Улсын Их Хурлын зарим гишүүд төрийн байгууллагуудаас албан бичгээр ирүүлсэн санал нэг бүрийг судлан үзээд эдийн засаг, нийгмийн үр ашгийг харгалзан салбарын бодлоготой уялдсан, 2022 оны төсвийн жилээс эхлэн зайлшгүй тусгах шаардлагатай урсгал болон хөрөнгийн зардлыг төсвийн төсөлд аа эх үүсвэр олж тусгахаар санал бэлтгэлээ.
Улсын Их Хурлын эрхэм гишүүд ээ,
Монгол Улсын 2022 оны төсвийн тухай, Нийгмийн даатгалын сангийн 2022 оны төсвийн тухай, Эрүүл мэндийн даатгалын сангийн 2022 оны төсвийн тухай, Ирээдүйн өв сангийн 2022 оны төсвийн тухай хуулийн төслийг хоёр дахь хэлэлцүүлэгт бэлтгэсэн талаарх Байнгын хорооны санал, дүгнэлт, зарчмын зөрүүтэй саналын томьёоллыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.
Улсын Их Хурал дахь Ардчилсан намын бүлгийн санал, дүгнэлтийг бүлгийн дарга Дашдондогийн Ганбат танилцуулна.
Д.Ганбат: Эрхэм хүндэт Улсын Их Хурлын даргаа, эрхэм гишүүд ээ.
Коронавирусийн халдвар, цар тахал, иргэдийн эрүүл мэнд улс орны эдийн засагт хүндээр нөлөөлж буй энэ хүнд үед Монгол Улсын Засгийн газар 2022 оны Монгол Улсын нэгдсэн төсвийг өргөн барьж байна. Цар тахал ямар хугацаанд үргэлжилж, хэдэн удаа унших нь тодорхойгүй байгаа үеийн төсөв хэмнэл, хэмнэлттэй орлогоо зөв төсөөлж, зардлаа танасан төсвийн алдагдлыг 2 хувиас хэтрүүлэхгүйгээр тооцсон байх ёстой юм. Улсын Их Хурлын 2021 оны 5 дугаар сарын 6-ны өдрийн нэгдсэн чуулганаар төсвийн хүрээний мэдэгдэл дунд хугацаанд төсвийн голлох үзүүлэлтүүдээ хуульчилсан боловч ердөө хоёрхон сарын дараа Төсвийн тогтвортой байдлын хуулиа өөрчиллөө. Мөн Хөгжлийн бодлого, төлөвлөлт, түүний удирдлагын тухай хуулийн 9.5.1-д заасан улсын болон орон нутгийн төсвийн төлөвлөлтийг хөгжлийн бодлого, төлөвлөлттэй уялдуулах чиг үүрэг болон Төсвийн тухай хуулийн 6.2.2, 6.4.1, 6.4.2, 6.4.8, 6.5.5 зэрэг зарчмуудтай өргөн барьсан хэсэгт өөр зөрчилдөж байгаа нь Үндсэн хуулийн хууль дээдлэх зарчмыг алдагджээ гэж дүгнэж болохоор байна.
2022 оны төсвийн орлогыг хэт өөдрөгөөр төсөөлжээ. Уул уурхайн салбараас 4.3 их наяд төгрөг төсөвт төвлөрүүлэхээр тооцно. Энэ оныхоос 1 их наядаар илүү байна. Хувь хүний орлогын татварын орлогыг энэ оныхоос 14.6 хувь, нийгмийн даатгалын сангийн орлогыг 57.5 хувь, нэмэгдсэн өртгийн албан татварын орлогыг 22.7 хувь, гаалийн албан татварын орлогыг 15.7 хувиар гэх мэтээр бүх татварын орлогоо нэмэгдүүлжээ. Энэ нь Засгийн газар эдийн засгаа солонгоруулах биш, уул уурхайн хараат байдлаа улам бүр нэмэгдүүлж, хөл хорионд туйлдсан аж ахуйн нэгж, иргэдээс авах татварын орлогыг эрс нэмэгдүүлж, дундаж давхаргад нэн халтай шийдвэр гаргах гэж байна. Коксжих нүүрсний үнэ өмнөд хөршид 600 америк доллар давсан ч Монголын төр 10 дахин хямдаар зарж байна. Хамгийн урт, хуурай замаар хиллэж 13 боомтоор холбогддог атлаа хөршийнхөө хаяанаас экспортоо хийж чадахгүй л хүрээд байна. Энэ нь цар тахлаас бус харин төмөр замаа тавьж боомтын нэвтрүүлэх чадварыг нэмэгдүүлж чадаагүйн дээр хөрш орнуудтайгаа хэлэлцээ хийж, зохион байгуулах ажлаа Засгийн газар орхигдуулж, авлига гаарсантай холбож үзэхээр байна.
Хэрэв Засгийн газар экспортын бүс нутгаа КОВИД-гүй байлгаж чадсан бол түүхий эдийн энэ үнийн өсөлтийн супер цикл манай эд эдийн засгийг хэд дахин тэлэх байлаа. Төсвийн зарлага дэндүү данхайж байна. Урсгал зардал энэ оныхоос 32.8 хувиар, хөрөнгийн зардал 34.4 хувиар өснө. Гэтэл манай улсын эдийн засагт ийм хэмжээний өсөлт алга аа. Дотоодын нийт бүтээгдэхүүн сүүлийн арваад жилд 12-13 тэрбум ам.долларт эргэлдсэн хэвээр байна. Төрийн үйлчилгээ нь үйлчилгээний чанар сайжирсангүй. Дижитал үндэстэн гэж хийрхэх төдий, иргэдийн амьдрал дээшилсэнгүй. Нэг иргэнд ноогдох дотоодын нийт бүтээгдэхүүний хэмжээ 4000 ам.долларт уяастай олон жилийг өнгөрөөж байна. Төсвийн зардлыг сүүлийн жилүүдэд гурав дахин нэмсэн ч иргэдэд үйлчлэх эмнэлгийн болон хүүхдийн эмнэлгүүд босгох хөрөнгө царцаж, Хууль зүйн яам, Эрүүгийн цагдаагийн газар, Тагнуулын ерөнхий газар зэрэг хууль хүчний байгууллагууд, Нийслэлийн Тамгын газрын байр зэрэг дарга нарын тухлах олон орд харшууд гэрлийн хурдаар бослоо. Нэг аймагт хоёр нисэх буудал, хоёр усан бассейн зэрэг халгиж буй төсөвт хэчнээн их бялуурхал байгааг дурдвал цаг хүрэхээргүй байна.
Төсвийн бодлого, стратегийн зорилт нь макро эдийн засгийн болон татварын тогтвортой орчныг бүрдүүлж, инфляцыг хязгаарлахад чиглэх ёстой. 2020 онд төсвийн алдагдал 4 их наяд, энэ оных 3.7 их наяд төгрөгт хүрч, ирэх жилд 2.4 их наяд төгрөг байхаар тооцжээ. Ийнхүү Монголын төр түүхэндээ анх удаа гурван жилийн хугацаанд 10.6 их наяд төгрөгийн үр үйлдвэрлэх шийдвэр гаргалаа. Энэ нь цаашид үнэ өсөх, үндэсний валютын ханш, төгрөгийн ханш унах, валютын нөөц буурах, зээлийн хүү өсөх, зээлжих зэрэглэл буурах зэрэг олон муу үр дагавартай байна. Төсвийн хөрөнгө оруулалтын хуваарилалт байршуулалт жигд, эдийн засгийн үр ашигтай, нийгмийн ач холбогдолтой байх зарчим бүрмөсөн алдагдлаа. Үүнийг Хэнтий аймгийн нэг хүнд ноогдох төсвийн хөрөнгө оруулалт 2 сая 740000 төгрөг байхад Өмнөговь аймгийн хувьд 146,5 мянган төгрөг байна. Завхан аймагт бүр 72.2 мянган төгрөг байгаагаас харж болно.
Хөрөнгө оруулалтын 1334 арга хэмжээний 80-90 хувь нь цаашид төсвийн зарлагыг нэмэгдүүлэхээр байгаа нь аюулын дохио мөн. Иймээс хөрөнгө оруулалтыг ач холбогдлоор нь эрэмбэлж ердөө 290-ийг нь царцаахад 575 тэрбум төгрөг хэмнэх боломж байна. Улсын хэмжээнд гэх ерөнхий нэршлээр 178 тэрбум төгрөг хэмнэх боломж бий. 178 тэрбум төгрөгийн төсөв өртөгтэй 21, Төсвийн тухай хуулийн 29.3.5-д заасан шалгуурыг хангаагүй 192.7 тэрбум төгрөгийн 62, хөрөнгө оруулалтын бус шинжтэй, тухайн шатны төсөвт хамаарах төсвийн зохистой удирдлагыг хэрэгжүүлэх зарчимд нийцэхгүй 49 тэрбум, төгрөгийн 29 төсөл гэх мэтээр хууль зөрчсөн, үр ашиггүй хөрөнгө оруулалтын жагсаалт олон зуун тэрбум төгрөгт хүрлээ. 1 тэрбум ам.долларын өр үйлдвэрлэж эхэлсэн барих-шилжүүлэх нөхцөлтэй концессыг нэн даруй хязгаарлах цаг болсон.
Засгаа унагаахад хамгийн муугийн жишээ болсон долоон концессоо сэм сэмхэн шургуулсаар ирэх онд багтаан шингээхээр төлөвлөжээ. Энэ бүхэн дарга ангид үйлчилдэг, гишүүдийн сонгуулийг санхүүжүүлэх зорилготой тендерийн цаддаггүй армийг угжих санхүүжилт их наяд төгрөгөөр хэмжигдэж, ирээдүйд өр болон үлдэж байна, ард түмний нуруун дээр. Засгийн газар нь төсвөө батлуулахын тулд Улсын Их Хурлын гишүүдэд тойргийн хөрөнгө оруулалт нэрээр лоббидсон, авлигажсан 4 тэрбум төгрөгийг эрс эсэргүүцэж байна. Энэ хөрөнгөөр Монгол Улсын нийтлэг эрх ашгийг илэрхийлэх хэрэгтэй цахилгаан станц шинээр барьж, эрчим хүчний хараат байдлаасаа гарах ёстой. Жил бүр 140 сая ам.долларыг эрчим хүчний зардал гаднынханд өгөх биш харин экспортлогч орон болох боломж бий. Хөрөнгө оруулалтын бодлогоо эс шинэчилж, урсгал зардлыг нэмэхгүй, ажлын байрыг олноор нь бий болгодог үйлдвэрлэлийн салбарт нийт хөрөнгө оруулалтын жаран хувийг төлөвлөхийг уриалж байна. Та бүхэн олон төсөвтэй байж болохгүй, гадаад өрийг нэмж болохгүй гэж байнга үглэж ирсэн. Гэтэл өнөөдөр улсын төсөвтэй зэрэгцэн Монголбанк, хөгжлийн банк, эрдэнэт төрийн үйлдвэрийн газар, Эрдэнэс Тавантолгой хувьцаат компани, Эрдэнэс силвер, ресурс гэх мэт төрийн өмчит компаниуд төсвийн шинж чанартай санхүүжилтийг тоолбол, бие даасан арав гаруй төсөвтэй болжээ. Төсвийн иж бүрэн байдлыг байдлын зарчим ийнхүү бүрэн алдагдлаа.
Өнөөгийн эрх баригчид та бүхэн 2016 оны Улсын Их Хурлын сонгуулийн үеэр Монголын иргэн бүрд 15 сая төгрөгийн өр ноогдож буй талаар хангалттай ярьж байсан. Харин одоо энэ үзүүлэлт 30 сая төгрөгтэй тэнцэж байна. Хэрэв Монголбанкны своп, Хөгжлийн банкны 500 сая ам.долларын бонд, МИАТ, төмөр зам зэрэг төрийн өмчит олон компаниудын өр, өрийн баталгаа зэргийг энд тооцвол Засгийн газрын өр дотоодын нийт бүтээгдэхүүний 100 хувиас давах хэмжээнд хүрчээ. Ийнхүү Монгол Улс гадаад өрийн хавханд орж, гүн баттай шигдэж, тусгаар тогтнолоо алдах, газар нутгаа өрнөх хэмжээнд ч очиж магадгүй байна. Өрийн асуудал Монгол Улсын эдийн засгийн аюулгүй байдлаас хальж улс орны тусгаар тогтнолын асуудал болон хувирсныг анхааруулъя.
Засгийн газраас өргөн барьсан төсөв, гоё ганган уриа лоозон ихтэй, голлох үзүүлэлтүүд нь хямрал далласан, гадаад өрийг нэмэхээр орж ирсэн нь төсвийн бодлогоо нэн даруй өөрчилж, эрс шинэчлэл хийх шаардлагатай болсныг харуулж байна. Баярлалаа.
Г.Занданшатар: Ажлын хэсгийн гишүүд, манай Төсвийн бодлогын хэлтсийн дарга Жигжидийн Мөнхбат нарын түрүүчийн хуультай овог нэр, албан тушаал адил хүмүүс байна. Дахин танилцуулахгүй, протокол түүгээр тусгачихъя.
Төсвийн зарлагын хяналтын хороог хэзээ унших вэ? Түвшинжаргал аа, яагаад оруулаагүй вэ, яагаад цөөнхийн эрхийг хязгаарлаад байгаа юм, та нар. Энэ цөөнхийн эрхийг хүндэтгэхгүй.
Төсвийн зарлагын хяналтын хорооны дарга Бөхчулууны Пүрэвдорж гишүүн.
Б.Пүрэвдорж: Их Хурлын дарга, эрхэм гишүүд ээ,
Монгол улсын Засгийн газар, Монгол Улсын 2022 оны төсвийн тухай, Ирээдүйн өв сангийн, Нийгмийн даатгалын сангийн, Эрүүл мэндийн даатгалын сангийн 2022 оны төсвийн төслийг өргөн барьсан. Үүнийг Их Хурлын чуулганаар хэлэлцүүлээд хоёр дахь хэлэлцүүлгийг Байнгын хороо Төсвийн зарлагын дэд хороонд шилжүүлсэн. Төсвийн зарлагын хяналтын дэд хороо 11 сарын 2-ны өдөр энэ асуудлыг хэлэлцсэн. Энэ асуудлыг хэлэлцэх хүрээнд Их Хурлын гишүүн Булгантуяа, Их Хурлын гишүүн Батжаргал нар асуулт асууж хариулт авсан. Их Хурлын гишүүн Пүрэвдорж үг хэлсэн. Дээрх төслүүдийг хэлэлцүүлээд дараах дүгнэлтийг Төсвийн зарлагын хяналтын дэд хороо гаргаж байна.
Нэгдүгээрт, энэ хуулийн төслүүдийг өргөн барихдаа хууль дээдлэх зарчмыг алдагдуулсан гэж үзэж байгаа. Өөрөөр хэлбэл, 2021 оны 5 сарын 6-ны өдөр өргөн барьсан Төсвийн хүрээний мэдэгдэл дээр төсвийн голлох үзүүлэлтүүдийг засаж, өөрөөр хэлбэл, Засгийн газрын өргөн барьсан данхайсан төсвийг төсвийн Тогтвортой байдлын тухай хуульд өөрчлөлт оруулах замаар төсвийн алдагдлыг 5.1 болгож оруулж ирсэн нь бол одоо хоёрхон сарын дараа энэ хуулиа өөрчилж байгаа нь. Дээрээс нь одоо энэ Төсвийн тухай хуулийг дагаад нийтдээ 20 гаруй хуульд өөрчлөлт оруулах замаар төсвийг данхайлгаж байгаа нь хууль дээдлэх зарчмыг алдагджээ гэж дүгнэж болохоор байна. Хоёрдугаарх нь бол төсвийн орлогыг хэтэрхий өндрөөр тооцсон. Бидний голлох орлого бол уул уурхайн бүтээгдэхүүний орлого байгаа. Өнгөрсөн жил батлагдаад, 2021 онд нийтдээ 42 сая нүүрс гаргана гэсэн боловч өнөөдрийн байдлаар 13.5 сая тонн нүүрс гаргаж байгаа. Дээрээс нь, коксжсон нүүрсний үнэ 600 доллар байж байхад 8 сая гаруй тонн 60 доллараар зарчихсан, тэр нь Цагаан хад дээр хэвтэж байгаа. Тийм учраас ирэх жил бид 36 сая тонн нүүрс гаргана гэж төлөвлөсөн нь энэ КОВИД-ын үед маш хүнд ийм нөхцөл байдалд хүргэнэ. Тийм учраас Засгийн газар энэ Цагаан хад дээр байгаа 8 сая тонн нүүрсийг маш яаралтай гаргах ажлыг энэ он дотроо багтааж хийхгүй бол ирэх жилийн нүүрсний экспортоос олох орлого доголдоно гэж үзэж байгаа.
Хоёрдугаарт нь, татварын орлогоо хэтэрхий өндөр хувиар тавьж орлого оруулах ийм зүйлийг хийсэн. Өөрөөр хэлбэл, НӨАТ 20 хувиар, гаалийн татвар 15 хувиар, хүн амын орлогын албан татвар 15 хувиар, Нийгмийн даатгалын сангийн орлогыг 55 хувиар, Онцгой албан татварын орлогыг 8.1 хувиар гэх зэргээр татвараас орох орлогыг өндөр тавьж байгаа нь КОВИД-ын үед эдийн засаг хүндрэлтэй байгаа үед энэ аж ахуйн нэгжүүд үйл ажиллагаа нь доголдсон үед энэ татварын орлогыг өндөр тавьж аж ахуйн нэгжүүддээ дарамт үүсгэх ийм нөхцөл байдалд хүргэж байна. Тийм учраас энэ КОВИД-ын үед аж ахуйн нэгжүүд илүү ажлын байраа хадгалах, үйл ажиллагаагаа өргөжүүлэх ийм шаардлага гарч байгаа үед татвараар дарамтлах нь буруу юм гэж Төсвийн зарлагын хяналтын дэд хороо үзсэн.
Гуравдугаар асуудал бол, төсвийн алдагдал 2021, 2022, 2023 онд нийтдээ 6 их наяд төгрөг болж байгаа нь, энэ бол бидний хойч үедээ тавьж байгаа том өр болж хувирах юм. Төсвийн алдагдлаа нэмэх замаар төсвийн үрэлгэн зардлыг санхүүжүүлж байгаа нь бидний бодлого буруу явж байгааг харуулж байгаа юм. Төсвийн алдагдал их байх тусам нэгдүгээрт, барааны үнэ нэмэгдэнэ, инфляц өснө, зээлийн хүү өснө, зээлжих зэрэглэл буурна. Ийм хүнд асуудлуудыг авчрах учраас энэ төсвийн алдагдлыг багасгах тал дээр Засгийн газар ажиллах ёстой гэдгийг харуулж байна.
Дөрөвдүгээрт нь, төсвийн хөрөнгө оруулалтын асуудал байж байгаа. Ирэх жил 1334 төсөл, арга хэмжээ хэрэгжүүлэхээс 1200 нь төрийн албан хаагчийг нэмэгдүүлсэн, төсвийн урсгал зардлыг нэмэгдүүлсэн ийм хөрөнгө оруулалт болж байгаа. Цаашдаа бид бүхэн ийм үрэлгэн хөрөнгө оруулалтуудыг нэмэх тусам бид бүхний, энэ татвар төлөгчдийн мөнгө үргүй, элсэнд асгасан ус мэт болох ийм нөхцөл байдал бий болж байна.
Сая бүлгийн даргын хэлсэнчлэн нийтдээ 290 төсөл, арга хэмжээг царцааж болохоор байна. Энийг царцаах юм бол одоо энэ КОВИД-ын үед үнэхээр ач холбогдолгүй ийм хөрөнгө оруулалтууд байгаа. Энэ хөрөнгө оруулалтыг царцаах юм бол 570 тэрбум төгрөг хэмнэх боломжтой. Энэ 570 тэрбум төгрөгийг хэмнэчих юм бол төсвийн алдагдал 2 хувиас доошоо орчих ийм боломжтой. Гэтэл ингэж хэмнэсэнгүй. Ингэж хэмнэхгүй байлаа гэхэд ийм үргүй зардалд зарцуулж байхын оронд энэ КОВИД-ын үед хүндэрсэн аж ахуйн нэгжүүдээ дэмжих ийм хөрөнгө оруулалтыг энэ 570 тэрбум төгрөгөөр хийсэн бол илүү үр дүнтэй байх байсан юм. Ер нь бол дэлхийн улс орнууд төсвийн хөрөнгө оруулалтаараа дамжиж аж ахуйн нэгжүүдээ дэмжсэн энэ улс орнууд л өндөр хөгжилтэй явдаг гэдгийг бас эрх баригч нар анхаарах ёстой гэдгийг хэлье.
Их Хурлын дарга, эрхэм гишүүд ээ,
Монгол Улсын Засгийн газраас 2022 оны төсвийн тухай, Нийгмийн даатгалын 2022 оны төсвийн тухай, Эрүүл мэндийн даатгалын 2022 оны төсвийн тухай, Ирээдүйн өв сангийн 2022 оны төсвийн тухай төслүүдийг Төсвийн зарлагын хяналтын дэд хороо хэлэлцэж санал, дүгнэлтээ Их Хуралд ирүүлсэн. Хэлэлцэж шийдвэрлэж өгөхийг хүсье. Баярлалаа.
Г.Занданшатар: Одоо зарчмын зөрүүтэй саналын томьёоллоор санал хураана. Төсвийн байнгын хорооноос нэгтгэн гаргасан зарчмын зөрүүтэй саналын томьёоллоор санал хураана. 53 санал байгаа.
МОНГОЛ УЛСЫН 2022 ОНЫ ТӨСВИЙН ТУХАЙ, НИЙГМИЙН ДААТГАЛЫН САНГИЙН 2022 ОНЫ ТӨСВИЙН ТУХАЙ, ЭРҮҮЛ МЭНДИЙН ДААТГАЛЫН САНГИЙН 2022 ОНЫ ТӨСВИЙН ТУХАЙ, ИРЭЭДҮЙН ӨВ САНГИЙН 2022 ОНЫ ТӨСВИЙН ТУХАЙ ХУУЛИЙН ТӨСЛИЙН ТАЛААР ТӨСВИЙН БАЙНГЫН ХОРООНООС ГАРГАСАН ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ
 
НЭГ.ТӨСВИЙН БАЙНГЫН ХОРОО ДЭМЖСЭН САНАЛ
 
Нэг.Зардал нэмэгдүүлэх саналыг, зардал бууруулах саналтай
хамт гаргах санал:
 
Нэг.Урсгал зардал нэмэгдүүлэх санал:
 
1.Монгол Улсын Үндсэн хуулийн цэцийн даргын урсгал зардлыг 300.0 сая төгрөгөөр нэмэгдүүлэх;
 
 2.Монгол Улсын Үндсэн хуулийн 30 жилийн ойг тохиолдуулан Улсын Бага Хурлын зарим гишүүдэд нэг удаагийн мөнгөн дэмжлэг олгоход зориулж 840.0 сая төгрөг, Ардын Их Хурлын депутатуудад буцалтгүй тусламж олгоход зориулж 2,350.0 сая төгрөг, Үндсэн хуулийн 30 жилийн ойн арга хэмжээг зохион байгуулахад 200.0 сая төгрөг, Улсын Их Хурлын Хяналт шалгалтын тухай хууль батлагдахтай холбогдуулан хуулийн хэрэгжилтийг хангахад шаардагдах 1,562.8 сая төгрөгийн санхүүжилтийг, нийт 4,952.8 сая төгрөгийг Улсын Их Хурлын даргын урсгал зардалд нэмж тусгах;
 
3.Хүний эрхийн үндэсний комиссын урсгал зардлыг 1,664.6 сая төгрөгөөр нэмэгдүүлэх;
 
4.“Монголын түүх, соёл, үндэсний урлагийг гадаад дотоодод түгээн сурталчлах төсөл хөтөлбөр”-ийг санхүүжүүлэхэд зориулж 400.0 сая төгрөг, аймаг, сум, нийслэл, дүүрэгт Номын баярыг уламжлал болгон хэрэгжүүлэх арга хэмжээний санхүүжилт 1,000.0 сая төгрөг нийт 1,400.0 сая төгрөгийг Соёлын сайдын урсгал зардалд нэмж тусгах;
 
5.Санхүүгийн зохицуулах хорооны урсгал зардлыг 1,427.5 сая төгрөгөөр нэмэгдүүлэх;
 
6.Шүүхийн ерөнхий зөвлөлийн даргын төсвийн багцад тусгагдсан Шүүхийн сахилгын хорооны зардал болох 1,475.5 сая төгрөгийн санхүүжилтээс 1,000.0 сая төгрөгийг Шүүхийн ерөнхий зөвлөлийн урсгал зардлыг нэмэгдүүлэхээр үлдээх, 475.5 сая төгрөгийг Шүүхийн сахилгын хорооны урсгал зардалд шилжүүлэх, мөн хорооны урсгал зардалд 1,262.5 сая төгрөгийг нэмж тусган, нийт дүнгээр Шүүхийн сахилгын хорооны урсгал зардлыг 1,738.0 сая төгрөгөөр тооцож төсөлд тусгах;
 
Хоёр.Хөрөнгө оруулалтын төсөл, арга хэмжээг төслөөс хасах болон 2022 онд санхүүжих дүнг бууруулах санал:
 
1.Монгол Улсын 2022 оны төсвийн тухай хуулийн төслийн 2 дугаар хавсралтад тусгагдсан саналын томьёоллын 1 дүгээр хавсралт дахь 43,793.1 сая төгрөгийн төсөвт өртөгтэй, 2022 онд 20,842.4 сая төгрөгөөр санхүүжих дүнтэй, нийт 25 төсөл, арга хэмжээг төслөөс хасах;
 
2.Монгол Улсын 2022 оны төсвийн тухай хуулийн төслийн 2 дугаар хавсралтад тусгагдсан саналын томьёоллын 1 дүгээр хавсралт дахь нийт 44 төсөл арга хэмжээний 2022 онд санхүүжих дүнг 38,708.0 сая төгрөгөөр бууруулах;
 
Гурав.Хөрөнгө оруулалтын төсөл, арга хэмжээг төсөлд шинээр нэмэх болон 2022 онд санхүүжих дүнг нэмэгдүүлэх санал:
 
1.Шүүхийн сахилгын хорооны хөрөнгийн зардалд 1,000.0 сая төгрөгийг тусгах;
 
2.Монгол Улсын 2022 оны төсвийн тухай хуулийн төслийн 2 дугаар хавсралтад тусгагдсан саналын томьёоллын 2 дугаар хавсралт дахь 2022 онд 29,708.3 сая төгрөгийн санхүүжих дүнтэй, нийт 24 төсөл арга хэмжээний 2022 онд санхүүжих дүнг 28,642.2 сая төгрөгөөр нэмэгдүүлэх;
 
3.Монгол Улсын 2022 оны төсвийн тухай хуулийн төслийн 2 дугаар хавсралтад тусгагдсан саналын томьёоллын 2 дугаар хавсралт дахь 278,824.1 сая төгрөгийн төсөвт өртөгтэй, 2022 онд 104,211.6 сая төгрөгийн санхүүжих дүнтэй, нийт 106 төсөл арга хэмжээг төсөлд шинээр нэмэх;
 
            Дөрөв.Дээрх саналуудтай уялдуулан нэмэлт санхүүжилтийн эх үүсвэрийг зохицуулах санал: 
 
1.Санхүүжилтийн эх үүсвэрийг төсвийн төсөлд тусгагдсан арилжааны банкуудад олгох зээлийн хүүгийн татаасаас зохицуулах.  
Санал гаргасан: Ч.Хүрэлбаатар, П.Анужин, Т.Аубакир,
Ж.Бат-Эрдэнэ, Х.Болорчулуун, Х.Булгантуяа, С.Бямбацогт Ж.Ганбаатар, Д.Ганбат, Х.Ганхуяг, Б.Жаргалмаа, Л.Мөнхбаатар  Ж.Мөнхбат, Г.Мөнхцэцэг, Ц.Мөнхцэцэг, М.Оюунчимэг   Д.Өнөрболор, Б.Пүрэвдорж, Ц.Цэрэнпунцаг, С.Чинзориг,  Б.Энхбаяр /цаашид “Ажлын хэсэг гэх”/
 
Санал хураалт. 26 гишүүн дэмжиж, 52 хувийн саналаар энэ санал дэмжигдлээ.
 
Тав.Төсвийн байнгын хорооны гишүүдээс санхүүжилтийн эх үүсвэрийг арилжааны банкуудад олгох зээлийн хүүгийн татаасаас зохицуулахаар гаргасан санал:
 
1.“Гэр хорооллын цэвэр, бохир усны шугам сүлжээ /Баянхонгор, Баянхонгор сум/ хэрэгжих хугацаа 2022-2023 он, төсөвт өртөг 27,000.0 сая төгрөг 2022 онд санхүүжих дүн 4,000.0 сая төгрөг” гэсэн төсөл арга хэмжээг, “Дотуур байрын барилга 150 ор /Булган, Дашинчилэн сум/, хэрэгжих хугацаа 2022-2023 он төсөвт өртөг 3,700.0 сая төгрөг санхүүжих дүн 1,500.0 сая төгрөг”  гэсэн төсөл арга хэмжээг тус тус төсөлд нэмж тусгах;
Санал гаргасан:Улсын Их Хурлын гишүүн Д.Тогтохсүрэн
 
Санал хураалт. 33 гишүүн дэмжиж, 63.5 хувийн саналаар энэ санал дэмжигдлээ.
 
2.“Ахмадын хөгжлийн төв /Улаанбаатар, Багануур дүүрэг/ хэрэгжих хугацаа 2022-2023 он, төсөвт өртөг 950.0 сая төгрөг 2022 онд санхүүжих дүн 500.0 сая төгрөг” гэсэн төсөл арга хэмжээг нэмж тусгах;
Санал гаргасан:Улсын Их Хурлын гишүүн Ц.Сандаг-Очир
 
Санал хураалт. 28 гишүүн дэмжиж, 53.8 хувийн саналаар энэ санал дэмжигдлээ.
 
ХОЁР.2022 ОНЫ ТӨСВИЙН ЖИЛД ЗАРЦУУЛАХ ЗАРДЛЫН ТООЦООЛОЛД НӨЛӨӨЛӨХГҮЙ САНАЛ.
 
Нэг.Урсгал зардлын дүнд нөлөөлөхгүй зохицуулалт хийх санал:
 
1.Байгаль, орчин, аялал жуулчлалын сайдын 2022 оны төсвийн багц дахь “Ойжуулалт” хөтөлбөрт тусгагдсан 12.1 тэрбум төгрөгөөс 6.0 тэрбум төгрөгийг “Ойн хортон шавьж устгах” зориулалт арга хэмжээнд шилжүүлэх;
Санал гаргасан:Ажлын хэсэг
 
Санал хураалт. Ойжуулалтаас аваад, энэ болохгүй санал байна. Энэ санал дэмжигдсэнгүй.
 
Тэрбум мод тарина гэчхээд тэгээд хасаад байхаар чинь. Өөр юмнаас энэ хортон шавж устгах юмыг Байгаль орчны яаман дээр байгаа шүү дээ.
 
2.Эрүүл мэндийн сайдын 2022 оны төсвийн тухай хуулийн төслийн “Улсын төсвөөс хариуцах тусламж, үйлчилгээний санхүүжилт” зориулалт арга хэмжээнд тусгагдсан төсвийг 163.7 тэрбум төгрөгөөр бууруулж, “Төрөөс эрүүл мэндийн даатгалын шимтгэлийг нь хариуцах иргэдийг улсын төсвөөс төлөх шимтгэл” зориулалт арга хэмжээг санхүүжүүлэх зардлыг 163.7 тэрбум төгрөгөөр нэмэх;
Санал гаргасан:Ажлын хэсэг
 
Санал хураалт. Энэ тэгээд шууд Эрүүл мэндийн даатгалын сан руугаа шилжүүлж байгаа юм байна шүү дээ.
 
29 гишүүн дэмжиж, 55.8 хувийн саналаар энэ санал дэмжигдлээ.
 
3.Тэтгэврийн даатгалын сангаас 17,200.0 сая төгрөгийг Тэтгэмжийн санд шилжүүлэх;
Санал гаргасан:Ажлын хэсэг
Санал хураалт. 22 гишүүн дэмжиж, 41.5 хувийн саналаар энэ санал дэмжигдсэнгүй.
 
Нийгмийн даатгалын сан чинь өөр зориулалттай, өөр сан биз дээ? Хоёр хууль руу орно шүү дээ. Чинзориг гишүүн сайн мэдэж байгаа.
 
Хоёр.Хөрөнгө оруулалтын төсөл, арга хэмжээний төсөвт өртөг өөрчлөх санал:
 
1.Монгол Улсын 2022 оны төсвийн тухай хуулийн төслийн 2 дугаар хавсралтад тусгагдсан нийт 43 төсөл арга хэмжээний төсөвт өртгийг магадлалын ерөнхий дүгнэлт болон нэг маягийн жишиг зураг төсвийг үндэслэн хавсралт 3-т тусгагдсанаар буюу 106,066.8 сая төгрөгөөр өөрчлөх.
Үүнд:
-       7,569.3 сая төгрөгийн төсөвт өртөг бүхий 5 төсөл, арга хэмжээний төсөвт өртгийг 2,769.3 сая төгрөгөөр бууруулах;

-       172,397.2 сая төгрөгийн төсөвт өртөг бүхий 38 төсөл, арга хэмжээний төсөвт өртгийг 108,836.1 сая төгрөгөөр нэмэгдүүлэх;

Санал гаргасан:Ажлын хэсэг
 
Санал хураалт. 35 гишүүн дэмжиж, 66 хувийн саналаар энэ санал дэмжигдлээ. Энэ, задгайг нь хянаж үзээрэй. Их л том дүнтэй юм байна.
 
2.Монгол Улсын 2022 оны төсвийн тухай хуулийн төслийн 2 дугаар хавсралтын “XV.3.1.5 Хот хоорондын болон аймаг хоорондын зорчигч тээврийн авто буудал /Орхон, Баян-Өндөр сум/ хэрэгжих хугацаа 2022-2023 он төсөвт өртөг 3,500.0 сая төгрөг гэсэн төсөл, арга хэмжээний төсөвт өртгийг 1,500.0 сая төгрөгөөр нэмэгдүүлэх;
Санал гаргасан:Улсын Их Хурлын гишүүн Ж.Батжаргал, Д.Батлут
 
            Содномын Чинзориг гишүүн үг хэлнэ.
 
            С.Чинзориг: Би яг энэ саналтай холбогдуулж үг хэлэх гээгүй. Түрүүн би үг авъя гээд авч чадаагүй явчихсан юм. Бүр анхны санал, урсгал зардал нэмэгдүүлэх санал. Тэрийг эцсийн хэлэлцүүлэг дээр Байнгын хороо авч үзэхгүй бол, 2 дахь санал нь Улсын Их Хурлын Хяналт шалгалтын тухай хууль батлагдахтай холбогдуулан хуулийн хэрэгжилтийг хангахад шаардагдах гээд 1.5 тэрбум төгрөг гээд явчихлаа шүү дээ. Цаашдаа ийм буруу жишиг тогтох юм уу, дарга аа? Хууль батлагдахтай холбогдуулан ингээд төсөвт тусгаад байх юм уу? Бид чинь батлагдчихсан хууль, хэрэгжиж байгаа хуультай холбогдуулж л төсөвт мөнгө тавина шүү дээ. Тэгэхээр энийг эцсийн хэлэлцүүлэг дээрээ найруулга юм уу, эсхүл тэр Тамгын газрын урсгал зардал юм уу, эсхүл Тамгын газрын тоног төхөөрөмж дээр нь гэж эцсийн найруулга дээрээ засаж орохгүй бол хууль батлагдах гэж байгаатай холбогдуулан гээд төсөв тавьдаг. Аягүй бол энэ сайд нар чинь тэгнэ шүү дээ. Энх-Амгалан сайд сэргэлэн хүн.
 
            Г.Занданшатар: Та өөрөө ажлын хэсгийн гишүүн. Санал гаргасан дээр та уншигдсан шүү дээ. Энийг ажлын хэсэг дээрээ ярихад яадаг юм бэ? Ажлын хэсэг дээрээ яриад энэ томьёоллыг нь өөрчил за юу. Цаашаа явъя.
 
Санал хураалт. 36 гишүүн дэмжиж, 69.2 хувийн саналаар энэ санал дэмжигдлээ.
 
Гурав.Хөрөнгө оруулалтын төсөл, арга хэмжээний нэр, хүчин чадал, байршил өөрчлөх санал:
 
1.Монгол Улсын 2022 оны төсвийн тухай хуулийн төслийн 2 дугаар хавсралтад тусгагдсан нийт 46 төсөл арга хэмжээний нэр, хүчин чадал, байршлыг саналын томьёоллын 4 дүгээр хавсралтад тусгагдсанаар өөрчлөх.
Санал гаргасан:Ажлын хэсэг
 
Энэ санал дээр Шадарбалын Раднаасэд гишүүн, дараа нь Цэдэвийн Сэргэлэн гишүүн нар үг хэлнэ.
 
Ш.Раднаасэд: Энд техникийн алдаа гарсан байна лээ. Тэгэхдээ манай ажлын хэсгээс өгөхдөө алдчихав уу, яав? Алтай сумын эрчим хүчний 15-ын шугам гээд, 35-ын шугамыг 15-ын шугам гээд биччихсэн. Төсөвт өртөг нь 35-ынхаар байгаа юм. Алтай сум руу Бургастайн боомтоос, хилээс сумын төв рүү татах нэг шугам дээр 15 гээд биччихсэн байгаа. Тэр нь 35 байгаа юм. Цахилгаан дамжуулах агаарын шугам. Дүн, төсөвт өртөг бол хөдлөх юм байхгүй.
 
Г.Занданшатар: Алтай сум биз дээ?
 
Ш.Раднаасэд: Тийм. Бургастайн боомтоос Алтай сум руу.
 
Г.Занданшатар: Хилийн цаанаас авах юм байна шүү дээ.
 
Ш.Раднаасэд: Тийм, экспортын эрчим хүч.
 
Г.Занданшатар: Хятадаас эрчим хүчний шугам татаж аваад, хувиараа. Тэрнээс нь сумаа, Говь-Алтайн ганц эрчим хүчгүй сум.
 
Ш.Раднаасэд: Монгол Улсын хэмжээнд ганц эрчим хүчгүй сум. Тэрийг татчихвал гэрэл очих байх гэж бодож байгаа юм.
 
Г.Занданшатар: Орсон юм байна. Эрчим хүчний яам, Хөрөнгө оруулалтын газрын дарга Түвдэндорж нягтлаад, хэрвээ тийм бол тэрийг нь засаарай. Төсвийн байнгын хороо. Дэгийн тухай хуулийн 71 дүгээр зүйлд зааснаар төсвийн төслийн 3 дахь хэлэлцүүлэг дээр хөрөнгө оруулалтын төсөл, арга хэмжээний төсөвт өртөг, санхүүжих дүнг өөрчлөхгүй, агуулга, зарчмыг алдагдуулахгүйгээр арга хэмжээний нэр, хүчин чадал, байршилтай холбоотой залруулга хийж болно гэж байгаа юм. Энэ дагуу Төсвийн байнгын хороо холбогдох залруулгыг авч хийх.
 
Цэдэвийн Сэргэлэн гишүүн.
 
Ц.Сэргэлэн: Баярлалаа. Би хавсралт 1-ийн 39 дэх арга хэмжээг асуух, дээрээс нь тайлбар үг хэлмээр байгаа юм. 39 дүгээр арга хэмжээн дээр Дорнод аймгийн Сэргэлэн сум, Хавиргын боомт чиглэлийн хатуу хучилттай автозам, 124.5 км, Дорнод гэж байгаа юм. Эндээс санхүүжих дүнг нь 4.1 тэрбумаар хасаад хаячихсан байна. Энэ Монгол Улсын хэвтээ тэнхлэгийн автозамын хамгийн зүүн үзүүрийн цэгийг Хавиргын боомттой холбох буюу хөрш оронтойгоо холбох энэ ажлыг Засгийн газрын мөрийн хөтөлбөр дээр суулгасан. Яг энэ томьёоллоороо суусан. 2022 оны хөгжлийн төлөвлөгөөн дээр энэ томьёоллоороо суугаад, би ажлын хэсэг дээр орж ажиллахдаа 50 тэрбумаар буюу энэ ажлын бараг 50 хувийг нь хийх санал оруулаад, уг нь дэмжигдээд явж байснаа хэлэлцүүлгийн шатанд 25 тэрбум болж буурсан юм. Өөрөөр хэлбэл, энэ ажлын нийт өртгийнх нь 20 хувийг нь 2022 онд хийе гэж. Тэгээд Улсын Их Хурлаар батлагдсан хөгжлийн хөтөлбөр дээр 25 тэрбум гэж суугаад, Засгийн газраас өргөн барихдаа 25 тэрбум гэж орж ирээд явж байтал, одоо энэ хэлэлцүүлэг дээр ороод ирсэн чинь 4.1 тэрбумыг хасчихсан байна. Энэ ямар шалтгааны улмаас хаанаас, хэн хасаад, юунд аваачаад наачихав гэж би гайхаад энийг асуугаад байгаа юм. Энийг хариулт өгөх боломж байдаг бол надад энэ ажлын хэсгийнхэн хариулт өгөөч. Засгийн газрын оруулж ирсэн төслийг энэ чигээр нь уг нь дэмжээд явчихмаар байгаа юм. Тэгээд би гишүүддээ хандаж хэлэхэд энэ ажлыг эхнээс нь авахуулаад өдий хүртэл явуулаад, 20 хувийн ажлынх нь төсвийг суулгасны хувьд энийг дэмжихгүй, хасах 4.1 тэрбумыг дэмжихгүй байх, Засгийн газраас оруулж ирсэн төслөөр нь баталж өгөөч гэж би нийт гишүүдээсээ хүсэж байна. Баярлалаа.
 
Г.Занданшатар: Чимэдийн Хүрэлбаатар, Төсвийн байнгын хорооны дарга.
 
Ч.Хүрэлбаатар: Сэргэлэн гишүүний энэ Хавиргын боомт руу зам тавих гэж сонгогдсоноосоо хойш олон удаа ярьж, бас энэ ажлыг хөөцөлдөж байсны хувьд сайн мэдэж байна. Ажлын хэсэг дээр тэр тойргоос хамт сонгогдсон гишүүн нь санал гаргаад, дэмжигдээд, ингээд хасагдчихсан байгаа юм. Би одоо өөр юу гэж тайлбарлах вэ? Хоорондоо ойлголцсон байх гэж ойлгосон.
 
Г.Занданшатар: Энэ бол сая Сэргэлэн гишүүнийхтэй холбоотой санал биш биз дээ? Сэргэлэн гишүүнийх бол 1 дүгээр хавсралт дээр.
 
Санал хураалт. 24 гишүүн дэмжиж, 44.4 хувийн саналаар энэ санал дэмжигдлээ.
 
Дамдинням гишүүнээ таны санал эсрэг гарсан байна. Та горимын санал гаргах уу?
 
Г.Дамдинням: Техникийн асуудал гарсан учраас саяын санал хураалтыг хүчингүй болгож дахин санал хурааж өгөхийг хүсье.
 
Г.Занданшатар: Дамдинням гишүүний гарсан горимын саналаар санал хураалт явуулъя. Гишүүд анхааралтай байгаарай. Энэ хамгийн чухал санал. Сэргэлэн гишүүний гаргасантай холбоогүй.
 
Санал хураалт. 38 гишүүн дэмжиж, 69.1 хувийн саналаар энэ санал дэмжигдлээ.
 
Санал хураалтыг хүчингүйд тооцсон учраас санал хураалтыг дахиж явуулъя.
 
Т.Аюурсайхан: Санал хураалтад 55 гишүүн оролцож, 74.5 хувийн саналаар дэмжигдлээ.
 
Дөрөв.2022 оны санхүүжих дүнд нөлөөлөхгүй, Хөрөнгө оруулалтын төсөл, арга хэмжээ хооронд зохицуулалт хийх болон хөрөнгө оруулалтын зардлыг бууруулж, урсгал зардлыг нэмэгдүүлэх санал:
 
1.Монгол Улсын 2022 оны төсвийн тухай хуулийн төслийн 2 дугаар хавсралтын “XIX.1.57.Сумын шинэ болон хуучин эрүүл мэндийн төвийг холбох хүзүүвч /Архангай, Эрдэнэмандал сум/”, хэрэгжих хугацаа 2022-2022 он, төсөвт өртөг 200.0 сая төгрөг, 2022 онд санхүүжих дүн 200.0 сая төгрөг гэсэн төсөл, арга хэмжээг хасч, “Нүүдлийн өв соёлыг дэмжих хөтөлбөр /Архангай/” гэсэн хөтөлбөрийг санхүүжүүлэхээр Соёлын сайдын урсгал зардалд 200.0 сая төгрөгийг нэмж тусгах;
Санал гаргасан:Ажлын хэсэг
 
Санал хураалт. 68.5 хувийн саналаар дэмжигдлээ.
 
2.Монгол Улсын 2022 оны төсвийн тухай хуулийн төслийн 2 дугаар хавсралтын “V.1.3.2."Багийн хөгжлийг дэмжих хөтөлбөр"-ийн тоног төхөөрөмж /Ховд/”, хэрэгжих хугацаа 2022-2023 он, төсөвт өртөг 2,000.0 сая төгрөг, 2022 онд санхүүжих дүн 1,000.0 сая төгрөг гэсэн төсөл, арга хэмжээг хасч, "Багийн хөгжлийг дэмжих хөтөлбөр" /Ховд/ гэсэн төсөл хөтөлбөрийг санхүүжүүлэхээр Засгийн газрын Хэрэг эрхлэх газрын даргын урсгал зардалд 500.0 сая төгрөгийг нэмж тусгах;
Санал гаргасан:Ажлын хэсэг
Санал хураалт. 64.2 хувийн саналаар дэмжигдлээ.
3.Монгол Улсын 2022 оны төсвийн төслийн 2 дугаар хавсралтын “XII.1.124. Сумын төвийн тохижилт  /Увс, Зүүнхангай, Ховд, Наранбулаг, Хяргас, Өндөрхангай, Завхан, Малчин сум/, хэрэгжих хугацаа 2022-2022 он, төсөвт өртөг 6,860.0 сая төгрөг,  2022 онд санхүүжих дүн 6,860.0 сая төгрөг” гэсэн төсөл, арга хэмжээг;
 
-Сумын төвийн тохижилт  /Увс, Наранбулаг, Завхан сум/, хэрэгжих хугацаа 2022-2022 төсөвт өртөг 2,000.0 сая төгрөг,  2022 онд санхүүжих дүн 2,000.0 сая төгрөг” гэсэн төсөл, арга хэмжээг;
 
-Сумын төвийн тохижилт  /Увс, Зүүнхангай, Ховд, Хяргас, Өндөрхангай, Малчин сум/, хэрэгжих хугацаа 2022-2023 он, төсөвт өртөг 4,860.0 сая төгрөг,  2022 онд санхүүжих дүн 3,175.0 сая төгрөг” гэсэн 2 төсөл арга хэмжээ болгон салгаж, зөрүү санхүүжилтээр дараах төсөл, арга хэмжээг  санхүүжүүлэхээр нэмж тусгах.Үүнд:
 
-Дотуур байрын барилга, 100 ор /Увс, Ховд сум/, хэрэгжих хугацаа 2020-2022 он, төсөвт өртөг 1,885.0 сая төгрөг, 2022 онд санхүүжих дүн 585.0 сая төгрөг;
 
-Сургуулийн спорт заалны барилга /Увс, Сагил сум/, хэрэгжих хугацаа 2020-2022 он, төсөвт өртөг 1,250.0 сая төгрөг, 2022 онд санхүүжих дүн 100.0 сая төгрөг;
 
-Наадмын талбайн шинэчлэл /Увс, Хяргас сум/, хэрэгжих хугацаа 2022-2022 он, төсөвт өртөг 150.0 сая төгрөг, 2022 онд санхүүжих дүн 150.0 сая төгрөг;
 
-Хангилцагийн голын модон гүүр /Увс, Цагаанхайрхан сум/, хэрэгжих хугацаа 2022-2022 он, төсөвт өртөг 300.0 сая төгрөг, 2022 онд санхүүжих дүн 300.0 сая төгрөг;
 
-Баруун голын бетон гүүр, 10 у/м /Увс, Өлгий сум/, хэрэгжих хугацаа 2022-2022 он, төсөвт өртөг 300.0 сая төгрөг, 2022 онд санхүүжих дүн 300.0 сая төгрөг;
 
Мөн “Хөдөлмөр, халамж үйлчилгээний “Старт-апп” хөтөлбөр /Увс, Улаангом сум/ гэсэн төсөл, хөтөлбөрийг 2022 онд хэрэгжүүлэхээр Хөдөлмөр, нийгмийн хамгааллын сайдын урсгал зардалд 250.0 сая төгрөг нэмж тусгах.
Санал гаргасан:Улсын Их Хурлын гишүүн Б.Чойжилсүрэн
Санал хураалт. 62.3 хувийн саналаар дэмжигдлээ.
Тав.Саналын томьёололтой уялдуулан тооцооллын өөрчлөлтийг хуулийн төсөлд тусгах санал:
 
 1.Урсгал зардал болон хөрөнгийн зардалд өөрчлөлт орж байгаатай холбогдуулан төсвийн ерөнхийлөн захирагч нарын төвлөрүүлэх орлого, зарцуулах зардал, орон нутгаас улсын төсөвт төвлөрүүлэх орлого, орон нутагт улсын төсвөөс өгөх татаасын хэмжээг саналын томьёололтой уялдуулан тооцоолол хийж, хуулийн дагуу холбогдох өөрчлөлтийг тусгах.
Санал гаргасан:Ажлын хэсэг
           
Санал хураалт. 64.2 хувийн саналаар дэмжигдлээ.
 
Зургаа.Саналын томьёололтой уялдуулан хууль зүйн техникийн өөрчлөлт хийх санал:
 
1.Монгол Улсын 2022 оны төсвийн тухай хуулийн төслийн 2 дугаар хавсралт дахь хөрөнгө оруулалтын төсөл, арга хэмжээнд болон төсөлд зүйл, хэсэг, заалт нэмэгдэх, хасагдах, хөрөнгө оруулалтын төсөл, арга хэмжээний төсөвт өртөг, санхүүжих дүнд өөрчлөлт оруулах, нэр, хүчин чадал, байршлыг өөрчилсөнтэй уялдуулан, мөн хуулийн төслийн дугаарлалт, хөрөнгө оруулалтын төсөл, арга хэмжээний дугаар, хэрэгжих хугацаа, эдийн засгийн ангилал, төсвийн ерөнхийлөн захирагч хооронд холбогдох өөрчлөлтийг оруулах.
Санал гаргасан:Ажлын хэсэг
 
Санал хураалт. 67.3 хувийн саналаар дэмжигдлээ.
 
Долоо. Ирээдүйн өв санд төвлөрүүлэх орлоготой холбогдсон зарчмын санал:
 
1.Ирээдүйн өв сангийн 2022 оны төсвийн тухай хуулийн төслийн 4 дүгээр зүйлийн хүснэгтийн “Зарлагын төрөл” гэсэн баганын “хуримтлуулах доод хэмжээ” гэсний өмнөх “Нэрийн дансанд” гэснийг хасах.
                                                                                                Санал гаргасан:Ажлын хэсэг
Санал хураалт. 64.2 хувийн саналаар дэмжигдлээ.
 
Найм.Найруулгын санал:
 
1.Монгол Улсын 2022 оны төсвийн тухай хуулийн төслийн 1 дүгээр хавсралтын 1 дүгээр зүйлийн 1.2.2 дахь заалтын “Хэвлэмэл бүтээгдэхүүний” гэснийг “Хэвлэмэл бүтээгдэхүүний борлуулалтын” гэж, 3 дугаар зүйлийн 3.1.1 дэх заалтын “хүсэлтийн барагдуулалт” гэснийг “хүсэлтийг шийдвэрлэх” гэж, 8 дугаар зүйлийн нэг дэх хэсгийн “сахин хамгаалах” гэснийг “хангах” гэж, 10 дугаар зүйлийн 10.1.1 дэх заалтын “бүрдүүлэлтийн хяналтаар хянагдсан хувийн ашиг сонирхол, хөрөнгө орлогын” гэснийг “бүрдүүлэлтэд хянагдсан хөрөнгө орлогын” гэж, мөн зүйлийн 10.1.2 дахь заалтын “Авилгын эсрэг” гэснийг “Авлигатай тэмцэх талаар” гэж, мөн зүйлийн 10.1.5 дахь заалтын “арга хэмжээ” гэснийг “хэрэгжүүлэх арга” гэж 12 дугаар зүйлийн 12.1.2 дахь заалтын “аудитын мөрөөр гаргасан” гэснийг “аудитын гаргасан мөрөөр” гэж, мөн зүйлийн 12.2.1 дэх заалтын “илүүдэл орон тоог” гэснийг “орон тоог” гэж, 13 дугаар зүйлийн 13.1 дэх хэсгийн “ёсоор гаргах” гэснийг “ёсны” гэж, мөн зүйлийн 13.4.1 дэх заалтын “үзүүлэлтээр хийх” гэснийг “үзүүлэлтээр хийх тайлангийн тоо” гэж, 15 дугаар зүйлийн 15.1.2 дахь заалтын “санхүүгийн байдалд хяналт шалгалт хийх” гэснийг “санхүү, үйлдвэрлэлийн үйл ажиллагаанд хяналт шалгалт хийх” гэж, мөн зүйлийн 15.1.3 дахь заалтын “төрийн өмчит эзэмшилд” гэснийг “төрийн өмчит хуулийн этгээдийн эд хөрөнгийн эзэмшилт” гэж, мөн зүйлийн 15.2.4 дэх заалтын “хэрэглэгчдийн тоог нэмэгдүүлэх” гэснийг “тодруулах” гэж, 19 дүгээр зүйлийн 19.3.1 дэх заалтын хүрэх түвшинг “0” гэснийг “1” гэж, 21 дүгээр зүйлийн 21.2.4 дэх заалтын “яаралтай тусламжийн дуудлагын талаар хангасан бодит мэдээллийн” гэснийг “яаралтай тусламжийн бодит мэдээллийн” гэж, мөн зүйлийн 21.3.4 дэх заалтын “цахилгааны эх үүсвэрт холбох ажлыг үргэлжлүүлэх” гэснийг “цахилгааны эх үүсвэрт холбох ажил” гэж, мөн зүйлийн 21.4.1 дэх заалтын “хоригдлын хөдөлмөр эрхлэлт” гэснийг “хөдөлмөр эрхлэлтэд хамрагдах хоригдол” гэж, 22 дугаар зүйлийн 22.2 дахь хэсгийн “газрын зураглал, кадастр” гэснийг “газрын кадастр, зураглал” гэж, мөн зүйлийн 22.2.2 дахь заалтын “Төрийн архивыг цахимжуулах” гэснийг “Газрын нэгдмэл сангийн удирдлагын нэгдсэн цахим системийг хэрэглээнд нэвтрүүлэх” гэж, 23 дугаар зүйлийн 23.1.1 дэх заалтын “Бодлогын баримт бичгүүдэд” гэснийг “Хөгжлийн бодлогын баримт бичгүүдэд” гэж, 24 дүгээр зүйлийн 24.8.1 дэх заалтын  “сургалтад хамрагдсан залуучууд, насанд хүрэгчдийн тухайн насны хүн амд эзлэх хувь” гэснийг “сургалтад хамрагдсан суралцагчийн тухайн насны хүн амд эзлэх хувь” гэж, 25 дугаар зүйлийн 25.3.2 “нэгдсэн төвийн барилгын нэгдсэн зураг төсөл” гэснийг “нэгдсэн төвийн барилгын зураг төсөл” гэж, 28 дугаар зүйлийн 28.1.3 дахь заалтын “давхардсан тоогоор нийт 24.8 сая толгой мэдрэмтгий мал сүргийг хамруулж” гэснийг “мэдрэмтгий мал сүргийг хамруулах” гэж, мөн заалтын “хүрэх үр дүн хэсгийн “10” гэснийг “давхардсан тоогоор нийт 24.8 сая толгой мал, буурах хувь 10” гэж, мөн зүйлийн 28.1.4 дахь хэсгийн “мялзан өвчингүй тайван байдлыг хадгална” гэснийг “мялзан өвчингүй байх” гэж, мөн зүйлийн 28.2.1 дэх заалтын “га-гийн ургацыг” гэснийг “1 га-гаас авах ургацыг” гэж тус тус өөрчлөх;
 
2.Монгол Улсын 2022 оны төсвийн тухай хуулийн төслийн 3 дугаар зүйлийн 15, 6 дугаар зүйлийн 26 дахь заалт, төслийн 1 дүгээр хавсралтын 26.1 дэх хэсгийн “Геологи, уул уурхай, хүнд үйлдвэрийн сайд” гэснийг “Уул уурхай, хүнд үйлдвэрийн сайд” гэж өөрчлөх.
Санал гаргасан:Ажлын хэсэг
Санал хураалт. 53.1 хувийн саналаар дэмжигдлээ.
 
Ес.Монгол Улсын Их Хурлын чуулганы хуралдааны дэгийн тухай хуулийн 40 дүгээр зүйлд заасны дагуу хийх хуулийн өөрчлөлтүүд:
 
1.“Авлигатай тэмцэх газрын албан хаагчийн албан тушаалын цалингийн хэмжээ шинэчлэн тогтоох тухай” Монгол Улсын Их Хурлын тогтоолын төслийг боловсруулж, Байнгын хороо, нэгдсэн хуралдаанаар хэлэлцүүлэх.
Санал гаргасан:Ажлын хэсэг
 
Санал хураалт. 51 хувийн саналаар дэмжигдлээ.
 
2.Монгол Улсын 2022 оны төсвийн тухай хуулийн төсөлд тусгагдсан тооцоололтой холбоотойгоор Боловсролын тухай хуульд нэмэлт, өөрчлөлт оруулах тухай хуулийн төслийг боловсруулж, Байнгын хороо, нэгдсэн хуралдаанаар хэлэлцүүлэх.
Санал гаргасан:Ажлын хэсэг
 
Санал хураалт. 58 хувийн саналаар дэмжигдлээ.
 
3.Монгол Улсын 2022 оны төсвийн тухай хуулийн төсөлд тусгагдсан тооцоололтой холбоотойгоор “Хууль хэрэгжүүлэх зарим арга хэмжээний тухай” Монгол Улсын Их Хурлын 2019 оны 05 дугаар сарын 30-ны өдрийн 53 дугаар тогтоолд өөрчлөлт оруулах тухай” Монгол Улсын Их Хурлын тогтоолын төслийг боловсруулж, Байнгын хороо, нэгдсэн хуралдаанаар хэлэлцүүлэх.
Санал гаргасан:Ажлын хэсэг
 
Санал хураалт. 56 хувийн саналаар дэмжигдлээ.
 
4.Монгол Улсын 2022 оны төсвийн тухай хуулийн төсөлд тусгагдсан тооцоололтой холбоотойгоор Төсвийн тухай хуульд өөрчлөлт оруулах тухай хуулийн төслийг боловсруулж, Байнгын хороо, нэгдсэн хуралдаанаар хэлэлцүүлэх.
Санал гаргасан:Ажлын хэсэг
 
Санал хураалт. 56 хувийн саналаар дэмжигдлээ.
 
МОНГОЛ УЛСЫН 2022 ОНЫ ТӨСВИЙН ТУХАЙ, НИЙГМИЙН ДААТГАЛЫН САНГИЙН 2022 ОНЫ ТӨСВИЙН ТУХАЙ, ЭРҮҮЛ МЭНДИЙН ДААТГАЛЫН САНГИЙН 2022 ОНЫ ТӨСВИЙН ТУХАЙ, ИРЭЭДҮЙН ӨВ САНГИЙН 2022 ОНЫ ТӨСВИЙН ТУХАЙ ХУУЛИЙН ТӨСЛИЙН ТАЛААР БУСАД БАЙНГЫН ХОРООНООС ИРҮҮЛСЭН ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ
 
НЭГ.ТӨСВИЙН БАЙНГЫН ХОРОО ДЭМЖСЭН САНАЛ
 
1.Монгол Улсын 2022 оны төсвийн төслийн 2 дугаар хавсралтын “XII.1.108. Найрамдал төмөр замын цэцэрлэгт хүрээлэнгийн гэрэлтүүлэг /Улаанбаатар, Баянгол дүүрэг, 1, 3, 4 дүгээр хороо/, хэрэгжих хугацаа 2022-2022 он, төсөвт өртөг 400.0 сая төгрөг, санхүүжих дүн 400.0 сая төгрөг” гэсэн төсөл, арга хэмжээний  2022 онд санхүүжих дүнг 100.0 сая төгрөгөөр бууруулж, “Орон нутгийн хөгжлийг дэмжих тоног төхөөрөмж, эрүүл хүнс төсөл /Улаанбаатар, Баянгол дүүрэг/, хэрэгжих хугацаа 2022-2022 он, төсөвт өртөг 100.0 сая төгрөг, 2022 онд санхүүжих дүн 100.0 сая төгрөг гэсэн төсөл, арга хэмжээг төсөлд нэмж тусгах;
Санал гаргасан:Улсын Их Хурлын гишүүн С.Одонтуяа
 
Санал хураалт. Санал хураалтад 50 гишүүн оролцож, 62 хувийн саналаар дэмжигдлээ.
 
2.Монгол Улсын 2022 оны төсвийн төслийн 2 дугаар хавсралтын “XVII.1.29. Зоорийн байгууламж /Сэлэнгэ, Сант сум/” гэсэн төсөл, арга хэмжээний “Сант сум” гэснийг “Мандал сум” гэж өөрчлөх;
Санал гаргасан:Улсын Их Хурлын гишүүн Д.Өнөрболор
 
Санал хураалт. Санал хураалтад 50 гишүүн оролцож, 60 хувийн саналаар дэмжигдлээ.
 
3.Монгол Улсын 2022 оны төсвийн төслийн 2 дугаар хавсралтын “XII.1.94. Гэр хорооллын гадна дулаан, усан хангамжийн шугам сүлжээ /Орхон, Баян-Өндөр сум, Эрдэнэ, Дэнж баг/, хэрэгжих хугацаа 2022-2023 он, төсөвт өртөг 3,000.0 сая төгрөг, 2022 онд санхүүжих дүн 2,000.0 сая төгрөг” гэсэн төсөл, арга хэмжээг төслөөс хасч, “Боловсролын салбарын Сургуулийн өмнөх боловсрол, ерөнхий боловсролын сургуулийг дэмжих тоног төхөөрөмж /Орхон, Баян-Өндөр, Жаргалант сум/, хэрэгжих хугацаа 2022-2023 он, төсөвт өртөг 3,000.0 сая төгрөг, санхүүжих дүн 2,000.0 сая төгрөг” гэсэн төсөл, арга хэмжээг төсөлд нэмж тусгах;
Санал гаргасан: Улсын Их Хурлын гишүүн С.Ганбаатар
           
Санал хураалт. Санал хураалтад 50 гишүүн оролцож, 66 хувийн саналаар дэмжигдлээ.
 
            4.Монгол Улсын 2022 оны төсвийн төслийн 2 дугаар хавсралтын “XIII.1.1.316. Цэцэрлэгийн барилга худалдаж авах, 100 ор /Завхан, Улиастай сум, Жинст баг/, хэрэгжих хугацаа 2022-2023 төсөвт өртөг 1,239.1 сая төгрөг, 2022 онд санхүүжих дүн 700.0 сая төгрөг” гэсэн төсөл, арга хэмжээг хасч, үүнтэй  холбоотойгоор нэгд,  “Яруугийн хүрээнд мод тарьж, цэцэрлэгт хүрээлэн байгуулах төсөл /Завхан, Алдархаан сум/ хэрэгжих хугацаа 2022-2022 он, төсөвт өртөг 270.0 сая төгрөг, 2022 онд санхүүжих дүн 270.0 сая төгрөг” гэсэн төсөл, арга хэмжээг, хоёрт “Ерөнхий боловсролын сургуулийн сурагчдын хоцрогдол арилгахад шаардлагатай тоног төхөөрөмж /Завхан/ хэрэгжих хугацаа 2022-2022 он, төсөвт өртөг 130.0 сая төгрөг, санхүүжих дүн 130.0 сая төгрөг” гэсэн төсөл, арга хэмжээг төсөлд нэмж тусгах, гуравт, “XIII.1.1.105.Сургуулийн дотуур байрны барилга /Завхан, Улиастай сум/ хэрэгжих хугацаа 2021-2022 он, төсөвт өртөг 2,000.0 сая төгрөг, 2022 онд санхүүжих дүн 1,500.0 сая төгрөг” гэсэн төсөл, арга хэмжээний төсөвт өртөг болон 2022 онд санхүүжих дүнг тус тус 300.0 сая төгрөгөөр нэмэгдүүлэх;
Санал гаргасан: Улсын Их Хурлын гишүүн Б.Баярсайхан
 
Санал хураалт. 58.8 хувийн саналаар дэмжигдлээ.
 
5.Монгол Улсын 2022 оны төсвийн төслийн 2 дугаар хавсралтын “XIII.1.1.279.Сургуулийн барилга, 640 суудал /Завхан, Улиастай сум, 5 дугаар баг/, хэрэгжих хугацаа 2022-2024, төсөвт өртөг 8,157.0 сая төгрөг, 2022 онд санхүүжих дүн 1,500.0 сая төгрөг” гэсэн төсөл арга хэмжээний 2022 онд санхүүжих дүнг 400.0 сая төгрөгөөр бууруулж, “XIII.1.1.105.Сургуулийн дотуур байрны барилга /Завхан, Улиастай сум/ хэрэгжих хугацаа 2021-2022 он, төсөвт өртөг 2,000.0 сая төгрөг,  2022 онд санхүүжих дүн 1,500.0 сая төгрөг” гэсэн төсөл, арга хэмжээний төсөвт өртөг болон 2022 онд санхүүжих дүнг тус тус 400.0 сая төгрөгөөр нэмэгдүүлэх;
Санал гаргасан: Улсын Их Хурлын гишүүн Б.Баярсайхан
 
Санал хураалт. 67.3 хувийн саналаар дэмжигдлээ.
 
6.Монгол Улсын 2022 оны төсвийн төслийн 2 дугаар хавсралтын “XIII.1.3.24. Сургуулийн тоног төхөөрөмж /Баян-Өлгий/” гэсэн төсөл, арга хэмжээний нэрийг “Сургуулийн тоног төхөөрөмж /Баян-Өлгий, Өлгий сум, 1,2,3,4,5,6,8 дугаар сургууль/” гэж өөрчлөх;
 
Санал гаргасан: Улсын Их Хурлын гишүүн Б.Бейсен
Санал хураалт. 64.7 хувийн саналаар дэмжигдлээ.
 
            7.Монгол Улсын 2022 оны төсвийн төслийн “XIII.1.1.2.Бага сургуулийн барилга, 360 суудал /Баян-Өлгий, Цэнгэл сум, Тыва бага сургууль/, хэрэгжих хугацаа 2019-2023 он, төсөвт өртөг 1,200.0 сая төгрөг, 2022 онд санхүүжих дүн 764.9 сая төгрөг” гэсэн төсөл, арга хэмжээний төсөвт өртгийг 1,182.7 сая төгрөгөөр нэмэгдүүлэх;
 
Санал гаргасан: Улсын Их Хурлын гишүүн Б.Бейсен
 
Санал хураалт. 68.6 хувийн саналаар дэмжигдлээ.
 
8.Монгол Улсын 2022 оны төсвийн төслийн 2 дугаар хавсралтын “XIII.1.1.291. Сургуулийн барилгын өргөтгөл, 320 суудал /Баян-Өлгий, Цэнгэл сум/, хэрэгжих хугацаа 2022-2023 он” гэсэн төсөл, арга хэмжээний нэрийн “Барилгын өргөтгөл” гэснийг  “Барилга” гэж өөрчлөх;
Санал гаргасан: Улсын Их Хурлын гишүүн Б.Бейсен
 
Санал хураалт. 64.7 хувийн саналаар дэмжигдлээ. Аубакир гишүүний саналыг дэмжигдсэнээр протоколд авч байна.
 
9.Монгол Улсын 2022 оны төсвийн төслийн 2 дугаар хавсралтын “XIX.3.17. Эрүүл мэндийн тоног төхөөрөмж /Баян-Өлгий/, хэрэгжих хугацаа 2022-2022 он, төсөвт өртөг 115.0 сая төгрөг, 2022 онд санхүүжих дүн 115.0 сая төгрөг” гэсэн төсөл, арга хэмжээг төслөөс хасч нэгд, “Эрүүл мэндийн төвийн зөөврийн “ЭХО” аппарат /Баян-Өлгий, Бугат, Баяннуур, Толбо сум/, хэрэгжих хугацаа 2022 он, төсөвт өртөг 72.0 сая төгрөг, санхүүжих дүн 72.0 сая төгрөг” гэсэн төсөл арга хэмжээг, хоёрт,“Эрүүл мэндийн төвийн тоног төхөөрөмж, техник хэрэгсэл /Баян-Өлгий, Буянт сум/, хэрэгжих хугацаа 2022 он, төсөвт өртөг 23.0 сая төгрөг, санхүүжих дүн 23.0 сая төгрөг” гэсэн төсөл, арга хэмжээг, гуравт “Аймгийн төвийн өрхийн эрүүл мэндийн төвийн компьютер, тоног төхөөрөмж /Баян-Өлгий, Өлгий сум/, хэрэгжих хугацаа 2022 он, төсөвт өртөг 20.0 сая төгрөг, санхүүжих дүн 20.0 сая төгрөг” гэсэн төсөл, арга хэмжээг төсөлд тус тус нэмэх;
Санал гаргасан: Улсын Их Хурлын гишүүн Б.Бейсен
 
            Санал хураалт. 64 хувийн саналаар дэмжигдлээ.
 
10.Монгол Улсын 2022 оны төсвийн төслийн 2 дугаар хавсралтын “XIX.3.26. Эрүүл мэндийн явуулын үзлэгийн автомашин, тоног төхөөрөмж /Улаанбаатар, Баянгол дүүрэг/, хэрэгжих хугацаа 2022-2022 он, төсөвт өртөг 1,400.0 сая төгрөг, санхүүжих дүн 1,400.0 сая төгрөг” гэсэн төсөл, арга хэмжээний төсөвт өртөг, санхүүжих дүнг тус бүр 600.0 сая төгрөгөөр бууруулж, “Хүүхэд залуучуудын хөгжлийн ордны тоног төхөөрөмж /Улаанбаатар, Баянгол дүүрэг/ хэрэгжих хугацаа 2022-2022 он, төсөвт өртөг 600.0 сая төгрөг, санхүүжих дүн 600.0 сая төгрөг” гэсэн төсөл, арга хэмжээг төсөлд нэмж тусгах;
Санал гаргасан:Улсын Их Хурлын  гишүүн  С.Одонтуяа
Санал хураалт. 61.2 хувийн саналаар дэмжигдлээ.
 
11.Монгол Улсын 2022 оны төсвийн төслийн 2 дугаар хавсралтын “XIX.3.16. Эрүүл мэндийн салбарын тоног төхөөрөмж /Улсын хэмжээнд/, хэрэгжих хугацаа 2022-2022 он, төсөвт өртөг 3,000.0 сая төгрөг, 2022 онд санхүүжих дүн 3,000.0 сая төгрөг” гэсэн төсөл, арга хэмжээний төсөвт өртөг, санхүүжих дүнг тус бүр 1,000.0 сая төгрөгөөр бууруулж, “Халдварт өвчин судлалын үндэсний төвийн барилгын их засвар /Улаанбаатар, Баянзүрх дүүрэг/, хэрэгжих хугацаа 2022-2022 он, төсөвт өртөг, 2022 онд санхүүжих дүн тус бүр 1,000.0 сая төгрөг” гэсэн төсөл, арга хэмжээг төсөлд нэмж тусгах;
Санал гаргасан:Улсын Их Хурлын гишүүн С.Одонтуяа,          Ц.Туваан, Б.Жаргалмаа, Ж.Чинбүрэн, Б.Бейсен,   П.Анужин, С.Ганбаатар, Ч.Ундрам, Б.Баярсайхан
 
Улсын Их Хурлын гишүүн Өнөрболорт микрофон өгье. Дэмжсэн үг хэлнэ гэж хүсэлт ирүүлсэн байна.
 
Д.Өнөрболор: Сая миний санал илэрхийлэх бас боломж байсан гэж бодоод би гараа өргөсөн. Жоохон хоцорчихлоо. Энэ жил Монгол Улс болон Оросын Холбооны Улсын хооронд дипломат харилцаа тогтоосны 100 жилийн ой нь болж байгаа ийм онцгой жил байгаа. Тэгээд энэ онцгой жил бас энэ манай Алтанбулаг сум, хувьсгалын өлгий нутаг маань, улсын эдийн засаг эрчимтэй хөгжил авч ирэх эхлэл тайлагдсанд би бас маш их баяртай байгаа. Тэгээд жилд дунджаар 1.8 тэрбум долларын худалдаа хийгдэж, Монгол Улсын эдийн засгийн эргэлтэд бас чухал үүрэг гүйцэтгэж байгаа энэ Алтанбулаг сум боомт хот болж хөгжих ёстой гэж боддог. Тэгээд боомт хот болохын тулд 12 тэрбум төгрөг шаардлагатай гэсэн тооцоо байдаг. Энэ талаар холбогдох яаманд бас санал хүргүүлсэн боловч төсвийн нөхцөл байдлаас шалтгаалаад, миний санаачилсан энэ хөгжлийн бодлогод чухал үүрэг гүйцэтгэх Алтанбулаг сумыг жишиг сум болгох 4 тэрбум төгрөгийг ирэх оны төсвийн төсөлд тусгахад дэмжсэн гишүүддээ бас талархал илэрхийлэхийг хүсэж байна. Энэ асуудал бол зөвхөн Сэлэнгэ аймгийн асуудал биш юм. Энэ бол бас бид бүгдийн Монгол Улсын нүүр царай, эдийн засгийн эргэлтийн голлох төв тул одоо Алтанбулаг сумыг боомт хот болгох, хөгжүүлэн дэмжих тал дээр цаашид гишүүд маань бас дэмжиж ажиллахыг хичээнгүйлэн хүсье. Баярлалаа.
 
Т.Аюурсайхан: Санал хураалт. 58.3 хувийн саналаар дэмжигдлээ.
 
12.Эрүүл мэндийн сайдын 2022 оны төсвийн төслийн “Улсын төсвөөс хариуцах тусламж, үйлчилгээний санхүүжилт зориулалт арга хэмжээнд тусгагдсан төсвийг 163.7 тэрбум төгрөгөөр бууруулж, Төрөөс эрүүл мэндийн даатгалын шимтгэлийг нь хариуцах иргэдийг улсын төсвөөс төлөх шимтгэл зориулалт арга хэмжээг санхүүжүүлэх зардлыг 163.7 тэрбум төгрөгөөр нэмэх;
Санал гаргасан:Улсын Их Хурлын гишүүн С.Чинзориг
 
Санал хураалт. 58.3 хувийн саналаар дэмжигдлээ.
 
13.Монгол Улсын 2022 оны төсвийн төслийн 2 дугаар хавсралтын “XIX.1.29. Эрүүл мэндийн төвийн барилга 15 ор /Өмнөговь аймаг, Сэрвэй сум/, хэрэгжих хугацаа 2021-2023 он төсөвт өртөг 1,650.0 сая төгрөг” гэсэн төсөл, арга хэмжээний төсөвт өртгийг 1,502.4 сая төгрөгөөр нэмэгдүүлэх;
Санал гаргасан:Улсын Их Хурлын гишүүн Д.Бат-Эрдэнэ
 
Санал хураалт. 55.3 хувийн саналаар дэмжигдлээ.
 
14.Монгол Улсын 2022 оны төсвийн төслийн 2 дугаар хавсралтын “XIII.1.1.256.Дотуур байрны барилга, 100 ор /Хөвсгөл, Шинэ-Идэр сум/ хэрэгжих хугацаа 2022-2024 он,” төсөвт өртөг 2,880.1 сая төгрөг 2022 онд санхүүжих дүн 240.0 сая төгрөг” гэсэн төсөл, арга хэмжээний 2022 онд санхүүжих дүнг 140.0 сая төгрөгөөр, “XIX.1.68. “Эрүүл мэндийн төвийн барилга, 15 ор  /Хөвсгөл, Арбулаг сум/, хэрэгжих хугацаа 2022-2024 он, төсөвт өртөг 1,418.0 сая төгрөг, 2022 онд санхүүжих дүн 200.0 сая төгрөг” гэсэн төсөл арга хэмжээний 2022 онд санхүүжих дүнг 100.0 сая төгрөгөөр, “XVII.1.28. Бэлчээрийн усан хангамж /Хөвсгөл, Эрдэнэбулган, Тосонцэнгэл, Рашаант, Галт, Бүрэнтогтох, Арбулаг, Их-Уул, Цагаан-Уул, Төмөрбулаг, Түнэл сум/” хэрэгжих хугацаа 2022-2022 он, төсөвт өртөг 200.0 сая төгрөг, 2022 онд санхүүжих дүн 200.0 сая төгрөг” гэсэн төсөл арга хэмжээний 2022 онд санхүүжих дүнг 100.0 сая төгрөгөөр тус тус бууруулж, “Төрийн үйлчилгээний тоног төхөөрөмж /Хөвсгөл/, хэрэгжих хугацаа 2022-2022 он, төсөвт өртөг 340.0 сая төгрөг, 2022 онд санхүүжих дүн 340.0 сая төгрөг” гэсэн төсөл, арга хэмжээг нэмж тусгах;
Санал гаргасан: Улсын Их Хурлын гишүүн           Л.Мөнхбаатар
 
Санал хураалт. 56.5 хувийн саналаар дэмжигдлээ.
 
15 дугаар санал дээр найруулгын санал дээр санал хураагаад шийдчихсэн учраас шууд 16 руу орсон шүү, Батжаргал гишүүн ээ.
 
16.Монгол Улсын 2022 оны төсвийн төслийн 2 дугаар хавсралтын Эрчим хүчний сайдын багцын “XVIII.1.44.Шинэ нисэх-Зуунмод сумыг холбох 110 кВ-ын цахилгаан дамжуулах агаарын шугам, 110/35/10 дэд станц /Төв, Зуунмод сум/, хэрэгжих хугацаа 2022-2023 он, төсөвт өртөг 9,593.4 сая төгрөг, 2022 онд санхүүжих дүн 4,796.7 сая төгрөг” гэсэн төсөл, арга хэмжээний төсөвт өртгийг “18,648.6 сая төгрөг” гэж өөрчлөх;
                       Санал гаргасан: Улсын Их Хурлын гишүүн Ж.Батжаргал
 
Санал хураалт. 58.7 хувийн саналаар дэмжигдлээ.
 
17.Монгол Улсын 2022 оны төсвийн төслийн 2 дугаар хавсралтын Хүнс, хөдөө аж ахуй, хөнгөн үйлдвэрийн сайдын багцын “XVII.3.24.Хөдөө аж ахуйг дэмжих тоног төхөөрөмж /Төв/”, гэсэн төсөл, арга хэмжээний нэрийг “Орон нутгийн хөгжлийг дэмжих “Шинэ хөдөө” төсөл /Төв аймаг, 27 сум/” гэж өөрчлөх;
                                      Санал гаргасан: Улсын Их Хурлын гишүүн  Ц.Туваан
 
16 дугаар санал дээр өөрчилсөн өртөг нь 18,648.6 сая төгрөг юм байна.
 
Санал хураалт. 61.7 хувийн саналаар дэмжигдлээ.
 
18.Монгол Улсын 2022 оны төсвийн төслийн 2 дугаар хавсралтын “X.4.1.5 Хилийн анги шинээр байгуулах /Хөвсгөл, Баянзүрх сум/” гэсэн төсөл арга хэмжээний “Баянзүрх сум” гэсэн нэрийг “Цагаан-Уул сум” гэж өөрчлөх;
                       Санал гаргасан: Улсын Их Хурлын гишүүн Л.Мөнхбаатар
 
Санал хураалт. 59.6 хувийн саналаар дэмжигдлээ.            
 
19.Монгол Улсын 2022 оны төсвийн төслийн 2 дугаар хавсралтын “X.3.1.2. Улсын бүртгэлийн хэлтэс, архивын тасгийн байр /Баян-Өлгий, Өлгий сум/”, хэрэгжих хугацаа 2022-2023 он, төсөвт өртөг 6,200.0 сая төгрөг, 2022 онд санхүүжих дүн 2,340.0 сая төгрөг” гэсэн төсөл, арга хэмжээний 2022 онд санхүүжих дүнг 340.0 сая төгрөгөөр, “X.3.1.3.Улсын бүртгэлийн хэлтэс, архивын тасгийн байр /Ховд, Жаргалант сум/” хэрэгжих хугацаа 2022-2023 он, төсөвт өртөг 6,300.0 сая төгрөг,  2022 онд санхүүжих дүн 2,300.0 сая төгрөг, гэсэн төсөл, арга хэмжээний 2022 онд санхүүжих дүнг 300.0 сая төгрөгөөр, “X.4.1.2.Хил хамгаалах ерөнхий газрын өргөтгөл, Шуурхай удирдлагын төв, Хилийн цэргийн төв архивын барилга /Улаанбаатар, Баянзүрх дүүрэг/ хэрэгжих хугацаа 2022-2023 он, төсөвт өртөг 6,500.0 сая төгрөг, 2022 онд санхүүжих 3,250.0 сая төгрөг” гэсэн төсөл арга хэмжээний 2022 онд санхүүжих дүнг 250.0 сая төгрөгөөр, “X.4.1.5.Хилийн анги шинээр байгуулах /Хөвсгөл, Баянзүрх сум/” хэрэгжих хугацаа 2022-2024, төсөвт өртөг 8,339.1 сая төгрөг, 2022 онд санхүүжих дүн 2,400.0 сая төгрөг” гэсэн төсөл, арга хэмжээний 2022 онд санхүүжих дүнг 400.0 сая төгрөгөөр тус тус бууруулж, “Цагдаагийн газрын барилга /Архангай, Эрдэнэбулган сум/, хэрэгжих хугацаа 2022-2023 он, төсөвт өртөг 5,400.0 сая төгрөг, 2022 онд санхүүжих дүн 1,290.0 сая төгрөг” гэсэн төсөл, арга хэмжээг шинээр нэмэх;
Санал гаргасан: Улсын Их Хурлын гишүүн Б.Жаргалмаа
 
Санал хураалт. 68.8 хувийн саналаар дэмжигдлээ.
 
20.Монгол Улсын 2022 оны төсвийн төслийн 2 дугаар хавсралтын “X.4.2.2. Хилийн 0306 дугаар ангийн Бага хүрээ салбарын их засвар /Дорнод, Матад сум/, хэрэгжих хугацаа 2022-2022 он, төсөвт өртөг 510.1 сая төгрөг, 2022 онд санхүүжих дүн 510.1 сая төгрөг” гэсэн төсөл, арга хэмжээг хасч, “X.4.2.3.Хилийн 0287 дугаар ангийн заставын барилгын их засвар /Хэнтий, Дадал сум/, хэрэгжих хугацаа 2022-2022 он, төсөвт өртөг 510.0 сая төгрөг, 2022 онд санхүүжих дүн 510.0 сая төгрөг гэсэн төсөл, арга хэмжээг төслөөс хасч, “X.5.2.1.Хууль зүй, дотоод хэргийн салбарын их засвар /Улсын хэмжээнд/, хэрэгжих хугацаа 2022-2022 он, төсөвт өртөг 5,807.5 сая төгрөг, 2022 онд санхүүжих дүн 5,807.5 сая төгрөг гэсэн төсөл, арга хэмжээний санхүүжих дүнг 3,779.9 сая төгрөгөөр мөн Хууль зүй, дотоод хэргийн сайдын багцын 2022 оны урсгал зардлыг 2,000.0 сая төгрөгөөр тус тус бууруулж, “Хилийн 0200 дугаар ангид нисдэг онгоц худалдан авах /Улаанбаатар, Баянзүрх дүүрэг/, хэрэгжих хугацаа 2022-2022 он, төсөвт өртөг 6,800.0 сая төгрөг, 2022 онд санхүүжих дүн 6,800.0 сая төгрөг” гэсэн төсөл, арга хэмжээг шинээр нэмж тусгах;
 
Тайлбар:Дээрх 20 дугаар саналыг зарчмын зөрүүтэй санал гаргасан Улсын Их Хурлын гишүүн Б.Жаргалмаа Төсвийн байнгын хорооны хуралдаанд дараах байдлаар хураалгаж дэмжигдсэн болно. Үүнийг танилцуулъя.
 
20.Монгол Улсын 2022 оны төсвийн төслийн 2 дугаар хавсралтын “X.4.3.1. Улсын хил хамгаалалтын зориулалтын инженерийн байгууламжийн шинэчлэлт /Улсын хэмжээнд/, хэрэгжих хугацаа 2021-2024 он, төсөвт өртөг 17,325.4 сая төгрөг, 2022 онд санхүүжих дүн 5,275.1 сая төгрөг” гэсэн төсөл, арга хэмжээний 2022 онд санхүүжих дүнг 1,020.1 сая төгрөгөөр, “X.5.2.1.Хууль зүй, дотоод хэргийн салбарын их засвар /Улсын хэмжээнд/, хэрэгжих хугацаа 2022-2022 он, төсөвт өртөг 5,807.5 сая төгрөг, 2022 онд санхүүжих дүн 5,807.5 сая төгрөг гэсэн төсөл, арга хэмжээний санхүүжих дүнг 3,779.9 сая төгрөгөөр, мөн Хууль зүй, дотоод хэргийн сайдын багцын 2022 оны урсгал зардлыг 2,000.0 сая төгрөгөөр тус тус бууруулж, “Хилийн 0200 дугаар ангид нисдэг онгоц худалдан авах /Улаанбаатар, Баянзүрх дүүрэг/, хэрэгжих хугацаа 2022-2022 он, төсөвт өртөг 6,800.0 сая төгрөг, 2022 онд санхүүжих дүн 6,800.0 сая төгрөг” гэсэн төсөл, арга хэмжээг шинээр нэмж тусгах;
 
Санал гаргасан: Улсын Их Хурлын гишүүн Б.Жаргалмаа /ХЗБХ дэмжсэн санал/
 
Санал хураалт. 60.4 хувийн саналаар дэмжигдлээ.
 
21.Монгол Улсын 2022 оны төсвийн төслийн 2 дугаар хавсралтын “X.5.2.1. Хууль зүй, дотоод хэргийн сайдын салбарын их засвар /Улсын хэмжээнд/, хэрэгжих хугацаа 2022-2022 он төсөвт өртөг 5,807.5 сая төгрөг” гэсэн төсөл арга хэмжээний санхүүжих дүнг 1,569.5 сая төгрөгөөр бууруулж, “X.6.1.4.Цагдаагийн хэлтсийн барилга /Сүхбаатар, Баруун-Урт сум/” хэрэгжих хугацаа 2021-2023 он, төсөвт өртөг 3,380.3 сая төгрөг, 2022 онд санхүүжих дүн 1,048.4 сая төгрөг” гэсэн төсөл, арга хэмжээний төсөвт өртгийг 3,666.4 сая төгрөг гэж, 2022 онд санхүүжих дүнг 2,617.9 сая төгрөг гэж, хэрэгжих хугацааг 2021-2022 гэж тус тус өөрчлөх;
                  Санал гаргасан: Улсын Их Хурлын гишүүн Б.Жаргалмаа
 
Санал хураалт. 55.1 хувийн саналаар дэмжигдлээ.
 
22.Монгол Улсын 2022 оны төсвийн төслийн 2 дугаар хавсралтын “Xll.4.5.Улсын төсвийн хөрөнгө оруулалтаар дараа онуудад хэрэгжүүлэх төсөл, арга хэмжээний техник, эдийн засгийн үндэслэл, зураг төсөв /Улсын хэмжээнд/, хэрэгжих хугацаа 2020-2022 он төсөвт өртөг 67,900.0 сая төгрөг, 2022 онд санхүүжих дүн 35,927.6 сая төгрөг” гэсэн төсөл, арга хэмжээний 2022 онд санхүүжих дүнг 3,000.0 сая төгрөгөөр бууруулж, “Xll.1.142.Хороо, дүүргийн орчныг тохижуулах “Жишиг хороо” төсөл /Улаанбаатар, Баянзүрх дүүрэг/, хэрэгжих хугацаа 2022-2023 он, төсөвт өртөг 1,000.0 сая төгрөг, 2022 онд санхүүжих дүн 500.0 сая төгрөг” гэсэн төсөл, арга хэмжээний төсөвт өртгийг 1,000.0 сая төгрөг, санхүүжих дүнг 1,500.0 сая төгрөгөөр, Xll.2.33.Орон сууцны гадна фасад, дулаалга /Улаанбаатар, Баянзүрх дүүрэг, 4, 6, 15, 16, 18, 25 дугаар хороо/ хэрэгжих хугацаа 2022-2023 он, төсөвт өртөг 1,000.0 сая төгрөг, 2022 онд санхүүжих дүн 500.0 сая төгрөг" гэсэн төсөл, арга хэмжээний төсөвт өртгийг 1,000.0 сая төгрөг, санхүүжих дүнг 1,500.0 сая төгрөгөөр тус тус нэмж тусгах;
Санал гаргасан: Улсын Их Хурлын гишүүн Б.Энхбаяр
 
Санал хураалт. 63.3 хувийн саналаар дэмжигдлээ.
 
23.Монгол Улсын 2022 оны төсвийн төслийн 2 дугаар хавсралтын “Xll.1.115.Сум, аймгийн төвийн гудамж, талбайн тохижилт, ногоон байгууламж /Улсын хэмжээнд/ хэрэгжих хугацаа 2022-2022 он, төсөвт өртөг 10,000.0 сая төгрөг, 2022 онд санхүүжих дүн 10,000.0 сая төгрөг” гэсэн төсөл, арга хэмжээний 2022 онд санхүүжих дүнг 7,000.0 сая төгрөгөөр бууруулж, “Хөшигийн хөндийн шинэ хотын инженерийн дэд бүтэц төсөл /Төв/, хэрэгжих хугацаа 2022-2024 он, төсөвт өртөг 33,000.0 сая төгрөг, 2022 онд санхүүжих дүн 4,000.0 сая төгрөг” гэсэн төсөл, арга хэмжээ болон “Соёл амралтын хүрээлэн /Сүхбаатар, Баруун-Урт сум/, хэрэгжих хугацаа 2022-2023 он, төсөвт өртөг 9,319.4 сая төгрөг, 2022 онд санхүүжих дүн 3,000.0 сая төгрөг” гэсэн төсөл, арга хэмжээг тус тус нэмж тусгах;
Санал гаргасан: Улсын Их Хурлын гишүүн Х.Ганхуяг
 
Тогтохсүрэн гишүүнд микрофон өгье.
 

Д.Тогтохсүрэн: Энэ арай болохгүй санал явж байна аа, Хүрлээ дарга аа. Улс орны хэмжээний томоохон төсөл, хөтөлбөр хэрэгжүүлэх юмыг өөр юманд зарах гэж байгаа явдал бол ерөөсөө болохгүй шүү дээ. Бид нар төсөв дээр нэг юм тохирсон. Сайд нарын багцад байгаа улс орны хэмжээний юмыг өөр юманд зарцуулахгүй гэсэн. Энэ асуудал бол аймаг, сумын төвийн тохижилтын 10 тэрбум төгрөгийг Барилга, хот байгуулалтын сайдад туссан байхгүй юу. Дараа нь энд байгаа гишүүд та нар энэ 10 тэрбум тэр тойрогт чинь л явна шүү дээ. Гэтэл энэ мөнгийг Хөшигийн хөндийн дэд бүтэц, Сүхбаатар аймгийн баруун урд талын соёл амралтын хүрээлэнд өгчихөж яагаад ч болохгүй байхгүй юу. Ганхуяг гишүүн ч гэсэн ёс зүйтэй байх хэрэгтэй шүү дээ, та. Ийм, нийтийн юмыг авна гэдэг чинь ерөөсөө байж болохгүй шүү дээ. Өөрийнхөө чиглэлийн юмыг бол болж байна. Бид нар нэг юм тохирсон шүү дээ. Нийтийн санд буюу улс орны хэмжээний төсөл, арга хэмжээнээс мөнгө авахгүй гээд тохирсон байхгүй юу, Төсвийн байнгын хороон дээр. Тэгээд энэ саналыг би дэмжих боломжгүй гэж санал хэлэх гэж байгаа юм.
Т.Аюурсайхан: Дэмжихгүй санал хэллээ.
Санал хураалт явуулъя. 32.7 хувийн саналаар дэмжигдсэнгүй.
 
24.Монгол Улсын 2022 оны төсвийн төслийн 2 дугаар хавсралтын “V.1.3.8.Төрийн байгууллагуудын тоног төхөөрөмж /Орхон/ хэрэгжих хугацаа 2022-2022 он, төсөвт өртөг 400.0 сая төгрөг, 2022 онд санхүүжих дүн 400.0 сая төгрөг” гэсэн төсөл, арга хэмжээний төсөвт өртөг, санхүүжих дүнг 200.0 сая төгрөгөөр тус тус бууруулж, “Орон нутгийн үйлдвэрлэлийг дэмжих тоног төхөөрөмж /Орхон/ хэрэгжих хугацаа 2022-2022 он, төсөвт өртөг 200.0 сая төгрөг, санхүүжих дүн 200.0 сая төгрөг” гэсэн төсөл, арга хэмжээг шинээр нэмж тусгах;
Санал гаргасан: Улсын Их Хурлын гишүүн Д.Батлут
 
Санал хураалт явуулъя. 61.2 хувийн саналаар дэмжигдлээ.
 
ТӨСВИЙН БАЙНГЫН ХОРОО ДЭМЖЭЭГҮЙ САНАЛ
 
Төсвийн байнгын хорооны дэмжээгүй саналыг одоо танилцуулъя.
 
1.Монгол Улсын 2022 оны төсвийн төслийн 2 дугаар хавсралтын “XIV.1.5. Байгалийн түүхийн музейн барилга /Улаанбаатар, Хан-Уул дүүрэг/ хэрэгжих хугацаа 2022-2024 он, төсөвт өртөг 94,460.1, 2022 онд санхүүжих дүн 25,000.0 сая төгрөг” гэсэн төсөл, арга хэмжээний 2022 онд санхүүжих дүнг 1,500.0 сая төгрөгөөр бууруулж, “Сумын төвийн тохижилт /Дорноговь, Замын-Үүд сум/, хэрэгжих хугацаа 2022-2022 он, төсөвт өртөг 500.0 сая, 2022 онд санхүүжих дүн 500.0 сая төгрөг”, мөн “Цэвэр усны нөөц сан /Дорноговь/, хэрэгжих хугацаа 2022-2023 он, төсөвт өртөг 2,000.0 сая төгрөг, 2022 онд санхүүжих дүн 1,000.0 сая төгрөг” гэсэн хоёр төсөл, арга хэмжээг төсөлд нэмж тусгах;
Санал гаргасан:Улсын Их Хурлын гишүүн Б.Дэлгэрсайхан, Т.Энхтүвшин
 
            Дэлгэрсайхан гишүүнд микрофон өгье.
 
            Б.Дэлгэрсайхан: Энэ Төсвийн байнгын хороонд дэмжигдээгүй санал гэдгийг энэ чинь одоо дэмжиж босгох билүү, дэмжихгүй ёстой билүү? Би юу хэлэх гээд байгаа юм бэ гэхээр, Байгалийн түүхийн музейн 25 тэрбумаас 1.5 тэрбумыг нь, тэртээ тэргүй барьж дуусахгүй учраас 1.5 тэрбумаар нь бууруулаад, Дорноговь дээр үнэхээр ус хангамж байхгүй болчхоод байгаа юм. Энэ жил аймгийн төвийг усаар хангах ус хангамжийн байгууламж бүр доголдоод, зарим барилга орон сууц усгүй болсон учраас энийг одоо анхаарч өгөөч ээ. Аймгийн төвийн ард иргэд усгүй байна гэдэг ямар хэцүүг та бүгд мэдэж байгаа шүү дээ. Тийм учраас Эдийн засгийн байнгын хороо, Байгаль орчин, хүнс хөдөө аж ахуйн байнгын хорооны дэмжсэн саналыг бас дэмжиж өгөөч ээ гэдэг ийм санал байгаа юм. Энийг дэмжихгүй байж байж, босох юм байна шүү. Тэгэхээр битгий дэмжээрэй.
            Т.Аюурсайхан: Санал хураалт явуулаарай.
            16.7 хувийн саналаар дэмжигдсэнгүй. Та горимын санал гаргах уу?
Санал хураалтыг танилцуулсан, 16.7 хувийн саналаар дэмжигдээгүй.
Өөрөөр хэлбэл, Дэлгэрсайхан, Энхтүвшин гишүүн нарын санал дэмжигдэж байна гэсэн үг.
Төсвийн байнгын хорооны дарга Чимэдийн Хүрэлбаатар горимын санал гаргая гэж байна. Микрофон өгье.
Ч.Хүрэлбаатар: Тоогий дарга аа, та бас нэг л зарчмаар би хандмаар байна. Улс орны хэмжээнд хэрэгжиж байгаа төсөл байгаа юм. Энэ Монгол Улсын Ерөнхийлөгчийн өөрийнх нь санаачилсан Байгалийн түүхийн музейн барилга гээд ийшээ одоо бүгд л мөнгөнөөс нь авах гээд л дайрчих юм. Тэгээд өөрийнхөө тойрог дээр улсын хэмжээнд хэрэгжиж байгаа арга хэмжээ рүү өөрийнхөө тойргийн улсын хэмжээнд хэрэгжиж байгаа арга хэмжээнээс өөрийнхөө тойрог руу нэг юм хэрэгжүүлэх гээд тэндээс нь ингээд хумсалцгаах хумслахаар санал гараад, сая дэмжигдчихлээ л дээ. Ийм зарчимгүй байж болохгүй шүү дээ. Тогтохсүрэн дарга аа, та өөрөө санал өгөөгүй. Бүлгийн дарга аа, та сая сайд нь зөвшөөрөөд ороод ирсэн юуг бол та яг энэ зарчмаар хэлж болиулсан. Ингэж хэдүүлээ зарчимгүй явъя гэвэл зарчимгүй явж болно шүү дээ, хэдүүлээ. Санал гаргаж байгаа гишүүд ч гэсэн бас ичих хэрэгтэй шүү дээ. Тэгэхээр сая энэ саналыг хүчингүй болгох ийм зарчмын санал би гаргаж байна. Гишүүд маань дэмжиж өгч. Хэдүүлээ, төсвийн ажлын хэсэг гээд энэ байтугай юман дээр хэдүүлээ бие биетэйгээ муудалцаж, түр тар болж байж оруулж ирчхээд, одоо ингээд найз нь дундаа юм шиг, эсхүл алгаа хавсраад гуйхаар шидээд байдаг байж болохгүй шүү дээ. Тэгвэл энэ дээр бид нар яах гэж энэ ажлын хэсэг гарч ажилласан юм. Ер нь задарвал бүгд л задарна шүү дээ. Ингэж бас зарчимгүй хандаж болохгүй. Бусдынхаа арван дөрвөн хоногийн хөдөлмөрт хүндэтгэлтэй хандах ёстой. Ер нь зарчим бол зарчмаараа л байг.
Т.Аюурсайхан: Төсвийн байнгын хорооны дарга Чимэдийн Хүрэлбаатарын гаргасан горимын саналаар санал хураана.
Санал хураалтыг хүчингүй болгоё гэсэн санал хураалт явуулъя.
59.1 хувийн саналаар дэмжигдлээ.
Төсвийн байнгын хорооны дэмжээгүй 1 дүгээр саналаар дахин санал хураая. Дэмжээгүйг дэмжье гэсэн томьёоллоор, Байнгын хорооны саналыг дэмжье гэсэн санал хураалт явуулна.
41.7 хувийн саналаар дэмжигдсэнгүй.
Тогтохсүрэн дарга горимын санал гаргах уу? Уначихлаа, дахиад. Карт нь андуурч дарагдсан гишүүн байна уу? Хэн горимын санал гаргах вэ, төхөөрөмжийн юу бол горимын санал хураалгах үндэслэл мөн шүү дээ. Наранбаатар гишүүнд микрофон өгье.
Н.Наранбаатар: Төхөөрөмж ажиллаагүй учраас саяын саналыг хүчингүй  болгох горимын санал гаргаж байна.
Т.Аюурсайхан: Гишүүд санал хураалтад анхааралтай оролцоорой. Наранбаатар гишүүний горимын саналыг дэмжье гэсэн саналын томьёоллоор санал хураалт явуулъя.
Түрүүн санал хураалтыг цуцалъя гэж олонхоороо шийдчихээд, дараагийнх дээр нь зарим гишүүдийнх бас ажилласангүй гэдэг санал гарч байна. Тийм учраас анхааралтай санал хураалтаа оруулъя.
Хэний кноп бэ, энэ техник, Хүрэлбаатар гишүүнийх сая ажилласангүй, Сандаг-Очир гишүүнийх болсонгүй. Сандаг-Очир гишүүнд микрофон өгье.
Ц.Сандаг-Очир: Саяын саяын санал хураалт дээр минийх бас ажилласангүй ээ. Тэгэхээр санал хураалтыг хүчингүй болгож өгөөч.
Т.Аюурсайхан: Сандаг-Очир гишүүн горимын саналаа тодорхойл доо. Сүүлийн энэ санал хураалтыг хүчингүй болгох горимын санал биз дээ. Төсвийн байнгын хорооны дэмжээгүй саналыг дэмжээгүйгээр хураагдсан шүү дээ. Тэрийг хүчингүй болгоё гэдэг санал биз дээ?
Санал хураалт Сандаг-Очир гишүүний горимын санал. Тодорхой саналтай л болно.
Дэмжиж дарах ёстой. Тэгж байж хүчингүй болгочхоод дахиж явах ёстой.
61.4 хувийн саналаар Сандаг-Очир гишүүний горимын санал дэмжигдэж, Байнгын хорооны дэмжээгүй санал дээр хураасан сүүлийн санал хураалт дэмжигдээгүй гэсэн үг.
Одоо дахин санал хураая. Төсвийн байнгын хорооны дэмжээгүй 1 дүгээр саналыг дэмжье гэсэн томьёоллоор санал хураалт явуулъя. Дэмжинэ, дэмжиж дарна.
59.1 хувийн саналаар дэмжигдлээ.
2.Монгол Улсын 2022 оны төсвийн төслийн 2 дугаар хавсралтын “V.1.2.2. Засгийн газрын Хэрэг эрхлэх газрын харьяа байгууллагуудын барилгын их засвар /Улсын хэмжээнд/ хэрэгжих хугацаа 2022-2022 он, төсөвт өртөг 9,503.0 сая төгрөг, 2022 онд санхүүжих дүн 9,503.0 сая төгрөг” гэсэн төсөл арга хэмжээний  төсөвт өртөг болон 2022 онд санхүүжих дүнг тус бүр 400.0 сая төгрөгөөр бууруулж, "Үүрэн сүлжээний антен 2 ширхэг /Ховд аймаг/, хэрэгжих хугацаа 2022-2022 он, төсөвт өртөг болон 2022 онд санхүүжих дүн тус бүр 400.0 сая төгрөг” гэсэн төсөл, арга хэмжээг төсөлд нэмж тусгах;
                                                           Санал гаргасан: Улсын Их Хурлын гишүүн Б.Пүрэвдорж
 
            Санал хураалт. Байнгын хорооны саналыг дэмжье гэсэн томьёоллоор.
 
77.3 хувийн саналаар дэмжигдлээ.
 
3.Монгол Улсын 2022 оны төсвийн төслийн 2 дугаар хавсралтын “XIV.1.5. Байгалийн түүхийн музейн барилга /Улаанбаатар, Хан-Уул дүүрэг/, хэрэгжих хугацаа 2020-2024 он” гэсэн төсөл, арга хэмжээний 2022 онд санхүүжих дүнг 2,000.0 сая төгрөгөөр бууруулж, “Дижитал-Эрдэнэт төсөл /Орхон/ хэрэгжих хугацаа 2021-2023 он, төсөвт өртөг 10,000.0 сая төгрөг, 2022 онд санхүүжих дүн 2,000.0 сая төгрөг” гэсэн төсөл, арга хэмжээг төсөлд нэмж тусгах;
Санал гаргасан: Улсын Их Хурлын гишүүн Б.Пүрэвдорж
 
Санал хураалт. 69.6 хувийн саналаар дэмжигдлээ.
 
4.Монгол Улсын 2022 оны төсвийн төслийн Боловсрол, шинжлэх ухааны сайдын урсгал зардлыг 1,995.3 сая төгрөгөөр бууруулж, “Хүний эрхийн үндэсний комиссын даргын 2022 оны урсгал зардлыг 1,664.6 сая төгрөгөөр” нэмэгдүүлж, мөн “Хүний эрхийн үндэсний комиссын тоног төхөөрөмж /Улаанбаатар, Чингэлтэй дүүрэг/, хэрэгжих хугацаа 2022-2022 он, төсөвт өртөг 330.7 сая төгрөг, санхүүжих дүн 330.7 сая төгрөг” гэсэн төсөл, арга хэмжээг төсөлд шинээр нэмж тусгах;
                                               Санал гаргасан: Улсын Их Хурлын гишүүн Ц.Мөнхцэцэг, Д.Цогтбаатар
 
Санал хураалт. 65.2 хувийн саналаар дэмжигдлээ.
 
5.Монгол Улсын 2022 оны төсвийн төслийн 2 дугаар хавсралтын “VIII.1.1.Бээжин дэх элчин сайдын яамны Монголын соёл мэдээллийн төвийн барилга” хэрэгжих хугацаа 2022-2022 он, төсөвт өртөг 1,600.0 сая төгрөг, 2022 онд санхүүжих дүн 1,600.0 сая төгрөг” гэсэн төсөл, арга хэмжээний 2022 онд санхүүжих дүнг 750.0 сая төгрөгөөр бууруулж, Хүний эрхийн үндэсний комиссын урсгал зардлыг 750.0 сая төгрөгөөр нэмэгдүүлэх;
Санал гаргасан: Улсын Их Хурлын гишүүн Ш.Адьшаа,
Б.Пүрэвдорж, Д.Ганбат, Ц.Мөнхцэцэг
 
Санал хураалт. 73.9 хувийн саналаар дэмжигдлээ.
 
6.Монгол Улсын 2022 оны төсвийн төслийн 2 дугаар хавсралтын “XIV.1.5 Байгалийн түүхийн музейн барилга /Улаанбаатар, Хан-Уул дүүрэг/, хэрэгжих хугацаа 2020-2024 он, төсөвт өртөг 94,460.1 сая төгрөг, 2022 онд санхүүжих дүн 25,000.0 сая төгрөг” гэсэн төсөл, арга хэмжээний 2022 онд санхүүжих дүнг 5,000.0 сая төгрөгөөр, хуулийн төслийн 3 дугаар хавсралтад “I.1.1.3.Баянхонгор-Алтай чиглэлийн 126.7 км хатуу хучилттай авто зам” гэсэн төсөл, арга хэмжээний эргэн төлөлтийг 15,000.0 сая төгрөгөөр тус тус бууруулж, Хууль зүй, дотоод хэргийн сайдын багцын урсгал зардлын цалин, хөлс болон нэмэгдэл, урамшуулал гэсэн зардлыг 20,000.0 сая төгрөгөөр нэмэгдүүлэх;
                                                            Санал гаргасан: Улсын Их Хурлын гишүүн Б.Пүрэвдорж
Санал хураалт. 66.7 хувийн саналаар Байнгын хорооны санал дэмжигдлээ.
 
7.Монгол Улсын 2022 оны төсвийн төслийн 2 дугаар хавсралтын “Xll.1.1.102.Дунд голын тохижилт /Улаанбаатар, Баянгол дүүрэг/, хэрэгжих хугацаа 2022-2023 он, төсөвт өртөг 4,800.0 сая төгрөг, 2022 онд санхүүжих дүн 2,028.0 сая төгрөг” гэсэн төсөл, арга хэмжээний санхүүжих дүнг 910.1 сая төгрөгөөр бууруулж, “Уран Ган” ХХК-ийн урд 55 метр урт 2 эгнээ автомашины гүүрэн байгууламж /Улаанбаатар, Баянгол дүүрэг, 3 дугаар хороо/, хэрэгжих хугацаа 2022-2023 он, төсөвт өртөг 1,820.2 сая төгрөг, 2022 онд санхүүжих дүн 910.1 сая төгрөг” гэсэн төсөл, арга хэмжээг нэмж тусгах.
Санал гаргасан: Улсын Их Хурлын гишүүн Х.Ганхуяг
 
Санал хураалт. 66.7 хувийн саналаар дэмжигдлээ.
 
Улсын Их Хурлын гишүүн Тогтохсүрэн дараа нь Хүрэлбаатар гишүүн, дараа нь Батжаргал гишүүнээр тасаллаа. Тогтохсүрэн гишүүн
Д.Тогтохсүрэн: Ийм санал байгаа юм, дарга аа. Энэ сая өглөө бид нар хамгийн эхэнд, хэлэлцэх асуудлын эхэн дээр Засгийн газрын тухай хуульд нэмэлт, өөрчлөлт оруулах тухай хууль, Засгийн газрын бүтцийн тухай хууль, бүрэлдэхүүний тухай хуулийн өөрчлөлтүүд хэлэлцэгдсэн юм. Энэтэй холбоотойгоор Төсвийн тухай хуулийг үүнд уялдуулах, төсвийн ерөнхийлөн захирагч нарын төвлөрүүлэх, орлох, зарцуулах зардал, орон нутгийн төсөвт төвлөрүүлэх орлого, мөн орон нутгийн төсөвт өгөх татаас гээд энд нэг жаахан өөрчлөлт орох юм. Энэ өөрчлөлтийг хуулийн дагуу өөрчлөх асуудлыг гуравдугаар хэлэлцүүлэг дээр шийдвэрлэ гэдэг чиглэлийг Байнгын хороонд өгчих юм бол өнөөдрийн анхны хэлэлцүүлэг хийсэн хуультай холбогдуулж жаахан, жаахан өөрчлөлт орох болов уу гэж би бодож байгаа юм. Энийг даргаас чиглэл өгч оруулахгүй бол гуравдугаар хэлэлцүүлэг дээр хийх боломж гарахгүй болчих гээд байгаа юм.
Т.Аюурсайхан: Өнөөдөр нэгдсэн хуралдааны эхний асуудлаар Засгийн газрын тухай хууль, Засгийн газрын бүтэц, бүрэлдэхүүний тухай хуулийн хэлэлцүүлэгтэй холбогдуулан өнөөдрийн одоогийн хэлэлцэж байгаа асуудлын зохих зүйл, заалт дээр хууль тогтоомжид гуравдугаар хэлэлцүүлгийн үеэр нийцүүлж ажиллах энэ чиглэлийг Байнгын хороо, ажлын хэсэгт өгч байна. Батжаргал гишүүнд микрофон өгье.
Ж.Батжаргал: Түрүүн санал хураалт дээр нэг зөрүүтэй юм болчхоод ойлголт зөрчихөөд байгаа юм. Тэр 23 дугаар санал хураалтын юунд байгаа асуудлыг Тогтохсүрэн дарга буруу тайлбарлачхаж байгаа юм. Төсөл өргөн баригч өөрөө 10 тэрбумынхаа төгрөгөө 7-гоор бууруулаад, түүнийгээ дөрөв, гурваар хоёр юман дээр хувааж тавихаар саналаа оруулаад ирчихсэн. Тэрийг нь Төсвийн байнгын хороо дэмжчихсэн зүйл байхгүй юу. Тэгэхээр аймаг, сумдад очих хөрөнгийг бууруулж байна гэж. Ер нь яг нарийндаа аймаг, сумдын талбай, ногоон байгууламж чинь орон нутгийн хөгжлийн сангаараа л хийгдэнэ шүү дээ. Ийм зөрүүтэй мэдээлэл өгөөд санаатайгаар унагачхаж байгаа байхгүй юу. Тийм учраас энэ санал хураалтыг хүчингүй болгож өгч санал хураалтыг нь хийлгэмээр байх юм.
Т.Аюурсайхан: Санал хураагаад дуусангуут та гарах байсан байна. Гэхдээ гуравдугаар хэлэлцүүлгийн үеэр Хүрэлбаатар дарга аа, үндсэн зарчимдаа нийцүүлээд та үүнийг бас анхаараач. Шаардлагатай бол дахин хэлэлцүүлж санал хураах арга хэмжээ аваарай гэдэг чиглэлийг Байнгын хорооны даргад өгье. Ажлын хэсэгт бас. Гэхдээ яах вэ, хууль тогтоомж дахин боломж байна уу, тэр зарчим, хууль тогтоомж, дүрэм журамтай нийцүүлээд. Хэрвээ гишүүнд эрх нь байх юм бол эрхээ эдлэх нь зүйтэй байх гэдгийг.
Ингээд зарчмын зөрүүтэй саналын томьёоллоор санал хурааж дууслаа.
Монгол Улсын 2022 оны төсвийн тухай, Нийгмийн даатгалын сангийн 2022 оны төсвийн тухай, Эрүүл мэндийн даатгалын сангийн 2022 оны төсвийн тухай, Ирээдүйн өв сангийн 2022 оны төсвийн тухай хуулийн төслийг гурав дахь хэлэлцүүлэгт бэлтгүүлэхээр Төсвийн байнгын хороонд шилжүүлж байна.
Хэлэлцэх асуудлаа дуустал тийм орчихсон хэлэлцэх судлаа дуустал цагаа сунгаж хуралдуулъя гэсэн саналыг дэвшүүлж байна.
Санал хураалт явуулъя, дэмжье гэсэн томьёоллоор.
Сандаг-Очир гишүүн горимын санал гаргах уу? Хоёр асуудал үлдсэн байгаа. Цагаа сунгах.
Аубакир гишүүн горимын санал гаргая. Санал хураалтын хүчингүй болгох. Гишүүдээ анхааралтай хандаарай.
Т.Аубакир: Өнөөдөр хэлэлцэх асуудлаа дуустал цагаа сунгаад хуралдчихъя гэсэн саналтай байна. Энэ дээр санал хураалгаж өгөхгүй юу.
Т.Аюурсайхан: Сая нөгөө хэлэлцүүлэг рүү шилжээд гишүүд жоохон анхаарал алдчих шиг боллоо.
Санал хураалт явуулъя гишүүд ээ.
51.2 хувийн саналаар цаг сунгалаа.
Сая саналыг хүчингүй болгох саналыг хураасан.
Одоо цагаа сунгая гэсэн саналыг хураалгая. Дэмжье гэсэн томьёоллоор санал хураалт.
Мөнхбат гишүүнд микрофон өгье.
Ж.Мөнхбат: Би сая дэмжсэн санал өгсөн юм. Тэгээд дэмжсэн дээр нь ч гарсангүй, дэмжээгүй дээр нь ч гарсангүй. Төхөөрөмж нь жоохон саатал гарсан юм шиг байна. Дахиад хүчингүй болгох санал хураалт явуулж өгнө үү.
Санал хураалтад оролцсон гишүүдийн нэрс яагаад гарахгүй байгаа юм? Мөнхбат гишүүний горимын саналаар санал хураалгана. Мөнхбат гишүүний гаргасан горимын саналаар санал хураалт явуулъя.
Их Хурлын дарга хүрэлцэн ирлээ. Та санал хураалгачих, цагаа сунгая гээд. Хоёр асуудал үлдсэн байгаа. Цагаа сунгах горимын саналыг дэмжээгүй.
Г.Занданшатар: Жамъянгийн Мөнхбат гишүүний горимын саналаар санал хураалт явуулна. Өмнөх санал хураалтыг хүчингүйд тооцох санал хураалтыг хүчингүйд тооцох санал хураалт явуулъя. Хуралдаан өнөөдөр хэлэлцэх асуудлаа сунгаж хуралдана. Эрхэм гишүүн Нямаагийн Энхболд горимын санал.
Н.Энхболд: Гишүүддээ оройн мэнд хүргэе. ОХУ-ын Холбооны хурлын дээд танхим, Холбооны зөвлөлийн орлогч дарга Косачёв тэргүүтэй төлөөлөгчид өнөө өглөө ирээд айлчлал хийж байгаа юм, албан ёсоор. Дипломат харилцаа тогтоосны 100 жилийн ойн арга хэмжээ хүрээнд. Тэгээд манай парламентын үйл ажиллагаатай парламентын танхимтай танилцах хөтөлбөрт нь ийм заалт байгаа. Энүүхэнд ирж яваа юм. Тэгэхээр гишүүд ээ, хэдүүлээ асуудлаа хэлэлцэж байхын оронд тэд нар орж ирвэл бас, нэг мэнд мэдээд хүндэтгэл үзүүлчихье гэж санал гаргаж байна. Тэгээд цагаа сунгая гэсэн. Тэр хоорондоо нэг асуудал хэлэлцчихье л дээ, дарга аа.
Г.Занданшатар: Зарим гишүүд гарч яваад кноп нь эсрэг гараад байна. Энийг шууд олонхоор тооцож болохоор байна. Тэгэхдээ яах вэ, Нямаагийн Энхболд гишүүний гаргасан горимын саналаар санал хураалт явуулъя.
Нямаагийн Энхболд гишүүний гаргасан саналыг 66 хувь дэмжиж, 31 гишүүн дэмжсэн учраас чуулганы хуралдааныг сунгаж хуралдана.
Хоёр асуудал үлдсэн байгаа. Ингээд хэлэлцэх асуудалд оръё
Найм.Жолоочийн даатгалын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг хэлэлцэнэ.
Хууль санаачлагчийн илтгэлийг Улсын Их Хурлын гишүүн Төмөрбаатарын Аюурсайхан танилцуулна.
Т.Аюурсайхан: Монгол Улсын Их Хурлын 2016 оны арван 9 дүгээр тогтоолоор баталсан “Монгол Улсын тогтвортой хөгжил, үзэл баримтлал, 2030”, 2017 оны “Монгол Улсын хууль тогтоомжийг 2020 он хүртэл боловсронгуй болгох үндсэн чиглэл батлах тухай” 11 дүгээр тогтоолын хавсралтын 81-д Жолоочийн даатгалын тухай хуульд нэмэлт, өөрчлөлт оруулахаар, мөн “Монгол Улсын хууль тогтоомжийг 2024 он хүртэл боловсронгуй болгох үндсэн чиглэл батлах тухай” Улсын Их Хурлын 2021 оны 12 дугаар тогтоолын хавсралтын 45-д жолоочийн хариуцлагын даатгалын үйл ажиллагаанд оролцогч талуудын эрх, үүргийг тодорхой болгох, албан журмын даатгагчдын холбооны чиг үүрэг, зохион байгуулалтын тодорхойгүй байдлыг арилгах, даатгуулагч хохирогч нөхөн төлбөрийн нэхэмжлэл гаргахад хохирол үнэлэгч заавал оролцох шаардлагыг хасаж, холбогдох авто засвар, үйлчилгээ болон эрүүл мэндийн байгууллага оролцох боломжийг бүрдүүлэх, даатгагч, даатгуулагчийн үүргийг ойлгомжтой болгох, даатгалын үнэлгээний хэмжээ, хураамж тооцоолох аргачлал, итгэлцүүрийг шинэчлэх зорилтыг дэвшүүлсэн нь Улсын Их Хурлын гишүүд бүрэн эрхийн хүрээнд өргөн барих шалтгаан болсон.
2021 онд Жолоочийн хариуцлагын даатгал, Жолоочийн даатгалын тухай хуулийг батлахдаа Даатгалын тухай хуульд холбогдох өөрчлөлтийг оруулж, даатгал нь албан сайн дурын болон албан журмын байна гэж өөрчилсөн боловч жолоочийн хариуцлагын албан журмын даатгалыг хэн хариуцах, субъектийг тодорхойгүй орхисон байна. Үүний улмаас Аж ахуй эрхлэгчийн тусгай зөвшөөрлийн тухай хуулийн 15.3.2-т арилжааны даатгалын тусгай зөвшөөрлийг Санхүүгийн зохицуулах хороо олгох хуулийн зохицуулалттай байтал Санхүүгийн зохицуулах хорооны тухайн үеийн удирдлагууд, албан журмын тусгай зөвшөөрлийг аж ахуй эрхлэгч ашгийн төлөө аж ахуй эрхлэгчдэд олгосон байна. Жолоочийн даатгалын тухай хууль болон дагалдан гарсан дүрэм, журмуудад нэмэлт, өөрчлөлт оруулснаар тулгамдаж буй асуудлууд шийдэгдэхгүй тул жолоочийн даатгалын тухай хуулийн шинэчилсэн найруулгыг Монгол Улсын Их Хуралд өргөн барих нь зүйтэй гэж үзсэн.
Уг хуулийн шинэчилсэн найруулгын төсөл нь дараах ач холбогдолтой болно. Үүнд Жолоочийн хариуцлага, албан журмын даатгалыг ашгийн төлөө хуулийн этгээд эрхэлж байна. Ашгийн төлөө хуулийн этгээдийн үндсэн зорилго нь ашиг олох. Харин Жолоочийн даатгалын тухай хуулийн зорилт нь тээврийн хэрэгслийн эзэмшигчийг даатгалд хамруулах, хохирогчийн эрх ашгийг хамгаалах юм. Хохирогчийн эрх ашгийг хамгаалах буюу хохирлын нөхөн төлбөр олгох ажлыг ашгийн төлөө, хуулийн этгээд эрхлэх нь хохирогчид нөхөн төлбөр олгохоос үндэслэлгүйгээр татгалзах, учирсан хохирлыг бүрэн олгохгүй байх тохиолдлууд гардаг. Хууль хэрэгжих хугацаанд нийт 230.5 тэрбум төгрөгийн даатгалын хураамж төвлөрүүлснээс 231 мянга 201 хүнд 121.9 тэрбум төгрөгийн нөхөн төлбөр олгосон байна. Энэ ихх хохиролд хэрхэн үнэлгээ хийх нэгдсэн аргачлал мөн батлагдаагүй байна.
Иймээс жолоочийн хариуцлагын албан журмын даатгалыг ашгийн төлөө бус нийтийн эрх зүйн хуулийн этгээдэд хариуцуулан төрийн оролцоогүйгээр явуулах нь зүйтэй гэж үзсэн. Энэ нь даатгуулагчдад учирсан хохирлыг үнэн зөв үнэлдэг, жолоочид чирэгдэл учруулалгүйгээр хохирлыг шуурхай, бүрэн барагдуулах боломжит нөхцөлийг бүрдүүлнэ. Мөн зам тээврийн осол гаргасан иргэдийн амь нас, эрүүл мэндэд хохирол учраагүй тохиолдолд Тээврийн цагдаагийн албаны оролцоогүйгээр нөхөн төлбөрийг шийдвэрлүүлэх бүрэн боломжтой болох нь давхар торгуулдаг жолоочийн жолоодох эрхийн оноогоо хасуулдаг байдал засагдах юм.
Жолоочийн хариуцлагын албан журмын даатгалын санд төвлөрсөн орлогыг осол гаргаж буй жолоочийг соён гэгээрүүлэх, мөн түүнчлэн зам тээврийн ослоос урьдчилан сэргийлэх, осол аваарыг бууруулах гэсэн үндсэн чиглэлд зарцуулахаар төсөл санаачлагчид төсөл санаачилсан болно. Тээврийн хэрэгслийн өмчлөгч нь хариуцлагын даатгалд хамрагдсан боловч түүний гэр бүл, найз нөхөд тухайн өмчлөгчийн тээврийн хэрэгслийг жолоодож яваад даатгалын тохиолдол гаргавал даатгалын гэрээнд нэр бичигдээгүй гэж үзээд даатгалаас нөхөн төлбөр олгохгүй байхаар заасан байгаа нь даатгалын компанийг дэмжсэн даатгалын хураамжийг нэмэгдүүлэх нөхцөлийг бүрдүүлсэн байсныг залруулж, тусгайлсан гэрээ байгуулаагүй тохиолдолд давхар даатгалын гэрээ байгуулах, даатгалын гэрээнд заавал тээврийн хэрэгсэл эзэмшигчийн нэр дурдах шаардлагагүй болох юм.
Хоёр, даатгалын жолоочийн даатгалын тухай хуульд хохирол үнэлэгчийг даатгагч томилохоор заасан байна. Энэ нь хохирлын үнэлгээг багаар тогтоолгох,  эсрэгээрээ хохирогч нь хохирол үнэлэгчид шан харамж өгч, хохирлын үнэлгээг өндрөөр тогтоолгох боломжтой. Мөн хохирол үнэлгээний тайлан гарсны дараа нөхөн төлбөр олгож байгаа нь цаг хугацааны хувьд даатгуулагчид, чирэгдэл учруулж, хүнд суртлыг бий болгосоор ирсэн.
Жолоочийн даатгалын тухай хуулийн шинэчилсэн найруулгын төсөлд энэхүү хүнд суртлыг арилгаж, заавал хохирлын үнэлгээ хийлгэхийг шаардахгүйгээр авто тээврийн хэрэгслийн мэргэжлийн байгууллага, техникийн хяналтын үзлэгийн итгэмжлэгдсэн байгууллага, авто засварын байгууллага зэрэг байгууллагууд эрүүл мэндийн байгууллагын оролцоог нэмэгдүүлж, цаг алдахгүйгээр, хохирогчийн амь нас, эрүүл мэндийн болон авто тээврийн хэрэгслийг шууд засварлах зэргээр хохирлыг барагдуулдаг байх зохицуулалтыг шинээр тусгасан байгаа.
Гурав, одоогийн хуульд байгаа “жолооч” хэмээх ойлголт нь тээврийн хэрэгслийн өмчлөгч, эзэмшигчийн хариуцлагыг тодорхойгүй болгосон төдийгүй даатгалын гэрээнд нэр заасан жолооч гэсэн ойлголт журмаар зохицуулж бий болгосон нь улмаар даатгалын хэмжээний хэм хэмжээг өсгөж, жолооч иргэдийн эрх ашигт сөргөөр нөлөөлсөн байна. Тухайн тээврийн хэрэгслийг жолоодох жолоочийн тоог хязгаарлахгүй тохиолдолд хураамжийн хэмжээг 1.5 дахин өсгөх журам тухайлбал, одоогийн хуульд мөрдөгдөж байгааг залруулах нь зүйтэй гэж үзсэн байгаа. Шинэчилсэн найруулгын төслөөр энэхүү тодорхойгүй байдлыг бүрэн халж, тээврийн хэрэгслийн өмчлөгч нь даатгуулсан бол тухайн тээврийн хэрэгслийг жолоодон замын хөдөлгөөнд оролцож яваад даатгалын тохиолдол гаргаж бусдыг хохирол учруулбал хохирогчид нөхөн төлбөр олгох, боломжтойгоор зохицуулалтыг мөн шинээр бий болгосон юм.
Дөрөв, цахим техник, технологи хөгжсөн эрин үед даатгалыг заавал өөрийн биеэр даатгалын компанид очиж хийлгэхгүйгээр цахимаар даатгалд хамрагдах боломжийг нээж өгсөн. Мөн нөхөн төлбөр олгох ажиллагааг илүү хялбарчилж даатгалын тохиолдлыг цахимаар тогтоолгож. Нөхөн төлбөрийг мөн авах энэ зохицуулалтыг хуулийн төсөлд тусгасан болно.
Тав, Жолоочийн даатгалын тухай хуулийн шинэчилсэн найруулгыг баталснаар Монгол Улсын Засгийн газрын 2019 оны 163 дугаар тогтоолоор батлагдсан “Замын хөдөлгөөний аюулгүй байдлыг хангах үндэсний хөтөлбөр”-т зам тээврийн хөдөлгөөний аюулгүй байдлыг хангах цогц систем бий болгох замаар төр, иргэнд учрах санхүүгийн дарамтыг бууруулах гэж заасан байгаа. “Замын хөдөлгөөний аюулгүй байдлыг хангах үндэсний хөтөлбөр”-т Монгол Улсад жилдээ 30 шахам мянган авто осол болж, үүний үүнээс 500 иргэн амь насаа алдаж, 1000 иргэн тахир дутуу болж байгаа. Үүнийг 50 хувиар бууруулах томоохон зорилт тавьсан. Энэ зорилтыг хэрэгжүүлэхэд дэмжлэг болох нь жолоочийн хариуцлагын албан даатгалын мөн бодлогын том ач холбогдол нь оршино гэж үзсэн байгаа.
Жолоочийн хариуцлагын албан журмын даатгалыг ашгийн төлөө байгуулах, хэрэгжүүлж байгаа нь авто ослыг бууруулах, “Засгийн газрын замын хөдөлгөөний аюулгүй байдлыг хангах үндэсний хөтөлбөр”-т дэмжлэг олгох чиглэлээр төсөв мөнгө зарцуулах огт боломжгүй байдал үүссэн байгаа юм. Жолоочийн даатгалын тухай хуулийн шинэчилсэн найруулгаар энэ даатгалын үйл ажиллагааг зам, тээврийн салбарын бодлоготой уялдуулах нөхцөлийг бүрдүүлсэн болно. Ингэснээр дээр дурдсанчлан замын хөдөлгөөний аюулгүй байдлыг хангах, зам тээврийн ослыг бууруулахад чиглэсэн томоохон арга хэмжээнүүдийг авах боломж бүрдэх юм. Зам тээврийн ослын улмаас хүний амь нас, эрүүл мэнд, эд хөрөнгөнд хохирол учирсны дараа хохирлыг барагдуулахаас гадна хохирол учрахаас урьдчилан сэргийлэх арга хэмжээг авах нь чухал гэж үзэж, хууль санаачлагчид хуулийн төслөө боловсруулсан болно.
Жолоочийн хариуцлагын албан журмын даатгалыг хэрэгжүүлэх хуулийн этгээд нь өнгөрсөн хугацаанд хуульд мөн тодорхойгүй явж ирсэн болно. Иймд шинэчилсэн найруулгын хүрээнд уг хуулийг хэрэгжүүлэх хуулийн этгээдийг тодорхой болгож, жолоочийн хариуцлагын албан журмын даатгалыг хариуцах эзэнтэй, даатгуулагчдын эрх ашгийн төлөө үйлчлэх зорилго тавихыг зарчим болгосон.
Найм, замын хөдөлгөөнд соёлтой оролцож замын хөдөлгөөний дүрмийн заалтыг чанд мөрддөг, зам тээврийн осол гаргадаггүй жолооч нарыг дараа жилийн төлбөл зохих хураамжийн хэмжээг бууруулах байдлаар урамшуулах, даатгалын тохиолдол удаа дараа гаргасан жолоочийн хариуцлагын тогтолцоог мөн нэмэгдүүлэн итгэлцүүрийн дагуу тооцдог олон улсад мөрдөгдөж байгаа жишгийг мөн хуулийн төсөлд тусгасан болно. Ингээд хуулийн төслийг эрхэм гишүүд та бүхэнд тараасан байгаа. Хуулийн дагуу хуулийн үр нөлөөний судалгаа, одоогийн хүчин төгөлдөр үйлчилж байгаа хуулиа мөн үр нөлөөний дэлгэрэнгүй судалгааг хийж, гишүүд та бүхэнд тараасан болно. Анхаарал тавьсанд баярлалаа.
Г.Занданшатар: Монгол Улс, Оросын Холбооны Улсын хооронд дипломат харилцаа тогтоосны 100 жилийн ойг тохиолдуулан ОХУ-ын Холбооны зөвлөлийн орлогч дарга Константин Иосифович Косачёв тэргүүтэй төлөөлөгчид, мөн Холбооны зөвлөлийн гишүүн Б.Б.Жамсуев болон албаны хүмүүс Монгол Улсад айлчилж, Улсын Их Хурлын чуулганы үйл ажиллагаатай танилцаж байна.
Та бүхэнд ажлын амжилт, аз жаргал, сайн сайхан бүхнийг Монгол Улсын Их Хурлын гишүүдийн нэрийн өмнөөс хүсэн ерөөе. Монгол-Оросын дипломат харилцаа тогтоосны 100 жилийн ой яруу алдар бадартугай. Монгол Улсад тавтай морилно уу. Ингээд чуулганы хугацаа дууссан байсан боловч бас хүндэт зочдыг ирж байгаатай холбогдуулан өнөөдөр бид чуулганы хугацааг сунгаж хуралдуулж байна.
Төслийн талаарх Эдийн засгийн байнгын хорооны санал, дүгнэлтийг Эрдэнэтээс сонгогдсон эрхэм гишүүн Дамбын Батлут танилцуулж байна.
Д.Батлут: Улсын Их Хурлын дарга, эрхэм гишүүд ээ,
Монгол Улсын Их Хурлын гишүүн Аюурсайхан, Адьшаа, Амарсайхан, Бат-Амгалан, Болорчулуун, Бямбацогт, Ганбаатар, Ганбат, Ганболд, Даваасүрэн, Жаргалмаа, Мөнхбаатар, Мөнхцэцэг, Оюунчимэг, Сандаг-Очир, Тогтохсүрэн, Ундрам, Чинбүрэн, Энх-Амгалан нарын гишүүдээс 2021 оны 10 дугаар сарын 27-ны өдөр Улсын Их Хуралд өргөн мэдүүлсэн Авто тээврийн хэрэгсэл эзэмшигчийн хариуцлагын даатгалын тухай хуулийн төсөл болон хамт өргөн мэдүүлсэн бусад хуулийн төслүүдийг хэлэлцэх эсэх асуудлыг Эдийн засгийн байнгын хороо 2021 оны 11 дүгээр сарын 3-ны өдрийн хуралдаанаараа хэлэлцлээ.
Хууль санаачлагч нь ашгийн төлөө бус нийтийн эрх зүйн хуулийн этгээдийг байгуулан нийтийн болон даатгуулагчийн ашиг сонирхлыг хамгаалах, замын хөдөлгөөний аюулгүй байдлыг хангах өргөн зорилт бүхий цогц системийг бий болгох, ингэснээр тээврийн хэрэгсэл эзэмшигчийн хариуцлагын албан журмын даатгалд хамрагдалтыг нэмэгдүүлэх, зохистой тогтолцоог бий болгох, замын хөдөлгөөний аюулгүй байдлыг хангахтай холбоотой тодорхой үйл ажиллагааг бодитойгоор хэрэгжүүлэх нөхцөлийг бүрдүүлэх, хууль хоорондын зөрчлийг арилгаж, хохирогчийн эрх ашгийг хамгаалах эрх зүйн үндсийг бэхжүүлнэ гэж үзэн уг хуулийн төслүүдийг боловсруулжээ. Төсөл санаачлагч нь хууль тогтоомжийн тухай хуулийн дагуу олон нийтийн хэлэлцүүлэг хийх болон Засгийн газрын саналыг авах үед тус хуулийн төслийн нэрийг Жолоочийн даатгалын тухай хуулийн шинэчилсэн найруулгын төсөл гэж өөрчлөх нь зүйтэй гэсэн саналыг Засгийн газрын хуралдааны тэмдэглэлээр төсөл санаачлагчид хүргүүлсэн байна. Уг саналын дагуу хуулийн нэрийг Жолоочийн даатгалын тухай хууль гэж өөрчлөх нь хуулийн төслийн агуулга, зохицуулалтыг бүрэн илэрхийлэх боломжгүй гэж төсөл санаачлагч үзсэн тул төслийн нэрийг Авто тээврийн хэрэгсэл эзэмшигчийн хариуцлагын даатгалын тухай хууль гэж нэрлэхээр тогтсон байна.
Байнгын хорооны хуралдааны хуулийн төслийг хэлэлцэх үед Улсын Их Хурлын гишүүн Хүрэлбаатар сүүлийн үед яам, агентлаг нэмж байгуулах, төсөв тэлэх, төр данхайх зэрэг буруу хандлагаас сэргийлэх, албан даатгалын асуудлыг хувийн даатгалын компаниудад үлдээх, жолооч нарыг давтан сургах, хуулиа сурталчлах, ухуулах гэх мэт дутуу зохицуулаагүй байгаа асуудлыг хуульд нэмэлт оруулах байдлаар хувийн хэвшлийн үйл ажиллагааг дэмжих, эдийн засгийн зөв харилцааг тогтоох, ингэхдээ тал, талын оролцоог хангах, нээлттэй, чөлөөтэй ярилцаж шийддэг байх, Улсын Их Хурлын гишүүн Оюунчимэг жолоочийн даатгалтай холбоотой асуудлыг зохицуулах эрх зүйн орчныг боловсронгуй болгож, хэлэлцүүлгийн явцад энэ салбарыг илүү хөгжүүлэх, олон улсын жишигт хүргэх, энэ асуудал ганцхан Санхүүгийн зохицуулах хорооны харьяалалд байх эсэхийг эргэн харах, эдгээр асуудлаар хэлэлцүүлэг өрнөж, үүсээд байгаа асуудлыг засаж сайжруулах, Улсын Их Хурлын гишүүн Баттөмөр бусад улсад энэ төрлийн даатгалын харилцааг улсын болон хувийн хэвшлийнхэн хамтран хийдэг дундаж хувилбар байдаг жишгийг баримтлах чиглэлээр ажлын хэсэг байгуулан ярилцаж дундын хувилбарыг бий болгож болгох, Улсын Их Хурлын гишүүн Амартүвшин албан журмын даатгалын тогтолцоог шинэчлэхдээ, төрийн оролцоог нэмэгдүүлэх асуудлыг эргэн харах, энэ харилцаанд иргэд хохироод байгаа тохиолдолд даатгалын сан нь эрсдэлээ үүрч илүү идэвхтэй ажиллаж, энэ сан нийгмийн даатгалын болон эрүүл мэндийн даатгалын тогтолцоо шиг сөрөг асуудлууд үүсэхгүй байхад анхаарах, Улсын Их Хурлын гишүүн Доржханд иргэд даатгуулах иргэд даатгуулах сонирхолгүй байгаа учраас даатгалын зах зээл хөгжихгүй байгаа тул даатгалын болон хөрөнгийн зах зээлийг шинэчлэх, хөгжүүлэх, Даатгалын харилцаанд оролцох сонирхолтой хөрөнгө оруулагчийг бий болгох, иргэд олон нийтийн аваар осолгүй хөдөлгөөнд оролцдог болоход анхаарах, Улсын Их Хурлын гишүүн Ганбаатар энэ хуулийг баталж, батлаад орхих биш хууль хэрэгжилтэд анхаарч, буруу менежмент хэрэгжүүлснээс үүсэх эрсдэлийг тооцох, энэ салбарын дампуурахаас урьдчилан сэргийлэх хэрэгтэй гэсэн саналуудыг хэлсэн болно.
Байнгын хорооны хуралдаанд оролцсон гишүүдийн олонх дээрх хуулийн төслийг үзэл баримтлалын хүрээнд хэлэлцэхийг дэмжиж, Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ.
Улсын Их Хурлын эрхэм гишүүд ээ,
Авто тээврийн хэрэгсэл эзэмшигчийн даатгалын хариуцлагын даатгалын тухай хуулийн төсөл болон хамт өргөн мэдүүлсэн Авто тээврийн хэрэгсэл эзэмшигчийн хариуцлагын даатгалын тухай хуулийг дагаж мөрдөх журмын тухай, Даатгалын тухай хуульд нэмэлт, өөрчлөлт оруулах тухай, Зөрчил шалган шийдвэрлэх хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Авто тээврийн тухай хуульд нэмэлт, өөрчлөлт оруулах тухай, Хууль хүчингүй болсонд тооцох тухай хуулийн төслүүдийг хэлэлцэх эсэх талаарх Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсан та бүхэндээ баярлалаа.
Г.Занданшатар: Ажлын хэсгийн гишүүдийг танилцуулна. Санхүүгийн зохицуулах хорооны дарга Дэмбэрэлдашийн Баярсайхан байна, Ганболдын Гантулга Зам, тээврийн хөгжлийн яамны Авто тээврийн бодлогын хэрэгжилтийг зохицуулах газрын тээвэр зохион байгуулалтын хэлтсийн дарга, Зоригтын Батболд Санхүүгийн зохицуулах хорооны даатгалын газрын даргын үүргийг түр олон гүйцэтгэгч, Жамсрангийн Батжаргал Даатгалын холбооны гүйцэтгэх захирал.
Хууль санаачлагчийн илтгэл болон Байнгын хорооны санал дүгнэлттэй холбогдуулан асуулт асуух Улсын Их Хурлын гишүүд байна уу? Хассуурийн Ганхуяг гишүүнээр тасаллаа. Тогмидын Доржханд гишүүн горимын санал хэлнэ. Горимын санал гэдэг бол хэлэлцэх асуудлын дарааллын талаар агуулгын талаар үг хэлнэ шүү дээ.
Т.Доржханд: Баярлалаа. Улсын Их Хурлын дэгийн тухай хуулийн 4.1.3-т горимын санал гэж Улсын Их Хурлын гишүүнээс зөвхөн хэлэлцэж байгаа асуудлаар болон тухайн асуудлыг хэлэлцэх дараалал, журмын талаар гаргасан саналыг хэлнэ гээд. Тэгэхээр би журмынх нь асуудлыг хөндөж байгаа юм, Их Хурлын дарга аа. Өчигдөр Эдийн засгийн байнгын хорооны хурал дээр хэлэлцүүлэгт орох болсон. Гэтэл хууль санаачлагч,Улсын Их Хурлын дэд дарга, ажлын хэсгийн ахлагч Аюурсайхан зүгээс бол “та ашиг сонирхлын зөрчилтэй тул та энэ хэлэлцүүлэгт орох ёсгүй” гэсэн ийм шаардлагыг, нөгөө талдаа бас сануулгыг, мөн Үндсэн хуулийн цэцэд хандаж таны асуудлыг ярина шүү гэдэг ийм сүрдүүлэгтэй надад хэлсэн. Бид тэрийг нь бол одоо Улсын Их Хурлын даргаас асуумаар байгаа юм. Энэ хуралд би оролцох боломжтой эсэхээ өнөөдөр шийдээд боломжгүй байх юм бол картаа сугалаад гармаар байгаа юм.
Үүнтэй холбоотойгоор яагаад ийм нөхцөл байдал үүсэв ээ гэхээр өчигдөр Эдийн засгийн байнгын хороо хорооны хурал дээр болон хурлын дараа гадуур Улсын Их Хурлын гишүүн Аюурсайхан намайг даатгалын 88.9 хувийг эхнэрийнхээ нэр дээр байлгадаг, энэ бол ашиг сонирхлын зөрчилтэй хүн гээд тэгсэн байгаа. Тэгэхээр эхнэрийнхээ нэр дээр хувьцаа эзэмшдэг гэдэг хуулийн зохицуулалт бол байхгүй юм байна лээ. Би ямар нэгэн хувьцаа эзэмшдэггүй. Энэ дээр хэрвээ гэр бүлийнх нь хүмүүс нь ашиг сонирхол бүхий эхнэр, ах дүү, хамаатан садан, холбоо бүхий этгээдүүд нь ямар нэгэн байдлаар өмчлөлтэй байдаг юм бол, би нэг тооцоо хийлээ. Энэ парламентын хугацаанд бид нар 200 гаруй хуульд өөрчлөлт оруулсан байна. 200 гаруй энэ өөрчлөлт нь бол ихэвчлэн арван хоёр салбарт бол хийгдсэн байна. Тухайлбал барилгын салбарынх байна, гаалийн салбар байна, худалдааны салбар байна, жишээ нь. Гэтэл Их Хурал дээр сууж байгаа 76 гишүүний холбоо бүхий хүмүүс нь тухайлбал сургуультай хүмүүс байна, Боловсролын салбарын шинэчлэлийн хуулиуд дээр саналаа өгөөд явсан байна, мөн хууль санаачлаад явсан байна. Нэг ч хүн картаа сугалаад би энэ хуралдаанд оролцохгүй гээгүй байна. Тэгэхээр энэ гишүүд маань бүгдээрээ ашиг сонирхлын зөрчилтэй гээд, энэ Аюурсайхан гишүүний логикоор бол бүгдээрээ энэ чуулганы хэлэлцүүлэгт оролцохгүй ийм нөхцөл байдал үүссэн байна.
Би бүгдийг нь баримттай гаргаж болж байна. Тэгэхээр одоо энэ чуулганы хуралдаанд Тогмидын Доржханд гэдэг хүн ямар нэгэн хувьцаагүй ч гэлээ гэсэн оролцох эрх байна уу? Улсын Их Хурлын дарга аа, Тамгын газар аа? Хэрвээ үнэхээр тийм гэж байгаа бол картаа сугалаад орохгүй байж чадна, орохгүй байя. Харин орсон гэсэн тохиолдолд Аюурсайхан гишүүн ээ, би энэ дээр саналаа өгч болно. Та Үндсэн хуулийн цэцэд өгмөөр байна. Би бүр нэр төртэйгөөр тэрийг хүлээж аваад, Их Хурлын гишүүнээсээ чөлөөлөгдөхөд бэлэн байна. Ингэсэн тохиолдолд та харин энэ 76 гишүүний асуудлыг яг адилхан Үндсэн хуулийн цэцэд өгч чадах уу? Тэгвэл бүгдээрээ сайхан Их Хурлаа тараагаад явъя. Ийм байдлаар өнөөдрийн хуралд миний бие оролцох уу, үгүй юу гэдэг энэ дэгтэй холбоотой асуудлаар асуулга хийж байгаа юм. Баярлалаа. Хариулт өгнө үү.
Г.Занданшатар: Ер нь журмын тухай үг хэлсэн учраас эхлээд би Тамгын газраас өгсөн хууль зүйн лавлагааны хүрээнд тайлбарыг өгье. Аюурсайхан гишүүн энэнтэй холбогдуулж холбогдох асуудлаар хариулт өгөх байх.
Улсын Их Хурлын тухай хуулийн 8.1.23-т гишүүн хэлэлцэх гэж байгаа асуудалтай шууд холбоотой үйл ажиллагааны дүнд өөрөө болон гэр бүлийн гишүүд нь орлого олж байгаа, эсхүл бусад хэлбэрээр ашиг сонирхлын зөрчилтэй бол тухайн асуудлаар хэлэлцүүлэг, санал хураалтад оролцохоос татгалзана гэсэн. Ингээд өөрөө ашиг сонирхлын зөрчилтэй бол өөрөө татаж авна. Монгол Улсын Их Хурлын гишүүний ёс зүйн дүрэм батлуулах тухай Улсын Их Хурлын тогтоолоор ашиг сонирхлын зөрчилтэй холбоотой ёс зүйн хэмжээ бол гишүүн шийдвэр гаргах асуудлаар өөрийн болон гэр бүлийн гишүүний хувьд ашиг сонирхлын зөрчилтэй гэж үзвэл санал хураалтад оролцохоос сайн дураараа татгалзах бөгөөд энэ тухайгаа Ёс зүйн хороонд мэдэгдэж болно гэж байгаа юм.
Санал хураалт явуулах Монгол Улсын Их Хурлын чуулганы хуралдааны дэгийн тухай хуулийн 14.10-т гишүүн хэлэлцэж байгаа асуудалтай шууд холбоотой үйл ажиллагааны дүнд өөрөө болон гэр бүлийн гишүүд нь орлого олж байгаа, эсхүл бусад хэлбэрээр ашиг сонирхлын зөрчилтэй бол энэ тухайгаа хуралдаан даргалагчид урьдчилан мэдэгдэж, санал хураалтад оролцохгүй гэсэн дэгийн тухай хуулийн зохицуулалт байна. Энэ хүрээнд л шийдэгдэнэ. Ашиг сонирхлын зөрчилтэй эсэхийг нь бид нар тогтоодог хүмүүс нь биш. Энийг бол ёс зүйн хэмжээний хүрээнд гишүүн өөрөө шийддэг ийм дэгтэй. Оролцохгүй яваад өгдөг ч юм байна, албан ёсоор мэдэгддэг ч юм байна, мэдэгддэггүй ч юм байна. Төмөрбаатар Аюурсайхан гишүүн асуултад хариулна.
Т.Аюурсайхан: Үндсэндээ өчигдөр бол би хурал даргалагчийн хувиар хурал даргалагаагүй. Улсын Их Хурлын хууль санаачилсан гишүүний хувьд таны асуултад хариулсан юм. Та энэний цаана хэний ашиг сонирхол байна вэ, та хариулаач гэсэнд нь би хариулахдаа Нийтийн албанд нийтийн болон ашиг сонирхлыг зохицуулах ашиг сонирхлын зөрчлөөс урьдчилан сэргийлэх тухай хуулийн нэр томьёоны тодорхойлолт буюу 3 дугаар зүйл дээр ашиг сонирхлын зөрчил гэж юу вэ гэдгийг тодорхойлсон байгаа юм. Ашиг сонирхлын зөрчил гэж нийтийн албан тушаалтан. Улсын Их Хурлын гишүүд бол хамрагддаг, төрийн өндөр албан тушаалтан. Албаны бүрэн эрхээ хэрэгжүүлэх үед түүний хувийн ашиг сонирхол, нийтийн ашиг сонирхолтой зөрчилдөх болон албан үүргээ тэгш, шударгаар хэрэгжүүлэхэд харшаар нөлөөлж болохуйц нөхцөл байдал гээд, ингээд дотроо олон заалтууд тодорхойлчихсон байгаа юм.
Өөрөөр хэлбэл, энэ Жолоочийн хариуцлагын даатгалын хууль чинь өөрөө үр нөлөөний судалгаа, энэ хуулийн тодорхойлолтуудыг та бүхэнд тараасан байгаа. Энэ бол өөрөө нийгмийн хамгааллын чиг баримжаатай хууль байгаа байхгүй юу. Энд чинь цаанаа нийтийн эрх ашгийн асуудал бас хөндөгдөг асуудал байгаа юм. Та бас хамаарал бүхий этгээд даатгалын салбарт үйл ажиллагаа явуулдаг учраас, өөрөө ч гэсэн энэ салбарт 10 гаруй жил үйл ажиллагаа явуулаад, туршлагатай гээд хэлж байсан тийм ээ? Тийм учраас энэ хуулийн онцлог нь өөрөө ийм юм.Тэгээд тухайн хуулийн 8 дугаар зүйл бол ашиг сонирхлыг мэдэгдэх, тайлбарлах гэж байгаа. Ашиг сонирхлын зөрчил бүхий нөхцөл байдлын талаар мэдэж байгаа этгээд энэ тухай холбогдох байгууллага, албан тушаалтанд мэдэгдэх үүрэгтэй байгаа юм. Энийг мэдсэн бол гэж. 8.2-оор албан тушаалтан албан үүргээ гүйцэтгэхэд ашиг сонирхлын зөрчил үүссэн, үүсэж болзошгүй нөхцөлд албан үүргээ гүйцэтгэхээс татгалзаж энэ тухай эрх бүхий байгууллага, албан тушаалтанд бичгээр мэдэгдэх үүрэгтэй гээд.
Үүний зэрэгцээгээ Улсын Их Хурлын гишүүний өргөсөн тангараг байгаа. Улсын Их Хурлын гишүүн ард түмний элчийн хувьд нийт иргэний эрх ашгийг эрхэмлэж, хувийн ашиг сонирхлын зөрчлөөс ангид, гишүүний үүргээ чин шударгаар биелүүлнэ гээд ингээд заасан байгаа. Тэгэхээр та хувьцаа өөрийнхөө нэр дээр эзэмшдэггүй ч гэсэн таны эхнэрийн эзэмшиж байгаа хувьцаа бол энэ хуулийнхаа нэр томьёогоор таны хамаарал бүхий этгээд байгаа байхгүй юу. Тийм учраас энэ хуулийг би танд сануулах үүрэгтэй. Та энд зөвхөн санал хураах биш, хэлэлцүүлэгт оролцохгүй байх зохицуулалттай гэж үзэж байгаа юм.
Хэлэлцүүлэгт оролцоно гэдэг та судлаачийнхаа хувиар, мэргэжилтнийхээ хувиар биш, Улсын Их Хурлын гишүүнийхээ бүрэн эрхийг эдэлж оролцож байгаа юм. Хэн нэгэн хүнд микрофон өгөхгүй шүү дээ. Асуулт асуух, санал хэлэх эрх Улсын Их Хурлын гишүүний мандаттай. Гагцхүү энэ гишүүнийхээ эрхийг бас бид ашиг сонирхлын зөрчлөөс ангид чин шударгаар биелүүлнэ гээд нэг талаар тангараг өргөчихсөн. Нөгөө талаар Ашиг сонирхлын хууль байгаа юм. Ийм байдлаар би таны асуултад хариулахдаа энэ нөхцөл байдлыг мэдэгдсэн болно. Та ч гэсэн үүний дагуу мөн санал хураалтад оролцоогүй. Гэхдээ аливаа хэлэлцүүлэгт оролцож болохгүй гэж бас үзэж байгаа юм.
Г.Занданшатар: Одоо горимын санал хэлсэн. Энэ бол ашиг сонирхлын зөрчлийг гишүүн гишүүнийхээ ч юм уу, Их Хурлын дарга ч энийг мэдэхгүй шүү дээ. Энэ бол цэвэр өөрөө шийдэх асуудал. Тэгээд та өөрөө зөрчилгүй гэж үзвэл оролцоод явж байж болно. Өөрөө ашиг сонирхлын зөрчилтэй гэж үзэх юм бол оролцохгүй байж болно. Энэ таны шийдэх асуудал.
Ажлын хэсгийн гишүүдийг танилцуулсан. Одоо хууль санаачлагчийн илтгэл, Байнгын хорооны санал, дүгнэлттэй холбогдуулж гишүүд асуулт асууна. Ням-Осорын Учрал гишүүн асуулт асууя.
Н.Учрал: Жолоочийн даатгалын тухай хуулийг сайжруулах, санаачлах нь бол зөв өө. Гэхдээ зорилго бол арга хэлбэрээ зөвтгөхгүй гэж би үзэж байгаа юм. 2012 онд тогтоосон 5 сая, 10 сая төгрөг нь одоо хүртэл байж байгаа энэ байдлаа өөрчлөөд, хөдөлмөрийн хөлсний доод хэмжээтэй ч юм уу уяад явах шаардлагатай байгаа юу гэвэл байгаа. Тэгэхдээ энэ Жолоочийн даатгалын тухай хууль дээр төр оролцох, энэ даатгалын үйл ажиллагааг төр эрхэлнэ гэдэг бол үнэхээр байж болшгүй зүйл. Дэлхийн улс орнуудын энэ индексүүдийг харахад, өнөөдөр харлаа л даа. Та бидний сайн мэдэх тэтгэврийн даатгалын системийг гэхэд л үлгэр жишээ орнууд Австрали, Голланд, Норвеги дандаа л хувийн салбар хийгээд явж байгаа юм. Төр хэрвээ энэ рүү довтолж ороод эхэлсэн улс орнууд системийг нь төр хариуцаж байгаа орнууд бол дандаа уруудаж явдаг. Нэг ёсондоо бол бид энийг чөлөөт зах зээл рүү хэтэрхий ингэж бүдүүлгээр дайрдаг, довтолдог байдал бол улам л дордуулна. Чөлөөт өрсөлдөөн бол тухайн системийг үргэлж сайжруулж байх ёстой.
Гэтэл төр оролцсоноор энд ямар өөрчлөлт, дэвшил авчрах гээд байгаа юм бэ? Төр өөрөө тусгай зөвшөөрөл олгож байгаа энэ үйл ажиллагаануудаа өөрсдөө эрхэлнэ гэх юм бол ер нь тусгай зөвшөөрөл өгч байгаа үйл ажиллагаануудыг бүгдийг нь төр авчихсан нь дээр шүү дээ, нэг мөсөн. Уул уурхайн салбар дээр лиценз өгч байгаа биз дээ? Энийг төр бас өөрөө хийчихгүй юу, аваад. Чадахгүй л дээ. Уул уурхайн салбарыг бол үнэхээр чадахгүй л дээ. Тэгээд өөрсдөө чөлөөт өрсөлдөөн бий болгоод үйл ажиллагаа явуулж байгаа, зөв тогтолцоо руугаа явж байгаа салбарууд руугаа ингэж хоморголон довтолдог байдлаар асуудалд хандаж болохгүй ээ. Одоо бол сүүлийн үед энэ Их Хурал дээр, төрд ч, ер нь хаа ч ийм зах зээл рүүгээ довтолсон, хувийн хэвшлээ ад үзсэн, нэг тийм дээрэнгүй шинжтэй, хуулиар ингэж хувийн хэвшил рүүгээ дайрч довтолдог энэ байдал хэрээс хэтэрлээ шүү дээ. Энэ чинь ардчилсан оронд амьдарч байгаа биз дээ? Хүний эрхийг дээдэлье гэж яриад байгаа юм биш үү? Хүний эрх, эрх чөлөө хаана байна вэ? Ийм бүдүүлгээр хуулиар ингэж довтолж болохгүй гэж үзэж байгаа юм. Хэрвээ энэ даатгалыг нь төр аваад даатгалын санг төр удирдах юм бол тэр Капитал банканд хадгалагдсан мөнгө шиг олж авч чадахгүй байдалд хүрнэ шүү. Тэгээд эргээд эцэстээ улс төржөөд, нам засаг солигдоод хэн хариуцах нь мэдэгддэггүй байдал руу шилждэг энэ байдал чинь хэрээс хэтэрч байгаа.
Цаашдаа салбар болгонд шүүмжлэлтэй асуудал байгаа юм. Хэрвээ шүүмжлэлтэй салбар болгоныг тоочоод байх юм бол дуусахгүй. Тэгээд салбар болгоноор ингээд төр оролцох гэж байгаа бол нэг мөр тусгай зөвшөөрлийн үйл ажиллагаа эрхэлж байгаа бүх салбараа төр авчихгүй юу. Тэгээд Монгол Улс буцаад төвлөрсөн төлөвлөгөөт эдийн засаг руугаа шилжээд, тэгээд явж болно шүү дээ, эсхүл. Бүгдийг нь ав л даа. Ийм байдлаар яг ингээд Жолоочийн даатгалын хууль чинь энэ жишээ байхгүй юу. Цаашлаад ийм олон хууль орж ирнэ, угаасаа. Тэгээд бүгдийг нь ингээд дарааллаар нь төрдөө авах юм байна. Тэгээд төр хувийн хэвшилтэйгээ өрсөлдөж эхэлж байгаа юм. Энэ хувийн хэвшил чинь одоо нуруугаа авахуулж байгаа шүү дээ. Энэ хүмүүс хэлж байгаа шүү дээ, төр яагаад бид нартай өрсөлдөөд байгаа юм бэ гээд. Бүх салбарт шүү дээ. Манай мэдээллийн технологийн салбарынхан хүртэл их бухимдаж байгаа. Та нар цахим шилжилт хийнэ гэчхээд яадаг билээ, өөрсдөө орж ирээд өрсөлддөг биз дээ гээд. Бүх салбарт төр өөрөө ингэж бүдүүлгээр халдаж болохгүй ээ. Тийм учраас энэ хуулийг дэмжихгүй.
Г.Занданшатар: Төмөрбаатарын Аюурсайхан гишүүн, хууль санаачлагч асуултад хариулна.
Т.Аюурсайхан: Нэгдүгээрт төр үүнийг авахгүй юм. Төр өөр дээрээ авах гээд байгаа гэж байна. Энэ хэлэлцүүлэг бол 4 дүгээр сараас эхэлсэн байгаа. Жолоочийн хариуцлагын даатгал дээр хариуцлагын баталгаат сан гэж байдаг. Баталгаат сан нь болохоор гэрээний хугацаа нь дуусчихсан хүмүүс, эсхүл гэрээгүй, даатгалгүй хүмүүс, эсхүл согтуугаар тээврийн хэрэгсэл жолоодсон хүмүүс осол гаргах юм бол тэр хохирлыг барагдуулаад тэгээд буруутай этгээдээр төлүүлдэг. Тэгээд энэ баталгаат сангийн хэмжээгээр төрийн оролцоо байх нь зүйтэй юм гээд хэлэлцүүлэг явуулаад, тэгээд Засгийн газрын санал, бусад мэргэжилтнүүдийн саналыг аваад, үндсэндээ төрийн оролцоо байхгүй юм байна, нийтийн эрх зүйн, ашгийн бус байх юм байна гэдэг байдлаар томьёолоод хууль санаачлагчид өргөн мэдүүлсэн байгаа.
Хоёрдугаарт, төр энэ даатгалын салбарыг бүтнээр нь авах гэж байгаа юм байхгүй шүү дээ. Энэ бол албан журмын даатгал байгаа юм, татвар шиг. Төр албадлагын аргаар иргэдээс мөнгө авч байгаа юм. Ингээд албадлагын аргаар мөнгө авсан нь бол одоо бас хэн нэгэнт ашиг болох ийм хэрэгсэл болж болохгүй л дээ. Бусад улс орнуудын хаана ч байхгүй гээд жишээнүүд байгаа юм. Энэ судалгааг бид бас нэлээн хийлгэж үзсэн байгаа. Энэ улс орнуудын Засгийн газрууд даатгалын тогтолцоонд даатгалын үйлчилгээ үзүүлэгч компаниудын зохицуулагч болон даатгагчийн үүргээр оролцож байдаг. Төр нь даатгагчийн хувьд энэ олон тооны даатгалын хөтөлбөрүүдэд дангаараа, эсхүл даатгалын үйлчилгээ үзүүлэгч бусад хувийн компаниудтай хамтарч, эсхүл хувийн компаниудтай өрсөлдөх зэргээр оролцож байдаг.
Тэгээд ямар тохиолдолд даатгалын салбарт төр оролцдог вэ гэх юм бол хувийн даатгалаар хангагдаагүй даатгалын хэрэгцээг нөхөх. Хоёрдугаарт, даатгалыг заавал худалдан авдаг харилцаа. Өөрөөр хэлбэл, албан журмын даатгалын харилцаанд. Гуравдугаарт, амар хялбар байдлыг бий болгохын тулд. Дөрөвдүгээрт, илүү үр ашигтай байлгахын тулд. Өөрөөр хэлбэл, төр муу менежер гэж үздэггүй байх нь байна шүү дээ. Ингээд тавдугаарт, нийгмийн зорилгын төлөө төр даатгалын салбарт оролцдог байх нь ээ. Энэ дотор албан журмын даатгалын харилцаанд бас бусад орнуудын жишиг дээр төр оролцдог байх нь. Яагаад гэвэл албан журмын даатгалын харилцаан дээр зөвхөн ашгийн төлөөх энэ үйл ажиллагаа бас явдаггүй юм.
Монгол Улсад ч гэсэн, Монгол Улсын Засгийн газраас баталсан Замын хөдөлгөөний аюулгүй байдлыг хангах хөтөлбөрт маш тодорхой тусгасан байгаа. Хөтөлбөрийн зорилгуудыг биелүүлэхийн тулд. Одоо зарим гишүүд хэлээд байсан, энэ хуулийн философи гэдэг нь ослыг бууруулах, ослоос урьдчилан сэргийлэх. Тэгвэл хувийн ашгийн төлөөх компаниуд энэний төлөө мөнгө зарцуулдаггүй юм. Тэр битгий хэл жолооч нарын эрх ашгийг бүрэн хангахад мөнгөө зарцуулахгүй байгаа юм. Тийм учраас ашгийн бус байгууллага үүнийг хийснээр энэ ослыг бууруулах, замын хөдөлгөөний аюулгүй байдалд хяналт тавих, мөн нийгмийн чиг хүрээний зорилгод нь энэ хуулийн үйлчлэлийг чиглүүлж дэмжлэг болох ийм нөхцөл байдал байгаа юм. Банканд хадгалуулж байгаа гэж байгаа. Одоо хүртэл арилжааны даатгалын компаниуд иргэдийн даатгалын хураамжийг банканд хадгалуулдаг шүү дээ. Гэртээ шкафандаа хадгалдаггүй л байлгүй дээ. Тэгэхээр энэ чинь банканд хийгээд дампуурна гэдэг бол субъектив хандлага гэж ойлгож байна. Төр юм болгоныг авах гээд байгаа юм байхгүй шүү дээ. Харин даатгалын салбар бол маш эрүүл бус байгаа. Төр одоо оролцоод байгаагаар. Бэлэн орлого өгөөд байхаар энэ салбар чинь эрүүл бус, нурчихсан байна шүү дээ. Зөвхөн төрийн албадлагын аргаар өгсөн орлогогүйгээр амьдрах чадваргүй болчихсон. Өөр бүтээгдэхүүнүүд нь эрүүл биш. Даатгуулагчид тэрийг хүлээн зөвшөөрдөггүй. Тийм учаас төр одоогийн байдлаар ингэж оролцож байгаа нь буруу юм гэдэг ийм үзэл баримтлал.
Г.Занданшатар: Ням-Осорын Учрал гишүүн тодруулж асууя, 1 минут.
Н.Учрал: Нийгмийн даатгал гээд бодоод үз л дээ. Албан журмын даатгал гээд 17 хувь нь тэтгэврийн даатгал төлж байгаа шүү дээ. Тэр мөнгийг чинь банканд аваачаад хийгээд асуудал болоод тэр Капитал банкны асуудал үүссэн биз дээ? Тийм учраас наад албан журмын даатгалаа хэрвээ төр чинь аваад байх юм бол сайн менежер гэж хэн байхав дээ. Нэг улс төрчийн хэн нэгэн нөхөр очоод бас нэг сангийн дарга болно. Тэрийг албан журмаар үүссэн мөнгийг нь аваачаад нэг банкандаа хийнэ. Тэгээд банк нь буцаагаад зээлнэ. Ийм л маягийн юм болно шүү дээ. Чөлөөт өрсөлдөөн гэдэг бол тухайн зах зээлийг жил ирэх тусам сайжруулаад л явдаг. Бүх улс орон энэ төр ингэж оролцож байгаа салбаруудаа холдуулах гэж, хувийн салбарууддаа энэ даатгалын менежментийг өгөх гэж, хөндлөнгийн менежментийн компаниар удирдуулах гэж бүр хичээж байна шүү дээ. Гэтэл бид нар шууд буцаж ухраад төр энд оролцоно, төр сайн менежер юм гээд ингээд ухралт хийж бас болохгүй шүү дээ. Дэлхийн чиг хандлагаа дагамаар байна шүү дээ.
Г.Занданшатар: Хууль санаачлагч асуултад хариулъя.
Т.Аюурсайхан: Нийгмийн даатгалын харилцаа бол огт өөр харилцаа байгаа л даа. Зарчмын хувьд энэ даатгалын нөхцөл байдал чинь өөр. Тэгээд энэ тогтолцоог нь өөрчлөөд албан журмын даатгалын зарчмыг нь хөндөхөд хэн нэг нь банканд зүй бусаар хадгалах гэж байна гэдэг ийм үндэслэл бол байж болохгүй юм гэж үзэж байгаа. Анх энэ хуулийг батлахдаа цоорхойтой баталсан шүү. Албан журмын даатгал гэж заачхаад, албан журмын даатгалыг Монгол Улсад ерөөсөө ашгийн төлөө бус байгууллагууд эрхэлж байгаа юм. Гэтэл энийг нь цоорхой орхисноор Санхүүгийн зохицуулах хорооны тухайн үеийн удирдлагууд хуульд байгаагүй эрхээ давуулаад, хэтрүүлээд зөвхөн арилжааны даатгалын тусгай зөвшөөрөл олгодог байхад албан журмын даатгалын тусгай зөвшөөрлийг компаниудад олгосноор өнөөдрийн энэ гажуудал нөлөөлчихсөн байгаа юм. Тийм учраас энийг засахын тулд. Түүнээс бүх салбарт орох гээд байгаа юм байхгүй шүү дээ.
Г.Занданшатар: Одоо Жамъянхорлоогийн Сүхбаатар гишүүн.
Ж.Сүхбаатар: Би Аюурсайхан гишүүнийг хууль санаачлах эрхийн хүрээнд оруулж ирж байгаад нь хүндэтгэлтэй хандаж байна. Энэ хуулийн төслийг өргөн барьсан цагаас эхлээд нийгэмд бол эсрэг шүүмжлэл, мөн хуулийн төслийг дэмжиж байгаа ийм санаа бодол өрнөж байна л даа. Би тэгээд энийг ажиглаж харж байна. Ялангуяа энэ жолоочийн даатгалаааа гадна ер нь энэ даатгалын зах зээлтэй холбоотой асуудлыг олон нийтийн санаа бодол, анхаарлын төвд оруулж байгаа нь их чухал юм гэж бодож байгаа юм. Монгол Улс даатгалын нэгдсэн харилцаа хэр түвшинд хөгжив өө? Одоо нэг дүгнэх цаг болсон юм байна, сүүлийн хэдэн өдрүүдэд харж байна л даа. Ялангуяа жолоочийн даатгалын асуудлыг ярьж байна. Энэ хуулийг өнөөдөр ингээд ярихаар энэ их субъектив болж байгаа юм, ингээд ярьж байгаа яриа. Тэгэхээр энийг хэлэлцэх эсэхийг нь дэмжээд явлаа гэхэд би бол ямар байдлаар энийг цаашаа явуулах ёстой вэ гэхээр Улсын Их Хурал дээр Энхбаяр гишүүн бид нар бүгд л яриад байгаа шүү дээ. Манай Улсын Их Хурлын авлигын эсрэг бүлгийн хамгийн гол яриад байгаа юм бол төрийн болон өмчийн тухай хууль. Энд төрийн болон нийтийн өмчит компаниудын асуудлын хуулийг оруулж ирье гээд байгаа байхгүй юу.
Энэ хууль орж ирээгүйгээс болоод одоо асуудал үүсэж байна шүү дээ. Төр ямар бизнес дээр компаниа байгуулж оролцох юм бэ? Хувийн хэвшлийн хийж чадахгүй байгаа ямар ажил, үйлчилгээг төр авч хийх юм бэ? Энэ бодлогоо бид гаргаагүй байхгүй юу. Энэ хуулийг ойрын үед оруулж ирээд, одоо энэ хуулийн төслөө хэлэлцээд, ингээд зэрэгцүүлээд, төр бодлогоо тодорхой болгомоор байна, өмчийн асуудал дээр, энэний харилцааны асуудал дээр. Бидний философи юу вэ гэхээр хувийн хэвшил авч явж чадахгүй буюу доголдуулаад байгаа асуудал руу төр интервенц хийж оролцоно гэдэг ийм л ерөнхий зарчим явж байгаа юм. Би бол энэ талд нь л байж байгаа. Тэгэхээр төрийн өмчийн тухай, төрийн өмчит компаниудын тухай хууль, тэрэн дээр нийгмийн суурь харилцаагаа яах вэ гэдгээ оруулж ирмээр байна. Одоо бол ямар асуудал байна вэ гэхээр Аюурсайхан гишүүний хуулийн төсөл дээр заачихсан нэг төсөл дээр бас олон хүн нийлээд байна л даа. Тэр нь юу вэ гэхээр хохирлыг багаар үнэлдэг, маш удаан хүлээлгэдэг гэдэг дээр олон хүн дэмжээд байна.
Нөгөө талд нь төр бизнесийг нь булааж авах гээд байна, төр хэзээ, хаана ийм даатгалын харилцааг эрхэлж байсан юм бэ гээд. Тэгэхээр би хууль санаачлагчаас асуух гэж байгаа юм нь дэлхийн улс орнуудын жишиг ямар байна вэ, жолоочийн хариуцлагын даатгал дээр төрийн ч байна уу, нийтийн ч байна уу, ийм хэлбэрээр төр, хувийн хэвшлийн ч юм уу, ийм оролцоогоор ямар улс орнууд ийм зохицуулалтыг хэрэглэж байна вэ? Энийг бид хариулах ёстой. Энэ дээр бас олон хүн юм яриад байна.
Дараагийн нэг хандлага бол бас буруу. Юу вэ гэхээр төр бизнесийг булааж авна, оролцоно, төрийг данхайлгаж байна, түрэмгийлж байна, ингээд төр цаашаа өмч хөрөнгүүдийг нийгэмчлэх нь гэдэг энэ байр суурь дээр мэдээж Улсын Их Хурал дахь МАН-ын бүлэг байхгүй. Яагаад гэвэл манай Ардын намын бүлэг бол МАН-ын үзэл баримтлалыг үнэт зүйл, намынхаа тэр хичээн эрмэлзэх зүйл, тэр концепцтой нам. Энэ намын концепц дээр бол мэдээж төрийн оролцоог зохистой түвшинд байх тухай асуудал байгаа. Би бол энэ дээр эрх баригч намын тэр үзэл баримтлал, бодлогын хувьд манай бүлэг хандана гэж ойлгож байгаа юм. Бүлгээр ч хэлэлцэх байх. Түүнээс биш энэ урсгалдаа яваад, аль аль талууд ярих биш. Би жолооч биш гишүүн, цөөхөн гишүүний нэг байх. Анхааралтай сонсоно, ажиглана, ярилцана. Тэгэхдээ төрийн оролцох тэр бизнесийнх нь салбарыг өмчийнхөө хуулийг оруулж ирж хэдүүлээ ярина шүү. Тэгэхгүй бол энэ эцэс төгсгөлгүй маргаан болно. Нөгөө талд нь асуудал байна уу, байгаа шүү дээ. Даатгалын компаниудад асуудал байна. Тэрийг өөрсдөө хүлээн зөвшөөрч байна лээ. Сайжруулах ёстой байх. Нөгөө талд нь Аюурсайхан гишүүн энэ байдлыг засна гэж байна. Гэтэл энэ дээр доголдол дутагдал байна гээд шүүмжлээд, энэ бол эрүүл харилцаа юм, энэ дээр гишүүд бид нар соёлтой, хүндэтгэлтэй, ойлголцолтой, аргументуудаа дэвшүүлээд нээлттэй мэтгэлцээн, хэлэлцүүлгийн хүрээнд энэ асуудлыг явуулах ёстой. Энэний ард 1 сая жолоочоос гадна ерөөсөө л монгол 3 сая 300 мянган хүний эрх ашиг.
Г.Занданшатар: Төмөрбаатарын Аюурсайхан.
Т.Аюурсайхан: Учрал гишүүний асуултад зарим хариултуудыг өгсөн байгаа. Албан журмын даатгал дахь төрийн оролцооны үндэслэл, шаардлага гээд судалгааг Парламентын судалгааны хүрээлэнгээр хууль санаачлагчид хийлгэсэн байгаа юм. Энэ дээр бол улс орнуудыг нийтлэг байдлаар судалсан байгаа юм. Ямар үндэслэлээр төр оролцдог юм уу, үгүй юм уу, жолоочийн хариуцлагын даатгал дээр. Энэ даатгал нь албан журмын байдаг юм уу, сайн дурынх байдаг юм уу, төр оролцвол ямар үндэслэл, шаардлага дээр ордог юм бэ гэдэг судалгааг хийлгэсэн байгаа юм. Энэ дээр бол улс орнуудын, би сая хэлэхдээ таван үндэслэлээр даатгалын салбарт ордог юм. Нэг нь албан журмын даатгал дээр төрийн оролцоо байдаг юм байна. Тэгээд энд төр оролцохоороо улс орнуудад өөр, өөр. Нэг бол дангаараа хариуцдаг, нэг бол бусад хувийн даатгалын компаниудтай хамтарч төр үйл ажиллагаа явуулдаг. Нэг бол аль, аль нь хийж байдаг. Төрийн ч гэсэн оролцоотой аж ахуй эрхлэгч орж, нөгөө талаар хувийн компаниуд ч гэсэн зэрэг энэ жолоочийн хариуцлагын даатгалыг хийдэг гэсэн үг. Ингээд тэндээ тодорхой өрсөлдөөн харилцан хяналт болдог ийм судалгааг хийсэн байгаа.
Манай улсын хувьд бол албан журмын даатгал бол нийгмийн даатгал, эрүүл мэндийн даатгал, хадгаламжийн даатгал гээд байгаа юм. Энэ албан журмын даатгалуудыг бол бүгдийг нь ашгийн бус хуулийн этгээдүүд хариуцаж байгаа. Яагаад гэвэл энэ албан журмын даатгалын зарчим нь ч гэсэн өөрөө албадлагын аргаар авсан. Хоёрдугаарт нь, энэ бүх даатгалуудын ач холбогдол нь нийгмийн хамгааллын чиглэлтэй ийм баримжаатай ийм даатгалууд байдаг. Тийм учраас зөвхөн хохирлыг барагдуулаад зогсохгүй, үүнийг дагасан нийгэмд үйлчлэх дагалдаж явж байдаг зорилго байдаг. Энэ зорилгуудыг нь хангахын тулд ашгийн бус байгууллагууд ордог. Ашгийн байгууллагуудын өнөөдөр бүх 14 даатгалын компаниар анх 2011 онд хууль батлагдаад 2012 онд хэрэгжсэнээс хойш жил жилээр нь энэ орлого, зарлагын тайлан мөн Санхүүгийн зохицуулах хорооноос энэ мөнгийг юунд зарцуулж байгааг судалсан байгаа юм. Тэгэхээр нийгмийн чиглэлийн зорилготой ашгийн байгууллагууд нь үүнийг бас хэрэгжүүлж чадахгй байна, анхаарч чадахгүй байна.
Хоёрдугаарт, энэ даатгалын сан гэдгийг өөрөө олон байгууллагууд хийснээр зардал нь ихэссэн байна. Сан нь томорсон. Үүнийгээ дагаад нийтэд хүрч үйлчлэх, хураамжийг багасгадаг, энэ саналаасаа мөн тодорхой нийгмийн чиглэлийн үйл ажиллагааг санхүүжүүлэхгүй ийм нөхцөл байдлаар энэ хуулийн үндсэн зорилготой таарахгүй байдлаар явсан байна. Анх хуулийн батлахдаа магадгүй энэ жолоочийн хариуцлагын даатгал бол маш хэрэгтэй. Бусдын учирсан хохирлыг төлж байгаа. Тэр хүн санхүүгийн боломжгүй тухайн үедээ, гэтэл өөр хүмүүс хохирдог. Гэтэл үүнийг батлахдаа хуульд маш томоохон цоорхой учирсан байна лээ. Тухайн үед хэлэлцүүлэг дээр юу болсон юм бол? Албан журмын даатгал байна гэж зохицуулсан мөртлөө бүх албан журмын даатгалыг хэн хариуцах субъект нь тодорхой. Энэ бол тодорхой биш. Тодорхой биш болохоор Санхүүгийн зохицуулах хороо хүртэл одоо тусгай зөвшөөрлийг олгосон байгаа тухайн үеийн удирдлагуудын хууль бус. Яагаад гэвэл аж ахуй эрхлэгчийн тусгай зөвшөөрлийн хуулийн 15.3.2-т арилжааны даатгалын тусгай зөвшөөрлийг олгодог. Гэтэл албан журмын даатгалын тусгай зөвшөөрлийг компаниудад олгочихсон байгаа юм. Тэгээд энэ нөхцөл байдлыг бас тодорхой.
Г.Занданшатар: Одоо Баттөмөрийн Энхбаяр гишүүн.
Б.Энхбаяр: Баярлалаа. Миний хувьд бол жолооч болоод хоёр удаа осол хийсэн байдаг. Нэг нь бол мөлхөж явж байгаад машины араас орчихсон. Нэг нь бол машинд мөргүүлчихсэн. Тэгээд харж байхад бол цагдаа тээврийн цагдаагаа хүлээдэг, тэгээд замын хөдөлгөөний нөгөө ослын актаа гаргадаг. Тэгээд даатгалаасаа мөнгө авах гэхээсээ гадна энд гол асуудал үүсгээд байгаа юм чинь давхар шийдэгдчихдэг жолооч тэгээд давхар шийдэгддэг асуудлаасаа болоод жоохон төвөг шээгээд байгаа асуудал чинь бас нөлөөлөөд байгаа юм биш үү? Энэ дээр хууль санаачлагч ямар тооцоо судалгаа хийсэн бэ? Олон жолооч нар бол ер нь нөгөө цагдаагаа цагдаадаа давхар шийтгүүлэхээсээ айгаад ингээд яваад байдаг. Энэнээсээ учир болоод бас хохирол ч барагдуулах юманд садаа болдог зүйл байх вий гэж нэг ийм асуулт байна.
Хоёрдугаарт бол ер нь энэ даатгуулагчдын мөнгийг даатгуулагчид нь гэдэг бол их гоё сонсогдоно оо. Ялангуяа 1 сая жолоочид бол их гоё сонсогдоно. 1917 онд нөгөө Ленин гэдэг нөхөр чинь Октябрийн хувьсгалыг хийхэд бол газрыг тариаланчид нь өгнө гэсэн ганцхан юм л хэлсэн шүү дээ. Тэгээд л тэр ёстой бал бурам шиг сонсоод л Октябрийн хувьсгал гараад л, бүгдээрээ сайхан амьдарна гээд, тэгээд л баларчихсан. Өнгөрсөн харах 100 жилийн түүх чинь энэ газрыг тариаланчдад гэдэг бал бурам шиг сайхан урианаас үүдэлтэй. Сайхан сонсогдоно. Сая Сүхбаатар гишүүн хэлж байна. Миний хувьд бол суурь асуудал нь хоёр хуулийн асуудлыг шийдэж байж ярих ёстой гэж бодож байгаа юм. Нэгдүгээрт, төрийн өмчийн хууль. Өөрөөр хэлбэл, төрийн өмчид яг юуг тооцох вэ гэдэг асуудал. Жишээлбэл энэ даатгалын мөнгө төрийн өмч мөн үү? Хэрвээ төр оролцох гэж байгаа бол төрийн мөнгө мөн үү? Төрийн өмч мөн үү гэсэн үг, цаад утгаараа. Энэ бол даатгуулагчдын мөнгө юм бол энд төрд яаж оролцох вэ гэдэг асуудал. Төр бол эдийн засагт хоёр янзаар оролцох ёстой гэдэг ерөөсөө онол байгаа юм. Нэгдүгээрт, зохицуулагч байдлаар оролцох, хоёрдугаарт, өөрөө оролцогч байдлаар оролцох. Өөрийн өмчлөлийн асуудал дээр бол оролцогч байдлаар оролцоно. Өөрийн өмчлөлийн бус юман дээр бол зохицуулагч байдлаар оролцоно.
Би бол энийг оролцогч байдлаар оролцох өмчийн харилцаа биш гэж харж байгаа юм. Тийм учраас төрийн өмчийн суурь хуулиа эхлээд бид шийдэх ёстой. Эндээсээ улбаалаад төрийн өмчийн компанийн буюу Төрийн өмчийн хуулийн этгээдийн хуулийг бид нар батлах ёстой. Яагаад гэхээр төр юунд оролцох, эс оролцох асуудал бол Төрийн өмчийн хуулийн этгээдийн хуулиараа зарчим нь шийдэгдэх ёстой. Одоо бол манайд төрийн өмчийн 400 гаруй хуулийн этгээд, төрийн өмчийн оролцоотой компани байгаа гэж байгаа юм. Би судалгаа авч үзсэн, өнгөрсөн жилээс хойш ярьж байгаа. 14 эмийн сан байгаа юм байна лээ, 8 мод огтолдог, зардаг аж ахуй байгаа юм байна лээ. Энэ төр оролцдог харилцаа мөн үү, бизнес мөн үү? Хуримын ордон байгаа. Хурим найр зохион байгуулах нь төрийн үүрэг үү, оролцогч? Жишээлбэл, энэ суурь харилцаагаа шийдэж байж энэ даатгалын харилцаанд чинь оролцох ёстой юм биш үү гэсэн зарчмаа эхлээд тогтох ёстой байх гэж бодож байна. Миний харж байгаагаар бол энэ нэгэнт төрийн өмч биш учраас даатгуулагчдын өмч учраас төр зохицуулагч байдлаар оролцох ёстой болохоос биш оролцогч байдлаар оролцох огт харилцаа биш ээ гэж үзэж байгаа. Ялангуяа төрийн бус байгууллага.
Г.Занданшатар: Төмөрбаатарын Аюурсайхан гишүүн.
Т.Аюурсайхан: Энхбаяр гишүүний асуултад хариулъя. Эхний асуулт, ослын тохиолдол гарах юм бол цагдаагийн тодорхойлолт шаарддаг даатгалын компаниуд. Ингээд цагдаа шийтгэвэр оногдуулдаг, захиргааны. Тэгэхээр үүнийг шийтгэвэр авахгүйн тулд хувиасаа зохицуулаад мөн ингээд даатгалын мөнгө нь компанид үлддэг. Энэ тал дээр  яг тодорхой судалгаа гаргах бол төвөгтэй. Гэхдээ энэ тал дээр иргэдээс бид нар хэлэлцүүлэг хийсэн байгаа. Давхардсан тоогоор даатгалын салбарт ажиллаж байгаа хүмүүс, компанийн эздүүд жолооч нараас сүүлийн сар гаруйн хугацаанд 2000 шахам санал ирж байгаа. Энэ саналуудаа бүгдийг нь бид нар ангилсан. Тэгээд энэ дотор нэлээн олон хувийг давхар шийтгэдэг цагдаа ирж. Энийг болиулах нь зүйтэй гэдэг саналууд ирсэн байгаа. Үүнээс болоод нөхөн төлбөр авахгүй байх тохиолдлууд маш их гарч нөхөн төлбөр олголтод нөлөөлсөн байж болзошгүй гэж үзэж байгаа юм. Яагаад гэвэл ерөнхий статистикээр 2021 оны 9 дүгээр сарын байдлаар даатгалын компаниуд жолоочийн хариуцлагын даатгалаас 28.8 тэрбум төгрөг төвлөрүүлсэн байгаа, орлогод. Нөхөн төлбөрт 11.7 тэрбум төгрөг олгосон байгаа юм. Маш бага гэсэн үг шүү дээ, энэ одоо хэдэн хувь байна, 50-иас хамаагүй доогуур. Ингээд ийм нөхцөл байдал бас нөхөн төлбөрт нөлөөлсөн байж болзошгүй гэж үзэж байна.
Хоёрдугаарт таны асуулт дээр тантай бол бүрэн санал нэг байна. Энэ жолоочийн албан журмын даатгалын энэ харилцаанд бол төр оролцох шаардлагагүй гэж хууль санаачлагчид үзсэн байгаа. Төсөл дээрээ ашгийн бус этгээд байна гээд. Ашгийн бус этгээд чинь хоршоо, нөхөрлөл, төрийн бус байгууллагаас сангийн зохион байгуулалттай байдаг. Сангийн зохион байгуулалттай байх нь зүйтэй юм байна гэж үзсэн. Захиргааны ерөнхий хууль дээр нийтийн эрх зүйн хуулийн этгээдийг бид бас шинээр томьёолж өгсөн байгаа. Захиргааны үйл ажиллагааг гэрээ, хуулийн дагуу хэрэгжүүлж байгаа. Хуулийн этгээдийг хэлж байгаа. Тийм учраас ашгийн бус төрийн оролцоогүйгээр хуулийн илтгээд байх ёстой. Энэ хуулийн этгээдийн мэдээж удирдах байгууллагыг нь байгуулах ёстой. Энд бол бодлого тодорхойлж байгаагийн хувьд авто тээврийн салбарын бодлогод тодорхойлогдоод явж байх ёстой. Яагаад гэвэл энэ орлого чинь өөрөө жишиг нь, даатгалын утга санаа нь ч гэсэн тэр. Өчигдөр зарим гишүүн философи гээд хэлээд байна лээ. Энэ ослыг бууруулах, энэ даатгалыг бүрдүүлж байгаа олонхын эрх ашиг нь цаанаа байгаа юм. Цөөнх нь осол гаргаад олонхын бүрдүүлсэн сангаас зарцуулагдаж байгаа.
Гэтэл олонход бол тэр осол гарахгүй байх нөхцөлийг бүрдүүлэх, замын хөдөлгөөний аюулгүй байдлыг бүрдүүлэх. Энэний тулд мөн бодлого хэрэгжүүлэгчид өөрөөр хэлбэл, даатгалын салбарын бодлого хэрэгжүүлж байгаа Сангийн яамны төлөөлөл, Зам, тээврийн яамны төлөөлөл, зам тээврийн бодлого хэрэгжүүлж байгаа учраас. Одоо энэ сангийн чинь удирдах бүрэлдэхүүнд гэсэн үг шүү дээ. Үндэсний зөвлөл гэж тодорхойлсон байгаа, нийтийн эрх зүйн хуулийн этгээд. Ингээд үүний зэрэгцээгээр тээврийн цагдаагийн газраар. Яагаад гэвэл ослыг бууруулах шалтгаан нөхцөлийн бас энэ бодлого явж байх ёстой. Тэгэхээр нэг талаасаа бас төрд алба хашиж байгаа албан тушаалтнууд болоод байгаа юм. Тийм учраас үүний зэрэгцээгээр бас тодорхой жолооч иргэдийн төлөөллийг оруулах ёстой гэж үзэж байгаа юм. Хэлэлцүүлгийн явцад дахиад Даатгуулагчдын эрх ашгийг хамгаалах холбоо, Даатгагчдын холбоо гээд энэ субъектуудыг бас өргөжүүлээд харилцан хяналтыг нь тавиад ингэж явах бас боломжтой гэж үзэж байгаа. Тийм учраас үүн дээр төр ямар нэгэн байдлаар оролцохгүй. Энэ дээр төрийн ямар нэгэн өмч байхгүй, ийм байдлаар томьёолсон байгаа.
Г.Занданшатар: Төрийн оролцох хязгаарласан байна шүү дээ. Баттөмөрийн Энхбаяр гишүүн тодруулж асууна.
Б.Энхбаяр: Одоо тэгэхээр яг төрийн бус байгууллагын хууль руу ороод явчхаж байгаа юм. Төрийн бус байгууллагын хууль маань шинэчлэх шаардлагатай. Төрийн бус байгууллагыг хоёр ангилдаг. Өөртөө үйлчилдэг, нийгэмд үйлчилдэг. Тэгээд сайн дурын шинжтэй байдаг. Энэ бол ашиг олох зорилгогүй учраас сайн дурын шинжтэй. Хэрвээ энэ хариуцлагын даатгалын корпораци нийтэд үйлчилдэг хуулийн этгээд бол энэ сайн дурын шинжтэй ажил гэсэн үг. Өөрөөр хэлбэл, энэ буянт үйл гэсэн үг. Энэ буянт үйл мөн үү? Сайн дураараа хийх гэж байгаа ийм буянт үйл мөн үү? энэ шинжийг агуулж байна уу, зорилго нь? Өөрөөр хэлбэл, зорилгыг харах ёстой болчхож байгаа юм. Одоо манай төрийн бус байгууллагуудын хууль шинэчлэгдээгүй учраас одоо Худалдаа аж үйлдвэрийн танхим, Хуульчдын холбоо, Үйлдвэрчний эвлэл, Залуучуудын холбоо гэсэн хуульчлагдсан хэд нь л.
Г.Занданшатар: Төмөрбаатарын Аюурсайхан гишүүн.
Т.Аюурсайхан: Тодруулгад хариулъя. Сангийн зохион байгуулалттай байгаа. Сан гэдэг бол хуулиар бас тодорхой зохион байгуулалттай байгаа шүү дээ. Захиргааны ерөнхий хуулийн 5 дугаар зүйл байх аа, Нийтийн эрх зүйн хуулийн этгээдийг томьёолсон байгаа. Энэ бол ямар нэгэн буяны, сайн дурын хандивын байгууллага биш шүү дээ.  Захиргааны эрх зүйн хуулийн этгээд бол захиргааны үйл ажиллагааг гэрээний хуулийн дагуу гүйцэтгэж байгаа этгээдийг хэлж байгаа юм. Энэ чинь цаанаа захиргааны үйл ажиллагаа яваад байгаа байхгүй юу. Албадлагын журмаар албан ёсны, албан журмын даатгалын үйл ажиллагаа явж байна шүү дээ. Тэгээд үүнийгээ нөхөн төлбөр, бусад зүйлд зарцуулах. Тийм учраас энэ дээр бол захиргааны тодорхой агуулгатай үйл ажиллагаа явж байгаа. Захиргааны нийтийн эрх зүйн хуулийн этгээд. Захиргааны ерөнхий хуульд заасан Нийтийн эрх зүйн хуулийн этгээд үүнийг гүйцэтгэхээр заасан байгаа.
Г.Занданшатар: Ганибалын Амартүвшин гишүүн.
Г.Амартүвшин: Баярлалаа. Энэ хуулийн төслийг бол хэлэлцэх нь зүйтэй байх. Мэдээж хэрэг зорь зорилтууд нь бол тодорхой хэмжээгээр дэмжиж болохоор зорилтууд байгаа. Цахимжуулах,  үнэлгээг нь сайжруулах, хурдан шуурхай үйлчилгээ үзүүлэх гэдэг зарчмыг бол дэмжээд байгаа юм. Зүгээр, төрийн оролцоог нэмэгдүүлэхээр яаж энэ үйлчилгээ нь сайжрахыг би ерөөсөө ойлгохгүй байгаад байна л даа. Одоо жишээлбэл, албан журмын даатгалын компаниудын тоон мэдээллийг ингээд харахад таван жилийн дундаж үзүүлэлт нь юу вэ гэхээр албан журмын даатгалын орлого нь болохоор 29 тэрбум, нөхөн төлбөр нь 17.4 тэрбум, үүнтэй холбоотой үйл ажиллагааны зардал нь 14.5 тэрбум болчхоод байна л даа. Тэгэхээр энэ бол алдагдалтай бүтээгдэхүүн байгаа юм. Би өмнө нь даатгалын салбарт бас ажиллаж байсан хүний хувьд бол албан журмын даатгал бол хэзээ ч ашигтай бизнес биш ээ. Энэ бүтээгдэхүүн нь бусад даатгалыг борлуулах зориулалттай тийм бүтээгдэхүүн байдаг. Үүгээр бол мөнгө хийдэггүй. Яагаад гэвэл 50 мянган төгрөгийн шимтгэл авчхаад түүгээрээ тэгээд ашиг олно гэсэн ойлголт байхгүй ээ. Зүгээр энэ хуулийн төсөлтэй холбоотой хэлэлцүүлгийн энэ явцад болохоор ингэж тайлбарлаад байна л даа, даатгалын компаниуд 29 тэрбумын орлого олчхоод 17 тэрбум нь л нөхөн олголт хийсэн байна, бүх орлогоо нөхөн олголтод гаргана гэсэн тийм утгагүй бизнес модель хаана ч байхгүй шүү дээ, нэгдүгээрт.
Хоёрдугаарт сангийн удирдаж байгаа тэр 26 тэрбумыг захиран зарцуулж байгаа этгээд нь болохоор нэгдүгээрт, энэ чинь төрийн өмчийн ямар нэгэн хөрөнгө биш шүү дээ. Энэ чинь даатгуулагчдын хөрөнгөөр бүрдсэн сан шүү дээ. Тэгсэн мөртөө энэ сангийн үйл ажиллагаатай холбоотой мэдээлэл маш хомс. Одоо энэ 26 тэрбум нь яг хаана хаана, ямар банкнуудад байршуулсан мэдээлэл нь нууц гээд ил тод байдаггүй. Яг нөгөө төлбөрийн чадваргүй банкнууд дээр хэдэн ямар хэмжээний мөнгийг байршуулсан юм? Өөрөөр хэлбэл, энэ бол иргэдийн мөнгийг хохироосон тийм нөхцөл байдал үүсэж байна гэж хэлээд байна л даа. Тэгэхээр энэ хууль батлагдсанаар энэ чинь өөрчлөгдөх юм уу, яаж өөрчлөгдөх юм?
Энэ санг чинь одоо хоёр хуваах гээд байна шүү дээ тэ. Энэ санг удирдах бас нэг баг гарч ирнэ. Одоогийн энэ сан чинь 1.8 тэрбум төгрөгийн үйл ажиллагааны зардалтай. Зүгээр л тэр байгаа бэлэн мөнгийг банкнуудад байршуулахад 1.8 тэрбумын зардал гаргах ямар шаардлага байгаа юм бэ? Одоо энэ мөнгийг чинь хоёр хуваагаад цаашаа дахиад үйл ажиллагааны зардал нь өсөөд л явна шүү дээ. Тэгэхээр яаж  иргэдийн машин унаа тээвэр жолоочдын эрх ашгийг хамгаалаад байгаа юм. Яаж энэ тогтолцоо нь сайжрах юм бэ? Миний харж байгаагаар болохоор зах зээлийн зарчмаар өрсөлдөөний зарчмаар энэ бүтээгдэхүүн сайжирна.
Харин дундын эрсдэлийн сангууд байх хэрэгтэй. Өөрөөр хэлбэл, даатгалд хамрагдаагүй нөхөртэй би мөргөлдөх юм бол би хохирмооргүй байгаа байхгүй юу. Ямар нэгэн хэмжээгээр би өөрийнхөө хохирлыг барагдуулмаар байгаа юм. Энэ бол хэвийн тийм тогтолцоо. Ийм дундын даатгалын эрсдэлийн сан байх нь зөв үү? Зүгээр төр энэ бизнес орж ирээд тэр чигээр нь зөвхөн төр энэ даатгалын үйлчилгээ үзүүлдэг байх ёсгүй ээ. Энэ бол буруу тогтолцоо. Тэгээд энэнтэй холбоотой, энэ санг яаж хуваах юм, ямар зарчмаар хуваах юм, хэнэнийг удирдах юм, удирдлагыг нь яаж томилох юм? Ямар зарчмаар энэ сангийн сангийн үйл ажиллагааны зардлыг нь хянах юм гэдэг ойлголт байхгүй байна. Энэ дээр нэг тодорхой хариулт өгөөч.
Г.Занданшатар: Хууль санаачлагч Төмөрбаатарын Аюурсайхан гишүүн асуултад хариулна.
Т.Аюурсайхан: Санхүүгийн зохицуулах хорооноос бол албан ёсны мэдээг Байнгын хороон дээр хэлсэн, тийм ээ? 2021 оны 9 дүгээр сарын байдлаар даатгалын компаниуд 28.9 сая төгрөгийн орлого төл төвлөрүүлсэн байна, жолоочийн хариуцлагын даатгалаас.  Нөхөн төлбөрт 11.8-г зарцуулсан байна, олгосон байна. Ингээд зуучлагч нарт 4.3 тэрбумыг зарцуулсан байна. Жолоочийн даатгалын санд 0.5 тэрбум гэхээр зуучлагч нарт 4.3 тэрбум, жолоочийн даатгалын санд 500 сая зарцуулсан байна гэж байгаа юм. Эдгээр нь нийлээд 16.5 тэрбум болж байгаа юм. Яг компаниудын зардал нь болохоор 6.1 тэрбум болсон байгаа юм. Гэхдээ энэ 6.1 тэрбум нь зөвхөн жолоочийн хариуцлагын даатгалын үйл ажиллагаатай холбоотой зардал биш компанийн бусад бүх зардлууд захиргаа, удирдлага бусад арилжааны даатгалуудаас үүссэн зардлууд байгаа. Тэгээд тооцоод үзэх юм болбол энэ цаанаа ашиг орлогын багцаа дүн гарч байгаа. Мэдээж татварын алба тэрийг чинь тогтоохгүй. Гэхдээ ерөнхий байдлаар энэ чинь цаанаа ашигтай гэдэг байдлаар танилцуулж байгаа. Дээрээс нь зуучлагч нарын 4.3 тэрбум чинь үйл ажиллагаанаас олж байгаа бас ашгийн нэг хэсэг нь байхгүй юу. Тийм учраас энэ дээр мэдээж тодорхой ашгийн нөхцөл байдаг байдал байдаг учраас даатгалын компаниудын ашиг сонирхол хөндөгдөж байгаа нь бол зайлшгүй байх.
Үндсэндээ төрийн оролцоог нэмэгдүүлэхгүй гэдэг гишүүдийн санал, ялангуяа таны саналтай бол санал нэг байна. Энд төрийн оролцоо болбол байх ёсгүй гэж үзэж байгаа. Албан журмын даатгалын холбоон дээр төвлөрсөн хөрөнгө бас байна лээ. Энэ бол нэр бүхий банкнууд дээр нийтдээ 27 орчим тэрбум төгрөг, үүнээс 15 тэрбум гаруй төгрөг бол мөнгөн хөрөнгөөр. Энэ бол баталгаат санг бүрдүүлсэн байдлаар бий болсон байна шүү дээ. Та бас ойлголттой байгаа байх? 11 тэрбум гаруй төгрөг нь үл хөдлөх эд хөрөнгө, машин техник, тоног төхөөрөмжөөр бүртгэлтэй байж байгаа юм. Энэ бол хуулиараа хэн нэгэн бол гар хүрэх эрхгүй ийм мөнгө бол байж байгаа.
Хэрвээ компани байсан бол ашгийн төлөө энэ хэдийн байхгүй байсан байх л даа. Энэ албан журмын даатгалын холбоо гэдгийн чиг үүрэг нь одоогийн хууль дээр бас тодорхойгүй байгаа юм. Хангалттай биш. Тийм учраас хууль санаачлагч нар бид нар албан журмын даатгалын холбоог энэ зохицуулалтад оролцоо шаардлагагүй гэж үзэж байгаа юм. Удирдах дээд байгууллага нь юу байх юм бэ гэх юм бол үндэсний зөвлөл байна. Мэдээж хариуцлагын сан баталгаат сан байгаа. Хууль дээрээ Жолоочийн хариуцлагын даатгалын корпораци гэж байгуулна. Энэ нь Нийтийн эрх зүйн хуулийн этгээд ашгийн бус, дахин хэлэхэд төрийн оролцоогүй. Тэгээд үүн дээрээ үндэсний зөвлөл удирдлагаар хангана. Үндэсний зөвлөлийн дүрмийг Эдийн засгийн байнгын хороо боловсруулж батална. Энэ үндэсний зөвлөлд нь төлөөллүүд ордог. Харин тэр төлөөллүүдийг яаж өргөн байдлаар харилцан хяналттай болох дээр хэлэлцүүлгийн явцад бас ажлын хэсэг дээр гишүүд саналаа хэлэх байх гэж бодож байна. Баярлалаа.
Г.Занданшатар: Ганибалын Амартүвшин гишүүн, нэмэлт 1 минут тодруулъя.
Г.Амартүвшин: Тэгэхээр одоо байгаа 26 тэрбумаас тодорхой хэмжээний мөнгөн хэлбэрээр, зарим нь үл хөдлөх янз бүрийн биет хөрөнгөөр баталгаажсан гэж байна. Одоо энэ сангийн 7 тэрбум орчим нь болохоор ер нь буцааж хурааж авах боломжгүй болсон гэсэн тийм мэдээлэл байна л даа. Энэ ажлын хэсэгт бол үндсэндээ энэ санг удирдаж байгаа энэ холбооны ТУЗ-ийн гишүүд бас байгаад байна л даа. Эд нар уул нь мэдээллийг нь өгөх ёстой шүү дээ. Энийг яагаад нууцлаад байгаа юм бэ? Тэр мөнгийг төлбөрийн чадваргүй банкнууд дээр байршуулсан этгээдүүдэд бас тодорхой арга хэмжээ авах ёстой гэж бодож байгаа шүү дээ. Цаашдаа энэ шинэ хуулиараа нөгөө хоёр сан чинь хуваагдаад тэгвэл бас л банкнууд дээр мөнгөө байршуулаад л явна шүү дээ. Ийм алдаа дутагдлаа яаж арилгах юм, энэ хуулийн төсөлд?
Г.Занданшатар: Төмөрбаатарын Аюурсайхан гишүүн.
Т.Аюурсайхан: Төсөл санаачлагчид бол хуулийг боловсруулаад, хэрвээ хууль хэлэлцэгдээд батлагдах юм бол Албан журмын даатгалын холбоон дээр төвлөрсөн энэ мөнгөн хөрөнгийг болохоор даатгалын шинээр үүсгэх байгууллага руу шилжих юм байгаа юм. Хариуцлагын даатгал болон баталгаа даатгалын сан руу. Ингээд 11 тэрбум  570 сая төгрөг. Энэ бол биет хөрөнгө оруулалтаар асуудал байхгүй гэж үзэж байна. Мөнгөн хөрөнгөөр 15 тэрбум 445 сая төгрөг байгаа юм. Энэ бол арилжааны долоон банканд хуваагдаад байршчихсан байгаа. Гэхдээ одоогоор тэрийг авах боломжгүй байна, авах боломжтой байна гэдгийг бид нар бас хэлж мэдэхгүй шүү дээ. Яг энэ хууль батлагдах юм бол мэдээж хуулийг хэрэгжүүлэх дагах журмын тухай хууль гарч таарна. Өргөн мэдүүлсэн байгаа. Үүнийхээ дагуу энэ хөрөнгийг шилжүүлэх үед хэнд, ямар арга хэмжээ, шаардлагатай бол хариуцлага яригдах байх гэж.
Г.Занданшатар: Одоо Тилеуханы Аубакир гишүүн.
Т.Аубакир: Баярлалаа. Орж ирсэн хуулийн төслийн зарим асуудлыг бол дэмжиж байгаа. Нийтийн эрх ашгийг хамгаалах, цахимжуулах үйлчилгээг түргэн шуурхай болгох, хохирлыг найдвартай барагдуулах зэрэг. Эдгээр энэ үзүүлж байгаа үйлчилгээнүүдийг Сангийн яам, Санхүүгийн зохицуулах хороо эрх мэдлийнхээ хүрээнд тухайн даатгалын бизнес эрхлэгчдээс шахаж шаардаад энэ үйлчилгээг сайжруулаад явах эрх мэдэл бий юу? Санхүүгийн зохицуулах хорооноос нэгдүгээр асуулт энийг асууя. Ер нь энэ утгаараа хувийн хэвшлүүдийн хийж байгаа бизнесийн дундаас аль нэг сегментийг нь сугалж аваад төр оролцоод байгаа ч юм шиг. Ашиг их болоод байна гээд яриад байх юм. Хувийн хэвшил, энэ такси эрхэлж байгаа хүмүүсээс авхуулаад том корпорацууд хүртэл хагартлаа ашиг олог л дээ. Улсын Их Хурал, Засгийн газар, яам Тамгын газрууд жирийн нэг төрийн албан хаагчид ч гэсэн бид нар бизнес эрхлэгчдийгээ тууштай дэмждэг байх ёстой гэж би ойлгодог.
Тийм учраас дөнгөж хөл дээрээ босож ирж байгаа даатгалын компаниудын бизнесийг дундаас нь сугалаад төр тэр жолооч нарын эрх ашгийг хамгаалж байгаа юм гэсэн нэрийн дор энэ даатгуулагчдын дөнгөн данган босож ирж байгаа энэ бизнесийг, ер нь бизнес эрхлэгчдийн хийж байгаа нэг өнгөтэй, өөдтэй бизнесийг төр дундаас нь сугалж авдгаа болих хэрэгтэй. Хэдэн зуун жилээр хөгжиж, сайн муу зүйлийг үзэж байж, алдаж онож байж хувийн хэвшил, бизнес хөгждөг гэж би ойлгодог л доо. Тийм учраас өнөөдрийн хүчин төгөлдөр үйлчилж байгаа хууль журмын дагуу Сангийн яам болоод Санхүүгийн зохицуулах хороо энэ даатгалын салбарт болж бүтэхгүй байгаа зүйлүүдийг журмаараа ч юм уу, зохицуулаад шахаж шаардаад сайжруулаад явах бололцоо байгаа гэж харж байгаа. Энэ хуулийн төсөл орж ирж байгаа нь сайн хэрэг. Энэ дотроос харин авч хэрэгжүүлэх ёстой нийтийн эрх ашгийг хамгаалах, жолооч нарын эрх ашгийг хамгаалах осол гаргаагүй жолооч нарыг урамшуулдаг систем гэдэг ч юм уу. Энэ хувийн хэвшил, даатгалын компаниуд маань үйлчилгээгээрээ л өрсөлдөг л дээ. Тийм бололцоог нь бид нар хангаж өгөх хэрэгтэй шүү дээ. Пүрэвдорж, Аубакир хоёр тэр олон даатгалын компаниуд дотроос нэгийг нь сонгож аваад л үйлчлүүлэг л дээ. Миний энэ хохирлыг нь ба найдвартай барагдуулдаг юм гэдэг. Энэ бол чөлөөт зах зээлийн зарчим шүү дээ. Энэ болохгүй байгаа юм байна гээд л дөнгөж хөл дээрээ босож ирж байгаа бизнесийг ингээд л дундаас нь нэг юм нь сугалж аваад яваад байгаа юм шиг харагдаад байх юм.
Өмнө нь бол төр даатгалын бизнес эрхэлж болохгүй юм байна, чадахгүй юм байна гээд Монгол даатгалыг хувьчилсан шүү дээ, 2003, 2004 онд билүү.Одоо юу нь болохоо байчхаад ингээд заавал нэг зүйлийг нь салгаж аваад албан журмын даатгалын корпорац гэнэ үү, сан гэнэ үү. Сангуудын сайн явж байгаа түүх ер нь байхгүй л байгаа шүү дээ. Харин энэнийхээ оронд энэ даатгалын компанийн үйл ажиллагаа эрхлээд явж байгаа аж ахуйн нэгжүүдээ шахаж, шаардаад явчихмаар юм шиг надад бол харагдаад байх юм. Одоо Ерөнхий сайдаас авхуулаад МАН-ын бүлэг ч гэсэн бизнес эрхлэгчдийг дэмжинэ, энэ ашиггүй алдагдалтай байгаа төрийн өмчит компаниудын засаглалыг сайжруулна гээд л яриад байгаа. Гэтэл дахиад л нэг зүйл орж ирж байгаа юм шиг харагдаад байх юм. Энэнтэй миний хувьд бол, миний зарчим бол үүнтэй нийцэхгүй. Манай гишүүд ч ийм зарчимтай байгаа байх гэж би бодож байна.
Ашгийн бус этгээд байна гэж байна л даа. Монгол Улсад аливаа зүйлийг ашиггүй болгож харагдуулах шиг амархан юм бол байхгүй. Тийм учраас энэ хувийн хэвшлүүдийнхээ ашиг хийх бололцоог нь, жирийн иргэнээс авхуулаад том компани, корпораци хүртэл ашиг хийх бололцоог нь бид нар алхам тутамдаа өдөр болгон бид нар дэмжээд явах ёстой гэж ойлгож байгаа. Тийм учраас миний нэг асуулт бол Санхүүгийн зохицуулах хорооноос асууя. Энэ нийтийн эрх ашгийг хамгаалах, даатгуулсан жолооч нарын хохирлыг барагдуулахыг шахаж шаардах, үйлчилгээг нь түргэн шуурхай болгох, цахимжиж байгаа энэ үед цагийг нь хэмнээд түгжрээ үүсгэхгүйгээр, тухайн нь, аваар ослынх нь зургийг нь баталгаажуулаад явуулах, үйлчилгээг шуурхай болгох, хохирлыг найдвартай барагдуулах зэргийг нь.
Г.Занданшатар: Санхүүгийн зохицуулах хороо 82 дээр асуултад хариулна.
Д.Баярсайхан: Гишүүний асуултад хариулъя. Энэ Жолоочийн даатгалын тухай хууль 2011 онд батлагдаад 2012 оноос хэрэгжиж эхэлсэн. Ер нь бол хэрэгжилтийн хувьд бас энэ есөн жилийн хугацаанд юу гэдэг юм, бусад даатгалын бүтээгдэхүүн үйлчилгээг хөгжүүлэх суурь нөхцөл, суваг нь болсон гэдэг талаас бол бид харж ойлгодог. Тэгээд асуудлууд бол бага сага бий. Бүгд л мэдэж байгаа. Ялангуяа гэрээ хэлцлүүдийг цахимд шилжүүлэх, нөхөн олговрыг цаг тухайд нь чирэгдэлгүй олгох, бусад сургалт, сурталчилгааны ажил дээр, бас ялангуяа зам тээврийн осол аваараас урьдчилан сэргийлэх гээд анхаарч байгаа асуудлууд бол бий. Хорооны зүгээс ямар ажлууд хийсэн бэ гэхээр даатгалын багц хуулийг бол энэ намрын чуулганд өргөн барихаар жагсаалтад орчихсон. Энэ дээр бол хорооны зүгээс хуульд нэмэлт, өөрчлөлт хэлбэрээр төслийг нь гаргаад ажиллаж байгаа. Дэлхийн банкны хоёр зөвлөх байгаа. Бидний хувьд бол төслийг нь ер нь нэлээн гайгүй болгочихсон гэж үзээд байгаа. Ер нь даатгалын асуудлыг бол бодлогыг нь төрийн захиргааны төв байгууллага буюу Сангийн яам хариуцдаг. Хорооны зүгээс хяналт зохицуулалтад нь шаардлага тавиад ажилладаг байгаа юм. Тэгээд ер нь бас ярьж л байна л даа. Сүүлийн үед цагдаагийн дуудлага гэхэд хэрвээ амь нас юм уу, эд эрхтэн, эрүүл мэндийн хувьд томоохон аваар осол гараагүй бол аль болох цагдааг чирэгдэлгүй оролцохгүй байхаар даатгалын компаниуд нөхөн олговрыг гаргадаг байх дээр бол бас бидний зүгээс шаардлага тавьж байгаа. Тэр байдлаар бол бас өөрчлөгдөж байгаа гэж бодож байгаа. Гэхдээ мэдээж бол энэ хуулийн даатгалын багц хуулиуд дотор ороод явахад энэ хуульд бол бас тодорхой өөрчлөлтүүд орох ёстой. Орохдоо бас бүхий л талын оролцоог хангуулж энэ байдлыг нь бас засаж сайжруулах нь зөв байх л гэж бодож байгаа.
Г.Занданшатар:  Мөнхөөгийн Оюунчимэг гишүүн.
М.Оюунчимэг: Бид нар өнөөдөр яг хэлэлцэх эсэх тухай асуудлыг хэлэлцэж байна. Мэргэжлийн байгууллагуудын хүмүүсийн санал бодол бас даатгуулж байгаа олонхын байр суурийг сонсоход хууль, эрх зүйн хувьд нь боловсронгуй болгож сайжруулах зайлшгүй шаардлага байгаа нь бас харагдаад байгаа юм. Засгийн газрын Хууль зүйн байнгын хороо, Хууль зүйн яам, Сангийн яамны өгсөн тайлбар, саналууд нь би бас уншаад л байж байна л даа. Эрх зүйн орчин нь боловсронгуй болгох асуудал бол байгаа. Ялангуяа сая бас Санхүүгийн зохицуулах хорооны даргын ярьж байгаа энэ даатгалын компаниудын яг энд явуулж байгаа үйл ажиллагаа нь ил тод биш, шударга өрсөлдөөн, тэнд бас шударга ёс, зарчим үйлчлэхгүй байгаа, олонхын буюу даатгуулагч нарын цуглуулсан хөрөнгө мөнгө нь өөрөө цөөнхийн хохирлыг барагдуулахад байна уу, эсхүл яг бодит үндэслэлтэйгээр хэрхэн яаж зарцуулж байна гэсэн энэ тоо баримтууд нь ил биш байгаад байна, Батжаргал аа. Тэгээд та нарыг ингээд хараад байхад энэ бол Улсын Их Хурал тухайн салбарт тулгарч байгаа бэрхшээл, саад асуудал байгаад байвал түүнийг хууль, эрх зүйн хувьд нь л сайжруулж өгөх, бодлогоор хангах ийм л үүднээс ажиллаж байгаа.
Гэтэл бид нарыг төр булааж авах гэж байгаа юм шигээр нь Улсын Их Хурлын гишүүдийн мессежээр баахан явуулаад л нэр хүнд, танадаад л, хооронд нь зодолдуулаад л нэг ийм увайгүй юмнуудыг сүүлийн хоёр, гурван өдөр хийгээд байна л даа. Ийм зүйл битгий болоосой. Монгол Улсын парламент бол тухайн салбарын алдаа дутагдал байвал нийтийн эрх ашиг гүй, ард түмний эрх ашигт энэ нь сөргөөр үйлчлээд, ард түмэнд дарамт учруулсан зүйлүүд байгаад байвал түүнийг засаж залруулах энэ бодлогыг эрх зүйн хувьд нь бий болгох л ийм үүрэгтэй. Тийм учраас энэ тал дээр энэ Жолоочийн даатгалын тухай хууль дээр бол бас өөрчлөлт оруулах шаардлага байна гэдгийг бол би харж байгаа. Харин төр энийг өөр дээрээ аваад бас дахиад нэг хариуцлагын даатгалын корпораци гэдгээр нэг данхайсан бүтэц бий болгочхоод эргээд хувийн хэвшлийнхэнтэйгээ өрсөлдөх хэмжээнд энд асуудал орж ирвэл бид хэлэлцүүлгийн явцад үүнийг бүрэн засах бололцоотой. Одоо дөнгөж хэлэлцэх эсэх асуудал яригдаж байна. Тэгэхээр даатгалын компаниуд өөрсдөө ажлын хэсэгт ороод саналаа хэлээд бид бас ард түмнийхээ буюу олонх даатгуулагчийн санал даатгалын компаниудынхаа саналыг тусгаад яг эрх зүйн хувьд нь мэргэжлийн хүмүүсийн байр суурийг сонсож ажлын дэд хэсэг, ажлын хэсгүүд нь гарч байгаад энийг илүү боловсронгуй болгоод хэрэгжүүлэх зайлшгүй шаардлага байгаа гэдэг нь харагдаж байгаа юм.
Сангийн сайдын өгсөн энэ хариу мэдээллийг би бас харж байна л даа. Хариуцлагын даатгалын корпорац байгуулахаар заасныг эргэж нягтлах нь зүйтэй гэсэн байр сууриа бас сангийн яам илэрхийлсэн байна. Ингэхдээ нөгөө авто тээврийн хэрэгсэл эзэмшигчийн хариуцлагын даатгалын төрлөөр төрийн оролцоотой даатгалын корпорац байгуулах тохиолдолд бас бүтэц бий болгох, эсхүл яг энэ төрлийн даатгалын компаниудтай өрсөлдөх гэдэг юм уу, эсхүл төрийн өөр нэг бүтэц гаргаж ирэх орон зай, боломжийг бас энэ хуулиар цоорхойгоор бий болгочих вий, энэ дээрээ бас анхаараарай гэсэн саналыг өгсөн байна л даа. Би энийг бас зөв гэж бодож байна. Бид нар бас энэ хуулиа хэлэлцэх эсэхийг нь дэмжиж авчхаад. Хэлэлцүүлгийн явцад энэ зүйлүүдийг бас засаж залруулаад явчих бололцоотой гэж харж байгаа. Харин хариуцлагын даатгалтай холбоотой, эрсдэлийн, хөдөлмөрийн хөлсний доод түвшиндээ уях гээд энд асуудал бол нэлээд их байгаа юм байна лээ шүү. Бид бас даатгалын хувийн компанийнхны байр суурийг сонсож байгаа. Яг өнөөдөр үйл ажиллагаа явуулж байгаа даатгалын компаниуд одоогийн эрх зүйн орчинг нь байлгаад энэ үүсээд байгаа нөхцөл байдлыг сайжруулахгүй, тэрнийхээ төлөө ингээд улайран хөөцөлдөөд л өрсөлдөөнийг бий болгох, илүү сайжруулах дээр ингээд сөрөг байр суурьтай байгаа юм шиг ийм буруу ойлголт нийгэмд бас өгөхгүй байхыг би хүсэж байна.
Доржханд гишүүн ээ, би танд хэлэхэд бид ойлгож байна. Та нэг өмнө нь бас Боловсролын тухай хуулийн асуудал орж ирэхэд Бат-Эрдэнэ гишүүн, Оюунхорол гишүүн энэ тэр бид ашиг сонирхлын зөрчилтэй байна, би суухгүй ээ гээд өөрсдөө хэлээд л гараад явж байсан. Гэтэл та өнөөдөр бас ингээд л бусад гишүүдтэйгээ барьцаа л бид нарыг дахиад л дарамтлаад байгаа юм, 76-гийн юмыг гаргаж ирнэ, ингэнэ шүү гээд. Тийм даатгалын компани, жишээ нь бид нарт байхгүй, надад лав тийм байхгүй. Гэхдээ бид энэ систем хүн бүхэнд, би бас өөрөө адилхан жолооч машин бариад л явж байгаа.
Г.Занданшатар: Аюурсайхан гишүүн. Хариулт хангалтгүй гэж үзвэл, тийм хэвшил тогтож байгаа. Дараа нь 1 минут бол. Ингэж мэтгэлцээний маягаар явах нь зүгээр юм байна лээ.
Т.Аюурсайхан: Засгийн газраас авах саналыг энэ 4 сараас хойш олон нийтийн хэлэлцүүлэг явуулсан төсөл дээр авсан байгаа. Өөрөөр хэлбэл, баталгаат сангийн хэмжээгээр төрийн оролцоо байх нь зүйтэй юм болов уу гэж хэлэлцүүлэгт оруулахад, мөн Засгийн газрын санал дээр энэ төрийн оролцоотой эсэх дээр бас анхаарахыг хүссэн байгаа. Тийм учраас бид мөн энэ аливаа төрийн оролцоо байж болохгүй юм байна, Засгийн газрын Хэрэг эрхлэх газрын хууль, эрх зүйн мэргэжилтнүүдтэй ажилласан л даа. Тийм учраас төрийн оролцоо бол байх хэрэггүй, шаардлагагүй юм байна. Үүний оронд нийтийн эрх зүйн хуулийн этгээд байх нь зүйтэй юм байна. Энэ субъектээ ингэж тодорхойлж томьёолох юм бол яг энэ албан журмын даатгалын өөрийнх нь зорилго чиглэлээ биелүүлэхэд нийцтэй юм гэдэг энэ саналыг бас боловсруулаад үүний дагуу өргөн мэдүүлсэн байгаа.
Г.Занданшатар: Мөнхөөгийн Оюунчимэг гишүүн тодруулъя, 1 минут.
М.Оюунчимэг: Түрүүн би Доржханд гишүүнд хэлсэн үгээ дуусгачихъя. Тэгэхээр асуудалд бас аягүй тийм томыг харж хандах ёстой шүү. Бид салбарын алдаа дутагдлыг сайжруулах, энэ дээр хувийн хэвшлээ ч илүү бас чанаржуулаад явах эрх гээд хэлэлцүүлгийн явцад Улсын Их Хурлын гишүүн та өөрөө мэдэж байгаа, асуудлыг сайжруулаад явчих бололцоотой. Тэрнээс биш өөр юмыг ингээд хувийн ашиг сонирхол шиг асуудал хөндөж болохгүй шүү. Манай зарим нэг гишүүн ч гэсэн энийг одоо попрох сэдэв гээд ойлгочихсон юм уу, социализм, коммунизм яриад л, асуудлыг засахын төлөө биш харин нэг попрох сэдэв болгоод яваад байх болих хэрэгтэй. Улсын Их Хурал бол тийм биш. 
Улсын Их Хурал бол ард түмний төлөөллийн байгууллага гэдгээрээ бид олонхын алдаа дутагдлыг л засаад явчих ийм чухал үүрэгтэй байгууллага шүү гэдгийг хэлчихье. Сая, Аюурсайхан гишүүн та бас нэг зүйлийг ойлгох ёстой байх. Энэ хариуцлагын даатгалын корпорац хэрвээ байгууллаа гэхэд тусгайлсан чиг үүрэг бүхий төрийн оролцоотой ийм нэг байгууллага бий болчхоод. Тэр нь өөрөө тийм орон зайг бий болгох нөхцөл бүрдчихвэл энэ өөрөө бас хувийн хэвшилдээ дарамт болоод энэ системд сөрөг нөлөө үзүүлж магадгүй л дээ. Та энэ дээр хариулт өгөөч?
Г.Занданшатар: Төмөрбаатарын Аюурсайхан гишүүн хариулъя.
Т.Аюурсайхан: Би сая хариу хариулсан. Хууль санаачлагчид төрийн оролцоотой гэдгийг нь хасаад төрийн аливаа оролцоогүй байдлаар хуулиа боловсруулаад өргөн мэдүүлсэн байгаа гэдгийг хэлье. Төрийн ямар нэгэн оролцоо байхгүй. Бусад саналуудтай бол санал нэг байгаа. Энэ дээр бол маш олон асуудлууд байгаа. Энэ хуулийг бас өөрчлөх энэ санаачилгууд нэлээн их явсан байгаа. Засгийн газрын хөтөлбөр батлагдсан байгаа. Улсын Их Хурлаас хууль тогтоомжийг боловсронгуй болгох үндсэн чиглэл дээрээ тусгаж өгсөн байгаа. Болохгүй асуудлууд маш олон байгаа. Үүнийг хууль санаачилж засахаас өөр арга байхгүй. Түүнээс биш Сангийн яам, Санхүүгийн зохицуулах хороо үүнийг захиргааны аргаар бол дийлэхгүй. Гагцхүү энэ хуулийн хэлэлцүүлгийн явцад ажлын хэсэг байгуулаад, энэ ер нь ямар зарчмаар явах вэ, хэний оролцоотой явах вэ, төр зохицуулагчийн хувьд юу хийх вэ, шаардлагатай бол аж ахуйн нэгжүүд хэрвээ байх юм бол юу хийх вэ, олон нийтийн хяналт, жолооч нарын хяналт нь хаанаа байх вэ, яаж нийгмийн төлөө үйлчлэх вэ гэдэг дээр.
Г.Занданшатар: Бөхчулууны Пүрэвдорж гишүүн.
Б.Пүрэвдорж: Одоогийн мөрдөгдөж байгаа хуулиар Албан журмын даатгуулагчдын холбоо гэж холбоотой. Энэний 70 хувь нь төрийн төлөөлөл, 30 хувь нь хувийн хэвшил байдаг байх. Энэ байгууллага бол ерөнхийдөө бол нэг тийм төрийн чиг үүрэгдүү маягийн зохицуулалтын ажлыг хийгээд явж байгаа. Тэгээд энэ нь бол багадаагүй. Дээрээс нь энэ хуулийн мөрдөгдөж байгаа хуулийн дагуу Санхүүгийн зохицуулах хороо бол хураамжийг нэмэх, хасах,ийм бүрэн эрхтэй. Энэ хүрээндээ бол жишээ нь яг жолооч нарын очих ёстой тэр хувь хэмжээ бага байна гэх юм бол илүү нэмэгдүүлэх ийм боломж нь бол Санхүүгийн зохицуулах хороон дээр байж байгаа. Тэгэхээр өнөөдөр энэ хуулийг өөрчлөөд, тодорхой хэмжээгээр корпорацийн хэмжээнд аваачаад, тэгээд тэрийгээ тодорхой хэмжээгээр төрийн бас чиг үүрэг бүхий энэ 70 хувь нь төрийн төлөөлөл байж байдаг энэ корпорацын хэмжээнд авааччих юм бол энэ юуг илэрхийлж байна вэ гэвэл дахин хуваарилалт явах анхны эхлэл болж байна л гэж үзэж байгаа юм.
Өөрөөр хэлбэл, зах зээлд өрсөлдөөд олон жил болчихсон, тогтчихсон энэ схемийг буцааж нураах, энэ орлого юу юуг илэрхийлж байна вэ гэвэл энд байгаа тодорхой хэмжээний үйл ажиллагаа явуулж байгаа тэр компаниудын болон бусад аж ахуйн нэгжүүдийг татаж буулгах, дахин хуваарилалт хийх ийм л юм руу явж байна гэсэн үг. Тэгэхдээ төр бол маш муу менежер байдаг. Эрүүл мэндийн даатгалын сан байна. Өнөөдөр эмнэлэгт очоод бүрэн эмчилгээ авах ямар ч боломж байхгүй, ийм дампуу сан болчихсон. 
Нийгмийн даатгалын сан байна. Европт нэг шимтгэл төлөгчид хоёр тэтгэвэр авагч ноогдож байгаа шүү дээ. Тэгсэн мөртөө нийгмийн даатгалын сан нь болоод байгаа юм. Гэтэл манайх хамаагүй сайн, өөрөөр хэлбэл дөрвөн шимтгэл төлөгчид нэг тэтгэвэр авагчтай мөртлөө нийгмийн даатгалын сан нь дампуурчихсан. Энэ юуг илэрхийлж байна вэ гэвэл төр маш муу менежер гэдгээ л илэрхийлж байгаа юм. Тэгэхээр чөлөөт зах зээл дээр яваад тогтчихсон энэ үйл ажиллагаан дээр төрийн бас тодорхой хэмжээний зохицуулалт орж ирнэ гэдэг бол дахин хуваарилалтыг хийх гэж байна, дээрээс нь энэ салбарыг татаж унагаах ийм эхлэлийг л хийх гэж байна гэсэн үг.
Мэдээж би энэ даатгалын компаниудыг бас хүлээн зөвшөөрдөггүй. Байнга л хэл амтай, асуудалтай хэдэн төгрөгийн төлбөр авах гэсэн гээд л, тэгээд асуудал гаргадаг, хувь шимтгэлийг нь багаар тогтоодог ийм л зүйл байдаг. Энийг бол энэ хуулиа сайжруулаад, дээрээс нь Санхүүгийн зохицуулах хорооныхоо тэр журмыг сайжруулаад илүү сайн түвшинд аваачих ийм боломж нь байж байгаа шүү дээ. Тэгэхээр энэ бол үнэхээр төрд авчирч, маш муу менежер дээр авчирч энэ салбарыг тохно гэдэг бол үнэхээр эрүүл мэндийн даатгалын сан тэр нийгмийн даатгалын сангийн араас л явна гэсэн үг. 
Өнөөдөр төр маш муу нэр хүндтэй байгаа. Дээрээс нь одоо тэр корпорац нь төрийн төлөөлөл байх юм бол тэрийг эс үйлдэхүйгээрээ хэн нэгэн монополь компанийг гаргаж ирнэ шүү дээ. Нөгөө хэдийгээ дарна, чөлөөт зах зээл, өрсөлдөөн гэж байхгүй болно. Ийм л юм руу энэ болж байгаа салбараа явуулна гэдэг бол үнэхээр хариуцлагагүй үйлдэл. Би одоо янз, янзын социализм, коммунизм гэж ярихгүй. Тэгэхдээ энэ бол чөлөөт зах зээлийг хумьсан буруу, өөрөөр хэлбэл, бидний гол хүрэх гээд байгаа зорилго бол үнэхээр чөлөөт зах зээл дээр чөлөөт өрсөлдөөнийг бий болгож байж л энэ тэмцэл дотроо л илүү зах зээлийг хөгжүүлж, энэ улс эх орноо хөгжүүлэх ийм л зорилгыг агуулж байгаа шүү дээ.
Г.Занданшатар: Тогмидын  Доржханд гишүүн.
Т.Доржханд: Баярлалаа. Өнөөдрийн чуулган дээр хэлэлцүүлэгт оролцох уу, саналаа өгөх үү гэдэг дээр би горимын санал гаргаж асуусан. Тэгээд та өөрөө мэд гэсэн. Даатгалын асуудал мэргэжилтний хувьд ярих юм бол ашиг сонирхлын зөрчилтэй гэсэн агуулгаар хандах юм байна. Эргээд энэ энэ салбарт үйл ажиллагаа явуулж байгаа 5 мянган хүн, цаанаас хувьцаа эзэмшиж байгаа 20 мянган хүн, эд нарын эрх ашигт бас би үг хэлснээрээ сөрөг үр дүн авчрах юм байна гэж бодож, уг нь картаа сугалаад гараад явчихъя гэсэн бодолтой байлаа. Тэгэхдээ сая сонсоод байхад бас хэлэх ёстой юм байна. Яагаад вэ гэхээр Аюурсайхан гишүүн анхнаасаа худлаа мэдээлэл өгөөд байна. Өнөөдөр ч гэсэн энд худлаа мэдээлэл өгөөд байна. Одоо шулуухан л хэлье. Та маш буруу мэдээллээ 20 гишүүнд өгөөд, тэгээд тэр буруу үндэслэл муутай мэдээллээс чинь болоод гишүүд бас нэр хүндгүй болоод байна. Өнөөдөр та өглөө чуулган нээгдэхэд л энэ танхимд байсан бүх хүмүүс дээрээ очоод л уулзсан. Би хараад л сууж байсан. Одоо аягүй бол байхгүй байгаа гишүүдийн кнопыг сугалах юм шиг байна. Тэгвэл би харин ёстой Баасанхүү гишүүн шиг л лайв хийнэ шүү. Тэрийг бол хэлчихье.
Хоёрдугаарт, бас хүнд эрхэм чанар, нэр хүнд гэж байдаг юм. Мэргэжилтэн хүн бол хэзээ ч худлаа ярьж хулгай хийдэггүй юм. Гэтэл та өчигдөр намайг гүтгэсэн шүү. Би бол зөндөө олон бүртгүүлдэг харлуулдаг, тэгээд тоохгүй явдаг ийм байдаг л гэж боддог. Гэхдээ би гэр бүлийнхээ хүмүүсийг бол танаар гүтгүүлэхгүй шүү. 25 жилийн өмнө байгуулагдсан даатгалын компани. Өчигдөр манай гэр бүлийн хүн тэгж байгаа, ямар сонин юм бэ, одоо 26 жил болж байгаа даатгалын компани, ааваас авсан энэ компанийг Тогмидын Доржхандын компани гэх юм. Тэгээд хэдэн хувь гэдгийг би танай Аюурсайхан гишүүнээс мэдэж авлаа, хэдэн хувьтай гэдгээ, баярлалаа гэж хэлээрэй гээд.
Тэгээд ямар агуулгаар энэ даатгалын үзэл санааг боловсруулсан юм бэ, философи нь юу юм бэ гэхэд та шууд бэлдсэн материал гаргаж ирээд л уншиж байна лээ л дээ. Энэ хүн ингэж асуух юм байна, тэгвэл би ингээд дайрчихъя гээд маш их технологитой юм байна аа, мундаг юм байна. Цаашдаа бол энэ Доржхандыг харлуулна гээд, кино хүртэл хийх юм байна. Болно оо болно. Энэ битгий хэл энэнээс цаашаа даваад гараад ирсэн юм. Тэгээд би одоо бол айхтар даатгал ярихаасаа илүү Аюурсайхан гишүүн ээ, өчигдөр бол та намайг гүтгэсэн. Бүр нэлээн олон удаа гүтгэсэн. Энэ хүн бол даатгалын хувьцаа эзэмшигч, бүр цаашаа гараад нэлээн олон хэвлэлийн байгууллагуудад бол энэ хүн даатгалын компаниасаа санхүүжиж Их Хурлын гишүүн болсон гээд, бүр ингээд сайхан үндэслэлгүй гүтгэчихэж байна лээ.
Их Хурлын чуулган дээр бол таны үг хариуцлага хүлээхгүй байж магадгүй байх. Гүтгэж байгаа, үгүй юу бүү мэд. Манай хуульчид бол гүтгэх гэдэг бол энэ юу орохгүй шүү гээд байгаа юм. Харин Их Хурлын чуулганы ард гарч ирээд гүтгэсэн байна лээ шүү. Би бол нэг айхтар хүнтэй хацардаад яваад байдаг хүн биш. Гэхдээ энэ бол ёс зүйн асуудал шүү, та анхаараарай. Би бол тан шиг хүнийг заналхийлэхгүй. Харин цаашаагаа ингээд парламентын нэр хүндийг өсгөөд, бодлогын мэтгэлцээн хийгээд судалгаатай явдаг байх нь таны үүрэг оролцоо байгаа шүү. Тэгээд маш олон гишүүд бол хэлж байна лээ, буруу мэдээллээр яваад байна. Тухайлбал дэлхий дээр ийм даатгал хийдэг нэг ч орон байхгүй шүү. Ганцхан төр бол ийм даатгалыг газар хөдлөлтөөр л хийдэг. 
Яагаад гэвэл 100 жилд нэгхэн удаа тохиолддог, хохирол нь асар их байхгүй юу. Гэтэл 40 мянган удаа тохиолддог жижиглэнгийн даатгалыг төр хийдэг юм байдаггүй юм. Нийтдээ 10 ийм даатгалын үйл ажиллагаа байдаг. Тэгээд би яг ингээд даатгалын юм ярихлаар ашиг сонирхлыг нь хамгаалчих болчих байх. Ингээд зогсъё. Цаашид анхаарна биз дээ. Энэ танхимд сууж байгаа Их Хурлын гишүүний хувьд бол би бас таныг хувь хүн лүү чинь бол чиглэмээргүй байна. Тэгээд тодорхой байна даа. Амжилт хүсье, баярлалаа.
Г.Занданшатар: Төмөрбаатарын Аюурсайхан гишүүн. Ер нь тэгэхдээ хувь хүмүүсийн асуудал биш, яг ийм бодлогын мэтгэлцээн маягтайгаар ярьцгааж байгаарай.
Т.Аюурсайхан: Баярлалаа. Энд худлаа мэдээлэл өгсөн юм ерөөсөө байхгүй. Би чинь хууль санаачлагчидтайгаа даатгалын аж ахуй эрхлэгчид энэ 10 шахам жилийн хугацаанд жил жилээрээ төвлөрүүлсэн мөнгө, нөхөн олговор, нөөц сан байгуулсан, тэрийгээ юунд зарцуулж байна, хаашаа шилжүүлж байна, бүх юм байгаа шүү дээ. Зөвхөн “Монре даатгал”-аас хамаарахгүйгээр. Хуулийн ашиг сонирхлын зөрчил үүсэж байгааг би сануулах үүрэгтэй шүү дээ. Энэ үүргээ Ашиг сонирхлын хуулийн 8.2-оор хүлээсэн байгаа. Гүтгээд байх юм байхгүй, таны хамаарал бүхий этгээд чинь даатгалын компанийн ашиг хүртэгч байна, эзэмшигч байна. Тийм учраас ашиг сонирхлын зөрчил дээр та оролцож болохгүй нөхцөл байдал үүсэж байна гэдгийг би сануулах үүрэгтэй. Энэ чинь гүтгэлэг биш байхгүй юу. Тэгээд таны хамаарал бүхий, энэ хуулийн үйлчлэлд та ашиг сонирхлын зөрчилтэй байна гэж би хэлсэн. Яагаад гэвэл таны хамаарал бүхий этгээд эзэмшиж байна.
Мэдээж энэ хэлэлцүүлгийг маш олон хүмүүс үзэж байгаа байх. Автомашины, жолоочийн хариуцлагын даатгалыг 1 сая гаруй жолооч төлж байгаа. Энэ дотор хуульчид үзээд л сууж байгаа байх.  Зөвхөн та энэ хэлэлцүүлэгт оролцоод л явж байна. Энэ Улсын Их Хурлын дарга хууль уншиж танилцуулсан. Би хууль танилцуулсан, сануулсан. Гэхдээ та хэлэлцүүлэгт ороод л байгаа учраас бид биш гэхэд гаднаас харж байгаа хэн нэгэн хуульч Үндсэн хуулийн цэцэд тангаргаасаа няцсан, Үндсэн хуулийн хууль дээдлэх зарчмыг зөрчсөн гээд л өгөх ийм үндэслэлийг бүрдүүлж л байна шүү дээ. Харин энэ чинь Улсын Их Хурлын нэр хүндэд нөлөөлөөд байгаа юм биш үү? Яг ардаа энэ аж ахуй эрхлэгчийн ашиг хүртэгч байж байж, яг тэрэнтэй холбоотой ашиг орлогын асуудал дээр шууд нөлөөлөх асуудал дээр ингэж орж ирж байдаг, хэлэлцүүлэгт оролцдог. Энэ чинь аливаа хэл хэлбэрээр болохгүй гэж байхад. Энэ чинь өөрөө эсрэг, энэ чинь улс төрийн клинтилизм гэдэг шүү дээ.
Цаашлаад таныг шууд хэлэх юм бол гэр бүлийн орлого,тэгээд мэдээж сонгуулийн зардал чинь гардаг уу, үгүй юу, зарцуулдаг уу, үгүй юу. Өөр сонгуульд өөрийн чинь намаас бас мэдэгдэл хийж л байна лээ. Тэр хүмүүсийн Ерөнхийлөгчийн сонгуульд нөхөн сонгуулийн хүмүүс өрсөлдсөн. Ийм юмнаас бид нар чинь болгоомжлох ёстой. Би тийм байна гэж хэлээгүй. Энэ чинь улс төрийн клинтилизм байхгүй юу даа. Анх энэ даатгалын систем чинь угаасаа улс төрийн клинтилизм болчихсон байгаа. Энэний чинь яг дүр төрх нь өнөөдрийн чуулганы хэлэлцүүлэг дээр харагдаж л байгаа юм. Анх энэ хуулийг батлуулахад, хууль цоорхой гаргахад, тусгай зөвшөөрлийг албан журмын мөртлөө албадлагын аргаар татвараас ялгаагүй зарчимтай шүү дээ. Тэгээд тэрийг нь ашгийн төлөө компанид өгчхөж байгаа юм. Цаад, таны философи гээд хэлээд байдаг ослыг бууруулахын төлөө танай компани хэдэн төгрөг гаргасан юм? Нэг ч төгрөг гаргаагүй. 
Энэ бүхнийг ингээд орхигдуулаад яваад үүнийг нь хэсэг улс төрчид хамгаалдаг байхгүй юу даа, энд. Яг өөр шиг чинь. Ингээд 10 жил явчихсан юм. Энэний цаана нийтийн эрх ашиг нь хохироод яваад байгаа юм. Энэ тогтолцоог засах амаргүй байна. Магадгүй энэ удаа засахгүй бол чадахгүй ч байж бид нар магадгүй. Гэхдээ энэ бол зайлшгүй цаашдаа засагдана. Би тэрэндээ итгэлтэй байна гэдгийг хэлье. Тэгээд энэ дээр худал мэдээлэл өгсөн юм бол огт байхгүй шүү. Харин даатгалын компаниуд бол худал мэдээллүүдийг удаа дараа хэлсэн байгаа. Бодит байдалд нийцэхгүй, илт худал. Энэ болгоныг бид нар зүгээр хараад суух юм уу? Маш их мөнгө зарцуулж, тархи угааж байна шүү дээ. Жолооч нарын нөхөн төлбөрт өгөх ёстой, жолооч нарын өөрсдийнх нь мөнгөөр. Энийг чинь хараад бид нар доромжлуулаад, дайруулаад дарамтлуулаад Монголд төр гээд ингээд хууль санаачлах эрхтэй гишүүд зүгээр сууж байх ёстой юм уу? Хэлэх үгээ хэлэх газар нь хэлнэ биз дээ, тоо баримтыг гаргана биз дээ?
Г.Занданшатар: Одоо Бадмаанямбуугийн Бат-Эрдэнэ гишүүн асуулт асууна.
Б.Бат-Эрдэнэ: Баярлалаа. Би гурван асуулт асууна. Асуулт асуухаасаа өмнө Их Хурлын гишүүдийн ёс зүйн асуудалтай холбоотой ашиг сонирхлын зөрчил гээд арга байхгүй юм бий л дээ. Заагтай ялгаатай хэлж байгаа байх гэж бодож байгаа, Доржханд гишүүнийг. Сургуулиуд гээд хэлнэ лээ. Би 2012-2016 онд Боловсролын хуулийн өөрчлөлтийн үеэр Их Хурлын даргад хэлээд, би хувийн сургууль үүсгэн байгуулсан хүн, энэ санал хураалт, хэлэлцүүлэгт би оролцохгүй гээд хэлээд гарч байсан ийм жишигтэй юм. Өнөөдөр ч Боловсролын багц хуулиуд хэлэлцэж байхад тэнд ямар нэгэн байдлаар би боловсролтой холбоотой юманд би оролцохгүй байгаа. Энийгээ би ажлын хэсгийн гишүүдэд тодорхой хэлсэн. Тэр багц хууль дотор бидний санаачилсан Хүмүүнлэг боловсролыг дэмжих тухай хууль хэлэлцэгдэж байгаа учраас би өөрийнхөө санаачилсан хуулийн танилцуулгыг хийж байгаа юм. Энэ ашиг сонирхолтой огт холбоо байхгүй ийм зүйл юм шүү.
Харин 2012-2016 онд би энэ Боловсролын хуулийн хэлэлцүүлгээс оролцохгүй, ашиг сонирхлын зөрчилтэй гээд гарч байх тэр үедээ Их Хурлын дарга Зандаахүүгийн Энхболдод би хэлж байсан. Энд уул уурхайтай холбоотой, банктай холбоотой бизнестэй холбоотой хүмүүсийг ашиг сонирхлын зөрчилтэй хуулиудад хэлэлцүүлэгт оролцуулахгүй байх энэ асуудлыг та тавиарай гэсэн. Харамсалтай нь дөрвөн жилийн хугацаанд энэ огт хэрэгжээгүй л дээ. Би хэлэлцэж байгаа банктай холбоотой байна, уул уурхайтай холбоотой асуудал хэлэхэд ашиг сонирхлын зөрчилтэй нэр бүхий хүмүүсээ гарга гэдэг энэ шаардлагыг Их Хурлын дарга Зандаахүүгийн Энхболдоос байнга шаарддаг байсан. Тэгээд надад юу гэж хэлдэг вэ гэхээр би хуулийнхаа дагуу өөрт нь анхааруулсан, оролцох эсэх нь өөрийнх нь асуудал гээд ингээд хаачхаад л явж байсан. Ийм зүйл л дээ. Нэг ийм ойлголт, тайлбар өгье.
Энэ хуулийн төсөлтэй холбоотой зүйлээс би хоёр зүйл асуух гээд байгаа юм. Даатгалын холбооны хүн байна гэсэн. Энэ бодвол мэргэжлийн холбоо нь юу гэж үзэж байгаа юм гэдэг нэг ийм асуулт байгаа юм. Тэрэнд нэг тодорхой хариулт өгөөч. Энэ зөв зүйтэй юм уу, буруу зүйл рүүгээ яваад байгаа юм уу? Өнөөдөр даатгалын 10 гаруй компаниуд үйл ажиллагаа явуулж байгаа гэж яригдаад байна шүү дээ. Тэгээд энэ компаниуд чинь яах юм, өмнө нь яагаад энэ компаниудыг энэ үйл ажиллагаанд оруулсан юм? Одоо энэ үйл ажиллагаанаас гаргахтай холбоотой тэр компаниудад ямар хүндрэл үүсэх юм? Миний ойлгож байгаагаар бол улс орон даяар тодорхой хэмжээнд бүтэцтэй, тодорхой хэмжээний сүлжээ бий болгочихсон энэ асуудлуудыг нь төрийн нэг компани руу шилжүүлж байгаад тэр лүүгээ татаад авах юм уу, үгүй юм уу? Үүнийг дагасан тодорхой хэмжээний ажлын байр, хүмүүсийн ажил амьдралтай холбоотой асуудал гарах байх. Хүний нөөцийнх нь энэ асуудлыг хааш нь яаж шилжүүлнэ гэсэн юм гэх мэтчилэнгээр энэ тал дээр та нар ямар юутай байгаа юм бэ? Дараагийн нэг юм бол энэ тусгайлсан санд төвлөрүүлээд.
Г.Занданшатар: Аюурсайхан гишүүн асуултад хариулъя. Дараа нь тодруулж асууна.
Т.Аюурсайхан: Бат-Эрдэнэ гишүүний асуултад хариулъя. Дахин хэлэхэд энийг бол төрийн корпорац бол биш ээ. Төрийн оролцоо байхгүй. Оноосон нэр нь корпорац. Түүнээс биш корпорацийн эрх зүйн байдал гээд хуулийн ямар нэгэн томьёолол байхгүй шүү дээ. Үйл ажиллагааны хэлбэр, зохион байгуулалт нь сангийн зохион байгуулалттай байх юм. Тийм учраас ашгийн бус, тэгээд төрийн оролцоо нэгдүгээрт байхгүй ээ. Мэдээж, даатгалын компанийн зарим хүмүүс тоо баримт хэлбэл энд бас байж байх шиг байна. Нөгөө талаас даатгуулагч нар байгаа. Тэд нарын эрх ашгийг асууж, ажлын хэсэг байгуулахаар аль алийг нь оруулах байх. Одоо нэг талаар даатгуулагч жолооч нараас асуухгүйгээр, нөгөө ашиг орлого нь хөндөгдөөд байгаа компаниас асуух юм бол бас нэг талын тэгш бус хэлэлцүүлэг болох байх гэж бодож байна л даа. Мэдээж даатгалын холбооныхон, орон нутаг, нийслэл хотод бүтэцтэй зохион байгуулалттай. Энэ хууль батлагдсанаар энэ холбооныхон бол яг өөрсдөө энэ жолоочийн хариуцлагын даатгалын үйл ажиллагаанаас ашиг олдоггүй гэж ярьдаг. Санхүүгийн зохицуулах хорооноос өгсөн тоо баримтыг нь нэгтгэлээр өөр бас дүр зураг харагдаж байгаа.
Яг хууль санаачлагчид юу гэж үзэж байгаа юм бэ гэх юм болбол энэ жолоочийн хариуцлагын албан журмын даатгалыг яг энэ ашгийн төлөө компаниудад яг өнөөдөр хариуцуулснаар албадлагын журмаар жолооч иргэдээс тэнд орлогыг бэлэн төвлөрүүлж өгснөөр, түүнээс ашиг хүртэх боломжийг олгосноор даатгалын салбарын хөгжилд нь сөргөөр нөлөөлж байгаа юм. 14 компанийн зарим төлөөллүүддээ бид өөрсдийнхөө шугамаар бас санал солилцож байгаа, удирдлагуудтай нь. Зарим нь бол энэ нөхцөл байдлыг хүлээн зөвшөөрч байгаа. Үнэхээр даатгалын салбарын эрүүл хөгжилд сөргөөр нөлөөлж байна. Энэ албан журмын даатгалын хариуцсанаар. Өөрөөр хэлбэл бусад бүтээгдэхүүн нь хөгжихгүй байна. Даатгагч нарын оролцоо, хамрах хүрээ нь нэмэгдэхгүй байна. Яагаад гэвэл шинэ бүтээгдэхүүн гаргах, даатгах даатгуулагч нарын эрх ашгийг хамгаалах, нөхөн төлбөрийг гүйцэд олгож байх, улмаар хүрээллийг нь нэмж байх энэ сэдлийг нь байхгүй болгоод их хэмжээний бэлэн орлого өгөөд байгаа нь энэ салбарын бас хөгжилд сөргөөр нөлөөлөөд байгаа юм гэж хэлж байна. Энэ ч гэсэн ортой байх.
Яагаад гэвэл энэ олон арван төрлийн арилжааны сайн дурын даатгал дундаас одоо энэ албан журмын даатгалыг нь хэрвээ ашгийн бус этгээд рүү шилжүүлчихвэл, энэ даатгалын салбар чинь нурах гээд байна гэвэл даатгалын салбар чинь өөрөө зөвхөн жолоочийн хариуцлагын даатгалаас  хамааралтай болчихсон байна шүү дээ. Тэгэхээр энэ иргэд чинь даатгалын компани сөрөг сэтгэгдэлтэй байх нь аргагүй шүү дээ. Зөвхөн жолоочийн хариуцлагын даатгал биш, аливаа даатгал дээр маш их хохироодог. Даатгалаа өгдөггүй, нөхөн төлбөр өгдөггүй, багаар өгдөг, авахдаа ийм байдаг, өгөхдөө ийм байдаг гээд жишээлж хэлээд байгаа шүү дээ. Тэгэхээр энэ чинь өөрөө одоогийн байдлаар төр бүр оролцоод байгаа байхгүй юу.
Тийм учраас энэ төрийн зүй бус оролцоог салгах ёстой. Уул нь хуулийн зарчим нь ийм биш юм. Анх батлагдахдаа ч гэсэн энэ хууль бол хэрэгтэй, гагцхүү хариуцах субъектыг тодорхойгүй орхичихсон юм. Тэр үед нь анх батлахдаа ашгийн бус этгээд бусад хариуцлагын даатгалыг бүгдийг нь хариуцдаг шиг хариуцуулчихсан бол өнөөдрийн энэ гажуудал үүсэхгүй байх байсан байхгүй юу. Өнөөдөр болохоор олон төрлийн эрх ашиг үйлчилдэг болчихсон, ашиг бий болчихсон ашгийг хамгаалагчид бий болчихсон улс төрчид бий болчихсон байгаа байхгүй юу. Түүнээс биш анхнаас нь л ашгийн бус хуулийн этгээдэд бусад албан журмын даатгал шиг хариуцуулаад явсан бол ийм нөхцөл байдал үүсэхгүй байх байсан юм.
Г.Занданшатар: Хоёр гишүүний асуулт, хариултын дараа санал хураалттай гишүүд чуулганы танхимд цуглаарай. Эрхэм гишүүн Бадмаанямбуугийн Бат-Эрдэнэ гишүүн нэмж тодруулж асууна.
Б.Бат-Эрдэнэ: Даатгалын тогтолцоо, энэ даатгалын салбар бол биеэ дааж чадсангүй ээ гэж Аюурсайхан дарга хэллээ л дээ. Гол нь энэ албан журмын даатгал дээр тогтож байгаа гэж. Тэгээд та бүхэн маань судалгаа хийхээр үйлчлүүлэгчид, энэ албан журмын даатгал төлж байгаа жолооч нарын эрх, эрх ашиг яаж хохирч байна вэ? Үнэхээр бодит байдал дээр бол амаргүй л байдаг юм байна лээ л дээ. Даатгалын компаниуд руу хандахаараа асуудал их гардаг. Энэтэй санал нэг байгаа. Энийг нэг тодруулж хэлж өгөөч.
Та сая сан байгуулна гэж байна. Энэ сан байгуулахаар нөгөө нэг сулхан хяналттай ийм сангийн араас орчих уу, үгүй юу? Жижиг, дунд үйлдвэрлэл, тариаланг дэмжих, тэгээд л өчнөөн олон сан байна шүү дээ. Миний мэдэж байгаагаар энэ даатгалын холбооны мэдлийн тусгай санд төвлөрүүлсэн хөрөнгө бол 26.6.
Г.Занданшатар: Төмөрбаатарын Аюурсайхан гишүүн.
Т.Аюурсайхан: Тантай бол санал нэг байна. Үүн дээр бид нар хяналт тавих ёстой. Ялангуяа энэ сангийн удирдах бүрэлдэхүүн төлөөллүүдийг зөв оруулж ирж харилцан, нэг талаасаа хяналт тавьдаг, нөгөө талаасаа хохирлыг бүрэн шуурхай барагдуулдаг. Бусад орнууд бол бүрэн барагдуулдаг байхгүй юу. Засгийн газрын төрөөс хариуцдаггүй энэ тэр гэж яриад байгаа юм. Гэтэл Канадад бол маш тодорхой мужуудад, жишээлбэл Бритиш Коламбиа, Манитоба зэрэг мужуудад Засгийн газрын байгууллагууд, автомашины иж бүрэн даатгалын үйлчилгээ, үүн дотор жолоочийн хариуцлагын даатгал ордог. Зарим мужуудад болохоор хувийн хэвшлийнхэн хариуцаж байдаг гэх жишээний төр бол оролцож байдаг. Гагцхүү энэ сан дээрээ хяналтыг сайн тавих ёстой. Албан журмын даатгалын холбоон дээр төвлөрсөн байгаа мөнгө байгаа. Үүнийг болохоор жолоочийн хариуцлагын даатгал болон баталгаат сан руу бас шилжүүлэх арга хэмжээг цаашдаа авах шаардлагатай гэж хууль санаачлагч үзсэн. Хэлэлцүүлгийн явцад хяналтын төлөөллийг нь яаж.
Г.Занданшатар: Даатгуулагчдын холбоо, 89 дээр.
Ж.Батжаргал: Бүгдэд нь оройн мэнд хүргэе. Би Бат-Эрдэнэ гишүүний асуултад хариулъя. Даатгалын салбар гурван оролцогч байж байгаа. Нэгдүгээрт даатгалын компани, даатгалын төлөөлөгч буюу хувь улсууд, аж ахуйн нэгж байгаа. Дээрээс нь даатгалын брокер буюу зуучлагч нар байж байгаа. Энэ дэд бүтцийг ашиглаж жолоочийн даатгал бусад бүтээгдэхүүнийг бид нар орон нутаг болон Улаанбаатар хотод хүргэж байгаа. Дээрээс нь энэ салбарт нийт төлөөлөгч болон ажилтнуудыг оролцуулаад 5 мянга орчим хүн ажиллаж байна. Энэ жолоочийн даатгалын хариуцлагын даатгал бол энэ салбарын яг орлогын үйл ажиллагааны дөрөвний нэг нь байж байгаа юм. Олон улсад энэ даатгалыг яаж хийдэг вэ, бид нар маш олон орныг мэдээж судалж байгаа. Нийтлэг бол, төр зохицуулалтын үүрэгтэй. Энэ даатгалын чиглэлээр мэргэжлийн холбоо байдаг. Анхдагч зах зээлд төрийн оролцоотой ч юм уу.
Г.Занданшатар: Хүрэлбаатарын Булгантуяа гишүүн асуулт асууна.
Х.Булгантуяа: Одоо бол төрийн, бидний хийх ажил маш их байна л даа. Авлигатай тэмцмээр байна, КОВИД-тойгоо тэмцмээр байна, ажилгүйдэлтэйгээ тэмцмээр байна, ядууралтайгаа тэмцмээр байна. Тэгээд урьдах ажлаа бид нар өөрсдөө хийж барахгүй байгаа байж байж, ахиад нэг хувийн хэвшлийн, яах вэ, алдаатай хийж байгаа зүйлүүд байгаа. Түүнийг нь сайжруулаад явахын оронд ашигтай байна гээд өөрсдөө руугаа авна гэж яг энэ цаг үед хэчнээн мянган хүмүүсийн ажлын байр руу ингэж төр дайрч ороход зөв юм уу? 
Одоо нийгмийн даатгал, эрүүл мэндийн даатгалынхаа санг тэгвэл бид нар сайн удирдсан гэж бодоод дараагийнхаа санг байгуулах гэж байна л гэж ойлгогдож байна, яг үнэнийг хэлэхэд. Хэчнээн зуун, зуун тэрбумаар нь бид нар сүүлийн 30 жилд энэ нийгмийн даатгал, эрүүл мэндийн даатгалын сангаа ч өөрсдөө сайн захиран зарцуулж удирдаж чадахгүй ил тод биш байгаа байж одоо ахиад нэг сан байгуулна, тэгэхдээ түүнийгээ маш сайн ил тод болгоно гэж байгаа юм. Ерөөсөө надад бол итгэл төрөхгүй байна.
Эрүүл мэндийн даатгал, нийгмийн даатгал дээр байгаа мөнгөнүүдээ олж авъя, эхлээд. Нийгмийн даатгал дээр саяхан Ариунзаяа сайд ахиад Капитал банкны үлдэгдэл 90 гаруй тэрбум төгрөгийн үлдэгдэл байгаа гэж мэдээлсэн байна лээ. Одоо ахиад Чингис хаан банкан дээр Хүрэлбаатар дарга бас хэлж байсан, 100 орчим тэрбум төгрөг нийгмийн даатгалын сангийн үлдэгдэл байгаа гээд. Тэгэхээр өмнөх энэ сангуудаа 30 жил удирдаж авчхаад ил тод болгож чадаагүй, мөнгийг нь олж авч чадахгүй, банк нь ч дампуураад алга болчихдог, хариуцах хүмүүс нь ч олддоггүй ийм байж, одоо яг хэн нь эзэмших гээд байгаа юм, хэн хариуцах гээд байгаа нь мэдэгдэхгүй ахиад нэг ийм сан байгуулах гээд байх шиг байгаа юм. Тэгээд би өнөөдөр үнэнийг хэлэхэд бас жоохон гайхаж байна. Сая албан журмын даатгалынхан хэллээ.
Би бас асуумаар байна. Энэ компани болгон хийдэггүй гэж би ойлгосон. Яагаад гэвэл энэ нэлээн ажиллагаатай, маш олон даатгуулагчтай, даатгалын компаниудаас маш олон хүмүүс энэ дээр ажиллах болдог. Танай компаниудаас нийтдээ хэдэн компани нь албан журмын даатгал хийдэг юм бэ? Нийтдээ нийт зах зээлийн хэдэн хувийг эзэлж байгаа юм бэ? Яг энэ албан журмын даатгал дээр танай салбарт ажиллаж байгаа хүмүүсийн хэд орчим хүмүүс нь ажилладаг юм бэ? Өнөөдөр энийг төр авах юм бол хэдэн хүн ажилгүй болох юм бэ? Үнэнийг хэлэхэд ганцхан энэ бүтээгдэхүүн биш л дээ. Тэгэхдээ монголчууд одоохондоо хамаг юмаа даатгуулдаг тэр соёлд бас сураагүй байгаа юм. Тэгж шахахад ч аягүй хэцүү юм байна лээ. Жишээлбэл, хөдөө аж ахуйн салбарт өнөөдөр иргэд малаа даатгуулж сураагүй, төр хохирлыг нь өөрөө төсвөөсөө төлж байгаа юм. Тэгэхэд өнөөдөр бид нар Европын мундаг, авлигагүй, хээл хахуульгүй ил тод засаглал сайтай ийм улсуудын жишээ татаад бол хэрэггүй байх л гэж бодож байна.
Одоо нийгмийн даатгалын сан дээрээ бид нар эсрэгээрээ хувийн оролцоог яаж хангах вэ гээд хууль өргөн барьчхаад байж байхад нэг сангаа өнөөдөр харин яаж хувийн оролцоог хаах вэ гээд ингээд явж байна. Ер нь ингээд ингээд явах юм бол юун хөрөнгө оруулалт, бизнес. Жоохон ашигтай явах юм бол төр ороод л энийг чинь нэг хууль гаргаад л авчих юм байна шүү дээ. Эсрэгээрээ уг нь бид нар Санхүүгийн зохицуулах хороо, Монголбанк, Сангийн яам бид нар энэ санхүүгийн зах зээлийг хөгжүүлэх гээд том стратеги гаргаад, даатгалуудын компаниудаа шахна, тэгэхдээ хөгжүүлнэ, эдгээр компаниуд нь ипотекийн зээл, санхүүгийн салбар дээр орж ирдэг том хөрөнгө оруулагчид болно гэж уг нь бид нар харж байсан, тэгж уг нь хүсэж байсан юм. Тэгэхдээ засаж залруулах юм байгаа. Аюурсайхан даргын энэ санал дээр бол хэдэн сайн сайн зүйлүүд бол байгаа. Тэгээд би энэ дээр үзэл баримтлалынх нь хувьд дэмжихэд аягүй хэцүү байгаа юм. Яагаад вэ гэвэл яг ийм үг байгаад байгаа байхгүй юу, замын хөдөлгөөний аюулгүй байдлыг хангах даатгалын цогц системийг бий болгохын тулд одоо бүрэлдэн тогтоод байгаа ашгийн төлөө арилжааны даатгалын тогтолцоог халж, ашгийн төлөө бус нийтийн эрх зүйн хуулийн этгээдийг байгуулна гэж байгаа юм, халж гээд. Үүнийг яг нэгдүгээр нүүрэн дээрээ хэд хэдэн удаа.
Г.Занданшатар: Төмөрбаатарын Аюурсайхан гишүүн, хууль санаачлагч.
Т.Аюурсайхан: Хийх ажлууд их байгаа, үнэн. Эрх зүйн орчнуудыг бас сайжруулах, шинээр бүрдүүлэх энэ харилцаанууд зөндөө байна. Гэхдээ одоо ингээд хийх ажил их байгаа учраас үүгээр яах вэ гээд, аль аль ажлыг нь тулгамдсан энэ асуудлуудаа хийгээд л явах хэрэгтэй шүү дээ. Хуулийн төсөл дээрээ та бас сайн уншиж танилцаагүй л байх шиг байна л даа. Ямар этгээд яаж хариуцах гээд байгаа, хэн хяналт тавих вэ гэдэг чинь үндсэндээ хууль дээрээ маш тодорхой заачихсан байгаа л даа. Долоон бүлэгтэй, Зургаадугаар бүлгээрээ хэн энэ ажлын хариуцах вэ гэдэг дээр маш тодорхой зохицуулчихсан байгаа юм. Ямар субъект байх вэ гээд. Долдугаар бүлэг дээрээ энэ үйл ажиллагаанд тавих хяналтыг зохицуулчихсан байгаа юм.
Энэ ашигтай ажиллаж байгаа учраас төр авах гээд байгаа юм байхгүй шүү дээ, нэгдүгээрт. Хоёрдугаарт төр авах гээд байгаа юм байхгүй. Хамгийн гол нь энэний чинь цаад талын зарчим нь байгаа юм. Албан журмын жолоочийн хариуцлагын даатгал нь ямар зориулалттай вэ гэдгээ л бодох хэрэгтэй. Юуны төлөө юм бэ, энэ чинь үндсэн зорилго нь юу юм. Үндсэн зорилго нь ашиг олох ийм зорилготой юм уу, өөр зорилготой юм уу гэдгийг удаа дараа би бас тайлбарлаж байна л даа. Энэ даатгал дээр арилжааны даатгалын зарчим байж болохгүй юм, энэ албан журмын. Одоо ийм байдлаар яваад байна. Тийм учраас үндсэн зорилгодоо хангагдахгүй байна. Одоо зарим гишүүд хэлээд байгаа тийм ээ, үндсэн философи чинь юу юм бэ гээд. Энэ чинь ослыг бууруулах. Нийтийн оролцоогоор цөөнхийн бас эрх ашгийг хамгаалах гэж байгаа. Өөрөөр хэлбэл даатгал төлөгчид олон байгаа. Цөөн хүн осол гарч байгаа.
Гэхдээ үүний чинь цаана даатгал хүртээгүй энэ нөхцөлийг бүрдүүлж байгаа олонх нь байгаа юм. Тэдний эрх ашиг нь бас хаана байх вэ гэдэг чинь энэ арилжааны асуудал бас биш юм гэж үзэж байгаа юм. Тэгээд манай хууль санаачлагчаас энэ даатгалын зарчим дээр нэмж хариулаач гэж хүсэж байна. Мөнхцэцэг гишүүн хариулах уу. Олон гишүүн байгаа учраас бас дан би хариулаад байх нь.
Г.Занданшатар: Цэрэнжамцын Мөнхцэцэг гишүүн.
Ц.Мөнхцэцэг: Цар тахлын нөхцөлд төрийн эдийн засаг дахь оролцоо, оновчтой зохицуулалтын асуудал бол бас эргэн харахад хүрч байна. Улс орнуудын цар тахлыг даван туулж байгаа, эдийн засгийн хариу үйл, үзүүлж байгаа чадварыг харахад Скандиновын оргууд буюу төрийн оролцоо зохистой түвшинд байдаг, тухайлсан гол гол салбарууд дээрээ бас төрийн оролцоо тодорхой хэмжээгээр зохицуулдаг ийм салбарууд бол илүү оновчтой байна. Эдгээр улс орнуудад тэгш бус байдлыг багасгасан. Дээр нь хямралын эсрэг хариу менежментийн чадвар бол өндөр байгаа юм байна лээ. Эндээс ингээд харахаар бол Монголын өнгөрсөн 30 жилийн хугацаанд бол тэгш бус байдал газар авсан, бүх салбарт ашгийн төлөө, тэр дундаа төрийн ашгийн байж болохгүй салбарууд боловсрол гэдэг юм уу, эрүүл мэнд, нийгэм гээд эдгээр салбаруудад бизнесийн не либерал бодлогын сөрөг үр дагавар зөндөө гарсан байгаа.
Үүний улбаатай бас нэг өнөөдрийн бид нарын ярьж байгаа энэ даатгалын салбар, тэр дотроо нийтийн эрх ашгийн төлөө буюу энэ албан журмын даатгалын салбар дахь төрийн оролцоо, төрийн бас оновчтой механизм дутсан юм болов уу гэж бол үзэж байгаа юм. Зүгээр, яг өнөөдрийн хууль дээр ингээд харвал төр гартаа аваад бүгдийг нь зохицуулаад хувийн хэвшлийн юуг булааж авна гэдэг ойлголтыг бол хууль санаачлагч гишүүд бид нар бол тэгж үзэхгүй байна. Ер нь бол даатгал, тэр дунд дотроо жолоочийн хариуцлагын дадлагын асуудал дээр асар их гомдол ирдэг юм байна лээ. Санхүүгийн зохицуулах хорооныхон бол мэдэж байгаа байх, маш олон иргэдийн гомдол ирдэг. Тэр болгон шийдэгддэггүй, нөхөн олговор авах асуудал маань дутуу байдаг, маш бага нөхөн олговор өгдөг, эсхүл маш олон тохиолдолд нөгөө жолооч маань эд хөрөнгөөрөө, дээрээс нь эрүүл мэндээрээ хохирсон байдаг.
Тийм учраас энэ салбарыг бол зохицуулах, тэгэхдээ эдийн засгийн болон хувийн хэвшлийнхнийхээ ашиг сонирхлыг хангасан байдлаар, нийтийн буюу хүн амын олонх хэсгийн эрх ашгийн төлөө тодорхой зохицуулалт хийх нь зүйтэй болов уу гэж бол үзэж байгаа. Тэгээд энэ жолоочийн хариуцлагын даатгалын асуудал дээр тодорхой улс орнууд, Австри зэрэг улс орнууд бол төрийн механизм буюу тодорхой агентууд нь ингээд зохицуулаад явдаг энэ жишгийг болбол ер нь барихад болохгүй гэх газаргүй. Ер нь Захиргааны эрх зүйн тухай хуулийн 5.1.3-аао нийтийн эрх зүйн хуулийн этгээд маань төрийн чиг үүргийн тодорхой хувийг шилжүүлэн авч байгаа. Манайд бол өнөөдрийг хүртэл маш олон төрийн чиг үүрэг шилжүүлэн авсан нийтийн эрх зүйн субъектүүд бол байна. Жишээлбэл Хэрэглэгчдийн эрх ашгийг хамгаалах нийгэмлэг, Монголын хуульчдын холбоо, Улаан загалмайн нийгэмлэг, Мэргэжлийн нягтлан бодогчдын институт гээд. Тэгэхээр энэ хариуцлагын даатгалын корпорац маань, хэрэв бид нар энэ хуулийнхаа дагуу механизм болгон ажиллах оролцоо, мөн хариуцлага тооцох асуудлуудыг, дээр нь нөхөн олговор болон даатгалын хураамжийг нь сайн зохицуулж өгөх юм бол өнгөрсөн жилүүдийн энэ алдааг бол зассан байдлаар ажиллах боломжтой.
Булгантай гишүүн болон бусад гишүүдтэй санаа нэг байна. Ер нь энэ сангийн зохицуулалт буюу төрийн үүргийн хэрэгжүүлж байгаа энэ байгууллагуудыг бид нар илүү хатуу хяналттай байлгаж ямар нэгэн байдлаар урвуулан ашиглах, тэнд авлигын асуудал үүсэхээс илүү хамгаалах ёстой. Тийм учраас хэрвээ энэ хууль батлагдаад дэмжигдэх юм бол тэр механизмыг ажлын хэсэг дээр илүү оновчтой болгох ямар нэгэн байдлаар нийтийн эрх ашгийн төлөө үйлчлэх энэ тухай зохицуулалтыг хатуу оруулж хийх ёстой гэж хууль санаачлагчийн хувьд үзэж байгаа.
Г.Занданшатар: 89 дээр, Албан журмын даатгалын холбоо гэж байхгүй шүү дээ, Булгантуяа гишүүн ээ.
Ж.Батжаргал: Би Албан журмын даатгагчдын холбооны Удирдах зөвлөлийн гишүүн. Одоо хариуцлагын даатгалын корпорац гэж ярьж байгаа энэ жижгэрүүлсэн хувилбар бол албан журмын даатгагчдын холбоо гээд Захиргааны хуулийн чиг үүрэг хэрэгжүүлдэг төрийн бус байгууллага байгаа. Энэ байгууллага чинь 27 тэрбумтай баталгаат сан. Даатгалгүй этгээд осол гаргавал төлбөр олгодог байж байгаа. Энэ сан маань өөрөө өнөөдөр алдаатай явж байгаа юм. Энэ сан маань хуулийн дөрвөн чиг үүрэгтэй. Соён гэгээрүүлэх мэдээллийн сан, нөхөн шуурхай алба, нөхөн төлбөр гээд.
Нөхөн төлбөрийг жилд нэг удаа олгож байна. Шуурхай алба нь ажиллахгүй байна. Мэдээллийн сан л ажиллаж байна. Соён гэгээрэх үйлс дээр маш их мөнгө тавьдаг. Даатгалын салбарыг харлуулах чиглэлээр маш их үйл ажиллагаа явуулсан. 2016 оноос хойш явсан. Би энэ салбарыг төлөөлж байгаа хүний хувьд бол энийг бас сайн хэлмээр байна. Олон улсад энэ үйл ажиллагааг төр нь зохицуулалттай, хуулиараа зохицуулдаг, зохицуулалтын бодлогоороо хийдэг. Хэрвээ хураамж өндөр бол буулгаж болно. Энэ нь одоогийн Санхүүгийн зохицуулах хорооны итгэлцүүрийн журам дээр нээлттэй байгаа. Энийг буулгах ажлыг ерөөсөө хийсэнгүй. Хэрвээ үнэхээр даатгуулагч жолоочдын эрх ашгийг хангах гээд энэ байгууллага байж байгаа бол яагаад энэ ажлыг өнгөрсөн 9 жил хийсэнгүй вэ? Одоо энд тэр захирал байхгүй байна л даа.
Мэдээллийн санг бид нар ашиглая. Энэ автомат тооцооллын хураамж өндөр бол буулгая гэдэг саналыг Удирдах зөвлөл дээр маш олон удаа тавьсан. Яагаад ч ажил хэрэг санал аваагүй. Удирдах зөвлөл нь дандаа төрийн улсууд байж байгаа. Даатгуулагчийн төлөөлөл гээд Үйлдвэрчний эвлэлийн холбооноос нэг хүн сууж байна. Санхүүгийн зохицуулах хорооноос хоёр хүн сууж байна. Авто тээврийн үндэсний төвөөс нэг хүн, Тээврийн цагдаагийн албанас хүмүүс аж байна. Сангийн яамнаас хүн сууж байна. Мэргэжлийн улсууд ингээд бодитой санал тавьдаг. Ерөөсөө хэрэгждэггүй.
Цахим даатгал хийгээд мэдээллийн санг холбоод өгөөч гэж 2015 оноос хойш хүсэлт тавилаа. Удирдах зөвлөл дээр нь хугацаатай үүрэг даалгавар өглөө. Ерөөсөө хэрэгжүүлээгүй. Өнөөдөр даатгалынхан маань өөрсдийнхөө технологиор өөрсдийнхөө арга технологиор даатгалаа хүмүүстээ хүргэж байна. Нөгөө талдаа нөхөн төлбөрийг цахимаар хүргэж байна. Бид нар дунджаар 24 цагт нөхөн төлбөрийг олгож байна. Нэг даатгуулагч 40 орчим мянган төгрөг төлөөд жилд 698 мянган төгрөгийн нөхөн төлбөрийг авч байна. Нийт даатгуулагчийн 4-5 хувь нь 17 тэрбум төгрөгийн хохирол гаргаж байна. Гомдол хаана байна вэ гэж байна. Гомдолд нөхөн төлбөр олгоод бай биш, нөхөн төлбөрийн хэмжээн дээр эргэлзээтэй асуудал дээр гардаг. Энэ даатгалаас болоод шүүх рүү явсан нэг дэх нэг ч тохиолдол байхгүй. Санхүүгийн зохицуулах хороо Даатгалын хуулийн дагуу арбитрын үүрэг гүйцэтгэдэг юм. Энийгээ хэрэгжүүлээд явж байгаа юм. Хэрвээ үнэхээр ашиг өндөр байна гэвэл Японы зарчмаар актуар тооцоо хийгээд хураамжийг буулгаж болно. Энэ нь нээлттэй байгаа. Энэ журмаараа зохицуулдаг юм, хууль дээр байхгүй.
Бид нар өнөөдөр 2011 оны үнэ цэнтэй мөнгөн дүнгээр өнөөдрийг хүртэл даатгаж байгаа. 2011 оны үнэ мөнгөөр даатгаж байгаа шүү дээ. Өнөөдөр 2021 он болчихсон байна. Яагаад хүмүүс сэтгэл ханамжгүй байна вэ. Хүмүүс яагаад эрүүл мэндээрээ хохирчхоод, ханамжгүй байна. Хууль дээр үнэлгээний хэмжээг нь тавиад өгчихсөн, 5 сая төгрөг гээд. Монгол хүний амь насыг маш багаар үнэлж байгаа. Яагаад олон улсын жишиг 100 сая, 50 саяд хүргэж болохгүй гэж. Энэ зам тээврийн ослоос хохирсон этгээдүүд чинь хөдөлмөрийн чадвараа алдаад, амь насаа алдаад цаана нь ар гэр нь хохироод үлдэж байгаа. Тэгэхээр энэ дээр үнэлгээг өөрчлөх төрийн оролцоог зохицуулалтыг нь хатуу болгох, магадгүй даатгалын компаниуд тавьж байгаа шаардлагыг нь өндөр болгохын тулд энэ зохицуулалтыг нь журмаа хийх боломжтой гэж харж байна. Энэ бол Монгол Улсын даатгалын салбарын суурь ийм том зах зээл байгаа юм.
Мэдээж олон нийтийн эрх ашгийг хамгаалж байгаа. Энэ хуулийн зорилго нь зам тээврийн ослыг бууруулахад ерөөсөө биш. Зам тээврийн ослоос зөрчигдсөн эрхийг сэргээхэд чиглэх тийм зорилготой. Түүний санхүүжилтийг шийдэхэд зориулагдсан ийм хууль байгаа. Жолоочийг хариуцлагажуулъя гэвэл хуулийнхаа зорилтыг нэмэгдүүлээд өөрчлөх шаардлагатай. Олон улсад яаж явдаг вэ гэхээр бонус малус гэдэг ийм систем явдаг. Энэ бол осол гарвал нэмдэг.
Г.Занданшатар: 82 дээр, Баярсайхан.
Д.Баярсайхан: Тодруулъя, зах зээлд ямар байр суурь эзэлдэг вэ гээд асуусан. Ер нь бол нийт даатгалын компаниудын хураамжийн орлогын 15.4хувь нь, нийт даатгалын компаниудын гэрээний тооны 57.1 хувь, нийт даатгалын компаниудын нөхөн төлбөрийн 26.9 хувийг бол жолоочийн хариуцлагын албан журмын даатгалын хэсгээс бүрдүүлж байгаа. Хорооны хувьд бол энэ даатгалын салбарт гурван зорилт тавиад ажиллаад байгаа юм. Даатгалын багц хуулиудыг оруулсан саналынхаа хувьд бол, олон бол тулгуурт даатгалын тогтолцоонд шилжье. Зөвхөн энэ албан журмын даатгал биш заавал даатгалын бусад нэр төрлүүдийг бас олшруулъя гэж байгаа юм.
Өөрөөр хэлбэл барилгын, нотариатчдын ч байдаг юм уу, эмчийн гээд бусад салбарын хууль дээрээ байдаг мөртөө бас хэрэгждэггүй энэ хуулиудыг оруулъя гэж байгаа юм. Дээрээс нь давхар даатгалын орлогыг дотооддоо авч үлддэг болъё. Өөрөөр хэлбэл үндэсний давхар даатгалын корпорацыг д дахин хөрөнгөжүүлэх журмаар, одоо манайд даатгалын хураамжийн олж байгаа орлогынхоо 40 хувийг нь гадагшаа давхар даатгалд гаргачихдаг. Энийг авч үлдье гэсэн ийм бодлогын гурван зорилт тавиад ажиллаж байгаа. Ер нь бол энэ даатгалын тогтолцоонд бол бас бодох ёстой хоёр зүйлийг хэлчихье гэж бодож байгаа. Даатгалын компаниуд маань хуучин дангаараа даатгалын үйл ажиллагаа хийдэг биш болчихсон. 
Дөрвөн даатгалын компани нь олон нийтийн компани болсон. Өөрөөр хэлбэл 20 мянга гаруй хувьцаа эзэмшигчтэй байгаа. Ер нь даатгалын үйл ажиллагааг бол зайлшгүй даатгалын мэргэжлийн оролцогчид явуулах ёстой гэж хороо бол үзээд байгаа юм. Өөрөөр хэлэх юм бол энэ чинь тусгайлсан актуар тооцоолол, эрсдэлийг нь үнэлэх, дээрээс нь тусгай дэд бүтэц, тэгээд боловсон хүчин гээд өөрөө их нарийн тийм зохицуулалттай салбар байгаад байгаа. Тийм учраас ер нь даатгалын салбарт бол зайлшгүй Санхүүгийн зохицуулах хорооны тусгай зөвшөөрлөөр ердийн байна уу, албан журмын даатгал байна уу, энэнд тусгай зөвшөөрөл олгогдсон этгээдүүд л энэ үйл ажиллагааг цаашдаа авч хэрэгжүүлэх нь зүйтэй гэдгийг бас бодолцоорой л гэж хэлье гэж бодсон юм.
Г.Занданшатар: Хассуурийн Ганхуяг гишүүн. Энэ хуулийн гол амин сүнс болсон үзэл баримтлалыг нь бол дэмжих боломжгүй байгаад байгаа юм. Хуулийг шинэчлэх шаардлагатай юу гэвэл шаардлагатай. Аюурсайхан гишүүний ярьж байгаа бас ортой зүйлүүд их байна. Энэ даатгалын салбарт бол салхи оруулах цаг нь бол болсон. Гэхдээ хувийн хэвшлийг ажлыг нь булааж аваад цаашид иймэрхүү байдлаар зохицуулалт хийнэ гэдэг нь бол өөрөө болохгүй л дээ. Яг өнөөдрийн байдлаар бид нар хэлэлцэж эхэлснээс хойш бол даатгалын компаниудын хувьцааны ханш 5-10 хувь унасан байна л даа. Энэ бол одоо, тухайлбал хувьцаа эзэмшигчдийн хохирол буюу хоёр, гурван тэрбум төгрөгөөр яригдахаар хэмжээний хохирол амсахаар харагдаж байна. 20 мянган хувьцаа эзэмшигч байдаг гэж ярьж байна. 
Ер нь бол энэ даатгалын салбараас тийм их ашигтай байгаад байдаг юм бол Монгол Улсын иргэн хэн ч байсан тэр хувьцааг авах боломжтой байхгүй юу. Тэгээд тэр ашгийг хуваалцах боломжтой, тэр үүдээ хаалга нээлттэй байгаа юм. Мөн хувийн хэвшлийн хийж байгаа ажилтныг түр авснаар миний бодлоор бол хэзээ ч тэр сайжирч байсан тохиолдол бол байхгүй. Бид нар одоо 30 жилийн өмнөх түүхээ л эргээд л бодчиход нэг их мартсан юм байдаггүй байлгүй дээ. Эсхүл бид нар мартчихдаг юм болов уу? Манай үйлчилгээ ямар байсан юм, манай эдийн засаг ямар байсан юм. Энэ бүхнийг бид нар бүгдээрээ л санаж байгаа байх гэж бодож байна. Цаашдаа энэ тал дээрээ л анхаармаар байна даа. Би тэгээд ер нь бол цаашдаа энэ хуулийг бол хэлэлцэхэд бол дахиж өргөн барьдаг юм уу, нэг тиймэрхүү л саналтай байна.
Г.Занданшатар: Санал хэллээ, тийм үү? Гишүүд асуулт асууж, хариулт авч дууслаа. Дэмжсэн, дэмжээгүй гурван гишүүн үг хэлж болно. Үг хэлэх гишүүн байна уу? Адьшаа гишүүнээр тасаллаа. Эрхэм гишүүн Жигжидсүрэнгийн Чинбүрэн.
Ж.Чинбүрэн: Хууль санаачлагчийн нэгийн хувьд бол хуулийг дэмжиж үг хэлэх гэж байна. Ер нь бол бид олон түмний оролцоотой албан татвараар хуримтлагдаж байгаа энэ санхүүжилтийг жолооч нарт, иргэддээ хүрсэн байх энэ тогтолцоог хийх, энэ өнгөрсөн хугацаанд сайжруулах маш олон зүйлүүд байна. Тийм учраас бид энэ хуулийг бол хэлэлцэх эрхтэй. Албан журмын жолоочийн даатгалын хуулийг бол заавал хэлэлцэх хэрэгтэй. Тухайлах юм бол жолооч иргэн  хариуцлагын даатгалтай болсон байхад тэр ямар ч машин унасан байсан гэсэн, тэр машин дээр тэр хүний нэр байсан байгаагүй нэгэнт жолоочийн даатгалд даатгасан бол ямар ч тээврийн хэрэгсэл барьсан тэр нь үйлчилдэг байх энэ тогтолцоо бол шударга ёсонд нийцнэ. Бидэнд засах, залруулах зүйлүүд зөндөө байгаа, зөндөө байгаа. Тийм учраас энэ хуулийг бол хэлэлцэх нь чухал.
Хэлэлцэхдээ мэдээж бид бас энэ хуримтлалаар үүсэж байгаа санг харин хэрхэн захиран зарцуулах вэ, хэн захиран зарцуулах вэ гэдэг бол тусдаа, гишүүдийн ажлын хэсэг бид бүгдээрээ хэлэлцэж байж, энэ дээр корпорацын тогтолцоо нь илүү юу, аль тогтолцоо илүү байх вэ, мандатын тогтолцоо илүү шударга, зөв, улс төрөөс хараат бус энэ тогтолцоог яаж бүрдүүлэх вэ гэдэг дээр харин ажлын хэсэг дээрээ илүү сайн нарийвчлан, олон хэлэлцүүлгүүд хийж энэ асуудлыгшийдэх ёстой. Тийм учраас бид энэ хуульд заавал өөрчлөлт хийж энийг сайжруулах чиглэлд, дээрээс нь одоо цахим ертөнцөд шилжлээ. Зөвхөн гар утас дээр байдаг аппликэйшнээр жолоочийн албан журмын даатгалыг төлөх боломжтой болсон. Хүний нөөц оролцоо тун бага болж байна. Илүү их цахимжиж байна. Тийм учраас бид бол зайлшгүй өөрчлөлтүүдийг хийж, энийг сайжруулах чиглэлд бол ажиллах ёстой. Баярлалаа.
Г.Занданшатар: Ширнэнбаньдын Адьшаа гишүүн.
Ш.Адьшаа: Энэ хуулийг өргөн барьсны хувьд зайлшгүй хэлэлцье гэдэг ийм байр суурьтай байна. Энэ хуулийг төслийг өргөн барьснаас хойш олон зүйлүүд яригдаж, энэ даатгалын компаниудын үйл ажиллагаа, мөн даатгуулагчдын эрх ашгийн талаар олон үзэл бодол уралдаж яригдаж байгаад бас их сайн хэрэг гэж бодож байгаа. Энэ хуулийн гол үзэл баримтлал бол хуучин үйлчилж байсан энэ тогтолцоонд шинэчлэл хийе, 1 сая 200  зуун мянган хураамж төлж байгаа иргэдийн эрх ашгийг тодорхой болгоё. Өнөөдөр хуулийн засаглал гэдэг энэ асуудлыг төр, хувийн хэвшлийн түншлэлийн хүрээнд авч үзье гэдэг ийм л зорилгоор энэ хуулийг өргөн барьсан юм. Тэрнээс биш энэ хуулийг баталснаар хувийн хэвшлийг төр дээрэмдэх мэт ийм агуулгатай зүйл өнөөдөр ихээхэн хэмжээгээр яригдаж байна. 
Төр энийг мэдэлдээ авах ийм ямар ч асуудал энэ хуулийн өргөн барьсан асуудал бол байхгүй. Үзэл баримтлал дотор ч байхгүй. Өнөөдөр энэ сангийн тогтолцооны, сангийн засаглалын журмаар энэ хуулийн тогтолцоог өөрчилье гэдэг ийм асуудал байгаа юм. Энд хамаг гол асуудал үүсгэж байгаа нь бол хувийн хэвшлийн үйл ажиллагаанд ашигтай ажиллаж байгаа юмыг төр булааж авах гэж байгаа ийм асуудлыг өнөөдөр Их Хурлын гишүүд ч ярьж байна. Даатгуулагчдын төлөөллийн зүгээс ч зарим хэлбэрээр ярьж байна. Даатгалын үйл ажиллагаа явуулж байгаа компаниудаас ч ярьж байна. Энд бол хүндэтгэлтэй хандана. Бид хэлэлцүүлгийн явцад төр, хувийн хэвшлийн хүрээнд энэ асуудлыг оролцогч тал бүхний эрхийг хангах, тэдний оролцоог бий болгох асуудал бол нээлттэй байгаа. Энэ хуулийн төслийг хэлэлцэж явах асуудлыг бол дэмжиж байгаа юм.
Г.Занданшатар: Дэмжиж үг хэллээ. Гишүүд үг хэлж дууслаа.
Одоо Улсын Их Хурлын гишүүн, Монгол Ардын Намын бүлгийн дарга Дуламдоржийн Тогтохсүрэн горимын саналаар үг хэлнэ.
Д.Тогтохсүрэн: Баярлалаа. Энэ Жолоочийн хариуцлагын даатгалын тухай хуулийн шинэчилсэн найруулгын төсөл дээр бас гишүүдийн байр суурь өөр, өөр байгаа байгаад байна. Тийм учраас олонхын бүлэг буюу Монгол Ардын Намын бүлэг энэ асуудлаар завсарлага авч, бүлэг дотроо ярьж саналаа нэгтгэх ийм шаардлагатай байна. Тийм учраас дэгийн тухай хуулийн хүрээнд завсарлагын хугацааг өгч, манай намын бүлэгт завсарлага өгөхийг хүсэж байна. Ажлын тав хоног.
Г.Занданшатар: Улсын Их Хурлын чуулганы хуралдааны дэгийн тухай хуулийн дагуу Монгол Ардын Намын бүлэгт ажлын таван өдрийн завсарлага өглөө.
Гишүүд байж байгаа. Одоо ганцхан асуудал үлдсэн. Дуусгаад завсарлахаар шийдсэн. Нэг жижиг асуудал үлдсэн байна.
Ес.“Тогтоол хүчингүй болсонд тооцох тухай” Улсын Их Хурлын тогтоолын төслийн анхны хэлэлцүүлгийг явуулна.
Төслийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Цэрэнжамцын Мөнхцэцэг танилцуулна.
Ц.Мөнхцэцэг: Улсын Их Хурлын дарга, эрхэм гишүүд ээ,
Монгол Улсын Засгийн газар 2021 оны 10 дугаар сарын 6-ны өдөр Улсын Их Хуралд өргөн мэдүүлсэн “Тогтоол хүчингүй болсонд тооцох тухай” Улсын Их Хурлын тогтоолын төслийг хэлэлцэх эсэх асуудлыг Улсын Их Хурал 2021 оны 10 дугаар сарын 28-ны өдрийн чуулганы нэгдсэн хуралдаанаар хэлэлцэж, анхны хэлэлцүүлэгт бэлдүүлэхээр Төрийн байгуулалтын байнгын хороонд шилжүүлсэн билээ.
Төрийн байгуулалтын байнгын хороо 2021 оны 11 дүгээр сарын 3-ны өдрийн хуралдаанаараа “Тогтоол хүчингүй болсонд тооцох тухай” Улсын Их Хурлын тогтоолын төслийн анхны хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлд заасныг баримтлан явуулж дараах санал дүгнэлтийг та бүхэнд танилцуулж байна. Байнгын хорооны хуралдаанаар төслийн анхны хэлэлцүүлгийг явуулах үед Улсын Их Хурлын гишүүн Бямбацогт тогтоолын төслийг дагаж мөрдөх хугацаа заасан заалтыг хасах талаар зарчмын зөрүүтэй санал гаргасныг хуралдаанд оролцсон гишүүдийн олонх дэмжсэн. “Тогтоол хүчингүй болсонд тооцох тухай” Улсын Их Хурлын тогтоолын төслийн анхны хэлэлцүүлгийг явуулсан талаарх Байнгын хорооны санал, дүгнэлт болон зарчмын дурдан саналын томьёоллыг та бүхэнд тараасан болно.
Улсын Их Хурлын эрхэм гишүүд ээ,
“Тогтоол хүчингүй болсонд тооцох тухай” Улсын Их Хурлын тогтоолын төслийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлт, зарчмын зөрүүтэй саналын томьёоллыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.
Г.Занданшатар: Байнгын хорооны санал дүгнэлттэй холбогдуулж асуулт асуух Улсын Их Хурлын гишүүн байна уу? Алга байна.
Байнгын хорооноос гаргасан зарчмын зөрүүтэй саналын томьёоллоор санал хураана. Зарчмын зөрүүтэй нэг санал байгаа. Ганцхан асуудал байгаа.
Төрийн байгуулалтын байнгын хорооны дэмжсэн санал:
“Тогтоол хүчингүй болсонд тооцох тухай” Улсын Их Хурлын тогтоолын төсөл.
“Тогтоол хүчингүй болсонд тооцох тухай” Улсын Их Хурлын тогтоолын төслийн 2 дахь заалтыг хасах.
Санал гаргасан: Улсын Их Хурлын гишүүн Сандагийн Бямбацогт
Хүчингүй болж байгаа тогтоолын заалтыг хасна гэдэг нь юу гэсэн үг юм? “Тогтоол хүчингүй болсонд тооцох тухай” Улсын Их Хурлын хүчингүй болж байгаа Улсын Их Хурлын тогтоол юм байна.
Санал хураалт явуулна. 2 дахь заалтыг нь хасъя гэсэн санал.
24 гишүүн дэмжиж, 57.1 хувийн саналаар Байнгын хорооны санал дэмжигдлээ.
Зарчмын зөрүүтэй саналын томьёоллоор санал хурааж дууслаа.
“Тогтоол хүчингүй болсонд тооцох тухай” Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлж байна.
Өнөөдрийн нэгдсэн хуралдаанаар хэлэлцэх асуудал дууссан тул хуралдаан өндөрлөснийг мэдэгдье.
ДУУНЫ БИЧЛЭГЭЭС ХУРАЛДААНЫ
ДЭЛГЭРЭНГҮЙ ТЭМДЭГЛЭЛ БУУЛГАЖ,
ХЯНАСАН: ШИНЖЭЭЧ                                                  Б.БАТГЭРЭЛ

